
5. Үнэнч шударга зангүйгээр үүрэг биелүүлэх боломжгүй

Марион, АНУ

Би чуулганд шинээр ирэгсдийг услах ажлыг хариуцдаг. Хэсэг хугацааны өмнө хэдэн шинэ итгэгч элссэн бөгөөд тэдний зарим нь цуглаан дээр нэг их ярихгүй, бас тогтмол ирэхгүй байгааг би харсан юм. Тэд хүссэн үедээ л ирдэг байв. Намайг ганцаарчилсан нөхөрлөл хийхээр холбоо барих үед тэд яаж мөнгө олох, яаж гэр бүлийн хөрөнгө хуримтлуулах тухай ярилцах дуртай байсан ч итгэлийн тухай ярьж эхлэнгүүт дуугаа хурааж, утсаа таслах шалтаг олдог байлаа. Тэд үнэнийг сонирхдоггүй, жинхэнэ итгэгчид биш юм шиг санагддаг байсан ч тэд итгээд удаагүй тул би бүрэн итгэлгүй байсан учраас тэднийг үргэлжлүүлэн дэмжсээр байлаа. Хэсэг хугацаа өнгөрөхөд тэд нөгөө л хэвэндээ байсан бөгөөд яваандаа цуглаанд ирэхээ болих үед л би удирдагчид тэдний нөхцөл байдлыг ярилаа. “Чи тэднийг яаж усалж байсан бэ? Бусад хүн тэднийг усалдаг байхад тэд цуглаанд хэвийн ирж байсан. Харин чам дээр ирсний дараа яагаад ингэх болов? Чи үнэхээр хариуцлагаа биелүүлж, тодорхой нөхөрлөсөн үү? Бид үүрэгтээ хойрголж хариуцлагаа биелүүлээгүйн улмаас шинээр ирэгсэд зохих ёсоор цуглаанд явахгүй байвал энэ нь бүхэлдээ бидний хариуцлага гэсэн үг” гэж удирдагч надаас асуув. Удирдагч ажлын хариуцлагаас үүдээд ийм зүйл хэлж байгааг би мэдэж байсан ч хүн бүр өөрчлөгдөж болно, өмнө нь цуглаанд зохих ёсоор явж байсан гээд цуглаанд яваад л байна гэсэн үг биш гэж бодсоор байлаа. Тэгээд ч, намайг тэдэнтэй анх уулзахад тэд цуглаанд тогтмол явдаггүй байсан тул энэ нь гэнэтийн өөрчлөлт биш байв. Би тэднийг хэсэг услаад харъя гэж бодсон учраас удирдагчид шууд хэлээгүй юм. Хэрэв удирдагч намайг хариуцлага хүлээ гэвэл би үр дагаврыг нь үүрэх байсан. Би засалт, харьцалт туулж, эсвэл бүр халагдаж ч магадгүй. Хэрэв би үүнийг өмнө нь мэдсэн бол энэ талаар удирдагчтай эртхэн ярилцаад, эцэст нь энэ бүхний хариуцлагыг хүлээхгүй байх байсан. Үүний дараа шинээр ирэгсэдтэй харилцахдаа би өөрийн эрхгүй болгоомжлох болсон. Хэн нэгэн хүн асуудалтай юмуу цуглаанд ирэхгүй байвал би удирдагчид яаран хэлдэг боллоо. Заримдаа удирдагч надаас миний юу хэлэх гээд байгааг, тэднийг услахаа болих бодолтой байгаа эсэхийг асуудаг байв. Тэгэхэд нь би “Үгүй ээ. Та удирдагч болохоор тэдний яаж байгааг мэдээсэй гэж хүссэн юм” гэдэг байлаа. Намайг ингэж хэлэхэд удирдагч юм хэлдэггүй. Заримдаа энэ талаар хэлсний дараа удирдагч надаас тэднийг дахиад жаахан услахыг хүсээд, хэрэв тэд үнэхээр цуглаан хийхийг хүсэхгүй бол тэднийг хүчилж болохгүй, бид бууж өгөхөөс аргагүй гэсэн. Би үүнтэй бүрэн санал нийлж, удирдагч шинэ итгэгчдийн нөхцөл байдлыг мэддэг учраас би бага зэрэг дэмжлэг үзүүлэхэд л болно гэж бодсон юм. Тэднийг дэмжээд буцаан ирүүлэх нь дээр, хэрэв би тэгж чадахгүй, шинээр ирэгч цаашид цуглаанд ирэхийг хүсэхгүй бол удирдагч үүнийг гэнэтийн гэж бодохгүй, намайг үүргээ хариуцлагагүй гүйцэтгэлээ гэж хэлэхгүй. Ингэж бодоод би үүрэгтээ няхуур хандахаа больж, шинээр ирэгсдийг өдөр бүр зүгээр л цээжээр усалдаг болов. Тэдэн рүү залгаад хариу өгөх юм бол хэсэг нөхөрлөөд, харин хариу өгөхгүй бол орхидог байлаа. Тэд хариу өгөхгүй бол би яаж ч чадахгүй гэж бодоод, тэдний асуудлыг хэрхэн шийдвэрлэх талаар боддоггүй байсан юм. Хожим нь нэг цуглаан дээр удирдагч одоогоос эхлээд усалгааны ажлын тухай асуухдаа шинээр ирэгсдийн нөхцөл байдлын талаар услагчдын юу хэлэхийг сонсоод өнгөрөх биш, услагч тэдэнтэй үнэний аль талыг нөхөрлөснийг, ялангуяа тэднийг яаж дэмжсэнийг олж мэдээд, дараа нь үүнийг ашиглан тухайн услагч бодит ажил хийсэн эсэхийг дүгнэнэ гэлээ. Хэрэв услагчид шинэ итгэгчидтэй нөхөрлөхдөө зүрх сэтгэлээ зориулалгүй, шинэ итгэгчдийг цуглаанд тогтмол ирэхгүй, чуулганаас явахад хүргэвэл энэ нь услагчдын хариуцлага. Удирдагчийг ингэж хэлэхэд би шинээр ирэгсэдтэй нөхөрлөхдөө Бурханы ямар үгийг уншсан, ямар үнэнийг нөхөрлөснөө тэмдэглэж аваагүйгээ ойлгосон. Хэрэв шинэ итгэгч цуглаанд ирэхээ боливол надад ямар ч нотолгоо байхгүй байх болно. Удирдагч намайг бодитой ажил хийгээгүй, усалгааны ажилдаа хариуцлагагүй байсан гэж бодоод, намайг засаж, харьцах байх гэж бодсон учраас би шинэ итгэгчдэд илгээж буй мессеж болон Бурханы үгэнд анхаарал хандуулж, бидний нөхөрлөл юуны талаар байсныг тэмдэглэж эхэлсэн юм. Заримдаа тэд миний илгээсэн мессежинд хариу өгөхгүй байсан ч би нэг их юм бодоогүй. Тэдэнд явуулах ёстой Бурханы үгийг бүгдийг нь явуулж, нөхөрлөх хэрэгтэй зүйлээ нөхөрлөсөн гэж бодсон. Хэрэв шинэ итгэгч цуглаанд явахаа боливол удирдагч миний хийсэн зүйлийн тэмдэглэлийг хараад, магадгүй намайг хариуцлагагүй гэж хэлэхгүй байх.

Хэсэг хугацааны дараа миний хариуцсан зарим шинэ итгэгч цуглаанд ирэхийг хүсэхгүй хэвээр байгааг удирдагч анзаараад тэднийг хэрхэн усалсан талаар асуув. Би бүх тэмдэглэлээ удирдагчид үзүүлэхэд бэлэн гаргаж ирээд, аз болоход би урьдчилаад тэмдэглэл хөтөлж бэлдсэн шүү, тэгээгүй бол надад ямар ч бодитой юм байхгүйгээс тэр намайг яаж ч өөлөө билээ гэж бодсон. Намайг ийнхүү сэтгэл хангалуун сууж байтал удирдагч: “Энэ тэмдэглэлүүдээс ямар ч асуудал олж харахгүй байгаа боловч хэд хэдэн хүн дараалан ирэхээ больсон тул чиний ажилд асуудал байж таарна. Яг одоогоор тэр нь юу болохыг би харж чадахгүй байгаа ч сүүлийн үед чи ярилцах болгондоо шинэ итгэгчдийн асуудлын талаар ярьж байгаа. Энэ тийм ч хэвийн зүйл биш. Асуудал юунд оршиж байгааг эргэцүүлэн бодох хэрэгтэй. Хэрэв чи хайнга хандаж, тэднийг сайн услаагүйгээс болж шинэ итгэгчид итгэлээ орхисон бол чи үүргээ сайн биелүүлэхгүй, хариуцлагагүй байна гэсэн үг” гэж хэлэв. Удирдагчийн хэлсэн үг надад хүнд цохилт болж, би хөшиж орхилоо. Намайг загнахгүй гэж бодтол удирдагч миний ажилд асуудал байна гэж хэлээд, намайг өөрийгөө эргэцүүл гэсэнд би мэл гайхаж, “Энэ үнэхээр миний асуудал гэж үү?” хэмээн бодлоо. Энэ бодол миний сэтгэлийг гонсойлгосон бөгөөд хэрэв миний асуудлууд шинээр ирэгсдийг чуулганаас явахад хүргэж байгаа бол мууг үйлдэж буй хэрэг хэмээн би айж байлаа. Тиймээс Бурханд залбирч, “Бурхан минь, удирдагч өнөөдөр надад гэнэт ингэж хэлсэн нь Таны зөвшөөрөлтэй учраас миний авах сургамж байх л ёстой. Би хувийн асуудлаасаа болоод тэр шинэ итгэгчдэд хор учруулахыг хүсэхгүй байгаа ч үнэхээр мэдрэлээ алдаад, миний юу болохгүй байгааг мэдэхгүй байна. Өөрийгөө таньж, өөрчлөгдөхөд намайг гэгээрүүлээч” гээд,

хэдэн өдөр дараалан энэ талаар Бурханд залбирлаа. Тэгээд нэг өдөр гэрчлэлийн нийтлэл уншиж байтал Бурханы үгийн нэг хэсэг сэтгэлийг минь хөдөлгөсөн юм. “Чи зөв хүн мөн эсэхээ мэдэхийн тулд өөрийгөө нарийвчлан шалгах хэрэгтэй. Сэдэл, зорилго чинь Миний төлөө байдаг уу? Чи бүх үг, үйлдлээ Миний өмнө хэлж, хийдэг үү? Би чиний бүх бодол, санааг шалгадаг. Чамд буруутай санагдахгүй байна уу? Чи бусдад үзүүлэх гэж хуурамч төрх гаргаад, тайван гэгч нь өөрийгөө зөвтгөх байдал гаргадаг; өөрийгөө халхавчлах гэж чи үүнийг хийдэг. Ёрын муугаа нуух гэж чи үүнийг хийдэг бөгөөд тэр ёрын муугаа өөр хүн рүү түлхэх арга замыг ч бодож олдог. Ямар ов мэх зүрх сэтгэлд чинь оршино вэ!” (Үг. I Боть: Бурханы илрэлт ба ажил. Христийн эхэн үеийн айлдварууд, 13-р бүлэг). Хүмүүс ашиг сонирхлоо хамгаалж, муу үйлээ нуун далдлахын тулд хариуцлагыг бусдад тохохын тулд худал хэлэх, дүр эсгэх гэх мэтийг хийж, өөрсдийгөө хамгаалдаг гэдгийг Бурханы үг харуулж байна. Энэ бол заль мэхний илрэл. Энэ нь миний байдлыг яг таг илчлэх шиг санагдсан бөгөөд би өөрийгөө эргэцүүлж эхлэх ёстой байлаа. Яагаад би удирдагчид шинэ итгэгчдийн асуудлын талаар үргэлж хэлдэг байв? Асуудалтай юм уу цуглаанд ирэхгүй байгаа хэн нэгнийг харах бүрдээ би удирдагчид хэлэх гэж яардаг байсан юм. Би зүгээр л бодит баримтыг хэлж буй мэт харагдаж байсан ч үнэндээ өөрийн гэсэн сэдэлтэй байсан. Хэрэв хэн нэг нь цуглаанд оролцохоо боливол удирдагч надтай хариуцлага тооцох юм уу халах байх гэж айсандаа асуудлыг хамгийн түрүүнд удирдагчид хэлж, шинэ итгэгчийн буруу, миний хариуцлага биш гэсэн хуурамч сэтгэгдэл төрүүлж, хурдхан шиг урьдчилан сэргийлэх арга хэмжээ авахаар оролдож байлаа. Би тэднийг хангалттай дэмжиж чадаагүйгээс тэд ирэхээ боливол энэ нь тэдний асуудал болж, ингэснээр би нэр цэвэр үлдэнэ, тэд хожим нь цуглаанд дахиад ирэхийг хүсвэл хүмүүс үүнийг миний гавъяа гэж бодох байв. Өөрийгөө эргэцүүлэх замаар үүнийгээ олж хараад би цочирдсон. Миний үгийн ард ийм олиггүй, жигшүүртэй сэдэл нуугдаж байгаа гэж огт бодож байсангүй. Би үнэхээр зальтай байжээ!

Яаж өөрийн мэдэлгүй ийм шударга бус, хуурамч зүйл хийж чадав аа гэж би гайхшираад, үүнийг эргэцүүлж байхдаа хүмүүсийн завхарсан зан чанарыг илчилсэн Бурханы үгийг уншиж, эцэст нь өөрийгөө бага зэрэг ойлгосон юм. Бурханы үгэнд ингэж хэлсэн байдаг: “Антихристүүдийн ёрын муу нь нэг үндсэн онцлог шинжтэй байдаг—үүнийг хэрхэн ялган таних нууцыг Би та нартай хуваалцъя. Нууц нь гэвэл,—нэгдүгээрт, тэдний үг нь ч, үйлдэл нь ч ойлгохын аргагүй байдаг; чи тэднийг ойлгож чаддаггүй. Чамтай ярьж байхдаа үргэлж ийш тийш гөлөлздөг бөгөөд ямар явуулга сэдээд байгааг нь чи тааж чаддаггүй. Заримдаа тэд чамд ‘үнэнч’, тун ‘чин сэтгэлтэй’ гэх мэдрэмж төрүүлдэг ч тийм биш байдаг, чи тэднийг нэвт харж хэзээ ч чадахгүй. Зүрх сэтгэлд чинь онцгой мэдрэмж төрж, тэдний бодол санаанд тун учир битүүлэг байдал, ойлгогдошгүй гүн байгааг чи мэдэрдэг. Тэд хачин, нууцлаг санагддаг” (Үг. IV Боть: Антихристүүдийг илчлэх нь. 7-р зүйл: Тэд ёрын муу, хар санаатай, ов мэхтэй (II хэсэг)). “Антихристүүдийн зан авир зальхай байдаг. Тэд яаж зальхай байдаг вэ? Тэд үргэлж ов мэхэнд дулдуйдсан байдлаар авирлаж, үг нь юу ч илчилдэггүй учраас санаархал, зорилгыг нь ойлгоход хүмүүст хэцүү байдаг. Үүнийг зальхай байх гэнэ. Тэд аливаа зүйлийг хийхдээ дүгнэлтэд амархан хүрдэггүй; доод тушаалын хүмүүс, сонсдог хүмүүстээ санаагаа мэдрүүлж, тэр хүмүүс нь антихристийг ойлгоод, төлөвлөгөө, сэдлийнх нь дагуу үйлдэж, тушаалыг нь биелүүлдэг. Даалгавар биелбэл антихрист баяртай байдаг, үгүй бол хэн ч түүнийг буруутгах зүйл олж, хийж байгаа зүйлийнх нь цаад сэдэл, санаархал, зорилгыг ойлгож чаддаггүй. Тэдний хийж буй зүйлийн зальхай байдал нууц явуулга, далд зорилгод нь оршдог бөгөөд бүхэлдээ өрөөл бусдыг мэхэлж, даажигнаж, хянах зорилготой. Энэ бол зальхай зан авирын мөн чанар юм. Зальхай байдал бол зүгээр нэг худал хэлэх явдал биш; харин ч жирийн хүмүүсийн ойлгохын аргагүй зүйл. Энэ нь ердийн худал үг, муу үйлтэй адилгүй. Хэрвээ чи хэнд ч мэдэгдэхийг хүсэхгүй зүйл хийж, худал хэлсэн бол үүнийг зальхай байдал гэж тооцох уу? (Үгүй.) Тэр бол ердөө л ов мэхтэй зан бөгөөд ов мэхтэй зан нь зальжин зангийн чинээнд хүрэхгүй. Зальжин зан, ов мэхтэй зангаас юугаараа илүү гүнзгий вэ? (Хүмүүс үүнийг нэвт харж чадахгүй.) Үүнийг нэвт шувт харах хүмүүст хэцүү байдаг. Энэ бол нэг тал нь. Өөр юу вэ? (Зальжин хүнийг буруушаах зүйл хүмүүст байдаггүй.) Зөв. Хамгийн гол нь тэднийг буруушаах зүйлийг олох хүмүүст хэцүү байдаг. Тэр хүн муу үйл хийсэн гэдгийг зарим хүн мэдлээ ч гэсэн сайн хүн үү, муу хүн үү, антихрист үү гэдгийг нь тогтоож чаддаггүй. Хүмүүс тэднийг нэвт харж чаддаггүй, харин ч сайнаар бодож, тэдэнд мэхлэгддэг. Энэ бол зальхай зан. Хүмүүс ерөнхийдөө худал хэлж, бяцхан хуйвалдаан сэдэх хандлагатай байдаг. Тэр бол ердөө л ов мэхтэй байдал. Харин антихристүүд жирийн ов мэхтэй хүмүүсээс илүү хорлонтой. Тэд яг л диаволуудын хаад шиг, юу хийдгийг нь хэн ч ойлгож чаддаггүй, шударга ёсны нэрийг барьж олон муу зүйл хийж чаддаг, хүмүүс тэднийг магтан дуулдаг ч үнэндээ бол тэд хүмүүсийг урхидаж, хохироодог. Үүнийг зальхай байдал гэдэг” (Үг. IV Боть: Антихристүүдийг илчлэх нь. 6-р зүйл: Тэд зальхай авирладаг, дур зоргоороо, захирангуй байдаг, бусадтай хэзээ ч нөхөрлөдөггүй, хүмүүсийг өөртөө дуулгавартай байлгахаар хүчилдэг). Бурханы үгээс харахад, антихристүүд ёрын муу зан чанартай, аливааг зальхай аргаар хийдэг. Энэ нь ов мэхтэй завхрал харуулахаас өөр. Зальтай байх гэдэг нь илт худлаа ярьж, хууран мэхлэх гэсэн үг, үүнийг олж харахад амархан. Аливааг зальхай байдлаар хийх гэдэг нь тухайн хүн сэдэл, зорилго, санаархлаа гүн нууж, бусдад худал сэтгэгдэл төрүүлнэ гэсэн үг, ингэснээр хүмүүс түүний хэлж, хийж байгаа зүйлээс ямар ч асуудал олж харж чадахгүй. Асуудал байна гэдгийг тэд мэдэрлээ ч гэсэн тухайн хүнээс ямар ч өө олж, ойлгож чадахгүй. Ингэж л бусдыг төөрөлдүүлж, далд санаархалдаа хүрдэг. Өөрийгөө Бурханы үгэнд хэлсэнтэй харьцуулахад би шинэ итгэгчдийн талаар удирдагчтай хурдан, идэвх санаачилгатай ярьж байгаа мэт харагдаж, үүрэгтээ ачаа үүрч, удирдагчийн хяналтыг баяртайяа хүлээн авч байгаа мэт худал сэтгэгдлийг удирдагчид төрүүлж байсан ч үнэндээ үүгээрээ удирдагчид урьдчилан сэргийлэх арга хэмжээ авч байсан тул тогтмол ирэхгүй байгаа шинэ итгэгчдийн талаар удирдагч сөрөг сэтгэгдэлтэй болох байлаа. Ингэснээр нэг л өдөр шинэ итгэгчид ирэхээ боливол удирдагч надтай хариуцлага тооцохгүй байх байв. Мөн удирдагч миний ажлын нарийн ширийнийг асуух үед гаднаас нь харахад миний хийсэн нөхөрлөлд алдаа байхгүй, би идэвхтэйгээр нөхөрлөх цаг товлож, Бурханы үгийг илгээж байсан учраас удирдагч намайг хичээнгүй байж, тэднийг хайрласан гэж бодох байлаа. Үнэн хэрэгтээ би шинэ итгэгчидтэй чин сэтгэлээсээ нөхөрлөж байгаагүй. Удирдагч ажлын бүртгэлийг хянаж, надаас тэднийг хэрхэн дэмжсэн талаар асуувал тайлагнаж чадахгүй байх вий гэж айсан учраас удирдагчид тайлан өгөхийн тулд би оромдохоос өөр аргагүй болсон. Эргээд энэ бүхнийг бодоход, удирдагчийн сэтгэл дэх дүр төрхөө хамгаалж, хариуцлага хүлээхгүй байх, байр суурь, ирээдүйгээ хадгалахын тулд би үнэндээ элдэв янзын заль гаргаж байжээ. Би ярьж байхдаа санаа зорилгоо нуун далдалж, тодорхой арга замаар аливааг хийхдээ болгоомжилдог байсан. Би үүрэгтээ зүрх сэтгэлээ зориулдаггүй байснаас шинээр ирсэн зарим хүн мэдээж цуглаанд тогтмол ирэхээ больсон. Миний үүрэгт асуудал байгааг удирдагч ч бас мэдэрсэн боловч яг ямар асуудал гэдгийг мэдээгүй, надтай хариуцлага тооцох ямар ч нотолгоо олж чадаагүй. Би ингэж төөрөлдүүлж байж. Үүнээс өмнө би өөрийн зан авирыг юмыг зальжин байдлаар хийхтэй холбон үзэж байгаагүй. Хашир, тооцоотой, зальтай хүмүүс ихэвчлэн маш их туршлагатай өндөр настнууд байдаг гэж би боддог байлаа. Харин би арвин туршлагагүй, элдэв бодолгүй залуу хүн. Миний зан авирыг зальтай гэж хэлэхэд тохиромжгүй мэт санагддаг байсан ч ёрын муу антихрист зан чанартай гэдгийг минь, зальжин байх нь настай ямар ч хамаагүй гэдгийг баримтууд надад илчилсэн. Энэ нь бүхэлдээ сатанлаг уг чанараас үүдэлтэй. Тэгтэл гэнэт өөр нэг зүйл санаанд орлоо. Маш олон асуулт асууж, шулуухан ярьдаг нэг шинэ итгэгч байсан юм. Хэрэв тэр миний нөхөрлөлийг ойлгохгүй бол цуглаан дээр надтай шууд сөргөлддөг нь надад ичгэвтэр байсан. Би нэр төрөө хамгаалахын тулд түүнтэй дахиж цуглаан хийхийг хүсээгүй боловч удирдагч надтай харьцах байх гэж айсандаа түүнд шууд хэлж зүрхлээгүй. Би түүнийг өөр услагчид хүлээлгэж өгөх арга олохыг хүссэн. Нэг удаа тэр шинэ итгэгч одоогийн бүлэг нь өмнөхөөс нь хамаагүй жижиг гэдгийг санаандгүй дурдахад би үүгээр нь шалтаглан тэр хүн манай цуглааны бүлэг жижиг байна гэж дургүйцсэн, илүү том бүлэгт дуртай гэж удирдагчид хэлээд, түүнийг өөр бүлэгт оруулахыг удирдагчаас хүсэхэд удирдагч тэр хүнийг дор нь өөр бүлэгт оруулахаар зохион байгуулсан. Ингэж би өөрийнхөө ичгүүртэй, жигшмээр сэдлийг амжилттай нуун далдалж, тэр шинэ итгэгчийг өөрийнхөө бүлгээс шахаж гаргасан юм. Тэр ч бүү хэл, удирдагч намайг үүрэгтээ ачаа үүрч, шинээр ирэгчийг бодож байна хэмээн эндүүрсэн. Би дэндүү ёрын муу, ов мэхтэй байжээ!

Сүүлд нь би өөрийнхөө байдлын талаарх Бурханы үгийг илүү их идэж, уулаа. “Би та нарт хэлье: Бурханы хамгийн их жигшиж, орхихыг хүсдэг зүйл бол алдаагаа сайн мэддэг боловч гэмшдэггүй, иймэрхүү хатуу цэвдэг хүмүүс юм. Тэд алдаагаа хэзээ ч хүлээн зөвшөөрдөггүй, өөрийгөө зөвтгөж, өмгөөлөх шалтаг, шалтгаан үргэлж хайж, элдэв бусын арга ашиглан улам бултамхай болж, хүмүүсийг мэхлэхийг хүсдэг. Тэд ахин дахин алдаа гаргахыг хүсдэг, гэмшиж, буруугаа хүлээх талаар боддоггүй. Ийм төрлийн хүн бол нэлээд төвөгтэй, тэднийг аврахад хэцүү, яг ийм л зүйлийг Бурхан орхихыг хүсдэг” (Үг. III Боть: Эцсийн өдрүүдийн Христийн яриа. Бурханд итгэхдээ Бурханы үгийг хэрэгжүүлж, туулах нь хамгийн чухал). Үүнийг тунгаан бодоод би юу ч тохиолдсон үнэнийг хүлээн авах нь хамгийн чухал гэдгийг ойлгосон. Хэрэв хүн үүрэгтээ алдаа гаргасан ч үүнийгээ хүлээн зөвшөөрөхгүй, засалт, харьцалтыг хүлээн авахгүй, харин өөрийгөө зөвтгөхийн тулд шалтаг тоочиж, шалтгаан олж, бүр алдаагаа нуун дарагдуулахын тулд заль гаргаж байвал үнэнийг огтхон ч хүлээн авдаггүй гэсэн үг. Тэд Бурханыг эсэргүүцэж байгаа бөгөөд тэд гэмшихгүй бол орхигдож, таягдан хаягдана. Би шинэ итгэгчдийг услах чухал ажлыг хийж чаддаг байсан, мөн хайраар, тэвчээртэйгээр тэднийг дэмжин тусалж, үнэний талаар ойлгомжтой нөхөрлөж, үнэн замд сууриа хурдан тавихад нь туслах ёстой байсан. Зарим шинэ итгэгч цуглаанд тогтмол ирдэггүйг би сайн мэддэг, үгүйсгэж боломгүй үүрэг хариуцлагатай байсан мөртөө удирдагч надаас асуулт асууж, надтай харьцахад энэ нь Бурханаас ирсэн гэдгийг ойлгоогүй, удирдагчийн шүүмжлэлийг хүлээж аваагүй, шинэ итгэгчдийг нэн даруй дэмжих арга замыг бодоогүйгээр үл барам, арга заль гаргаж эхлэн, үүргээ сайн биелүүлээгүй баримтаа нуун далдлахын тулд илүү овжин, зальхай арга тактик хэрэглэж, удирдагчид мэдэгдээгүй учраас удирдагч надаас ямар ч өө олоогүй. Арга заль хэрэглэж мултарсандаа би өөртөө сэтгэл ханаж, ухаантай байсандаа битүүхэн баярлаж байлаа. Бурхан миний бузар арга, ялихгүй заль мэхийг тодорхой харж чадна—үүнийг нууж чадахгүй гэдгээ би ойлгоогүй юм. Миний үүрэгт байсан асуудлууд ил гарах нь лавтай байв. Хэрэв удирдагч надад анхааруулаагүй бол би өөрийгөө эргэцүүлэхгүй, гэмших хүсэл ч төрөхгүй байх байлаа. Би үнэхээр мэдрэлээ алдсан байжээ. Би үнэнийг хүлээн аваагүй, ажлынхаа алдааг нэгтгэн дүгнэж, өөрчлөөгүй. Харин оронд нь нэр нүүр, байр суурь, ирээдүйгээ хамгаалахын тулд яаж удирдагчийг хуурах вэ л гэж боддог байсан. Үүргээ сайн биелүүлэхгүй байгаа бодит байдлаа нуун далдлахаар овжин, зальхай авирлаад, шинэ итгэгчдийг усалж, хүндрэл бэрхшээлд нь туслахад зүрх сэтгэлээ зориулаагүй. Иймээс шинээр ирсэн зарим хүний асуудлууд удаан хугацааны туршид шийдвэрлэгдээгүй. Одоо ч гэсэн тэдний зарим нь цуглаанд тогтмол ирэхгүй байгаа. Намайг үнэхээр айлгасан зүйл бол миний өөр бүлэг рүү түлхсэн шинээр ирэгч услагч нь гэнэт өөрчлөгдсөнөөс болоод цуглаанд явахыг хүсэхээ больсон байлаа. Бусад нь түүнтэй удаан хугацаанд тэвчээртэй нөхөрлөсний дараа л тэр эгч буцаад цуглаанд явахыг зөвшөөрсөн байв. Хийсэн зүйлээ бодохоор үнэхээр сэтгэл гонсойсон. Бусад нь хүмүүсийг элсүүлэхийн тулд чадах бүхнээ хийж байхад би маш хойрго хандаж, мууг үйлдэж байжээ. Бурханы үгийн илчлэл хөшүүн зүрх сэтгэлийг минь сэрээгээгүй бол би аюулын ирмэг дээр ирснээ ухаарахгүй байх байлаа. Би ёрын муу антихрист зан чанарынхаа дагуу амьдраад байхыг хүсээгүй, харин ёрын муу замаасаа салж, Бурханд гэмшихийг хүссэн.

Намайг дөнгөж жаахан сэхээрч байтал удирдагч надаас ойрын үед ямархуу байгааг минь асуулаа. Би түүнд өөрийгөө эргэцүүлснээ болон ухаарсан зүйлээ ярихад удирдагч надад Бурханы зарим үгийг илгээсэн юм. Бурханы үгэнд ингэж хэлсэн байдаг: “Үнэнч шударга байх хэрэгжүүлэлт нь олон талыг хамардаг. Өөрөөр хэлбэл, зөвхөн нэг талыг хангаснаар л үнэнч шударга байх стандартад хүрдэг юм биш; үнэнч шударга байхын тулд олон талаар стандартад нийцдэг байх ёстой. Зарим хүн үнэнч шударга байхын тулд яаж ийгээд худал хэлэхгүй байх хэрэгтэй гэж үргэлж боддог. Энэ үзэл бодол зөв үү? Үнэнч шударга байх нь ердөө худал хэлэхгүй байх явдлыг л хамардаг уу? Үгүй, энэ нь бас өөр хэдэн талыг хамардаг. Нэгдүгээрт, чамд юу ч тулгарсан хамаагүй, энэ нь чиний нүдээрээ харсан зүйл ч бай, эсвэл хэн нэгний чамд хэлсэн зүйл ч бай, хүмүүстэй харилцах ч бай, эсвэл асуудлыг зохицуулах ч бай, гүйцэтгэх учиртай үүрэг чинь ч бай, эсвэл Бурханы чамд даалгасан зүйл ч бай, чи үргэлж үнэнч шударга зүрх сэтгэлээр хандах ёстой. Аливаад үнэнч сэтгэлээр хандах хандлагыг хүн хэрхэн хэрэгжүүлбэл зохилтой вэ? Юу бодож байгаагаа хэл, шударгаар ярь; хоосон үг, албан үг хэллэг, чихэнд чимэгтэй үгээр бүү ярь, тал зассан, хоёр нүүртэй хуурамч зүйл бүү хэл, харин зүрх сэтгэлдээ байгаа үгийг хэл. Ингэх нь үнэнч шударга хүн байх явдал юм. Зүрх сэтгэлдээ байгаа жинхэнэ бодол, үзэл бодлыг илэрхийлэх нь үнэнч хүмүүсийн хийвэл зохих зүйл билээ. Юу бодож байгаагаа, зүрх сэтгэлдээ буглаж буй үгсийг хэзээ ч хэлдэггүй, хэлж байгаа зүйл чинь бодсоноос чинь зөрүүтэй байдаг бол энэ нь үнэнч шударга хүний хийдэг зүйл биш. Жишээ нь чи үүргээ сайн гүйцэтгэдэггүй бөгөөд юу болоод байгааг хүмүүс асуухад ‘Би үүргээ сайн гүйцэтгэхийг хүсдэг ч янз бүрийн шалтгаанаас болоод чадахгүй байна’ гэж хэлдэг, үнэн хэрэгтээ мэрийгээгүй гэдгээ зүрх сэтгэлдээ мэддэг хэр нь үнэнийг хэлдэггүй. Чи бодит баримтыг нуун дарагдуулж, хариуцлагаас зайлсхийхийн тулд элдэв янзын шалтаг, шалтгаан, тайлбар олж хэлдэг. Үнэнч шударга хүний хийдэг зүйл энэ мөн үү? (Биш.) Чи ийм юм хэлж хүмүүсийг хуурч, аргацаадаг. Гэвч дотор чинь байгаа зүйл, дотоод санаа зорилгын чинь мөн чанар нь завхарсан зан чанар юм. Чи үүнийг ил гаргаж, задлан шинжлэхгүй бол ариусгагдаж чадахгүй—энэ бол жижиг асуудал биш! ‘Би үүргээ гүйцэтгэхдээ бага зэрэг алгуурлаж, хайхрамжгүй, хааш яаш, цалгар назгай байсан. Сэтгэл санаа сайхан байх үед бага зэрэг хүчин чармайлт гаргаж, муухай зантай үедээ хойрголж, хүчин чармайлт гаргахыг хүсдэггүй, махан биеийн тав тухад шунадаг учраас үүргээ гүйцэтгэх гэсэн оролдлого минь үр дүнгүй байдаг. Сүүлийн энэ хэдэн өдөр нөхцөл байдал өөрчлөгдөж байгаа, би бүхнээ дайчилж, бүтээмжээ нэмэгдүүлж, үүргээ сайн гүйцэтгэхийг хичээж байгаа’ гэж чи үнэнээр нь хэлэх ёстой. Үүнийг чин сэтгэлээсээ ярих гэдэг. Өөрөөр ярих нь чин сэтгэлээсээ ярьж байгаа хэрэг биш. Харьцалт туулахаас, хүмүүс асуудлыг чинь олж мэдэхээс, чамд хариуцлага тооцохоос айсандаа чи харьцалт туулахаас зайлсхийхийн тулд бодит баримтыг нуун дарагдуулах элдэв янзын шалтаг, шалтгаан, тайлбар олж, бусад хүн тухайн нөхцөл байдлын талаар ярихыг нь эхэлж болиулаад, дараа нь хариуцлагаас бултдаг. Энэ бол худал хуурмагийн чинь эх үүсвэр. Худалч хүмүүс хэчнээн их ярих нь хамаагүй, хэлж буй зарим үг нь үнэн, баримттай байх нь гарцаагүй боловч хэлж буй зүйлийнх нь зарим гол зүйлд худал хуурмаг, өөрсдийнх нь сэдэл бага зэрэг байдаг. Тиймээс юу нь үнэн, юу нь худал болохыг ялган, таних нь маш чухал. Гэхдээ тэгэх амархан биш. Тэдний хэлдэг зарим зүйл хольцтой, чимж хачирласан байна, зарим хэлдэг зүйл нь баримттай нийцнэ, зарим нь баримтаас зөрнө; бодит баримт, худал хуурмаг хоёр ийнхүү холилдоод, үнэнийг худлаас ялгахад хэцүү байдаг. Энэ бол хамгийн ов мэхтэй, ялган танихад хамгийн хэцүү хүн юм. Хэрвээ тэд үнэнийг хүлээн авах юм уу үнэнчээр хэрэгжүүлж чадахгүй бол гарцаагүй таягдан хаягдана. Тэгэхээр хүмүүсийн сонгох ёстой зам аль нь вэ? Аль нь үнэнч шударга занг хэрэгжүүлэх арга зам бэ? Та нар үнэн мөнийг ярьж сураад, бодит байдал, асуудлынхаа талаар нээлттэй нөхөрлөж чаддаг байх ёстой. Үнэнч шударга хүмүүс ингэж хэрэгжүүлдэг бөгөөд ийм хэрэгжүүлэлт зөв юм” (Үг. III Боть: Эцсийн өдрүүдийн Христийн яриа. Үнэнч шударга хүн байснаар л жинхэнэ хүний төрхийг амьдран харуулж чадна). Энэ хэсгийг уншаад миний сэтгэл үнэхээр их хөдөлсөн. Бурхан биднийг маш сайн мэддэг, үүргээ биелүүлж байхдаа бүгд асуудалтай тулгарч, алдаа гаргана гэдгийг мэддэг. Энэ бол зайлшгүй зүйл юм. Гэхдээ асуудал гарч ирэхэд хүн ямар хандлага гаргадаг, ул суурьтай хандаж, алдаагаа шударгаар хүлээн зөвшөөрч, дараа нь засаж залруулж байна уу, эсвэл өөрийгөө зөвтгөж, асуудлыг нуун далдалж, ов мэхтэй байна уу гэдэг нь гол юм. Өмнө нь би сатанлаг зан чанараар амьдардаг, зальжин, хоёр нүүртэй байсан. Би буруу замаар явж байсан ба тэр замаараа яваад байж болохгүй байлаа. Би үнэнч шударга хүн болж, Бурханы шинжилтийг хүлээн авахыг хүссэн. Миний үүрэгт ямар ч алдаа, асуудал гарч ирсэн бай, эсвэл удирдагч миний ажлыг асууж лавлахаар ирсэн ч бай би ёс жудагтай, үнэнч шударга сэтгэлээр хандаж, бодит баримтаас үнэнийг эрж хайж, зүрх сэтгэлдээ байгаа бүхнээ хэлэх ёстой байсан. Би илэн далангүй байж, ямар нэг зүйл хийгээгүй бол тэрийгээ хүлээн зөвшөөрч, хуурамч зүйл хэлэх юм уу өөрийгөө өмгөөлөх ёсгүй. Мөн үнэнч шударгаар ярихаас гадна үг болон үйлдлийнхээ цаад сэдлийг эргэцүүлж, буруу бол даруйхан өөрчлөөд, хувийн ашиг сонирхлоо хамгаалж, хүмүүсийг төөрөлдүүлэх заль гаргахгүй байж дадахыг хүссэн юм. Тэр цагаас хойш би энэ замаар явна гэж чимээгүйхэн шийдсэн.

Нэг өдөр би нэг шинэ итгэгч хэд хэдэн цуглааныг дараалан алгассаныг анзаарч, түүн рүү хэдэн удаа залгасан ч утсаа авахгүй, мессежинд хариу өгөхгүй байлаа. Юу болоод байгааг би мэдээгүй. Түүнийг цуглаанд ирэхээ больчих вий гэж өөрийн эрхгүй санаа зовж, удирдагчид хэлэх ёстой юу гэж бодсон, тэгснээр хэрэв нэг л өдөр тэр цуглаанд оролцохоо боливол удирдагч надтай хариуцлага тооцохгүй байх байлаа. Ингэж бодож байхдаа би заль мэх гаргадаг өнөөх хуучин асуудал минь дахиад цухалзаж байгааг ойлгосон юм. Тэгээд Бурханы зарим үгийг саналаа: “Чи аливаа арга барилыг өөрийн нэр хүнд, дүр төрх, байр суурийг хамгаалахад ашиглах хэрэггүй, бас алдаагаа нуун дарагдуулж, өнгөлөн далдлах хэрэггүй. Ингэж дэмий хүчин чармайлт гаргах хэрэггүй. Иймэрхүү зүйлийг зүгээр өнгөрөөж чадвал сэтгэл амар байж, хүлээс юм уу шаналалгүй амьдарч, бүхэлдээ гэрэлд амьдрах болно” (Үг. III Боть: Эцсийн өдрүүдийн Христийн яриа. Бурханд үнэхээр захирагддаг хүмүүс л Бурханаас эмээх зүрх сэтгэлтэй байдаг). Энэ үнэн. Бурхан бидний зүрх сэтгэлийг хардаг. Би зальхай арга мэхээрээ хүмүүсийг хуурч чадах ч Бурхан бүхнийг тов тодорхой харж, эцэст нь бүхнийг илчилдэг. Би хэн нэг хүний төлөө ажиллаагүй, харин Бурханы өмнө үүргээ биелүүлж байсан. Заль гаргаж, өөрийгөө нуун далдлах шаардлагагүй. Өмнөхийн адилаар шинээр ирэгсдийг чадлаараа дэмжиж байхад минь юу ч боллоо гэсэн, тэд цуглаанд оролцохгүй, итгэл ба үнэнийг сонирхохгүй байлаа. Удирдагч бодит нөхцөл байдлын талаар олж мэдэх үедээ тэднийг жинхэнэ итгэгчид биш гэж тодорхойлсон тул надтай хариуцлага тооцоогүй. Чуулган хүмүүст хандах өөрийн гэсэн зарчимтай бөгөөд бүх хүнд шударгаар ханддагийг би харсан. Би хариуцлагаа шилжүүлэх юм уу гарах гарц төлөвлөхийн тулд заль гаргах шаардлагагүй байв. Би өмнө нь сатанлаг зан чанараараа амьдарч, үүргээ сайн биелүүлдэггүй байсан. Энэ удаад би хайнга байж болохгүй, зүрх сэтгэлээ зөв байлгаж, хариуцлагаа биелүүлэх хэрэгтэй байлаа. Тэгээд би Бурханд чимээгүйхэн залбираад, өөрчлөгдөж, шинээр ирэгсдэд тусалж, дэмжихийн тулд чадах бүхнээ хийхэд бэлэн байв. Хэрэв чадлаараа тусалж, дэмжээд, нөхөрлөх ёстой бүх үнэнийг нөхөрлөсөн байхад шинээр ирэгч цуглаанд ирэхийг хүсэхгүй байвал би үүнтэй шууд нүүр тулж, удирдагчид шударгаар хэлэх боломжтой. Би хандлагаа өөрчилж, тэр шинэ итгэгч рүү дахин холбогдоход санаанд оромгүй нь тэр маш хурдан хариулж, сүүлийн үед завгүй ажиллаж, маш их ядарсан учраас ирэхгүй байсан гэдгээ хэлэв. Би Бурханы үгийг ашиглан нөхөрлөж, тэр ах Бурханы хүслийг ойлгож, хэрэгжүүлэлтийн замыг олж, цуглаанд дахиад тогтмол оролцож эхэлсэн. Тэр цагаас хойш шинэ итгэгчид цуглаанд тогтмол ирэхгүй бол би дэмжлэг, туслалцаа үзүүлж, Бурханы үгийг нөхөрлөхөөр чадах бүхнээ хийж, тэднийг чин сэтгэлээсээ дэмжсэн. Ингэсний дараа олон шинэ итгэгч цуглаанд дахин явж эхэлсэн юм. Үүнийг хийснээр би маш их тайвширч, амар амгаланг мэдэрсэн. Бурханд талархъя!


7. Бурханы үгээр л бусдыг харах нь чухал

Шэйлаг би эртнээс таньдаг, сайн мэддэг. Уулзах бүрдээ Шэйла үргэлж өөрийнхөө байдлын талаар надтай ярилцаж, бусдыг дандаа сэрддэг, бусад хүн өөрийг нь юу гэж бодох талаар маш их анхаардаг, бас хэтэрхий явцуу сэтгэдэг, бусдын хэлсэн үгийн утгыг үргэлж шинжилж, хэн нэгний харц, хоолойн өнгө, тэр ч байтугай хайхрамжгүй үгэнд ч сэтгэл нь гонсойдог, тийм байхыг хүсээгүй ч өөрийн мэдэлгүй тэгдэг гэж хэлдэг байсан. Өөрийгөө маш их завхарсан, ов мэхтэй, хүн чанаргүй, алдар нэр, байр суурийг хэтэрхий их үнэлдгээ үзэн яддаг гэж байнга хэлж, ярьж байхдаа уйлдаг байсан. Харамсаж, өөрийгөө жигшиж байгааг нь хараад би Шэйла үнэхээр өөрчлөгдөхийг хүсдэг, магадгүй энэ завхарсан зан чанар нь ноцтой, эмзэг цэг нь байх, өөрчлөгдөх амаргүй, цаг хугацаа шаардагдана, тийм болохоор түүнийг ойлгох ёстой гэж бодсон. Би үүрэгтээ хэчнээн завгүй байсан ч Шэйла ярилцахыг хүсвэл ажлаа хойш тавьж, сэтгэлээ нээхийг нь сонсож, ихэнхдээ зоригжуулж, тайтгаруулж, нөхөрлөдөг байсан. Гэхдээ Шэйла нөхөрлөхдөө боломжийн, өөрийгөө сайн мэддэг мөртөө бусад хүн асуудлыг нь хэлж өгөхөд яагаад өөрийг нь басамжиллаа гэж бодож, сөрөг болдгийг би ойлгодоггүй байлаа. Энэ нь удаа дараа давтагдаж, огт өөрчлөгдөөгүй. Дээрээс нь Шэйла энэ асуудлынхаа талаар олон хүнд хэлж, олон удаа сэтгэлээ нээж, олон хүн түүнтэй нөхөрлөсөн. Гэхдээ хэдэн жилийн дараа ч түүнд өчүүхэн төдий дээрдсэн шинж харагдаагүй.

Миний санахаар нэг удаа зааварлагч шинээр ирэгсдийн усалгаанд гарсан асуудлыг шалгаад, биднийг шинээр ирэгсдийг хангалттай сайн анхаарч, тэвчээртэй хандаагүй, цуглаанд оролцохгүй байх үед нь даруйхан нөхөрлөж, дэмжээгүй нь хариуцлагагүй явдал гэсэн юм. Зааварлагч үүнийг бүх усалгааны ажилчинд хандан хэлсэн, хэнийг ч тусгайлан онцлоогүй юм. Гэтэл Шэйла зааварлагч өөрийг нь илчилж, нэр нүүрээ алдахад хүргэлээ гээд, цуглааны үеэр юм ярихыг хүсээгүй. Өөр нэг удаа нэг ах өөрийнхөө байдлын талаар нөхөрлөж, заримдаа хэв чанар муутай хүмүүстэй харилцахдаа шударгаар ханддаггүй гээд цааш нь өөрийнхөө туршлагыг, бас яаж сайжирч, орсноо нөхөрлөсөн юм. Гэтэл Шэйла энийг сонсоод тэр ах өөрийг нь ярьж, хэв чанарыг нь муулж, өөрийг нь дорд үзлээ гэж бодсон. Дараа нь олон хоног сөрөг байдалтай байж, тэр ахад өрөөсгөл хандлага гаргаж, зай барьж, үл ойшоосон. Бас нэг удаа ажил хэлэлцэж байхдаа зааварлагч Шэйлагийн шинээр ирэгсдийг услахтай холбоотой жижиг асуудлыг хэлж өгөхөд Шэйла уйлж, гүйж гараад, нэлээд удсаны дараа буцаж ирсэн. Тэгээд юу ч хэлэлгүй хажуу тийш сууж, үнэхээр хэлмэгдсэн юм шиг л нулимс нь урсаж байлаа. Царайг нь харахаар миний сэтгэл тайвширч чадахгүй, цуглаан үймсэн. Эцэст нь зааварлагч түүнийг тайтгаруулж, зоригжуулахаас өөр аргагүй болж, эцэст нь Шэйла тайвширсан. Хожим нь удирдагч Шэйлатай нөхөрлөж, алдар нэр, байр суурийг хэтэрхий их үнэлдэг, үүргээ гүйцэтгэхдээ хүн бүрийн анхаарал, халамжийн төвд байх гэдгийг нь хэлж өгсөн. Шэйла энийг бүр ч хүлээн аваагүй. Нэг болохоор зааварлагчийн шүүмжлэлийг өрөөсгөл, шударга бус гээд, тэгснээ бас өөрийнх нь уг чанар хэцүү, өөрчлөхийг хүсдэг ч чаддаггүй гэсэн. Бас “Би ямар ч найдваргүй. Би яахаараа ийм уг чанартай байдаг байна аа? Бусад хүн яагаад надаас илүү юм, яагаад над шиг төвөгтэй зүйл боддоггүй юм? Бурхан яагаад надад сайн уг чанар өгөөгүй юм бэ?” гэсэн. Ингэж хэлэхийг нь сонсоод би “Шэйла ямар олиггүй, эрүүл ухаангүй юм бэ. Яаж Бурханыг буруушааж чадаж байна аа?” гэж бодсон. Гэхдээ дараа нь би, сүүлийн үед түүний байдал сайнгүй байгаа, алдар нэр, байр суурийг нь заналхийлсэн болохоор л ийм зүйл хэлсэн байх, түүний байдал сайжирвал ийм байхаа болих байх гэж бодсон юм.

Гэхдээ хожим нь би Шэйла хэнтэй ч хамт байсан, тэр хүний илэрхийлэмжид хязгаарлагддагийг ухаарсан. Хүн өөрт нь хүйтэн хөндий хандлаа гэж бодвол, эсвэл дууны өнгө нь түүнд таалагдаагүй бол өөрийг нь ониллоо гэж Шэйла дүгнэдэг. Түүнтэй харилцахдаа би туйлын болгоомжтой байж, ямар нэг байдлаар гомдоож, сөрөг болгож, үүргийг нь саатуулах вий гэж байнга санаа зовдог, Шэйлатай харилцах гэж оролдох нь бачимдмаар байсан болохоор ихэнхдээ түүнээс зайлсхийхийг хүсдэг байсан. Гэхдээ би бас өөрөө ч завхарсан, бусдыг дандаа шүүмжлэн харж болохгүй, бусдын бэрхшээлд анхаарал тавьж, хайхрамжтай хандаж, тэвчээртэй, энэрэнгүй байх ёстойгоо санасан учраас би өөрийгөө хүчлэн Шэйлатай хэвийн харилцаж, гомдоохгүй гэсэндээ хамаг байдгаараа хичээсэн.

Хожим нь Шэйла үнэнийг огт хүлээн авахгүй, эрүүл ухаангүй байж, чуулганыг үймүүлсэн болохоор удирдагч түүнийг халж, өөрийгөө тусгаарлаад эргэцүүлэхийг түүнээс хүссэн. Тэр мэдээг сонсоод би нэлээд гайхсан, учир нь хэдийгээр Шэйла алдар нэр, байр сууринд хэт анхаарч, бусдыг байнга сэрддэг байсан ч сэтгэлээ нээж, нөхөрлөхдөө тун бэлэн, үнэнийг эрж хайдаг юм шиг санагдсан. Гэтэл яагаад түүнийг тусгаарладаг билээ? Хожим нь цуглааны үеэр удирдагчид Шэйлагийн талаарх үнэлгээг уншиж өгч, Бурханы үгээр зан авирыг нь задлан шинжлэх үед л би Шэйлаг бага зэрэг ялган таньсан. Төгс Хүчит Бурхан ингэж хэлсэн байдаг: “Эрүүл ухаангүй, дэмий залхаадаг хүмүүс үйлдэх үедээ зөвхөн өөрийнхөө ашиг сонирхлыг л боддог. Тэд хүссэн бүхнээ хийж, санаанд багтамгүй тэрс үзлийг ихээр ярьдаг. Тэдэнд учирлаад нэмэргүй бөгөөд харгис зан чанараар дүүрэн байдаг. Өөрсдөдөө гай удахаас айсандаа хэн ч тэдэнтэй харилцаж зүрхэлдэггүй, хэн ч тэдэнтэй үнэнийг нөхөрлөхийг хүсдэггүй. Хүмүүс тэдэнд санаа бодлоо ярихдаа түгшиж, тэдэнд таалагдахгүй, хүсэлд нь нийцэхгүй үг хэлбэл тэрийг нь шүүрч аваад, ширүүнээр буруутгана гэж айдаг. Ийм хүмүүс ёрын муу бус уу? Тэд амьд чөтгөрүүд биш үү? Харгис зан авир, эрүүл бус ухаантай хүмүүс бол бүгд амьд чөтгөрүүд. Хүн амьд чөтгөртэй харилцах үедээ агшин зуурын хайхрамжгүй байдлаас өөртөө гай гамшиг авчрах боломжтой. Ийм амьд чөтгөрүүд чуулганд байвал асуудал үүсгэх биш үү? (Тийм ээ.) Энэ амьд чөтгөрүүд аашаа үзүүлж, уур хилэнгээ гаргасныхаа дараа хэсэг зуур хүн шиг ярьж, уучлал гуйж болох ч дараа нь өөрчлөгдөхгүй. Хэзээ ааш муутай болж, уур хилэнгээ гаргаж, санаанд багтамжгүй тэрс үзлээ чалчихыг хэн мэдэх билээ. Тэдний уур хилэн, хэдэр аашны бай тухай бүрд өөр өөр байдаг; эх үүсвэр, нөхцөл байдал нь ч мөн адил. Юунаас ч болж уурлах боломжтой. Юу ч тэднийг сэтгэл ханамжгүй болгож, юу ч тэднийг бүдүүлэг, эрүүл ухаангүй хариу үйлдэл үзүүлэхэд хүргэсэн байж болно. Хэчнээн аймаар, хэчнээн төвөгтэй гээч! Энэ ёрын муу хүмүүс сэтгэл мэдрэлийн өвчтэй юм шиг л авирладаг. Хэдийд ч ухаанаа алдаж магадгүй, юу хийж чадахыг нь хэн ч мэдэхгүй. Би ийм хүмүүсийг хамгийн их үзэн яддаг. Тэднийг нэг бүрчлэн цэвэрлэж, бүгдийг нь зайлуулах ёстой. Би тэдэнтэй харилцахыг хүсдэггүй. Тэдний бодол санаа мунгинуу, ааш авир нь хэрцгий догшин, санаанд багтамгүй тэрс үзэл, утгагүй яриагаар дүүрэн, ямар нэг зүйл тохиолдоход хуумгай байдлаар уураа гаргадаг… Өөрсдөд нь асуудал байгааг хүлээн зөвшөөрөхийн оронд хариуцлагыг бусдад тохдог. Зан авиртаа хүртэл бусдыг буруутгаж, хэдэр ааш гаргаж, шалтгаангүйгээр асуудал үүсгэсэн нь өөр хэн нэгнээс болсон мэт бусдыг өөрсөдтэй нь зохисгүй харьцсан, тийм маягаар авирлахаас өөр сонголт байгаагүй гэж хэлдэг. Тэд өөрсдийгөө хамгаалж байгаа, бүгд бусдын буруу юм шиг л амьдардаг. Сэтгэл дундуур болмогцоо л уураа гаргаж, утга учиргүй хараан загнаж, санаанд багтамгүй тэрс үзлээ чалчдаг. Өөр хэн нэгэн буруутай мэт, өөрөө л сайн, бусад нь муу юм шиг авирладаг. Хэчнээн их хилэгнэж, санаанд багтамгүй тэрс үзлээ яаж ч чалчсан бай бусад хүн өөрийг нь сайнаар яриасай гэж хүсдэг. Муу зүйл хийх үедээ өөрсдийг нь илчилж, буруутгахыг хэнд ч зөвшөөрдөггүй. Тэдний талаар ямар нэг муу зүйл хэлбэл тэд чамайг зогсоо зайгүй зовоож, тэр асуудлыг хэзээ ч орхихгүй. Энэ хүмүүс хэн бэ? Тэд бол эрүүл ухаангүй, дэмий залхаадаг хүмүүс, бүгдээрээ ёрын муу” (Үг. V Боть: Удирдагч, ажилчдын үүрэг хариуцлага). Хэн нэгэн ашиг сонирхолд нь заналхийлсэн зүйл хэлэнгүүт ийм хүмүүс эрүүл ухаангүй юм ярьж, үймээн үүсгэдэг. Тэдний зан чанар маш хэрцгий болохоор бусад нь тэднийг гомдоож, тэдэнтэй сөргөлдөхөөс айдаг. Тэд ах, эгч нарыг, чуулганы амьдралыг ноцтой үймүүлдэг. Шэйла цаг ямагт ийм байсан. Бусад хүн асуудлыг нь хэлж өгөхөд хэлсэн зүйл нь зөв эсэхийг бодолцож, эргэцүүлэхийн оронд дууны өнгө, хандлагад нь анхаарлаа төвлөрүүлж, өөрт нь таалагдахгүй бол сонсолгүй өнгөрөөж, тэдэнд дургүйцэж, тэдний талаар тааруу сэтгэгдэлтэй болж, өөрийг нь онилж, дорд үзлээ гэж бодох юм уу, эсвэл уйлж сэтгэл дундуур байдлаа гаргадаг байсан. Энэ нь бусдыг хязгаарлаж, бусад хүн түүнээс зайлсхийх юм уу түүнтэй эвлэрэх ёстой болдог. Зааварлагч манай усалгааны ажлын асуудлыг шинжилж, ажлаа сайжруулж, үүргээ илүү сайн гүйцэтгэхэд тусалсан ч зааварлагч өөрийг нь ялгаварлаж, урьдын алдаануудыг нь сөхлөө гэж Шэйла бодсон учраас зааварлагчийн талаар тааруу бодолтой болж, хэлмэгдсэн мэт зогсолтгүй уйлж, цуглааныг тэр чигт нь үймүүлж, хүн бүрийг хямраасан. Нэг ах өөрийнхөө байдлын талаар нөхөрлөж, хүмүүст шударга хандаж чаддаггүй гэж хэлэхэд тэр ах өөрийг нь муулж, дорд үзлээ гэж бодсон болохоор Шэйла ахыг үл ойшоож, бүр гомдлоо гаргах гэсэндээ цурхиран уйлж эхэлсэн учраас хүмүүс түүнтэй сөргөлдөж, гомдоож зүрхлэхгүй, зөөлөн өнгөөр л ярьж, түүнийг тайтгаруулж, аяыг нь дагасан. Тэгж байж л тэр үүргээ гүйцэтгэдэг байсан. Шэйла олон жил ингэж авирлаж ирсэн. Шэйла алдар нэр, байр суурийг нь хохироож, ашиг сонирхолд нь заналхийлсэн хэний ч талаар тааруу бодолтой болж, бүр өөрт нь хандах бусдын хандлагаас болж сөрөг болсон гэдэг байсан нь ямар ч үндэслэлгүйгээр үнэнийг гуйвуулсан хэрэг юм. Тэр Бурханы илчилсэн эрүүл ухаангүй хүмүүсийн нэг байсан биш үү? Үүнийг ухаарсны дараа л би бусдыг сэрдэж, алдар нэрд хэтэрхий санаа зовох нь Шэйлагийн цорын ганц асуудал байгаагүйг харсан. Шэйла үнэнийг огт хүлээн аваагүй, дургүй хүрмээр, эрүүл ухаангүй хүн байсан. Эргэцүүлээд үзвэл, Шэйла байнга өөрийнхөө байдлыг хэлэлцэж, завхралаа илэн далангүй ярьж, цуглаан дээр өөрийгөө задлан шинжилж, завхралыг нь ярилцах үед уйлж, харамсаж байгааг хараад би Шэйла өөрийгөө үнэхээр мэддэг, үнэнийг эрж хайдаг байж таарна гэж бодсон. Миний ойлголтын юу нь буруу байсан юм бол?

Хожим нь ах, эгч нартай Бурханы үгийн талаар нөхөрлөсний дараа Шэйлагийн “өөрийгөө мэдэх” гэгчийг эцэст нь би ялган таньсан юм. “Зарим хүн өөрийнхөө талаарх мэдлэгээ нөхөрлөх үедээ тэдний амнаас хамгийн түрүүнд ‘Би бол чөтгөр, амьд Сатан, Бурханыг эсэргүүцдэг хүн. Би Бурханд дуулгаваргүй хандаж, Бурханаас урвадаг. Би хараагдвал таарах хорт могой, ёрын муу хүн’ гэх үг гардаг. Энэ нь өөрийгөө үнэхээр мэдэж байгаа хэрэг мөн үү? Тэд ерөнхийд нь л ярьдаг. Яагаад жишээ хэлдэггүй юм бэ? Өөрсдийнхөө хийсэн ичгэвтэр зүйлийг яагаад ил гаргаж задлан шинжилдэггүй юм бэ? Ялган таних чадваргүй зарим хүн тэднийг сонсоод, ‘Тэгэхээр өөрийгөө үнэхээр мэднэ гэдэг энэ юм байна! Диавол, Сатан гэдгээ таньж, бүр өөрсдийгөө харааж байна—тэд ямар өндөрт хүрээ вэ!’ гэж боддог. Олон хүн, ялангуяа шинэ итгэгчид энэ ярианд амархан төөрөлдөж, тухайн хүнийг цэвэр ариун, сүнсний асуудлыг ойлгодог, үнэнийг хайрладаг, удирдагч байхад тохирно гэж боддог. Гэхдээ хэсэг зуур тэдэнтэй харилцмагцаа тийм биш болохыг, тэдний төсөөлсөн хүн нь биш, харин хуурамч, ов мэхтэй, зүсээ хувиргаж, дүр эсгэхдээ гаргууд болохыг нь олж мэдээд маш их урам хугардаг. Яг юунд үндэслэн хүмүүсийг үнэхээр өөрийгөө мэддэг гэж үзэж болох юм бэ? Тэдний хэлсэн зүйлийг зөвхөн авч үзэж болохгүй, харин үнэнийг хэрэгжүүлж, хүлээн авч чаддаг эсэхийг тодорхойлох нь хамгийн чухал. Үнэнийг үнэхээр ойлгодог хүмүүс өөрсдийгөө үнэхээр мэдээд зогсохгүй, хамгийн чухал нь үнэнийг хэрэгжүүлж чаддаг. Тэд зөвхөн жинхэнэ ойлголтынхоо талаар ярих бус, хэлсэн зүйлээ үнэхээр хийж чаддаг. Өөрөөр хэлбэл, тэдний үг, үйлдэл бүрэн нийцдэг. Хэлж байгаа зүйл нь ойлгомжтой, аятайхан сонсогддог ч үүнийгээ хэрэгжүүлдэггүй, амьдран харуулдаггүй бол тэд фарисайчууд, хоёр нүүртнүүд бөгөөд өөрсдийгөө үнэхээр мэддэг хүмүүс яавч биш. Олон хүн үнэнийг нөхөрлөхдөө үнэхээр ойлгомжтой сонсогддог ч завхарсан зан чанараа харуулах үедээ тэрийгээ ухаардаггүй. Тэд өөрсдийгөө мэддэг хүмүүс мөн үү? Өөрсдийгөө мэддэггүй бол үнэнийг ойлгодог хүмүүс мөн үү? Өөрийгөө мэддэггүй хүмүүс бүгд үнэнийг ойлгодоггүй бөгөөд өөрийгөө мэдэх тухай хоосон ярьдаг хүмүүс бүгд хуурамч сүнслэг байдалтай, худалчид юм. Зарим хүн хоосон сургаалын үг ярихдаа маш ойлгомжтой сонсогддог ч сүнснийх нь байдал хөшүүн, ухаангүй, мэдрэмжгүй бөгөөд тэд ямар ч асуудалд хариу үзүүлдэггүй. Тэднийг мэдрэлгүй гэж хэлж болох ч заримдаа ярихыг нь сонсохоор сүнс нь нэлээд хурц юм шиг санагддаг. Жишээлбэл, ямар нэгэн үйл явдлын дараа тэд өөрсдийгөө шууд таньж, ‘Дөнгөж сая надад нэг санаа төрлөө. Би энэ талаар бодоод энэ нь ов мэх гэдгийг, Бурханыг хууран мэхэлж байснаа ухаарлаа’ гэдэг. Ялган таних чадваргүй зарим хүн үүнийг сонсоод атаархаж, ‘Энэ хүн завхрал харуулахаараа шууд ухаардаг, бас энэ талаар сэтгэлээ нээж, нөхөрлөж чаддаг. Маш хурдан хариу үйлдэл үзүүлдэг, сүнс нь хурц, биднээс хамаагүй илүү юм. Энэ үнэхээр үнэнийг эрэлхийлдэг хүн байна’ гэж хэлдэг. Энэ нь хүмүүсийг хэмжих зөв арга мөн үү? (Биш.) Тэгвэл хүмүүс үнэхээр өөрсдийгөө мэддэг эсэхийг юугаар үнэлэх ёстой вэ? Зөвхөн хэлдэг зүйлийг нь бус, бодитоор харуулдаг зүйлийг нь харах ёстой, хамгийн энгийн арга бол үнэнийг хэрэгжүүлж чаддаг эсэхийг харах—энэ бол хамгийн чухал зүйл. Үнэнийг хэрэгжүүлэх чадвар нь өөрсдийгөө үнэхээр мэддэг эсэхийг баталдаг, учир нь өөрсдийгөө үнэхээр мэддэг хүмүүс гэмшил харуулах бөгөөд гэмшил харуулдаг хүмүүс өөрсдийгөө үнэхээр мэддэг хүмүүс юм” (Үг. III Боть: Эцсийн өдрүүдийн Христийн яриа. Өөрийгөө мэдэх нь үнэнийг эрэлхийлэхэд тустай). Бурханы үгийг уншаад би өөрсдийгөө үнэхээр мэддэг хүмүүс үнэнийг хүлээн авч чаддаг, завхрал харуулсныхаа дараа ичиж, дараа нь жинхэнээсээ гэмшиж, өөрчлөгддөгийг мэдэж авсан. Эсрэгээрээ бусад нь бүх зөв үгийг хэлж, өөрсдийгөө чөтгөр, Сатан гэж дуудаж, өөрсдийгөө маш сайн мэддэг юм шиг байдаг ч засалт туулах үедээ огт хүлээн авдаггүй, эргэцүүлдэггүй, бүр өөрсдийгөө ахин дахин өмөөрч, хуурамч шалтаг тоочдог. Ийм хүмүүс өөрсдийгөө хэчнээн сайн мэддэг юм шиг харагдсан ч бүгд башир заль. Шэйла өөрийнхөө байдлын талаар хүмүүстэй байнга ярилцаж, нэр нүүрээ хэтэрхий их анхаарч, хүмүүсийн хандлагаас болж хязгаарлагддаг гэж байсныг би бодлоо. Бас өөрийгөө ов мэхтэй, бусдыг сэрддэг гэж байсан. Гаднаас нь харахад Шэйла нэлээд шулуун шударга, нээлттэй, завхралаа олж харж, өөрийгөө эргэцүүлж чаддаг, заримдаа бүр ярьж байхдаа уйлдаг, үнэхээр харамсаж, өөрийгөө жигшдэг юм шиг байсан болохоор би Шэйлаг үнэнийг эрж хайдаг гэж бодсон юм. Гэтэл энэ зан авираа олон жил ярьсан мөртөө Шэйла огт өөрчлөгдөх шинжгүй байсан. Бурханы үгийн илчлэлээс л би Шэйлагийн өөрийгөө мэддэг гэгч нь зүгээр жүжиг байсныг харсан. Тэр үнэнийг үнэхээр хүлээн авч, завхралаа эргэцүүлээгүй, байнга л янз бүрийн цэцэн цэлмэг хоосон үг өөртөө хэрэглэж, өөрийгөө хүн чанар муутай, ов мэхтэй, хорлонтой, антихрист, там руу явбал таарна гэдэг байсан. Өөрийгөө маш сайн мэддэг юм шиг харагдах ч бусад хүн асуудлыг нь хэлж өгөх юм уу, засаж, харьцвал огтхон ч хүлээн авалгүй, бүр эсэргүүцэж, дургүйцэж, уур хүрмээр, эрүүл ухаангүй аашилж, уйлж, зөв буруугийн талаар маргалдаж, бусдыг хэвийн цуглаж, үүргээ гүйцэтгэх боломжгүй болтол нь үймүүлж, чуулганы амьдрал, чуулганы ажлыг ноцтой үймүүлсэн. Урьд нь би үнэнийг ойлгоогүй, ялган таниагүй байсан учраас Шэйлагийн гаднах зан авирт мэхлэгдэж, бүр Шэйлаг үнэнийг эрж хайдаг гэж бодсон. Би ямар мунгинуу, мунхаг байгаа вэ! Сүүлд нь л би Шэйла асуудлаа шийдвэрлэж, байдлаа засахаар үнэнийг эрж хайсандаа биш, харин хэн нэгэнд гомдлоо гаргаж, хэн нэгнээр өөрийгөө тайтгаруулж, зовлонгоо намжаахад туслуулах гэсэндээ өөрийнхөө байдлын талаар ярьдаг байсныг ухаарсан. Хэчнээн олон хүнд сэтгэлээ нээсэн ч Шэйла байнга л үймүүлж байсан. Хэрэв түүнийг халаагүй, байдлыг нь задлан шинжлээгүй бол би түүнийг ялган танихгүй, хүлээцтэй, тэвчээртэйгээр Шэйлаг эгч мэт үзэж, бүр өөрийн мэдэлгүй түүнд хууртах байсан байх. Тэгэхэд л би Бурханы үгээр хүмүүсийг харах хэчнээн чухлыг ухаарсан.

Хожим нь би Бурханы үгийн нэг хэсгийг уншаад, Шэйлагийн сэдэл, хууран мэхлэхдээ ашигласан аргыг нь бага зэрэг ялган таньсан. Төгс Хүчит Бурхан ингэж хэлсэн байдаг: “Хүн үнэнийг хайрладаг эсэхийг яаж ялган таньж болох вэ? Нэг талаар, тэр хүн Бурханы үгэнд үндэслэн өөрийгөө мэдэж чаддаг эсэхийг, өөрийгөө эргэцүүлж, үнэхээр харамсаж чаддаг эсэхийг харах ёстой. Нөгөө талаар, үнэнийг хүлээн авч, хэрэгжүүлж чаддаг эсэхийг нь харах ёстой. Хэрэв тэр хүн үнэнийг хүлээн авч, хэрэгжүүлж чаддаг бол үнэнийг хайрладаг, Бурханы ажилд дуулгавартай байж чаддаг хүн юм. Хэрэв ‘Би бүх үнэнийг ойлгодог ч хэрэгжүүлж чаддаггүй’ гэж зарим хүний хэлдэгчлэн гагцхүү үнэнийг хүлээн зөвшөөрдөг ч огт хүлээн авч, хэрэгжүүлдэггүй бол үнэнийг хайрладаг хүн биш болохыг энэ нь баталдаг. Зарим хүн Бурханы үг бол үнэн гэдгийг хүлээн зөвшөөрдөг, өөрсдөө завхарсан зан чанартай гэдгээ хүлээн зөвшөөрдөг, бас гэмшиж, шинэ хүн болоход бэлэн гэж хэлдэг ч дараа нь огт өөрчлөгддөггүй. Үг, үйлдэл нь урьдын хэвээр байдаг. Өөрсдийгөө мэдэх талаар ярих нь онигоо ярих юм уу уриа лоозон хашхирах мэт л байдаг. Тэд ердөө ч зүрх сэтгэлийнхээ гүнээс өөрсдийгөө эргэцүүлж, мэддэггүй, хамгийн гол нь тэдэнд харамссан хандлага байдаггүй. Тэр ч бүү хэл үнэхээр өөрсдийгөө эргэцүүлэхийн тулд завхралынхаа талаар зүгээр л сэтгэлээ нээдэггүй. Харин хэлбэрдэж, оромдсон байдлаар өөрсдийгөө мэддэг дүр эсгэдэг. Тэд бол өөрсдийгөө үнэхээр мэддэг, үнэнийг хүлээн авдаг хүмүүс биш. Ийм хүмүүс өөрсдийгөө мэдэх талаар ярихдаа хэлбэрдэж, зүсээ хувиргаж, залилж, хуурамч сүнслэг байдлыг харуулдаг. Зарим хүн ов мэхтэй байдаг бөгөөд бусад хүн өөрсдийгөө мэдэх талаар нөхөрлөхийг хараад, ‘Бүх хүн өөрсдийнхөө ов мэхийг илэн далангүй ярьж, задлан шинжилдэг. Би юм хэлэхгүй бол хүмүүс намайг өөрийгөө мэддэггүй гэж бодно. Тэгэхээр заавал оромдох хэрэгтэй!’ гэж боддог. Дараа нь тэд өөрсдийнхөө ов мэхийг маш ноцтой гэж тодорхойлж, хэтрүүлэн тайлбарладаг бөгөөд өөрийгөө маш гүн гүнзгий мэддэг юм шиг харагддаг. Сонссон хүн бүр л тэднийг өөрсдийгөө үнэхээр мэддэг гэж бодох учраас атаархан харж, энэ нь тэдэнд алдар хүндтэй болсон мэт, гэрэлт цагаригаар хүрээлүүлсэн мэт мэдрэмж төрүүлдэг. Хэлбэрдэлт, дүр эсгэлт, заль мэхээр олж авсан өөрийгөө мэдэх энэ арга ухаан нь бусдыг бүрэн төөрөлдүүлдэг. Ингэх үед тэдний мөс чанар амар тайван байж чадах уу? Энэ нь илт хууран мэхлэлт бус уу? Хэрэв хүмүүс өөрсдийгөө мэдэх талаар зөвхөн хоосон үг ярьдаг бол тэр мэдлэг хэчнээн сүртэй, сайхан юм шиг байлаа ч тэд урьдын адил ямар ч өөрчлөлтгүйгээр завхарсан зан чанараа харуулсаар байх болно. Энэ нь өөрийгөө үнэхээр мэдэж байгаа хэрэг биш. Хэрэв хүмүүс зориуд ийм маягаар дүр эсгэж, хууран мэхэлж чаддаг бол үнэнийг огт хүлээн авдаггүй, яг л шүтлэггүй хүмүүстэй адил болохыг энэ нь баталдаг. Ийм маягаар өөрийгөө мэдэх талаар ярьснаараа тэд зөвхөн чиг хандлагыг дагаж, хүн бүрийн сэтгэлд нийцэх зүйлийг л хэлж байгаа хэрэг юм. Тэдний өөрсдийгөө мэдэж, задлан шинжлэх нь хууран мэхлэлт бус уу? Энэ өөрийгөө жинхэнээсээ мэдэж буй хэрэг мөн үү? Яасан ч биш. Учир нь тэд чин сэтгэлээсээ илэн далангүй ярьж, задлан шинжилдэггүй бөгөөд хэлбэрдэхийн тулд л хуурамч, овжин аргаар өөрсдийгөө мэдэх талаар бага зэрэг ярьдаг. Бүр ноцтой нь бусдаар бишрүүлж, атаархуулахын тулд тэд өөрийгөө мэдэх талаар ярьж байхдаа зориуд сүржигнэн асуудлаа улам ноцтой харагдуулдаг, өөрөөр хэлбэл тэдний илэн далангүй ярианд хувийн санаархал, зорилго нь холилдож байдаг. Ингэхдээ тэд буруугаа мэдэрдэггүй, дүр үзүүлж, заль гаргасны дараа мөс чанар нь тавгүйтдэггүй, Бурханы эсрэг тэрсэлж, хууран мэхэлснийхээ дараа юу ч мэдэрдэггүй, Бурханд залбиран алдаагаа хүлээн зөвшөөрдөггүй. Ийм хүмүүс хатуу сэтгэлтэй биш үү? Буруугаа мэдэрдэггүй бол тэд харамсаж чадах уу? Жинхэнээсээ харамсдаггүй хүн махан биеэ хаяж, үнэнийг хэрэгжүүлж чадах уу? Жинхэнээсээ харамсдаггүй хүн үнэхээр гэмшиж чадах уу? Мэдээж чадахгүй. Харамсдаг ч үгүй юм бол өөрийгөө мэдэх талаар ярих нь утгагүй биш үү? Ердөө л дүр эсгэлт, заль мэх бус уу?” (Үг. III Боть: Эцсийн өдрүүдийн Христийн яриа. Өөрийгөө мэдэх нь үнэнийг эрэлхийлэхэд тустай). Шэйла өөрийнхөө байдлын талаар бусдад ярих дуртай, цуглаан дээр Бурханы үгийг ашиглан өөрийгөө эргэцүүлж, өөрийгөө сүрхий нэр томъёогоор тодорхойлж, гаднаас нь харахад өөрийгөө маш сайн мэддэг, дээд зэргээр харамсаж, өөрийгөө үзэн яддаг юм шиг байсан ч энэ нь бүгд зүгээр л бусдын өмнө тавьсан жүжиг, үнэнийг хүлээн авч, өөрийгөө мэддэг гэж бодогдуулах гэсэн хууран мэхлэлт байсан. Өөрийгөө мэддэг гэдэг нь бусдыг мэхэлж, төөрөлдүүлж, өөрийгөө зоригтойгоор илчилж байна гэж бусдад бодогдуулах гэсэн арга нь байсан, тэгснээр хүмүүс түүнийг ялган таньж чадахгүй төдийгүй, асар их хүндлэх байсан. Бас Шэйла завхрал харуулах бүрдээ антихристийн тухай Бурханы илчлэлийг хэрэглэн өөрийгөө тодорхойлж, өөрийгөө алдар нэр, байр суурь эрж хайж, антихристийн замаар алхдаг, байр суурийн төлөөх хүсэл нь өөрийнх нь амьдралыг эзэмдсэн, гэмшихгүй бол энэ хүсэл нь өөрийг нь хөнөөнө гэдэг байсан. Гэтэл нөхцөл байдал алдар нэр, байр сууринд нь заналхийлмэгц хуучин хэвдээ ордог байсан учраас өөрийнхөө байдлын талаар олон жил нөхөрлөсөн ч ямар ч өөрчлөлт гаргаагүй. Удирдагч нар асуудлыг нь хэлж өгч, олон удаа нөхөрлөсөн ч Шэйла сонсоогүй, огтхон ч өөрчлөгдөөгүй. Бүр эсэргүүцэж, зогсоо зайгүй маргаж, хуурамч шалтаг тоочдог байсан. Бусад хүн эгогоо хойш тавьж, үнэнийг эрж хайж чаддагийг харах үедээ давуу талаас нь суралцахын оронд тэднийг зүгээр л уг чанар сайтай төрсөн, Бурхан өөрт нт сайн уг чанар өгөөгүй болохоор үнэнийг хэрэгжүүлж чаддаггүй, дандаа бусдыг сэрддэг гэж бодсон. Сатанлаг зан чанараа жигшихийн оронд Бурханыг буруутгаж, зэмлэж, зөвт байгаагүй гэсэн. Шэйла чөтгөрийн мөн чанартай, үнэхээр утгагүй, эрүүл ухаангүй гэдгийг энэ нь харуулсан. Бурханы үгийн илчлэл байгаагүй бол би Шэйлаг үнэнийг эрж хайгч шиг үзэх байлаа.

Хожим нь нэг цуглааны үеэр би Бурханы үгийн энэ хэсгийг харсан. “Үнэнд хайртай хүмүүс л Бурханы гэрт харьяалагддаг; гагцхүү тэд л жинхэнэ ах эгч нар мөн. Үргэлж цуглаанд явдаг бүх хүнийг ах эгч нар мөн гэж чи бодож байна уу? Тийм байх албагүй. Ямар хүмүүс ах эгч биш вэ? (Үнэнээс залхаж, үнэнийг хүлээн авдаггүй хүмүүс.) Үнэнийг хүлээн авдаггүй, үнэнээс залхдаг хүмүүс бол бүгд ёрын муу хүмүүс. Тэд бол мөс чанаргүй, эрүүл ухаангүй хүмүүс. Тэдний хэнийг ч Бурхан аврахгүй. Энэ хүмүүс хүн чанаргүй, ажлаа цалгардуулдаг, увайгүй авирладаг. Тэд сатанлаг гүн ухаанаар амьдарч, ов мэхтэй арга хэрэглэн бусдыг ашиглаж, аргалж, хуурдаг. Тэд үнэнийг өчүүхэн төдий ч хүлээн авдаггүй, гагцхүү ерөөл хүртэхийн тулд л Бурханы гэрт шургалдаг. Бид яагаад тэднийг үл итгэгч гэдэг вэ? Учир нь тэд үнэнээс залхдаг, үнэнийг хүлээн авдаггүй. Үнэнийг нөхөрлөнгүүт тэд сонирхохоо больж, үүнээс залхаж, энэ талаар сонсож тэвчдэггүй бөгөөд үүнийг уйтгартай гэж бодон, байж сууж чаддаггүй. Тэд бол гарцаагүй үл итгэгчид, шүтлэггүй хүмүүс юм. Чи юу ч хийлээ гэсэн, тэднийг ах эгч гэж үзэх ёсгүй… Хэрэв тэд үнэнийг сонирхдоггүй бол яаж хэрэгжүүлж чадах юм бэ? Тэгээд тэд юугаар амьдардаг юм бэ? Мэдээж тэд Сатаны гүн ухаанаар амьдарч, үргэлж л овсгоотой, зальжин байдаг. Тэдэнд хэвийн хүн чанарын амьдрал байдаггүй. Тэд Бурханд огт залбирдаггүй, үнэнийг эрж хайдаггүй, харин хүний арга, мэх, амьдралын гүн ухааныг ашиглан бүх зүйлийг зохицуулдаг—энэ нь ядаргаатай, зовлонтой амьдрахад хүргэдэг… Үнэнийг хайрладаггүй хүмүүс үнэндээ Бурханд итгэдэггүй. Үнэнийг огт хүлээн авч чаддаггүй хүмүүсийг ах, эгч гэж дуудаж болохгүй. Үнэнийг хайрладаг, үнэнийг хүлээн авч чаддаг хүмүүс л ах, эгч юм. Тэгвэл үнэнийг хайрладаггүй хүмүүс хэн бэ? Тэд бол үл итгэгчид. Үнэнийг огт хүлээн авдаггүй хүмүүс үнэнээс залхаж, үнэнийг хаясан байдаг. Илүү тодорхой хэлбэл тэд бүгдээрээ чуулганд шургалсан үл итгэгчид. Хэрэв тэд элдэв янзын ёрын мууг үйлдэж, чуулганы ажлыг үймүүлж, саад учруулж чаддаг бол Сатаны зарц нар юм. Тэднийг зайлуулж, таягдан хаях ёстой. Тэдэнд ах, эгч шиг хандаж болохгүй. Тэдэнд хайр харуулсан хэн бүхэн туйлын мунхаг, мэдлэггүй юм” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурханы үгээс миний ойлгосноор, жинхэнэ ах, эгч нар бол үнэнийг хайрладаг, хүлээн авч чаддаг хүмүүс юм. Тэд Бурханы төлөө өөрсдийгөө үнэхээр зарлагаддаг, үнэнийг хэрэгжүүлсэн гэрчлэлтэй, магадгүй өөрийгөө мэдэх талаар цэцэн үг хэлж чадахгүй ч үнэнийг хайрлаж, Бурханы үгийг ойлгосныхоо хэрээр хэрэгжүүлдэг. Хэдий тэд гэм буруу үйлдэж, завхрал харуулж, заримдаа сөрөг болдог ч үнэнийг эрж хайдаг учраас засалт, харьцалт туулах юм уу бүтэлгүйтэлтэй тулгарах үедээ үүнийг Бурханаас хүлээн авч, үнэнийг эрж хайж, өөрсдийгөө эргэцүүлж чаддаг, асуудлаа таньж мэдэх үедээ алгуурхан засаж, сайжруулж чаддаг. Ийм л хүмүүс бол жинхэнэ ах, эгч нар. Үнэнийг хүлээн авдаггүй, бүр жигшдэг хүмүүсийн хувьд тэднийг ах, эгч гэж дуудаж болохгүй. Хүн чанар муутай, чуулганы ажилд саад болдог элдэв янзын ёрын мууг үйлддэг бол тэд муу үйлдэгчид, антихристүүд, ах, эгч гэж дуудуулахад бүр ч тохирохгүй. Тэд чуулганд үлдлээ ч гэсэн ердөө Бурханы гэрт шургалсан хуурамч итгэгчид юм. Бурханд хэр удаан итгэх нь хамаагүй эцэстээ Бурханаар илчлэгдэж, таягдан хаягдана. Гаднаас нь харахад Шэйла ноцтой ёрын мууг үйлдээгүй ч хийсэн бүхэн нь хүмүүсийн бодол санааг үймүүлж, үүргээ гүйцэтгэхэд нь саад учруулж, цаг үргэлж л ийм байсан. Бусад хүн яаж ч түүнтэй нөхөрлөж, дэмжсэн бай, өчүүхэн ч өөрчлөгдөөгүй, бүр мэтгэлцэж, маргаж, эрүүл ухаангүй аашилсан. Шэйла үнэнийг огт хүлээн аваагүй, үнэнээс залхдаг уг чанартайг энэ нь харуулсан. Шэйла эгч нарын маань нэг биш, харин диаволын төрлийнх. Урьд нь би үнэний энэ талыг ойлгоогүй, ялган таньдаггүй байлаа. Бурханд итгэж, Бурханы нэрийг хүлээн зөвшөөрсөн л бол тэдэнд ах, эгч шиг хандах ёстой гэж бодоод, тэднийг сохроор өрөвдөж, хүлцэж, мунхгаар сайхан сэтгэл гаргаж, ялган танихгүйгээр тусалж дэмжсэн. Үр дүнд нь маш их хичээл зүтгэл минь талаар болсон. Би үнэхээр мунхаг, мунгинуу байжээ.

Одоо Шэйла тусгаарлагдсан болохоор би Бурхан хэчнээн зөвт болохыг харлаа. Үнэнийг эрж хайдаггүй, эрүүл ухаангүй аашилдаг хүмүүс чуулганд хөлөө олж чадахгүй, эцэстээ Бурханаар илчлэгдэнэ. Бас би Бурханы сайн санаа зорилгыг ойлгож авсан. Бурхан надад сургамж авах нөхцөл байдлыг зохицуулж өгсөн. Би энийг ашиглаж эхлэх ёстой. Цаашдаа би үнэнд бүр ч их цаг зав, эрч хүчээ зориулж, Бурханы үгээр юмыг харж, хийх ёстой.


10. Ойлгодог дүр эсгэсэн нь намайг зүдрээсэн

Тамми, Өмнөд Солонгос

Би чуулганд дизайны ажил хийдэг байлаа. Ажиллах явцдаа төрөл бүрийн дизайн, зураг хийж дуусгахын хэрээр ур чадвар минь маш их сайжирч, багийн удирдагчаар сонгогдсон юм. Би дотроо “Намайг багийн удирдагчаар сонгосон гэдэг чинь би ажилдаа тодорхой ур чадвар, авьяастай, бусад ах, эгчээс илүү, энэ ажлыг хариуцаж чадна гэсэн үг. Би энэ үүргийг нандигнаж, шаргуу ажиллаж, үнэний зарчмыг эрж хайж, чадах бүхнээ хийх хэрэгтэй. Чуулганы ажилд саад болох алдаа гаргаж болохгүй. Багийн удирдагч байхад тохирсон гэдгээ хүн бүрд харуулах хэрэгтэй” гэж бодсон.

Нэг өдөр чуулганы удирдагч над дээр ирээд, “Чуулганы магтан дууны нэг видеонд арын фон хэрэгтэй байна. Өмнөх фонуудыг бодвол хийхэд жаахан хэцүү. Бусад чинь бүгд яг одоо өөр дизайнууд дээр ажиллаад завгүй, өөр хүн авчирч хийлгэвэл ажлын явц удаашрах болохоор энийг танаар хийлгэмээр байна. Та хийж чадах болов уу?” гэлээ. Удирдагчийн ингэж хэлэхийг сонсоод би “Өмнө нь би ийм хэцүү фон дээр ажиллаж байгаагүй, сайн үр дүн гаргана гэдэгтээ итгэлтэй биш байна” гэж бодлоо. Гэхдээ дараа нь “Удирдагч, ах, эгч нар энэ төсөлд анхаарал хандуулах болно, би хоёр жил гаруй энэ үүргийг гүйцэтгэж, харьцангуй олон хэцүү асуудал, үүрэг даалгаврыг шийдвэрлэж, дажгүй ур чадвар эзэмшсэн. Ийм хэцүү фон бараг анх удаа хийж үзэх гэж байна, урьдчилан тооцоолоогүй асуудлууд гарах нь гарцаагүй, гэхдээ ийм даалгаврыг ч гүйцэтгэж чадахгүй бол бусад хүн намайг юу гэж бодох бол? Үүнийг хийж чадахгүй бол намайг ажиллах чадваргүй, ямар ч ахиц гаргаагүй гэж бодох болов уу? Ах, эгч нар бүгд өөрсдийнхөө төсөл дээр ажиллаж байна, энэ үед хэн нэгнийг нь надтай хамт ажиллуулахаар явуулбал бүгд намайг том хариуцлагыг зохицуулж чадахгүй, найдваргүй, удирдагч байхад тохирохгүй гэж бодох нь дамжиггүй. Тэгж болохгүй! Юу ч боллоо гэсэн, би энэ төслийг хариуцаж авах ёстой. Мэдэхгүй зүйлээ судлаад мэдчихвэл хийх аргаа олж, хэцүү үүргийг гүйцэтгэж чадна гэдгээ хүн бүрд харуулж чадна” гэж бодлоо. Би ингэж шийдээд өөртөө итгэлтэйгээр “Би хийж чадна, асуудалгүй. Энэ арын фон бусад фоноос жаахан л хэцүү, чадвар шаардах юм байна. Жаахан л хичээвэл би чанартай хийж чадна” гэсэн юм. Өөртөө итгэлтэй байгааг минь хараад удирдагч толгой дохиж, “Энэ фоныг яг заасан хугацаанд нь дуусгах ёстой, бас дизайн нь магтан дууны цаад утга, мэдрэмжийг илэрхийлэх ёстой. Хийж байхад чинь асуудал тулгарвал надтай шууд холбоо бариарай” гэлээ. Зааварлагч бас “Үнэхээр хийж чадахгүй бол зүгээр л бидэнд хэлчих, бид танд туслах хүн томилох болно” гэв. Би баярлаж, бас түгшсэн байдалтай толгой дохилоо: Сайн хийвэл бусдад хүндлүүлэх ийм чухал дизайн дээр ажиллах болсондоо би баярласан ч ийм хэцүү ажлыг хийж чадах болов уу гэж бас санаа зовж, тэдний хүссэн шиг чанартай хийж чадах эсэхдээ итгэлтэй биш байлаа! Гэхдээ юу ч боллоо гэсэн, би бусдын урмыг хугалж болохгүй байв. Энэ ховор боломжийг дээд зэргээр ашиглахын тулд даруй судалж эхлэн, хийх явцдаа оролдож үзээд, хэцүү байсан ч энэ ажлыг дуусгах ёстой.

Дизайн гаргаж байхад цаг хугацаа нисэх мэт санагдаж, янз бүрийн асуудал гарч ирж, маш дарамттай санагдсан. Удирдагч, зааварлагч хоёр ажлын явц, асуудал тулгарсан эсэх талаар байнга асуухад үнэхээр их сандарсандаа бүх зүйл “сайн байгаа” гэж хэлсэн ч үнэндээ би дагжин чичирч байлаа: Дизайныг ахиулах, сайжруулах шаардлагатай хэвээр байсаар, эцсийн бүтээгдэхүүн ямар болохыг би үнэхээр мэдээгүй. Сайн болохгүй бол бүгд миний жинхэнэ чадварын түвшинг харж, намайг чадваргүй, зүгээр онгирохыг хичээдэг байсан гэнэ. Нэгэнт хийж дуусгана гэж амласан болохоор хэлсэндээ хүрэхгүй бол өөртөө гай удна, тэгэхээр зүгээр зовлонгоо үүрээд, хийх явцдаа учрыг нь олъё гэж бодлоо. Төсөөлөл ч байгаагүй болохоор санаа гаргахад удсан. Нэг удаа удирдагч манай студид ирж, ажиллахыг минь харж зогслоо, тэгэхээр нь би зориуд амархан хэсэг рүү шилжиж, хурдхан зураад, бүх зүйл хяналтад байгаа гэсэн сэтгэгдэл төрүүлэв. Гэтэл үнэндээ маш их сандарснаас болоод гарын алга минь хөлөрч байлаа. Удирдагчийг явмагц би буцаад хэцүү хэсэг рүү шилжиж, тархиа гашилгаж эхэлсэн. Би асуудал байгааг хүлээн зөвшөөрөхийг хүсэлгүй, удирдагч миний чадварт эргэлзэх вий гэж санаа зовж, тийм том амлалт өгсөн болохоор хэлснээсээ буцах нь ичгэвтэр зүйл гэж бодоод, зүгээр л шүд зууж, хийх явцдаа учрыг нь олъё гэсэн ч ахиц гаргах минь удаан, сэтгэл хоосорсон санагдав. Сүүлийн өдөр шөнө дүл хүртэл сууж, зургаа дуусгалаа. Удирдагч, зааварлагч хоёр хараад, дажгүй сайн харагдаж байгаа ч жаахан сайжруулах хэрэгтэй гэлээ. Би үүргээ гүйцэтгэхдээ баяр баясал мэдрэхгүй хэвээр, төөрөлдөж, өөрийгөө зоригжуулж чадахгүй байлаа.

Хожим нь сүнслэг үйл ажиллагааны үеэр би Бурханы үгийн нэг хэсгийг уншсан юм: “Хэрвээ чи амьдралдаа үргэлж буруушаасан мэдрэмжтэй, зүрх сэтгэл чинь тайвширч чадахгүй, амар амгалан, баяр хөөргүй, элдэв зүйлийн талаар үргэлж санаа зовж, түгшүүрт автдаг бол энэ нь юуг харуулдаг вэ? Чи үнэнийг хэрэгжүүлдэггүй, Бурханыг гэрчлэхдээ бат зогсдоггүй гэдгийг л харуулдаг. Чи Сатаны зан чанар дунд амьдардаг бол байнга үнэнийг хэрэгжүүлж чадахгүй, үнэнээс нүүр буруулж, аминч, жигшүүртэй байна; чи дүр төрх, сайн нэр, байр суурь, ашиг сонирхлоо л хамгаалдаг. Үргэлж өөрийнхөө төлөө амьдрах нь чамд асар их шаналал авчирдаг. Чамд маш олон аминч хүсэл, ээдрээ, дөнгө, болгоомжлол, уур уцаар байдаг болохоор өчүүхэн төдий ч амар амгалан, баяр хөөр байдаггүй. Завхарсан махан биеийн төлөө амьдрах нь дэндүү зовлонтой” (Үг. III Боть: Эцсийн өдрүүдийн Христийн яриа. Амийн оролт нь үүргээ биелүүлэхээс эхэлдэг). Бурханы үгийг тунгаан бодоод би дизайнаа дуусгасны дараа чадал барагдаж, гунигласаар байсан нь байр суурийг хэтэрхий их хүссэнээс болсныг би ухаарсан. Үүргээ гүйцэтгэхдээ дутагдлаа нуухын тулд би бусдын өмнө хуурамч дүр эсгэж, баг зүүж байжээ. Дараа нь би Бурханы үгийн өөр нэг хэсгийг харсан нь завхарсан зан чанараа илүү сайн ойлгоход минь тусалсан. Төгс Хүчит Бурхан ингэж хэлсэн байдаг: “Хүмүүс өөрсдөө бүтээгдсэн зүйл юм. Бүтээгдсэн зүйлс бүхнийг чадагч байж чадах уу? Төгс, өө сэвгүй байдалд хүрч чадах уу? Бүх зүйлд чадварлаг болж, бүхний талаар ойлгож авч, бүхнийг нэвт харж, бүхнийг хийж чадах уу? Чадахгүй. Гэвч хүмүүсийн дотор завхарсан зан чанар, хөнөөлт сул тал байдаг. Тэд нэг чадвар юм уу мэргэжил сурмагцаа өөрсдийгөө чадвартай хэмээн санаж, байр суурьтай, үнэ цэнтэй хүмүүс, мэргэжилтнүүд гэж боддог. Тэд хэчнээн ердийн байх нь хамаагүй, олны танил, ихэмсэг хүний дүр эсгэж, багахан алдартан болж, ганц ч дутагдалгүй төгс төгөлдөр, өө сэвгүй гэж хүмүүст бодогдохыг л хүсдэг; тэд бусдын нүдэнд алдартай, хүчирхэг, агуу хүн болж, сүр хүчтэй, бүхнийг хийж чаддаг, хийж чадахгүй юмгүй мэт харагдахыг хүсдэг. Тэд бусдаас тусламж хүсвэл чадваргүй, сул дорой, дорд харагдаж, хүмүүст басамжлуулна гэж боддог. Иймээс үргэлж дүр эсгэхийг хүсдэг. Зарим хүнээс ямар нэг зүйл хийхийг хүсэхэд яаж хийхийг үнэндээ мэдэхгүй хэр нь мэднэ гэж хэлдэг. Дараа нь тэд нууцаар эрж хайж, яаж хийдгийг нь сурахаар оролддог ч хэдэн өдрийн турш судалсныхаа дараа ч яаж хийхийг нь ойлгохгүй хэвээр байдаг. Яажшуу хийж байгааг нь тэднээс асуувал ‘Дөхөж байгаа, дөхөж байгаа!’ гэдэг. Гэвч зүрх сэтгэлдээ бол ‘Болоогүй байгаа шүү дээ, би юу ч мэдэхгүй, яахаа мэдэхгүй байна! Би өөрийгөө илчилж болохгүй, үргэлжлүүлэн дүр эсгэх ёстой, хүмүүст дутагдал, мэдлэггүй байдлаа харуулж болохгүй, тэдэнд дорд үзэгдэж болохгүй’ гэж боддог. Энэ ямар асуудал вэ? Энэ бол ямар ч үнээр хамаагүй нэр нүүрээ хамгаалахаар хичээх амьдын там юм. Энэ ямар зан чанар вэ? Ийм хүмүүсийн биеэ тоосон зан нь дэндсэн, тэд хамаг эрүүл ухаанаа алдсан! Тэд өрөөл бусадтай адилхан байхыг хүсдэггүй, жирийн, хэвийн хүн байхыг хүсдэггүй, харин супер хүн, сүр хүчтэй, авьяас чадвартай хүн байхыг хүсдэг. Энэ бол асар том асуудал юм! Хэвийн хүн чанарын сул тал, дутагдал, мэдлэггүй байдал, мунхаглал юм уу ойлголтоор дулимаг байдлын тухайд тэд бүгдийг нь далдалж, бусад хүнд харуулдаггүй бөгөөд дүр эсгэсээр байх болно… Та нар юу гэх вэ, ийм хүмүүс хоосон мөрөөдөлд автан амьдардаг бус уу? Тэд мөрөөдөж байгаа бус уу? Тэд хэн гэдгээ ч мэддэггүй, хэвийн хүн чанарыг хэрхэн амьдран харуулахаа ч мэддэггүй. Тэд ганц ч удаа бодитой хүн шиг аашилж байгаагүй юм. Хэрвээ чи юмыг хэрсүү байдлаар хийх биш, харин хоосон мөрөөдөлд автаж, аргацааж өдөр хоногийг өнгөрөөдөг, төсөөллөөрөө амьдардаг бол энэ нь асуудал юм. Чиний сонгосон амьдралын зам буруу байна” (Үг. III Боть: Эцсийн өдрүүдийн Христийн яриа. Бурханд итгэх итгэлийн зөв замд орохын тулд хангах ёстой таван нөхцөл). Бурханы үг миний одоогийн байдлыг илчилсэн. Би дизайн дээр хэсэг хугацаанд ажиллаж, зарим ур чадварт суралцаж, багийн удирдагчаар сонгогдсон болохоор өөрийгөө чадварлаг, ховор авьяастан гэж боджээ. Өөрийгөө тэгж бодсон учраас бусад хүн намайг юу гэж бодох бол гэдгийг онцгойлон анхаарч, тэд миний дутагдлыг олж хараад, энэ ажилд тохирохгүй гэх вий гэж санаа зовсон. Ялангуяа энэ арын фонын тухайд би өмнө нь ийм хэцүү зүйл хийж байгаагүй, д хүрэх эсэхдээ итгэлгүй байсан ч нэр хүнд, байр сууриа хадгалж, зааварлагч, удирдагчийнхаа итгэлийг олохын тулд бүх зүйл хяналтад байгаа дүр эсгэсэн. Асуудалтай тулгарч, ахиц гаргахгүй байх үедээ тусламж хүсэхийн оронд зүгээр л ганцаараа тэмцсэн. Удирдагч ажлын явцыг юм уу асуудал байгаа эсэхийг асуухад яахаа огт мэдэхгүй байсан хэр нь удирдагчид асуудлаа хэлэлгүй, харин худал хэлж, хууран мэхэлж, тэр ажлыг хийж чадна гэж бодогдуулахын тулд өндөр ур чадвартай мэт дүр эсгэхдээ ч тулсан. Би дутагдлаа нуухын тулд бүх талаар хуурамч дүр үзүүлж, бусад хүн намайг юуг ч хийж чаддаг, бүхнийг мэддэг гэж бодоосой гэсэндээ үргэлж чадварлаг ажилтны дүр эсгэж, үнэхээр хоёр нүүртэй, биеэ тоосон байснаа ухаарсан. Бурханы үгэнд ингэж хэлдэг: “Хүмүүс өөрсдөө бүтээгдсэн зүйл юм. Бүтээгдсэн зүйлс бүхнийг чадагч байж чадах уу? Төгс, өө сэвгүй байдалд хүрч чадах уу? Бүх зүйлд чадварлаг болж, бүхний талаар ойлгож авч, бүхнийг нэвт харж, бүхнийг хийж чадах уу? Чадахгүй.” Үнэндээ завхарсан хүн яаж төгс, бүхнийг чадагч байх юм бэ? Үүргээ гүйцэтгэхдээ зарим зүйлийг ойлгохгүй, хийж чадахгүй байх нь хэвийн зүйл, гэтэл миний дутагдалдаа хандах хандлага ийм байгаагүй. Харин өөрийгөө чадварлаг ажилтан гэж харуулахаар зүтгээд, жирийн нэг бүтээгдсэн зүйл гэж харагдахыг хүсээгүй. Төгс, өө сэвгүй байхыг эрэлхийлсэн. Би маш их биеэ тоосондоо эрүүл ухаанаа алджээ. Үүрэг гүйцэтгэхдээ байнга хуурамч дүр эсгэж, бусад хүн үнэн төрхийг минь харах вий гэж санаа зовж, ойлгохгүй зүйл гарах үед тусламж хүсээгүйгээс болж аль болох хурдан дуусгах ёстой байсан дизайн удааширч, би сэтгэл санаагаараа ядарсан. Төгс байдлыг эрэлхийлсэн нь тэнэглэл байсныг би ухаарсан. Дутагдалтайгаа нүүр тулах зориг хүрэхгүй байнга нууж байснаас болж үүргээ гүйцэтгэхдээ ядарч туйлдан, чин сэтгэлээ зориулаагүй төдийгүй чуулганы ажлыг бас хойш татсан. Үүнийг ухаараад би Бурханд залбирч, “Хүндэт Бурхан минь! Хуурамч дүр эсгэж байсан минь хэчнээн өрөвдөлтэй байсныг харуулсан Таны гэгээрэл, удирдамжид талархъя. Цаашид хэрэгжүүлэхдээ би эрэл хайгуулын талаарх буруу үзэл бодлоо засаж, дутагдалдаа зөв хандлагаар хандаж, ойлгохгүй үедээ асууж, дүр эсгэхээс татгалзаж, үүргээ бодитой, үнэнч шударга гүйцэтгэхэд бэлэн байна” гэсэн.

Сүүлд нь би Бурханы ийм үгийг уншсан юм: “Үүссэн асуудал юу ч байлаа гэсэн, шийдвэрлэхийн тулд үнэнийг эрж хайх ёстой, дүр эсгэх юм уу бусдад зориулж хуурамч төрх гаргаж огтхон ч болохгүй. Өөрийнхөө алдаа, дутагдал, өө сэв, завхарсан зан чанар гээд бүгдийнх нь талаар бүрэн нээлттэй байж, тэдгээрийн талаар нөхөрлө. Дотроо бүү хадгал. Өөрийгөө нээж сурах нь аминд орох эхний алхам, хамгийн эхний, хамгийн хэцүү саад тотгор юм. Чи үүнийг давж гармагц үнэнд ороход амархан. Энэ алхмыг хийх нь юуг илтгэдэг вэ? Чи зүрх сэтгэлээ нээж, сайн муу, эерэг сөрөг гээд өөрт байгаа бүхнээ харуулж; бусдад болон Бурханд харуулахаар өөрийгөө ил болгож; Бурханаас юу ч нуухгүй, юу ч далдлахгүй, ямар ч дүр эсгэхгүй, ов мэх, башир аргаас ангид, бусад хүнтэй адилхан нээлттэй, үнэнч шударга байгааг илтгэдэг. Ийм маягаар чи гэрэлд амьдарч, Бурхан чамайг шинжээд зогсохгүй бусад хүн ч бас чамайг зарчимтайгаар, тодорхой хэмжээнд ил тод үйлддэгийг чинь харж чадна. Чи аливаа арга барилыг өөрийн нэр хүнд, дүр төрх, байр суурийг хамгаалахад ашиглах хэрэггүй, бас алдаагаа нуун дарагдуулж, өнгөлөн далдлах хэрэггүй. Ингэж дэмий хүчин чармайлт гаргах хэрэггүй. Иймэрхүү зүйлийг зүгээр өнгөрөөж чадвал сэтгэл амар байж, хүлээс юм уу шаналалгүй амьдарч, бүхэлдээ гэрэлд амьдрах болно” (Үг. III Боть: Эцсийн өдрүүдийн Христийн яриа. Гуравдугаар хэсэг). Миний ойлгосноор, үүргээ сайн гүйцэтгэж, Бурханаар сайшаагдахыг хүсвэл гол нь үнэнийг эрж хайх явдал. Үүргээ гүйцэтгэхдээ ямар ч завхарсан зан чанар харуулж, ямар ч асуудалтай тулгарсан бай, залбирлаар Бурханд илэн далангүй хэлж, удирдамж эрж хайж, нэр хүнд, байр суурийн төлөөх хүслээ хаяж, ах, эгч нартай нөхөрлөж, нуун далдалж, дүр эсгэхээс татгалзаж, хүмүүст үнэн төрхөө харуулж, чадах зүйлээ л хийж, чадахгүй үедээ хүлээн зөвшөөрч, бусадтай хамт үнэнийг эрж хайх ёстой байсан. Үүргээ ингэж гүйцэтгэвэл ядарч, үймрэх нь багасаж, баяр хөөртэй байх болно. Үүнийг ухаараад би дизайны бүх үйл явцын талаар ах, эгч нартай нөхөрлөлөөр илэн далангүй ярьж, өөрт тулгарсан асуудлуудаа танилцуулж тэдэнтэй хэлэлцэн ярилцаж, ах, эгч нар надад зарим шинэ арга техник, шинэ санаа зааж өгсөн. Дараа нь үлдсэн хугацаанд арын фон дээр ажиллахад үнэхээр төвөггүй байсан. Сүүлд нь зарим ах, эгч надад “Арын фон чинь одоо өмнөхөөсөө хамаагүй дээр харагдаж байна. Та нэг өдөр өөрийн туршлага, сурсан зүйлээ бидэнтэй хуваалцаж болох уу?” гэсэн. Үүнийг сонсоод би маш их баярлаж, үүргээ бодитой гүйцэтгэсэн мэт санагдсан. Арын фон дээр ажилласан туршлагаа эргэн санаад би дутагдалтай байхад буруудах юмгүй, тэрийг бусад хүн мэдлээ гээд хор хөнөөл байхгүй гэдгийг ухаарсан. Илэн далангүй байж, үнэнийг эрж хайж, зохисгүй санаа зорилго, хүслээ хойш тавих нь хамгийн чухал. Ингэж ажиллавал тайван, сэтгэл амар байж чадна.

Яваандаа би хэцүү төслүүдэд зориулан чанартай дизайн гаргаж чаддаг болж, бусад ах, эгчээс илүү олон зураг хийж дуусгаж байлаа. Тэд дизайны үзэл санаа, бусад техникийн асуултаар байнга надаас зөвлөгөө хүсдэг болов. Эхэндээ би мэддэг зүйлээ л хэлдэг байсан ч илүү олон хүн асуухын хэрээр өөрийн мэдэлгүй “Одоо хүн бүр миний чадварыг хүлээн зөвшөөрсөн бололтой. Тэгээгүй бол юу гэж надаас зөвлөгөө авах вэ?” гэж бодож эхэллээ. Би өөрийн мэдэлгүй ийм сэтгэл хангалуун мэдрэмжээс таашаал авч эхлэн, өөртөө маш их сэтгэл ханасан. Гэтэл үнэхээр санаанд оромгүй нэг зүйл тохиолдсон юм. Магтан дуунд зориулан зохиомжилсон арын фонуудын нэгэнд зарчмыг зөрчсөн асуудал байгааг удирдагч анзаараад, надтай ярилцахаар дуудаж, зургийг тэр өдөртөө засварлах хэрэгтэй, тэгэхгүй бол ажил удааширна гээд надаас өөрөө засварлаж чадах уу, эсвэл бусдын тусламж хэрэгтэй юү гэж асуулаа. Би дотроо “Энэ зургийг би зохиомжилсон болохоор өөр хүнд шилжүүлбэл миний чадвар хангалтгүй мэт санагдах бус уу? Намайг том юм ярьдаг мөртөө цагаа тулахаар хийж чаддаггүй гэж хүмүүс бодох бус уу? Тэгж болохгүй! Одоо бууж өгч болохгүй. Энэ асуудлыг өөрөө засаж чадвал намайг ажлаа хийж чаддаг, итгэж болохуйц, хөгжүүлэхэд зохистой болохыг хүн бүр мэдэх болно.” Ингэж бодоод би өөрөө зарчмын дагуу засварлая гэж удирдагчид хэлэв. Засварлах явцад зургийн нэг хэсэг дээр сайхан санаа олж чадахгүй байлаа. Цаг явж байсан ч би тэр санаан дээр гацсан хэвээр байсан тул үнэхээр стрессдэж, аль болох хурдан хийж дуусгахыг хүссэн ч дизайнаа хэчнээн засварлаад ч болохгүй л байлаа. Үүрийн 5 цаг хүртэл тэр санаан дээр гацсан ч юу ч бодож олж чадаагүй. Тэр үед л би яагаад ийм асуудал тулгарч байна вэ гэж өөрөөсөө асууж эхэлсэн юм. Миний дизайн зарчмыг зөрчсөн шалтгаан нь зарчмын зарим талыг ойлгоогүй байснаас минь болсныг гэнэт ухаарсан. Ийм засвар хийх болсон нь ажлыг хэдийн хойш татаж, миний засвар асуудлыг шийдвэрлэх эсэх нь ч тодорхойгүй байлаа. Энэ зураг яаралтай хэрэгтэй байсан учраас би тусламж хүсэх ёстойгоо мэдэж байсан. Гэвч байр суурь, нэр хүндээ хадгалж, дутагдлаа нуухын тулд би өөрийнхөөрөө ганцаараа тэмцэх гэж оролдож байлаа. Би чуулганы ажлыг хойш татаж байсан бус уу? Үүнийг ухаараад маш их буруутай санагдаж, яаран Бурханд залбирч гэмшээд, “Бурхан минь, би завхарсан зан чанартаа хүлэгдсэн байжээ. Асуудалтай тулгармагцаа бусдаар хүндүүлэхийн тулд бүх зүйл зүгээр байгаа дүр эсгэж, дутагдалтайгаа зөвөөр нүүр тулж чадахгүй байна. Үүргээ ингэж гүйцэтгэх нь ямар ядаргаатай юм бэ! Бурхан минь, завхралаа таньж, нэрэлхүү зангаа орхиж, Таны үгийн дагуу хэрэгжүүлэхэд минь чиглүүлээч” гэлээ. Залбирсны дараа би Бурханы дараах үгийг бодов. “Чи үргэлж агуу байдал, эрхэм дээд, байр суурь хайж байдаг; үргэлж өргөмжлөл эрж хайдаг. Үүнийг хараад Бурханд ямар санагддаг вэ? Тэр үүнийг жигшиж, чамаас хол байна. Агуу байдал, эрхэм дээд, бусдаас дээгүүр, шалгарсан, суут, анхаарал татахуйц байдал гэх мэтийг эрэлхийлэх тусам чи Бурханд илүү жигшүүртэй санагддаг. Чи өөрийгөө эргэцүүлж, гэмшихгүй бол Бурхан чамайг үзэн ядаж, хаяна. Бурханы жигшлийг төрүүлэх нэгэн бүү бай; Бурханы хайрладаг хүн бай. Тэгвэл Бурханаар яаж хайрлуулах вэ? Дуулгавартайгаар үнэнийг хүлээн авч, бүтээгдсэн зүйлийн байр сууринд зогсож, ул суурьтайгаар Бурханы үгийн дагуу үйлдэж, үүргээ зүй ёсоор гүйцэтгэж, үнэнч шударга хүн байхыг хичээж, хүний төрхийг амьдран харуулна. Ингэх нь хангалттай, Бурхан сэтгэл хангалуун байх болно. Хүмүүс амбицтай байж, хоосон мөрөөдөж, алдар нэр, ашиг хонжоо, байр суурь хөөцөлдөж, эсвэл бусдаас ялгарах гэж эрж хайх ёсгүй. Түүнчлэн бусдаас илүү давуу агуу хүн юм уу супер хүн байж, бусдаар өөрийгөө шүтүүлэхээр оролдох ёсгүй. Энэ бол завхарсан хүн төрөлхтний хүсэл, Сатаны зам; Бурхан ийм хүмүүсийг авардаггүй. Хэрэв хүн алдар нэр, ашиг хонжоо, байр суурийг тасралтгүй эрэлхийлж, гэмшихээс татгалзсаар байвал тэднийг засаж залруулах ямар ч аргагүй бөгөөд таягдан хаягдах гэсэн нэг л үр дүн бий” (Үг. III Боть: Эцсийн өдрүүдийн Христийн яриа. Үүргээ зохистой биелүүлэхэд эв найртай хамтын ажиллагаа шаардлагатай). Бурханы үг миний байдлыг яг хэлсэн: Би үргэлж нэр хүнд, байр суурь, бишрэлийн араас хөөцөлдөж, бусдаас илүү олон бэлэн дизайн гаргаж чадаад, шаардлага өндөртэй төслүүдийг чанартай хийж дуусгах үедээ өөрийн мэдэлгүй биеэ тоож эхэлсэн. Түүнчлэн, хүмүүс надаас байнга асуулт асуух үед сэтгэл маш их хангалуун болж, бишрүүлэх мэдрэмжээс таашаал авах болсон. Зургуудын минь нэгэнд асуудал гарч, буцаагдаж, цаг хэмнэх үүднээс удирдагч өөр ах юм уу эгчээр туслуулан засварлахыг санал болгох үед би чуулганы ажлыг анхаарч үзэлгүй, засвар хийхэд бусдаас тусламж авбал чадваргүй байдлыг минь харуулна гэж санаа зовоод, нэр хүнд, байр сууриа хадгалж, дорд үзэгдэхгүйн тулд ганцаараа засвар хийсэн. Асуудалтай тулгарах үедээ тусламж хүсэхийн оронд шүд зуун, тархиа гашилгаж, бүх зүйлийг саатуулсан. Гаднаас нь харахад би үүргээ гүйцэтгэхийн тулд уртасгасан цагаар ажиллаж байсан ч үнэндээ зургийг засварласнаар чадвараа батлан харуулж, хүмүүст өөрийгөө найдвартай гэсэн мэдрэмж төрүүлэхийг хичээж байсан. Би нэр хүнд, байр суурийг хэт хүссэнээ харсан. Бурхан бидний бодлыг шинждэг, хэдий би бусдыг мэхэлж чадах ч Бурханыг мэхэлж чадахгүй, дутагдлаа хэчнээн сайн нуусан ч завхарсан зан чанараа өөрчлөхгүй, үнэнийг олж авахгүй л бол Бурхан намайг жигшиж, таягдан хаях болно. Би нэр хүнд, байр суурийг эрэлхийлээд чуулганы ажлыг хойш татсан. Бурханд гэмшиж, өөрийгөө эргэцүүлэхгүй бол зөвхөн өөрийгөө болон бусдыг мэхэлж, өөртөө хөнөөл учруулна. Үүнийг ухаараад би дизайндаа сайн нэг эгчээс яаран тусламж хүсэж, эгч бид хоёр зургийг яаж засварлах талаар ярилцсаны дараа ойлголт минь илүү тодорхой болж, удаа ч үгүй засварлаж дуусгасан.

Дараа нь би яагаад дандаа дутагдлаа нуух гэж оролддог тухайгаа эргэцүүлж байгаад, Бурханы үгийн нэг хэсгийг харсан нь надад маш их нөлөөлсөн. Төгс Хүчит Бурхан ингэж хэлсэн байдаг: “Хэдхэн зүйл хийж чадахгүй байгаа нь ичгүүртэй зүйл үү? Ямар хүн бүхнийг хийж чаддаг юм бэ? Үүнд ичгүүртэй зүйл юу ч байхгүй, жирийн хүн гэдгээ бүү март. Хүмүүс бол ердөө л хүмүүс; чи ямар нэгэн зүйл хийж чадахгүй бол тэрийгээ л хэл. Дүр эсгэх ямар хэрэг байна вэ? Хэрвээ чи үргэлж дүр эсгээд байвал бусад хүний зэвүү хүрэх бөгөөд эрт орой хэзээ нэгэн цагт чиний илчлэгдэх өдөр ирж, чи нэр хүнд, нэр төргүй болно. Тэр нь антихристүүдийн зан чанар юм. Тэд үргэлж бүхнийг хийж чаддаг, бүх зүйлд чадварлаг, мэдлэгтэй бүх талын авьяастай хүний дүр эсгэдэг. Ингэх төвөгтэй биш гэж үү? Үнэнч шударга хандлагатай байсан бол тэд яах байсан бэ? Тэд ‘Би энэ тал дээр мэргэжилтэн биш, багахан л туршлагатай, харин одоо бидэнд өмнөхөөсөө илүү нарийн ур чадвар шаардлагатай байна. Би хийж чадах бүхнээ танд хэдийн хэлсэн, бидэнд тулгараад байгаа шинэ асуудлыг би ойлгохгүй байна. Бид үүргээ сайн гүйцэтгэе гэвэл илүү их техникийн мэдлэгтэй болох хэрэгтэй. Бид үүнийг ойлгочихвол үүргээ үр дүнтэй гүйцэтгэж чадна. Бурхан бидэнд энэ үүргийг даалгасан, үүнийг сайн хийх нь бидний хариуцлага. Тийм хандлагатайгаар бид илүү их техникийн мэдлэгтэй болох хэрэгтэй’ гэж хэлэх байсан. Энэ бол үнэнийг хэрэгжүүлж байгаа хэрэг. Хэрвээ хүн антихристийн зан чанартай бол ингэхгүй. Бага ч гэсэн эрүүл ухаантай байсан бол тэд: ‘Би үүнийг л яаж хийхээ мэднэ. Намайг бүү өндрөөр үнэл, би өөрийгөө дөвийлгөхгүй, ингэсэн нь амар, тийм биз дээ? Үргэлж баширлаж, дүр эсгэх маш шаналгаатай. Бид ямар нэгэн зүйлийг яаж хийхээ мэдэхгүй бол хамтдаа хийж сурна. Бид үүргээ сайн гүйцэтгэхийн тулд хамтарч ажиллах хэрэгтэй. Бид бүгдээрээ хариуцлагатай хандлагатай байх хэрэгтэй’ гэх мэтийн зүйл хэлэх байсан. Хүмүүс үүнийг хараад ‘Энэ хүн биднээс дээр юм. Ямар нэгэн зүйл гарч ирэхэд тэр ур чадвараа хэт дөвийлгөдөггүй, юмыг бусдад тулгаж, хариуцлагаас зайлсхийх гэж оролддоггүй. Харин ч юмыг өөрөө үүрч, тэрийгээ нухацтай, хариуцлагатай хандлагаар хийж байна. Энэ бол ажил, үүрэгтээ хариуцлагатай, нухацтай ханддаг сайн хүн. Түүнд итгэж болно. Бурханы гэр энэ чухал төслийг түүнд даалгасан нь зөв байж. Бурхан үнэхээр хүний зүрх сэтгэлийн гүнийг шинждэг юм байна!’ гэж боддог. Үүргээ ингэж гүйцэтгэснээрээ энэ хүн ур чадвараа сайжруулж, хүн болгоны сайшаалыг хүртэж чаддаг. Энэ сайшаал хаанаас гардаг вэ? Нэгдүгээрт, тэр хүн үүрэгтээ нухацтай, хариуцлагатай хандаж байгаагаас болж. Хоёрдугаарт, прагматик, суралцахыг хүссэн хандлагатай, үнэнч шударга хүн байж чаддагаас нь болж. Гуравдугаарт, Ариун Сүнс түүнийг залж чиглүүлж, гэгээрүүлдэг байх боломжтой гэдгийг орхигдуулж болохгүй. Иймэрхүү төрлийн хүнийг Бурхан ерөөдөг бөгөөд энэ нь мөс чанар, эрүүл ухаантай хүмүүсийн хүрч чадах зүйл юм. Тэд завхарсан, дутагдалтай, олон зүйлийг хийж чадахгүй байж болох ч хэрэгжүүлэлтийн зам нь зөв байдаг. Тэд дүр эсгэж, хууран мэхэлдэггүй, үүрэгтээ нухацтай, хариуцлагатай хандаж, үнэн сүсэгтэй, хүсэмжилсэн хандлагаар үнэнд ханддаг. Антихристүүд эдгээр зүйлийг хийж хэзээ ч чадахгүй, учир нь тэдний бодол санаа үнэнийг хайрлаж, эрэлхийлдэг хүмүүсийнхтэй хэзээ ч адилхан болохгүй. Яагаад тэр вэ? Учир нь тэд Сатаны уг чанартай. Тэд эрх мэдэлтэй болох зорилгодоо хүрэхийн тулд сатанлаг зан чанараар амьдардаг. Тэд үргэлж янз бүрийн аргаар хуйвалдаан, явуулга сэдэхийг оролдож, ямар ч хамаагүй аргаар хүмүүсийг мэхлэн өөрсдийгөө бишрүүлж, дагуулж байдаг. Тиймээс хүмүүсийг төөрөлдүүлэхийн тулд тэд зүсээ хувиргаж, хүмүүсийг хуурч, худал хэлж, мэхлэх элдэв янзын арга зам бодож олж—үргэлж тэдний зөв, тэд бүхнийг мэддэг, юуг ч хийж чадна, тэд бусдаас илүү ухаалаг, мэргэн ухаантай, бусдаас илүү ойлгодог, бүх зүйл дээр бусдаас илүү, бүх зүйл дээр бусдаас гойд, бүр ямар ч бүлэг доторх хамгийн сайн хүн гэж хүмүүст бодогдуулдаг. Тэдэнд ийм хэрэгцээ байдаг; энэ бол антихристийн зан чанар учраас тэд дүр эсгэж сурсан бөгөөд энэ нь элдэв янзын хэрэгжүүлэлт, зан авирыг бий болгодог” (Үг. IV Боть: Антихристүүдийг илчлэх нь. 8-р зүйл: Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (III хэсэг)). Антихристүүд уг чанартаа зальжин, ёрын муу байдаг. Нэр хүнд, байр сууриа хадгалахын тулд тэд юу ч хийхээс буцахгүй, хуурамч дүр эсгэж, худал хэлж, бусдыг мэхэлдэг. Би чуулганаас хөөгдсөн нэг антихристийг бодлоо. Өөрийгөө бататгаж, бусдаар бишрүүлэхийн тулд тэр асуудалтай тулгарах үедээ тусламж хүсдэггүй, мэддэгээсээ илүү ихийг мэддэг дүр эсгэж, байр суурь, нэр нүүрээ хадгалахын тулд чуулганы ажлыг дуртайяа хойш татаж, бүтэлгүйтлээ биш, зөвхөн ололт амжилтаа ярьж, хэд хэдэн удаа чуулганы ажлыг үймүүлсэн ч огт гэмшээгүй. Үүнийхээ төлөө тэр эцэст нь чуулганаас хөөгдсөн. Түүний зан авирыг өөрийнхтэйгөө харьцуулахад, би үүргээ гүйцэтгэхдээ үнэн болон зарчмыг эрж хайхад анхаараагүй, Бурханы шинжилтийг хүлээн аваагүй, ул суурьтай байдлаар ажиллаагүй, бусдаар бишрүүлэхийн тулд үргэлж хуурамч дүр эсгэсэн. Миний дизайнд илт асуудал гарсан ч яаж засварлах талаар тодорхой ойлголт байгаагүй мөртөө би ах, эгч нартай ярилцаж, эрж хайлгүй, харин өөрөө засварлах гэж зүтгэсэн. Би чуулганы ажлыг анхаараагүй, чуулганы ажлыг хойш татах нь сүртэй зүйл биш, нэр нүүрээ хадгалах нь л хамгийн чухал зүйл мэт, өчүүхэн найдвар байгаа цагт өөрийнхөө дутагдлыг харуулахыг хүсээгүй. Асар их ядаргаатай, хэцүү бэрх байсан ч нэр нүүр, байр сууринд минь заналхийлэх зүйлийг нуухын тулд бүхнийг хийсэн. “Сайн дүр төрх” гэгчээ алдах нь амиа алдахтай адил санагдаж, үйлдлээрээ антихристийн зан чанарыг харуулсан. Үүнийг ухаараад би жаахан айсан. Би антихрист шиг элдэв янзын ёрын мууг үйлдээгүй ч нэр хүнд, байр суурь, бусдын бишрэлийг байнга эрж хайж, тэр ч бүү хэл заль гаргаж, бусдыг мэхэлсэн. Энэ зан чанараа шийдвэрлэхгүй бол эцэстээ Бурханаар илчлэгдэж, таягдан хаягдах байлаа. Тиймээс би Бурханд залбирч, гэмшиж, Бурханы үгийг хэрэгжүүлэхийн тулд нэрэлхүү зан, байр сууриа хойш тавихыг хүссэн юм.

Хожим нь миний дизайнд өөрөө шийдвэрлэж чадахааргүй асуудал гарвал хэн нэгэнтэй яаран холбогдож, нөхөрлөлөөр илэн далангүй ярьж, зөвлөгөөг нь эрж хайж, сонсож, заримдаа тэдэнтэй хамт дизайнаа гаргадаг болов. Нэг удаа өөр нэг дизайнд асуудал гарч, хэсэг зуур бодоод ч ахиц гаргаж чадахгүй байлаа. Удирдагч явцын талаар асуухад би худал хэлэх гэснээ дахиад л байр суурь, нэр хүндээ хадгалахыг оролдож байгаагаа хурдхан ухаарч, Бурханы ийм үгийг санасан. “Хэрвээ чи юу ч нуудаггүй, хуурамч зан гаргаж, дүр үзүүлж, дүр эсгэдэггүй, ах эгч нарт өөрийгөө ил болгодог, сэтгэлийн гүн дэх санаа, бодлоо нуудаггүй, харин ч үнэнч шударга хандлагаа бусдад харуулдаг бол чиний дотор үнэн аажмаар үндэслэж, цэцэглэж, үр жимсээ өгч, бага багаар үр дүн гаргана. Зүрх сэтгэл чинь улам үнэнч шударга болж, Бурхан руу улам бүр ханддаг, чи үүргээ гүйцэтгэхдээ Бурханы гэрийн ашиг сонирхлыг хамгаалахаа мэддэг, энэхүү ашиг сонирхлыг хамгаалж чадахгүй үедээ мөс чанар чинь түгшдэг бол энэ нь үнэн чамд нөлөөлж, амь чинь болсны нотолгоо юм” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурханы үг надад үнэхээр урам зориг өгч, би хуурамч дүр эсгээд байж болохгүй, дутагдалтайгаа шударгаар, тайвнаар нүүр тулах ёстойгоо мэдэж авсан. Бусад хүн намайг юу гэж бодох нь хамаагүй, би үнэнийг хэлж, бусадтай хамт шийдэл эрж хайх ёстой байв. Тэр өдөр ажлын цуглаан болсон болохоор би асуудал, завхралынхаа талаар илэн далангүй нөхөрлөсөн. Ярьсны дараа сэтгэл амарч, бүх зүйлээ бусадтай ярилцах үед тэд надад дизайныг засах арга зам хэлж өгөн тусалж, удалгүй би засвараа хийж дуусгасан юм. Би маш их баярласан! Илэн далангүй ярьж, үнэнч шударга байх хэчнээн сайхан болохыг би мэдэрсэн. Бурханы авралын ачаар л би үүнийг ухаарч, өөрчлөгдөж чадсан. Бурханд талархъя!


11. Үүргээ чармайн гүйцэтгээгүй нь намайг хохироосон

Испани, Шяовэнь

2018 онд би чуулганд видео хянан засварлагчаар ажиллаж байлаа. Эхэндээ видео засварлах талаар суурьгүй, холбогдох зарчмуудыг сайн мэдэхгүй байсан учраас шаргуу суралцаж, холбогдох ур чадварыг эзэмших гэж мэрийсэн. Хэсэг хугацааны дараа техникийн чадвар минь хамаагүй сайжирч, бүлгийн удирдагчаар сонгогдоод, сэтгэл хөдөлж, улам шаргуу ажиллан үүргээ биелүүлэхэд бэлэн байлаа. Хожим нь нэг төвөгтэй видео төсөл дээр асуудал гарч, удирдагч намайг тэр асуудлыг шалгаад шийдвэрлэ гэж явуулав. Ажлын ачаалал төвөгтэй, ур чадвар минь сул дорой тул эхлээд ах эгч нарынхаа хамтаар би асуудлыг шийдэж чадсан. Гэтэл хэсэг хугацаанд шаргуу ажилласны дараа ажил арай жигдэрч эхлэн, техникийн чадвар минь сайжрахад би залхуурч эхэлсэн. Би дотроо “Энэ төсөл оновчтой явагдаагүй байж болох ч өмнөхөөсөө хамаагүй дээрдсэн. Би зүгээр л энэ байдлыг нь хадгалах хэрэгтэй. Байнга шалгаад байх шаардлагагүй. Үргэлж стресстэй байх нь үнэхээр ядаргаатай” гэж бодсон. Дараа нь би шинэ ур чадвар судлах нь ховордож, ажлын талаар суралцахад анхаарахаа больсон. Миний засварласан видеонд хэдэн удаа асуудал гарч, бусад хүн намайг гүйцэтгэлээ сайжруул гэж зөвлөсөн. Хэдий тэдний зөв гэдгийг мэдэж байсан ч би дотроо “Одоо ч гэсэн би хангалтай их ажилтай байна. Суралцах гэж цагаа шахах юм бол маш их ядрахаас гадна, ингэж их цаг хугацаа, эрч хүч зарцуулчхаад үр дүн минь сайжрахгүй байвал яах вэ? Тэр бүх нэмэлт ажил талаар болох биш үү?” гэж бодсон тул бусдын зөвлөгөөг огт хайхраагүй. Дараа нь манай ажлын явц удаан байгааг удирдагч анзаараад ямар асуудал байгааг олж тогтоохыг надаас хүслээ. Ажлын хамтрагч маань надад энэ асуудлыг шийдвэрлэ гэж ахин дахин сануулсан. Тэр үед би нэлээд эсэргүүцэж, “Бидний ахиц жаахан удаан байж магадгүй ч үр дүн өмнөхөөсөө дээрдэж байгаа. Яарах шаардлагагүй шүү дээ” гэж бодсон. Гэхдээ сэтгэлийн гүндээ би хэрэв ажлаа сайтар бодож, төлөвлөсөн бол бүр илүү сайжруулах боломж байсныг мэдэж байсан ч одоо байгаа ажлын стресс, дээрээс нь энэ төсөлд энэнээс ч илүү цаг зарцуулах юм бол маш их ядрах байх гэж бодох бүрдээ дахиад л хойшлуулдаг байлаа. Сүүлд нь удирдагч тэр асуудлыг дахиад хоёр удаа хөндөх үед л би нөхцөл байдлыг дурамжхан нягталж үзсэн ч эцэст нь би тохиромжтой шийдэл олж чадахгүй л байсан.

Дараа нь би бүлгийн ажилд санаа зовж, ахиц дэвшлийн төлөө золиослол гаргахыг хүссэнгүй. Цаг гарвал амрахыг л хүсэж, хэдэн удаа бүр хэт их унтаж, ажлаа хойш татаж байлаа. Даалгавар гүйцэтгэж байхдаа заримдаа гадуур цаг нөхцөөж, хэсэг зуур үүргээсээ зугтаж, ажил завсарлах үеэр ур чадвараа сайжруулах талаар бодолгүй, боломж гарсан дээр нь амардаг байсан. Ийм маягаар би улам залхуу болж, ажил шалгаж, хуваарилах үедээ зүгээр л оромдож, ажлынхаа алдааг нягтлахад нь бусдад бараг тусалдаггүй, асуудал гарч ирэхэд яаж шийдвэрлэх талаар боддоггүй байлаа. Үр дүнд нь төлөвлөснөөс эрт дуусах нь тодорхой байсан видео хойшлох болж, тэр хугацаанд миний засварласан видеонд асуудал тасралтгүй гарсаар, манай бүлгийн ах эгч нарын хэн нь ч ажилдаа сайжраагүй. Ажил дээр өчүүхэн бэрхшээл гарахад л хүн бүр гомдоллож, би тэрийг нөхөрлөлөөр дамжуулан шийдвэрлэх нь битгий хэл, тэдэнтэй хамт гомдоллодог байсан. Бодит ажил хийгээгүй, удирдагч хэд хэдэн удаа надтай нөхөрлөсний дараа сайжраагүй учраас удалгүй бүлгийн удирдагчийн албан тушаалаас намайг халсан. Халагдсаны дараа надад эвгүй санагдсан учраас би Бурханд залбирч, эргэцүүлсэн.

Нэг өдөр сүнслэг үйл ажиллагааны үеэр Бурханы энэ үгийг харсан юм. “Үүргээ гүйцэтгэхдээ огтхон ч зовж шаналахыг хүсдэггүй, асуудалтай тулгарах бүрдээ байнга гомдоллож, төлөөс төлөхөөс татгалздаг зарим хүн бий. Энэ ямар хандлага вэ? Энэ бол хааш яаш хандлага юм. Үүргээ хааш яаш гүйцэтгэж, хөнгөн хуумгай хандахын үр дүн юу вэ? Үр дүн нь гэвэл, хэдийгээр чи үүргээ сайн биелүүлэх чадвартай ч үүргээ тааруу биелүүлэх явдал юм—гүйцэтгэл чинь стандартад хүрэхгүй бөгөөд үүрэгтээ хандах хандлагад чинь Бурхан сэтгэл хангалуун байхгүй. Хэрэв чи Бурханд залбирч, үнэнийг эрж хайж, үүнд бүх зүрх сэтгэл, оюун санаагаа зориулж чадсан бол, ингэж хамтран ажиллаж чаддаг байсан бол Бурхан бүх зүйлийг чамд зориулан урьдчилан бэлтгэх байсан, ингэснээр чамайг хийх үед бүх зүйлийн учир олдож, сайн үр дүнд хүрэх байлаа. Чи их хүч зарах хэрэггүй; хамтран ажиллахад бүхий л хүчин чармайлтаа дайчлах үед Бурхан чамд зориулан бүх зүйлийг аль хэдийн зохицуулсан байх болно. Хэрэв чи башир, зальхай байж, үүрэгтээ хайнга хандаж, үргэлж замаасаа гажих юм бол Бурхан чам дээр ажиллахгүй; чи энэ боломжийг алдах бөгөөд Бурхан: ‘Чи хангалттай сайн биш; ямар ч хэрэггүй. Хажуу тийшээ очоод зогс. Чи хойрголох арга саам хайж, овжин загнах дуртай биз дээ? Залхуурч, амрах дуртай биз дээ? За яах вэ, тэгвэл үүрд амар!’ гэж хэлнэ. Бурхан өөр хүнд энэ нигүүлсэл, боломжийг өгнө. Та нар юу гэх вэ: Энэ гарз уу, олз уу? (Гарз.) Энэ бол үлэмж их гарз юм!” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурханы үгийг уншсаны дараа бүлгийн удирдагч байсан үеэ бодоод, Бурханы үгэнд илчилсэнтэй яг адилхан байснаа олж харсан. Үүргээ гүйцэтгэхдээ би хүндэтгэлгүй, хариуцлагагүй, хайнга, чармайлт гаргах хүсэлгүй байжээ. Бүлгийн удирдагчаар ажиллаж эхлэх үедээ цаг зав, хүчин чармайлт гаргадаг байсан ч ур чадвар минь сайжирч, тодорхой үр дүнд хүрэхэд өөртөө сэтгэл ханаж, амжилтдаа эрдэж, байнга махан биеэ өөгшүүлж, яаж амарч, амар хялбар амьдрах вэ гэж л боддог болж, ажлаа сайжруулахын тулд хүчин чармайлт гаргахыг хүсээгүй. Асуудал байгааг тодорхой харах үедээ ч даруй шийдвэрлээгүй, бусад хүн хэлж өгсөн ч үл тоосон. Бүлгийн бусад хүн асуудлынхаа талаар гомдоллохыг хараад бүлгийн удирдагчийн хувиар үнэнийг нөхөрлөж асуудлыг шийдвэрлэх нь байтугай, тэднийг дагаж, тэдэнтэй санал нийлсэн. Видео хийх ажил хэчнээн хойшилж, хүмүүс хэр их асуудалтай байх нь надад хамаагүй юм шиг би огт тоолгүй, зүгээр л сэтгэл амар байж, өөрийгөө ядраахгүй байхыг хүссэн. Үүний үр дүнд бидний хийсэн видеонд байнга асуудал гарсаар видеоны ажлын явцыг ноцтой хойшлуулсан. Би маш чухал үүрэгт хайнга хандаж, махан биеэ тав тухтай, амар амгалан байлгахын төлөө хааш яаш ажиллаж, Бурханыг болон бусдыг мэхлэхэд бэлэн байсан. Бурханыг хүндэтгэх хүндэтгэл минь хаачаа вэ? Ажилд хандах тийм хандлагыг Бурхан зэвүүцэж, жигшсэн. Ажлынхаа асуудлуудыг эргээд бодоход хэрэв би цаг зарцуулж, золиослол гаргасан бол юмс ингэтлээ дордохгүй байсан. Гэтэл би залхуураад, зовж, ядрахыг хүсээгүй, үр дүнд нь видеоны ажилд хохирол учруулсан. Би маш аминч, жигшүүртэй, мөс чанаргүй байжээ! Маш их доройтож, завхарсан мөртөө би бүр тэрийгээ ч ухаараагүй! Бурхан надад сануулгууд явуулсан ч би бас л эргэцүүлж, гэмшээгүй. Би яаж тийм хөшүүн, гөжүүд байж чадав аа? Энэ бүхнийг ухаараад би буруутайгаа мэдэрч, гунигласан. Над шиг хариуцлагагүй, мөс чанаргүй хүн удирдагч байхад үнэхээр тэнцэхгүй. Би өөрийн буруугаас болж л халагдсан.

Нэг өдөр сүнслэг үйл ажиллагааны үеэр би Бурханы үгийн өөр хэсгийг олж харсан. “Хариуцлагын мэдрэмжтэй хүнийг авч үзвэл, Хариуцлагын мэдрэмжтэй хүмүүст ямар нэг юм хэлэхэд, эсвэл ямар нэг зүйлийг зааварлахад удирдагч, ажилчин юм уу Дээрх эсэхээс үл хамааран тэд үргэлж ‘За, тэд намайг ингэж өндрөөр үнэлж байгаа юм чинь би энэ асуудлыг сайн зохицуулах ёстой, тэдний урмыг хугалж болохгүй’ гэж бодно. Чи ийм мөс чанартай, эрүүл ухаантай хүнд асуудлыг даатгаж зүрхлэх үү? Асуудлыг зохицуул гээд даатгаж болох хүн бол чиний итгэж болохуйц гэж боддог, сайнаар боддог хүн юм. Чи ийм хүнийг сайнаар бодож, өндрөөр үнэлдэг. Ялангуяа чиний төлөө хийсэн бүхэн нь маш нухацтайгаар хийгдсэн бөгөөд шаардлагад чинь бүрэн нийцсэн бол чи түүнийг итгэж болохуйц хүн гэж бодно. Дотроо чи түүнийг үнэхээр биширч, өндрөөр үнэлнэ. Бурхан битгий хэл, хүмүүс ч ийм хүнтэй хамтрахад бэлэн байдаг. Хүний гүйцэтгэх ёстой үүргийг Бурхан найдваргүй хүнд даатгана гэж та нар бодож байна уу? (Үгүй, тэгэхгүй.) Бурхан хүнд чуулганы тодорхой ажил даалгахдаа түүнээс юу хүлээж байдаг вэ? Юун түрүүнд Бурхан түүнийг хариуцлагатай, хичээнгүй байж, уг ажлыг асар их ач холбогдолтой гэж үзэж, сайн хийнэ гэж найддаг. Хоёрдугаарт, тэр бол итгэж болохуйц хүн, хэчнээн их хугацаа шаардагдаж, орчин нь яаж ч өөрчлөгдсөн бай, хариуцлагын мэдрэмж нь ганхахгүй, ёс жудаг нь сорилтыг даван туулна гэж Бурхан найддаг. Хэрвээ тухайн хүн итгэл даахуйц бол Бурханы санаа амарна. Бурхан дотроо түүнд итгэж байгаа учраас энэ асуудлыг хянаж, шалгахаа болино. Бурхан түүнд энэ ажлыг өгөх үед тэд ямар ч алдаа эндэлгүйгээр гарцаагүй гүйцэлдүүлдэг” (Үг. V Боть: Удирдагч, ажилчдын үүрэг хариуцлага). Бурханы үгээс би хүн чанартай хүн ажилдаа хариуцлагатай, Бурханы шинжилтийг хүлээн авч чаддаг, ямар ч нөхцөл байдалд орлоо гэсэн яг зарчмын дагуу үүргээ дуустал нь гүйцэтгэж, үүрэгтээ бат зогсож чаддаг болохыг мэдэж авсан. Үүргээ гүйцэтгэхддээ бид ийм хандлагатай байх ёстой. Чуулган надад видеоны ажлыг хариуцуулсан учраас ажлаа хэвийн явуулахын тулд би ядаж л чадах бүхнээ хийж, ажил дээр гарсан асуудлуудыг цаг алдалгүй илрүүлж, шийдвэрлэх ёстой байсан. Гэтэл би үүргээ хүлээн авахаар баяртайгаар зөвшөөрсөн ч сүүлд нь өөрийн тав тух, амар тайвныг л анхаарч, ямар ч бодит ажил хийгээгүй, бусад хүмүүс удаа дараа шаардаж, ятгаж байхад хүртэл “бүлгийн удирдагч” гэсэн нэр зүүсэн мөртөө юу ч хийлгүй, надад даалгасан хамгийн наад захын үүргийг ч гүйцэтгээгүй. Үр дүнд нь чуулганы видеоны ажлыг хойш татсан. Би үнэхээр мөс чанаргүй, найдваргүй байжээ! Үйлдэлд минь үндэслэвэл би аль эрт таягдан хаягдах байсан. Бурханы өршөөл, хүлээцтэй байдал л надад бүлэгтээ үргэлжлүүлэн ажиллах боломж олгосон юм. Тэр үед би: “Энэ боломжийг нандигнаж, үүргээ чадлынхаа хэрээр гүйцэтгэх ёстой” гэж бодсон. Дараа нь үүргээ гүйцэтгэхдээ сэтгэл ханахаа больж, надад даалгасан видеонуудыг дуусгахаас гадна бүтээмжээ нэмэгдүүлэх арга замыг байнга хайж, асуудлаа олж, цаг тухайд нь бүлгийн удирдагчид мэдээлдэг болж, бас асуудлаа шийдвэрлэхдээ хүн бүртэй ярилцдаг байлаа. Ингэж ажиллах нь илүү ядаргаатай байсан ч гэсэн хариуцлагаа биелүүлсэн гэдгээ мэдэж байгаа болохоор хамаагүй илүү тайвширч, сэтгэл амардаг байсан юм.

Удалгүй, сайжирсныг минь хараад чуулганы удирдагч надад видео төслийг хянах ажлыг даалгалаа. Би энэ ажлыг хийх боломжийг нандигнаж, чадах бүхнээ зориулахыг хүсэж, ажлыг өдөр бүр шалгаж, тулгарч байгаа бүх асуудлыг цэгцэлж, асуудлыг анзаарах үедээ даруйхан шийдвэрлэх арга замыг хайж, шийдвэрлэж чадахгүй бол бүлгийн удирдагчтай ярилцаж, зөвлөдөг байсан. Гэвч төд удалгүй ажил бүтэмжтэй болж, ур чадвар минь сайжрахад урьдын залхуурал минь эргээд цухалзаж, “Сүүлийн үед бүх ажил хуваарийн дагуу явж, том асуудал гараагүй. Би жаахан амрах хэрэгтэй. Өдөр бүр ингэж их ажиллаж, санаа зовоод байвал эцэст нь дийлж чадахааргүй болно” гэж бодсон. Ийм бодол төрмөгц би өөртөө сэтгэл ханаж, ажлаа хийхдээ аргацаагаад, ур чадвараа сайжруулж, асуудал, алдаагаа шийдвэрлэхэд санаа зовохоо больж, бусдын ажлын төлөв байдлыг шалгах гэж зүдрэхээ больж, цаг гарах бүрд зүгээр л амрахыг хүсэж, заримдаа ажиллаж, суралцаж байх зуураа цаг өнгөрөөх гэж хөгжилтэй видео юм уу жүжиг үздэг байлаа. Үүний үр дүнд хугацаанаасаа өмнө дуусах боломжтой байсан видеонууд хойшилж, ажлын гүйцэтгэл минь буурч эхэлсэн. Тэр өдрүүдэд би ухаанаа алдаж, толгой эргэсэн байлаа. Надад видео засварлах тодорхой санаа байхгүй, Бурханы үгийг унших дургүй болж, дотор харанхуй бүрхсэн мэт санагдаж, бас Бурханд залбирах үедээ Бурханы байгааг мэдэрч чадаагүй. Ийм байдлаар үргэлжлүүлэх нь аюултай гэдгийг мэдэж байсан ч өөрийгөө хянаж чадахгүй, маш их шаналж, тарчилсан. Тэр үед би Бурханы үгийн нэг хэсгийг санаандгүй харсан юм. “Хэрвээ итгэгчид, үл итгэгчдийн адилаар үг хэл, үйл хөдлөл нь ямагт хайхрамжгүй, цадиггүй байдаг бол тийм хүмүүс үл итгэгчдээс ч илүү ёрын муу юм; тэд бол жинхэнэ чөтгөр мөн” (Үг. I Боть: Бурханы илрэлт ба ажил. Үнэнийг хэрэгжүүлдэггүй хүмүүст өгөх анхааруулга). Нөхцөл байдлыг минь Бурханы үг яг илчлэх шиг болсон. Би олон жил Бурханд итгэсэн ч үүрэгтээ санаа тавьж чадаагүй, ажиллах ёстой хугацаандаа зугаа цэнгэл хайж, үнэнч биш байгаад зогсохгүй, ажилд тавигдах үндсэн стандартыг ч хангахгүй байлаа. Шашны бус ертөнцөд хүн компанийнхаа тогтоосон дүрэм журмыг дагаж мөрдөх ёстой, ажиллаж байхдаа ажлаа хичээнгүйлэн хийж, хойрголохгүй байх ёстой. Гэтэл би чуулганд үүргээ гүйцэтгэж байхдаа хариуцлагын наад захын мэдрэмжгүй байж, махан биеэ өөгшүүлэхийн тулд үүргээ хааш яаш хойш тавьдаг байжээ. Дураараа, цадиггүй авирласныг минь харгалзан үзвэл би Христэд итгэгч гэж дуудуулахад тохирох уу? Би үүрэгтээ үйлчлэл үзүүлэх нь битгий хэл, үүргээ хангалттай гүйцэтгээгүй. Махан биеэ өөгшүүлж байсандаа би өөрийгөө үзэн ядсан. Надад яагаад махан биеэ хаях өчүүхэн төдий ч шийдвэр байдаггүй юм бэ? Хятадад байгаа ах эгч нараа бодоход тэд үүргээ орхихын оронд ХКН-д баривчлагдаж, тамлуулах эрсдэл үүрдэг. Харин би Хятадаас зугтаж, эрх чөлөөтэй ардчилсан улсад үүрэг гүйцэтгэж байгаа хэр нь ажилдаа арай илүү анхаарал тавьж, бага зэрэг золиослол гаргахыг ч хүсээгүй. Би ямар ч хэрэггүй хүн шиг аашилж байжээ. Надад өчүүхэн ч ёс жудаг, нэр хүнд байсангүй. Ингэж бодох тусам би Бурханы, бусдын нүүрийг харахаас улам ичиж байлаа. Тэр үед би эргэцүүлж эхэлсэн. “Махан биеэ өөгшүүлж, үүргээ цалгардуулснаас болж би өмнө нь бүтэлгүйтэж байсан. Би яагаад өмнөх алдаанаасаа суралцаагүй юм бэ? Яагаад ажилдаа ийм хөнгөн хийсвэр, хувирамтгай байдаг юм бэ?” Тэгээд Бурханд ахин дахин залбирч, асуудлынхаа уг шалтгааныг олоход намайг гэгээрүүлээч гэж гуйлаа.

Нэг өдөр сүнслэг үйл ажиллагааны үеэр би энэ хэсгийг харсан. “Хүмүүс яагаад үргэлж сахилга батгүй, залхуу, амьд үхдэл мэт байдаг юм бэ? Энэ нь тэдний уг чанарын нэг асуудлыг хөнддөг. Хүний уг чанарт нэг төрлийн залхуурал байдаг. Хүмүүс ямар ажил хийх нь хамаагүй, өөрсдийг нь хянаж, өөрсдөд нь түлхэц өгөх хэн нэгэн үргэлж хэрэгтэй байдаг. Заримдаа хүмүүс махан биедээ хэт анхаарч, бие махбодын тав тухад шунадаг, үргэлж өөрсдөдөө зориулсан нөөц төлөвлөгөөтэй байдаг—ийм хүмүүс маш зальтай бөгөөд үнэндээ сайн хүмүүс биш юм. Тэд ямар ч чухал үүрэг гүйцэтгэж байсан, чадахаасаа багыг хийдэг. Энэ бол хариуцлагагүй, үнэнч бус явдал юм. Ажил дээрээ идэвхгүй байж болохгүй гэдгийг чамд сануулахын тулд Би өнөөдөр эдгээр зүйлийг хэллээ. Чи Миний хэлсэн бүхнийг хийж чаддаг байх ёстой” (Үг. V Боть: Удирдагч, ажилчдын үүрэг хариуцлага). “Хуурамч удирдагчид бодит ажил хийдэггүй ч яаж албан тушаалтан байхаа мэддэг. Удирдагч болмогцоо тэд хамгийн түрүүнд юу хийдэг вэ? Хүмүүсийн сэтгэлийг татах гэж оролдож эхэлдэг. Тэд ‘шинэ менежер хүчтэй сэтгэгдэл төрүүлэх ёстой’ гэх үгийг хэрэгжүүлж, эхлээд хүмүүсийн сэтгэлийг татах хэдэн зүйл хийж, хүмүүсийн амьдралыг халамжлах хэд хэдэн үйл үйлдэж, хүмүүст сайхан сэтгэгдэл төрүүлж, олон нийттэй эв зүйгээ олдог гэдгээ хүн бүрд харуулахыг хичээдэг, ингэснээр бүх хүн тэднийг магтаж, өөрсдийнх нь эцэг эх шиг байдаг гэцгээдэг, үүний дараа хуурамч удирдагчид албан ёсоор удирдлагыг гартаа авдаг. Одоо нийтийн дэмжлэгтэй, байр суурь нь баталгаатай болсон тул байр суурийн ашиг тусыг эдлэх нь зөв, зохистой гэж тэд үздэг. Тэд ‘Амьдрал бол ердөө идэж, хувцаслах явдал’, ‘Амьдрал богинохон болохоор зугаа цэнгэлийн төлөө амьдар’, ‘Маргаашийн өөхнөөс өнөөдрийн уушги дээр’ гэсэн уриатай байдаг. Тэд өдөр бүрийг аль болох зугаатай өнгөрөөж, чадах чинээгээрээ хөгжилдөж, ирээдүйн талаар огт боддоггүй, удирдагч ямар хариуцлага хүлээх ёстой, ямар үүрэг гүйцэтгэх ёстойг бүр ч бодолцож үздэггүй. Тэд хоосон сургаалын цөөн хэдэн үг, хэллэгийг тоть шиг давтаж, мэдээжийн хэрэг нүд хуурах зорилгоор цөөн хэдэн ажил хийдэг ч бодит ажил хийдэггүй. Тэд чуулганы бодит асуудлуудыг бүрэн шийдвэрлэхийн тулд гүнзгий ухаж судлах гэж хичээдэггүй. Ийм өнгөцхөн ажил хийх ямар хэрэгтэй юм бэ? Энэ нь ов мэхтэй хэрэг бус уу? Ийм хуурамч удирдагчид чухал хариуцлага даатгаж болох уу? Тэд удирдагч, ажилчдыг сонгох Бурханы гэрийн зарчим болон болзолд нийцэж байна уу? (Үгүй.) Энэ хүмүүс ямар ч мөс чанар, эрүүл ухаангүй, ямар ч хариуцлагын мэдрэмжгүй, тэгсэн мөртөө чуулганы удирдагчийн албан тушаалд зүтгэхийг хүссээр байдаг—тэд яагаад ийм ичгүүргүй байдаг юм бэ? Хариуцлагын мэдрэмжтэй зарим хүн хэв чанар муутай байдаг бөгөөд удирдагч байж чаддаггүй—ямар ч хариуцлагын мэдрэмжгүй хүний оронцгуудыг хэлэхийн ч хэрэггүй; тэд удирдагч байх шалгуурыг бүр ч хангахгүй. Ийм хойрго хуурамч удирдагчид хэчнээн залхуу гээч? Тэд ямар нэгэн асуудлыг олж илрүүлээд, энэ нь асуудал мөн гэдгийг мэдсэн ч үүнийг юу ч биш мэт үзэж, анхаарал хандуулдаггүй. Тэд маш хариуцлагагүй! Тэд сайн ярьдаг, бага зэрэг хэв чанартай юм шиг санагдаж болох ч чуулганд янз бүрийн асуудал гарахад тэдгээрийг шийдвэрлэж чаддаггүй. Хэдий чуулганы асуудлууд овоорсоор, гэр бүлийн өв залгамжлал мэт болсон ч ийм удирдагчид санаа зовдоггүй, харин цөөн хэдэн аар саар ажлыг гүйцэтгэх гэж зүтгэсээр байдаг. Тэгээд эцсийн үр дүн нь юу вэ? Тэд чуулганы ажлыг холион бантан болгож, балладаг бус уу? Чуулганд эмх замбараагүй байдал, хагарал үүсгэдэг бус уу? Энэ бол зайлшгүй үр дүн юм” (Үг. V Боть: Удирдагч, ажилчдын үүрэг хариуцлага). Бурханы үгийг тунгаан бодоод би миний уг чанар залхуу, зугаа цэнгэлээр хөөцөлддөг учраас үүрэгтээ сэтгэл ханаж, санаачилгагүй байснаа ухаарсан. Оюун ухаан минь “Амьдрал бол ердөө идэж, хувцаслах явдал” “Маргаашийн өөхнөөс өнөөдрийн уушги дээр” “Амьдрал богинохон учраас идэж, ууж, зугаац” гэх мэт сатанлаг гүн ухаанаар дүүрэн байжээ. Би энэ сатанлаг төөрөгдлөөр амьдарч, дэлхий дээрх энэ амьдралд өөрийгөө зугаацуулах хэрэгтэй гэж бодсон. Байнга зовж, зүдрэхийг зөвтгөж чадаагүйн улмаас юу ч хийсэн тууштай байж чадахгүй байлаа. Ажилд гарсан жаахан үр дүнгээ хөрөнгө гэж үзээд, өөртөө сэтгэл ханаж, доройтсон. Яг л сургуульд байсан үе шиг. Сайн дүн авч, багш нар, ангийнхандаа магтуулах бүрдээ би хичээлдээ анхаарч, эрч хүчээ зориулахыг хүсдэггүй, хөгжилдөхийг л хүсдэг байсан. Хичээл сонсож, гэрийн даалгавар хийхэд анхаарахаа больдог байсан ч дүн минь муудаж, эцэг эх, багш нар надад хатуурхаж эхэлмэгц эрчимтэй суралцан, хүчин чармайлт гаргаад, дүн минь буцаад сайжрахад дахин өөртөө сэтгэл ханаж, эргээд хөгжилдөхийг хүсдэг байсан. Тэр бүх жилүүдэд би энэ завхарсан гүн ухаанд хянуулсаар, улам залхуу, улам цог жавхаагүй, санаачилгагүй болсон. Би хийсэн бүхэндээ хөнгөн хийсвэр, хувирамтгай байж, зовж, золиослохыг хүсэхгүй, хүчин чармайлт гаргах минь улам багассаар байсан. Өмнө нь бүлгийн удирдагч байхдаа ч, энэ удаагийн ажлын явц шалгадаг бүлгийн гишүүний үүрэг роль дээр ч би ялгаагүй залхуу, санаачилгагүй байж, үр дүн гаргангуутаа чармайхаа больж, ажлаа амралтаар солихыг хүсдэг байсан учраас хохирол амсдаггүй, ядарч туйлддаггүй байлаа. Ажил дээр асуудал байгааг тодорхой мэдэж байсан ч шийдвэрлээгүй, үүрэг гүйцэтгэхэд өөрийгөө жаахан золиослохоос илүү ялихгүй зугаа цэнгэлд цагаа үрэхийг илүүд үздэг байсан. Би нүүр царайгаа хамгаалж, удирдагчийг хуурч мэхлэхэд хангалттай зүйл л хийж байж. Би залхуу төдийгүй, бас зальжин, ов мэхтэй байж, сэтгэл амар, тайван амьдрахыг л хүсдэг байснаа ухаарсан. Бурханы үгийн усалгаа, хамгаалалтыг маш их эдэлсэн ч би хамгийн наад захын зүйл ч хийж чадаагүй. Би зүгээр л ямар ч хэрэггүй хог шаар, чуулган дахь шимэгч биш үү? Хүн чанар, эрүүл ухаан минь хаачаа вэ? Библийн нэг мөр санаанд орлоо. “Мунхгуудын маадгар байдал өөрсдийг нь устгана” (Сургаалт үгс 1:32). Хэрэв гэмшихгүй бол чуулган намайг одоохондоо таягдан хаяхгүй ч Бурхан бүх зүйлийг шинжиж, Ариун Сүнс миний дотор ажиллахаа больж, би эрт оройгүй таягдан хаягдах байсан.

Дараа нь би Бурханы үгийг идэж ууснаар үүрэгтээ хандах хандлагаа өөрчилж эхэлсэн. Бурханы үгэнд ингэж хэлсэн байдаг: “Бурханы даалгаврыг хэрхэн авч үздэг вэ гэдэг чинь туйлын чухал, маш ноцтой асуудал юм! Хэрэв чи Бурханы хүмүүст даалгасан зүйлийг гүйцэлдүүлж чадахгүй бол Түүний өмнө амьдрахад тохирохгүй бөгөөд шийтгүүлбэл зохино. Хүмүүс Бурханы даалгасан ямар ч даалгаврыг гүйцэлдүүлэх ёстой гэдэг нь Тэнгэрээр тогтоогдож, газраар хүлээн зөвшөөрөгддөг; энэ нь тэдний хамгийн өндөр дээд хариуцлага, яг л амь шиг нь чухал. Хэрвээ чи Бурханы даалгаврыг нухацтай авч үздэггүй бол хамгийн ноцтой байдлаар Түүнээс урваж байгаа хэрэг; ингэвэл чи Иудасаас илүү эмгэнэлтэй бөгөөд хараалгавал зохино. Хүмүүс Бурханы даалгасан зүйлд хэрхэн хандах талаар нэгд нэггүй ойлгох ёстой бөгөөд хүнд даалгадаг Түүний даалгаврууд нь Бурханы өргөмжлөл, онцгой ивээл гэдгийг ядаж ухамсарлах ёстой; тэдгээр нь хамгийн алдар цуутай зүйлс юм. Бусад бүх зүйлийг орхиж болно; хүн амиа золиослох хэрэгтэй болсон ч Бурханы даалгаврыг мөн л биелүүлэх ёстой” (Үг. III Боть: Эцсийн өдрүүдийн Христийн яриа. Хүний уг чанарыг хэрхэн мэдэх вэ). “Хүн утга учиртай амьдралыг амьдран харуулахаар зорих ёстой ба одоогийн нөхцөл байдалдаа сэтгэл ханах ёсгүй. Петрийн дүр төрхийг амьдран харуулахын тулд хүн Петрийн мэдлэг, туршлагыг эзэмших ёстой. Хүн илүү өндөр дээд, илүү гүн гүнзгий зүйлсийг эрэлхийлэх ёстой. Бурханыг гэх илүү гүн гүнзгий, илүү ариун хайрыг, мөн үнэ цэнтэй, утга учиртай амьдралыг эрэлхийлэх ёстой. Зөвхөн энэ л амьдрал юм; энэ үед л хүн Петртэй адил байх болно. Чи эерэг талд идэвхтэйгээр орох идэвх санаачилга гаргахад төвлөрөх ёстой ба илүү гүн гүнзгий, илүү нарийн ширийн, илүү бодитой үнэнийг үл хайхран орхих зуураа түрхэн зуурын амар тайвны төлөө ухарч няцахыг өөртөө дуулгавартайяа зөвшөөрөх ёсгүй. Чиний хайр бодит байх ёстой ба чи энэхүү доройтож гажуудсан, зовох юмгүй, амьтныхаас өөрцгүй амьдралаас өөрийгөө чөлөөлөх арга замыг олох ёстой. Чи утга учиртай, үнэ цэнтэй амьдралыг амьдран харуулах ёстой бөгөөд өөрийгөө хуурч, амьдралаа тоглоом шиг үзэх ёсгүй. Бурханыг хайрлахаар хүсэн тэмүүлдэг хүн бүрийн хувьд олж авч чадашгүй үнэн гэж үгүй бөгөөд бат зогсож чадахааргүй шударга ёс гэж үгүй билээ. Чи хэрхэн амьдрах ёстой вэ? Чи Бурханыг хэрхэн хайрлаж, Түүний хүслийг биелүүлэхийн тулд энэхүү хайраа хэрхэн ашиглах ёстой вэ? Чиний амьдралд үүнээс илүү том зүйл байхгүй. Юун түрүүнд, чи тийм хүсэл тэмүүлэл, цөхрөлтгүй оролдлоготой байх ёстой ба ноён нуруугүй, сул дорой амьтад шиг байх ёсгүй. Чи утга учиртай амьдралыг, утга учиртай үнэнийг хэрхэн туулахыг сурах ёстой бөгөөд тийм маягаар өөртөө хааш яаш хандах ёсгүй” (Үг. I Боть: Бурханы илрэлт ба ажил. Петрийн туршлага: гэсгээлт, шүүлтийн талаарх түүний мэдлэг). Бурханы үгээс би бүтээгдсэн зүйлийн хувиар үүргээ гүйцэтгэх нь амьдралын үнэ цэн, утга учир гэдгийг ухаарсан. Дандаа тав тух, амар амгаланг эрж хайж, үүргээ гүйцэтгэхдээ санаачилгагүй, хайнга байвал энэ нь Бурханаас урваж байгаа хэрэг, Бурхан ийм зан авирыг харааж, зэвүүцдэг. Насан туршдаа Бурханыг хайрлаж, сэтгэл хангалуун байлгахыг хичээнгүйлэн эрж хайж, Бурханы үгийг үргэлж чандлан дагаж, сайжрахыг хичээж байсан Петрийн тухай би бодлоо. Петр үргэлж үнэнийг хэрэгжүүлж, Бурханыг сэтгэл хангалуун байлгах гэж чармайж, эцэст нь уруу харан загалмайд цовдлуулж, цангинасан гэрчлэл хийсэн. Ноа бас байна. Бурханы даалгаврыг хүлээн авсныхаа дараа Ноа 120 жилийн турш бүхээг барихаар ажиллахдаа тоймгүй их бэрхшээл, асар их зовлонтой тулгарсан ч огт зугталгүй, бүхээгээ дуусгах хүртлээ зогсолтгүй чармайсан. Ноа, Петр хоёрын Бурханд хандах, үүрэгтээ хандах хандлагыг өөртэйгөө харьцуулаад би маш их ичсэн. Би аминч, залхуу, ямар ч хүн чанаргүй гэдгээ ухаарсан. Би үүрэгтээ ямар ч хариуцлагагүй хандаж, хойрголж, алгуурлаж байжээ. Надаас илүү ихийг шаардах юм уу ажил дээр завгүй болмогц би ядарч байгаадаа гомдоллож, удирдагч намайг шамдуулахад хүртэл хойрголж, махан биеэ өөгшүүлээд, Бурханыг өчүүхэн төдий ч хүндлээгүй, үл итгэгчээс ямар ч ялгаагүй байлаа! Юм хийж байгаа арга барил минь эцэст нь өөрийгөө л сүйрүүлэх байсан. Гэхдээ би үргэлж өөрийнхөө зөв гэж бодож, өчүүхэн төдий чармайлт гаргаж байгаадаа сэтгэл ханаж, маш хөшүүн, мунхаг, мэдлэггүй байсан. Хэдий би ийм маягаар үүргээ гүйцэтгэж байсан ч Бурхан намайг орхилгүй, гэмших боломж өгсөн. Би доройтлоороо Бурханыг гомдоогоод байж болохгүй тул Бурханд залбирч, “Бурхан минь, би хойрго уг чанартай, хүн чанаргүй гэдгээ ойлгож байна. Би цаашид ингэж амьдармааргүй байна. Чин сэтгэлээсээ үнэнийг эрж хайж, үүргээ гүйцэтгэхийг хүсэж байна. Зүрх сэтгэлийг минь шинжээч” гэсэн.

Тэр үеэс хойш би үүрэгтээ илүү цаг хугацаа, эрч хүч зарцуулж, цагийн хуваарь минь ихэнх өдөр шахуу байсан ч суралцах цаг гаргаж, техникийн ур чадвараа сайжруулсаар байсан. Бас ажлын асуудлуудыг тогтмол нэгтгэн дүгнэж, ур чадвараа сайжруулах гэж зогсолтгүй зүтгэсэн. Хэсэг хугацааны дараа миний хийсэн видеонд сайн үр дүн гарч эхэлсэн. Миний анзаарснаар бол, сурсан зүйлээ ах, эгч нартай хуваалцахад тэдэнд ч бас ашиг тустай байх шиг харагдсан. Би үнэхээр тайвширч, сэтгэл амарсан. Ийм маягаар үүргээ гүйцэтгэхэд жаахан ажил ихтэй, амрах цаг багатай ч ядарч, зовж байгаа юм шиг санагдаагүй. Үнэндээ надад хамаагүй илүү тодорхой, эрч хүчтэй санагдаж, өмнөх шигээ өдөр бүр мунгинаж, хөнгөн хийсвэр байхаа больсон. Бас ажлынхаа асуудлыг илүү амархан харж, ах эгч нартай хийсэн нөхөрлөл, Бурханы гэгээрлээр дамжуулан бид олон асуудлыг цаг тухайд нь шийдвэрлэсэн. Гэвч Сатан намайг гүн завхруулсан учраас Сатаны залхуурах гүн ухаан надад үе үе нөлөөлсөөр байлаа. Сайн үр дүн гарч эхлэнгүүт би дахиад л өөртөө сэтгэл ханаж, махан биеэ өөгшүүлэхийг хүссэн. Нэг удаа видеогоо шалгаж байгаад тулаантай кино байгааг анзаарсан. Би дотроо “Сүүлийн үед ажил дээр маш стресстэй байгаа. Жаахан үзээд стрессээ тайлахад зүгээр” гэж бодсон. Кино үзэж байхдаа би хуучин байдалдаа буцаад орсноо гэнэт ухаарч, Бурханы үгийн нэг хэсгийг бодсон юм. “Чи үүргээ гүйцэтгэхдээ хайхрамжгүй, хайнга байхыг хүсэж, назгайрч, Бурханы шинжилтээс зайлсхийхээр оролдлоо гэе. Ийм үед чи Бурханы өмнө очоод яаран залбирч, ингэж үйлдэх нь зөв байсан эсэхийг эргэцүүл. Тэгээд энэ талаар бод: ‘Би яагаад Бурханд итгэдэг юм бэ? Ийм хайнга байдал нь хүмүүсийг хуурч магадгүй, гэхдээ Бурханыг хуурах уу? Үүнээс гадна, би назгайрахын тулд биш, аврагдахын тулд Бурханд итгэдэг. Миний энэ үйлдэл хэвийн хүн чанарын илэрхийлэл биш, Бурхан ч үүнд дуртай биш. Үгүй ээ, би гадаад ертөнцөд назгайрч, юу хүссэнээ хийж болох ч одоо бол Бурханы гэрт, Бурханы дээд эрх, Бурханы хараа хяналт дор байна. Би бол хүн, би өөрийн мөс чанарын дагуу үйлдэх ёстой, дур зоргоороо хийж болохгүй. Би Бурханы үгийн дагуу үйлдэх ёстой, хайхрамжгүй, хааш яаш байж болохгүй, назгайрч болохгүй. Тэгвэл би назгайрахгүй, хайхрамжгүй, хааш яаш байхгүйн тулд яаж үйлдэх ёстой вэ? Би тодорхой хүчин чармайлт гаргах ёстой. Дөнгөж сая надад ингэж хийх нь хэтэрхий төвөгтэй санагдаж, би бэрхшээлээс зайлсхийхийг хүсэж байсан, гэхдээ одоо ойлгож байна: Тэгж хийх нь маш төвөгтэй байж магадгүй боловч энэ нь үр дүнтэй, тиймээс ингэж л хийх ёстой.’ Ажиллаж байхдаа бэрхшээлээс айсан хэвээр байгаа бол ийм үед чи Бурханд залбирах ёстой: ‘Өө Бурхан минь! Би залхуу, ов мэхтэй, намайг сахилгажуулж, зэмлээч гэж Танаас гуйя, тэгж байж би мөс чанартаа мэдрэмжтэй болж, ичиж зовно. Би хайхрамжгүй, хааш яаш байхыг хүсэхгүй байна. Намайг замчилж, гэгээрүүлж, миний тэрслүү байдал, муу муухай байдлыг харуулахыг би Танаас гуйж байна.’ Чи ингэж залбирч, эргэцүүлж, өөрийгөө танин мэдэхийг хичээвэл энэ нь харамсах мэдрэмжийг төрүүлж, чи өөрийнхөө муу муухай байдлыг үзэн ядаж чадах бөгөөд чиний зүрх сэтгэл дэх буруу байдал өөрчлөгдөж эхлэн, чи үүнийг тунгаан бодож, өөртөө ‘Би яагаад хайхрамжгүй, хааш яаш байдаг юм бэ? Яагаад үргэлж назгайрч байдаг юм бэ? Ийнхүү үйлдэх нь ямар ч мөс чанаргүй, эрүүл ухаангүй хэрэг—би Бурханд итгэдэг хүн хэвээрээ гэж үү? Би яагаад юмыг нухацтай авч үздэггүй юм бэ? Би арай илүү цаг хугацаа, хүчин чармайлт гаргах ёстой юм биш үү? Энэ нь том ачаа биш. Энэ бол миний хийх учиртай зүйл; хэрэв энийг ч хийж чадахгүй бол би хүн гэж нэрлэгдэхэд тохирно гэж үү?’ хэмээн хэлж чадна. Үр дүнд нь чи шийдвэр гаргаж, тангараг өргөнө: ‘Өө, Бурхан минь! Би Таны урмыг хугалсан, би үнэхээр гүн завхарсан, мөс чанар, эрүүл ухаангүй, хүн чанаргүй. Би гэмшмээр байна. Танаас намайг уучлахыг гуйж байна, би заавал өөрчлөгдөнө. Намайг гэмшихгүй бол Та шийтгэх болтугай.’ Дараа нь чиний сэтгэл зүйд өөрчлөлт гарч, чи өөрчлөгдөж эхэлдэг. Чи нухацтайгаар үйлдэж, үүргээ гүйцэтгэнэ, хайхрамжгүй байдал, хааш яаш байдал чинь багасна, чи зовж, төлөөс төлж чадна. Чи ийм маягаар үүргээ гүйцэтгэх нь үнэхээр сайхан гэдгийг мэдэрч, зүрх сэтгэл чинь амар амгалан, баяр баясгалантай болно. Хүн Бурханы шинжилтийг хүлээн авч, Түүнд залбирч, Түүнд найдаж чадвал түүний байдал удалгүй өөрчлөгддөг” (Үг. III Боть: Эцсийн өдрүүдийн Христийн яриа. Бурханы үгийг эрхэмлэх нь Бурханд итгэх итгэлийн үндэс юм). Бурханы үгийг тунгаан бодсоны дараа би урагшлах зам олсон. Би хойрго уг чанартай, тав тух, зугаа цэнгэлийг илүүд үздэг, зовохыг хүсдэггүй байсан. Би ганцаараа энэ асуудлыг шийдвэрлэж чадахгүй, Бурханд залбирч, найдаж, Бурханы шинжилтийг хүлээн авч, дараагийн удаа махан биеэ өөгшүүлж, хойрголохыг хүсвэл тэр даруй Бурханд залбирч, намайг сахилгажуулж, цээрлүүлэхийг гуйх ёстой. Тэгж байж л би махан биеэ хаяж, үүргээ сайн гүйцэтгэж чадна. Тиймээс би залбирлын үеэр өөрийн байдлыг Бурханд хэлж, намайг сахилгажуулахыг гуйсан. Залбирсны дараа би хурдан тайвшраад, үргэлжлүүлэн видеогоо хянан засварлаж, зарчмуудыг сайтар авч үзэж, холбогдох мэдээллийг хайж олсон. Ажлынхаа талаар бодож байх үедээ би Бурханы удирдамжийг мэдэрч, видеон дээрх асуудлыг хурдан олж тогтоож, шийдвэрлэх арга замыг бодож олж чадсан. Тэр туршлагаар дамжуулан би залхуурлаа шийдвэрлэхдээ улам итгэлтэй болж, Бурханд үнэхээр найдаж, ажилдаа Бурханы шинжилтийг хүлээн авах ёстойгоо ойлгосон. Би махан биеэ дахиад өөгшүүлж эхэлбэл Бурханд найдаж, өөрийгөө ухамсартайгаар хязгаарлаж чадна. Ийм маягаар би даван туулах хүчтэй болж, үүргээ тайван гүйцэтгэнэ.

Одоо тав тух, амар тайвныг хүссэн завхарсан хүсэл шунал надад байсаар байгаа ч Бурханы үгийг дагаж, тасралтгүй хэрэгжүүлж байгаа цагт эцэст нь энэ завхарсан зан чанараа цэвэрлэж, өөрчлөгдөнө гэдгээ мэдэж байна.


12. Эв нэгдэлтэй хамтын ажиллагаанд хүрэх хүнд бэрх зам

Шиньчөн, Хятад

2020 оны 7-р сард би чуулганы удирдагчаар сонгогдож, Чэнь Ши эгчийн хамт чуулганы ажлыг хариуцаж байсан. Би тэр үүргийг гүйцэтгэж эхлэхдээ олон зарчмыг тодорхой ойлгодоггүй байсан бөгөөд асуух зүйл гарах болгонд Чэнь Ши эгчтэй ярилцаж, надад өгсөн бүх зөвлөгөөг нь шууд хүлээж авдаг байв. Хэсэг хугацааны дараа би үүрэгтээ тодорхой үр дүнд хүрч, бие даан ажиллах чадвартай болсон юм шиг санагдлаа. Үүний дараа надад ажил даалгахад би Чэнь Ши эгчтэй ярилцалгүйгээр өөрөө зохицуулдаг болж, хамтдаа шийдвэр гаргах ёстой зарим тохиолдолд ч өөрөө шийдвэр гаргадаг байсан. Зарчмын дагуу ажиллахгүй байгааг минь хараад Чэнь Ши эгч надад дураараа шийдвэр гаргахгүй байхыг байнга сануулж, заримдаа санваартнуудын өмнө ч тэгж хэлдэг байв. Эгч миний нэр төрийг үл тоомсорлож, намайг эвгүй байдалд оруулж байгаа юм шиг санагдсан тул би жаахан зөрчилдсөн. Ажлын талаар ярилцах үед тэр үргэлж миний ихэнх санааг няцаахад би эсэргүүцэж, дотроо: “Бид хоёулаа чуулганы ажлыг хариуцдаг байхад яагаад таны хэлсэн зөв, миний хэлсэн зүйл буруу байдаг юм бэ? Та үргэлж миний санааг голдог, энэ нь таныг надаас илүү юм шиг харагдуулах биш үү? Ах, эгч нар намайг муу удирдагч гэж бодохгүй гэж үү? Тэгвэл би яаж тэдний нүүрийг харах юм бэ?” гэж бодоод Чэнь Ши эгчийн талаар өрөөсгөл ойлголттой болсон. Дараа нь ажлын талаар ярилцахад миний санаанаас татгалзсан даруйд би дуугаа хурааж, заримдаа эгчийн зөв гэж бодсон ч гэсэн эгчид найр тавих тухай бодол намайг тавгүйтүүлдэг байв. Цаг хугацаа өнгөрөх тусам би Чэнь Ши эгчийн талаар улам өрөөсгөл ойлголттой болж, эгчтэй ярихыг хүсээгүй, ажлын талаар ярилцахыг бүр ч хүсээгүй. Би эгчийг үнэхээр дарамтад оруулж, өөрөө маш их зожгирч, биеэ барьсан.

2021 оны нэгдүгээр сард эрүүл мэндийн асуудал, удаан хугацаанд хамтын ажиллагаагүй байсан, мөн миний дарамтад орсны улмаас Чэнь Ши эгч сөрөг байдалд автаж, тэрнээсээ огт гарч чадалгүй, эцэст нь ажлаасаа гарсан. Аравдугаар сард чуулганаас удирдагчийн сул орон тоог нөхөх сонгууль зохион байгуулав. Дээд түвшний нэг удирдагч Чэнь Ши эгчийн талаар дурдаж, түүний нөхцөл байдлын талаар асуулаа. Хамт ажилладаг Ван Жишинь: “Түүний байдал сүүлийн үед эрс сайжирч, үүргээ гүйцэтгэхдээ илүү их ачаа үүрч байгаа” гэв. Үүнд би бага зэрэг санаа зовж, “Тэр Чэнь Ши эгчийг өндрөөр үнэлдэг байх нь! Үүнийг сонсоод удирдагч Чэнь Ши эгчийг энэ албан тушаалд тохирно гэж бодох нь гарцаагүй. Хэрэв Чэнь Ши эгч үнэхээр сонгогдвол бид дахин хамтран ажиллана гэсэн үг биш үү?” гэж бодов. Хамт ажиллаж байсан үеэ эргэн санахад надад жаахан аймшигтай санагдаж, “Өмнө нь бид ажлаа хэрхэн хийх талаар үзэл бодол нийлэхгүй байх үед хамт ажилладаг ихэнх хүмүүс Чэнь Ши эгчийн талд орж, хэн ч намайг сонсдоггүй байсан. Чэнь Ши эгч маш шударга хүн. Зарчмын дагуу ажиллахгүй байгааг минь анзаарвал намайг зэмлэж, үргэлж эвгүй байдалд оруулдаг, түүнтэй ажиллах үнэхээр муухай байсан. Түүнийг ажлаасаа гарснаас хойш хамт ажиллагсад бүгд миний зөвлөгөөг дагасан. Эгчийг буцаж ирвэл хамт ажиллагсад өмнөх шигээ зөвхөн түүнийг сонсох уу? Эгч намайг байнга шүүмжлээд байвал ах эгч нарын дунд бий болгосон дүр төрх маань сүйрэх биш үү?” гэж бодлоо. Ингэж бодоод би Чэнь Ши эгчтэй ажиллахыг үнэхээр хүсээгүй. Би дотроо “Ингэж болохгүй, би түүний завхралын талаар бүх хүнд хэлэх ёстой, тэгэхгүй бол эгч сонгогдвол үнэхээр төвөгтэй юм болно” гэж бодов. Ингээд би түүний бүх муу зан авирыг, тэр дундаа байр сууринд анхаарч, үүргээ гүйцэтгэхдээ ачаа үүрдэггүй байсан зэргийг хэлж, хангалттай тодорхой хэлж чадаагүй байх вий гэж санаа зовсондоо санаа бодлоо батлах хэдэн жишээ ч мөн татлаа. Удирдагч Чэнь Ши эгчид шударга бус хандаж байгааг минь олж хараад, бусдад шударга хандах зарчмын талаар надтай нөхөрлөсөн ч би ердөө хүлээж аваагүй. Хэд хоногийн дараа сонгууль албан ёсоор эхлэхэд Ли Мин эгч надаас Чэнь Ши эгчийн нөхцөл байдлыг асуув. Би дотроо “Тэр Чэнь Ши эгчтэй ойр дотно биш болохоор эгчийг сайн мэдэхгүй. Би түүнд Чэнь Ши эгч удирдагч болоход тохирохгүй гэдгийг хэлэх хэрэгтэй, тэгвэл тэр Чэнь Ши эгчид саналаа өгөхгүй” гэж бодлоо. Тиймээс би үүргээ гүйцэтгэхдээ ачаа үүрдэггүй зэрэг Чэнь Ши эгчийн муу зан авирыг бүгдийг нь хэлэв. Гэтэл тэр даруй нэг эгч няцааж, “Тэр үед Чэнь Ши эгч тааруухан байдалтай байсан болохоор ачаа үүрээгүй. Сүүлийн үед эгч нөхцөл байдлаа залруулж, үүргээ гүйцэтгэхдээ ачаа үүрч байгаа, бас үүргээ гүйцэтгэхдээ ойлгож чадахгүй байгаа асуудлын маань талаар бидэнтэй тэвчээртэй нөхөрлөж, тусалдаг” гэсэн. Үүнийг сонсоод би сандарч, “Та яагаад Чэнь Ши эгчийг магтаад байгаа юм бэ? Аль хэдийн түүнд саналаа өгсөн юм уу? Таны хэлснийг сонсоод Ли Мин эгч ч бас түүнд саналаа өгөх үү? Хэрэв тэр үнэхээр сонгогдвол бид дахин хамтран ажиллана. Тэгвэл би онцгойрч чадахгүй байгаад зогсохгүй, үргэлж түүгээр заалгах хэрэгтэй болно. Шинэ удирдагч сонгогдвол дээр байх сан. Тэгвэл, би хэсэг хугацаанд удирдагчаар ажиллаж, олон зарчмыг ойлгосон болохоор тэд ихэнхдээ надтай санал нийлж, намайг буруу юм хийсэн ч гэсэн нэвт харахгүй, намайг шууд шүүмжлэхгүй учраас миний байр суурь ганхахгүй” гэж бодсон. Энэ тухай бодох тусам Чэнь Ши эгч сонгогдож болохгүй гэдгийг улам их мэдэрсэн. Тиймээс би тэр даруй Чэнь Ши эгч амийн туршлага багатай, хоосон сургаалын мэдлэг л хуваалцдаг гэж хэллээ. Ингэж хэлэхэд Ли Мин эгч толгой дохихыг хараад тэр үед Ли Мин эгч Чэнь Ши эгчийн төлөө саналаа өгөхгүй байх гэж бодоод бага зэрэг тайвшрав. Чэнь Ши эгч, өөр нэг эгч хоёр хамгийн олон санал авсан, тэгэхэд би Чэнь Ши эгч сонгогдож, надтай дахин хамтран ажиллаж эхлэх вий гэж улам их санаа зовсон юм.

Хэсэг хугацааны дараа удирдагч надаас “Чэнь Ши эгчийн хэв чанарыг харгалзан үзвэл түүнд удирдагч болоход шаардлагатай бүх зүйл байгаа, хэрэв тэр үнэхээр сонгогдвол танд ямар санагдах вэ?” гэж асуулаа. Энэ асуултыг сонсоод би тэд үнэхээр Чэнь Ши эгчийг сонгож магадгүй гэж санаа зовсондоо “Чэнь Ши эгч амийн туршлага багатай, айхавтар завхарсан зан чанартай…” гэж яаран хэлэв. Удирдагч Чэнь Ши эгчийг эсэргүүцэж байгааг минь сонсоод намайг дахин илчилж, “Та хүмүүсийн сул талыг л анзаараад, давуу талыг нь хэзээ ч анхаардаггүй болохоор хэнтэй ч сайн хамтран ажиллаж чадахгүй. Та дэндүү биеэ тоож байна…” гэлээ. “Хэнтэй ч сайн хамтран ажиллаж чадахгүй” гэхийг сонсоод надад маш хүнд тусаж, удирдагч миний бүх санаа зорилгыг илчилсэн бөгөөд миний тухай сайнаар бодохгүй нь гарцаагүй мэт санагдав. Ах, эгч нар болон удирдагчид бүгд Чэнь Ши эгчид дуртай байхад би яаж үүргээ үргэлжлүүлэн биелүүлэх юм бэ? Надад үнэхээр муухай санагдаж, дахиж удирдагч болохыг хүсээгүй. Тэгээд “Чэнь Ши эгч тийм л сайн юм бол түүнийг сонгочих л доо” гэж бодлоо. Тиймээс удирдагчид хандан “Би хүн чанар муутай, хэнтэй ч хамтран ажиллаж чаддаггүй. Би энэ үүргийг биелүүлж чадахгүй юм шиг санагдаж байгаа тул та миний оронд өөр удирдагч сонгох ёстой гэж бодож байна” гэхэд удирдагч надтай нөхөрлөн, “Би таныг хязгаарлахын тулд таныг дэндүү биеэ тоосон гэж хэлж байгаа юм биш, харин үнэнийг эрж хайн, завхарсан зан чанараа шийдвэрлэ гэж шахаж шаардаж байгаа юм…” гэсэн. Үүнийг сонсоод би үүрэгтээ уураа гаргаж, Бурханыг эсэргүүцэж байгаагаа ухааран, бага зэрэг ичиж, тавгүйтсэн ч Чэнь Ши эгчтэй ажиллах тухай бодох болгондоо л сандарч байлаа. Би ийм нөхцөл байдалд орохыг хүсээгүй тул өөр ажилтай гэх шалтаг тоочоод явчихсан. Надад үнэхээр гунигтай санагдаж, би Бурханы эсрэг тэрсэлж, Бурхан надаас нүүрээ нуусныг ухаарсан. Бурханы надад зориулж зохиц уулсан нөхцөл байдлаас би зайлсхийж байжээ. Би нөхцөл байдлыг өөрчлөхгүй бол Бурханд жигшигдэж, Ариун Сүнсний ажлыг алдах нь гарцаагүй байв. Би бага зэрэг айсан тул Бурханы өмнө очин залбирч, “Бурхан минь, өнөөдөр надад зориулж Таны зохицуулсан нөхцөл байдлаас авах сургамж бий. Би үүнээс зайлсхийж, эсэргүүцэх нь буруу боловч өөрийгөө яаж эргэцүүлж, ойлгохоо сайн мэдэхгүй байна. Санаа зорилгыг тань ойлгож, ингэх явцдаа сургамж авахад минь залж чиглүүлээч” гэсэн юм. Залбирсны дараа би арай илүү тайвширлаа.

Сонгуулийн дүнг маргааш нь зарлаж, Чэнь Ши эгч удирдагчаар сонгогдсон ч энэ мэдээ надад тийм ч их нөлөө үзүүлсэнгүй. Би өөрийгөө ингэж эргэцүүллээ: Би Чэнь Ши эгчийн завхрал, хангалтгүй байдлыг үргэлж шүүмжилдэг байсан ч давуу тал, авьяас чадварыг нь огт дурдаж байгаагүй. Би эгчийг гадуурхаж байсан юм биш үү? Тиймээс би, антихристүүд санал зөрөлдөгчдийг дарангуйлж, гадуурхдаг талаарх Бурханы үгийн хэсгийг хайв. Ялангуяа нэг хэсэг үнэхээр сэтгэлд хүрлээ. Төгс Хүчит Бурхан ингэж хэлсэн байдаг: “Үнэнийг эрэлхийлдэг хүмүүсийг антихристүүд яаж гадуурхаж, дайрч давшилдаг вэ? Тэд бусад руу дайрч давшилж, тэднийг яллаж, мэхлэхийн тулд хүмүүсийн үндэслэлтэй, зохистой гэж үздэг аргыг ихэвчлэн хэрэглэж, тэр ч байтугай өө сэвийг нь барьж авахын тулд үнэний талаарх мэтгэлцээнийг ашигладаг. Жишээлбэл, хамтрагч нь үнэнийг эрэлхийлдэг бөгөөд өөрсдийнх нь байр сууринд заналхийлж болзошгүй гэж антихрист бодох юм бол хүмүүсийг мэхэлж, өөрийгөө өндрөөр үнэлүүлэхийн тулд сүржин хоосон сургаал, сүнслэг онолын талаар ярина. Тийм маягаар тэд хамтрагч, хамтран зүтгэгчдээ дорд үзэж, дарангуйлж, ‘Манай удирдагчийн хамтрагчид үнэнийг эрэлхийлдэг хүмүүс хэдий ч хэв чанар, ур чадварын хувьд манай удирдагчтай эн зэрэгцэхгүй. Манай удирдагчийн номлол сүрлэг, хэнтэй ч харьцуулшгүй’ гэж хүмүүст бодогдуулж чадна. Антихристийн хувьд тиймэрхүү сэтгэгдэл сонсоход туйлын сэтгэл ханамжтай байдаг. Тэд хамтрагчаа хараад, ‘Чи үнэнийг эрэлхийлдэг хүн биш бил үү? Чи бага зэрэг үнэний бодит байдалтай биш үү? Яагаад чи үүнийг тодорхой тайлбарлаж чаддаггүй юм бэ? Хэрвээ чи чадвартай юм бол тайзан дээр гарч ирээд, ярь л даа. Чи одоо бүрмөсөн шившиглэгдсэн. Чадваргүй юм байж надтай өрсөлдөж зүрхэлнэ гэнэ ээ?’ гэж боддог. Антихрист ийм юм бодож байдаг. Антихристийн зорилго юу вэ? Тэд бусад хүнийг дарангуйлж, дорд үзэж, өөрсдийгөө тэднээс дээгүүр тавих арга зам бодож олохыг хүсдэг. Антихрист үнэнийг эрэлхийлдэг юм уу өөрсөдтэй нь хамт ажилладаг хүмүүст ингэж ханддаг… Эдгээр ёрын муу үйлээс гадна, антихристүүдийн хийдэг бүр ч жигшүүртэй зүйл нь юу гэвэл тэд үнэнийг эрэлхийлдэг хүмүүсийг яаж өө сэвийг нь барьж авах талаар бодож олохоор үргэлж хичээдэг. Жишээ нь, хэрвээ зарим хүн завхайрсан, эсвэл өөр гэм буруу үйлдсэн бол антихристүүд тэдэн рүү дайрч давшлах өө сэв болгон эдгээрийг шүүрч аваад, үүргээ гүйцэтгэх урам зоригийг нь мохоохын тулд тэднийг доромжилж, илчилж, гүжирдэж, нэр хоч өгөх боломжийг хайн, тэднийг сөрөг болгодог. Бас антихристүүд үнэнийг эрэлхийлдэг хүмүүсийг тусгаарлах гэсэндээ Бурханы сонгосон хүмүүс тэднийг ялгаварлаж, тэднээс зайлсхийж, голоход хүргэдэг. Эцэст нь үнэнийг эрэлхийлдэг бүх хүн сөрөг, сул дорой болж, үүргээ идэвхтэй гүйцэтгэхээ больж, цуглаанд оролцох хүсэлгүй болж, антихристүүдийн зорилго биелдэг. Үнэнийг эрэлхийлдэг хүмүүс байр суурь, эрх мэдэлд нь заналхийлэхээ больж, хэн ч өөрсдийг нь мэдээлж, илчилж зүрхлэхээ болимогц антихрист эцэстээ тайвширдаг… Товчхондоо, антихристүүдийн эдгээр илрэлд үндэслэн бид тэднийг удирдах үүргээ биелүүлэхгүй байна гэж тодорхойлож болно, учир нь тэд Бурханы үгийг идэж, уухад хүмүүсийг хөтөлдөггүй, үнэний талаар нөхөрлөдөггүй, тэднийг амиар хангадаггүй, үнэнийг олж авах боломж олгодоггүй. Үүний оронд тэд чуулганы амьдралыг үймүүлж, саад болж, чуулганы ажлыг нурааж, бусниулж, аврал хүртэхийн тулд үнэнийг эрэлхийлэх замаар явж буй хүмүүст саад хийдэг. Тэд Бурханы сонгосон хүмүүсийг төөрөлдүүлж, аврал хүртэх боломжоо алдахад хүргэхийг хүсдэг. Энэ бол Бурханы гэрийн ажлыг үймүүлж, саад болох замаар антихристийн хүрэхийг хүсдэг эцсийн нүгэлт зорилго юм” (Үг. IV Боть: Антихристүүдийг илчлэх нь. 3-р зүйл: Тэд үнэнийг эрэлхийлдэг хүмүүсийг гадуурхаж, дайрч давшилдаг). Бурханы үгийн энэ хэсэг надад үнэхээр хүнд тусав. Антихристүүд байр сууриа бэхжүүлэхийн тулд бусдыг дарангуйлж, гадуурхаж, үнэнийг эрж хайдаг хүмүүсээс өө хайж, дорд үзэж байгааг Бурхан илчилсэн. Би Чэнь Ши эгчид яг л ингэж хандаж байсан биш үү? Сонгуулийн үеэр хүн бүр Чэнь Ши эгчийн талаар нааштайгаар бодож байхыг хараад би биднийг хамт ажилладаг байхад бусад бүх хүн эгчийн зөвлөгөөг дагаж, эгч бүхний анхаарлыг татдаг байсныг, бас эгч үргэлж миний алдааг хэлж, намайг ичээдэг байсныг бодсон. Түүнийг сонгогдвол ах, эгч нар зөвхөн түүнийг сонсож, биш рээд, хэн ч миний зөвлөгөөг дагахгүй байх гэж санаа зовсон учраас би сандарч, эгчийн чадварыг идэвхтэй үгүйсгэж, урьдын завхралын тохиолдлыг нь жигтэйхэн том асуудал болгож, түүнийг амийн туршлага багатай, үнэнийг эрж хайдаггүй гэж хэлээд түүнд санал өгүүлэхгүйн тулд бүх хүнийг хууран мэхэлж, түүний эсрэг өрөөсгөл ойлголт төрүүлэхийг оролдсон. Удирдагч миний асуудлыг анзаарч, хүмүүст шударга бус хандаж байна гэж шүүмжлэх үед би хүссэндээ хүрээгүйгээ ойлгоод, эрүүл ухаангүй болж, үүргээ орхихыг хүссэн. Миний хэлсэн бүхэн зальхай, далд сэдлээр дүүрэн байлаа. Энэ бүхэн нэр төр, байр сууриа хамгаалахын төлөө л байсан. Энэ нь байр сууриа бэхжүүлэхийн тулд, үнэнийг эрж хайдаг хүмүүс рүү довтлох антихристүүдээс юугаараа ялгаатай юм бэ? Чуулганы ажилд авьяас чадвартай хүн зайлшгүй шаардлагатай байсан бөгөөд хэдийгээр Чэнь Ши эгч завхралын шинж тэмдэг харуулж, дутагдалтай байсан ч гэсэн шударга ёсны мэдрэмжтэй байж, үүргээ гүйцэтгэхдээ ачаа үүрдэг байв. Тэрээр асуудалтай тулгарах үедээ үнэнийг эрж хайдаг, үнэнийг эрэлхийлдэг хүн байсан тул удирдагч байх шалгуурыг хангасан. Гэхдээ эгч бусдын нүдэн дээр миний байр сууринд аюул учруулах вий гэж би санаа зовсон тул чуулганы ажлыг өчүүхэн төдий ч бодолцолгүйгээр эгчийг дорд үзэж, гадуурхахыг хичээсэн. Би Бурханы санаа зорилгыг огт бодоогүй, үүргээ биелүүлээгүй, чуулганы ажлыг тасалдуулж, үймүүлж, мууг үйлдэж байжээ! Үүнийг ухаараад би үйлдэл минь үнэхээр аймшигтай болохыг гэнэт мэдэрсэн. Өмнө нь би хүмүүсийг гадуурхаж, шийтгэх нь антихристийн үйлдэл гэж үргэлж боддог байсан ч би ч гэсэн анхтихрист зан чанартай бөгөөд антихристийн замаар алхаж байгаагаа тэгэхэд ухаарсан юм. Хэрэв би гэмшихгүй бол Бурхан намайг илчилж, таягдан хаях байв. Үүнийг ухаараад бага зэрэг айдас төрсөн ч намайг харьцалт туулж, илчлэгдсэнээр дамжуулан эргэцүүлж, гэмшиж, завхарсан зан чанараа шийдвэрлэхээр үнэнийг эрж хайна гэж Бурхан найддагийг ойлгосон. Чуулганы ажлыг сайн хийхийн тулд би Чэнь Ши эгчтэй үнэхээр хамтран ажиллах ёстой. Үүний дараа би ах эгч нартаа завхралынхаа талаар ам нээсэн, ингэснээр тэд миний өмнө хэлсэн үгийг танин мэдэж, Чэнь Ши эгчид зөв хандах байв. Би Чэнь Ши эгчийг харах үедээ гадуурхаж, эсэргүүцэхээ больж, эгчтэй идэвхтэй холбоо барьж, ажлын талаар хэлэлцэж, хамтран ажиллаж, аажмаар бид хоорондоо эвтэй байх болж, нэлээд санаа амарсан. Ялангуяа, нэг цуглааны үеэр би Чэнь Ши эгч сүүлийн үеийн туршлагынхаа талаар маш бодитоор ярьж байхыг сонсоод, түүнийг удирдагч болоход яаж саад болж, муу зүйл хийх шахсан тухайгаа бодож, бүр ч их гэмшиж, буруутай санагдсан.

Хожим нь би үргэлжлүүлэн үнэнийг эрж хайн, энэ асуудлын эх сурвалжийг эргэцүүлээд, Бурханы үгийн энэ хэсгийг харсан юм. “Антихристүүд хэвийн хүмүүсээс илүүтэйгээр байр суурь, нэр хүндээ дээдэлдэг бөгөөд энэ нь тэдний зан чанар, мөн чанарт байдаг зүйл юм; энэ бол түр зуурын сонирхол, эсвэл орчин тойрных нь түр зуурын нөлөө биш—тэдний амь болон ясанд байдаг тул энэ нь тэдний мөн чанарт байдаг. Өөрөөр хэлбэл, антихрист хийж байгаа бүх юмандаа өөр юуг ч биш, байр суурь, нэр хүндээ л хамгийн түрүүнд бодолцдог. Антихристийн хувьд байр суурь, нэр хүнд бол тэдний амь, насан туршийн зорилго нь байдаг. Тэд хийж байгаа бүхэндээ хамгийн түрүүнд ‘Миний байр суурь яах бол? Бас миний нэр хүнд яах бол? Үүнийг хийгээд надад нэр хүнд ирэх болов уу? Хүмүүсийн сэтгэлд эзлэх байр суурийг минь өргөх болов уу?’ гэж боддог. Тэдний хамгийн түрүүнд боддог зүйл нь тэр бөгөөд антихристийн зан чанар, мөн чанартай гэдгийг нь хангалттай баталдаг; эс бөгөөс тэд эдгээр асуудлыг бодолцож үзэхгүй байх байсан… Антихристүүд бас Бурханд итгэдэг хэдий ч байр суурь, нэр хүнд эрэлхийлэхийг Бурханд итгэх итгэлтэй адилтгаж, ижил хэмжээнд авч үздэг. Өөрөөр хэлбэл, Бурханд итгэх итгэлийн замаар алхахдаа тэд бас өөрийн гэсэн байр суурь, нэр хүндийг эрэлхийлдэг. Ингэж хэлж болно, Антихристүүд зүрх сэтгэлдээ, Бурханд итгэх итгэл болон үнэний эрэл хайгуул нь байр суурь, нэр хүндийг эрэлхийлэх явдал; байр суурь, нэр хүндийг эрэлхийлэх нь бас үнэнийг эрэлхийлэх явдал бөгөөд байр суурь, нэр хүндийг олж авах нь үнэн болон амийг олж авах явдал юм гэж боддог. Ямар ч нэр хүнд, байр суурьгүй, хэн ч өөрийг нь биширч, хүндэтгэж, дагадаггүй гэж санагдвал тэд маш их бухимдаж, Бурханд итгэх утгагүй, ямар ч үнэ цэнгүй гэж боддог бөгөөд ‘Бурханд ингэж итгэх нь дэмий юу? Ямар ч найдваргүй юу?’ гэж дотроо боддог. Зүрх сэтгэлдээ ихэвчлэн иймэрхүү зүйл цэгнэн боддог, мөн хүмүүс ярихад нь сонсдог, юм хийхэд нь дэмждэг, хаа явсан газарт нь дагадаг болж, чуулганд дуу хоолой, нэр төртэй болж, үр ашиг эдэлж, байр суурьтай байхын тулд Бурханы гэрт яаж өөрсдөдөө зай гаргаж болох вэ, чуулганд яаж сүрхий нэр төртэй болж болох вэ гэж тунгаан боддог. Тэд ихэвчлэн ийм зүйл боддог. Эдгээр нь тийм хүмүүсийн эрэлхийлдэг зүйл юм” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (III хэсэг)). Антихристүүд нэр хүнд, байр сууринд яаж шунадгийг, юу ч хийсэн эрх мэдлийн араас хөөцөлддөгийг Бурхан илчилсэн. Тэд хүн бүрийг үгэндээ оруулж, зүрх сэтгэлд нь байр суурь эзлэхийг хүсдэг. Үнэн хэрэгтээ тэд өөрсдийн бие даасан хаант улсаа байгуулахын тулд энэ бүгдийг хийж, итгэгчдийн төлөө Бурхантай өрсөлдөж, хүмүүсээр шүтүүлэхийг хүсдэг. Миний харуулсан зүйл Бурханы илчилсэнтэй адил байсныг би харсан: Би бусдын нүдэн дээр өөрийнхөө дүр төрхийг хадгалж, байр суурь эрж хайж, эцсийн шийдвэрийг гаргаж, хүн бүрийн анхаарлын төвд байхыг үргэлж хичээдэг байсан. Надаас илүү авьяастай хүн гарч ирэхэд би тэднийг байр сууринд минь заналхийлнэ гэж үзээд тэдэн рүү дайрч давшилж, гадуурхдаг байв. Би Чэнь Ши эгчид ингэж л хандсан. Түүнийг удирдагчаар сонговол би онцгойрч чадахгүй байх вий гэж санаа зовоод бусдыг хууран мэхэлж, түүний төлөө санал өгүүлэхгүйн тулд эгчийн урьдын завхралыг жигтэйхэн том асуудал болгосон. Тэр ч байтугай шинэ хамтрагч сонгогдоосой гэж найдаж байлаа. Тэгэх юм бол, удирдагчаар удаан ажилласан болохоор намайг юу ч хэлсэн, юу ч хийсэн, зарчимтай нийцэхгүй байсан ч гэсэн шинэ хамтрагч маань намайг анзаарахгүй, илчилж, зэмлэхгүй, би чуулганд том гар болж, хэлсэн бүхнээ биелүүлж, хүссэн бүхнээ хийж чадах байв. Хүсэл эрмэлзэл, хүсэл минь бүрмөсөн хяналтаас гарч, би өөрийн бие даасан хаант улсыг байгуулж байлаа! Байр сууриа хамгаалахын тулд би бүр бусдыг дарангуйлж, гадуурхсан. Энэ нь ХКН санал зөрөлдө гчдийг дайрч давшилж, гадуурхдагаас ямар ялгаатай юм бэ? Дарангуй засаглалаа хадгалж, бүх хүнээр өөрсдийгөө шүтүүлж, дагуулахын тулд тэд эрх мэдлээ ашиглан, байр суурь, ашиг сонирхолд нь заналхийлсэн хэнийг ч дарангуйлж, үндсээр нь устгадаг. Би ХКН хохирогчдодоо ханддагтай яг адилаар Чэнь Ши эгчид ханддаг байсан. Би байр суурийн төлөө ийм муухай болсондоо итгэж ч чадсангүй. Чуулганы удирдагчийн хувьд би чуулганы ажлыг хийж дуусгахын тулд үнэнийг эрэлхийлэгсэдтэй хамтран ажиллаж, ах эгч нарыг Бурханы өмнө авчрах ёстой. Гэхдээ би нэр хүнд, байр суурь л бодож байсан бөгөөд зүрх сэтгэлдээ үүргээ биелүүлэх орон зайгүй, Бурханаас эмээдэггүй байсан. Би олон жил Бурханд итгэсэн ч байр суурийнхаа төлөөх өрөөсгөл үзлээс болж хүмүүсийг дарангуйлсаар, Бурханы урмыг үнэхээр хугалж, жигшлийг нь төрүүлжээ!

Сүүлд нь би Чэнь Ши эгчийг дарангуйлж, гадуурхах өөр нэг шалтгаан байгааг ухаарсан: Эгч намайг илчилж, ичээж зовоосоор байлаа. Би энэ байдлын талаарх Бурханы үгийн дараах хэсгийг олсон: “Хэрвээ чи антихристүүдийн замаас зайлахыг хүсвэл юу хийх ёстой вэ? Чи үнэнийг хайрладаг шулуун шударга хүмүүст идэвхтэйгээр ойртох ёстой. Чамд зөвлөгөө өгч чадах, асуудал олж илрүүлэх үедээ үнэнийг хэлж, чамайг шүүмжилж чадах хүмүүс, мөн асуудал олж илрүүлэх үедээ чамайг засаж, харьцаж чадах хүмүүстэй нэн ойр байх ёстой. Энэ нь чамд хамгийн их ашиг тустай байж чадах хүн бөгөөд чи тийм хүнийг нандигнах ёстой. Хэрвээ чи ийм сайн хүнийг голж, үл тоовол Бурханы хамгаалалтыг алдах бөгөөд золгүй явдал аажмаар ойртоно. Чи сайн хүмүүс болон үнэнийг ойлгодог хүмүүст ойртвол амар тайван, аз жаргалтай болж, золгүй явдлаас зайлсхийнэ. Хэрвээ чи дорд, ичгүүр сонжуургүй, зусарч хүмүүст ойртвол аюулд орно. Чи хууртаж, мэхлэгдэх магадлалтай төдийгүй, золгүй явдал хэзээ мөдгүй чамд тохиолдоно. Хэн чамд хамгийн их ашиг тустайг чи мэдэх ёстой. Буруу зүйл хийхэд чинь, өөрийгөө өргөмжилж, гэрчилж, бусдыг хууран мэхлэхээр оролдох үед чинь зааж хэлдэг хүн бол чамд хамгийн ашиг тустай хүн бөгөөд тэдэнтэй ойр байх нь зөв зам юм. Та нар тэгж чадах уу? Хэрвээ хэн нэгэн чамайг доромжилсон юм хэлбэл чи насан туршдаа өс санаж, ‘Яагаад та намайг илчилсэн юм бэ? Би танд муугаар хандаагүй; яагаад намайг үргэлж зовоодог юм бэ?’ гэж хэлнэ. Зүрх сэтгэлдээ өс санах нь санал зөрөлдөөн үүсгэж, чи ‘Удирдагчийн хувиар надад, тэгж хэлэхийг чинь хориглох албан тушаал, байр суурь бий’ гэж үргэлж боддог. Энэ нь юуны илрэл вэ? Энэ нь үнэнийг хүлээн авахгүй байгаагийн, сөргөлдөж байгаагийн илрэл бөгөөд бага зэрэг даварсан байдаг. Энэ нь байр сууринд анхаарсан хэрэг биш үү? Энэ нь туйлын завхарсан зан чанарыг харуулдаг. Байр сууринд үргэлж хэт их анхаардаг хүмүүс бол антихристийн зан чанар нь ноцтой хүмүүс бөгөөд түүнчлэн тэд мууг үйлдэж чадах юм бол нэн даруй илчлэгдэнэ. Үнэнийг голдог, хүлээн авч чаддаггүй хүмүүс асар их аюулд байна. Үргэлж байр суурийн төлөө тэмцэж, байр суурийн ашиг тусад шунах нь айсуй аюулын тэмдэг юм. Хүний зүрх сэтгэл үргэлж байр сууринд захирагддаг бол тэд үнэнийг хэрэгжүүлж, зарчмын дагуу үйлдэж чадах уу? Хэрвээ хүн үнэнийг хэрэгжүүлж чаддаггүй, үргэлж алдар нэр, байр суурь олж авахын тулд аливааг хийж, эрх мэдлээрээ далимдуулдаг бол антихрист үнэн нүүр царайгаа илтэд харуулж буй хэрэг биш үү?” (Үг. IV Боть: Антихристүүдийг илчлэх нь. 4-р зүйл: Тэд өөрсдийгөө өргөмжилж, гэрчилдэг). Энэ хэсгийг уншаад би ах эгч нар намайг шоолж, дорд үзэж, эвгүй байдалд оруулахын тулд бус, харин өөрийгөө таньж мэдэхэд минь туслах зорилгоор илчилж, засаж залруулж байсныг ухаарсан. Энэ нь миний аминд тустай байсан бөгөөд намайг буруу замаар явахаас хамгаалж байж. Өнгөрсөн жил Чэнь Ши эгчтэй хамтран ажиллаж байхад эгч дэндүү биеэ тоож, дур зоргоороо авирлаж байгааг минь анзаарсан даруйдаа намайг илчилж байсныг би бодлоо. Эгч намайг хайраар дэмжиж байсан. Хажуугаас хянах ийм хүнтэй байх нь амийн оролтод минь тустай байсан. Гэхдээ тэр үед би үүнийг Бурханаас ирж байна гэж хүлээж авалгүй, Чэнь Ши эгчийн сайн санааг буруугаар ойлгож, тэр намайг шууд илчилж, засаж залруулах замаар намайг ичээдэг мэт санагдсан тул түүний талаар өрөөсгөл ойлголттой болж, түүнийг гадуурхсан. Энэ бүгд миний антихрист зан чанарын илрэл байв. Бурханы үг надад хэрэгжүүлэлтийн замыг өгсөн. Би үнэнийг эрэлхийлдэг шударга, илэн далангүй хүмүүстэй илүү их цагийг өнгөрөөж, буруу зүйл хийж, зарчмын эсрэг явах үедээ байр суурь, нэр хүндээ орхиж, тэдний санаа бодлыг сонсох ёстой. Энэ нь мууг үйлдэхгүй байхад минь тусална. Бодоод үзэхэд, хэдий би чуулганы удирдагч байсан ч миний ойлгохгүй олон асуудал байсаар байв. Бид завхарсан зан чанартаа захирагддаг учраас үүргээ гүйцэтгэх явцад тодорхой хэмжээний саад, тасалдал гарах нь дамжиггүй. Тиймээс бусадтай эв найртай ажиллаж, бие биедээ тусалж, дэмжиж байж л бид үүргээ гүйцэтгэж, чуулганы ажлыг сайн хийж чадна. Бурханы хүслийг ойлгомогцоо би Чэнь Ши эгчид сэтгэлээ нээж, уучлалт гуйж, түүн рүү хэрхэн дайрч давшилж, дарангуйлж байснаа бүгдийг нь ярилаа. Үүнийг сонсоод Чэнь Ши эгч миний төсөөлж байсан шиг намайг дорд үзэж, үзэн ядсангүй, харин надад туслахын тулд өөрийнхөө туршлагын талаар нөхөрлөсөн юм. Сэтгэлээ нээж, нөхөрлөснөөр бид өрөөсгөл ойлголтоо хойш тавьж чадсан.

Дараа нь нэг удаа би өөр төслүүд дээр ажиллаад завгүй байсан тул зарим ерөнхий ажил хэргийг орхигдуулж, хоёр сарын дараа ерөнхий ажил хэргийг зохицуулдаг хүмүүстэй цуглаан хийхдээ л санасан юм. Ерөнхий ажил хэргийг хариуцаж байсан Ян Яньи эгч хатуу үгээр намайг шүүмжилж, “Та хоёр сарын турш бидэнтэй цуглаан хийгээгүй, бидний үүрэгт тулгарсан асуудлуудыг шийдвэрлээгүй тул бид бүхний аминд сөргөөр нөлөөлсөн. Ажил оноогоод, дараа нь тэрийгээ удирддаггүй удирдагчид, ажилчид бол хуурамч удирдагчид гэж Бурханы үгэнд хэлдэг” гэлээ. Эгчийн ингэж хэлэхийг сонсоод надад зөрчилдсөн мэдрэмж төрөв: “Би энэ хоёр сарын хугацаанд таны байдлыг асуусан, тийм ч олон удаа биш л дээ. Бас би өөр ажилтай завгүй байсан. Зөвхөн тэрнээс болж намайг хуурамч удирдагч гэж хэлж болохгүй шүү дээ! Ийм юм хэлчхээд намайг ажлыг чинь үргэлжлүүлэн шалгана гэж яаж бодож байна аа? Хэрэв та дахин буруу зүйл хийж байхад минь барьж аваад, дээд шатны удирдагчдад намайг хуурамч удирдагч гэж мэдээлбэл Би байр сууриа алдахгүй гэж үү? Ингэж болохгүй, би ирээдүйд танд ажил хариуцуулж чадахгүй.” Гэхдээ тэр үед би өнгөрсөн сард Чэнь Ши эгч руу хэрхэн дайрч, гадуурхсан тухайгаа бодоод үзэхэд одоо Яньи эгчийг үзэл бодлоо илэрхийлснийх нь дараа би түүнд ажил хариуцуулахыг хүсэхгүй байна. Би өөр үзэл бодолтой хүмүүсийг дайрч давшилж, гадуурхсаар байгаа юм биш үү? Яг тэр үед би Бурханы үгийн нэг хэсгийг санав. “Чамд үнэнийг хэлж чаддаг хүмүүстэй чи ойр байх ёстой. Тийм хүнийг, ялангуяа чамд асуудал байгааг олж мэдээд, чамайг шүүмжилж, илчилж зүрхэлдэг хүмүүсийг хажуудаа байлгах нь маш их ашиг тустай. Тийм хүнийг дэргэдээ байлгавал төөрөлдөхөөс сэргийлж чадна. Хэрвээ тэд үнэний зарчмыг зөрчсөн зүйл хийснийг чинь олж мэдвэл байр сууриас чинь үл хамааран, хэрэгтэй үед чамайг шүүмжилж, шаардлагатай бол чамайг илчилнэ. Тэр бол шударга ёсны мэдрэмжтэй шулуун шударга хүн юм. Тэд чамайг яаж ч илчилж, шүүмжилсэн, энэ бүгд чамд тусалж чадна; энэ бүхэн нь чамайг хянаж, шахаж шавдуулахын төлөө байдаг. Чи тийм хүнд ойртох ёстой. Тийм хүнийг хажуудаа байлгах нь чамд тусалж, чи хавьгүй илүү аюулгүй байна. Тэр бол Бурханы хамгаалалт” (Үг. IV Боть: Антихристүүдийг илчлэх нь. 4-р зүйл: Тэд өөрсдийгөө өргөмжилж, гэрчилдэг). Би Бурханы үгийг санаад аажмаар тайвширлаа. Яньи эгч жаахан хатуу байсан ч юмыг байгаагаар нь хэлсэн. Энэ хугацаанд би түүний байдлыг үнэхээр ойлгоогүй, асуудлыг нь шийдвэрлээгүй. Мөн түүний аминд үнэхээр сөргөөр нөлөөлсөн. Чуулганы удирдагчийн хувьд хүмүүсийн байдалтай цаг тухайд нь танилцаж, тэдний асуудлыг шийдвэрлэх нь миний үүрэг бөгөөд хэчнээн завгүй байсан ч энэ хариуцлагаас зайлсхийж болохгүй. Гэхдээ би Яньи эгчид ер анхаарал хандуулаагүй, харин надад зөвлөгөө өгөхөд нь би нэр нүүрээ алдсан гэж бодсон тул өширхөж түүн рүү дайрахыг хүссэн. Би үнэхээр харгис байж! Яньи эгч надтай харьцахдаа миний ажлыг зааварлаж, үнэнийг хэрэгжүүлж байсан. Хэрэв би түүн рүү дайрч, өшөө авахаар зүтгэвэл үнэний эсрэг явж, мууг үйлдэх болно! Үүнийг ойлгоод би Бурханы өмнө очин залбирч, “Хүндэт Бурхан минь, би ёрын муу уг чанартайгаа ухаарлаа. Нэр нүүрээ бодож, нэр төрөө хамгаалахын тулд би Яньи эгч рүү дайрч, өшөө авахыг хүссэн. Ингэж хүмүүсийг шийтгэж байна. Өө Бурхан минь, би цаашид завхарсан зан чанараараа авирлахыг хүсэхгүй байна. Үнэнийг хэрэгжүүлж, Яньи эгчийн зөвлөгөөг хүлээн авахад бэлэн байна” гэлээ. Залбирсны дараа Яньи эгчид тэгж хандсан нь буруу гэдгийг мэдэрч, уучлалт гуйхыг хүссэн ч хачирхалтай нь Яньи эгч эхлээд надаас уучлалт гуйн, өөрийгөө бага зэрэг зохисгүй авирлаж, завхарсан зан чанараар ярьсан гэж хэлэв. Би ч бас Яньи эгчээс уучлалт гуйж, “Таны зөв. Би үнэхээр бодитой ажил хийгээгүй, би үүнийгээ эргэцүүлэх ёстой” гэсэн. Ах, эгч нар намайг илчилж, тусалж байгаа нь бодит ажил хийгээгүй гэдгийг минь ухааруулахын төлөө байж гэж надад санагдсан. Энэ нь Бурханаас ирсэн бөгөөд намайг гэх Бурханы хамгаалалт байжээ. Бурханд талархъя!

Энэ туршлагаар дамжуулан би Сатаны завхралд дэндүү гүн өртөж, нэр хүнд, байр сууринд хэт шунаж байснаа ухаарсан. Би нэр нүүрээ хамгаалж, байр сууриа хадгалахын тулд бүр хүмүүсийг дарангуйлж, гадуурхсан нь туйлын жигшүүртэй, ёрын муу байлаа. Бид ямар ч нөхцөл байдалтай тулгарсан, өөрсдийгөө эргэцүүлж, мэдэж, завхарсан зан чанараа шийдвэрлэхээр үнэнийг эрж хайхад анхаарлаа хандуулах ёстой гэдгийг би бас ухаарсан юм. Ингэж байж л бид мууг үйлдэж, Бурханыг эсэргүүцэхээс зайлсхийж чадна. Бурханд талархъя!


13. Хуумгай байснаас үүдсэн хохирол

Кристен, Итали

Би 2021 оны аравдугаар сараас шинээр ирэгсдийг усалж эхэлсэн юм. Долоо хоногийн дараагаас надад сурах зүйл маш их байгааг ойлгосон. Би үзэгдлийн тухай үнэнээр зэвсэглэж, шинээр ирэгсдийн асуудлыг шийдвэрлэхийн тулд үнэнийг нөхөрлөж дадах ёстой байсан ч үнэний талаарх ойлголт минь өнгөцхөн, хүнтэй ярилцах нь миний давуу тал биш байлаа. Надад энэ үүрэг үнэхээр хэцүү санагдаж байв. Багийн удирдагч надаас шинээр ирэгсдийн асуудлыг хурдан шийдвэрлэхийг хүсэхэд тэрийг хийхэд бүр ч хэцүү санагдсан. Шинээр ирсэн бүх хүн нэлээд асуудалтай байсан учир тэрийг нь шийдвэрлэхийн тулд би холбогдох олон үнэнийг хайж, хэрхэн тодорхой нөхөрлөхөө бодолцож үзэх хэрэгтэй болж, үүнд маш их хүчин чармайлт гаргасан юм. Ингээд би багийн удирдагчдаа хэв чанар муутай, сайн хийж чадахгүй байгаагаа хэлэв. Багийн удирдагч надтай нөхөрлөж, намайг үүрэгтээ ачаа үүрэх хэрэгтэй, зовлонгоос айх ёсгүй гэлээ. Би түүний нөхөрлөлийг сонссоныхоо дараа дурамжхан зөвшөөрсөн ч зүрх сэтгэлдээ бол төлөөс төлөхийг хүсээгүй. Цуглаан дээр би шинээр ирэгсэдтэй урьдын адил нөхөрлөсөөр, тэдний бэрхшээлийг ойлгодоггүй байсан учраас нөхөрлөлийнхөө үеэр зүгээр л дэмий ярьж, үр дүнд хүрдэггүй байснаас болоод цуглаанд тогтмол ирдэг шинээр ирэгсдийн тоо багасаж эхэллээ. Багийн удирдагч энэ асуудлыг олж мэдээд тэдэнд нэн даруй тусалж дэмжихийг надаас хүссэн ч би дотроо “Сайн мэдээний ажилтан үзэгдлийн үнэний талаар тэдэнтэй аль хэдийн олон удаа нөхөрлөсөн учраас хэрвээ тэд одоо ч цуглаанд ирэхгүй байгаа бол би яваад ямар нэг үр дүнд хүрэх үү? Тэгээд ч энэ шинээр ирэгсэд ойрд цуглаанд ирээгүй болохоор тэдэнтэй нөхөрлөвөл их цаг орох нь дамжиггүй, ядаргаатай байх болно шүү дээ” гэж бодсон. Ингэж бодоод би тэдэнд товчхон мэндчилсэн мессеж илгээж, хариу илгээгээгүй хүмүүсийг хойш тавиад, ер тоогоогүй. Харин илүү их асуудалтай хүмүүсийг нөхөрлөх жагсаалтынхаа сүүлд нь бичих юм уу, эсвэл тэднийг дэмжихийн тулд зүгээр л сайн мэдээний ажилтнууд руу түлхсэн. Удалгүй шинээр ирсэн зарим хүний асуудал шийдвэрлэгдэлгүй хэтэрхий удсан тул цуглаанд ирэхээ болилоо. Цуглаанд шинэ хүмүүс ирэхгүй байгааг анзаарах бүрдээ би тэдний асуудлыг шийдвэрлэхийн тулд илүү их төлөөс төлөх ёстой гэж өөрийгөө буруутгаж, бухимдаж байсан ч энэ нь хэчнээн түвэгтэй болохыг бодох үедээ зүгээр л орхидог байв.

Урьд нь Католик шашинтай байсан бөгөөд Бурхан эцсийн өдрүүдэд бие махбодтой болж, ажиллаж байгаа талаар үзэлтэй болж, цуглаанд ирэхээ больсон нэг шинээр ирэгчийг би санаж байна. Би түүн рүү яаж ч мессеж бичиж, залгасан ч тэр намайг тоогоогүй. Хоёр хоногийн дараа тэр: “Би Католик гэр бүлд төрсөн. Жаахан охин байхаасаа Католик шашинтай болсноос хойш 64 жил өнгөрчээ. Би зөвхөн Эзэн Есүст л итгэж чадна. Цаашид Төгс Хүчит Бурханд итгэж чадахгүй нь” гэсэн мессеж үлдээсэн байв. Би хариуд нь: “Төгс Хүчит Бурхан бол эргэн ирсэн Эзэн Есүс. Эцсийн өдрүүд дэх Эзэний илрэлт, ажлыг хүлээн авснаар л Бурханы хаанчлалд орж чадна” гэсэн юм. Гэвч тэр хариу өгөөгүй. Би түүнийг дахин хэд хэдэн удаа хайсан ч тэр намайг тоосонгүй. Иймд би энэ асуудлыг багийн удирдагч руу шилжүүлсэн бөгөөд удирдагч надад Бурханы үгийн холбогдох зарим хэсгийг илгээж, үүнийг шийдвэрлэхийн тулд үнэнийг эрж хайхыг хүсэхэд их гайхсан. Би маш их үнэнээр зэвсэглэж, үр дүнд хүрэхийн тулд яаж нөхөрлөхөө бодож үзэх хэрэгтэй гэдгийг хараад үнэхээр хэцүү санагдсан юм. Шинээр ирэгч надад хариу өгөөгүй, бас би цаг гарган өөрийгөө үнэнээр зэвсэглэсэн ч миний нөхөрлөлийг сонсохгүй байж магадгүй тул би түүнийг хойш тавиад, үл тоомсорлолоо. Өдөр бүр ажиллаад завгүй байдаг, миний урьсан цуглаанд огт ирж амждаггүй нэг шинээр ирэгч байв. Би эхэндээ түүнд Бурханы үг, магтан дууг өдөр бүр илгээдэг байсан ч тухай бүрд тэр зүгээр л “Амен” гэж хариулаад, дараа нь цуглаанд ирдэггүй байлаа. Эцэст нь би түүнд Бурханы үгийг илгээхээ болилоо. Тэр эгч маш их ажилтай, энэ нь түүний бодит байдал мэт надад санагдаж, би хэчнээн их цаг зарцуулсан ч тэр асуудлыг шийдвэрлэж чадаагүй. Би түүний бэрхшээлд тааруулан цуглааны цагийг төлөвлөж, дараа нь Бурханы үгээс холбогдох хэсгийг олж, үзлийнх нь талаар нөхөрлөх ёстой, энэ нь үр дүнд хүрэх цорын ганц арга гэдгийг мэдэж байсан. Ингэх нь хэтэрхий ярвигтай, түвэгтэй санагдсан тул би ийм төлөөс төлөхийг хүсээгүй. Гэхдээ би тэгж нөхөрлөлгүй орхиод, удирдагч олж мэдэх юм бол бодитой ажил хийгээгүйн төлөө надтай харьцах байв. Иймээс би өөрийгөө хүчлэн шинээр ирсэн тэр хүнтэй хоёр удаа нөхөрлөөд, цуглаанд оролцохгүй хэвээр байгааг харах үедээ би хичээл зүтгэл гаргаагүй юм биш, харин тэр эгч үнэнээр цангаагүй гэж санагдсан. Ингээд эцэст нь би түүнийг үл тоомсорлосон юм. Би үүрэгтээ үргэлж хуумгай хандаж, хэцүү юм болгоноос зайлсхийж, өөрийн гэсэн үзэлтэй, эсвэл бодит хүндрэл бэрхшээлтэй шинээр ирэгсэдтэй уулзах бүрдээ тэдний асуудлыг яаж шийдэх талаар хүч гарган бодож үзэхийг хүсэлгүй, зүгээр л багийн удирдагч руу явуулчихдаг байв. Хэдэн сарын дараа шинээр ирсэн маш цөөхөн хүн хэвийн цуглардаг боллоо. Чуулганы удирдагч энэ асуудлыг олж мэдээд надтай харьцаж, намайг үүрэгтээ хуумгай ханддаг гээд, даруйхан өөрчлөгдөх хэрэгтэй гэж хэлсэн юм. Ингээд би махан биеэ хаяж, шинээр ирэгсдийг сайн усална гэж тангараглав. Гэхдээ маш олон асуудалтай шинээр ирэгсэдтэй тулгарах үедээ би асуудлыг шийдвэрлэхийн тулд төлөөс төлөхийг хүсэхгүй хэвээр л байлаа. Харин ч би өөрийгөө хэв чанар муутай, тэр үүргийг гүйцэтгэхэд тохирохгүй л гэдэг байв. Би хуумгай хэвээр байж, алдаагаа засахгүй, үүрэгтээ ямар ч үр дүнгүй байсан тул удирдагч надтай хатуу харьцаж: “Та үүрэгтээ дэндүү хуумгай хандаж байна. Шинээр ирэгсдийн бэрхшээлийн талаар хэзээ ч асуудаггүй, бага зэрэг мэдэж авлаа ч шийдвэрлэхийн тулд хүчин чармайлт гаргадаггүй. Энэ яаж үүргээ гүйцэтгэж байгаа хэрэг байх юм бэ? Та шинээр ирэгсдийг хохироож байна. Та өөрчлөгдөхгүй бол халагдана шүү!” гэсэн. Ингэж харьцалт туулж, анхааруулга авсны дараа буруутайгаа мэдэрч, бас айж байв. Ингээд би өөрийгөө эргэцүүлж эхэллээ: Би яагаад энэ үүргийг сайн биелүүлж чадахгүй, үргэлж хэцүү санагддаг юм бол?

Нэг өдөр сүнслэг үйл ажиллагааныхаа үеэр би Бурханы үгээс энэ хэсгийг уншив: “Зарим хүн үүргээ гүйцэтгэхдээ ямар ч зарчимгүй, үргэлж дур сонирхлоо дагаж, зоргоороо үйлддэг. Энэ нь хальт мөлт, хааш яаш байдал мөн, тийм биз дээ? Энэ хүмүүс Бурханыг хуурч байгаа биш үү? Үүний үр дагавар юу болохыг та нар ер нь бодож үзсэн үү? Хэрвээ та нар үүргээ гүйцэтгэхдээ Бурханы хүслийг анхаардаггүй бол, мөс чанартай байдаггүй бол, хийж байгаа бүхэндээ үр дүнгүй байдаг бол, бүх зүрх сэтгэл, хамаг чадлаараа үйлдэж ер чаддаггүй бол Бурханы сайшаалыг хүртэж чадах уу? Олон хүн үүргээ нэлээд дурамжхан гүйцэтгэдэг, удаан тэсэж чаддаггүй. Тэд бүр жаахан ч атугай зовж тэвчдэггүй, асар их алдагдал учруулсан гэдгээ үргэлж мэдэрдэг, аливаа бэрхшээлийг шийдвэрлэхийн тулд үнэнийг эрж хайдаг ч үгүй. Үүргээ ингэж биелүүлээд чи эцсээ хүртэл Бурханыг дагаж чадах уу? Хийж байгаа юм бүхэндээ хайнга, хааш яаш байх нь зүгээр үү? Мөс чанарын чинь үүднээс авч үзсэн ч энэ нь зөвшөөрч болохуйц зүйл мөн үү? Хүний шалгуураар хэмжлээ ч гэсэн энэ нь хангалттай биш—тиймээс үүнийг үүргээ хангалттай гүйцэтгэсэн гэж тооцож болох уу? Хэрвээ чи үүргээ ийм маягаар гүйцэтгэдэг бол үнэнийг хэзээ ч олж авахгүй. Үйлчлэл үзүүлэхэд ч хангалтгүй. Тэгвэл чи яаж Бурханы сайшаалыг хүртэж чадах юм бэ? Олон хүн үүргээ гүйцэтгэхдээ бэрхшээлээс айж, хэтэрхий залхуурч, махан биеийн тав тухад шунадаг, мэргэжлийн ур чадварт суралцахад ямар ч хичээл чармайлт гардаггүй, Бурханы үгийн үнэнийг тунгаан бодохоор оролддоггүй; ийм маягаар хааш яаш байх нь аливааг хялбарчилдаг гэж тэд боддог: Тэд ямар нэг юм хайж, хэнээс ч асуулт асуух шаардлагагүй, уураг тархиа ашиглаж, юм бодох шаардлагагүй—ингэх нь үнэндээ ихээхэн хичээл чармайлтыг нь гамнадаг бөгөөд тэд бие махбодоо зовоолгүйгээр ажлаа дуусгаж дөнгөдөг. Хэрвээ чи тэдэнтэй харьцвал тэд сөргөлдөж, шалтаг тоочиж, ‘Би залхуурч, хойш суугаагүй, ажил дууссан. Та яагаад ингэж өө эрээд байгаа юм бэ? Энэ чинь зүгээр л гоочилж байгаа хэрэг биш үү? Би үүргээ ингэж гүйцэтгээд аль хэдийн сайн ажиллаж байна, та яагаад сэтгэл дундуур байгаа юм бэ?’ гэж хэлнэ. Тийм хүмүүс цаашдаа ахиц гаргаж чадна гэж та нар бодож байна уу? Тэд үүргээ гүйцэтгэхдээ байнга хааш яаш байж, элдэв янзын шалтаг тоочсоор байдаг бөгөөд асуудал гарахад хэнээр ч үг хэлүүлдэггүй. Энэ ямар зан чанар вэ? Энэ бол Сатаны зан чанар, тийм биз дээ? Хүмүүс тийм зан чанарыг дагах үедээ үүргээ хангалттай гүйцэтгэж чадах уу? Бурханыг сэтгэл хангалуун байлгаж чадах уу?” (Үг. III Боть: Эцсийн өдрүүдийн Христийн яриа. Үүргээ бүхий л зүрх, оюун ухаан, сэтгэлээрээ биелүүлдэг хүн л Бурханыг хайрладаг хүн юм). Бурхан олон хүнийг үүргээ гүйцэтгэхдээ хэт залхуурч, үргэлж махан биеийн тав тухад шунадаг, хичээж чармайдаггүй, завгүй дүр эсгэж байгаадаа сэтгэл хангалуун байдгийг нь илчилдэг. Чи ийм маягаар үүргээ гүйцэтгэж ер чадахгүй. Үүргээ гүйцэтгэхдээ ямар ч үр дүнд хүрэхгүй байсны шалтгаан нь хэв чанар дутмагаас болсон биш, харин зүгээр л залхуурч, үүргээ гүйцэтгэхдээ зовохоос айснаас минь болсон байв. Шинээр ирэгсдийг усална гэдэг нь олон үнэнийг мэддэг болж, тэдэнд тулгарсан олон асуудлыг шийдвэрлэж сурах ёстой гэсэн үг бөгөөд үнэхээр хүнд хэцүү үүрэг шиг санагдсан тул би зүгээр л аргацааж байлаа. Багийн удирдагч надаас шинээр ирэгсдийн асуудлыг аль болох хурдан шийдвэрлэхийг хүсэхэд би илүү шаргуу ажилласан бол хийж чадах байсан ч илүү их цаг, хүчин чармайлт шаардагдахыг хараад үүнийг багийн удирдагч, сайн мэдээний ажилтнууд руу түлхсэн юм. Шинээр ирэгсэд үзэлтэй учраас, эсвэл бэрхшээлтэй тулгарснаас болоод цуглаанд оролцохгүй байгааг би харсан ч хайхрамжгүй хандаж, хүмүүс надад шийдвэрлэх арга замыг хэлж өгөхөд хариу үйлдэл үзүүлээгүй. Заримдаа би шинээр ирэгсдэд Бурханы үг, магтан дуу илгээдэг байсан ч хэд хоногийн дараа үргэлжлүүлж чадахаа больж, зүгээр л үл тоомсорлодог байв. Би үнэхээр залхуу, махан биеийн таашаалд шунадаг, үүрэгтээ чин сэтгэлээсээ ханддаггүй байснаа олж харсан. Би зүгээр л ов мэх гаргаж, чуулганд урсгал даган явж байлаа. Бурханы хувьд би маш жигшүүртэй, ой гутам байжээ!

Дараа нь би Бурханы үгээс үүнийг уншсан юм. “Одоогоор үүрэг гүйцэтгэх боломж төдийлөн их байхгүй учир боломжтой үедээ чи тэдгээрийг ашиглах ёстой. Чухамдаа үүрэгтэй тулгарах үедээ л чи чармайх ёстой; тэр үед чи өөрийгөө Бурханд өргөн барьж, Бурханы төлөө зарлагадах ёстой, мөн төлөөс төлөх шаардлагатай. Юугаа ч бүү хайрла, ямар нэг явуулга бүү өвөрлө, ямарваа зай завдал бүү үлдээ, эсвэл өөртөө гарах гарц бүү өг. Хэрэв чи ямарваа зай завдал үлдээж, тооцоотой, овсгоотой, зальхай байвал тааруухан ажил хийх нь гарцаагүй. ‘Намайг заль мэх гаргаж байхыг хэн ч хараагүй. Ямар догь вэ!’ гэж чи хэллээ гэж бодъё. Энэ ямар төрлийн сэтгэхүй вэ? Чи хүмүүсийн, бас Бурханы ч нүдийг хуурчихлаа гэж бодож байна уу? Гэвч үнэн хэрэгтээ Бурхан юу хийснийг чинь мэддэг үү, үгүй юу? Бурхан мэддэг. Үнэн хэрэгтээ чамтай хэсэг хугацаанд харилцсан хэн боловч завхрал, өөдгүй занг чинь мэдэж авах бөгөөд хэдийгээр тэд шулуухан хэлэхгүй байлаа ч зүрх сэтгэлдээ чамд үнэлгээ өгсөн байх болно. Маш олон хүн өөрсдийг нь ойлгож авснаас болоод илчлэгдэж, таягдан хаягдсан хүн мундахгүй олон байсан. Бүх хүн мөн чанарыг нь нэвт хармагцаа тэр хүмүүсийн хэн болохыг илчилж, хөөсөн. Тиймээс хүмүүс үнэнийг эрэлхийлдэг ч бай, үгүй ч бай үүргээ чадлынхаа хэрээр сайн гүйцэтгэх ёстой; тэд бодитой зүйл хийхдээ мөс чанараа ашиглах ёстой. Чи дутагдалтай байж болох ч үүргээ гүйцэтгэхдээ үр дүнтэй байж чаддаг бол таягдан хаягдах түвшинд очихгүй. Хэрвээ чи үргэлж өөрийгөө алзахгүй, яавч таягдан хаягдахгүй гэж бодоод, өөрийгөө эргэцүүлж, танихаар оролддоггүй, зүй ёсны ажлаа үл тоож, үргэлж хайнга, хааш яаш байдаг бол Бурханы сонгосон хүмүүс чамд тэвчээр алдрах үедээ хэн болохыг чинь илчлэх бөгөөд чи таягдан хаягдах тун магадлалтай. Учир нь хүн болгон чамайг нэвт харж, чи нэр төр, ёс жудгаа алджээ. Хэрвээ нэг ч хүн чамд итгэхгүй бол Бурхан чамд итгэж чадна гэж үү? Бурхан хүний зүрх сэтгэлийн гүнийг хардаг: Тэрээр ийм хүнд яавч итгэж чадахгүй… Итгэл даадаг хүмүүс бол хүн чанартай хүмүүс бөгөөд хүн чанартай хүмүүс мөс чанар, эрүүл ухаантай байдаг, мөн тэдний хувьд үүргээ сайн гүйцэтгэхэд маш амархан байдаг байж таарна, учир нь тэд үүргээ өөрсдийн даалгавар гэж үздэг. Мөс чанар, эрүүл ухаангүй хүмүүс үүргээ тааруу гүйцэтгэх нь гарцаагүй бөгөөд юу ч байлаа гэсэн үүрэгтээ хариуцлагагүй ханддаг. Бусад нь үргэлж тэдний төлөө санаа зовж, тэднийг хянаж, ахиц дэвшлийнх нь талаар асууж байх хэрэгтэй болдог; тэгэхгүй бол үүргээ гүйцэтгэх явцад нь юмс гажуудаж, ажлаа хийж байхад нь байдал буруугаар эргэх боломжтой бөгөөд тэр нь бүр ч явдал чирэгдэлтэй байдаг. Товчхондоо хүмүүс үүргээ гүйцэтгэх явцдаа үргэлж өөрсдийгөө эргэцүүлэх шаардлагатай: ‘Би энэ үүргийг хангалттай биелүүлсэн үү? Зүрх сэтгэлээ үүнд зориулсан уу? Эсвэл зүгээр л аргацаасан уу?’ Хэрвээ чи үргэлж хайнга, хааш яаш байдаг бол аюулд орно. Хамгийн наад зах нь, чи найдваргүй, хүмүүс чамд итгэж болохгүй гэсэн үг. Үүнээс ч ноцтой нь, хэрвээ чи үүргээ гүйцэтгэхдээ үргэлж оромдож, байнга Бурханыг мэхэлдэг бол асар их аюулд орно! Зориуд ов мэхтэй байхын үр дагавар юу вэ? Чамайг мэдсээр байж гэм бурууг үйлдэж, өөрийнхөө завхарсан зан чанарын дагуу л амьдарч, хайнга, хааш яаш байж, үнэнийг хэрэгжүүлэхгүй байгааг хүн бүр харж чадна—энэ бол хүн чанаргүй байгаа хэрэг! Хэрэв ийм илрэл чамаас цаг ямагт харагддаг бол, чи томоохон алдаанаас зайлсхийдэг ч жижиг алдаа тасралтгүй гаргаж, эхнээсээ дуустлаа гэмшдэггүй бол хорон муу нэгэн, үл итгэгч бөгөөд чамайг зайлуулах ёстой. Тийм үр дагавар ноцтой байдаг—чи үл итгэгч, хорон муу хүн гээд бүрэн илчлэгдэж, таягдан хаягдана” (Үг. III Боть: Эцсийн өдрүүдийн Христийн яриа. Амийн оролт нь үүргээ биелүүлэхээс эхэлдэг). “Бурханы даалгаврыг хэрхэн авч үздэг вэ гэдэг чинь туйлын чухал, маш ноцтой асуудал юм! Хэрэв чи Бурханы хүмүүст даалгасан зүйлийг гүйцэлдүүлж чадахгүй бол Түүний өмнө амьдрахад тохирохгүй бөгөөд шийтгүүлбэл зохино. Хүмүүс Бурханы даалгасан ямар ч даалгаврыг гүйцэлдүүлэх ёстой гэдэг нь Тэнгэрээр тогтоогдож, газраар хүлээн зөвшөөрөгддөг; энэ нь тэдний хамгийн өндөр дээд хариуцлага, яг л амь шиг нь чухал. Хэрвээ чи Бурханы даалгаврыг нухацтай авч үздэггүй бол хамгийн ноцтой байдлаар Түүнээс урваж байгаа хэрэг; ингэвэл чи Иудасаас илүү эмгэнэлтэй бөгөөд хараалгавал зохино” (Үг. III Боть: Эцсийн өдрүүдийн Христийн яриа. Хүний уг чанарыг хэрхэн мэдэх вэ). Бурханы үгийн илчлэлтэй тулгараад би, үүргээ хуумгай гүйцэтгэдэг хүмүүсийг жигших жигшил, уур хилэнг нь мэдэрсэн. Тийм хүмүүст мөс чанар, эрүүл ухаан, ёс жудаг, нэр төр байдаггүй, огт итгэл даадаггүй. Тэд гэмшихгүй хэвээр байвал мууг үйлдэгч, үл итгэгч бөгөөд таягдан хаягдах ёстой. Шинээр ирэгсдийг услах нь чухал ажил. Тэд Бурханы шинэ ажлыг дөнгөж хүлээн авсан тул үнэн замд үндэс суурийг нь тавиулахын тулд илүү их услах хэрэгтэй, тэгвэл Сатан тэднийг хулгайлахгүй. Түүнчлэн Бурханы ажлыг хүлээн авдаг хэн ч хялбар, төвөггүй хүлээн авдаггүй бөгөөд олон хүн тэднийг усалж, тэдэнд туслахдаа төлөөс төлөх хэрэгтэй болдог. Тэгж байж л тэднийг Бурханы өмнө аваачиж чадна. Услагчийн хувьд шинээр ирэгсдийг услах нь миний хариуцлага байв. Ялангуяа бэрхшээл тулгарсан шинээр ирэгсдийг харвал би яаран сэтгэл гаргаж, асуудлыг нь шийдвэрлэхийн тулд үнэнийг эрж хайх ёстой байлаа. Гэвч би оронд нь хэцүү ажлаас зайлсхийж, заль гаргаж, шинээр ирэгсдэд бэрхшээл тулгарахыг харах үедээ хялбархан шийдвэрлэж болох асуудлыг үргэлж сонгож, хэцүүг нь хойш тавьж, үл тоодог байсан юм. Үүнээс ч долоон дор нь, үүргээ гүйцэтгэхдээ илт тэрслүү, хариуцлагагүй байснаас минь болж шинээр ирсэн зарим хүн цуглаанд оролцохоо больж, бүр чуулганаас явсан ч би тэднийг үнэнээр цангаагүй гэж хэлж хариуцлагаас зайлсхийдэг байсан, аль эсвэл би хэв чанар муутай учраас тэдний асуудлыг шийдвэрлэж чадаагүй гэж хэлж бусдыг хууран мэхэлж, хуумгай байдлаа зөвтгөдөг байлаа. Би даргадаа ажилладаг үл итгэгч шиг л үүргээ гүйцэтгэж байсан биш үү? Би ямар ч мөс чанар, ухамсаргүйгээр өдөр хоногийг аргацааж, заль гаргаж байжээ. Тэр олон жил итгэснийхээ дараа би нүдээ ч цавчилгүйгээр Бурханыг хуурахаар оролдсоор байв. Би маш зальтай, ов мэхтэй байж! Надад ямар ч хүн чанар байсангүй. Би анх Бурханы эцсийн өдрүүдийн сайн мэдээг хүлээн авах үедээ өдөр бүр завгүй ажиллаж, аав ээж хоёр миний итгэлд саад болдог байв. Би маш их стресстэж, бүр цуглаанд очихоо болих тухай ч бодсон. Гэвч ах эгч нар надтай тэвчээртэйгээр удаа дараа үнэнийг нөхөрлөж цуглааныг миний хуваарьт тааруулан зохион байгуулдаг байлаа. Заримдаа би маш их ажилтай завгүйгээс болоод оролцож чадахгүй бол ах эгч нар дугуйгаа унан хол замыг туулж, надад тусалж, намайг дэмжихийн тулд Бурханы үгийг нөхөрлөдөг байсан юм. Тэгж байж л би Бурханы ажлын тухай мэдэж авч, аврагдах цорын ганц зам бол үнэнийг эрэлхийлэх гэдгийг олж харсан. Түүнээс хойш би цуглаанд оролцож, үүрэг биелүүлэхийг хүсдэг болсон. Шинээр ирэгсдийг услахад тэвчээртэй байж, тэдний бэрхшээлийг сайтар бодолцон үзэж, тэднийг зоригжуулан цуглаанд оролцуулах шаардлагатай, ингэснээр тэд аль болох хурдан үнэн замд үндэс сууриа тавина гэж чуулган үргэлж онцолдог. Бурхан биднийг гэх хайр, өршөөлөөр дүүрэн бөгөөд биднийг боломжит хамгийн их хэмжээгээр авардаг гэдгийг би харсан. Бурхан үнэн замыг судалдаг хүн нэг бүрд асар мөс чанартай ханддаг. Өчүүхэн төдий л найдвар байгаа бол Тэр бууж өгөхгүй. Гэвч миний хувьд гэвэл, би шинээр ирэгсдэд хүйтэн хөндий хандаж, хариуцлагын мэдрэмжгүй байж, тэдний амийг огт тоогоогүй бөгөөд тэдний асуудал хурдан шийдвэрлэгдээгүй, зарим нь цуглаанд оролцохыг хүсэхээ больсон гэсэн үг юм. Миний зан авирыг харвал яаж ер нь үүргээ гүйцэтгэсэн байх юм бэ? Би ердөө л мууг үйлдэж, Бурханыг хуурч, залилахаар оролдож байж! Үүнийг ухаараад маш их буруутай санагдаж, хүн чанаргүй байсныхаа төлөө өөрийгөө үзэж ядав.

Хожим нь би Бурханы үгийн энэ хэсгийг уншсан юм: “Чи Сатаны нөлөөн дор амар амгалан, баяр хөөртэй, бие махбодын багахан тав тухтай байдалд амьдрахдаа сэтгэл хангалуун байна уу? Чи бүх хүнээс хамгийн дорд муу нь биш гэж үү? Авралыг харсан мөртөө үүнийг олж авахаар зорьдоггүй хүмүүс бол хамгийн тэнэг хүмүүс; тэд бол махан биеийн хүсэлд шунадаг, Сатаныг таашаадаг хүмүүс юм. Бурханд итгэх итгэл чинь ямар ч төвөгтэй байдал, гай зовлон, өчүүхэн төдий ч хүндрэл бэрхшээлд хүргэхгүй гэж чи найддаг. Чи дандаа эдгээр үнэ цэнгүй зүйлийг эрэлхийлдэг ба амийг ямар ч үнэ цэнгүй гэж үзээд, харин хэрээс хэтэрсэн бодлоо үнэнээс түрүүнд тавьдаг. Чи үнэхээр үнэ цэнгүй! Чи гахай шиг амьдардаг—чи гахай, нохойноос ямар ялгаатай юм бэ? Үнэнийг эрэлхийлдэггүй, харин махан биеийг л хайрладаг хүмүүс бүгд араатан биш гэж үү? Сүнсгүй үхдэлүүд бүгд алхаж яваа цогцос биш гэж үү? Та нарын дунд хэчнээн их үг яригдсан бэ? Та нарын дунд хийгдсэн ажил өчүүхэн төдий гэж үү? Та нарын дунд Би хэчнээн ихийг өгсөн бэ? Тэгвэл чи яагаад үүнийг олж аваагүй юм бэ? Чамд гомдоллох зүйл юу байгаа юм бэ? Чи махан биеийг хэтэрхий их хайрладаг учраас юу ч олж аваагүй биш гэж үү? Чиний бодол хэтэрхий туйлширснаас энэ нь болсон бус уу? Хэтэрхий тэнэгээс чинь болсон бус уу? Хэрвээ чи эдгээр ерөөлийг олж авч чадахгүй бол чамайг авраагүйн төлөө Бурханыг буруутгаж болох уу?… Би хариуд нь юу ч нэхэлгүйгээр үнэн замыг чамд өгсөн, гэсэн ч чи үүнийг эрэлхийлдэггүй. Чи Бурханд итгэдэг хүмүүсийн нэг мөн гэж үү? Би жинхэнэ хүний амьдралыг чамд өгсөн, гэсэн ч чи үүнийг эрэлхийлдэггүй. Чи гахай, нохойноос өөрцгүй биш үү? Гахай хүний амьдралыг эрэлхийлдэггүй, цэвэрлүүлэхийг зорьдоггүй ба амьдрал гэж юу болохыг ойлгодоггүй. Өдөр болгон ходоодоо дүүртэл идчихээд зүгээр л унтаад өгдөг. Би чамд үнэн замыг өгсөн, гэсэн ч чи үүнийг олж аваагүй: Чи гар хоосон байгаа. Чи гахайных шиг амьдралаа үргэлжлүүлэхийг хүсэж байна уу? Тийм хүмүүс амьд байхын ач холбогдол юу вэ? Амьдрал чинь жигшүүртэй агаад олиггүй, чи бохир заваан, садар самуун дунд амьдардаг, ямар ч зорилгыг эрэлхийлдэггүй; чиний амьдрал хамгийн олиггүй биш гэж үү? Чамд Бурханыг харах нүүр байгаа юу? Хэрвээ чи ийм маягаар үргэлжлүүлбэл юу ч олж авахгүй биш үү? Үнэн зам чамд өгөгдсөн, гэхдээ үүнийг эцэстээ олж авах уу, үгүй юу гэдэг чинь чиний хувийн эрэл хайгуулаас хамаарна” (Үг. I Боть: Бурханы илрэлт ба ажил. Петрийн туршлага: гэсгээлт, шүүлтийн талаарх түүний мэдлэг). Биднийг хэрэгт татаж буй Бурханы үгийг уншаад, би маш их буруутайгаа мэдэрч, өөрийгөө зэмлэв. Бурхан бидний завхарсан зан чанарыг цэвэрлэж, өөрчилж, бидэнд аврагдах боломж олгохын тулд биднийг чин сэтгэлээсээ маш олон үнэнээр хангаж, ойлгохгүй байх вий гэж айсандаа үнэний тал бүрийг асар дэлгэрэнгүй нөхөрлөсөн. Бурхан бидний төлөө ийм их төлөөс төлсөн. Хүн чанартай хэн боловч үнэнийг эрэлхийлэхээр чармайж, үүрэгтээ өөрийгөө зориулах ёстой. Гэвч надад ямар ч мөс чанар байсангүй. Би үнэнийг огт эрэлхийлээгүй, махан биеийн тав тухад л анхаарч, “Амьдралын аясаар амьдар”, “Амьдрал богинохон болохоор зугаа цэнгэлийн төлөө амьдар” гэх мэт сатанлаг гүн ухаанаар амьдарсаар, хорвоод амьдрах хэдэн арван жилийн хугацаандаа өөртөө сайн хандаж, хэт их ачаалал өгөхгүй байх ёстой, амар хялбар, аз жаргалтай амьдрах ёстой гэж санагддаг байлаа. Би махан биеэ зовоохгүй, ядраахгүй байх болзолтойгоор үүргээ биелүүлж, хамгийн амархан гэснээ хийж, ямар нэг зүйлийн талаар тархиа гашилгах шаардлагатай болох бүрд эсэргүүцэж, зугтан, нэг бол асуудлыг өөр хүн рүү түлхэж, эсвэл хойш тавьж, үл тоож байв. Би үүргээ огтхон ч нухацтай авч үзээгүй учраас шинээр ирсэн зарим хүний асуудал шийдвэрлэгдэлгүй үлдэж, тэд цуглаанд оролцохоо больсон юм. Зөвхөн тэр үед л би тэдгээр сатанлаг гүн ухаан намайг улам доройтуулж байсныг олж харсан. Би яг л гахай шиг тав тухад шунаж, үнэнийг огтхон ч эрэлхийлэлгүй, үүргээ холион бантан болгож, үүндээ өчүүхэн ч санаа зовоогүй. Би үүргээ цалгардуулж, олж авах ёстой байсан үнэнээ олж аваагүй, хариуцлагаа биелүүлээгүй. Би ямар ч хэрэггүй хүн байсан бус уу? махан биеийн тав тухад шунах нь өөрийгөө хохироож, аврагдах боломжоо сүйд хийж буй хэрэг гэдгийг би үнэхээр мэдэрсэн. Үүргээ гүйцэтгэхдээ бэрхшээлтэй тулгарах нь үнэндээ Бурханд найдаж, үнэнийг эрж хайх сайхан боломж. Үнэнийг эрж хайж, үүргээ гүйцэтгэхдээ зарчмыг дагаж сурахад хүргэдэг бэрхшээл бол үнэн болон амийн оролтыг эрэлхийлэх сайн суваг байв. Гэвч би энэ бүхнийг яршиг төвөг, зайлсхийх ёстой ачаа шиг үзэж байсан юм. Үүнийг ухаараад би, махан биеэ өөгшүүлж, үнэнийг олж мэдэх олон сайхан боломжийг алдсандаа үнэхээр харамсаж, дахиж тэгжж аргацаагаад байхыг хүсээгүй. Би махан биеийг хаяж, зүрх сэтгэлээ үүрэгтээ зориулах ёстой байлаа.

Нэг өдөр Бурханы үгийн нэг хэсгийг уншаад үүргээ гүйцэтгэхдээ хуумгай байхын үр дагаврыг илүү сайн ойлгосон юм. Бурханы үгэнд ингэж хэлсэн байдаг: “Нэг хүн нэг сар хийж дуусгах ажил байлаа гэе. Энэ ажлыг хийхэд зургаан сарыг зарцуулсан бол таван сар нь алдагдлыг төлөөлөх бус уу? Сайн мэдээ түгээх тухайд бол зарим хүн үнэн замыг бодолцон үзэхэд бэлэн байдаг, тэднийг элсүүлэхэд нэг сар л хэрэгтэй бөгөөд дараа нь тэднийг чуулганд оруулж, үргэлжлүүлэн усалж, хангана. Тэдний хувьд суурь тавихад зургаан сар л хангалттай. Гэвч сайн мэдээ түгээж буй хүн хайхрамжгүй, хааш яаш хандлага гаргаж, удирдагч болон ажилчид хариуцлагагүй байж, эцэст нь тухайн хүнийг элсүүлэхэд хагас жил шаардагдсан бол энэ хагас жил тэр хүний аминд хор хохирол учруулах биш үү? Хэрвээ тэр хүнд асар том гамшиг тулгарч, суурьгүй учраас аюулд өртвөл чи түүнд өртэй байх биш үү? Тийм хохирлыг санхүү, мөнгөөр хэмжих боломжгүй. Тэр хүний үнэний талаарх ойлголтыг нь чи хагас жилээр саатуулж, суурь тавьж, үүргээ гүйцэтгэхийг нь хагас жилээр хойшлуулсан. Үүний хариуцлагыг хэн үүрэх вэ? Удирдагчид болон ажилчид үүний хариуцлагыг хүлээж чадах уу? Хэн нэгний амийн хариуцлагыг хэн ч үүрч чадахгүй” (Үг. V Боть: Удирдагч, ажилчдын үүрэг хариуцлага). Бурханы үгийн илчилсэн зүйл үнэхээр сэтгэл түгшээм, хэцүү байв. Би бодитой ажил хийдэггүй хуурамч удирдагчийн яг адилаар, үүрэгтээ хайхрамжгүй, хариуцлагагүй хандсанаас болоод шинээр ирэгсэд цуглаанд ирэхгүй байхад хүрч, асуудал нь шийдвэрлэгдээгүйн улмаас зарим нь бүр итгэхээ больсон. Шинээр ирэгсдийг ингэж услах нь тэднийг зүгээр л хорлож байсан хэрэг биш үү? Хэдийгээр зарим хүн итгэлээ орхиогүй ч үзэл баримталж, удаан хугацаанд цуглаанд оролцоогүйгээс аминд нь хохирол учирсан юм. Энэ бол миний яагаад ч нөхөж чадахааргүй хохирол юм. Хэрвээ би махан биеэ тэгтлээ анхааралгүй, төлөөс төлж чадсан бол, шинээр ирсэн хүн бүрийн асуудлыг нухацтай авч үзсэн бол тэдний зарим нь арай эрт үнэн замд үндэс сууриа тавьж, үнэнийг мэдэж авч, чуулганы амьдралаар амьдарч, үүргээ гүйцэтгэж, сайн үйлийг арай эрт хуримтлуулан, байдал иймдээ тулахгүй байх байлаа. Гэвч тэр үед юу ч хэлээд хэтэрхий оройтсон байв. Би цуглаанд оролцохыг хүсээгүй шинээр ирэгсдийн тухай бодоод маш их бухимдаж, буруутайгаа мэдэрч, Бурханд асар их өртэйгөө мэдэрсэн юм. Энэ бол гэм буруу, миний үүрэгтээ үлдээсэн толбо билээ! Би бас гэмшил, айдсаар дүүрч, томоохон асуудал үүсгэсэн юм шиг санагдаж, нулимс урсган залбирч, “Бурхан минь, үргэлж амар хялбарт санаархаж, үүрэгтээ хуумгай хандаж байсан минь Таны жигшлийг төрүүлжээ. Би Танд гэмшиж, гэм буруугаа бодит үйлдлээр цайруулахыг хүсэж байна. Миний зүрх сэтгэлийг шинжиж, хуумгай байсаар байх юм бол цээрлүүлж, сахилгажуулаач” гэсэн.

Тэгээд би сөрөг, сул дорой болж, цуглаанд оролцохгүй байсан шинээр ирэгсдийг хайж, тэдний асуудлыг шийдвэрлэх Бурханы үгийг хайж эхлэн, мөн услахдаа сайн эгч нараас зарчим, арга барилын талаар асуулаа. Дараа нь би шашны үзэлтэй, цуглаанд ирдэггүй шинээр ирэгчтэй холбоо барьж, түүнд олон мессеж илгээсэн ч тэр эгч алинд нь ч хариулаагүй. Би нэг ёсондоо сэтгэлээр унаж, үүнийг мартах ёстой юм шиг санагдлаа. Ямартай ч хариу өгөхөө больсон хүн нь тэр эгч гэдэг бол үнэн байсан юм. Би бас завгүй ажилладаг шинээр ирсэн хүн рүү өөр мессеж илгээж, цуглаанд урихад минь татгалзахыг хараад түүнийг дэмжихийн тулд өөр төлөөс төлөхийг хүсээгүй. Дараа нь би Бурханд залбирсан залбирлаа болон Бурханы энэ үгийг бодсон юм: “Хүмүүс үүргээ гүйцэтгэхдээ үнэн хэрэгтээ хийх ёстой зүйлээ л хийж байгаа юм. Хэрвээ чи үүнийг Бурханы өмнө хийдэг бол, үүргээ үнэнч шударга, чин сэтгэлийн хандлагаар гүйцэтгэдэг, Бурханд захирагддаг бол энэ хандлага хавьгүй илүү зөв байх бус уу? Тэгвэл энэ хандлагыг өдөр тутмын амьдралдаа хэрхэн хэрэгжүүлэх вэ? Чи ‘Бурханд зүрх сэтгэлээсээ, үнэнчээр шүтэн мөргөхийг’ бодит байдлаа болгох ёстой. Чи булзаардаг, лазагнаж, зүгээр л ёс төдий зүйл хийж, залхуурмаар санагдаж, сатаарах эсвэл өөрийгөө зугаацуулахыг илүүд үзэх бүрдээ сайтар бодох хэрэгтэй: ‘Ингэж авирласнаар би итгэл даахуйц байна уу? Ингэх нь үүргээ биелүүлэхдээ зүрх сэтгэлээ зориулж байгаа хэрэг мөн үү? Ингэснээрээ би үнэнч бус байна уу? Ингэснээрээ би Бурханы даалгасан даалгаврыг биелүүлж чадахгүй байна уу?’ Ингэж өөрийгөө эргэцүүлэх хэрэгтэй. Чи үүргээ гүйцэтгэхдээ үргэлж хайнга, хааш яаш, үнэнч бус байдаг, Бурханыг гомдоосон гэдгээ олж мэдвэл юу хийх ёстой вэ? Чи: ‘Тухайн үед надад ямар нэг зүйл буруу байх шиг санагдсан ч би үүнийг асуудал гэж үзээгүй; зүгээр л хайхрамжгүйгээр хаацайлаад өнгөрсөн. Би үнэхээр хайнга, хааш яаш байж, хариуцлагаа биелүүлсэнгүй гэдгээ одоо л ухаарч байна. Би үнэхээр мөс чанар, эрүүл ухаангүй юм!’ гэж хэлэх ёстой. Чи асуудлыг олж, өөрийгөө бага зэрэг мэдэж авсан болохоор одоо засрах ёстой! Үүргээ гүйцэтгэх хандлага чинь буруу байсан. Чи үүрэгтээ илүүц ажил мэт хайнга хандаж, зүрх сэтгэлээ зориулаагүй. Хэрвээ чи дахиад ийм хайнга, хааш яаш байвал Бурханд залбирч, Бурханы сахилгажуулалт, цээрлүүлэлтийг хүртэх ёстой. Хүн үүргээ гүйцэтгэхдээ ийм хүсэлтэй байх ёстой. Тэр үед л тэд үнэхээр гэмшиж чадна. Мөс чанар нь гэм буруугүй, үүргээ гүйцэтгэх хандлага нь өөрчлөгдсөн үед л хүн засарч чадна” (Үг. III Боть: Эцсийн өдрүүдийн Христийн яриа. Бурханы үгийг байнга уншиж, үнэнийг эргэцүүлбэл л урагшлах замтай болно). Бурхан үг надад, үүргээ сайн биелүүлэх хэцүү биш, бид чин сэтгэлээсээ хандаж, Бурханы шинжилтийг хүлээн авч, юу мэддэг, чаддагаа хэрэгжүүлэхийн тулд чадах бүхнээ хийж, заль мэх хэрэглэхгүй, хуумгай авирлахгүй байх ёстой, үүргээ сайн биелүүлэхэд ийм хандлага хэрэгтэй гэдгийг ойлгуулсан юм. Тиймээс би энэ удаа Бурханы урмыг дахин хугалахгүй гэж шийдлээ. Би Бурханд гэмшлээ харуулж, чин сэтгэлээсээ шаргуу ажиллаж байгаагаа харуулах ёстой байсан бөгөөд намайг тусалж, дэмжсэний дараа шинээр ирэгсэд цуглаанд оролцохгүй байсан ч гэсэн би хариуцлагаа биелүүлчихсэн, мөн гэм буруугүй байх байлаа.

Би хэрэгжүүлэлтийн замыг эрж хайж буй өөр нэг эгчтэй ярилцахаар очиж, шашны үзэлтэй шинээр ирэгчтэй бас холбоо барьж, нөхөрлөн, түүнд өөрийнхөө итгэлийн замын талаар ярьсан юм. Санаанд оромгүй зүйл гэвэл тэр эгч миний мессежинд хариу өгсөн. Түүнд цуглаан үнэндээ их таалагдсан ч цөөн хэдэн үзэл, төөрөгдөл нь шийдвэрлэгдээгүй байлаа. Шинээр ирсэн энэ хүний чин сэтгэлийн үгэнд миний сэтгэл маш их хөдөлж, түүний үзэлд чиглэсэн нөхөрлөлийг хуваалцав. Эцэст нь тэр эгч цуглаанд оролцохыг зөвшөөрч, тун удалгүй үүрэг гүйцэтгэх болсон юм. Байдал ингэж эргэх үед надад үгээр дүрслэхийн аргагүй мэдрэмж төрж, баярлах, харамсах зэрэгцэж байлаа. Бурханы үгийн гэгээрэл надад өөрийгөө таньж, үүрэгтээ хандах хандлагаа засах боломж олгоогүй бол би өөр нэг гэм бурууг үйлдэх байжээ. Үүний дараа би завгүй ажилладаг өөр нэг шинээр ирэгчтэй холбоо барилаа. Өмнө нь би түүний бэрхшээлийг бодолцож үзэлгүйгээр цуглаанд оролц гэж үргэлж шахдаг байв. Энэ удаа би бодит нөхцөл байдалд нь тулгуурлан Бурханы үгийг түүнтэй нөхөрлөж, цуглааны цагийг зохих ёсоор тохируулсан юм. Тэр эгчийг цуглаанд оролцох завгүй үед би завтай болмогц нь Бурханы үгийг хамт уншиж, тэвчээртэйгээр нөхөрлөдөг байв. Тэгээд тэр эгч надад сэтгэлээ нээж, өөрийнхөө уншсан Бурханы үгийн талаар ярилцахыг хүсдэг болж, бас юу ч тохиолдсон бай, цуглаанаа, эсвэл Бурханы үгийг идэж, уухаа болихгүй гэж баяртайгаар хэлсэн юм. Үүний дараа тэр эгч нэг ч цуглаан алгасаагүй бөгөөд хэчнээн завгүй ажилтай байсан ч Бурханы үгийг тунгаан бодох цаг гаргадаг болсон. Хожим нь би шинээр ирсэн олон хүнийг дэмжиж, тэднийг буцаан авчирсан юм. Хандлагаа зөв болгож, Бурханд найдан, чин сэтгэлээсээ чармайх үед үүргийн минь үр дүн сайжирлаа.

Өмнө нь би үүргээ гүйцэтгэхдээ үргэлж тэрслүү, хуумгай хандаж, хэдийгээр бие махбодоороо зовоогүй ч үргэлж бэрхшээл дунд амьдарч, Бурханы удирдамжийг мэдэрч чадалгүй, үүргийн минь үр дүн улам багасаж, ямар ч гэгээрэлгүй байж, Бурхан намайг орхиж, таягдан хаях вий гэж үргэлж санаа зовж, маш их гутарч, шаналдаг байв. Би зүрх сэтгэлээ үүрэгтээ зориулснаас хойш Бурханы байгааг болон Бурханы удирдамжийг мэдэрч чадсан, бас үүрэгтээ ахиц гаргаж, амар амгалан, тайтгарлын мэдрэмжтэй болсон. Үүрэгтээ хандах хандлага ямар чухал болохыг би үнэхээр мэдэрсэн. Бэрхшээлтэй тулгарахдаа зөвхөн бодит төлөөс төлж, Бурханы хүслийг анхаарснаар л бид Ариун Сүнсний гэгээрлийг олж авч, үүргээ үр дүнтэй гүйцэтгэж чадна.


14. Хэзээ ч үл мартагдах өдөр

Ли Чин, Хятад

Тэгэхэд 2012 оны 12-р сар байлаа. Өглөөний 9 цагийн алдад би хэдэн ах эгчтэй хамт сайн мэдээ түгээж байтал бидний өмнө цагдаагийн машин ирж зогссон юм. Нэг цагдаа ямар ч үнэмлэх үзүүлэлгүй хоёр гарыг минь мушгиад, намайг машин руугаа чихсэн. Бас өөр ах, эгч хоёрыг гавлаад, машинд суулгалаа. Миний зүрх савлаж, цагдаа нар биднийг яах гэж төлөвлөснийг мэдэхгүй байсан. Эрүү шүүлтийг тэсвэрлэж чадалгүй, Иудас болох юм бол итгэгч байх өдрүүд минь дуусах байсан юм. Би Бурханд яаран залбирч, зүрх сэтгэлийг минь хамгаалаач гэж гуйгаад, Иудас болж, ах эгч нараасаа урваж байснаас үхсэн нь дээр гэж тангараг өргөсөн. Залбирсны дараа тийм ч их сандрахаа болилоо.

Цагдаагийн хэсэг дээр очих үед биднийг салгаж, нэг нэгээр нь байцаасан юм. Нэг цагдаа намайг хахир хатуугаар шалгааж, “Удирдагч чинь хэн бэ? Чи хаана амьдардаг вэ?” гэлээ. Тэгэхээр нь би, “Удирдагч маань хэн гэдгийг мэдэхгүй. Намайг ямар ч хууль зөрчөөгүй байхад яагаад баривчилсан юм бэ?” гэсэн. Тэд нир хийтэл инээлдээд, “Хуулийн талаар чи юу мэддэг юм бэ? Сайн мэдээ түгээхийн тулд төв засгийн газраас зөвшөөрөл авсан уу? Шашны Асуудал Эрхэлсэн Товчоо чамд зөвшөөрөл өгсөн үү? Чи хууль бус номлолын ажил хийж, нийгмийн дэг журам алдагдуулж байсан. Бид чамайг Шашны Асуудал Эрхэлсэн Товчоо руу явуулж, тэднээр зохицуулалт хийлгэх хэрэгтэй юм байна!” гэсэн. Өөр нэг цагдаа, “Бидэнтэй хамтран ажиллах юм бол чамайг суллая” гэлээ. Би тэднийг зүгээр л үл тоосон юм. Тэгтэл үүдний дэргэд зогсож байсан цагдаа өрөөнд гүйж орж ирээд, миний баруун шилбэний ар луу чанга өшиглөлөө. Маш их өвдөхөөр нь би шилбэний яс хугарчихлаа гэж бодсон шүү. Тэр цагдаа маш чанга өшиглөөд тэнцвэрээ алдах шахтал бусад нь инээж эхэллээ. Тэр босоод миний нүүр лүү алгадаж, надад уураа гаргасан. Маш чанга цохихоор нь нүд эрээлжилж, толгой айхтар эргээд, унах шахсан юм. Төд удалгүй миний нүүрний баруун тал хавдаж эхэлсэн. Дараа нь тэр дахиад л баруун шилбэний ард чанга дэвсэлж, намайг өрөөний нэг булан руу өшиглөлөө. Би нулимс цийлгэнэн, газар эвхэрсэн. Дараа нь тэр нуруу руу өшиглөх гэж заналтайгаар зэхлээ. Би маш их айсан шүү. Энэ цагдаад дахиад өшиглүүлж дийлэх болов уу? Нуруу минь гэмтчихвэл яана? Би маш их айсандаа уйлж эхэлсэн. Яг тэгтэл өөр хэдэн цагдаа түүнийг болиулсан юм. Бас нэг цагдаа надтай арай зөөлөн өнгөөр ярьж, “Аан гээ, охин минь. Бид чамд ингэж хандмааргүй байна. Чи зөвхөн хаягаа л хэлчихэд болно. Тэгээд бид чамайг явуулъя” гэлээ. “Аав ээж хоёр маань хоёулаа Бурханд итгэж, үүргээ гүйцэтгэж байгаа. Хаягаа хэлчихвэл аав ээж хоёр маань ч бас үүнд татагдан орно. Ах эгч нар манай гэрт цуглаан хийж байж таараад, бүгд баривчлагдвал би ёрын мууг үйлдсэн болно шүү дээ” гэж би дотроо бодсон. Тийм болохоор юу ч хэлээгүй. Дараа нь нэг цагдаа надтай ганцаарчлан ярихыг хүссэн учраас бусад бүх хүнийг яв гэлээ. Тэгээд, “Чи эндээс гармаар байна уу? Тийм бол зүгээр л хаягаа бидэнд хэлчих. Эсвэл бидэнтэй хамтран ажиллаж, манай мэдээлэгч болж болно. Бидний төлөө чуулганы дээд хэргэм зэрэгт хүр, тэгээд хамтдаа ажиллая. Зөвшөөрөх л юм бол чамайг суллая” гэж надад хэлсэн. Тоохгүй байгааг минь хараад, түүнд өөр санаа төрсөн бололтой, “Одоо энд чи бид хоёр хоёулхнаа байна. Бусад гишүүнээ нүүрэн дээр нь зааж өгч чадахгүй байж магад гэдгийг чинь мэдэж байна, иймд би чиний нэр усыг нууцалж болно. Миний машинаар замд гаръя, тэгээд чи ах эгч нарынхаа нэгэн рүү хуруугаараа заахад л болно. Өөрийг чинь орлох өөр гишүүн зааж өгөх юм бол чамайг явуулъя! Юу гэмээр байна?” гэлээ. Тэр цагдаагийн үзэшгүй царайг хараад миний ой гутсан. Би дотроо, “Энд та бид хоёр хоёулхнаа байж болох ч Бурханы Сүнс бүх зүйлийг шинждэг. Та бусад хүнийг хуурч болох ч Бурханыг хэзээ ч хуурч чадахгүй шүү. Намайг мэдээлэгч болж, ах эгч нараа барьж өгч, Бурханаас урвана гэж бодож байгаа бол санасны чинь гарз!” гэж бодсон. Тэгээд, “Би хэнийг ч танихгүй!” гэж тууштай хариуллаа. Дараа нь тэр цагдаа намайг сүрдүүлж, “Чи хэн нэгнийг хамгаалах гээд байгаа юм уу? Аав ээж чинь бас Бурханд итгэдэг үү? Чамтай хамт баривчлагдсан хүмүүс бидэнд чиний талаарх бүхнийг аль эрт хэлсэн. Бид чиний талаар мэдэх хэрэгтэй бүх зүйлээ мэдэж байгаа. Энд би чамд үнэнээ хүлээх боломж өгч байна. Чи бидэнд юу ч хэлэхгүй бол шоронд тийм ч амар жимэр байхгүй шүү. Тэд чамд хүчээр халуун чинжүүтэй ус уулгаж, хуруунуудыг чинь хулсан саваагаар хавчиж, хумсны чинь доор зүү шааж, чих рүү чинь хулсан шороор хатгаж, бусад хоригдолд чамайг дээрэлх гэж хэлнэ. Амьдын там шиг л байх болно шүү!” гэлээ. Тэр цагдаагийн тайлбар нуруу руу хүйт оргиулж, би үхтлээ айсан. “Тэд намайг үнэхээр барьж өглөө гэж үү? Цагдаа нар үнэхээр чих рүү хулсан шороор хатгах юм бол би дүлийрэх биш үү? Хуруунуудыг хулсан саваагаар хавчих, хумсны дор зүү шаах. Хуруунууд үнэхээр мэдрэг юм чинь, аймаар өвддөг байж таарна! Үнэхээр шоронд орж, тамлуулах юм бол над шиг туранхай, жаахан охин тэр бүгдийг үнэхээр тэсвэрлэж чадна гэж үү? Эсвэл тэндээ үхэх юм болов уу? Би дөнгөж 20 настай, амьдрал минь дөнгөж эхэлж байна. Би арай ч үхмээргүй байна. Тэдний шаардлагыг хангахын тулд зүгээр л шалихгүй зүйл хэлчхэж болох байх” гэж дотроо бодлоо. Би маш их гутарч, эргэлзэж байсан. “Баривчлагдаж, хавчигдах нь нэг төрлийн шалгалт, туршилт байдаг. Бурхан харж байна, тэнгэрэлч нар харж байна, Сатан ч бас харж байна. Намайг багахан л зүйл хэлчихвэл тэд нэмж илүү их асуулт асуух нь лавтай. Над шиг жаахан охинд тэд ийм харгис байгаа юм чинь ах эгч нарт минь хэр хэрцгий хандахыг хэн мэдлээ! Мөс чанараасаа урваж, өөрийгөө л бодоод байж болохгүй. Сатаны боол болж, Бурханаас урваж болохгүй. Бусад ах эгч надаас урвасан ч, урваагүй ч би бат зогсох ёстой. Шоронд орж, тамлуулах боллоо ч би Бурханаас урваж болохгүй” гэж дотроо бодлоо.

Дараа нь би тэдэнд яаж ч байцаагдлаа гэсэн үргэлж мэдэхгүй гэж хэлсэн. Нэг цагдаа маш их уурласандаа ширээ балбаад, “Хатуу аргаар үзэх ёстой болох юм байна л даа!” гэж бархирлаа. Тэгтэл өөр нэг цагдаа намайг гавлаад, үснээс барьж авч, хойш нь чанга зулгаасан. Дараа нь өөр гурав, дөрвөн цагдаа овоороод, намайг дэлсэж, өшиглөж эхэллээ. Ялангуяа хоёр шилбэний ар луу өшиглөж, толгой, гэдэс, нуруу руу дэлссэн. Нэг цагдаа гэдэс рүү минь маш чанга дэлссэнээс болж би өрөөний буланд эвхрэн хэвтээд, уйлж эхэллээ. Нэг цагдаа надаас, “За, одоо хэлэх гэж байна уу?” гэж асуулаа. Өөдөөс нь муухай хартал намайг нүүрэн дундуур тас хийтэл алгадсан. Өөр нэг цагдаа захнаас минь зуураад, миний толгойг хана болон төмөр шүүгээ рүү шааж, хүзүүгээр боомилсон. Маш их өвдөөд, би бараг амьсгалж чадахгүй байлаа. Намайг ухаан алдах гэж байх шиг харагдахаар нь л хажууд байсан цагдаа түүнийг боль гэсэн. Би амьсгал бачимдан, шалан дээр уналаа. Цагдаа нар манай нийгэм дэх ёрын муу хүмүүсийн араас явж зүрхэлдэггүй атлаа итгэгч биднийг болохоор эрүүдэн шүүж, зодож, тэр ч бүү хэл ямар ч шалтгаангүй хөнөөнө гэж бодогдсон. Тэгээд зүрх сэтгэлдээ, “Энэ ертөнцөд шударга ёс гэж байна уу? Тэд яаж өөрсдийгөө ‘ардын цагдаа’ гэдэг байна аа?” гэж орь дуу тавьсан. Яг тэгтэл Бурханы үгийн ийм магтан дуу санагдсан юм: “Олон мянган жилийн турш энэ нь бузрын газар байсаар ирсэн. Энэ нь тэвчихийн аргагүй бохир заваан, зовлон зүдүүрээр дүүрэн бөгөөд сүг сүнснүүд хаа сайгүй тархан, залилан мэхэлж, ул үндэсгүй буруутгаж,1 балмад догшин, хорлонтой байж, энэхүү чөтгөрт хотыг гишгэчин, цогцоснуудыг тараан хаяж орхидог; илжирсэн өмхий үнэр газар нутгийг бүрхэж, агаарт шингэдэг бөгөөд хатуу чанд хамгаалагдсан2 байдаг. Тэнгэрээс цааших дэлхий ертөнцийг хэн харж чадах билээ? Чөтгөрт хотын ийм хүмүүс яаж ер нь Бурханыг харсан байж чадах юм бэ? Тэд ер нь Бурханы энхрийлэл, хайр татам байдлыг амссан гэж үү? Хүний ертөнцийн хэрэг явдлын талаар тэд юу мэдэх юм бэ? Бурханы тэсэж ядсан хүслийг тэдний хэн нь ойлгож чадах юм бэ? Бурханы ажилд яагаад ийм туулшгүй их саад бартааг тавина вэ? Бурханы хүмүүсийг мэхлэхийн тулд яагаад янз бүрийн арга заль хэрэглэнэ вэ? Жинхэнэ эрх чөлөө, хууль ёсны эрх, ашиг хаана байна вэ? Шударга ёс хаана байна? Тайтгарал хаана байна вэ? Халуун дулаан байдал хаана байна? Бурханы ардуудыг мэхлэхийн тулд яагаад ов мэхтэй арга хэрэглэнэ вэ? Бурханы ирэлтийг дарахын тулд яагаад хүч хэрэглэнэ вэ? Толгойгоо тавиад амрах газаргүй болтол нь Бурханыг яагаад мөшгөнө вэ? Энэ нь яаж уур хилэн өдөөхгүй байж чадах юм бэ?” (Хургыг дагаж шинэ дуу дуулъя номын “Харанхуйд байгаа хүмүүс босох ёстой”). Урьд нь би ХКН-ыг огт ялган таних чадваргүй байсан юм. ХКН сурах бичгүүддээ шашны эрх чөлөөг дэмждэг гэдэг байсан болохоор би эргэлзэлгүй тэдэнд итгэж, тэр ч бүү хэл тэднийг магтаж сайлдаг байсан. ХКН-д хяхаж хавчигдсаныхаа дараа л тэднийг үнэн нүүр царайг олж харсан даа. ХКН хүмүүсийг хуурахын тулд шашны эрх чөлөөг дэмждэг гэж хэлдэг ч бодит байдал дээр Бурханыг улайран эсэргүүцэж, Христэд итгэгчдийг хяхаж хавчиж байдаг. Төгс Хүчит Бурхан үнэнийг илэрхийлж, хүн төрөлхтнийг Сатаны завхрал, тарчлалаас аврахаар ирээд, биднийг амьдрах зөв зам руу замчиллаа. Энэ бол гайхам сайхан зүйл, гэтэл ХКН биднийг хяхаж хавчиж, Бурханд итгэгчдийг ялангуяа баривчилж, харгисал гэж цагдаа нарт тушаадаг. ХКН үнэхээр ёрын муу! Бурханыг үзэн ядаж, эсэргүүцдэг чөтгөр шүү дээ!

Дараа нь тэд хагас цагийн турш гарыг минь нурууны ард гавлаад, намайг нэг бол явган суулгаж, эсвэл өвдөг сөгдүүлсэн. Өвдөг сөгдөхгүй болохоор хоёр цагдаа гараас зуурч, гурав дахь цагдаа нь өвдөгний арагшаа нэг өвдгөөрөө шахаад, хүчээр сөгдүүлдэг байлаа. Би эцэж туйлдталаа тамлуулж, хана руу хараад газар сөгдсөн. Тэд чуулганы талаар мэдээлэл авахгүй бол намайг амархан тавьж явуулахгүй гэж бодогдлоо. Би тэнд хоёрхон цаг болсон ч аль эрт эцэж цуцталаа эрүүдэн шүүгдэж, хамаг бие хөндүүр болсон байсан. Дахиад намайг хэр их эрүү шүүлт хүлээж байгаа бол, үүнийг тэсвэрлэж чадах болов уу гэж гайхлаа. Би гэнэтхэн сүрэг чонотой тааралдаад, хэзээ мөдгүй идүүлж магадгүй байгаа өчүүхэн хонь мэт санагдаж байсан. Тэгээд маш их гутарч, айсан юм. Зүрх сэтгэлдээ Бурханд тасралтгүй залбирч, “Хүндэт Бурхан минь, миний шийдвэр маш суларч байна. Цаашид хэр удаан тэсвэрлэж чадах юм, мэдэхгүй. Өө Бурхан минь, энэ нөхцөлд Та намайг яах санаатай байгааг ойлгохгүй байна. Намайг замчлаач дээ” гэсэн. Яг тэгтэл Бурханы үгийн ийм мөр санаанд орлоо: “Итгэл дотроосоо л чи Бурханыг харж чадах бөгөөд итгэл байгаа цагт Бурхан чамайг төгс болгоно” (Үг нь махбодоор илэрсэн номын “Төгс болгуулах хүмүүс цэвэршүүлэлт туулах ёстой”). Надад гэнэт бүх зүйл тодорхой болсон юм. Бурхан намайг бэрхшээл туулж байхдаа Өөрт нь итгэсээр байна гэж найдсан юм байна лээ. Би сэтгэлдээ ийм магтан дуу дуулсан: “Шалгалтыг туулж байхдаа хүмүүс сул дорой болж, дотроо сөрөг байдал тээж, Бурханы хүсэл болон хэрэгжүүлэлтийн замыг ойлгож чадахгүй байх нь хэвийн юм. Гэвч ямар ч тохиолдолд чи Бурханы ажилд итгэлтэй байж, яг л Иов шиг Бурханыг үгүйсгэхгүй байх ёстой. Хэдийгээр Иов сул дорой байж, төрсөн өдрөө хараасан боловч Ехова хүний амьдрал дахь бүх зүйлийг хайрласан, мөн Ехова бол тэднийг бүгдийг нь авч явах Нэгэн мөн гэдгийг тэр үгүйсгээгүй. Түүнийг яаж ч шалгасан тэр энэ итгэлээ хадгалсан. Туршлагынхаа явцад чи Бурханы үгээр дамжуулан ямар цэвэршүүлэлт туулах нь хамаагүй, хүн төрөлхтнөөс Бурханы шаарддаг зүйл бол товчхондоо тэдний итгэл, Өөрийг нь гэх хайр юм. Ийм байдлаар ажилласнаараа Тэр хүмүүсийн итгэл, хайр, тэмүүллийг төгс болгодог. Бурхан төгс болгох ажлыг хүмүүс дээр хийдэг бөгөөд хүмүүс үүнийг харж, мэдэрч чаддаггүй; ийм нөхцөлд чиний итгэл шаардлагатай. Юмыг энгийн нүдээр харах боломжгүй үед хүмүүст итгэл шаардлагатай болдог бөгөөд үзлээ орхиж чадахгүй үед чинь чамд итгэл хэрэгтэй байдаг. Бурханы ажлын талаар тодорхой ойлголтгүй байх үедээ чиний хийх ёстой зүйл бол итгэлтэй байж, дороо бат зогсож, гэрчлэлд зогсох юм. Иов энэ цэгт хүрэх үед Бурхан түүнд харагдаж, түүнтэй ярьсан. Өөрөөр хэлбэл, итгэл дотроосоо л чи Бурханыг харж чадах бөгөөд итгэл байгаа цагт Бурхан чамайг төгс болгоно” (Хургыг дагаж шинэ дуу дуулъя номын “Шалгалтад итгэл шаардлагатай”). Магтан дуу дуулсны дараа нүүрийг минь нулимс бүрхлээ. Иов шалгалтаа туулж, үр хүүхэд, бүх өмч хөрөнгөө алдаж, хамаг бие нь яр шарханд баригдаж байх үедээ бие, сэтгэлийн туйлын их зовлон туулсан нь бодогдлоо. Энэ шалгалттай тулгараад Иов эхэндээ Бурханы санаа зорилгын талаар ойлголгүй, асар их шаналж, гутарсан ч Бурханыг хүндлэх агуу хүндлэлтэй байсан. Тэгээд дээрэмчдийн араас хөөж, гомдоллоогүй. Иов эхлээд Бурханы өмнө очиж, Бурханд залбирч, Бурханыг эрж хайсан. Эцэст нь: “Ехова өгсөн, Ехова буцаан авчихлаа; Еховагийн нэр алдаршиг” (Иов 1:21) гэж хэлээд, гялалзсан гэрчлэл хийсэн. Үүгээр би Бурханы санаа зорилгыг ухаарсан юм. Бурхан миний итгэлийг төгс болгох гэж эдгээр нөхцөлийг ашигладаг. Би Иовын түүхээс суралцаж, Бурханд итгэж, гэрчлэлд зогсохын тулд Бурханд залбирч, найдах учиртай.

Цагдаа нар намайг 10 гаруй минут сөгдүүлснийхээ дараа бос гэж тушаалаа. Нэг өндөр цагдаа үснээс зуурч, толгойг минь дээш угз татаад, хөлийн өлмий л газарт хүрэхүйц болгосон. Хуйхыг минь толгойноос хуу татсан мэт халуу дүүгэн өвдөж байлаа. Тэр цагдаа туг үс зулгаагаад, хог руу хаясан. Угаас нь цус шүүрч эхэлсэн шүү. Дараа нь тэр миний зүүн хөлийн хуруунуудыг гутлаараа талхалж, бяцалж, хоёр хөлийн минь гануу дээр хамаг жингээрээ зогсож эхэлсэн. Хөлийн яс хугарчихсан байж магад гэж бодогдтол маш их өвдсөн учраас би түүнийг цааш түлхсэн юм. Намайг хэр их өвтгөж байгааг хараад, тэр цагдаа хоёр хөлийн минь гануу дээр дахиад зогслоо. Миний хөл салгалж эхлэн, өөрийн эрхгүй доош суусан ч намайг татаж босгоод, хоёр гарыг минь хананд нааж, хөл дээр зогссоор байлаа. Миний хүйтэн хөлс асгарч, хамаг бие сулбайж эхэлсэн ч тэр цагдаа надаас чанга зуурчхаад, доош суулгахгүй байлаа. Тэгэхэд би ийм өвдөлт туулж байснаас үхсэн нь дээр гэж анх удаа бодсон. Зүүн хөлөөс минь хүчтэй тас хийх чимээ гарах үед л тэр эцэст нь больсон. Би хөл хугарчихлаа гэж бодсон ч үнэндээ зүв зүгээр байсан байна лээ. Бурхан сул дорой байдлыг минь өрөвдөж, намайг хамгаалж байсан гэдгийг би мэдсэн юм. Тэгээд зүрх сэтгэлийнхээ угаас Бурханд талархсан. Тэгтэл 20 орчим настай байрын нэг цагдаа орж ирээд, уруу татсан байртайгаар “Чи хэдтэй юм бэ? Найз залуутай юу? Яримааргүй байгаа бол зүгээр ээ. Гэхдээ чи эртхэн ам нээж байж л эрт суллагдана шүү дээ. Би шөнө чамтай ирж уулзана аа” гэлээ. Дараа нь над руу дөхөж ирээд, “Хоосон өрөөнд хүү, охин хоёр хоёулхнаа ямаршуу зүйл хийнэ гэж чи бодож байна?” гэсэн. Надад өөр нэлээд олон маш завхай, зохисгүй юм хэлсэн. Дараа нь нэг эмэгтэй цагдаа орж ирснээ цэвдгээр инээмсэглэн, “Ам нээхгүй байвал зүгээр л хамаг хувцсыг нь урж хаяад, хүзүүнд нь тэмдэг өлгөөд, бүх хүнд харагдахуйцаар хөл ихтэй замын уулзвар дээр нүцгэн зогсоо. Дараа нь нүцгэн зургуудыг нь интернэтэд нийтлээд, гадуур гарч зүрхэлсээр байх нь уу, хар! Наадах чинь насан туршдаа шившиг болно!” гэлээ. Тэгж хэлэнгээ тэр цагдаа миний гавыг тайлаад, хүрэм тайлж эхэлсэн. Би маш их айсан шүү. Эмэгтэй хүний хувьд тэр намайг жаахан өрөвдөх байх гэж бодтол эрэгтэй цагдаатай яг адилхан ёрын муу байж таарсан. Өөр нэг эрэгтэй цагдаа миний бэлхүүсийг гараараа илж эхлэн, “Чи нэлээд дажгүй биетэй юм аа” гэлээ. Бусад цагдаа бүгд завхайгаар инээд алдсан. Тэдний инээх чимээ шууд тамаас гарч байх шиг санагдсан шүү. Би маш их айсандаа бараг уйлах шахаж, “Энэ цагдаа нар яахаас ч буцахгүй. Хэрвээ тэд үнэхээр хамаг хувцсыг минь тайчвал цаашид би яаж тийм ичгүүр дунд амьдарч чадах юм бэ? Тийм доромжлол дунд амьдрах ёстой болсноос үхсэн нь дээр” гэж бодогдсон. Ширээний урдах цонх ямар ч сараалжгүй байгааг хараад, би цонхоор үсрэх тухай бодлоо. Үсрэх тухай бодож байгааг минь тэд анзаараад, цонх түгжсэн учир би хана руу толгойгоо хамаг хүчээрээ шаасан. Нэг цагдаа намайг хөдөлж чадахгүй болтол хана руу шахаад, “Үхэхийг хүсээ юу, чи? Чамайг тийм ч амархан явуулж болохгүй. Би амьдралыг чинь амьдын там болгоно доо!” гэж ууртайгаар хашхичлаа. Намайг үхмээр байсан ч тэд үхүүлээгүй. Би туйлын их тарчилж байлаа. Яг тэгтэл Бурханы үгийн нэг магтан дуу санаанд орсон: “Эцсийн энэ өдрүүдэд та нар Бурханд гэрчлэл хийх ёстой. Зовлон чинь хэчнээн их байх нь хамаагүй, та нар бүр эцсийг нь хүртэл алхах ёстой, эцсийн амьсгалаа авч байхдаа ч Бурханд үнэнч байж, Бурханы зохицуулалтад захирагдсаар байх ёстой; энэ нь л Бурханыг үнэхээр хайрлаж байгаа хэрэг бөгөөд энэ нь л хүчтэй, цангинасан гэрчлэл юм” (Хургыг дагаж шинэ дуу дуулъя номын “Зовлон чинь хэчнээн их байсан ч Бурханыг хайрлахаар эрж хай”). Би Бурханы санаа зорилгыг ойлгосон. Бурхан Өөрийнхөө гэрчлэлд зогсоохын тулд намайг амьдраасай гэж хүссэн. Жаахан л зовсныхоо дараа үхэхийг хүсэх нь Бурханд хайртай хүний зан авир биш байлаа. Энэ нь хулчгар, нэмэргүй хүний зан авир байсан. Би цааш амьдрах ёстой байсан! Тэд үнэхээр хамаг хувцсыг минь тайчаад, цагдаагийн хэсгийн хаалганаас намайг дүүжилбэл Христэд итгэгчдийг хяхаж хавчдагийнх нь нотолгоо болох байсан. Ингэж бодсоны дараа үхмээр санагдахаа больсон юм. Дараа нь Шиэ овогтой цагдаа над руу тачаадан ширтсэнээ, “Чи нэлээд нүдэнд дулаахан юм. Дөнгөж 20 настай гэл үү? Хараахан найз залуугүй юу? Онгон хэвээрээ юу гэдгийг чинь хармаар байх юм” гэлээ. Тэгж хэлэнгээ дөхөж ирэн, биеэ надад наагаад, нүүр, эрүүнд минь хүрсэн. Би айсандаа түүнийг цааш түлхлээ. Тэр хойш гуйвж, ширээний буланг мөргөснөө дараа нь уурлаад, над руу давхиж ирснээ хоёр гарыг минь хананд наалаа. Тэгснээ нүүр, хүзүүгээр нэг үнссэн. Би маш их гутарч, хашхирлаа. Тэмцэлдэж байгааг минь хараад, хэдэн цагдаа нир хийтэл инээлдсэн. Би хүчингээс өөрийгөө хамгаалахын тулд тэр цагдааг өшиглөөд, ойртуулаагүй. Өөр нэг цагдаа зургийн аппаратаа ашиглан миний зургийг авч эхэллээ. Тэгснээ, “Цагдаа зодож яаж зүрхэлж байна аа!” гэсэн. Үүнд нь би багтартлаа уурласан шүү. Тэд бүгд над руу бүлэглэн дайрч байж, өөрсдийг нь зодлоо гэж намайг буруутгах гэлээ гэж үү? Тэд үнэнийг урвуулж байсан биш үү? Гэхдээ би бас, “Хариу тэмцээд, тэдэнд зургаа авхуулчихвал интернэтэд тэр зургийг нийтлээд, Чуулганы нэр хүндийг гутааж, гүтгэхэд үүнийг ашиглаж болно. Энэ нь Бурханыг доромжлох биш үү?” гэж бодлоо. Тэдэнд Чуулганыг сэвтүүлэх баримт өгмөөргүй байсан учраас би нулимсаа барьж, тамлалыг нь дуугүй тэсвэрлэхээс өөр аргагүй болсон. Эцэстээ тэд хүссэн зургаа авч чадаагүй учир яваад өглөө.

Шиэ цагдаа өөр нэг эрэгтэй цагдаагаар намайг гавлуулж, хоёр гарыг минь хананд наалгасан. Тэгснээ хөлөн дээр гишгэж, өдөн хүрмийн минь цахилгааныг тайлснаа нуруу, бүсэлхийний хаа сайгүй хүрч эхэллээ. Миний дөрвөн мөчийг бүгдийг нь дарчихсан учир би хариу тэмцэх ямар ч аргагүй байсан. Тэгээд маш их гутарсандаа мэгшин уйлж эхэлсэн. Шиэ цагдаа найз охин нь орж ирэх үед л эцэст нь больсон юм. Хэсэг хугацааны дараа Шиэ цагдаа эргэж орж ирээд, чөтгөр шүглэсэн мэт над руу дайрсан. Тухайн үед өрөөнд өөр хэн ч байгаагүй юм. Тэр хоёр хөлийг минь нэг дор чанга дарчхаад, намайг тэвэрч, хамаг биед хүрлээ. Тэр ч бүү хэл өмдийг минь тайлсан шүү. Би үхтлээ айж, өмднийхөө захнаас чанга зуурлаа. Нүүрэн дундуур зэрлэгээр алгадахаар нь би орилсон. Тэр миний ам, хамрыг гараараа таглалаа. Би амьсгалж чадахгүй, тэмцэх тусмаа тамирдаж байсан. Хүчирхийлэгчид хохирогчдодоо яг ингэж ханддагийг би телевизээр харж байсан юм. Тэгээд асар их айж, найдлага тасарсан. Шиэ цагдаа уурлаж, бухимдсандаа, “Хашхираач! Чадлынхаа хэрээр хашхир! Танай Бурхан чамайг аврахаар ирэх нь үү, харъя” гэж бархирлаа. Түүний ичгүүргүй, ёрын муу байдалд маш их уур хүрсэн ч тэр цагдаа надад бас нэг зүйл сануулсан юм. Яагаад би Бурханд залбирч, найдахгүй байв аа? Бурхан л намайг аварч чадна шүү дээ. Тэгээд Бурханд яаран залбирч: “Хүндэт Бурхан минь, би Сатанд дэвслүүлмээргүй байна. Намайг авраач дээ, намайг авраач!” гэсэн. Бурханаас яаран гуйж байх яг тэр үед Шиэ цагдаа хамар, амыг минь таглахаа больж, би гүнзгий амьсгаа авлаа. Тэгээд даруйхан хашхиртал хажуу өрөөн дэх хэдэн цагдаа сонсоод, хүрч ирсэн. Тэгэхэд л тэр намайг тавьсан юм. Би шалан дээр унаад, дөнгөж сая юу болсныг эргэн бодлоо. Бурханы хамгаалалт байгаагүй бол би хүчиндүүлэх байсан шүү. Зүрх сэтгэлдээ би Бурханд талархсан.

Тэр өдрийн үдэд долоо, найман цагдаа орж ирсэн. Намайг үгэнд нь орохгүй болохоор цагдаагийн хэсгийн дарга хүрч ирээд, чихийг минь мушгингаа шилэн хүзүүнээс чимхлээ. Би маш их өвдсөндөө доош бултсан. Тэр намайг шоолон, “Яст мэлхий шиг толгойгоо нууж байна уу, аан?” гэсэн. Бусад нь бас ярианд нэгдэж, намайг шооллоо. Тэд намайг бүслээд, тойруулан бөмбөг шиг түлхэж эхэлсэн. Хоёр цагдаа бүр боломжийг ашиглаад цээж, бүсэлхийг минь чимхлээ. Тэд ёстой баахан танхай этгээд байжээ! Би уурлахдаа шүд зуун, хариу тэмцмээр байсан. Энэ бүгдийг өөрийн биеэр туулаагүй бол “ард түмэнд үйлчилж”, “шударга ёсны төлөө тэмцдэг” гэж манай сурах бичиг, телевизийн шоунуудад хэлдэг “ардын цагдаа нар” ийм гэдэгт хэзээ ч итгэхгүй байх байсан. Би цаашид тэвчиж чадалгүй, тэдэн рүү, “Жинхэнэ эрчүүд жаахан охиныг дээрэлхэх үү?” гэж хашхирлаа. Тэгж хэлмэгц тэд больцгоосон. Хэсэг хугацааны дараа нэг цагдаа миний шанаа руу буу тулгаад, “Яг одоо чамайг буудчихаж чадна шүү! Бид итгэгч та нарыг бариад ямар ч шийтгэлгүйгээр хөнөөж болно. Бид чамайг шууд буудчихаж чадна. Үхчихээр чинь чамайг зүгээр л гаргаад, булчихна. Эцсийн үг байвал одоо хэл!” гэж намайг сүрдүүллээ. Тэгж хэлэнгээ буугаа сумаар цэнэглэсэн. Тоглоом хийгээгүй гэдгийг нь хараад би маш их айсандаа хоёр хөл салганалаа. Би дотроо, “Цэл залуу насандаа амьдрал минь үнэхээр дуусах гэж үү? Би эцсийн өдрүүдэд Бурхан бие махбодтой болж, хүн төрөлхтнийг аварч байх үед байсандаа маш азтай байсан, гэтэл одоо орчлон даяар хаанчлалын сайн мэдээ түгэх үзэгдлийг нүдээр үзэж, зан чанараа өөрчлөхөөсөө өмнө үхэх юм гэж үү? Үүнийг хүлээн зөвшөөрөхөд хэцүү юм” гэж бодсон. Яг тэгтэл Эзэн Есүс: “Биеийг хөнөөх боловч сүнсийг хөнөөж үл чадах хүмүүсээс бүү ай: харин бие болоод сүнс хоёуланг нь тамд устгаж чадах Түүнээс ай” (Матай 10:28) гэж хэлсэн нь бодогдлоо. Тийм шүү, агуу улаан луу миний махан биеийг сүйтгэж, тамлаж л чадахаас биш сүнсийг минь устгаж чадахгүй. Тэд ердөө л цаасан бар. Тэд гаднаа сүрдмээр харагддаг ч гэлээ хэчнээн галзуурлаа ч үргэлж Бурханы гарт байдаг. Бурханы зөвшөөрөлгүйгээр тэд намайг яаж ч зүрхлэхгүй. Петр Бурханыг хайрлахаар эрэлхийлж байгаад уруугаа харан цовдлогдсон нь бодогдлоо. Петр цовдлогдохдоо Бурханд ингэж залбирсан: “Өө Бурхан минь! Таны цаг одоо ирлээ; надад зориулж Таны бэлтгэсэн цаг ирлээ. Би Таны төлөө цовдлогдох ёстой, Танд энэ гэрчлэлийг хийх ёстой ба миний хайр Таны шаардлагыг хангаж, илүү ариун болж чадна гэж би найдаж байна. Өнөөдөр Таны төлөө үхэж, цовдлогдож чадаж байгаа нь намайг тайвшруулж, санаа амрааж байна, учир нь миний хувьд Таны төлөө цовдлогдож, Таны хүслийг хангалуун байлгаж, Танд өөрийгөө өгч чаддаг байж, Танд амиа өргөн барихаас илүү таатай зүйл юу ч үгүй билээ” (Үг нь махбодоор илэрсэн номын “Петрийн туршлага: гэсгээлт, шүүлтийн талаарх түүний мэдлэг”). Петрийн залбирал надад үнэхээр гэрэлтүүлэлттэй байсан. Би Бурхантай хавьгүй ойр санагдаж, үхлээс айхаа больсон. Баривчлагдсанаас минь хойш ямагт Бурхан намайг хамгаалж ирсэн, бас Сатан намайг уруу татаж байх үед Бурханы үг л явуулгыг нь нэвт харахад намайг замчилсан гэдгийг бодлоо. Бурхан намайг сул дорой байх үед итгэл, хүч чадал өгч аюулд орох үед минь намайг Сатанд дэвслүүлэхгүй байлгахаар аливааг зохицуулсан. Бурханы намайг хайрлах хайр маш гүн гүнзгий юм байна лээ! Бурханы хайрыг хариулахын тулд Петр уруугаа харан цовдлогдсон. Би Бурханы маш их хайрыг эдэлсэн мөртөө ачийг нь хэзээ ч хариулаагүй юм. Би Петр шиг биеийн хэмжээгүй байж болох ч Петрийг үлгэр дуурайл болгоход бэлэн байлаа. Өнөөдөр Бурханы төлөө үхэх минь нэр төрийн хэрэг байсан. Бурханы хайранд би гүнээ сэтгэл хөдөлж, Бурханд чимээгүйхэн залбираад, “Өө Бурхан минь, би Танд маш их өртэй. Би амьдралдаа хэзээ ч үнэнийг чин сэтгэлээсээ эрж хайж, Таныг хайрлахаар эрэлхийлээгүй. Энэ ертөнцөд би хэзээ нэгэн цагт эргэж ирвэл Танд итгэж, Таныг дагаж, хайрыг тань хариулсаар л байх болно!” гэлээ. Цагдаа нарын зарим нь миний уйлж байгааг хараад, айсан гэж бодон, “Энэ чиний эцсийн боломж шүү. Эцсийн үг байна уу? Одоо хэлээдэх!” гэсэн. Тэгэхээр нь би, “Бүх хүн яваандаа үхдэг. Би зөв шударга байдлын төлөө хавчигдаж байгаа учраас үхэж байна, иймд харамсах юм алга” гэж хэлсэн. Тэгж хэлснийхээ дараа нүдээ аниад, буугаар буудахыг нь хүлээлээ. Тэр цагдаа маш их уурласандаа гар нь салгалж эхлэн, “Хүссэнээр чинь болъё!” гэсэн. Тэгээд толгойгоо хажуу тийш эргүүл гэж хэлээд, буугаа шанаа руу онилж, хэдэн удаа буудсан боловч би яагаад ч юм үхээгүй. Цагдаа сумаа гаргаж авсан байсныг би дараа нь ухаарсан. Өөр нэг цагдаа ширээ рүү гараараа балбаад, “Чи өөрийгөө Лиу Хулань гэж боддог юм уу, хаашаа юм? Чамайг яалаа ч гэсэн бүтэхгүй байх шиг байна!” гэлээ. Тэд шанаа руу минь чичиж, буугаар толгой руу дэлсээд, “Алив, уйл л даа. Яагаад уйлахгүй байгаа юм бэ?” гэсэн. Надад амийн туршлагын тухай ийм магтан дуу бодогдлоо: “Бурханы ардуудын эрхэм чанарыг хадгалахын тулд үхсэн минь дээр” (Хургыг дагаж шинэ дуу дуулъя номын “Би Бурханы алдрын өдрийг харахыг хүснэ”). Урьд нь би тэдний эрүү шүүлт, сүрдүүлэгтэй тулгарахдаа өрөвдүүлэх гээд зүгээр л уйлаад л байдаг байсан. Би Бурханд огт итгэдэггүй байснаа ухаарсан юм. Би Сатаны өмнө бөхөлзөж, шийдвэргүй байсан. Ноён нуруугүй байдлаараа Бурханыг дахин доромжилж болохгүй байлаа. Иймээс би нулимсаа арчиж, нударгаа зангидаад, эцсээ хүртэл Сатантай үзэлцэхээр шийдсэн! Тэгээд “Би Бурханы алдрын өдрийг харахыг хүснэ” гэх магтан дууг толгойдоо дууллаа: “Хайр, үнэнч байдлаа Бурханд өгч, Бурханыг алдаршуулах үүргээ би гүйцэлдүүлнэ. Бурханы төлөө бат зогсож, гэрчлэл өг, Сатанд бүү бууж өг. Бурханы ардуудын эрхэм чанарыг хадгалахын тулд үхсэн минь дээр. Бурханы сануулга сэтгэлд байхад би диавол Сатаныг шившиглэнэ. Шаналал, бэрхшээлийг Бурхан тогтоодог, үхэн үхтэлээ би Түүнд үнэнч, дуулгавартай байна. Хэзээ ч дахин би Бурханы нулимсыг унагаж, санааг нь зовоохгүй” (“Хургыг дагаж шинэ дуу дуулъя” ном).

Цагдаа нарын зарим нь намайг нударгаа чанга зангидаж байгааг хараад, уур нь буцалж: “Наадах чинь Лиу Хуланьтай өөрөөс нь ч илүү адилхан юм!” гэцгээсэн. Би Сатан бухимдаж, арга мухардсаныг хараад, шившиглэгдсэн гэдгийг нь мэдсэн юм. Тэгээд, “Хүмүүс амиа золиослоход бэлэн байх үед бүх зүйл ялихгүй болж, хэн ч тэднийг дийлж чадахгүй. Аминаас илүү чухал зүйл юу байх юм бэ? Тиймээс Сатан хүмүүст өөр юу ч хийх чадваргүй болдог ба тэр хүнийг яаж ч чадахгүй” (“Үг нь махбодоор илэрсэн” номын Бүх орчлон ертөнцөд хандсан Бурханы айлдваруудын нууцын тухай тайлбарын “36-р бүлэг”) гэж Бурхан хэлсэн нь ямар утга учиртайг үнэхээр ойлгосон доо. Үхлээс айх айдас хүний эмзэг цэг юм. Сатан эмзэг цэгийн минь талаар мэдээд, намайг сүрдүүлж, Бурханд итгэж, Бурханыг дагадгийг минь болиулахад үүнийг ашигласан. Гэхдээ Бурханы мэргэн ухаан Сатаны явуулгад үндэслэн хэрэгждэг. Намайг Бурханд амиа даатгах үед Сатан хүчин мөхөстөж, бүтэлгүйтэж, шившиглэгдсэн. Өдөр зарим цагдаа хоол идэхээр явцгааж, харин гурав нь намайг ажиглахаар үлдлээ. Нэг цагдаа над дээр хүрч ирээд, худлаа инээмсэглэн, “Чи яагаад уйлахгүй байгаа юм бэ?” гэж надаас асуулаа. Би, “Надад уйлаад байх юм алга” гэж хэлсэн. Тэр, “Чамайг уйлахгүй бол бид уйлах юм гаргаад өгнө дөө” гэлээ. Тэгж хэлэнгээ нэг хар сав барьж авсан. Өөр нэг цагдаа хоёр гар, толгойг минь дарж байх зуур тэр нүдийг минь хүчээр нээгээд, ам, нүд рүү химийн бодис цацлаа. Миний нүд тэр дороо хорсож, нулимс гарч эхлэн, нээлттэй байлгаж болохгүй болсон. Нулимс хацрыг минь янгинуулан хорсгож, бас залгисан химийн бодисоос болж хоолой руу хатгалаа. Би маш их өвдсөндөө юм ярьж ч чадахгүй, шүлсээ хаясаар байх ёстой болсон. Тэр цагдаа бас үүнийг нэг янзын хор гээд, намайг хагас цагийн дараа үхнэ гэж сүрдүүллээ. Гурав дахь цагдаа нь гаваас минь зуурч, намайг өөр өрөөнд аваачсан. Тэгэхэд би нүдээ жаахан нээж чадсан учир тэд нэмж химийн бодис цацсан юм. Дараа нь цуг баривчлагдсан бусад ах эгчтэй намайг гавлаад, сэнс хамгийн хүчтэй тохируулга дээр тавин, бүх цонхоо нээсэн. Тэр цагдаа том хүрэм өмсөөд, халаагчид хөлөө ээж байлаа. Тэгснээ чанга хөхрөөд, “Сайхан дулаахан байгаа биз?” гэлээ. Дүн өвөл болж байсан болохоор миний гар, хөл хурдан хөрсөн. Яг тэгтэл нэг эгч хөлөөрөө товшин, чимээгүйхэн нэг дуу дуулж эхлэх нь сонстлоо. Би анхааралтай чагнаад, Бурханыг магтсан туршлагын магтан дуу дуулж байгааг нь ухаарсан. Тэгээд би ч бас хэмнэлд нь хөлөөрөө товшиж эхэллээ. Дуулах үед хүч чадал минь сэргэж байгааг мэдэрч, “Тэдэнд яаж ч тамлууллаа гэсэн би цааш явсаар л байх болно. Үхлээ ч Бурханыг хангалуун байлгахаар гэрчлэлд зогсоно!” гэж бодогдсон. Гайхмаар нь тэд биднийг үдээс хойш гурван цагийн алдад сулласан юм. Тухайн үед маш олон ах эгч баривчлагдчихаад, цагдан хорих төв болон шоронд ямар ч зай үлдээгүй байж таарсан. Тэд биднээс ямар ч холбогдох мэдээлэл олж авахгүй гэдгээ олж мэдээд, хэнийх нь ч хаяг хаана гэдгийг мэдэхгүй байсан учир биднийг зүгээр л явуулчихсан юм. Гэхдээ энэ нь Бурханы өршөөл гэдгийг би мэдэж байсан. Бурхан бидэнд гарах гарц өгсөн байсан. Зүрх сэтгэлдээ би Бурханд талархсан юм.

ХКН-д баривчлагдаж, хяхаж хавчигдаж байхдаа махан бие минь бага зэрэг зовж, би доромжлуулсан ч гэлээ ХКН-ын ёрын муу мөн чанарыг бодитоор ялган таньж чаддаг болсон. Тэгээд ХКН бол зүгээр л Бурханыг үзэн ядаж, эсэргүүцдэг чөтгөр гэдгийг тодорхой харсан даа. Агуу улаан луу эрх барьж байгаа цагт Сатан эрх барьж, бүх хүнийг харгисалж, завхруулж байдаг. Би зүрх сэтгэлдээ агуу улаан лууг хөсөр хаяж, тэднээс нүүр буруулаад, Христ болон шударга ёс засагт гарах өдрийг хүсэн хүлээсэн. Христийн хаанчлал удалгүй биеллээ олно гэж найдаад, Бурханыг эцсээ хүртэл дагах бүр ч их итгэлтэй болсон доо.

Тайлбар:

1. “Ул үндэсгүй буруутгах” гэдэг нь хүмүүсийг хорлодог диаволын арга барилыг хэлж байна.

2. “Хатуу чанд хамгаалагдсан” гэдэг нь хүмүүсийг зовоон шаналгадаг диаволын арга тун хэрцгий бөгөөд хүмүүсийг хөдөлж чадахаа больтол нь асар их хянадаг гэдгийг илтгэдэг.


21. Ташаа мэдээлэл

Шяо Же, Австрали

Жил гаруй хугацаанд Бурхан хуурамч удирдагчдыг ялган таних тухай үнэнийг нөхөрлөж, цуглаан дээр би өөрийнхөө ойлголт, мэдлэгийг үргэлж нөхөрлөдөг байсан ч бодит амьдрал дээр хуурамч удирдагчдыг ялган таньж чадаагүй. Удирдагч бодит ажил хийхгүй байгаагийн өчүүхэн илрэлийг харах үедээ би түүнийг хуурамч удирдагч гэж сохроор хаяглаж, яллаад, үр дүнд нь Бурханы гэрийн ажлыг хамгаалж чадаагүйгээр зогсохгүй, ажилд саад учруулах дөхсөн шүү. Баримтууд илчилснээр, бүтэлгүйтлээсээ зарим нэг сургамж авснаар би хуурамч удирдагчдыг жаахан ялган таньдаг болсон юм.

Би чуулганд арын албаны ажил хийж, чуулганы тодорхой эд зүйл, багаж хэрэгслийн менежментийг хариуцаж байлаа. Үүргээ гүйцэтгэх явцдаа би ах, эгч нар багаж хэрэгсэлд зохисгүй хандаж байгааг олж мэдсэн. Энэ нь менежментэд бэрхшээл учруулсан юм. Би удирдагч Ли эгч дээр очиж, энэ асуудлыг мэдээлээд, бусад хүнд энэ асуудлыг хөндөж, цуглаан дээр энэ талаар нөхөрлөж болно шүү гэж бас эгчид сануулсан. Удирдагч ойлгомогцоо тэгэхийг зөвшөөрсөн. Дараа нь би Ли эгчийг цуглаанд ирэхийг хүлээсэн ч хэсэг хугацаанд хүлээсний эцэст удирдагч цуглаан дээр ирж ер харагдаагүй, бас энэ асуудалд хяналт тавиагүй учраас би удирдагчийг ажиглаж эхэллээ. Тэгээд “Нэлээд удаан хугацаа өнгөрлөө. Удирдагч яагаад энэ ажилд хяналт тавьсангүй вэ? Энэ асуудлын талаар би нэг бус удаа хэлсэн ч шийдвэрлэсэнгүй. Бурхан хуурамч удирдагчдыг ялган таних тухай үнэний талыг нөхөрлөсөөр ирсэн. Хэрвээ та асуудалд хяналт тавьж, шийдвэрлэхгүй бол хуурамч удирдагч мөн, би энэ асуудлыг дээд түвшний удирдлагад мэдээлэх хэрэгтэй. Тэгвэл, шударга ёсны мэдрэмжтэйг минь дээд түвшний удирдагчид мэдэрч, намайг үнэлж ч магадгүй!” гэж бодсон. Тухайн үед би зүгээр л тэгж бодсон. Хожим нь, Бурханы үгийн номыг хадгалдаг агуулахын түрээсийн гэрээ ердөө сар гаруйн дараа дуусах байсан тул номыг өөр тийш нь зөөх хэрэгтэй болсон юм. Маш олон номтой, хайрцаг бүр нь хүнд байсан болохоор ганцаараа зөөхөд хэцүү, удаан хугацаа шаардагдаж байлаа. Би бага зэрэг санаа зовсон учраас туслах хэдэн хүн олж өгөхийг удирдагчаас гуйсан юм. Хүн хайж байна гэж удирдагч үргэлж хэлдэг байсан ч удаан хугацаа өнгөрсний дараа хэн ч ирээгүй. Эцэст нь хоёр ах ирж, нэг удаагийн зөөлтөд туслаад, дараа нь яараад явчихсан. Энэ нөхцөл байдалд сэтгэл үнэхээр гонсойж, “Яагаад удирдагч илүү олон хүн олж чадахгүй байгаа юм бэ? Яагаад энэ ажилд хяналт тавихгүй байна? Яагаад өөрөө энд ирээд, хэр их ажилтай байгааг минь хардаггүй юм бэ?” гэж бодсон. Ингэж бодох тусам улам уур хүрч, ямар ч нэмэргүй санагдсан учраас цаашид удирдагчид асуудал мэдээлэхийг хүсээгүй. Тэр хугацаанд би удирдагчтай уулзахыг хүсээгүй, удирдагчийг харах үедээ ярилцахыг хүсээгүй. “Та надад хүн олж өгөхийг хүсэхгүй байгаа бол больж үз. Би өөрөө дуусгана. Ямартай ч, хийсэн юм болгоныг чинь би санаж байгаа. Цаг нь ирэхээр би дээд түвшний удирдлагад чинь энийг мэдээлнэ” гэж бодсон. Тэгээд хуурамч удирдагчдыг ялган таних тухай Бурханы үгийн өөр нэг хэсгийг бодлоо. “Хуурамч удирдагчид бас чуулганы ажилд гарч буй асуудлыг үл тоомсорлодог. Асуудлыг даруй тодорхойлж, шийдэж, ажлын явцад гарсан гажуудал, осол эндлийг арилгахын төлөө яг үнэндээ юу болоод байгаа талаар илүү ихийг олж мэдэж, хянаж шалгаж, ойлгохын тулд тэд хэзээ ч газар дээр нь очдоггүй. Бушуухан салж санаа амрахын тулд чуулганы ажилд гарсан хүндрэл бэрхшээл дээр хуурамч удирдагчид ердөө багахан хоосон сургаал хэлж, эсвэл хэдхэн үг хэллэгийг тоть шиг давтдаг” (“Хуурамч удирдагчдыг ялган таних нь” ном). Би “Манай удирдагчийн зан авир Бурханы үгэнд хэлсэнтэй адилхан байна. Миний ажлын асуудлыг шалгаж, шийдвэрлэхгүй бол хуурамч удирдагч биш үү?” гэж бодсон. Би тухайн үед бас тэгж бодсон. Би асуудлыг хараад, удирдагчтай ярилцаагүй, бас үнэнийг ойлгодог хүмүүсээс асууж бататгаагүй юм чинь түүнийг хуурамч удирдагч гэж яаран нэрлэж болохгүй байсан. Тэгээд “Эхлээд энэ талаарх үнэний зарчмыг илүү их эрж хайж, үнэнийг ойлгодог хэдэн ах, эгчтэй ярилцаж үзээд дүгнэлт хийвэл яасан юм бэ?” гэж бодсон. Гэхдээ удирдагчийн зан авир яг л Бурханы үгэнд дүрсэлсэнтэй адилхан байсан болохоор өөр юу гэх вэ дээ? Үзэл бодол минь зөв эсэхэд итгэлгүй байсан, бас удирдагчийг хилсээр буруутгахыг хүсээгүй учраас юу хийх тухайд зөрчилдөж, удирдагч миний асуудлыг шийдвэрлэхгүй байгаа дүр зургаар оюун санаа минь дүүрч байлаа. Тэгээд л би үнэнийг эрж хайхаа больж, Бурханы үгийн цаад учрыг бодолцож үзэлгүй, Бурханы үгийг буруу ойлгосон. Би ганцхан мөр, ганцхан зан авирыг Ли эгчийг буруутгах шалтаг болгон ашиглаж, хуурамч удирдагч мөн гэж бодсон.

Дараа нь би арын албаны бусад ажлыг хийдэг эгч нараас Ли эгч тэдний ажилд ч нэг их хяналт тавиагүй, заримдаа ажил нь саатдаг гэж сонссон юм. Үүнийг сонсоод би улам итгэлтэй болж, “Ли эгч бодит ажил хийдэггүй, ажлыг хянаж, шалгадаггүй юм чинь хуурамч удирдагч гэдэг нь илчлэгдэж байгаа юм биш үү? Саяхан бид цуглаан дээр хуурамч удирдагчдыг яаж ялган таних тухай нөхөрлөсөн. Би хуурамч удирдагч оллоо гэж үү дээ. Би шударга ёсны мэдрэмжтэй байж, Бурханы гэрийн ажлыг хамгаалж, хуурамч удирдагчийг илчлэх хэрэгтэй” гэж бодсон. Гэхдээ энэ асуудлуудыг Ли эгчийн дээд түвшний удирдлагад мэдээлэхийг хүссэн ч сэтгэл тавгүйтсэн. Би энэ асуудлуудыг эгчтэй ярилцаагүй, үнэнийг ойлгосон хүмүүстэй уулзаж, хэлэлцээгүй байж мэдээлэх юм бол хэтэрхий харалган, дураараа хэрэг болох биш үү? Гэхдээ тэр үед би, Ли эгчийн удирдлагууд эгчтэй ярилцахаар ирж, эгчийн үүргийн гүйцэтгэлийн талаар бүх багийн удирдагчдаас асуусныг сонссон юм. Үүнийг сонсоод би тайвширч чадаагүй. Санаанд оромгүй нь, дээд түвшний удирдлагууд нь Ли эгчид асуудал байгааг аль хэдийн мэдсэн болохоор эгч хуурамч удирдагч мөн гэдэг нь бараг тодорхой байлаа. “Би Ли эгчийн асуудлуудыг дээд түвшний удирдлагуудад нь даруйхан мэдээлэх ёстой. Дахиж эрж хайх хэрэггүй. Тэгэхгүй бол дээд түвшний удирдлагууд нь Ли эгчийг шалгаж дуусаад, эгчийг халж, хэн эгчийг ялган таньсан, хэн асуудлыг нь олж мэдэж, шударга ёсны мэдрэмжтэй байж, эгчийг мэдээлсэн тухай хэлэлцвэл миний нэр дурдагдахгүй, тэгвэл би ялган таньсан гэдгээ яаж харуулж чадах юм бэ? Дахиад хүлээж болохгүй” гэж бодсон. Ли эгчийн дээд талын удирдагч Жоу ахтай уулзах цаг яаран товлоод, эгчийн асуудлыг мэдээлсэн. “Ли эгч удирдагчийн хувиар миний ажилд хяналт тавиагүй, миний ажилд гарсан асуудлыг олж мэдээгүй. Асуудлаа хэлэх болгонд шийдвэрлэдэггүй” гэж би хэлээд, хуурамч удирдагчдыг ялган таних тухай Бурханы үгийн нэг хэсгийг бас харуулж, Бурханы үгэнд илчилсэн хуурамч удирдагчдын зан авир эгчийнхтэй яг адилхан, эгч хуурамч удирдагч мөн гэж бодож байгаагаа хэлсэн. Намайг ярьж дуусахад Жоу ах, “Бид аль хэдийн үүнийг шалгасан, Ли эгчид зарим асуудал байгаа нь үнэн. Эгч зарим ажлыг зохих ёсоор хянаагүй, үүргээ аргацааж байсан. Эгчийг засаж, харьцаад, өөрийгөө эргэцүүлж, сургамж авахад нь туслах хэрэгтэй. Гэхдээ бас, Ли эгч сүүлийн хэдэн сард ихэвчлэн усалгааны ажлыг хянаж байсныг бид олж мэдсэн, учир нь, саяхан чуулганд олон шинэ хүн элсэж, шашны зарим пастор ноцтой үймээн тарьж, энэ шинээр ирэгсдийг үнэн замд үндэс суурьтай болгохын тулд яаралтай услах хэрэгтэй байж. Яг одоо энэ бол хамгийн чухал, хамгийн шийдвэрлэх ажил. Ли эгч хамаг эрч хүчээ энэ ажилд зориулж байжээ. Арын албаны ажил тийм ч яаралтай биш. Юманд саад учруулахгүй байгаа л бол, одоохондоо Ли эгч хяналт тавихдаа удаан байгаа нь том асуудал биш. Ажил давхцаад, бас бидэнд ажилчид дутагдалтай байгаа учраас эгч ажлаа эрэмбэлэх ёстой болсон болохоор арын албаны ажлыг түр зогсоож л дээ. Ийм учраас Ли эгч таны ажилд цаг тухайд нь хяналт тавиагүй ч хамтрагчидтайгаа хэлэлцсэний дараа л ингэж хэрэгжүүлэхээр шийдсэн байна. Үүнээс гадна Ли эгч өмнө нь ганцхан ажил хариуцаж байсан. Эгч бол шинэ удирдагч, маш олон ажил хариуцахад хэцүү байгаа. Зарим зүйл дээр хяналт тавьж чадахгүй байгаа болохоор бид эгчид тусалж, харилцах хэрэгтэй” гэлээ. Энэ үед Жоу ах холбогдох зарчмыг илгээсэн. Тэгэхэд л би заримдаа ажлыг эрэмбэлэх ёстойг ухаарсан даа. Тухайн үед усалгааны ажил эн тэргүүнд байсан. Усалгааны ажилд нөлөөлөхгүй тохиолдолд л тэд өөр ажил хийж чадах байж. Усалгааны ажилд нөлөөлж байвал ялихгүй юманд ямааны гарз гээч болох биш үү? Хэдийгээр Ли эгч зарим ажилд зохих ёсоор хяналт тавиагүй ч бодитой ажил хийж чадаагүй биш, харин ажлыг эрэмбэлж байж. Гэтэл би эгч яагаад миний ажилд хяналт тавихгүй байгааг, миний дэвшүүлсэн асуудлыг яагаад шийдвэрлэхгүй байгааг ойлгохоор огт оролдоогүй. Харин эгчийн эсрэг өрөөсгөл хандлагатай болж, эгчийг ажиглаж, бодитой ажил хийдэггүй гэж бодоод, хуурамч удирдагч гэж шууд тодорхойлсон. Би хэтэрхий дураараа байсан биш гэж үү? Тэр үед Жоу ах надаас, “Ли эгчийг яг одоо халбал орных нь хүнийг чуулган тэр дороо олж чадах уу? Ажил үргэлжилж чадах уу?” гэж асуусан. Би энэ тухай бодож үзээд, Ли эгч үргэлжлүүлээд удирдагч хийх нь тохиромжтойг мэдэрсэн. Жоу ахтай ярилцсаныхаа дараа би маш их гунигласан. Анх би өөрийгөө шударга ёсны мэдрэмжтэй гэж бодоод, тэр ч бүү хэл, Бурханы үгийн холбогдох хэсгийг олж, үнэнийг эрж хайсныхаа дараа Ли эгчийг мэдээллээ гэж бодсон ч үнэнийг ойлгоогүй, буруу ялган таньсан болж таарсан юм. Тэгвэл би хаана алдав аа?

Эрж хайж байхдаа би Бурханы үгийн нэг хэсгийг уншсан. “Хэн нэгнийг хуурамч удирдагч эсвэл хуурамч ажилчин гэж тодорхойлох нь хангалттай баримт дээр үндэслэсэн байх ёстой. Нэг юм уу хоёр тохиолдол, гэм бурууд үндэслэж болохгүй, түр зуурын завхралыг үүний үндэс болгон ашиглаж бүр ч болохгүй. Хэн нэгнийг тодорхойлох цорын ганц үнэн зөв стандарт бол бодит ажил хийж, асуудлыг шийдвэрлэхдээ үнэнийг ашиглаж чаддаг эсэх, түүнчлэн зөв хүн мөн эсэх, үнэнийг хайрладаг, Бурханыг дуулгавартай дагаж чаддаг хүн мөн эсэх, мөн Ариун Сүнсний ажил, гэгээрэлтэй эсэх юм. Зөвхөн эдгээр хүчин зүйлд л үндэслэн хэн нэгнийг хуурамч удирдагч эсвэл хуурамч ажилчин гэж зөв тодорхойлж болно. Эдгээр хүчин зүйл нь хэн нэгэн хуурамч удирдагч эсвэл хуурамч ажилчин мөн эсэхийг үнэлэх, тодорхойлох стандарт, зарчим юм” (“Хуурамч удирдагчдыг ялган таних нь” ном). Бурханы үгээс би, хуурамч удирдагчийг ялган танихын тулд бодитой ажил хийж чадах эсэхийг нь, үнэнийг хүлээн авдаг эсэхийг нь голчлон харах хэрэгтэйг ойлгосон. Энэ нь, удирдагчид миний үүргийн асуудал нэг бүрийг шийдвэрлэх шаардлагатай, тэгвэл жинхэнэ удирдагч мөн, харин тэгэхгүй бол бодитой ажил хийдэггүй хуурамч удирдагчид гэж миний төсөөлж байсантай огт адилхан байгаагүй. Энэ үзэл бодол нь хуурамч, энэ нь үнэнтэй нийцдэггүй. Аливаа удирдагч хуурамч удирдагч мөн эсэхийг тодорхойлоход хамгийн чухал нь тэд өөрсдийнхөө хариуцлагын цар хүрээн дэх ажил бүрийн ахиц дэвшил, төлөвийг хянаж, ойлгож, учрыг нь олж чаддаг эсэх, ах эгч нарын үүрэг дэх асуудал, бэрхшээл, гажуудлыг шуурхай олж мэдэж, шалгаж шинжилж чаддаг эсэх, эдгээр асуудлыг шийдвэрлэхийн тулд үнэнийг зарчмыг эрж хайхаар хамтран ажилладаг эсэх юм. Эдгээрт үндэслээд бид удирдагч бодитой ажил хийдэг эсэхийг шүүж болно. Бас, тэд үнэнийг хүлээн авч чаддаг, зөв хүн мөн эсэхээс хамаарна. Удирдагчдад ойлгохгүй асуултууд байвал дээд түвшнийхээ хүмүүсээс асууж болно. Бусад нь зөвлөгөө өгөх юм уу дутагдлыг нь хэлж өгвөл дуулгавартай байж, үнэнийг эрж хайж, өөрсдийгөө эргэцүүлж чаддаг байх ёстой. Засалт, харьцалт, ухралт, бүтэлгүйтэл туулах үедээ сургамж авч, дараа нь өөрчлөгдөж чаддаг байх ёстой. Энэ нь тэд бол үнэнийг хүлээн авдаг хүмүүс гэсэн үг юм. Бас, удирдагч олон ажил хариуцах үедээ бүгдийг нь ганцаараа хийх шаардлагагүй. Тэд ихэнхдээ ажил бүрийг хянан шалгах үүрэг гүйцэтгэж, ингэснээр чуулганы ажил хэвийн явагддаг. Ингэдэг хүн бол шаардлага хангасан удирдагч юм. Хуурамч удирдагчид гаднаа үргэлж завгүй харагддаг ч зөвхөн өнгөц юм уу чухал биш ажил л хийдэг. Тэд хамгийн чухал ажлыг хэзээ ч цаг тухайд нь хийдэггүй, сохроор ийш тийш гүйгээд, завгүй, үр дүнгүй байдаг. Тэд үнэний зарчмыг ойлгодоггүй учраас ажлынхаа асуудлыг олж илрүүлдэггүй, тодорхой хардаггүй, юмыг яаж төлөвлөж, зохицуулахаа мэддэггүй. Тэд зөвхөн бичиг үсэг, хоосон сургаал, хоосон үг л ярьж чадна, энэ нь хэрэгжүүлэлтийн замыг өгдөггүй, ах, эгч нарын үүрэгт тулгарсан асуудлыг шийдвэрлэдэггүй. Бас бэрхшээл тулгарахад үнэнийг эрж хайдаггүй, бусдын удирдамж, тусламжийг хүлээн авдаггүй, эцэст нь олон ажил саадгүй явагддаггүй, тэр ч бүү хэл зогсонги байдалд ордог. Энэ бол үүргээ ноцтой цалгардуулсан, хуурамч удирдагч юм. Бурханы үгээс би, хэн нэгэн хуурамч удирдагч мөн эсэхийг ялган танихдаа олон талаас нь харж, нэгд нэггүй судалж шинжлэх шаардлагатайг ойлгосон. Хэрвээ бид хүмүүсийн түр зуурын зан авир, завхралыг л хараад, нөхцөл байдал, шалтгаан, тэд гэмшиж, өөрчлөгддөг эсэхийг үл тоож, дур зоргоороо тодорхойлбол хүмүүсийг хилсээр буруутгахад дэндүү амархан. Хүн бүрд завхрал, дутагдал байдаг ч өөрсдийгөө мэдэж, гэмшиж, өөрчлөгдөж чадаж байгаа л бол Бурханы гэр тэдэнд хэрэгжүүлэх боломж олгоно. Бурханы үг болон зарчмыг Ли эгчийн зан авиртай тулгаж үзээд би эгч хамгийн чухал ажлуудыг хянаж, асуудал гарах үед тэрийг шийдвэрлэхийн тулд бусадтай хэлэлцдэг байсныг харсан. Ерөнхийдөө эгч үнэхээр зарим бодитой ажил хийж, үүрэгтээ үр дүн гаргаж байж. Зүгээр л бүх ажил нь давхцаад, Ли эгч хараахан тэнцвэрийг нь олоогүй болохоор зарим зүйлийг орхигдуулсан. Энэ нь эгчийн үүрэг дэх дутагдал байсан, эгчид сануулга, тусламж хэрэгтэй байсан. Эдгээр зүйлийг ухаармагцаа би үнэний зарчмыг ойлгоогүй, хүмүүст шударгаар хандаж чадаагүйгээ эцэст нь харсан. Удирдагчид маань асуудал байгааг би харсан ч ярилцаагүй, бүх талыг нь бодолцон үзэж чадаагүй, эгчийг хуурамч удирдагч гэж сохроор тодорхойлсон. Би зүрх сэтгэлдээ Бурханаас огт эмээгээгүй.

Дараа нь би Бурханы үгийн нэг хэсгийг харсан. “Хэн нэгнийг ах эгч нар удирдагчаар сонгох буюу Бурханы гэрээс тодорхой нэг ажил хийлгэх юм уу тодорхой үүрэг гүйцэтгүүлэхээр дэвшүүлэхэд энэ нь тэр хүн онцгой байр суурь, ялгамж чанартай, түүний ойлгодог үнэн бусад хүнийхээс илүү гүнзгий, тоогоор илүү олон гэсэн үг биш—энэ хүн Бурханд захирагдаж чаддаг, Түүнээс урвахгүй гэсэн үг бүр ч биш. Тэд Бурханыг мэддэг, Бурханаас эмээдэг хүн гэсэн үг ч бас биш. Үнэндээ тэд үүний алинд нь ч хүрээгүй; дэвшүүлж, хөгжүүлэх нь ердөө л дэвшүүлж, хөгжүүлэх гэдэг хамгийн шууд утгаараа байдаг. Тэднийг дэвшүүлж, хөгжүүлнэ гэдэг нь тэд дэвшчихээд хөгжихөө хүлээж байгаа гэсэн л үг юм. Ийнхүү хөгжүүлэхийн эцсийн үр дүн нь хүн ямар замаар алхах, юу эрэлхийлэхээс хамаардаг. Тиймээс чуулган дахь хүнийг удирдагч болгохоор дэвшүүлж, хөгжүүлэхэд тэднийг ердөө л шууд утгаар нь дэвшүүлж, хөгжүүлдэг; энэ нь тэд аль хэдийн мэргэшсэн удирдагч юм уу, чадвартай нэгэн, эсвэл хэдийн удирдагчийн ажлыг гүйцэтгэх чадвартай бөгөөд жинхэнэ ажил хийж чаддаг гэсэн үг биш—тийм биш. Ихэнх хүн эдгээр зүйлийг тодорхой хардаггүй, төсөөлөлдөө найдаад тушаал дэвшсэн энэ хүмүүсийг хүндэлдэг боловч энэ нь буруу юм. Хэчнээн олон жил итгэсэн байх нь хамаагүй, дэвшүүлсэн хүмүүс үнэхээр үнэний бодит байдлыг эзэмшсэн байдаг уу? Тийм байх албагүй. Тэд Бурханы гэрийн ажлын зохицуулалтыг амжилттай биелүүлж чаддаг уу? Тэгэх албагүй. Түүнд хариуцлагын мэдрэмж байдаг уу? Чин үнэнч байдал бий юу? Бурханд захирагдаж чаддаг уу? Асуудал тулгарахад үнэнийг эрж хайж чаддаг уу? Энэ бүхэн нь мэдэгдэхгүй. Бурханаас эмээдэг зүрх сэтгэл тэр хүнд байдаг уу? Бурханаас хэр их эмээдэг вэ? Тэр аливааг хийхдээ хүслээ дагах магадлалтай юу? Бурханыг эрж хайж чаддаг уу? Удирдагчийн ажлыг гүйцэтгэх хугацаандаа Бурханы хүслийг эрж хайж, Бурханы өмнө байнга, тогтмол очдог уу? Хүмүүсийг үнэний бодит байдалд ороход нь залж чиглүүлж чаддаг уу? Тэд ийм зүйлсийг шуудхан хийж чадахгүй нь лавтай. Сургалт аваагүй, туршлага дэндүү бага учраас эдгээр зүйлийг хийж чадахгүй. Тийм ч учраас хэн нэгнийг дэвшүүлж, хөгжүүлнэ гэдэг нь тэр хүн үнэнийг аль хэдийн ойлгодог болсон гэсэн үг биш, бас үүргээ аль хэдийн хангалттай гүйцэтгэх чадвартай болсон гэж хэлж байгаа юм биш. Тэгэхээр, хэн нэгнийг дэвшүүлж, хөгжүүлэхийн зорилго, ач холбогдол юу вэ? Энэ нь тийм хүнийг хувь хүнийх нь хувьд сургаж, тусгайлан усалж, зааварлахын тулд, үнэний зарчим, янз бүрийн зүйл хийх зарчим, янз бүрийн асуудлыг шийдвэрлэх зарчим, хэрэгсэл, арга барил, түүнчлэн төрөл бүрийн орчин, хүмүүстэй нүүр тулахдаа тэдгээрийг Бурханы хүслийн дагуу, Бурханы гэрийн ашиг сонирхлыг хамгаалдаг байдлаар хэрхэн зохицуулж, шийдвэрлэхийг ойлгож чаддаг болгохын тулд дэвшүүлдэг. Бурханы гэрээс дэвшүүлж, хөгжүүлсэн авьяастан нь дэвшүүлж, хөгжүүлэх хугацаанд юм уу, дэвшүүлж, хөгжүүлэхээс өмнө ажлаа хариуцаж, үүргээ гүйцэтгэх хангалттай чадвартай байдгийг энэ илтгэдэг үү? Мэдээж үгүй. Тиймээс, хөгжүүлэх хугацаанд энэ хүмүүс харьцалт, засалт, шүүлт, гэсгээлт туулж, илчлэгдэж, тэр ч байтугай солигдохоос зайлахгүй; энэ бол хэвийн зүйл, сургах, хөгжүүлэх гэдэг нь энэ юм” (“Хуурамч удирдагчдыг ялган таних нь” ном). Бурханы үгээс би, хэн нэгэн удирдагч, ажилчнаар сонгогдсон бол үнэнийг ойлгодог, ажилд бүрэн тохирно гэсэг үг биш гэдгийг ойлгосон. Бас юм бүхнийг ойлгодог, бүх төрлийн ажлыг төгс хийж чадна гэсэн үг ч биш. Тушаал дэвшсэн хүмүүс ердөө жаахан хэв чанар, ажлын чадвартай, үнэнийг хүлээн авч, эрэлхийлж чаддаг тул Бурханы гэр тэдэнд хөгжих, сурах боломж олгодог. Тэд өөрсдийнх нь ажилд гарсан асуудлыг байнга олж илрүүлж, шийдвэрлэснээр эцэст нь зарим нэг үнэнийг олж авч, зарчимтай үйлдэж сурдаг. Гэхдээ энэ хугацаанд удирдагч, ажилчид хэрэгжүүлэлтийн шатандаа л байдаг тул тэдний ажилд гажуудал, дутагдал, өө сэв байх нь гарцаагүй, бид үүнд зөв хандах ёстой. Бид асуудал, бэрхшээл гарах үед удирдагчидтайгаа хамт эрж хайж, нөхөрлөж, шийдвэрлэх ёстой. Зөвхөн ийм маягаар л ажил үр дүнтэй байж чадна. Хэрвээ бид удирдагч, ажилчдаас хэтэрхий ихийг шаардаж, олсон бүх асуудлаа тэднээр шийдвэрлүүлэх гэж шахвал, эсвэл асуудал шийдвэрлэхдээ удаан байх үед нь хуурамч удирдагч гэж тодорхойлбол удирдагчдад ингэж хандах нь зарчимгүй, Бурханы хүсэлтэй нийцэхгүй. Би үнэний зарчимд биш, өөрийнхөө үзэл, төсөөлөлд л тулгуурлан удирдагчдад хандаж байснаа Бурханы үгээс харсан юм. Удирдагчдад тавих шаардлага минь дэндүү өндөр, нэхэл хатуутай байсан. Удирдагч маань миний үүрэгт зохих ёсоор хяналт тавихгүй, асуудал, бэрхшээлийг минь хурдан шийдвэрлэхгүй байхыг хараад би түүнийг хуурамч удирдагч гэж тодорхойлсон. Би эгчийн ажлын нөхцөл байдал, ерөнхий ахиц дэвшлийг хараагүй, эгч үнэнийг хүлээн авч, юмыг өөрчилж чадах эсэхийг бодолцоогүй. Өөрийнхөө ойлгож чадах өрөөсгөл мэдээлэлд л үндэслэн эгчийг зүгээр л хуурамч удирдагч гэж сохроор ялласан. Энэ нь шударга ёсны мэдрэмж биш, үймүүлсэн, үнэний зарчмыг зөрчсөн хэрэг байсан. Би үнэнийг ойлгоогүй, удирдагч, ажилчдад зарчимтай хандаагүй, үүнээс ч ноцтой нь зүрх сэтгэлдээ Бурханаас эмээгээгүйгээ харсан. Удирдагчийнхаа өчүүхэн асуудлыг харах үедээ би үүнийг том асуудал болгож, эгчийг хайхрамжгүй яллаж, асуудал бүрийг барьж авсан. Би уг чанар, мөн чанар, эсвэл бодит нөхцөл байдалд нь үндэслэн эгчид хандаагүй. Миний зан авир, хуурамч удирдагч, антихристүүд Бурханы сонгосон хүмүүсийг дарангуйлдагтай адилхан байж. Энийг бодоод гэнэт айдас төрж, асуудлын уг чанар ноцтойг би ухаарсан. Хэрвээ Жоу ах нөхцөл байдлыг мэдэлгүй, намайг сонсоод Ли эгчийг халсан бол энэ нь чуулганы ажилд нөлөөлөх байсан, тэгвэл би мууг үйлдэх байсан биш үү? Тэгэх нь томоохон гэм буруу байх байлаа! Надад ахиад иймэрхүү зүйл тохиолдох юм бол би бусдыг үнэлэхдээ өөрийнхөө төсөөлөлд найдаж болохгүй. Үнэний зарчмыг илүү их эрж хайж, Бурханы шаардлагын дагуу хүмүүст шударгаар хандаж, юмыг зарчимч байдлаар хийх ёстой.

Дараа нь, Ли эгч над дээр ирж, өөрийнхөө сүүлийн үеийн байдал, ажлын асуудлыг надад ярьж, өөрчлөгдөхийг хүсэж байна гээд, миний ажлын асуудал, бэрхшээлийн талаар мэдэж авч, баг болгоны ах, эгч нартай нөхөрлөхийн тулд надтай хамт бичиг баримт цэгцэлсэн. Эгч үнэнийг хүлээн авдаггүй хүн биш гэдгийг би ухаарсан. Эгчийн ажилд хайнга байдал, хяналт тавиагүй талбарууд байсан ч асуудал байгааг мэдмэгцээ эгч юмыг хурдан өөрчилж чадаж байсан. Эгч үнэндээ бодитой ажил хийдэггүй хуурамч удирдагч биш гэдэг нь харагдсан.

Эхэндээ би, өөрийгөө энэ асуудлыг бага зэрэг ойлгосон гэж бодоод, үнэнийг ойлгоогүй, хуурамч удирдагчдыг ялган таньж чадаагүйгээс ийм алдаа гаргахад хүрсэн. Гэхдээ нэг удаа цуглаан дээр, заримдаа зүгээр л ялган таниагүйгээс, үнэнийг ойлгоогүйгээс алдаа гардаг биш гэж ах эгч нарын хэлэхийг би сонссон. Бид сэдэл дэх хольц юм уу завхарсан зан чанараас болж алдаа гарсан эсэхийг бас харах ёстой. Тэгээд би Бурханы үгийн ийм нэг хэсгийг уншсан юм: “Өөрийн гэм бурууг томоогүй, тэнэг хүний алдаа төдий гэж бүү үз, мөн дорд хэв чанар чинь боломж олгоогүй болохоор үнэнийг хэрэгжүүлээгүй гэх шалтаг бүү тооч. Түүнчлэн үйлдсэн гэм буруугаа гагцхүү юм мэдэхгүй хүний үйлдэл гэж бүү үз. Хэрвээ чи өөрийгөө уучилж, өр зөөлөн хандахдаа сайн бол үнэнийг хэзээ ч олж авахгүй хулчгар бөгөөд гэм буруу чинь чамайг зовоохоо хэзээ ч болихгүй, харин чамайг үнэний шаардлагад хэзээ ч нийцүүлэлгүй, үүрд Сатаны үнэнч хамтрагч хэвээр үлдээнэ гэдгийг Би хэлье” (Үг нь махбодоор илэрсэн номын “Гэм буруу нь хүнийг там руу хөтөлнө”). Бурханы үгийг уншсаныхаа дараа би, орчин нөхцөл бүрдэх үед бид ердөө зүгээр өнгөрөөж болохгүйг ойлгосон. Бид тэдгээрээс үнэнийг эрж хайж, завхарсан зан чанараа мэдэж авах хэрэгтэй, тэгж байж л бидний аминд жинхэнэ өөрчлөлт, өсөлт гарна. Хэрвээ чи гэм буруугаа түр зуурын алдаа гэж үргэлж үзэж, тэдгээр нь хамаагүй гэж бодоод, дараагийн удаа илүү анхаарал тавина гэж шийдэж, өөрийнхөө гэм бурууг үргэлж уучилдаг бол асуудлаа хэзээ ч ойлгохгүй, үнэнийг хэзээ ч олж авахгүй, эцэст нь, гэм буруу чинь нэмэгдэж, ямар ч өөрчлөлт гарахгүйн хэрээр Бурхан чамайг жигшиж, таягдан хаяна. Бурханы үгийн илчлэлээр дамжуулан, ийм орчин нөхцөл над дээр ирэхэд миний бодол яг ямар байсныг, ямар хольцтой сэдэл, завхарсан зан чанар илчилснээ би эргэцүүлж эхэлсэн. Эргэцүүлээд бодоход, би удирдагчийн асуудлыг харах үедээ зөв харсан эсэхдээ үнэндээ итгэлтэй биш байж, Бурханы үгийг илүү их уншихыг хүссэн. Гэхдээ Ли эгч бусад арын албаны ажилчны ажилд хяналт тавиагүйг сонсож, Ли эгчийн гүйцэтгэлийг дээд түвшний удирдлага шалгаж байгааг сонсох үедээ эгч гарцаагүй хуурамч удирдагч мөн гэж бодоод, шударга ёсны мэдрэмжтэй, ялган таних чадвартай гэдгээ ах, эгч нарт харуулахын тулд Ли эгчийн удирдлагад хурдан мэдээлэх гэсэн. Ингээд үнэний зарчмыг ойлголгүй, үргэлжлүүлэн эрж хайлгүй, нөхцөл байдал, шалтгааныг нь мэдэлгүйгээр сонссон жаахан мэдээлэлдээ үндэслэн Ли эгчийг хуурамч удирдагч гэж сохроор тодорхойлж, тэр ч бүү хэл, өөрийгөө юмыг зөв харсан, ямар ч асуудал байх ёсгүй гэж бодсон. Гэхдээ одоо би хэтэрхий хуумгай, буруу санаа зорилготой байснаа ухаарсан. “Би яагаад үнэний зарчмыг ойлголгүйгээр удирдагчаа мэдээлсэн юм бол? Асуудлын эх сурвалж юу вэ?” гэж би эргэцүүлсэн.

Бурханы үгээс энийг уншсан юм: “Хүмүүс юу ч хийлээ гэсэн өөрийн санааг дагаж, аливааг маш энгийн утгаар нь авч үздэг, хүссэнээрээ хийдэг, үнэнийг ч бас эрж хайдаггүй, зарчим огт байхгүй, Бурханы шаарддаг зүйлийн дагуу юм уу Бурханыг сэтгэл хангалуун байлгахуйц байдлаар хэрхэн үйлдэх талаар зүрх сэтгэлдээ огт боддоггүй, өөрийн хүслийг гөжүүдлэн дагахаа л мэддэг бол тийм хүмүүсийн зүрх сэтгэлд Бурханы орон зай байдаггүй. Зарим хүн ‘Би бэрхшээлтэй тулгарах үедээ л Бурханд залбирдаг боловч ямар ч үр нөлөөгүй байх шиг санагддаг, тиймээс одоо ерөнхийдөө ямар нэгэн зүйл надад тохиолдвол Бурханд залбирдаггүй, учир нь Бурханд залбираад ямар ч хэрэггүй’ гэж хэлдэг. Ийм хүмүүсийн зүрх сэтгэлд Бурхан огт байдаггүй. Тэд юу ч хийдэг байлаа гэсэн ихэнхдээ үнэнийг эрж хайдаггүй; зөвхөн өөрийн санааг дагаж, хүссэнээрээ хийдэг. Тэгэхээр тэдний үйлдэлд зарчим байдаг уу? Гарцаагүй байхгүй. Тэд бүхнийг энгийн утгаар нь харж, хүссэнээ хийдэг. Хүмүүс өөрт нь үнэний зарчмыг нөхөрлөхөд хүртэл хүлээн авч чаддаггүй, учир нь үйлдэлд нь ямар ч зарчим хэзээ ч байгаагүй, зүрх сэтгэлд нь Бурханы орон зай байхгүй; зүрх сэтгэлд нь өөрсдөөс нь өөр хэн ч байхгүй. Өөрийнх нь санаа зорилго сайн, ёрын мууг үйлдээгүй, үнэнийг зөрчсөн гэж үзэж болохгүй гэж тэдэнд санагддаг, өөрийн санаа зорилгын дагуу үйлдэх нь үнэнийг хэрэгжүүлж байгаа хэрэг байх ёстой, ингэж үйлдэх нь Бурханыг дуулгавартай дагаж байгаа хэрэг гэж боддог. Үнэндээ тэд энэ асуудал дээр үнэхээр эрж хайж, Бурханд залбирахгүй байгаа, Бурханыг сэтгэл хангалуун байлгахын тулд Бурханы шаарддаг зүйлийг дагахдаа чадах чинээгээрээ хичээгээгүй, тэдэнд ийм жинхэнэ байдал, ийм хүсэл байдаггүй. Хүмүүсийн хэрэгжүүлэлтийн хамгийн том алдаа нь энэ. Бурханд итгэдэг хэр нь зүрх сэтгэлд чинь Бурхан байдаггүй бол чи Бурханыг мэхлэхээр оролдож байгаа бус уу? Бурханд итгэх ийм итгэл ямар үр нөлөөтэй байж болох вэ? Чи яг юу олж авч чадах вэ? Бурханд ингэж итгэхийн хэрэг юу байна?” (Эцсийн өдрүүдийн Христийн яриа номын “Бурханы хүслийг эрж хайх нь үнэнийг хэрэгжүүлэхийн төлөө байдаг”). Бурханы үгийн илчлэлээр би, ямар нэг зүйл тохиолдоход үнэнийг эрж хайж, үнэний зарчмын дагуу хэрэгжүүлсэн минь ховорхон гэдгийг харсан. Харин ч би өөрийнхөө бодлыг үнэн гэж үзээд, өөрийнхөө санаа бодлыг дагаж байж. Миний зүрх сэтгэлд Бурханыг гэх орон зай ч, Бурханаас айх айдас ч байгаагүй. Бурханаас эмээдэг хүмүүс ямар нэг зүйл тохиолдоход эхлээд үнэний зарчмыг, тухайн асуудлын талаар Бурханы үгэнд юу хэлснийг эрж хайгаад, дараа нь Бурханы үг, үнэнд үндэслэн хүмүүс, зүйлсийг хардаг. Хуурамч удирдагчдыг ялган танихгүй байх үедээ би үнэнийг эрж хайж, хуурамч удирдагчид гэж юу болох, ямар илрэлтэй, тэднийг яаж тодорхойлохыг, бас үнэний бусад зарчмыг тодорхой ойлгох ёстой байсан. Гэхдээ би тэгээгүй. Өөрийнхөө бодол, төсөөлөлд тулгуурлан дур зоргоороо шүүж, миний ажилд хяналт тавихгүй, миний асуудлыг шийдвэрлээгүй болохоор эгчийг хуурамч удирдагч гэж бодсон. Би энэ хугацаанд Бурханы үгийг уншсан ч ойлгоогүй. Хуурамч удирдагчийн тухай Бурханы үгийн нэг мөрийг хэрэглэж болох юм шиг санагдахад, түүнийг хэрэглэж, эгчийг хуурамч удирдагч гэж дүгнээд, юмыг маш зөв, оновчтой харсан гэж бодсон. Үнэндээ би юмыг агуулгаас нь гажуудуулж, дүрмийг сохроор хэрэглэж байж. Энэ үйл явцын туршид надад маш эвгүй санагдаж, илүү ихийг эрж хайж, мэдээлэхээсээ өмнө Ли эгчтэй ярилцахыг хүссэн ч Ли эгчийн зан авир аль хэдийн маш илэрхий, Бурханы үгэнд дүрсэлсэнтэй таарч байгаа юм чинь эрж хайгаад яах юм бэ гэж санагдсан. Иймээс дахиж залбирч, эрж хайгаагүй, зүгээр л өөрийнхөө санаан дээр үндэслэн үйлдсэн. Би биеэ тоосон зан чанараараа үйлдэж, хуумгай авирласнаа харсан. Би өөрийнхөө санаа, бодолд тулгуурлан юм хийх зуураа үнэнийг хойш тавьж байж. Энэ хэвээрээ үргэлжлүүлбэл эрт орой хэзээ нэгэн цагт мууг үйлдэнэ. Энэ хэтэрхий аюултай байсан! Үүний зэрэгцээ би хүн чанар муутайгаа харсан. Би Бурханы хүслийг бодолцоогүй, чуулганы ашиг сонирхлыг үнэндээ хамгаалаагүй. Хүн чанар, эрүүл ухаантай хүн бол чуулганы ажил цалгардахыг харах үедээ цаг тухайд нь тусалж, сануулж, эсвэл удирдагчтай хамт үнэнийг эрж хайж, асуудлыг яаж шийдвэрлэхээ олж харах байсан. Гэтэл би удирдагчийнхаа ажилд байгаа асуудлыг харах үедээ эрж хайж, нөхөрлөхийн тулд асуудлыг хөндөөгүй. Харин ч асуудлыг нууж, өөрийгөө ялган таних чадвартай гэж бодуулахын тулд дээд түвшнийх нь удирдагчид мэдээлсэн. Эдгээр зүйлийг Ли эгчид шуудхан хэлэхийн оронд ар нуруу руу нь хутгалж, эгчийн асуудлыг мэдээлснээ ашиглан онгирох гэсэн. Би зүрх сэтгэлдээ хорлонтой, жигшүүртэй байснаа харсан. Энэ ухаарал зүрхийг минь шимшрүүлсэн. Би өөрийгөө тийм хүн гэж хэзээ ч төсөөлж байгаагүй. Би мэдээж үнэнийг ойлгоогүй, хуурамч удирдагчдыг ялган таньж чадаагүй, биеэ тоосон, эрүүл ухаангүй байсан. Ганцхан би л Ли эгч хуурамч удирдагч гэдгийг таньсан, би үнэний зарчмыг хамгийн сайн ойлгосон гэж бодоод, удирдагчаа мэдээлэх үедээ хөөрөн баярласан. Одоо ингээд бодоход, юу ч ойлгоогүй байснаа би ухаарлаа. Би бичиг үсэг, хоосон сургаалыг л ойлгосон хэр нь дүрмийг сохроор хэрэглэсэн. Үнэний зарчмыг ойлгоогүй мөртөө үр дагаврыг нь бодож үзэлгүйгээр мэдээлсэн. Ташаа мэдээлэл чуулганы ажилд нөлөөлж, Ли эгчийг хохироох эсэхийг бодолцож үзээгүй. Би Бурханы хүслийг анхаарахын тулд, эсвэл чуулганы ашиг сонирхлыг хамгаалахын тулд биш, онгирохын тулд л эгчийн асуудлыг мэдээлсэн гэдгээ ойлгосон. Би зарчимгүйгээр дур зоргоороо мэдээлсэн. Энэ нь Бурханы гэрийн хэвийн ажлыг үймүүлсэн биш үү? Би сайн үйл хуримтлуулаагүй, харин мууг үйлдэж байсан!

Хожим нь би Бурханы үгийг уншиж, удирдагч, ажилчдад хандах зарчмыг сурч авсан. Төгс Хүчит Бурхан ингэж хэлсэн байдаг: “Хүмүүс дэвшүүлж, хөгжүүлж байгаа хүмүүсээс ихийг хүлээж, бодит бус шаардлага тавих ёсгүй; тэгэх нь зохисгүй хэрэг, тэдний хувьд энэ нь, шударга бус болно. Та нар тэдний ажлыг хянаж, ажлынх нь явцад асуудал юм уу зарчмыг зөрчих зүйл олж илрүүлбэл тэр асуудлыг хөндөж, эдгээр хэрэг явдлыг шийдвэрлэхийн тулд үнэнийг эрж хайж болно. Тэднийг шүүж, яллаж, дайрч давшилж, гадуурхаж болохгүй, учир нь тэд ердөө хөгжих хугацаандаа байгаа бөгөөд тэднийг төгс болгуулсан хүмүүс гэж үзэж болохгүй, төгс юм уу үнэний бодит байдалтай хүмүүс гэж үзэж бүр ч болохгүй. Тэд та нартай адилхан: Сурч буй хугацаа нь энэ юм… Тэдэнд хандах хамгийн үндэслэлтэй зам юу вэ? Тэднийг жирийн хүн гэж бодож, эрж хайх шаардлагатай асуудал гарч ирэхэд тэдэнтэй нөхөрлөж, бие биеийнхээ хүч чадлаас суралцаж, бие биеэ нөхөх нь зөв юм. Нэмж хэлэхэд, удирдагчид болон ажилчид бодит ажил хийж байгаа эсэх, асуудлыг шийдвэрлэхийн тулд үнэнийг ашиглаж байгаа эсэхэд хяналт тавих нь хүн бүрийн үүрэг хариуцлага юм; эдгээр нь удирдагч эсвэл ажилчин шаардлагад нийцэх эсэхийг хэмжих стандарт, зарчим юм. Хэрэв тэд ерөнхий асуудлыг зохицуулж, шийдвэрлэж чаддаг бол тэд чадвартай гэсэн үг. Гэхдээ, энгийн асуудлыг ч зохицуулж, шийдэж чадахгүй бол удирдагч, ажилчин болоход тохиромжгүй бөгөөд хурдан халах ёстой. Өөр хэн нэгнийг сонго, Бурханы гэрийн ажлыг бүү саатуул. Бурханы гэрийн ажлыг саатуулах нь өөртөө болон бусдад хор хүргэж байгаа, хэнд ч сайнгүй хэрэг” (“Хуурамч удирдагчдыг ялган таних нь” ном). Бурханы үгийг уншсаныхаа дараа би удирдагч, ажилчдад яаж хандахаа ойлгосон. Бурханы гэрийн дэвшүүлсэн удирдагчид үнэнийг бүрэн ойлгодоггүй, төгс тохирсон байдаггүй, бүх ажлыг ойлгодоггүй, эсвэл юмыг яаж сайн хийхээ мэддэггүй. Тэд бас хэрэгжүүлэлтийн шатандаа байгаа, завхрал, гажуудал харуулж ч болно. Бид хүмүүст шударгаар хандах ёстой, тэднээс хэтэрхий ихийг шаардаж, бүх ажлыг төгс хийж, ямар ч гажуудал, хайнга явдал харуулахгүй бай гэж муйхраар шаардаж болохгүй. Харин ч бид ойлгож, хүлээцтэй байж, Бурханы гэрийн ажлыг хийхийн тулд хамтран ажиллах ёстой. Энэ нь Бурханы хүслийг анхаарч, зарчимд нийцүүлэн удирдагч, ажилчдад хандаж байгаа хэрэг. Бас бид удирдагчдын ажлыг хянах үүрэгтэй. Удирдагчдын маань үйлдэл үнэнтэй нийцэж байвал бид хүлээн авч, дуулгавартай дагах ёстой ч үйлдэл нь үнэний зарчимтай нийцэхгүй бол цаг тухайд нь асуудал дэвшүүлж, нөхөрлөж, тэдэнд туслах ёстой, ингэснээр тэд үүргийнхээ гажуудлыг ухаарч, даруйхан засаж чадна. Энэ нь тэдний амийн оролт, Бурханы гэрийн ажилд ашиг тустай. Үнэний зарчмаар, хэн нэгэн нь бодитой ажил хийдэггүй хуурамч удирдагч гэдэг нь тогтоогдвол түүнийг илчилж, мэдээлэх ёстой. Үүнийг ухаараад сэтгэл цэлмэж, ирээдүйд удирдагч, ажилчдад яаж хандахаа би мэдсэн.

Энэ удаа удирдагчаа мэдээлсэн минь буруу байсан ч би хуурамч удирдагчдыг ялган таних тухай үнэний зарим зарчмыг ойлгож авч, удирдагч, ажилчдад яаж хандах ёстойгоо мэдэж, өөрийнхөө завхарсан зан чанарыг бага зэрэг ойлгож, жаахан сургамж авсан даа. Бурханд талархъя!


22. Пасторт номлосон түүх

Энэ оны 4-р сарын нэг орой удирдагч гэнэтхэн надад тавь гаруй жил Бурханд итгэсэн нэг настай пастор Бурханы эцсийн өдрүүдийг ажлыг судлахыг хүсэж байна, тэр хүн бол Цаожя тосгоны Цао пастор гээд, намайг очиж гэрчлэл хий гэсэн. Цао пастор олон оронд номлол хийж байсан, сүсэг бишрэлээс нь болоод ХКН шоронд хориход ч Бурханаас татгалзаагүй, Эзэнд үнэхээр итгэдэг гэж удирдагч надад хэлсэн. Энэ бүгдийг сонсоод сайн мэдээ түгээж байхдаа уулзаж байсан олон пастор, ахлагчийг санахад, олонх нь Библийн үг, шашны үзэлтэй зууралдаад, Бурханы дуу хоолойг таньж, үнэнийг хүлээн авахад хэцүү байсан. Тэд байр суурь, орлогоо маш их эрхэмлэж, зарим нь Төгс Хүчит Бурханы үгийг сонсоод үнэн гэдгийг нь хүлээн зөвшөөрдөг ч Төгс Хүчит Бурханыг хүлээж авдаггүй байсан. Энэ настай пастор үнэхээр үнэнийг хүлээн авч чадах болов уу? Эсвэл бусдын адил шашны үзэлтэйгээ зууралдсаар байх болов уу? Хэдэн жил өөр үүрэг гүйцэтгээд хэсэг хугацаанд сайн мэдээ түгээгүй би Библийн мэдлэг, шашны үзлээр дүүрэн энэ настай пастортой одоо гэнэтхэн нүүр тулах ёстой болсон болохоор бас нэлээд сандарч байлаа. Би үнэнийг тодорхой нөхөрлөж, шашны үзлийг нь шийдвэрлэж чадахгүй бол үүргээ гүйцэтгэж чадаагүй хэрэг болох юм биш үү? Тэр үед надад Бурханы энэ үг бодогдсон: “Юмыг энгийн нүдээр харах боломжгүй үед хүмүүст итгэл шаардлагатай болдог бөгөөд үзлээ орхиж чадахгүй үед чинь чамд итгэл хэрэгтэй байдаг. Бурханы ажлын талаар тодорхой ойлголтгүй байх үедээ чиний хийх ёстой зүйл бол итгэлтэй байж, дороо бат зогсож, гэрчлэлд зогсох юм” (Үг. I Боть: Бурханы илрэлт ба ажил. Төгс болгуулах хүмүүс цэвэршүүлэлт туулах ёстой). “Ариун Сүнс энэ зарчмаар ажилладаг: Хүмүүсийн хамтын ажиллагаагаар дамжуулан, мөн идэвхтэй залбирч, хайж, Бурханд ойртож байгаагаар дамжуулан үр дүнд хүрч чаддаг бөгөөд тэднийг Ариун Сүнс гэрэлтүүлж, гэгээрүүлж чаддаг. Ариун Сүнс ганцаараа үйлддэг, эсвэл хүн ганцаараа хийдэг юм биш. Хоёулаа зайлшгүй шаардлагатай бөгөөд хүмүүс хамтран ажиллаж, Бурханы шаардлагуудын стандартад хүрэхээр эрэлхийлэх тусам, Ариун Сүнсний ажил төдий чинээ их болдог” (Үг. I Боть: Бурханы илрэлт ба ажил. Бодит байдлыг хэрхэн мэдэх тухай). Энэ үнэн. Сайн мэдээг хүлээн авах боломжтой энэ хүнтэй уулзах нь Бурханы зохицуулалт байсан. Өмнө нь би пастор, ахлагч нарт сайн мэдээ номлоод бүтэлгүйтсэн ч бүгдийг нь Бурханы эцсийн өдрүүдийн ажлыг хүлээн авах чадваргүй гэж хэлж болохгүй. Би Бурханд итгэх ёстой, хамтран ажилласнаар бодит төлөөс төлөх ёстой байсан. Бурханы хонь үнэнийг хүсэмжилж, үнэн замыг судлахыг хүсэж байгаа цагт Бурханы дуу хоолойг сонсдог, Бурханы эцсийн өдрүүдийн ажлыг Цао пасторт гэрчлэх нь миний үүрэг байсан. Өчүүхэн төдий ч гэсэн найдвар байгаа л бол би бууж өгч болохгүй. Миний хариуцлага бол Бурханд найдаж, хайр, тэвчээртэйгээр нөхөрлөх, тэгсэн цагт өртэй болж, харамсахгүй. Ингэж бодоод эцэст нь надад итгэл төрсөн.

Цао пастортай уулзаад Эзэн эргэн ирэх талаар юу гэж боддогийг нь асуухад пастор надад нухацтайгаар “Хорь гаруй жилийн өмнө хэдэн хүн надад сайн мэдээг хэдэн удаа номлож, Төгс Хүчит Бурхан бол эргэн ирсэн Эзэн Есүс, эцсийн өдрүүдэд үнэнийг илэрхийлж, шүүлтийн ажил хийж байгаа гэж гэрчилсэн. Бурханы өмнөх үг, ажил Библид тэмдэглэгдсэн, одоо Эзэн Есүс эргэн ирээд, шинэ үгийг илэрхийлээд байна, Төгс Хүчит Бурханы шинэ үгийг уншиж, үнэхээр хүлээж авч байж л үнэнийг ойлгож, Бурханаар авруулж чадна гэж тэд хэлсэн. Үүнийг сонсоод би хүлээж авч чадаагүй. ‘Бүх судар Бурханы онгодыг хүртсэн’ гэж Паул маш тодорхой хэлсэн. (2 Тимот 3:16). Энэ нь Библи бол Бурханы үг, Христийн шашны сургаал гэсэн үг, үүнийг үгүйсгэж болохгүй. Тэнгэр, газар өнгөрөн одовч Бурханы үг үлдэх учраас итгэгчид цаг үргэлж Библийг уншиж, даган мөрдөх ёстой. Би тэдний буруу гэдэгт итгэлтэй байсан тул тэдэнтэй дахиж нөхөрлөхийг хүсээгүй” гэсэн. Би пасторт “Цао пастор оо, таныг яагаад тэгж бодож байгааг би ойлгож байна. Шашны ертөнцийн ихэнх хүн Паулын үгэнд үндэслээд Библийн бүх үг бол Бурханы үг гэж шийдсэн. Гэхдээ энэ мэдэгдэл баримттай үнэхээр нийцдэг гэж үү?” гэхэд Цао пастор: “Мэдээж нийцэлгүй яах вэ” гэж хариулсан. Би пасторт “Библи бүхэлдээ Бурханы үг мөн эсэх талаар Төгс Хүчит Бурханы үг аль эрт яг таг хариулт өгчихсөн. Тэр үгийг одоо хоёулаа уншвал ямар вэ?” гэхэд пастор нухацтай хараад, тээнэгэлзсэнээ толгой дохиж, “Хоёулаа энд байгаа хойно, тэгье дээ” гэсэн. Тэгээд бид Төгс Хүчит Бурханы үгийг уншсан.

Төгс Хүчит Бурхан ингэж хэлсэн байдаг: “Өнөөдөр, Библи бол Бурхан, Бурхан бол Библи гэж хүмүүс итгэдэг. Иймээс ч тэд Библийн бүх үг бол зөвхөн Бурханы хэлсэн үг бөгөөд тэдгээрийг бүгдийг нь Бурхан хэлсэн гэж итгэдэг. Хэдийгээр Хуучин болон Шинэ Гэрээний жаран зургаан номыг бүгдийг нь хүмүүс бичсэн боловч тэдгээрт бүгдэд нь Бурханы онгод өгөгдсөн бөгөөд Ариун Сүнсний айлдварын тэмдэглэл байсан гэж ч Бурханд итгэдэг хүмүүс боддог. Энэ нь хүний эндүү ташаа ойлголт бөгөөд баримтуудтай огтхон ч нийцдэггүй. Үнэндээ зөгнөлийн номноос гадна, Хуучин Гэрээний ихэнх нь түүхэн тэмдэглэл юм. Шинэ Гэрээний зарим захидал хүмүүсийн туршлагаас бий болсон, зарим нь Ариун Сүнсний гэгээрлээс гарсан; жишээлбэл, Паулын захидлууд хүний ажлаас үүсэн гарсан, тэдгээр нь бүгд Ариун Сүнсний гэгээрлийн үр дүн байсан бөгөөд чуулгануудын төлөө бичигдсэн, чуулганы ах эгч нарт зориулсан сургамж, зоригжуулалтын үгс байсан юм. Тэдгээр нь Ариун Сүнсний хэлсэн үг биш—Паул Ариун Сүнсний өмнөөс ярьж чадахгүй, тэрээр эш үзүүлэгч ч байгаагүй, тэр ч бүү хэл, Иоханы харсан үзэгдлийг хараагүй. Түүний захидлууд Ефес, Филаделфи, Галатын чуулганууд болон бусад чуулганд зориулан бичигдсэн. Тиймээс Шинэ Гэрээний Паулын захидлууд нь чуулгануудад зориулж бичсэн Паулын захидлууд байсан бөгөөд Ариун Сүнсний онгод биш, мөн Ариун Сүнсний шууд айлдвар ч биш байсан. Тэдгээр нь ердөө л ажлынхаа явцад чуулгануудад бичсэн Паулын сургамж, тайтгаруулалт, зоригжуулалтын үгс байв. Иймээс тэдгээр нь ч бас тухайн үеийн Паулын ихэнх ажлын тэмдэглэл юм. Тэдгээрийг Эзэн доторх бүх ах эгч нарт зориулж бичсэн, ингэснээр тухайн үеийн чуулгануудын ах эгч нар түүний зөвлөгөөг дагаж, Эзэн Есүсийн гэмшлийн замыг даган мөрдөх байлаа” (Үг. I Боть: Бурханы илрэлт ба ажил. Библийн талаар 3). “Библид байгаа бүхэн нь Бурханы биечлэн хэлсэн үгийн тэмдэглэл биш. Библи нь зүгээр л Бурханы ажлын өмнөх хоёр үе шатыг баримтжуулдаг бөгөөд үүний нэг хэсэг нь эш үзүүлэгчдийн зөгнөлүүдийн тэмдэглэл, нөгөө хэсэг нь эрин үеүдийн туршид Бурханы ашиглаж байсан хүмүүсийн бичсэн туршлага, мэдлэг юм. Хүний туршлагад хүний санаа бодол, мэдлэг холилддог ба үүнээс зайлсхийх аргагүй. Библийн олон номд хүний үзэл, хүний өрөөсгөл хандлага, утгагүй ойлголт байдаг. Мэдээж үгийн ихэнх нь Ариун Сүнсний гэгээрэл, гэрэлтүүлэлтийн үр дүн бөгөөд тэдгээр нь зөв ойлголт юм—гэхдээ тэдгээрийг үнэний зөв зүйтэй илэрхийлэл гэж хэлж болохгүй. Зарим зүйлийн талаарх тэдний үзэл бодол нь хувийн туршлагаас гарсан мэдлэг, эсвэл Ариун Сүнсний гэгээрлээс цаашгүй. Эш үзүүлэгчдийн зөгнөлийг Бурхан биечлэн зааварчилсан: Исаиа, Даниел, Езра, Иеремиа, Езекиел гэх мэт хүмүүсийн зөгнөлүүд нь Ариун Сүнсний шууд заавраас ирсэн, энэ хүмүүс зөнчид байсан ба зөгнөлийн Сүнсийг хүлээн авсан, мөн бүгд Хуучин Гэрээний эш үзүүлэгчид байсан юм. Хуулийн эрин үед, Еховагийн онгодыг хүртсэн энэ хүмүүс олон зөгнөл хэлж, үүнийг нь Ехова шууд зааварчилж байв” (Үг. I Боть: Бурханы илрэлт ба ажил. Библийн талаар 3).

Бурханы үгийг уншиж байхад Цао пастор чих тавин сонсож, үе үе толгой дохиж байлаа. Дараа нь би ингэж нөхөрлөсөн: “Төгс Хүчит Бурханы үг маш тодорхой, Библи Бурханы ажлын эхний хоёр үе шатыг л тэмдэглэсэн. Ехова Бурхан, Эзэн Есүсийн үг, эш үзүүлэгчдээр дамжуулан хэлсэн Бурханы үгээс бусад нь түүхэн тэмдэглэл, хүний туршлага юм. Библи Бурханы үгийг агуулаад зогсохгүй, хүний, Сатаны үгийг ч бас агуулдаг. Бид эдгээрийг хольж хутгагүй, хооронд нь ялгаж салгах ёстой. Хуучин гэрээнд Исаиа, Елиа, Езекиел гэх мэт эш үзүүлэгчдийн зөгнөлийг тэмдэглэсэнтэй л адилхан. Тэдний үгийн өмнө үргэлж ‘Ехова ингэж айлдсан’, эсвэл ‘Ехова түүнд ингэж хэлсэн’ гэх мэтийн үг байдаг нь тэд Бурханы үгийг шууд дамжуулж байсныг баталдаг. Харин захидлууд бол хүний туршлага, хүний тэмдэглэл юм. Паулын захидал гэх мэтийн чуулганд бичсэн захидлууд нь Паулын өөрийнх нь туршлага, ойлголт байсан. Тэр үед ах эгч нар Паулын захидлыг хүлээж аваад, ‘Паулаас захидал ирлээ’ гэдэг байснаас хэзээ ч ‘Бурханы үг ирлээ’ гэдэггүй байсан, тийм биз дээ? Тиймээс захидлуудыг Бурханы үг гэж хэлж болохгүй. Библи дэх хүний, Сатаны үгийг аваад Бурханы үг гэж хэлэх нь доромжлол биш гэж үү? Тэгэхээр ‘Библи бүхэлдээ Бурханы онгодыг хүртсэн, энэ нь бүхэлдээ Бурханы үг’ гэдэг итгэл үнэмшил нь үндсээрээ буруу гэсэн үг юм.”

Намайг ярьж дуусахад пастор гайхсан, тэгээд догдолсон байдлаар “Теологийн багш маань Библи дэх бүх зүйл бүхэлдээ Бурханы онгодыг хүртсэн, Бурханы үг гэж хэлж байсныг би санаж байна. Энэ бүх жилүүдэд бид ингэж л хэлж ирсэн. Паул буруу хэлсэн юм гэж үү?” гэсэн. Пасторын ингэж асуухыг сонсоод зүрх минь дэлслээ. Би толгой дохиж байгааг нь харсан болохоор ойлгоод байна гэж бодсон ч огт ойлгоогүй байв. Цао пастор яг л тэр шашны удирдагчид шиг Бурханы үгийг ойлгож чадахгүй юм гэж үү? Гэхдээ дараа нь би: “Энэ настай пастор хэдэн арван жил шашны үзэлтэй зууралдсан юм чинь тэрийгээ амархан хаяж чадна гэж үү? Би тэвчээртэй нөхөрлөх ёстой” гэж бодсон. Дараа нь намайг “Одоохондоо Паулын зөв, буруу байсан талаар санаа зовохоо больё. Библийг яаж эмхэтгэснийг Цао пастор та мэдэж байгаа. Эзэнээс хойш хэдэн жилийн дараа Паул 2 Тимотыг бичсэн билээ?” гэхэд пастор тээнэгэлзэлгүйгээр жар гаруй жилийн дараа гэсэн. “Тэгвэл Эзэнээс хойш хэдэн жилийн дараа Шинэ гэрээг эмхэтгэсэн билээ?” гэхэд пастор гурван зуу гаруй жилийн дараа гэсэн. Тиймээс би: “Тэгвэл одоо бодоод үзье. Паул 2 Тимотыг бичих үед Шинэ Гэрээ байсан уу?” гэхэд пастор цочирдон “Байгаагүй” гэсэн. Би үргэлжлүүлэн “Байгаагүй юм бол ‘Бүх судар Бурханы онгодыг хүртсэн’ гэдэг Паулын үгэнд Шинэ Гэрээ хамаарах уу?” гэхэд пастор нүдээ томруулан, “Би ойлголоо. Паулын үгэнд Шинэ Гэрээ хамаарах боломжгүй юм байна. Бурханд талархъя! Би урьд нь яагаад энэ талаар бодоогүй юм бэ? Энэ олон жил итгэхдээ ‘Бүх судар Бурханы онгодыг хүртсэн, бүгд Бурханы үг’ гэж үргэлж итгэж, энэ талаар хаа сайгүй номлосон. Энэ үгийн үнэн эсэхэд хэзээ ч эргэлзэж байгаагүй. Энэ нөхөрлөлөөс би одоо ойлголоо, Библи тэр чигтээ Бурханы үг биш юм байна, би олон арван жилийн үзлээ залруулах ёстой. Бурханд талархъя!” гэсэн. Цао пасторын үзэл шийдвэрлэгдсэнийг хараад би сайн мэдээ номлохдоо илүү итгэлтэй болсон.

Тэгээд би пасторт “Бурхан эцсийн өдрүүдэд шүүлтийн ажлаа хийхээр махбод болж, олон сая үнэний үгийг илэрхийлж, Библийн нууцуудыг тайлаад зогсохгүй, Бурханы ажлын гурван үе шат, Бурханы нэрс, Бурхан махбодтой болохын нууц гэх мэт Бурханы 6,000 жилийн удирдлагын төлөвлөгөөний бүх нууцыг тайлсан. Төгс Хүчит Бурхан бас хүнийг Сатан завхруулсан тухай үнэн, Бурханыг эсэргүүцдэг хүний сатанлаг уг чанар, янз бүрийн сатанлаг зан чанарыг илчилж, нүглээс зугтах, Бурханаар авруулах арга замыг бидэнд хэлж өгсөн. Төгс Хүчит Бурханы илэрхийлсэн энэ үнэн бол чуулгануудад хандсан Ариун Сүнсний үг, эцсийн өдрүүдэд хүн төрөлхтөнд Бурханы өгсөн мөнх амийн зам, аврагдаж, Бурханы хаанчлалд орох цорын ганц арга зам мөн” гэж нөхөрлөсөн. Пастор хүлээж авсан ч Бурхан эцсийн өдрүүдэд махбод болохдоо эмэгтэй хүн болсон талаар үзэлтэй байсан. Тэгээд надад “Эгч ээ, Төгс Хүчит Бурханы шүүж, цэвэрлэх ажлыг би одоо хүлээж авч чадна, гэхдээ Эзэн Есүс эмэгтэй хүн болж махбод болсон гэж та яаж гэрчилж чадаж байна вэ? Түрүүчийн удаа ирэхдээ Эзэн Есүс эрэгтэй байсан, тэгээд ч Библид Түүнийг үргэлж ‘Хүү’ гэж хэлдэг учраас Эзэн Есүс эргэж ирэхдээ эрэгтэй байх ёстой. Яаж эмэгтэй хүн байж болох юм бэ? Санаанд багтамгүй юм. Энэ талаар надад дахиад жаахан нөхөрлөж болох уу?” гэсэн. Би: “Эзэн Есүс эрэгтэй хүн болж ирсэн болохоор гарцаагүй эмэгтэй биш, эрэгтэй хүн болж эргэж ирнэ гэж хэдэн мянган жилийн турш бүх итгэгч бодож байсан. Гэтэл Төгс Хүчит Бурхан эцсийн өдрүүдэд эмэгтэй хүн болж махбод болсон нь олон хүний хувьд хүлээж авахад хэцүү байдаг. Гэхдээ хүмүүс ямар нэг зүйлийн талаар үзэлтэй байх тусам илүү их үнэнийг олж мэдэх хэрэгтэйг бид ойлгох ёстой. Библид Эзэн Есүс эргэн ирэх тухай зөгнөхдөө үргэлж ‘Хүний Хүү’, ‘хүний Хүүгийн ирэлт’, ‘хүний Хүү ирнэ’, ‘хүний Хүү Өөрийн өдөртөө’ гэдэг. Энэ ‘хүний Хүү’ гэдэг нь юу гэсэн үг вэ? Ингэж дурдаж байгаа нь хүнээс төрсөн, хэвийн хүн чанартай хүн гэсэн үг, эрэгтэй, эмэгтэй байх нь хамаагүй. Тэгвэл Эзэн Есүс ‘хүний Хүү’ гэдэг үгийг яагаад ахин дахин онцолсон бэ? Эцсийн өдрүүдэд Бурхан гарч ирж, ажиллахын тулд хүний Хүү болж, бие махбодоор эргэн ирнэ гэдгийг Эзэн Есүс бидэнд хэлж байсан ч эцсийн өдрүүд дэх хүний Хүү эрэгтэй байх уу, эмэгтэй байх уу гэдгийг хэзээ ч хэлээгүй. Тиймээс хүмүүс яаж энэ шийдвэрийг гаргаж болох билээ? Эхлэл 1-р бүлгийн 27-р эшлэлд юу байдгийг бид бүгд мэднэ: ‘Ингээд Бурхан хүнийг Өөрийн дүр төрхөөр бүтээж, Бурханы дүр төрхөөр түүнийг бүтээжээ; эрэгтэй, эмэгтэй хүнийг Тэр бүтээв.’ Бурхан анхнаасаа эрэгтэй, эмэгтэй хүнийг Өөрийн дүрээр бүтээсэн гэдгийг эндээс бид харж болно. Хэрвээ бид Бурханыг эрэгтэй гэж тодорхойлбол Бурхан эмэгтэй хүнийг ч бас Өөрийн дүрээр бүтээснийг яаж тайлбарлах вэ? Бид өөрсдийн үзэл, төсөөлөлд үндэслэж Бурханыг хязгаарлаж болохгүй” гэсэн. Тэгээд Төгс Хүчит Бурханы үгийн зарим хэсгийг Цао пасторт уншиж өгсөн.

Төгс Хүчит Бурхан ингэж хэлсэн байдаг: “Бурханы хийсэн ажлын үе шат болгон өөрийн гэсэн бодит ач холбогдолтой. Тухайн үед Есүс ирэхдээ эрэгтэй хэлбэрээр ирсэн бол Бурхан энэ удаад эмэгтэй хэлбэрээр ирсэн. Үүнээс чи, Бурхан эрэгтэй, эмэгтэй хүнийг хоёуланг нь бүтээсэн нь Өөрийнх нь ажилд хэрэгтэй байж болохыг харж чадах ба Түүнд хүйсийн ялгаа байдаггүй. Түүний Сүнс ирэхдээ Өөрийн хүссэн ямар ч махбодыг сонгон авч болох бөгөөд тэрхүү махбод Түүнийг төлөөлж чадна; эрэгтэй ч бай, эмэгтэй ч бай, Түүний махбод болсон бие мөн л бол Бурханыг төлөөлж чадна. Хэрвээ Есүс ирэхдээ эмэгтэй хүн болж гарч ирсэн бол, өөрөөр хэлбэл, Ариун Сүнснээс хүү биш, харин охин олдсон бол ажлын тэрхүү үе шат мөн л адилхан гүйцэлдэх байв. Хэрвээ тийм байсан бол ажлын одоогийн үе шатыг эрэгтэй хүн гүйцэлдүүлэх байсан, тэгсэн ч ажил мөн л адилхан хийгдэж дуусах байв. Үе шат бүрд хийгдсэн ажил өөрийн гэсэн ач холбогдолтой; ажлын аль ч үе шат давтагддаггүй, нөгөөтэйгөө ч зөрчилддөггүй” (Үг. I Боть: Бурханы илрэлт ба ажил. Хоёр удаа бие махбодтой болох нь бие махбодтой болохын ач холбогдлыг гүйцээдэг). “Хүйсийн хувьд нэг нь эрэгтэй, нөгөө нь эмэгтэй бөгөөд үүгээр Бурхан бие махбодтой болохын утга учрыг биелүүлж, Бурханы талаарх хүний үзлийг арилгадаг: Бурхан эрэгтэй, эмэгтэй аль нь ч болж чадах ба мөн чанартаа бол бие махбодтой болсон Бурхан хүйсгүй юм. Тэрээр эрэгтэй, эмэгтэй хүнийг хоёуланг нь бүтээсэн бөгөөд Түүний хувьд хүйсийн ялгаа байхгүй” (Үг. I Боть: Бурханы илрэлт ба ажил. Бурханы оршдог махбодын мөн чанар). “Хэрвээ Бурхан зөвхөн эрэгтэй болж махбодод ирсэн бол хүмүүс Түүнийг эрэгтэй гэж, эрэгтэй хүмүүсийн Бурхан гэж хязгаарлах байсан бөгөөд Тэр бол эмэгтэйчүүдийн Бурхан гэдэгт хэзээ ч итгэхгүй байх байв. Эрэгтэйчүүд тэгээд, Бурхан бол эрэгтэй хүмүүстэй адилхан хүйстэй, Бурхан бол эрэгтэйчүүдийн тэргүүн гэж үзэх байлаа—тэгвэл эмэгтэйчүүд яах вэ? Энэ бол шударга бус; энэ нь ялгаварласан хандлага биш гэж үү? Хэрвээ тийм байсан бол Бурханы аварсан хүмүүс бүгд Түүнтэй адил эрэгтэй байх байсан бөгөөд ганц ч эмэгтэй хүн аврагдахгүй байх байсан юм. Бурхан хүн төрөлхтнийг бүтээхдээ Адамыг бүтээсэн, мөн Еваг бүтээсэн. Тэрээр Адамыг бүтээснээр үл барам, эрэгтэй, эмэгтэй хүнийг хоёуланг нь Өөрийнхөө дүрээр бүтээсэн юм. Бурхан зөвхөн эрэгтэйчүүдийн Бурхан биш—Тэр бас эмэгтэйчүүдийн Бурхан” (Үг. I Боть: Бурханы илрэлт ба ажил. Бурханы ажлын үзэгдэл 3).

Би үргэлжлүүлэн нөхөрлөж, “Бурхан анх эрэгтэй, эмэгтэй хүнийг Өөрийн дүрээр бүтээсэн гэдгийг бид бүгд мэдэх учраас мэдээж Бурхан эрэгтэй махбодтой болж болно, бас эмэгтэй махбодтой ч болж болно. Бурхан хоёр удаа эрэгтэй хүн болж махбод болсон бол хүмүүс Бурханыг хязгаарлаж, Бурхан эмэгтэй биш, зөвхөн эрэгтэй болж махбодтой болж чадна, Бурхан эмэгтэй хүмүүсийн биш, эрэгтэй хүмүүсийн л Бурхан гэж бодож магадгүй, ингэх нь Бурханы талаарх асар буруу ойлголт биш үү? Ингэвэл эмэгтэйчүүдийг мөнхөд ялгаварлаж, эмэгтэй хүмүүст үнэхээр шударга бус хандана гэсэн үг. Бурхан зөвт учраас эхлээд эрэгтэй хүн болж махбодтой болоод, эцсийн өдрүүдэд эмэгтэй болсон. Энэ нь маш ач холбогдолтой, Бурханы зөвт зан чанарыг, бас Бурхан эрэгтэй, эмэгтэй хүнд эрх тэгш ханддагийг төгс харуулж, эрэгтэй, эмэгтэй хүмүүсийг Бурхан бүтээсний утга учрыг гүйцэлдүүлсэн. Үнэн хэрэгтээ Бурхан эрэгтэй, эмэгтэй болж махбод болох нь хамаагүй, энэ хүн үнэнийг илэрхийлж, хүн төрөлхтнийг аврах ажлыг хийж чадаж л байвал Бурханыг төлөөлж чадна, бие махбодтой болсон Бурхан Өөрөө мөн. Эцсийн өдрүүдэд Төгс Хүчит Бурхан ирж, хүнийг ариусгаж, аврах бүх үнэнийг илэрхийлэн, эцсийн өдрүүд дэх шүүлтийн ажлаа хийж, Хаанчлалын эрин үеийг авчирч, Нигүүлслийн эрин үеийг төгсгөж байна. Энэ нь Төгс Хүчит Бурхан бол бие махбодтой болсон Бурхан, эргэн ирсэн Эзэн Есүс гэдгийг бүрэн нотолдог” гэсэн.

Тэр үед Цао пастор надад нэлээд нухацтайгаар “Эгч ээ, таны хэлсэн бүхэн үндэслэлтэй, би няцааж чадахгүй юм байна. Гэхдээ нэг зүйлийг сайн ойлгодоггүй ээ. Эхлэл 3:16-д Бурхан ингэж хэлсэн байдаг: ‘Эр нөхрөө чи эрмэлзэнэ, нөхөр чинь чамайг захирах болно.’ бас 1 Коринт 11:3-т ‘Эмэгтэй хүний тэргүүн бол эрэгтэй хүн’ гэсэн байдаг. Энэ бичвэрүүдээс бид эмэгтэй хүн бол завхралын эх үүсвэр, эрэгтэй хүнд захирагдана гэдгийг харж болно. Тэгвэл Эзэн яаж эмэгтэй хүн болж эргэж ирэх юм бэ?” гэсэн. Цао пасторын үгийг сонсоод би: “Би танд Бурханы маш олон үгийг уншиж өгч, ингэж их нөхөрлөсөн байхад Бурханыг эрэгтэй гэж хязгаарласан хэвээр, эмэгтэй хүн болж бие махбодтой болсон баримтыг хүлээж авч чадахгүй байна. Та үзлээ амархан хаяж чадахгүй бололтой” гэж бодсон. Гэвч дараа нь “Судрын талаарх ойлголт нь гажуудсаны улмаас л ийм үзэлтэй байгаа. Хэрвээ пастор үнэнийг ойлговол энэ үзэл нь арилна” гэж бодогдсон. Би пасторт “Цао пастор аа, Төгс Хүчит Бурхан энэ талаар маш тодорхой ярьсан. Юу гэж хэлснийг нь харцгаая” гэсэн.

Төгс Хүчит Бурхан ингэж хэлсэн байдаг: “Урьд нь, эрэгтэй хүн эмэгтэй хүний тэргүүн байсан гэж хэлэх үед энэ нь могойд мэхлэгдсэн Адам, Евад чиглэсэн болохоос бус, анх Еховагийн бүтээсэн эрэгтэй, эмэгтэй хүн рүү чиглээгүй юм. Мэдээж эмэгтэй хүн нөхөртөө дуулгавартай байж, түүнийг хайрлах ёстой, нөхөр нь гэр бүлээ тэжээж, тулж түшиж сурах ёстой. Энэ нь Еховагийн тогтоосон хууль, зарлиг бөгөөд хүн төрөлхтөн газар дээрх амьдралдаа үүнийг дагаж мөрдөх ёстой. Ехова эмэгтэй хүнд, ‘Эр нөхрөө чи эрмэлзэнэ, нөхөр чинь чамайг захирах болно’ гэж хэлсэн. Хүн төрөлхтөн (өөрөөр хэлбэл, эрэгтэй, эмэгтэй хүн хоёулаа) Еховагийн ноёрхол дор хэвийн амьдралаар амьдарч, хүн төрөлхтний амьдрал зохион байгуулалттай, зөв зохистой дэг журмаа алдахгүй байгаасай гэсэндээ Тэр ингэж хэлсэн юм. Тиймээс Ехова эрэгтэй, эмэгтэй хүн хэрхэн үйлдэх ёстой талаар зөв зохистой дүрэм журам гаргасан, гэхдээ энэ нь газар дээр амьдарч байгаа бүх бүтээгдсэн зүйлд хамаатай байсан бөгөөд Бурханы махбод болсон биед ямар ч хамаагүй байлаа. Бурхан яаж Өөрийн бүтээсэн зүйлстэй адил байж болох юм бэ? Түүний үг Өөрийнх нь бүтээл болох хүн төрөлхтөн рүү л чиглэж байсан; хүн төрөлхтнийг хэвийн амьдралаар амьдруулахын тулд Тэр эрэгтэй, эмэгтэй хүнд зориулж дүрэм журам тогтоосон билээ. Анх Ехова хүн төрөлхтнийг бүтээхдээ хоёр төрлийн хүнийг буюу эрэгтэй, эмэгтэй хүнийг хоёуланг нь бүтээсэн; иймээс Түүний махбод болсон бие ч бас эрэгтэй, эмэгтэй болж хуваагддаг. Тэр Адам, Ева хоёрт хэлсэн үгэндээ үндэслэн Өөрийн ажлыг шийдээгүй. Тэр хоёр удаа махбод болсон нь бүхэлдээ, хүн төрөлхтнийг анх бүтээх үеийн Түүний бодлын дагуу тодорхойлогдсон, өөрөөр хэлбэл, ялзруулагдахаас өмнөх эрэгтэй, эмэгтэй хүнд үндэслэн Тэрээр хоёр удаа бие махбодтой болох ажлаа гүйцэтгэсэн юм… Ехова хоёр удаа махбод болох үед Түүний махбодын хүйс нь могойд мэхлэгдээгүй эрэгтэй, эмэгтэй хүнтэй хамаатай байсан; могойд мэхлэгдээгүй эрэгтэй, эмэгтэй хүний дагуу Тэр хоёр удаа махбод болсон юм. Есүсийн эрэгтэй чанар нь могойд мэхлэгдсэн Адамтай адил байсан гэж бүү бод. Тэр хоёр хоорондоо огт хамаагүй бөгөөд тэд бол өөр өөр шинж чанартай хоёр эрэгтэй юм. Есүсийн эрэгтэй чанар нь Тэрээр бүх эрэгтэй хүний бус, бүх эмэгтэй хүний тэргүүн гэдгийг баталж байгаа хэрэг биш биз дээ? Тэр бүх Иудейн (эрэгтэй болоод эмэгтэй аль алийг нь багтаагаад) Хаан биш гэж үү? Тэр бол Бурхан Өөрөө бөгөөд зөвхөн эмэгтэй хүний тэргүүн биш, бас эрэгтэй хүний ч тэргүүн юм. Тэрээр бүх бүтээлийн Эзэн бөгөөд бүх бүтээлийн тэргүүн билээ. Есүсийн эрэгтэй чанар нь эмэгтэй хүний тэргүүн байхын бэлгэ тэмдэг гэж чи яаж тодорхойлж чадаж байна вэ? Энэ нь доромжлол биш гэж үү? Есүс бол ялзруулагдаагүй эрэгтэй. Тэр бол Бурхан; Тэр бол Христ; Тэр бол Эзэн. Тэр яаж ялзарсан Адамтай адилхан эрэгтэй байх юм бэ? Есүс бол хамгийн ариун Бурханы Сүнсний өмссөн махбод юм. Тэр бол Адамын эрэгтэй чанарыг эзэмшдэг Бурхан гэж чи яаж хэлж чадаж байна вэ? Тэр тохиолдолд Бурханы бүх ажил буруу байх байсан биш гэж үү? Ехова могойд мэхлэгдсэн Адамын эрэгтэй чанарыг Есүсийн дотор нэгтгэх байсан уу? Өнөө үеийн бие махбодтой Бурхан нь хүйсээрээ Есүсээс ялгаатай боловч уг чанараараа адилхан бие махбодтой болсон Бурханы ажлын өөр нэг тохиолдол биш гэж үү? Могойд эхлээд мэхлэгдсэн хүн нь эмэгтэй байсан учраас бие махбодтой болсон Бурхан эмэгтэй байж болохгүй гэж чи одоо ч хэлж зүрхлэх үү? Эмэгтэй хүн бол хамгийн бузар бөгөөд хүн төрөлхтний ялзралын эх сурвалж тул Бурхан эмэгтэй хүнтэй адил махбод болж болохгүй гэж мөн л хэлж зүрхлэх үү? Чи, ‘эмэгтэй хүн үргэлж эрэгтэй хүнд дуулгавартай байх ёстой, хэзээ ч Бурханыг илэрхийлж, эсвэл шууд төлөөлж чадахгүй’ гэж хэлж зүрхэлсээр л байна уу?” (Үг. I Боть: Бурханы илрэлт ба ажил. Хоёр удаа бие махбодтой болох нь бие махбодтой болохын ач холбогдлыг гүйцээдэг).

Би үргэлжлүүлэн “Төгс Хүчит Бурханы үгээс бидний харж байгаагаар, ‘Эр нөхрөө чи эрмэлзэнэ, нөхөр чинь чамайг захирах болно,’ гэж эмэгтэй хүнд Бурхан хэлсэн нь завхарсан хүн төрөлхтөнд тавих Бурханы шаардлага, хязгаарлалт байсан, ингэснээр завхарсан хүн төрөлхтөн Ехова Бурханы ноёрхол дор дэг журамтай амьдарч чадах байлаа. Энэ шаардлага нь бие махбодтой болсон Бурхантай огт хамаагүй. Яг л Хуучин Гэрээнд Ехова Бурхан Амралтын өдрийг сахихыг хүнд тушаасантай адил. Энэ нь хүнээс Бурханы шаардсан зүйл болохоос хүн Эзэн Есүсээс ингэж шаардаж болохгүй. Яг л Эзэн Есүсийн хэлснээр ‘Хүн Амралтын өдрийн төлөө биш, Амралтын өдөр хүний төлөө бий болсон. Тиймээс хүний Хүү бол Амралтын өдрийн ч Эзэн мөн’ (Марк 2:27–28). Тиймээс, хэдийгээр Библид ‘Эр нөхрөө чи эрмэлзэнэ, нөхөр чинь чамайг захирах болно’ (Эхлэл 3:16), ‘Эмэгтэй хүний тэргүүн бол эрэгтэй хүн’ (1 Коринт 11:3), гэж хэлдэг ч энэ нь бие махбодтой болсон Бурхантай огт хамаагүй. Бие махбодтой болсон Бурхан эмэгтэй, эрэгтэй байх нь хамаагүй, энэ нь үргэлж Бурханы Сүнсний өмссөн махбод, үргэлж Бурхан Өөрөө байна. Хэрвээ хүн эдгээр үгийг ашиглан Бурхан бол эрэгтэй хүн, харин эмэгтэй хүн болж чадахгүй гэж хязгаарлан, эцсийн өдрүүдэд бие махбодтой болсон Бурханыг үгүйсгэвэл, бие махбодтой болсон Бурханыг завхарсан хүнтэй нэг ангилалд оруулж байгаа хэрэг биш үү? Энэ нь Бурханы эсрэг доромжлол биш үү?” гэсэн. Миний үгийг сонсоод пастор цочирдон гайхаж, тун нухацтайгаар “Эгч ээ, Эзэн махбодоор ирсэн болохоор хүн болж төрөөд, хүйстэй байх ёстой. Эзэн энэ удаа эмэгтэй хүн болж бие махбодтой болсон гэдгийг би шууд хүлээж авч чадахгүй нь. Би Эзэнд залбирч, намайг гэгээрүүлэхийг гуйх хэрэгтэй байна” гэсэн. Пасторын ингэж хэлэхийг сонсоод миний сэтгэл бага зэрэг түгшиж, гайхширсан. Намайг ингэж их нөхөрлөж байхад пастор үзлээ яагаад хаяж чадахгүй байгаа юм бэ? Яг юу болоод байна вэ? Пастор Бурханы үгийг ойлгож чадаагүй юм гэж үү? Бурханы хоньдын нэг биш гэж үү? Би пастортой үргэлжлүүлэн ярих хэрэгтэй юу? Үүнээс би ямар сургамж авах ёстой вэ? Би зүрх сэтгэлдээ Бурханд залбирсан.

Дараа нь Бурханы үгийг санасан юм: “Сайн мэдээ түгээхдээ чи хариуцлагаа биелүүлж, сайн мэдээг түгээж буй хүн бүрдээ чин сэтгэлээсээ хандах ёстой. Бурхан хүмүүсийг чадах чинээгээрээ авардаг бөгөөд чи Бурханы хүслийг анхааран үзэх ёстой, үнэн замыг эрж хайж, бодолцон үзэж буй хэнийг ч хайхрамжгүй өнгөрүүлэх ёсгүй… Үнэн замыг бодолцон үзэж буй зарим хүн ойлгох чадвартай, гайхалтай хэв чанартай байдаг боловч биеэ тоож, өөрийгөө зөвтгөж, шашны үзлийг чанд баримталдаг тул үүнийг шийдвэрлэхэд нь туслахын тулд тэдэнд үнэнийг нөхөрлөх ёстой. Тэдэнтэй яаж ч нөхөрлөсөн, үнэнийг хүлээн авдаггүй тохиолдолд л чи болих ёстой, учир нь чи чадах бүхнээ, хийх учиртай бүхнээ хийсэн байх болно” (Үг. III Боть: Эцсийн өдрүүдийн Христийн яриа. Сайн мэдээ түгээх нь бүх итгэгчийн биелүүлэх ёстой үүрэг мөн). Бурханы үг түгшсэн сэтгэлийг минь тайвшруулсан. Сайн мэдээ хүлээн авах боломжтой хүмүүст хайраар, тэвчээртэй ханд гэж Бурхан биднээс шаарддаг. Эцэст нь тэд сайн мэдээг хүлээж авах эсэх нь хамаагүй бид чадах бүхнээ хийсэн байх болно. Цао пасторт сайн мэдээ номлохдоо чадах бүхнээ хараахан хийгээгүйгээ би ухаарсан. Би Бурханы шаардлагыг биелүүлээгүй байсан. Пасторыг Библитэй зууралдаж, бодлоо өөрчилж чадахгүй байгааг хараад үнэнийг хэзээ ч хүлээж авахгүй нь гэж би бодсон. Бурхан эмэгтэй хүний бие махбодтой болох талаар пастор үзэлтэй байж, миний нөхөрлөлийг шууд ойлгоогүй учраас би дахиад л тэвчээр алдсан. Би Цао пасторт өрөөсгөл хандаж, пасторууд Бурханы дуу хоолойг амархан таньж чаддаггүй гэж бодсон. Даван туулж чадахааргүй үзэлтэй байсан тул би пасторыг хязгаарлаж, бүр бууж өгөхийг хүссэн. Бурхан завхарсан хүн төрөлхтнийг аврахаар уйгагүй хүчин чармайлт гаргаж, биднийг тэжээн тэтгэх гэж маш их үг илэрхийлснийг нь би бодлоо. Үнэнийг ойлгоход маань туслахын тулд Бурхан бидэнтэй нөхөрлөж, үнэн болгоныг нэгд нэггүй тайлбарлаж, түүх, сургаалт зүйрлэлээр бүх талаас нь, маш дэлгэрэнгүй, тодорхой ярьдаг. Хүн төрөлхтнийг гэх Бурханы хайр, бидний төлөө зарлагадсан зүйл нь үгээр хэлэхийн аргагүй маш их гэдгийг би харсан. Гэтэл би сайн мэдээ түгээх үүрэгтээ бэрхшээлээс зайлсхийж, Цао пасторыг орхихыг хүссэн. Хайрын сэтгэл минь хаачаа вэ? Би үүргээ ингэж гүйцэтгэж яаж болох юм бэ? Цао пастор шууд өөрчлөгдөхгүй байлаа ч би тэвчээргүй байж болохгүй. Пасторт хайраар хандаж, ойлгохгүй байвал илүү их цаг гарган нөхөрлөж, Бурханд залбирч, Бурханд найдаж, пасторыг гэгээрүүлээч гэж гуйх ёстой.

Ингэж бодоод би Цао пастортой үргэлжлүүлэн нөхөрлөж, “Бид Төгс Хүчит Бурханд итгэхдээ илэрхийлсэн үнэнд нь итгэдэг. Бие махбодтой болсон Бурхан эрэгтэй, эмэгтэй байх нь хамаагүй, үнэнийг илэрхийлж, хүн төрөлхтнийг ариусгаж, аварч чадаж л байвал Тэр Бурхан Өөрөө мөн, бид Түүнд итгэж, хүлээж авах ёстой. Төгс Хүчит Бурхан гуч гаруй жил ажиллаж, олон сая үг илэрхийлсэн. Тэр хүн төрөлхтнийг нүглээс ангижруулж, Бурханы авралд аваачих бүх үнэнийг илэрхийлсэн. Бурхан гарч ирэхийг хүсэмжилдэг бүх шашин, урсгалын олон хүн Төгс Хүчит Бурханы үгээс Бурханы дуу хоолойг таньж, Бурхан руу хандсан. Энэ хүмүүс бүгд ухаалаг охид мөн. Тэд Бурханы үгийн шүүлт, гэсгээлтийг туулж, завхралынхаа үнэн мөнийг олж харж, харамсаж, өөрсдийгөө жигшсэн. Бурханы зөвт зан чанар халдахыг тэвчдэггүйг ухаараад тэд Бурханаас эмээдэг болж, чин сэтгэлээсээ гэмшиж, завхарсан зан чанар нь аажмаар өөрчлөгдсөн. Төгс Хүчит Бурхан гамшгийн өмнө бүлэг ялагчдыг бүтээсэн, тэд бол Илчлэлд зөгнөсөн анхны үр жимс. Төгс Хүчит Бурханы үг, Бурханы сонгосон хүмүүсийн Сатаныг ялсан гэрчлэлүүд аль эрт интернэтэд нийтлэгдэж, Аврагч эргэн ирснийг бүх хүн төрөлхтөнд гэрчилсэн. Бүх улс үндэстний улам олон хүн одоо үнэн замыг судалж байгаа. Төгс Хүчит Бурханы эцсийн өдрүүдийн ажил хүн төрөлхтнийг аврах Бурханы зургаан мянган жилийн удирдлагын төлөвлөгөөг төгсгөж, биднийг Сатаны ноёрхлоос бүрэн аварна. Төгс Хүчит Бурханы ажлаар гүйцэлдсэн бүхэн Төгс Хүчит Бурхан бол бие махбодтой болсон Бурхан, эргэн ирсэн Эзэн Есүс гэдгийг бүрэн нотолдог. Өөрөөр хэлбэл, Төгс Хүчит Бурхан бол эргэн ирсэн Эзэн Есүс мөн эсэхийг ганцхан хүйсэд үндэслэж тодорхойлох боломжгүй. Тэр үнэнийг илэрхийлж, хүн төрөлхтнийг аврах ажлыг хийж чадах уу гэдэг л гол нь” гэсэн. Энэ үед Цао пастор нухацтайгаар “Эгч ээ, нөхөрлөлийг чинь би ойлгож чадлаа. Хэн нэгэн хүн үнэнийг илэрхийлж, авралын ажлыг хэрэгжүүлж чадаж байвал эрэгтэй, эмэгтэй байх нь хамаагүй бие махбодтой болсон Бурхан мөн. Одоо сэтгэл минь цэлмэлээ!” гэсэн.

Дараа нь Цао пастор Төгс Хүчит Бурханы үгийг илүү их уншиж, үзлээ шийдвэрлэж, Бурханы эцсийн өдрүүдийн ажлыг хүлээн авсан.

Бурханы ажлыг бүгдийг нь Бурхан Өөрөө хийдэг гэдгийг сайн мэдээ номлосон энэ туршлагаас би ойлгосон. Пастор ч бай, ахлагч ч бай, библийн мэдлэг, теологийн мэдлэг, шашны үзлээс үл хамааран үнэний өмнө бүгд хүчин мөхөс. Бурханы үгийг ойлгож чаддаг, бага зэрэг хүлээн авдаг, үнэнийг эрж хайх хүсэлтэй л бол бүгд Бурханы үгээс хариултаа олж, эцэст нь байлдан дагуулагдана. Сайн мэдээг Цао пасторт номлох үедээ би пастор, ахлагч нарын хувьд үнэнийг хүлээн авахад хэцүү байна гэж бодсон учраас Цао пасторт өрөөсгөл хандаж, сайн мэдээг номлож байхад үзэлтэйгээ зууралдаж байгааг нь хараад, пастор Бурханы дуу хоолойг ойлгож чадахгүй гэж шийдээд пасторыг орхихоо шахсан. Аз болоход Бурханы үг намайг чиглүүлж, би өөрийгөө ойлгож, үүргээ гүйцээж чадлаа.

Дараа нь Бурханы үгийн нэг хэсгийг уншсан нь сайн мэдээ хүлээн авах боломжтой, үзэл тээдэг хүмүүстэй яаж харьцахыг ойлгомжтой болгосон. “Хэрэв үнэн замыг бодолцон үзэж байгаа хүн ахин дахин асуулт асуувал чи хэрхэн хариулах ёстой вэ? Чи түүнд хариулахын тулд цаг зарцуулж, хүчин чармайлт гаргахаас төвөгшөөх ёсгүй бөгөөд ойлгож, дахиад асуухгүй болтол нь түүний асуултын талаар ойлгомжтой нөхөрлөх арга замыг олох ёстой. Ингэвэл чи хариуцлагаа биелүүлж, зүрх сэтгэл чинь гэм буруугаас ангид байх болно. Хамгийн гол нь энэ үүрэг, энэ хариуцлагыг Бурхан чамд даалгасан учраас чи энэ хэрэг дээр Бурханы өмнө гэм буруугүй байх болно. Чиний хийдэг бүх зүйл Бурханы өмнө хийгдэж, Бурхантай нүүр тулан хийгдэх үед, бүх зүйл Бурханы үгийн дагуу, үнэний зарчмын дагуу хийгдэх үед хэрэгжүүлэлт чинь үнэн болон Бурханы шаардлагад бүрэн нийцнэ. Ингэснээр чиний хийдэг, хэлдэг бүхэн хүмүүст ашиг тустай байх ба тэд тэрийг чинь сайшааж, амархан хүлээж авна” (Үг. III Боть: Эцсийн өдрүүдийн Христийн яриа. Сайн мэдээ түгээх нь бүх итгэгчийн биелүүлэх ёстой үүрэг мөн). Асуудал, шашны үзлээс нь үл хамааран үнэн замыг судалж байгаа хүмүүс хүн чанар сайтай, үнэнийг хүсэмжилдэг, Бурханы үгийг ойлгож чаддаг бол тэднийг орхих нь бүү хэл, өрөөсгөл хандаж, дураараа хязгаарлаж болохгүй гэдгийг би Бурханы үгээс ойлгосон. Харин ч бид “Чи түүнд хариулахын тулд цаг зарцуулж, хүчин чармайлт гаргахаас төвөгшөөх ёсгүй бөгөөд … ойлгомжтой нөхөрлөх арга замыг олох ёстой.” Бурханы үгийг хэрэгжүүлж, мөс чанараа цэвэр болтол, өөрсдийн ойлгодог үнэнийг чадлынхаа хэрээр нөхөрлөх ёстой. Энэ нь бас бүтээгдсэн зүйл миний хариуцлага юм. Цаашид сайн мэдээ хүлээж авах боломжтой ямар хүнтэй таарах нь хамаагүй, хүн чанар сайтай, Бурханы үгийг ойлгодог бол би үнэнийг нөхөрлөж, Бурханыг гэрчлэхийн тулд чадах бүхнээ хийхэд бэлэн байна, ингэвэл Бурханы илрэлтийг чин сэтгэлээсээ хүсэмжилдэг хүмүүс Бурхан руу аль болох хурдан буцаж очиж, Эзэний эргэн ирэлтийг угтана. Бурханд талархъя!


23. Үүргээ гүйцэтгэхдээ төлөөс төлөхийг хүсээгүйн шалтгаан

Синтия, Өмнөд Солонгос

Намайг график дизайн дээр ажилладаг байхад шинэ төрлийн зураг гаргахыг бүлгийн удирдагч надад даалгасан юм. Тэр үед би сайн туршлагажаагүй байсан тул тэр ажлын зарчим, үндсийг нь мэдэлгүй, маш их хичээл зүтгэл гаргасан ч хийсэн зүйл минь сайн болоогүй, хэд хэдэн удаа засварлаад ч тэгтлээ их сайжраагүй, энэ шинэ хэв маягаар загвар гаргах үнэхээр хэцүү санагдсан. Бүлгийн удирдагч дахиад төстэй зураг гаргая гэхэд нь би нэлээд дургүйцэж, өөр хүнд шилжүүлэх арга зам бодсоор бүлгийн удирдагчийн өмнө зориудаар өөрийгөө иймэрхүү загвар гаргахдаа сайн биш гэж хэлэв. Бүлгийн удирдагч миний бодож байгаа зүйлийг анзаараад, тэр ажлыг надад даалгахаа болилоо. Дараа нь чуулганы удирдагч нэг зургийг яаралтай засварлахыг надаас хүсэж, бүлгийн удирдагч надад нарийвчилсан заавар өгөхөөр болов. Энэ нь яаралтай зүйл байсан бөгөөд би анхны зохиомжид нь үндэслэн хэлбэрийг нь аль болох хурдан засварлаж, илүү нарийвчилсан хэсгүүдийг сайжруулах ёстой байлаа. Надад энэ нь энгийн сонсогдсон, үндсэн хэлбэр нь байгаа учраас хэдэн жижиг засвар хийхэд л хангалттай байв. Гэтэл миний хийсэн засвар бүлгийн удирдагчийн сэтгэлд нийцэлгүй, надад яаж засах талаар хэдэн зөвлөгөө өгсөн юм. Надад төвөгтэй санагдаж, өөрчлөхийг хүсэхгүй байлаа. Тэр зураг үндсэндээ дажгүй болсон, ашиглахад хангалттай, заавал ингэж нарийн засах хэрэг байна уу? Цаг хугацаа, эрч хүчээ дэмий үрэхийн нэмэр гэж санагдсан. Тэгээд би бодлоо хэлэхээр шийдсэн ч санаанд оромгүй нь, бүлгийн удирдагч надад ийм мессеж илгээлээ: “Та үүрэгтээ зүрх сэтгэлээ зориулж, ямар нэг үр дүнд хүрье гэж хичээхгүй, байнга л өөртөө төвөг удахгүйг хичээж, хааш яаш хандаж байна. Ийм хандлагатайгаар үүргээ яаж сайн гүйцэтгэж чадах юм бэ?” Энэ дараалсан шүүмжлэлийг хараад би үймэрч, хэлмэгдсэн мэт санагдав. Би үнэхээр тийм муу байсан гэж үү? Хэдэн өдрийн дараа, махан биеийн тав тухад шунаж, бэрхшээлээс зайлдаг гээд удирдагч надтай харьцаж, намайг хэцүү загваруудаас зайлсхийхийг хүсэж, шаргуу хөдөлмөрлөөгүй, үүргээ гүйцэтгэхдээ байнга аргацаадаг, найдаж болохоор биш гэлээ. Үүнийг сонсоод би хүнд цохилтод оров. Намайг сайн таньдаг эгч хүртэл “Хэрэв чи сайн загвар гаргах гэж боддоггүй дизайнер бол яаж үүргээ гүйцэтгэдэг байх юм бэ?” гэж ширүүхэн хэллээ. Тэрийг сонсоод дээрээс минь хүйтэн ус асгаж, голдоо ортол даарах шиг болж, үүргээ гүйцэтгэх хугацаа минь дуусаад, хүн бүр намайг ямар хүн гэдгийг мэдсэн учраас одоогоос хэн ч надад итгэхгүй юм шиг санагдав.

Тэр орой би саяхан болж өнгөрсөн зүйлсийг, мөн миний талаарх бусдын үнэлгээг эргэн бодоод хүн бүрийн урмыг хугалсандаа үнэхээр гонсойж, өөрийгөө үзэн ядсан. Би яагаад үүргээ ингэж гүйцэтгэсэн юм бэ гээд маш их уйлсан. Тэгээд шаналж байхдаа Бурханы үгээс үүнийг уншсан юм: “Үүргээ гүйцэтгэх үедээ хүмүүс өөрсдийг нь ядраахгүй, гадаа гандаж, хөдөө хөхрөхгүй хөнгөхөн ажлыг үргэлж сонгодог. Үүнийг амар хялбар ажлыг сонгож, хүнд хэцүүгээс нь зугтах гэж нэрлэдэг бөгөөд энэ нь махан биеийн тав тухад шунаж буйн илрэл юм. Өөр юу байна вэ? (Үүрэг нь жаахан хэцүү, жаахан ядаргаатай байх үед, мөн төлөөс төлөх шаардлагатай үед үргэлж гомдоллох.) (Хоол хүнс, хувцас хунар, махан биеийн таашаалд анхаарах.) Эдгээр нь бүгд махан биеийн тав тухад шунадгийн илрэл юм. Ийм хүн хүнд хүчир, эрсдэлтэй ажлыг хараад өөр хүн рүү түлхдэг; тэд өөрсдөө зав чөлөөтэй ажлыг л хийдэг бөгөөд яагаад энэ ажлыг хийж чадахгүй талаараа шалтаг тоочиж, өөрсдийгөө хэв чанар муутай, шаардлагатай ур чадваргүй, уг ажил өөрсдөд нь дэндүү ахадна гэдэг—гэтэл үнэн хэрэгтээ энэ нь махан биеийн тав тухад шунаснаас үүдэлтэй… Мөн хүмүүс үүргээ гүйцэтгэж байхдаа байнга гомдоллож, ямар ч хичээл зүтгэл гаргахыг хүсдэггүй, жаахан цаг завтай болмогцоо амарч, дэмий чалчиж, хов жив ярих тохиолдол байдаг. Ажил нь ихсэж, амьдралынх нь хэмнэл, хэвшлийг эвдэх үед тэд үүнд баярладаггүй. Тэд үглэж, гомдоллож, сэтгэл дундуур болж, үүргээ гүйцэтгэхдээ хайнга, хааш яаш болдог. Энэ нь махан биеийн тав тухад шунаж буй хэрэг мөн биз дээ?… Махан биеийн тав тухад шунадаг хүмүүс үүрэг гүйцэтгэхэд тохиромжтой юу? Үүрэг гүйцэтгэх тухай сэдвийг хөндөж, төлөөс төлөх, зовлон бэрхшээл туулах тухай ярихад тэд толгойгоо сэгсэрсээр байдаг: Тэд дэндүү их асуудалтай тулгарч, гомдлоор дүүрч, бүх зүйлд сөрөг ханддаг. Тийм хүмүүс хэрэггүй, үүргээ гүйцэтгэх эрхгүй бөгөөд таягдан хаягдах ёстой” (Үг. V Боть: Удирдагч, ажилчдын үүрэг хариуцлага). Бурханы үгээс би үүрэг даалгаврын энгийн, хялбарыг нь сонгож, ярвигтай, хэцүүг нь байнга бусдаар хийлгэх гэх нь оюун ухаан, хэв чанарын асуудал биш, харин тав тухад шунаж, төлөөс төлөхийг хүсэхгүй байх явдал гэдгийг харсан. Эргээд бодоход бүлгийн удирдагч намайг шинэ хэлбэрийн загвар дээр ажилла гэхэд дөнгөж сурч байгаа учраас надад хэцүү санагдсан. Ажлаа сайн хийхийн тулд би зовж, төлөөс төлж, анхааралтай бодож тунгааж, ахин дахин хянан засварлах ёстой байсан. Бэрхшээлийг хүсээгүйдээ би энэ ажлаас хойш сууж, бусдад шилжүүлэх шалтаг хайж, энгийн, хялбар ажлыг л хүссэн. Чуулганы удирдагч надаас зураг засварлахыг хүсэхэд бүлгийн удирдагч надад нарийвчилсан заавар өгч, намайг илүү сайн хийж чадна гэж найдсан. Хэдий би зөвшөөрсөн ч үүнийг төвөгтэй гэж бодсон учраас сайтар бодоогүй, хичээл чармайлт гаргаагүй, өөртөө л хялбар байлгахыг оролдсон. Үүнээс болоод зураг сайн үр дүнд хүрэлгүй, хэд хэдэн удаа дахин засварлах шаардлагатай болсон. Юу ч байлаа гэсэн, би бодол санаа, хүчин чармайлт их шаардах зүйлийг хийх дургүй, юмыг хамгийн энгийн, хялбар замаар хийхийг хүсдэг, махан биеэ анхаардаг байжээ. Би Бурханы үгээс үүнийг уншсан, “Тийм хүмүүс хэрэггүй, үүргээ гүйцэтгэх эрхгүй бөгөөд таягдан хаягдах ёстой.” Би бага зэрэг айсан. Үүргээ гүйцэтгэж байхдаа би дандаа махан биеэ хайхарч, тав тухад дурлаад, зовж, төлөөс төлөхийг огт хүсээгүй. Биеийн хүч гаргахаас зайлсхийж, сэтгэл санаагаа зовоохгүй гэж л бодсон. Үүргээ гүйцэтгэсэн арга замд минь Бурханыг гэх чин сэтгэл, үнэнч байдал байгаагүй, ажлаа аргацаагаад дуусгачихад л болно гэж бодсон. Би эерэг үүрэг роль гүйцэтгээгүй төдийгүй ажлын ахицад нөлөөлсөн. Өөрчлөгдөлгүй тэр янзаараа байгаад байвал Бурхан намайг эрт орой хэзээ нэгэн цагт таягдан хаях байлаа.

Дараа нь би Бурханы үгийг илүү их уншив. “Үүргээ биелүүлж байх хугацаандаа, зарим хүн гаднаа ямар ч ноцтой асуудалгүй юм шиг харагддаг. Тэд илт муу юм хийдэггүй; саад тотгор, үймээн самуун учруулдаггүй, эсвэл антихристүүдийн замаар алхдаггүй. Үүргээ гүйцэтгэхдээ тэд ямар нэг томоохон алдаа юм уу зарчмын асуудал гаргадаггүй мөртөө нэг л мэдэхэд, үнэнийг хүлээн авдаггүй, үл итгэгчдийн нэг гэдэг нь цөөн хэдхэн жилийн дотор илчлэгддэг. Яагаад тэр вэ? Бусад хүмүүс асуудлыг олж харж чаддаггүй боловч Бурхан энэ хүмүүсийн зүрх сэтгэлийн гүнийг шинжиж, асуудлыг олж хардаг. Тэд үргэлж хааш яаш байж, үүргийнхээ гүйцэтгэлд гэмшихгүй байж ирсэн. Цаг хугацаа өнгөрөхийн хэрээр тэд аяндаа илчлэгдэнэ. Гэмшихгүй хэвээр байх гэж юу гэсэн үг вэ? Тэд үүргээ гүйцэтгэж байсан ч гэсэн үүрэгтээ үргэлж буруу хандлагатай, хайнга, хааш яаш, хайхрамжгүй хандлагатай байсан бөгөөд өөрсдийгөө зориулах нь бүү хэл, хэзээ ч хичээнгүй байгаагүй. Тэд бага зэрэг хичээл чармайлт гаргаж болох ч зүгээр л дүр эсгэж байдаг. Өөрийгөө бүрэн зориулдаггүй бөгөөд гэм буруу нь эцэс төгсгөлгүй. Бурханы нүдээр бол, тэд хэзээ ч гэмшээгүй; үргэлж хааш яаш байж ирсэн, тэдэнд хэзээ ч өөрчлөлт гараагүй—өөрөөр хэлбэл, тэд гар дахь муугаа хаяж, Түүнд гэмшдэггүй. Бурхан тэднээс гэмшлийн хандлага хардаггүй, хандлагаа өөрчлөхийг нь ч хардаггүй. Тэд тийм хандлага, тийм арга барилаар өөрсдийн үүрэг, Бурханы даалгаварт тууштай ханддаг. Ерөнхийдөө энэхүү зөрүүд, хатуу зан чанарт ямар ч өөрчлөлт байдаггүй, түүгээр ч барахгүй тэд Бурханд өртэйгөө хэзээ ч мэдэрдэггүй, өөрсдийнх нь хайнга, хааш яаш байдал бол гэм буруу, ёрын муу үйл гэдгийг хэзээ ч мэдэрч байгаагүй. Тэдний зүрх сэтгэлд ямар ч өртэй, гэм буруутай, өөрийгөө зэмлэх сэтгэл байдаггүй, өөрийгөө буруутгах сэтгэл бүр ч байдаггүй. Цаг хугацаа өнгөрөхийн хэрээр, энэ хүн аврагдахын аргагүй гэдгийг Бурхан хардаг. Бурхан юу ч хэлсэн бай, тэд хэчнээн олон номлол сонсож, хэчнээн их үнэнийг ойлгосон ч бай, тэдний сэтгэл хөдөлдөггүй бөгөөд хандлага нь хувирч өөрчлөгддөггүй. Бурхан энийг хараад, ‘Энэ хүнд ямар ч найдвар байхгүй. Миний хэлдэг юу ч түүний зүрх сэтгэлийг хөдөлгөдөггүй, Миний хэлдэг юу ч түүнийг буцаан эргүүлж чадахгүй. Түүнийг өөрчлөх аргагүй. Энэ хүн үүргээ биелүүлэхэд тохирохгүй, Миний гэрт үйлчлэл үзүүлэхэд тохирохгүй’ гэж хэлдэг. Бурхан яагаад тэгж хэлдэг вэ? Яагаад гэвэл, үүргээ гүйцэтгэж, ажил хийх үедээ тэд байнга хайхрамгүй, хааш яаш байдаг. Хэчнээн их засалт, харьцалт туулсан ч, тэдэнд хэчнээн их тэвчээр, хүлээцтэй байдал гаргалаа гээд ямар ч үр дүнгүй байдаг бөгөөд тэднийг үнэхээр гэмшүүлж, өөрчилж чадахгүй. Энэ нь тэднийг үүргээ сайн гүйцэтгэхэд хүргэж чадахгүй, үнэнийг үнэхээр эрэлхийлэх зам дээр хөл тавих боломжийг тэдэнд олгож чадахгүй. Иймээс энэ хүн засагдахаасаа өнгөрсөн. Бурхан хүнийг аврагдах аргагүй гэж тодорхойлох үедээ энэ хүнээс чанга зуурсаар байх уу? Тэгэхгүй. Бурхан түүнийг тавьж явуулна” (Үг. III Боть: Эцсийн өдрүүдийн Христийн яриа. Гуравдугаар хэсэг). “Хүний үйл хэргийг сайн, муу гэж шүүдэг стандарт юу вэ? Тэдэнд, тэдний бодол, илэрхийлэл, үйлдэлд үнэнийг хэрэгжүүлж, үнэний бодит байдлыг амьдран харуулах гэрчлэл байгаа эсэхээс энэ нь шалтгаалдаг. Хэрэв чи ийм бодит байдалгүй, үүнийг амьдран харуулдаггүй бол мууг үйлдэгч гэдэг чинь эргэлзээгүй. Бурхан мууг үйлдэгчдийг хэрхэн хардаг вэ? Чиний бодол, гадаад үйлдэл Бурханд гэрчлэл хийдэггүй, Сатаныг ч шившиглэж, ялдаггүй; харин Бурханыг шившиглэж, Бурханыг ичгүүрт автуулах тэмдгээр дүүрэн байдаг. Чи Бурханд гэрчлэл хийж, Бурханы төлөө өөрийгөө зарлагадаж байгаа юм биш, мөн Бурханы өмнө хүлээсэн үүрэг, хариуцлагаа биелүүлж байгаа ч юм биш; харин өөрийнхөө төлөө үйлдэж байгаа. ‘Өөрийнхөө төлөө’ гэдэг нь юу гэсэн үг вэ? Нарийн яривал Сатаны төлөө гэсэн үг. Иймээс эцэст нь Бурхан ‘Ёс бусыг үйлдэгчид та нар Надаас зайл’ гэж хэлнэ. Бурханы нүдээр бол чи сайн үйл хийгээгүй, харин ч зан авир чинь ёрын муу болж хувирсан. Бурханы сайшаалыг хүртэж чадахгүйгээр үл барам яллагдана. Бурханд ингэж итгэдэг хүн юу олж авахаар эрж хайдаг вэ? Тийм итгэл нь эцэстээ талаар болох биш үү?” (Үг. III Боть: Эцсийн өдрүүдийн Христийн яриа. Завхарсан зан чанараа хаяснаар л эрх чөлөө, чөлөөлөлтөд хүрч чадна). Хэдийгээр хэцүү, төвөгтэй төслүүдээс зайлсхийсэн ч огт сул зогсоогүй, заримдаа шөнө дүл хүртэл ажилладаг гэж би боддог байсан. Ийм маягаар үүргээ гүйцэтгэх нь хангалттай гэж санагдсан. Гэвч Бурханы үгээс би, Бурхан бидний хэр их ажиллаж, хэр хичээл чармайлт гаргасныг бус, харин үүрэгтээ хандах хандлага, Бурханы хүслийг анхаардаг эсэх, үнэнийг хэрэгжүүлэх гэрчлэлтэй эсэхийг хардаг болохыг ойлгосон. Хүний гүйцэтгэсэн үүрэг Өөрийнх нь сайшаалыг хүртэх эсэхийг Бурхан ийм маягаар шийддэг. Би үүргээ бүтэн цагаар гүйцэтгэж байгаа мэт харагдсан ч үүрэгтээ хааш яаш, хайхрамжгүй хандаж, махан биеэ л анхаарч, өөрийгөө өөгшүүлж, өөртөө хялбар болгоныг хийж, хэцүү болгоноос зугтаж, өчүүхэн ч үнэнч байдалгүй, дуулгаваргүй байжээ. Ийм маягаар үйлчлэл үзүүлэх нь хангалтгүй, Бурханыг хуурахаар оролдож байгаа хэрэг. Намайг дөнгөж юм хийж эхэлж байхад бүлгийн удирдагч надад хэдэн чухал даалгавар даалгасан ч би үүргээ аргацааж, хялбар зүйлд татагдаж, чуулганы ажлыг бус, зөвхөн өөрийгөө анхаарч байсан учраас бүлгийн удирдагч надад чухал төслүүд өгөхөө больсныг бодоход би Бурханы ч, бусад хүний ч итгэж чадахгүй нэгэн болж, энгийн ажил хийн үйлчлэл үзүүлж байсан. Тийм маягаар үүрэгтээ хандсанаар би сайн үйл хийгээгүй төдийгүй, гэм бурууг хуримтлуулсан. Хэрэв би энэ ёрын мууг орхиж, Бурханд гэмшихгүй бол гэм буруу минь нэмэгдэхийн хэрээр Бурхан намайг жигшин, голж, дараа нь намайг бүрэн илчилж, таягдан хаях байсан. Тэр мөчид үүрэгтээ хандах хандлага минь ямар аюултай байсныг ойлгоод, би бага зэрэг айж, энэ удаа засалт, харьцалт туулсан минь Бурханы сануулга, сэрэмжлүүлэг байсныг мөн ухаарсан. Би хэтэрхий хөшүүн, дэндүү удаан сэтгэдэг байжээ. Бусад хүн миний бурууг ахин дахин сануулаагүй бол үүрэгтээ хандах хандлага минь Бурханы зэвүүцлийг төрүүлж гэдгийг харахгүй байх байлаа. Би энэ буруу байдлаа даруй өөрчилж, Бурханд гэмшиж, гөжүүд, тэрслүү байдгаа болих ёстой гэдгийг мэдсэн.

Махан биеийг өөгшүүлж, амар хялбарыг эрж хайдаг байдлынхаа талаар Бурханы үгээс дараах хэсгийг уншсан. “Зарим хүн ямар ч ажил хийж, ямар ч үүрэг гүйцэтгэсэн, амжилтад хүрч чаддаггүй, хийж дийлдэггүй бөгөөд хүмүүсийн гүйцэтгэх учиртай ямар ч үүрэг даалгавар, хариуцлагыг биелүүлэх чадваргүй байдаг. Тэд хог новш биш үү? Хүмүүс гэж дуудагдахад зохистой хэвээр гэж үү? Тэнэг, оюуны хомсдолтой, хөгжлийн бэрхшээлтэй хүмүүсийг үл тооцвол, амьд ахуйдаа үүргээ гүйцэтгэж, хариуцлагаа биелүүлэх ёсгүй хүн байна уу? Гэхдээ иймэрхүү хүн үргэлж хуйвалдаж, заль мэх гаргадаг бөгөөд хариуцлагаа биелүүлэхийг хүсдэггүй; үүний утга нь тэд зүй зохистой хүн шиг биеэ авч явахыг хүсдэггүй. Бурхан тэдэнд хэв чанар, билиг авьяас өгч, хүн байх боломж олгосон атал тэд үүргээ гүйцэтгэхдээ эдгээрийг ашиглаж чаддаггүй. Тэд юу ч хийдэггүй, харин юм бүхнийг эдлэхийг хүсдэг. Ийм хүмүүс хүн гэж нэрлэгдэхэд тохирно гэж үү? Тэдэнд ямар ч ажил даалгалаа гэсэн—чухал юм уу жирийн, хэцүү юм уу энгийн байх нь хамаагүй—тэд үргэлж хайнга, хааш яаш хандаж, байнга залхуу, зальжин байдаг. Асуудал гарч ирэхэд тэд хариуцлагыг нь бусдад нялзаахаар оролддог; тэд ямар ч хариуцлага хүлээдэггүй, шимэгч амьдралаараа амьдарсаар байхыг хүсдэг. Тэд хэрэггүй хог новш биш үү?” (Үг. V Боть: Удирдагч, ажилчдын үүрэг хариуцлага). “Ямар төрлийн хүмүүс хэрэггүй хүмүүс вэ? Хэрэггүй хүмүүс бол мулгуу, амьдралд урсгал даган хөвдөг хүмүүс юм. Иймэрхүү хүмүүс юу ч хийсэн хариуцлагатай ханддаггүй, ухамсартай ч байдаггүй; юм бүхнийг холион бантан болгодог. Тэдэнтэй үнэнийг яаж ч нөхөрлөлөө гэсэн, чиний үгийг анхаарахгүй. ‘Би хүсэх л юм бол амьдралд урсгал даган явна. Ямар хамаатай юм бэ? Би үүргээ гүйцэтгэж, идэх хоолтой байгаа, тэр л хангалттай. Ядаж л би гуйлга гуйх шаардлагагүй. Нэг л өдөр идэх юмгүй болох юм бол би тэр үедээ л энэ талаар бодно. Тэнгэр үргэлж нэг хаалгыг нээлттэй орхино. Тиймээс намайг мөс чанаргүй, эрүүл ухаангүй эсвэл мулгуу гэж хэллээ гээд яадаг юм бэ? Би хууль зөрчөөгүй, хэний ч аминд хүрээгүй, юуг ч галдан шатаагаагүй. Сайндаа л би ёс жудаг муутай, гэхдээ тэр нь миний хувьд тийм ч том гарз биш. Идэх хоолтой байгаа цагт зүгээр дээ’ гэж боддог. Энэ үзэл бодлыг чи юу гэж бодож байна? Амьдралд урсгал даган явдаг ийм мулгуу хүмүүс бүгд таягдан хаягдах тавилантай гэдгийг Би чамд хэлье. Тэд яагаад ч аврал хүртэж чадахгүй. Бурханд хэдэн жил итгэсэн боловч үнэнийг огт хүлээн авдаггүй хүмүүс таягдан хаягдана. Хэн ч амьд үлдэхгүй. Хог новш, хэнд ч хэрэггүй хүмүүс бол бүгд үнэгүй хоол идэгсэд бөгөөд таягдан хаягдах тавилантай. Хэрвээ удирдагч, ажилчид зүгээр л тэжээлгэхийг хүсэж байгаа бол тэд бүр ч халагдаж, таягдан хаягдах ёстой. Ийм мулгуу хүмүүс удирдагч, ажилчин болохыг хүссээр байдаг ч тэд зохисгүй. Тэд ямар ч бодитой ажил хийдэггүй хэр нь удирдахыг хүсдэг. Үнэхээр ичгүүр сонжуургүй” (Үг. V Боть: Удирдагч, ажилчдын үүрэг хариуцлага). Бурханы хатуу илчлэлээс би үүрэгтээ хайнга хандаж, хариуцлага огт үүрэхгүй байх нь хог новштой адил болохыг ухаарсан. Хэрэв юундзүрх сэтгэлээ зориулахгүй, дандаа хойрго хандаж, үүргээ зохих ёсоор гүйцэтгэхгүй, шинэ ур чадварт суралцахгүй бол чи хог л гэсэн үг. Эргэцүүлж бодоод би үүргээ тэгж гүйцэтгэснээ ойлгосон юм. Надад ямар ч ажил өгсөн би нухацтай бодож, зовж, үр дүнд хүрэхээр чармайхыг хүсээгүй. Завгүй харагдаж, сул зогсоогүйдээ сэтгэл ханасан. Үүргээ тийм маягаар гүйцэтгэснээр цаг нөхцөөж байсан биш үү? Мөн би бага байхаасаа гэр бүлийн нөхцөл сайтай, амьдралд санаа зовдоггүй, энэ тэрүүгээр аялж, тав тухтай, амар хялбар амьдардаг хүмүүст байнга атаархаж, өөрөө тийм амьдралтай болохыг маш их хүсдэг байсан. Хүмүүс бид хэдхэн арван жил л амьдарна, өөрийгөө жаргаахгүй юм бол дэмий амьдарсан болох биш үү? гэж бодсон. Том болсон хойно хүн бүр мөнгөний төлөө шаргуу ажиллаж байгааг хараад бизнес эхлүүлсэн ч бас л хэтэрхий их эрч хүч зарцуулахыг хүсэхгүй, дандаа зурагтын шоу, уран зохиолд автаж, бизнесээ олигтой анхаараагүй, мөнгө хийх эсэхээ тоогоогүй. Жилийн эцэс гэхэд би юу ч олоогүй төдийгүй мөнгө алдсан байсан. Тэгсэн ч би тэгж их гуниглаагүй, зүгээр л өөрийгөө тайвшруулж, идэх хоолтой л бол алдах зүйлгүй гэж бодсон. Миний амьдралыг үзэх үзэл “Маргаашийн өөхнөөс өнөөдрийн уушги дээр”, “Амьдрал богинохон болохоор зугаа цэнгэлийн төлөө амьдар” байлаа. Энэ сатанлаг санаанууд надад нөлөөлсөн учраас би үүргээ зохих ёсоор огт гүйцэтгээгүй, ахиц дэвшил гаргахаар чармайгаагүй. Надад амьдралын зорилго байгаагүй. Итгэгч болсныхоо дараа ч ийм санаа бодолтой амьдарч, үүргээ байнга хөнгөн хуумгай авч үзэн, өөрийгөө зовоолгүй, хэт их юм бодохгүй, стрессдэхгүй байх нь сайхан амьдрах арга зам мэт санагдаж байлаа. Гэвч үнэн хэрэгтээ би ямар ч ажил хариуцаж чадахгүй, ямар ч нэмэргүй, яг л хог шаар шиг байжээ. Өөрийгөө эргэцүүлэх тусам би улам их гайхсан. Би яг Бурханы илчилсэн нэг төрлийн шимэгч байсан биш үү? Хүн төрөлхтнийг аврахын тулд Бурхан үгээ илэрхийлж, үнэн болон амиар биднийг хангаад зогсохгүй, амьд үлдэхэд хэрэгтэй бүхнийг бидэнд хайрлаж, элбэг дэлбэг эдлэх боломж өгсөн. Бурхан биднийг харж, хамгаалж, Сатаны урхинд орохоос сэргийлдэг. Гэвч би зүрх сэтгэлгүй байжээ. Үүргээ гүйцэтгэхдээ Бурханы хайрыг хариулах ёстойгоо би мэдээгүй, оронд нь залхуу шимэгч болсон. Энэ сатанлаг бодол намайг хордуулж, надад нэвчсэн байлаа. Би махан биеийг баясгаж, Өөгшүүлэхээ л мэддэг байжээ. Би үүргээ, эсвэл Бурханыг сэтгэл хангалуун байлгахын тулд үүргээ яаж сайн гүйцэтгэх талаар огт нухацтай бодолцож үзээгүй. Ингэж эргэцүүлэх үедээ би өөрийгөө жигшин зэвүүцэж, бас үзэн ядсан. Сатан намайг үнэхээр хэтэрхий гүн завхруулж, би мөс чанар, эрүүл ухаанаа бүрэн алдаж, маш хөшүүн болсон байв. Сатан энэ бодлуудыг ашиглан хүмүүсийг саажилттай болгож, улам доройтуулж, эцсийн дүнд бид яг л алхаж буй сүнсгүй үхдэл мэт хог хаягдал болдгийг би бас харсан. Би үүргээ сайн гүйцэтгэж, Бурханы сэтгэлийг тайвшруулах ганц ч зүйл хийгээгүйдээ маш их харамсаж, Бурханд үнэхээр өртэй санагдан, ингэж залбирсан: “Бурхан минь, Сатан намайг маш гүн завхруулсан байжээ. Таны илчлэл байгаагүй бол асуудал минь ямар ноцтой болохыг би огт харахгүй байх байлаа. Би үүргээ гүйцэтгэхдээ хариуцлагагүй, хүн чанаргүй байж, Таны нигүүлслийг маш их эдэлсэн ч Таны хайрыг хариулахаа огт мэддэггүй, шимэгч байжээ. Үнэнийг хэрэгжүүлэхэд махан бие хамгийн том саад болдгийг би харлаа. Би үүнийг хаяж, Танд гэмшиж, үнэнийг ухамсартайгаар эрж хайж, Таны шаардсанаар үүргээ гүйцэтгэмээр байна.”

Дараа нь би Бурханы өөр хэдэн үгийг уншсан. Төгс Хүчит Бурхан ингэж хэлсэн байдаг: “Нэгэнт чи хүн тул хүний хариуцлага юу болохыг тунгаан бодох ёстой. Тахимдуу байж, эцэг эхээ тэжээж, гэр бүлийнхээ нэрийг гаргах гэх мэт шүтлэггүй хүмүүсийн хамгийн өндрөөр үнэлдэг хариуцлагыг дурдах шаардлагагүй. Эдгээр нь бүгд хий хоосон, ямар ч бодит утга учиргүй. Хүний биелүүлэх ёстой хамгийн наад захын хариуцлага юу вэ? Хамгийн бодитой нь гэвэл өнөөдөр чи яаж үүргээ сайн гүйцэтгэдэг вэ гэдэг юм. Зүгээр л оромдоод сэтгэл ханавал хариуцлагаа биелүүлж буй хэрэг биш, зөвхөн хоосон сургаалын үгийг давтан хэлж чаддаг байх нь хариуцлагаа биелүүлж буй хэрэг биш. Үнэнийг хэрэгжүүлж, юмыг зарчмын дагуу хийх нь л хариуцлагаа биелүүлж буй хэрэг бөгөөд үнэнийг хэрэгжүүлэхдээ үр дүнтэй, хүмүүст ашиг тустай байвал л чи хариуцлагаа үнэхээр биелүүлсэн байх болно. Ямар үүрэг гүйцэтгэж байгаа чинь хамаагүй, үнэний зарчмын дагуу тууштай үйлдэж байгаа цагт л хариуцлагаа үнэхээр биелүүлсэн байх болно. Аливааг хийх хүний арга барилаар оромдсон болох нь хааш яаш, хуумгай байгаа хэрэг; үнэний зарчмыг баримтлах нь л зүй ёсоор үүргээ гүйцэтгэж, хариуцлагаа биелүүлж байгаа хэрэг. Чи үүргээ биелүүлж байгаа нь үнэнч байдлын илрэл биш гэж үү? Энэ нь үүрэгтээ үнэнч байгаагийн илрэл юм. Хариуцлагын ийм мэдрэмж, ийм хүсэл, зоригтой байх үед л, үүрэгтээ үнэнч байгаагийн илрэл чамаас харагдах үед л Бурхан чамайг ивээж, сайшаан үзэх болно. Чамд ийм хариуцлагын мэдрэмж ч байхгүй бол Бурхан чамайг дэмий сэлгүүцэгч, тэнэг хэмээн үзэж, дорд үзнэ… Бурхан хүнд чуулганы тодорхой ажил даалгахдаа түүнээс юу хүлээж байдаг вэ? Юун түрүүнд Бурхан түүнийг хариуцлагатай, хичээнгүй байж, уг ажлыг асар их ач холбогдолтой гэж үзэж, сайн хийнэ гэж найддаг. Хоёрдугаарт, тэр бол итгэж болохуйц хүн, хэчнээн их хугацаа шаардагдаж, орчин нь яаж ч өөрчлөгдсөн бай, хариуцлагын мэдрэмж нь ганхахгүй, ёс жудаг нь сорилтыг даван туулна гэж Бурхан найддаг. Хэрвээ тухайн хүн итгэл даахуйц бол Бурханы санаа амарна. Бурхан дотроо түүнд итгэж байгаа учраас энэ асуудлыг хянаж, шалгахаа болино. Бурхан түүнд энэ ажлыг өгөх үед тэд ямар ч алдаа эндэлгүйгээр гарцаагүй гүйцэлдүүлдэг. Хүмүүст ажил даалгах үедээ Бурханы хүсэл ийм байдаг биш үү? (Тийм.) Тэгвэл чи Бурханы хүслийг ойлгомогцоо Бурханы итгэлийг хүлээж, Бурханы ивээлийг хүртэхийн тулд юу хийх ёстой вэ? Хүмүүсийн гүйцэтгэл, зан авир, үүрэгтээ хандах хандлага нь бүр өөрсдийгөө ч үзэн ядахад хүргэдэг үе олон бий. Ийм байж, чамайг ивээж, чамд нигүүлсэл үзүүлж, онцгойлон хандахыг Бурханаас шаардаж яаж чадаж байна аа? Энэ чинь эрүүл ухаангүй хэрэг биш үү? (Тийм ээ.) Чи өөрөө өөрийгөө дорд үзэж, бүр жигшдэг байж чамайг ивээхийг Бурханаас шаардах нь утгагүй хэрэг. Тиймээс, хэрвээ чи Бурханы ивээлийг хүртэхийг хүсвэл бусад хүн ядаж л чамд итгэж чаддаг байх ёстой. Бусдын итгэлийг олж, ивээлийг хүртэж, өөрийгөө сайнаар бодуулахыг хүсвэл чи ядаж л хүндлүүштэй, хариуцлагатай, хэлсэн үгэндээ хүрдэг, итгэл даадаг байх ёстой. Тэгвэл Бурханы өмнө яах вэ? Хэрвээ чи үүргээ гүйцэтгэхдээ хариуцлагатай, хичээнгүй, үнэнч байвал чамаас Бурханы шаарддаг шаардлагыг үндсэндээ биелүүлжээ. Тэгэхээр Бурханы сайшаалыг хүртэх найдлага чамд байна, тийм биз дээ?” (Үг. V Боть: Удирдагч, ажилчдын үүрэг хариуцлага). Бурханы үгээс би хүн бүрд өөрийн гэсэн хариуцлага, үүрэг байдаг, нэр хүнд, үнэ цэнтэй амьдрахад хамгийн гол нь хариуцлагаа биелүүлж, үүрэгтээ нухацтай, анхааралтай хандах явдал гэдгийг мэдэж авсан. Бусад хүн бидэнд байнга сануулах шаардлагагүй, бид хариуцлагатай байх ёстой. Эцсийн дүндээ яах нь хамаагүй, хүн хийж байгаа зүйлдээ зүрх сэтгэлээ зориулдаг эсэх нь чухал. Ийм хандлагатай хүмүүс л ёс жудаг, нэр хүндтэй, итгэл даадаг бөгөөд Бурхан тэдний үйлдлийг санах болно. Бурханы хүслийг ойлгосон нь намайг гэгээрүүлж, надад хэрэгжүүлэлтийн замыг өгсөн. Дараа нь би үүргээ гүйцэтгэхдээ илүү анхааралтай байж, үнэний зарчмыг эрж хайн, аль байдгаараа чармайхыг өөртөө байнга сануулж байлаа.

Нэгэнтээ нэг эгчтэй нэг зургийн загварын талаар ярилцаж байтал эгч барууны хэв маягийг лавлагаа болгон ашиглаж, сэтгэгдэл төрүүлэх хэрэгтэй гэж хэлэв. Эгчийг “Сэтгэгдэл төрүүлэх” гэж хэлэхэд би тэр чинь хэцүү, барууны хэв маяг гоё харагддагийг би мэдэх ч янз бүрийн гоёлын эффект оруулах төвөгтэй гэж бодсон. Бусад эгч нар өмнө нь дандаа ийм загвар хийдэг байсан, би үүнд тийм ч чадварлаг байгаагүй. Үүнийг сайн хийх нь миний хувьд үнэхээр хэцүү, маш их цаг хугацаа, эрч хүч орох байв. Тэгээд би дургүйцэж, үүнээс татгалзан, өөр эгчээр хийлгэхийг хүссэн ч өмнө нь уншсан Бурханы үгийн нэг хэсэг бодогдсон юм: “Бурханы гэр чамд хийх ажил өгч, чи: ‘… Чуулган надад ямар ч ажил оноосон бай, би бүх зүрх сэтгэл, хамаг чадлаараа хүлээн авна, миний ойлгохгүй ямар нэг зүйл байвал, эсвэл асуудал гарч ирвэл үнэнийг эрж хайж, Бурханд залбирч, үнэний зарчмыг ойлгож, аливааг сайн хийнэ. Ямар ч үүрэг гүйцэтгэсэн бай, өөрт байгаа бүхнээ зориулаад үүргээ сайн гүйцэтгэж, Бурханыг сэтгэл хангалуун байлгана. Би юунд ч хүрч чадах байлаа гэсэн, өөрийнхөө үүрэх ёстой бүх хариуцлагыг үүрэхийн тулд чадах бүхнээ хийнэ, ядаж л би мөс чанар, эрүүл ухааныхаа эсрэг явахгүй, хайнга юм уу хааш яаш, зальжин юм уу хойрго хандахгүй, бусдын хөдөлмөрийн үр шимийг эдлэхгүй. Мөс чанарын стандартаас доогуур зүйл хийхгүй’ гэж хэллээ гэе. Энэ нь хүний биеэ авч явах наад захын стандарт бөгөөд үүргээ ийм маягаар гүйцэтгэдэг хүн мөс чанартай, эрүүл ухаантай хүн байх шалгуурыг хангана. Чи үүргээ биелүүлэхдээ ядаж л мөс чанар цэвэр байх ёстой, ядаж л өдрийн гурван хоолоо олсон, хоол гуйж гувшиж яваагүй гэдгээ мэдрэх ёстой. Үүнийг хариуцлагын мэдрэмж гэдэг. Хэв чанар сайтай, муутай байх эсэх чинь, үнэнийг ойлгодог эсэх чинь хамаагүй, чи ‘Энэ ажлыг надад оноосон юм чинь би үүнд нухацтай хандах ёстой; би үүнд санаа тавьж, бүх зүрх сэтгэл, хамаг чадлаараа сайн хийх ёстой. Үүнийг төгс сайн хийж чадах эсэхийн тухайд бол би баталгаа өгч чадахгүй ч сайн хийхийн тулд хамаг чадлаараа хичээнэ, үүнд хайнга, хааш яаш хандахгүй. Асуудал гарах юм бол би хариуцлага хүлээж, үүнээс заавал сургамж авч, үүргээ сайн гүйцэтгэх ёстой’ гэсэн хандлагатай байх ёстой. Энэ бол зөв хандлага юм” (Үг. V Боть: Удирдагч, ажилчдын үүрэг хариуцлага). Өмнө нь үүрэгтээ ямар хариуцлагагүй байснаа бодоход би байнга л үүргээ аргацааж, Бурханы жигшдэг маш их зүйлийг хийсэн. Энэ удаа би махан биеийг өөгшүүлж, тав тухад шунаж болохгүй, Бурханы хүслийг анхаарч, үүрэгтээ хариуцлагатай байх ёстой. Би дотроо хэчнээн ихийг хийсэн ч бай, эхлээд дуулгавартай байж, шаргуу ажиллах ёстой гэж шийдсэн. Чадах бүхнээ хийх нь хамгийн чухал. Ингэж бодоод би зүг чигтэй болох шиг санагдсан. Би ажлынхаа зарчмыг тунгаан бодож, хэдэн лавлах материал цуглуулж, дараа нь хэдэн хувилбар гаргаад, бусад эгч нарын саналыг авахаар илгээлээ. Хэд хэд засварласны дараа эцэст нь энэ ажил дуусав. Ийм маягаар хийхэд зүрх сэтгэл минь амар тайван, урьдынхаасаа илүү бодитой санагдсан.

Дараа нь би өөрийгөө эргэцүүлж, үүргээ гүйцэтгэхдээ махан биеэ хаяхад анхаарч, өдөр тутмын амьдралын жижиг зүйлийг ч, чуулганаас даалгасан даалгаврыг ч сайтар бодож, үүргээ яаж илүү сайн гүйцэтгэх талаар боддог болсон. Үнэндээ энэ нь намайг ядраагаагүй, харин ч сэтгэл хангалуун байлаа. Тийм хүн байх үнэхээр сайхан. Хэдийгээр би хааяа махан биеэ анхаарч, өөрийгөө өөгшүүлэхийг хүсдэг ч завхралаа урьдынхаасаа илүү мэдэж авсан. Би тэр даруй Бурханд залбирч, махан биеэ хаяхад минь туслахыг гуйж, хэрэв дахиад хааш яаш, ов мэхтэй, хариуцлагагүй байвал намайг сахилгажуулахыг гуйх хэрэгтэй гэдгээ мэднэ. Аажмаар би үүрэгтээ ачаа үүрч чаддаг болж, хариуцлагаа үүрч, үүргээ гүйцэтгэх хүсэлтэй болсон юм. Энэ бол шулуун шударга, нэр хүндтэй, сэтгэл амар амьдрах цорын ганц зам.


24. Аюулын ирмэгт

Жан Хуй, Хятад

2005 онд би Төгс Хүчит Бурханы эцсийн өдрүүдийн ажлыг хүлээн авсныхаа дараахан хуучин чуулганыхаа нэг ахад сайн мэдээ түгээсэн юм. Дараа нь нэг өдөр Ли пастор, Ван хамтран зүтгэгч хоёр манай гэрт ирлээ. Миний зүрх дэлсэж, “Яах гэж ирсэн юм бол оо? Төгс Хүчит Бурханыг хүлээн авсан гэдгийг минь мэдэж байгаа болов уу? Чуулганы бусад гишүүн Төгс Хүчит Бурханыг хүлээн авах үед тэр хоёр цуу яриа дэгдээж, тэднийг сүрдүүлж, гэр бүлийнхнээр нь итгэлийг нь эсэргүүцүүлж эхэлсэн. Миний эсрэг ямархуу арга мэх хэрэглэх бол” гэж гайхлаа. Төд удалгүй хүү охин хоёр маань ирсэн. Би ч гайхлаа. Хүүхдүүд маань үнэхээр завгүй гэсэн байж өнөөдөр яагаад хоёул хоёулаа ирдэг билээ? Ли пастор тэгж зохицуулсан юм болов уу? Үүнийг тэд урьдаас бэлдсэн гэдгийг би ухаарсан юм. Тэгээд шууд Бурханд залбирлаа: “Өө Бурхан минь, тэд над дээр юу туршихыг мэдэхгүй байна. Миний биеийн хэмжээ дэндүү өчүүхэн болохоор үүнтэй яаж нүүр тулахаа мэдэхгүй юм. Намайг замчилж, үнэн зам дээр бат зогсоход минь туслаач” гэсэн. Залбирсны дараа арай тайвширлаа.

Яг тэгтэл Ли пастор инээмсэглээд, “Жан ах аа, таныг Зүүний Аянгыг хүлээн авсан гэж сонслоо. Энэ үнэн үү? Зүүний Аянгад хэчнээн их үнэн байлаа ч, бид хүлээн авч болохгүй. Бид бүгд Эзэнд олон жил итгэж, Түүний төлөө номлосон. Эзэн Есүс цовдлогдож, нүглийн тахил болсноор биднийг нүглээс маань золин аварсан гэдгийг бид бүгд мэднэ. Эзэний нэр, зам хоёрыг бид цаг ямагт баримтлах ёстой. Өөр Бурханд итгэж болохгүй. Эзэн Есүсийг орхиж, Төгс Хүчит Бурханд итгэснээрээ та Эзэнээс урваж байгаа биш үү?” гэсэн.

Би ч сандралгүй тайвнаар, “Ли пастор оо, бид үндэслэлтэй, бодитой байж, нотолгоог дагах ёстой, харин дураараа яллаж болохгүй. Та Зүүний Аянгын замыг судлаагүй, Төгс Хүчит Бурханы үгийг уншаагүй байж намайг Зүүний Аянгыг хүлээн авснаар Эзэнээс урваж байна гэж дүгнэж яаж болдог юм бэ? Үнэн хаанаас гардгийг та мэдэх үү? Үнэнийг хэн илэрхийлдгийг мэдэх үү? Эзэн Есүс: ‘Би бол зам, үнэн, амь юм’ (Иохан 14:6) гэж хэлсэн. Бурхан бол үнэний эх сурвалж. Зүүний Аянгад хэчнээн их үнэн байлаа ч хүлээн авч болохгүй гэж хэлж яаж болдог юм бэ? Ингэх нь албаар үнэнийг эсэргүүцэж, Бурханыг эсэргүүцэж байгаа хэрэг биш үү? Биднийг ер нь Эзэнд итгэгчид гэж тооцох уу? Ойрд би Төгс Хүчит Бурханы маш олон үгийг уншсан, тэгээд тэдгээр нь үнэн юм байна, олон үнэн болон нууцыг илчилдэг юм байна гэдгийг харсан. Энэ олон жилийн турш итгэхдээ амссан бүх бэрхшээлээ Төгс Хүчит Бурханы үгээр шийдвэрлэсэн. Төгс Хүчит Бурхан бол эргэн ирсэн Эзэн Есүс гэдэгт би бат итгэдэг. Төгс Хүчит Бурханыг дагах нь Эзэний ирэлтийг угтан авч байгаа хэрэг! Төгс Хүчит Бурханд итгэх нь Эзэн Есүсээс урваж байгаа хэрэг гэж та хэллээ. Энэ чинь үнэнтэй нийцдэг үү? Эзэн Есүсийг ажиллахаар ирэхэд Түүнийг дагахаар маш олон хүн сүмийг орхисон. Тэглээ гээд тэд Ехова Бурханаас урвасан гэсэн үг үү? Эзэн Есүсийн золин авралын ажил Ехова Бурханы хийсэн хууль тунхаглах ажлаас өөр байсан, бас Бурханы нэр өөрчлөгдсөн, гэхдээ Эзэн Есүс, Ехова хоёр бол нэг л Бурхан шүү дээ. Эзэн Есүст итгэснээрээ тэд Ехова Бурханаас урваагүй, харин Хурганы мөрийг дагаж, Бурханаас аврал хүртэж байсан юм. Үнэндээ Ехова Бурханд итгэдэг ч Эзэн Есүсийг хүлээн аваагүй хүмүүс л Бурханыг орхиж, Бурханаас урвасан хүмүүс. Төгс Хүчит Бурханы ажил Эзэн Есүсийнхээс өөр, бас Бурханы нэр өөрчлөгдсөн ч гэлээ тэд нэг Бурхан мөн. Бурхан зүгээр л өөр өөр эрин үед өөр өөр ажил хийдэг. Нигүүлслийн эрин үед Эзэн Есүс золин авралын ажил хийснээр нүглийг маань л уучилсан. Хүн төрөлхтний нүгэлт уг чанарыг шийдвэрлээгүй. Тийм болохоор Эзэн шүүлтийн ажил хийхээр дахин ирнэ гэж амласан. Эцсийн өдрүүдэд Төгс Хүчит Бурхан ирээд сатанлаг зан чанар, нүгэлт уг чанарыг маань шийдвэрлэж, биднийг нүглээс бүрэн аварч, олж авахын тулд Эзэний золин авралын ажлын суурин дээр биднийг шүүх үнэнийг илэрхийлж байна. Төгс Хүчит Бурханы ажил, үг Эзэн Есүсийн зөгнөлийг бүрэн биелүүлдэг. Төгс Хүчит Бурханд итгэдэг минь Эзэн Есүсээс урваж байгаа хэрэг биш. Харин Хурганы мөрийг дагаж байгаа хэрэг. Төгс Хүчит Бурханы эцсийн өдрүүдийн ажлыг хүлээн авалгүй Эзэн Есүст итгэснээр бид Ехова Бурханд л итгээд, Эзэн Есүсийг голсон фарисайчуудтай яг адилхан болох биш үү? Тийм хүмүүс л Эзэнийг эсэргүүцэж, Эзэнээс урвадаг шүү дээ! Та нар Төгс Хүчит Бурханы эцсийн өдрүүдийн ажлыг зохих ёсоор судалж, Түүний үг Бурханы дуу хоолой мөн эсэхийг харах хэрэгтэй. Битгий дураараа шүүж ялла, тэгэхгүй бол Эзэнийг эсэргүүцсэнийхээ төлөө яллагдах байх шүү!” гэлээ.

Ли пастор үнэхээр тавгүйрхсэн харагдаж байсан болохоор Ван хамтран зүтгэгч байдлыг намжаахаар яаран, “Бид чуулганаа хамгаалж, сүргээ харж хандахын тулд л Зүүний Аянгыг эсэргүүцдэг, гишүүдээ үүнтэй орооцолдуулмааргүй байна. Ингэсний төлөө Эзэн биднийг яллаж яаж болох юм бэ? Ли пастор таны амийг хариуцдаг. Таныг буруу замаар яваасай гэж хүсэхгүй шүү дээ! Та хамтран зүтгэгч байж, чуулганы төлөө маш их юм хийсэн. Хүн болгон танд итгэж, таныг хүндэлдэг. Хэрвээ та Төгс Хүчит Бурханд итгэх гээд яваад өгвөл бүгд маш их гонсойно шүү!” гэлээ. Ли пастор яаран хошуу нэмэрлэж, “Ван хамтран зүтгэгчийн зөв өө. Та энэ олон жил маш шаргуу ажилласан. Олж авсан нэр хүндээ зүгээр л хаяад явчих үнэхээр харамсалтай шүү! Эргээд ир л дээ. Хүн болгон таныг хүлээж байгаа. Манай чуулган ахмадын асрамжийн газар байгуулсан, бас гадаадын шашны бүлгүүдтэй холбоо тогтоогоод, тэднээс санхүүгийн дэмжлэг авч байгаа. Хэрвээ таныг эргээд ирвэл шууд машин гаргаж өгье. Та ахмадын асрамжийн газрыг удирдана уу, чуулган удирдана уу, эсвэл үргэлжлүүлээд чуулганы санхүүг зохицуулна уу, өөрөө л мэд” гэлээ.

Тэднийг сонсох тусам нэг л биш байгааг нь улам бүр мэдэрсэн юм. Итгэгчид тийм юм хэлж яаж болдог юм бэ? Тэгээд Библид Эзэн Есүсийг диавол уруу татсан байдаг нь санаанд орлоо: “Диавол Түүнийг дахин асар өндөр ууланд аваачаад дэлхийн бүх хаанчлалыг болон алдар сууг нь үзүүллээ; Тэгээд тэр Түүнд, ‘Хэрвээ Чи газар унан, надад мөргөвөл би энэ бүхнийг чамд өгнө’ гэв” (Матай 4:8–9). Тэдний хэлж байсан бүх зүйл Сатаны хэлсэнтэй яг адилхан мэдрэмж, өнгө аястай байсан биш үү? “Энэ нь Сатаны заль мэх байна! Тэд намайг Төгс Хүчит Бурханаас урвуулахын тулд байр суурь, мөнгөөр урхидан үнэн замаас холдуулж байна. Тэд намайг урхидаж, сүйрүүлэх гэж байна!” гэж бодогдлоо. Би 10 гаруй жил итгэж, Эзэнийг эргэн ирэхэд нь угтан авах маш их аз завшаан тохиосон. Сатанд хууртаж, Эзэнээс урваж болохгүй гэдгээ мэдэж байсан юм. Тийм болохоор, “Би Бурханы дуу хоолойг сонсож, мөнх амийн замыг олсон. Би Бурханыг дагахаар сонгож байна. Та дэмий юм яриад яах вэ. Би Төгс Хүчит Бурханаас холдохгүй” гэж хэллээ.

Тэгтэл охин минь уйлж эхлэн, “Аав аа, та зүгээр л миний хэлэхийг сонс доо! Ээж саяхан өөд болсон. Бид хангалттай их зовлоо. Та Зүүний Аянгад итгэж, чуулганаас хөөгдчихөөр ах эгч нар биднээс ч бас нүүр буруулна шүү дээ!” гэсэн. Охиноо тэгж уйлахыг харах хэцүү байлаа. Миний дотор ширүүн тэмцэл өрнөлөө: “Би чуулганд эргээд орно гэж зөвшөөрвөл гологдохгүй, бас албан тушаалаа авч үлдэнэ, гэхдээ тэгвэл Эзэнд хаалгаа хаасан хэрэг болж, ноцтой урвалт болно шүү дээ!” Амар сонголт гэж байгаагүй. Энэ шаналал дунд би чимээгүйхэн Бурханд хандаж, “Өө Төгс Хүчит Бурхан минь, би дээшээ тэнгэр хол, доошоо газар хатуу гэгч боллоо. Үймээнд автахгүй байх итгэл, хүч хайрлаач, тэгвэл би бат зогсож, Таныг тууштай дагаж чадна” гэлээ. Яг тэгтэл хэд хоногийн өмнө уншсан Төгс Хүчит Бурханы зарим үг санаанд орлоо: “Та нар цаг ямагт сэргэг байж, хүлээх ёстой бөгөөд Миний өмнө илүү их залбирах ёстой. Сатаны янз бүрийн явуулга, башир заль мэхийг олж харж, сүнсийг таньж мэдэн, хүмүүсийг мэдэж, бүх төрлийн хүмүүс, үйл явдал, юмсыг ялган таних чадвартай байх ёстой” (“Үг нь махбодоор илэрсэн” ном). Бурханы үг надад хүч өгч, ялган таньж сурах хэрэгтэйг санууллаа. Тэр өдөр надад тохиолдсон зүйлийн ард Сатаны заль мэх байсан юм. Сатан намайг уруу татаж, дайрч давшлахын тулд байр суурь, гэр бүлийн холбоог минь ашиглан, Бурханаас урвуулах зорилгоор оюун санааг минь үймүүлж байсан. Би Сатаны урхинд орж болохгүй шүү дээ! Тэгээд хүүхдүүддээ, “Аав нь үүнийг судалсан, бүгд тодорхой байгаа. Төгс Хүчит Бурхан бол жинхэнэ Бурхан, Түүний үг, ажил бол үнэн зам мөн. Бид Эзэний ирэхийг ийм олон жил маш их хүсэн хүлээлээ. Одоо Эзэн ирээд, шүүлтийн ажлынхаа төлөө үнэнийг илэрхийлж байгаа болохоор бид гамшгаас мултарч, Бурханы хаанчлалд орохын тулд ажилтай нь хөл нийлүүлж, Бурханы шүүлт, цэвэрлэлтийг хүлээн авах хэрэгтэй. Бид бусдад гологдохоос биш, Эзэнээр таягдан хаягдаж, өргөгдөх боломжоо алдах вий гэдгээс айх ёстой. Тэгвэл бид их гамшигт уйлж, шүдээ хавирна шүү дээ! Та хоёр Төгс Хүчит Бурханы үгийг харах хэрэгтэй. Тэгвэл Бурханы дуу хоолойг сонсож, Төгс Хүчит Бурхан эцсийн өдрүүдийн Христ гэдгийг баталгаажуулж болно!” гэж хэллээ. Хүүхдүүд маань тэр асуудлаар шахалт үзүүлэхээ больж, би ч Бурханы удирдамжид чимээгүйхэн талархлаа.

Тэр хоёр буулт хийлгүй, унтууцаад л яваад өгсөн. Тэгээд хэд хоногийн дараа гэрлэх боломжоор уруу татах гэж эргэн ирлээ. Ли пастор надад, “Чи саяхан эхнэрээ алдлаа. Охин чинь гэрлэсэн, танай хүү дэргэд чинь нэг их байдаггүй. Гав ганцаараа байх үнэхээр хэцүү байгаа байлгүй. Энд тогоо барьдаг нэг хүн байвал танд үнэхээр хэрэгтэй шүү. Чуулганы Ван эгч бас ганц бие шүү дээ. Бэл бэнчинтэй, нэр хүндтэй, итгэлдээ ч урам зоригтой хүн. Та хоёр нэг гэрт орж, хоёр биеэ харж хандаж, хамтдаа Эзэнд үйлчилбэл сайхан хэрэг биш үү?” гэлээ. Тэр орой Ван эгч утасдаж, Зүүний Аянгад итгэхээ боль гэж шавдуулсаар байсан юм. Бас хүүгийн чинь хуримд мөнгө дутагдаж байгаа бол шууд хэлээрэй гэлээ. Үүнийг сонсоод сэтгэл үнэхээр хоёрдсон. Эхнэр маань өвдөж, хэвтэрт ороод байх үед охин маань ээждээ эм авах гэж яваад авто осолд орж, эмнэлэгт хэвтсэн. Тэгэхэд Ван эгч эхнэр, охин хоёрыг минь хоёуланг нь асрахаар ирж, би эгчид үргэлж маш их талархаж ирсэн. Эгчийн зөвлөгөөг сонсохгүй бол сэтгэлийг нь шархлуулах биш үү? Гэхдээ харилцаагаа хамгаалахын тулд эгчийн үгээр явбал Эзэнээс урвасан болно. Би үнэхээр шаналж, Бурханд ахин дахин залбирлаа. Ингээд бага зэрэг тэмцэлдээд, дараа нь эгчийн саналаас маш эвтэйхэн татгалзсан юм.

Нэг өдөр намайг талбай дээр ажиллаж байтал Ли пастор ирж уулзлаа. Тэгээд, “Жан ах аа, та өөрийгөө биш юм гэхэд үр хүүхдээ бодооч. Танай хүү саяхан сүй тавьсан, сүйт бүсгүйн гэрийнхэн бүгд Эзэнд итгэдэг юм билээ. Хэрвээ тэд Төгс Хүчит Бурханд итгэдгийг тань олж мэдвэл охиноо танай бэр болгох уу? Энэ нь танай хүүгийн гэрлэлтэд гай болох биш үү? Та энэ талаар дахиад бодож үзэх хэрэгтэй дээ” гэсэн. Тэгэхээр нь би: “Намайг үнэн замаас хол байлгахын тулд хүүгийн минь хуримаар сүрдүүлж байгаа юм биз дээ? Жигшүүртэй юм!” гэж бодлоо. Тэгээд би маш тодорхойгоор: “Төгс Хүчит Бурханд итгэх нь миний асуудал. Хүүгийн маань хуримтай ямар ч хамаагүй. Тэгээд ч, хүүгийн маань хурим бүтэх эсэх нь Бурханы гарт байгаа. Төгс Хүчит Бурхан эргэн ирсэн Эзэн Есүс мөн гэдгийг би олж тогтоосон болохоор Түүнийг эцсээ хүртэл дагана. Хүүхдүүд маань ойлгохгүй байгаа ч ойлгох өдөр ирнэ” гэж хэлсэн. Эхэндээ би Ли пасторыг зүгээр л ярихаас цаашгүй гэж бодож байтал намайг Төгс Хүчит Бурханаас урвуулахын тулд үнэндээ тийм чухал юм ашигласан нь гайхмаар байлаа.

Хэд хоногийн дараа би хүүгийнхээ гагнуурын газарт очсон. Хүү маань хөмсөг зангидан, “Аав аа, сүйт бүсгүй маань Ли пасторыг гэрийнхэнтэй нь очиж уулзаад, таныг Зүүний Аянгад итгэдэг гэж хэлсэн гэсэн. Таныг итгэхээ болихгүй бол хурим хийхгүй гээд байна” гэлээ. Би балмагдаж, уур хүрсэн юм. Ли пастор намайг сүрдүүлэхийн тулд үнэхээр хүүгийн минь гэрлэлтийг ашиглаж байлаа. Эзэнд итгэгч яаж тийм жигшүүртэй юм хийж чаддаг байна аа? Хүүгээ бүр сэтгэлээр унасан байгааг хараад сэтгэл өвдлөө. Хуримынх нь өдөр болоход 18-хан хоног үлдээд байсан юм. Хурим нь үнэхээр тийм маягаар бүтэлгүйтэх юм гэж үү? Нүдэнд минь нулимс цийлгэнэлээ. Хүү минь цааш ярихдаа, “Аав аа, сүйт бүсгүй маань бас гэрлэхэд гурван болзол тавина гэсэн. Нэгдүгээрт, эцэг хүүгийн харилцаагаа таслах. Хоёрдугаарт, таныг хөгшрөх үед асрахгүй байх. Гуравдугаарт, гэр бүлийн бүх холбоогоо таслах. Ээж өөд болчихсон. Та гэр бүлийнхээ төлөө Зүүний Аянгад итгэхээ больчих л доо” гэлээ. Хүүгийнхээ үгийг сонсож, шаналсан царайг нь хараад зүрх минь хутгаар сүлбүүлэх шиг л болсон. Зүгээр л Төгс Хүчит Бурханд итгэдгээс минь болж энэ шашныхан надад дайсан мэт хандаж, хүүг минь надаас холбоогоо тасал гэж хүчилж байлаа. Ой гутмаар юм аа! Би ч хүүдээ хэлсэн, “Хүү минь, чи одоо том болсон, надаар харж хандуулах шаардлагагүй. Би ч нас дээр гарлаа. Насныхаа бөгсөнд зүгээр л итгэлээ хэрэгжүүлж, Бурханыг дагамаар байна. Чамайг ойлгоно гэж найдъя” гэлээ. Тэгж хэлчхээд гэдрэг эргэн, гагнуурын газраас явсан юм. Гэртээ хариад Бурханы өмнө очин, “Төгс Хүчит Бурхан минь! Пастор надад төвөг удаж, намайг хүчлэхийн тулд байж болох бүх арга мэхийг ашиглаж, хүү минь надтай бүх холбоогоо таслах гэж байгаа. Одоо би маш сул дорой байна. Намайг замчилж, итгэл хайрлаач” гэж залбирлаа.

Маргааш нь Төгс Хүчит Бурханы Чуулганы Линь ахыг манайд ирэхээр нь би юу болоод байгааг хэлсэн юм. Ах надад Төгс Хүчит Бурханы үгийн нэг хэсгийг уншиж өгсөн. “Хүмүүс дээр Бурханы хийдэг ажлын алхам бүрд, гаднаа энэ нь хүмүүсийн хоорондын харилцаа мэт, хүний зохицуулалт, хүний хөндлөнгийн оролцооноос үүдэлтэй мэт харагддаг. Гэвч нүднээс далдуур, ажлын алхам бүр, тохиолдож буй юм бүхэн нь Бурханы өмнө Сатаны тавьсан бооцоо бөгөөд Бурханд гэрчлэл хийхдээ бат зогсохыг хүмүүсээс шаарддаг. Жишээ нь, Иовыг шалгасан үеийг авч үзье: Нүднээс далдуур Сатан Бурхантай мөрий тавьж байсан бөгөөд Иовд тохиолдсон зүйл нь хүмүүсийн үйл хэрэг, хүмүүсийн хөндлөнгийн оролцоо байсан. Та нарт хийдэг Бурханы ажлын алхам бүрийн ард Сатаны Бурхантай тавьсан мөрий байдаг—энэ бүгдийн ард тэмцэл байдаг… Хүмүүс бүх зүйлийг хийхэд хүчин чармайлтдаа тодорхой хэмжээний төлөөс төлөх шаардлагатай болдог. Бодит зовлон бэрхшээлгүйгээр Бурханыг сэтгэл хангалуун болгож чадахгүй; Бурханыг сэтгэл хангалуун болгоход дөхөж очих ч үгүй, хоосон уриа лоозон урсгахаас цаашгүй!” (“Үг нь махбодоор илэрсэн” ном). Шашныхан бидэнд саад хийж, төвөг удаж, албадахад хүмүүс хийж байгаа юм шиг харагдаж болох ч үнэндээ Сатан биднийг үймүүлэхээр оролдож байгаа хэрэг гэдгийг Бурханы эдгээр үгэн дэх сүнслэг тулааны талаар ахыг ярих үед би ойлгосон юм. Бурхан хаана ажиллаж байна, Сатан тэнд саад хийж байдаг. Хүн төрөлхтнийг аврах Бурханы ажлыг Сатан үзэн яддаг болохоор Бурханыг дагахад нь хүмүүст саад хийж, хүмүүсийг там руу авч явахын тулд элдэв янзын арга заль, ов мэх гаргадаг. Ли пастор бусадтайгаа хамтраад намайг үнэн замаас хол байлгахаар оролдож, ахин дахин төвөг удаж, автомашин өгнө, чуулганы санхүүг юм уу ахмадын асрамжийн газрыг удирдуулна гэцгээсэн. Тэгээд бас эхнэр олж өгье гэж санал болгоод, аль нь ч бүтээгүй болохоор намайг сүрдүүлэхдээ хүүгийн маань хуримыг ашигласан. Тэд шагнал, шийтгэлийн аль алийг туршиж үзсэн. Үнэхээр өөдгүй, хорлонтой байсан юм.

Линь ах надад цааш нь ингэж нөхөрлөлөө: “Эзэн Есүсийг гарч ирж, ажиллах үед Иудейн шашны удирдагчид үнэнийг үзэн ядаж, Бурханыг үзэн ядсан. Эзэн Есүсийн зам эрх мэдэлтэйг тэд сайн мэдэж байсан ч үүнийг судлахаас татгалзаад зогсохгүй, Эзэнийг улайран эсэргүүцэж, яллаж, доромжилсон. Эзэнийг дагахад нь хүмүүст саад болохын тулд чадах бүхнээ хийж, Эзэнийг цовдлоход оролцоод, хүмүүс Эзэн Есүсийг дагах юм бол байр суурь, амин зуулгаа алдана гэж айсандаа тэд ийм юм хийсэн юм. Яг Библид бичсэн байдгаар, ‘Тэгээд ахлах тахилчид болон фарисайчууд зөвлөлд цуглаж, “Бид юу хийх вэ? Учир нь энэ хүн олон гайхамшиг үйлдэж байна. Хэрвээ бид Түүнийг ингээд орхивол бүх хүн Түүнд итгэнэ: тэгвэл ромчууд ирээд, манай газар нутаг, үндэстнийг хоёуланг нь булаан авна…” гэв. Тэр өдрөөс хойш тэд Есүсийг алахаар зөвлөлдөв’ (Иохан 11:47–48, 53). Бурхан хүн төрөлхтнийг цэвэрлэж, аврах шүүлтийн ажил хийхийн тулд эцсийн өдрүүдэд ирсэн. Төгс Хүчит Бурханы үг үнэн гэдгийг шашны пастор, ахлагч нар мэддэг ч эрж хайж, судалдаггүй. Тэр ч бүү хэл Түүнийг улайран эсэргүүцэж, яллаж, Түүнийг дагахыг бусдад хорьдог. Тэдний мөн чанар Эзэн Есүсийг эсэргүүцсэн фарисайчуудынхаас юугаараа ялгаатай юм бэ? Тэр хоёр нүүртнүүдийг Эзэн Есүс аль эрт яллаж, хараасан. Эзэн Есүс: ‘Хоёр нүүрт хуулийн багш нар, фарисайчууд та нар золгүй еэ! Яагаад гэвэл та нар хүмүүсээс тэнгэрийн хаанчлалыг хааж, өөрсдөө орохгүй бөгөөд орж буй хүмүүсийг ч оруулахгүй’ гэж хэлэв (Maтай 23:13). ‘Хоёр нүүрт хуулийн багш нар, фарисайчууд та нар золгүй еэ! Та нар тэнгис далай болон газар нутгийг тойрч, ганц хүнийг сүсэгтнээ болгохын тулд уруу татдаг. Түүнийг сүсэгтэн болоход та нар түүнийг өөрсдөөсөө хоёр дахин дор тамын хүү болгодог’ (Maтай 23:15). Шашны удирдагчид Бурханыг эсэргүүцдэгийн мөн чанар, уг шалтгааныг Төгс Хүчит Бурханы үг бас илчилдэг” гэсэн юм. Төгс Хүчит Бурхан ингэж хэлсэн байдаг: “Том сүмд Библи уншиж, үүнийг бүхэл өдөржингөө цээжээр уншдаг хүмүүс байдаг атал тэдний дундаас нэг нь ч Бурханы ажлын зорилгыг ойлгодоггүй. Тэдний дундаас нэг нь ч Бурханыг мэдэж чаддаггүй; тэдний дундаас бүр нэг ч хүн Бурханы хүсэлд нийцэж чаддаггүй. Тэд бүгдээрээ үнэ цэнгүй, өөдгүй хүмүүс бөгөөд Бурханд зааж сургахын тулд дор бүрнээ өндөрт зогсдог. Тэд Бурханы нэрээр далайлгадаг атлаа Түүнийг дур зоргоороо эсэргүүцдэг. Бурханд итгэдэг гэх атлаа тэд хүний махыг идэж, цусыг уусаар байдаг. Ийм хүмүүс бүгд хүний сүнсийг залгидаг диаволууд, зөв замд орохоор хичээж буй хүмүүст зориуд саад учруулдаг толгойлогч чөтгөрүүд, мөн Бурханыг эрж хайдаг хүмүүст садаа болдог бул хар чулуу билээ. Тэд ‘эрүүл чийрэг бие махбодтой’ харагдаж болох ч Бурханыг эсэргүүцэхэд хүмүүсийг хөтөлдөг антихристүүдээс цаашгүй гэдгийг дагагчид нь яаж мэдэх юм бэ? Хүний сүнсийг залгидаг амьд диаволууд гэдгийг дагагчид нь яаж мэдэх юм бэ?” (“Үг нь махбодоор илэрсэн” ном). Бурханы үгийг уншаад би, үнэнийг үзэн ядаж, Бурханыг эсэргүүцдэг шашны удирдагчдын чөтгөрлөг уг чанарыг илүү сайн ойлгосон. Тэд Бурханы хоньдыг үүрд эрхэндээ байлгахыг хүсдэг болохоор Төгс Хүчит Бурханыг улайран эсэргүүцэж, яллаж, Бурханы эцсийн өдрүүдийн ажлыг гэрчилдэг ах эгч нарыг хяхаж хавчдаг. Тэд Бурханы хоньдыг өөрсдийнх болгож, чанд хянахыг хүсдэг. Тэд өөрсдөө Бурханы хаанчлалд орж чаддаггүй, тэгээд итгэгчдийг ч бас тийш ороход саад хийдэг. Тэд тамд унахдаа бусдыг араасаа чирч байгаа. Тэд үнэхээр сүрэг чөтгөрүүд! Хэрвээ замд минь саад болох гэсэн шашныхны хүчин зүтгэлийг биеэр туулаагүй бол, хэрвээ бие махбодтой болсон Бурхан эцсийн өдрүүдэд гарч ирж, ажиллаж, чуулганд нуугдаж байгаа эдгээр муу зарц, антихристийг ил болгоогүй бол Бурханыг эсэргүүцдэг тэдний чөтгөрлөг мөн чанарыг би хэзээ ч олж харахгүй байх байлаа. Тэгээд тэд намайг огт мэдээгүй байхад төөрөлдүүлж, сүйрүүлэх байж. Тэдний хоёр нүүртэй, үзэшгүй муухай царайг хараад, Төгс Хүчит Бурханыг дагах итгэл минь улам батажсан.

Би хуучин чуулганыхаа ах эгч нарт сайн мэдээ түгээсээр байсан юм. Нэг өглөө биднийг цуглаан хийж байтал Ли пастор бүлгийнхэнтэйгээ хамт манайд хүрч ирээд, “Зүүний Аянгыг орхи гэж танд ахин дахин хэллээ. Гэтэл та үгэнд орохгүй байгаад зогсохгүй, миний хоньдыг хулгайлж, тэдэнд Зүүний Аянгыг номлож байна. Та үнэхээр надтай үзэлцмээр байна гэж үү?” гэлээ. Би хариуд нь: “Ли пастор оо, тэгж хэлж болохгүй шүү дээ. Чуулган Бурханых, хонин сүрэг ч Бурханых. Та бол зүгээр л пастор. Хоньдыг таных гэж хэлж яаж болдог юм бэ? Ах эгч нар Бурханы дуу хоолойг сонсож, Бурханы сэнтийн өмнө эргэн ирээсэй гэсэндээ би тэдэнд сайн мэдээ түгээж байна. Ингэх нь зөв, зүйтэй хэрэг. Та яагаад замд хөндөлсөөд байгаа юм бэ? Хүн болгон сул дорой, сөрөг байна. Сүнс нь хатаж, харанхуйд байна, ямар ч амийн хангалт авахгүй байна. Төгс Хүчит Бурхан үг айлдаж, бидэнд мөнх амийн замыг өгсөн. Үүнийг та яагаад хүмүүст уншуулахгүй гээд байгаа юм бэ? Үнэн замыг судлах хүмүүсийн эрх, эрх чөлөөг яагаад боогдуулж байгаа юм бэ? Үүнд нь саад хийснээрээ та хүмүүсийг цангааж алаад, шашинд гацааж байгаа биш үү? Энэ нь сайн зарц байгаа хэрэг үү, муу зарц байгаа хэрэг үү?” гэсэн. Ли пасторын царай дорхноо хувьсхийж, “Та засал авахаасаа өнгөрсөн байна. Итгэлдээ биднийг дагахгүй юм бол та тамд шийтгүүлнэ дээ, харж л байгаарай!” гэж уурсан хашхирлаа. Тэгэхээр нь би, “Тамд унах эсэхийг минь та шийддэг юм биш. Та Эзэний дуу хоолойг таньж, Түүнийг угтан авахаа ч мэдэхгүй байж Бурханы хаанчлал руу бусдыг залж чиглүүлж яаж чадах юм бэ? Эцсийн өдрүүдийн Христ л тэнгэрийн хаанчлалд орох үүд хаалга мөн. Би Христээр дамжуулан мөнх амийн замыг олсон. Миний амийг та биш, Бурхан хариуцдаг” гэсэн. Намайг тэгж хэлсний дараа тэд цөхрөөд яваад өглөө. Тэгээд дахиж над дээр хэн ч ирж, төвөг удаагүй.

Энэ сүнслэг тулааныг туулсныхаа дараа би Сатаны заль мэхийг бага зэрэг ялган таних чадвартай болсон. Бас шашны пастор, ахлагч нар зүгээр л хоёр нүүрт фарисайчууд, Христийг үгүйсгэж, эсэргүүцдэг антихристүүд гэдгийг олж харсан. Тэгээд тэдний хязгаарлалтаас бүрэн чөлөөлөгдсөн юм. Сатаныг ялж, үнэн замд бат зогсох алхам бүрд минь Төгс Хүчит Бурханы үг намайг хөтөлсөн. Бурханд үнэхээр талархъя! Туулсан бүхнээ эргээд бодохоор бүгд нэг том сорилт байж. Би үхэл, сэхлийн ирмэгт дэнжгэнэж байсан юм. Бурханы үгийн удирдамжгүйгээр би Сатаны явуулгыг хэзээ ч нэвт харж чадахгүй байх байлаа. Хэрвээ би махан биеийг дагаж, Сатанд буулт хийж, үнэн замаас гарсан бол Бурханаас урвасан ноцтой урвалт болж, Бурханы зан чанарт халдаж, аврагдах боломжоо бүрэн алдах байлаа. Би үнэхээр аюулын ирмэгт байсан шүү! Бурханы хамгаалалт, авралд би маш их талархдаг!


25. Өөртөө хүсээгүй зүйлээ бусдад хийхгүй байх тухай эргэцүүлэл

Ноэль, Өмнөд Солонгос

Би үүргээ гүйцэтгэхдээ том, жижиг олон асуудал гаргадаг байсан. Зарим нь хэтэрхий хайхрамжгүйгээс, зарим нь зарчмыг мэдэхгүйгээс болдог байсан юм. Би бага зэрэг санаа зовж, удирдагч юм уу хамт ажилладаг эгч надтай харьцаж, намайг үүрэгтээ хайнга ханддаг гэх вий гэхээс айдаг байсан ч хамтрагч маань асуудлыг бараг дурддаггүй, зүгээр л намайг ирээдүйд илүү анхааралтай байгаарай гэдэг байсан нь намайг үргэлж баярлуулдаг байлаа. Хожим нь би бусад хүмүүс үүрэгтээ илэрхий асуудал гаргаж байгааг хараад тэднийг ажилдаа хэтэрхий хайнга хандаж байна гэж бодоод, үүнийх нь уг чанар, энэ хэвээр үргэлжлүүлэхийн ноцтой үр дагаврыг тэдэнд ойлгуулахын тулд тэдэнтэй нөхөрлөж, асуудлыг нь задлан шинжлэхийг хүссэн. Гэхдээ дараа нь би, бусад хүмүүсийн асуудлыг шууд хэлбэл бардам занг нь шархлуулна, асуудлыг нь ойлгуулах зүйл хэлэхэд л хангалттай, тэгээд л орхисон нь дээр гэж бодсон. Тэгээд ч би өөрөө адилхан асуудалтай тулгарч байж бусдад юм хэлэх ямар эрхтэй билээ? Би ямар нэг зүйлийн төлөө бусадтай харьцаад, өөрөө дараа нь тэрийгээ хийвэл яах билээ? Би хоёр нүүртэн болох биш үү? Би зүгээр л сайхан зүйл хэлэх ёстой гэж бодсон. Ингэснээр хэрэв би алсдаа ямар нэг буруу зүйл хийвэл бусад хүмүүс хэл ам хийхгүй. Бусдыг уучлах нь өөрийгөө уучлах явдал. Ингэж бодох үед миний зүрх сэтгэл дэх өчүүхэн зөв шударга байдал алга болсон юм даа. Би хамтрагчдаа “Асуудалтай байгаа хэдэн хүнийг нэр цохох шаардлагагүй. Асуудлыг зүгээр л хэлэхэд болно шүү дээ” гэж хэлсэн. Тэр хариуд нь юу ч хэлээгүй. Үүний дараа сэтгэл жаахан тавгүйтсэн. Тэднийг онцгойлж хэлэхгүй бол тэд асуудалтай байгааг бусад нь ойлгох болов уу? Тэд ирээдүйд өөрчлөгдөх үү? Хэрвээ өөрчлөгдөхгүй бол энэ нь ажилд нөлөөлөх боломжтой. Би дотроо зөрчилдсөн. Үнэнийг хэлмээр байсан ч тэгж зүрхлээгүй, гэхдээ хэлэхгүй бол үүргээ биелүүлэхгүй байгаа юм шиг санагдсан. Дараа нь би яагаад надад тийм хэцүү байгааг гайхсан юм. Бусдын асуудлыг илчлэхэд надад юу саад болж байна вэ? Би чимээгүйхэн залбирч, асуудлаа ойлгоход минь намайг замчлаач гэж Бурханаас гуйсан.

Дараа нь өөр нэг эгчид өөрийнхөө байдлыг хэлтэл тэр эгч надад Бурханы үгийн энэ хэсгийг явуулсан юм. Үүнийг уншаад үнэхээр нүд нээгдэж, асуудлаа бага зэрэг ойлгож авсан даа. Төгс Хүчит Бурхан ингэж хэлсэн байдаг: “‘Өөртөө хүсэхгүй зүйлийг бусдад бүү хий’ гэх ёс суртахууны зарчмыг та нар дэмждэг үү? Хэрвээ хэн нэгэн энэ үгийг дэмжвэл та нар түүнийг агуу, эрхэм хүн гэж бодох уу? ‘Хараач, тэд бусдыг хүчилдэггүй, бусдад хүндрэл учруулдаггүй, эсвэл тэднийг хэцүү байдалд оруулдаггүй. Тэд ямар сайн юм бэ? Тэд үргэлж өөртөө хатуу хэр нь бусдад зөөлөн ханддаг. Өөрөө хийхгүй зүйлийг хий гэж хэнд ч, хэзээ ч хэлдэггүй. Тэд бусдад маш их эрх чөлөө олгож, ихээхэн халуун дулаан сэтгэл, хүлээцтэй байдлыг мэдрүүлдэг. Ямар агуу хүн бэ!’ гэж хэлэх хүмүүс бий. Үнэхээр тийм гэж үү? ‘Өөртөө хүсэхгүй зүйлийг бусдад бүү хий’ гэдэг үгийн далд утга нь өөрийнхөө дуртай, таашаал авдаг зүйлийг л бусдад өгөх, ханган нийлүүлэх ёстой гэсэн үг. Гэхдээ завхарсан хүмүүс юунд дуртай, юунаас таашаал авдаг вэ? Завхарсан, учир утгагүй зүйлс, хэрээс хэтэрсэн хүсэл. Ийм сөрөг зүйлсийг хүмүүст өгч, тэдгээрээр хангавал бүх хүн төрөлхтөн улам илүү завхрах бус уу? Эерэг зүйлс улам цөөрнө. Энэ үнэн биз дээ? Хүн төрөлхтөн гүнээ завхарсан гэдэг нь бодит баримт. Завхарсан хүмүүс алдар нэр, ашиг хонжоо, байр суурь, махан биеийн таашаалыг эрэлхийлэх дуртай. Тэд алдартан, хүчирхэг нэгэн, супер хүн байхыг хүсдэг. Тэд тав тухтай амьдралыг хүсэж, хүнд ажлыг үзэн яддаг, бүхнийг өөрсдөдөө өгүүлэхийг хүсдэг. Маш цөөн хэд нь үнэнийг, эерэг зүйлийг хайрладаг. Хүмүүс өөрсдийн завхрал, дур сонирхлыг бусдад өгч, ханган нийлүүлбэл юу болох вэ? Яг л чиний төсөөлдөг шиг: Хүн төрөлхтөн улам л завхарна. ‘Өөртөө хүсэхгүй зүйлийг бусдад бүү хий’ хэмээх санааг дэмждэг хүмүүс завхрал, дур сонирхол, хэрээс хэтэрсэн хүслээ бусдад тулгахыг хүмүүсээс шаардаж, бусад хүнийг ёрын муу, тав тух, хөрөнгө мөнгийг эрэлхийлж, тушаал дэвшихээр хөөцөлдөхөд хүргэдэг. Энэ нь амьдралын зөв зам мөн үү? ‘Өөртөө хүсэхгүй зүйлийг бусдад бүү хий’ гэдэг нь маш асуудалтай хэллэг болох нь харваас илэрхий байна. Өө сэв, цоорхой нь ив илэрхий, задлан шинжилж, ялган танихын ч хэрэггүй. Багахан шинжлэхэд л алдаа мадагтай, утгагүй гэдэг нь илэрхий харагдана. Гэхдээ энэ үгэнд амархан үнэмшиж, нөлөөнд нь автдаг, ялган танихгүйгээр хүлээж авдаг олон хүн та нарын дунд бий. Бусадтай харилцах үедээ чи энэ онч мэргэн үгийг үргэлж ашиглан өөртөө сануулж, бусдад сургамжилдаг. Ингэснээрээ чи өөрийгөө тун эрхэм ёс жудагтай, маш эрүүл ухаантай гэж боддог. Гэвч дагаж мөрддөг зарчим, асуудалд ханддаг байр суурийг чинь эдгээр үг өөрийн эрхгүй илчилсэн. Үүний зэрэгцээ чи бусдыг мэхэлж, төөрөлдүүлэн өөртэйгөө адил үзэл бодол, байр сууриар хүмүүс, нөхцөл байдалд хандахад хүргэсэн. Чи жинхэнэ амар тайвныг тогтоогч шиг авирлаж, дундыг баримталжээ. ‘Ямар ч асуудал байлаа гэсэн, нухацтай авч үзэх шаардлагагүй. Өөрийгөө болон бусдыг бүү хүндрүүл. Бусдыг хүндрүүлбэл өөрийгөө ч бас хүндрүүлж байгаа хэрэг. Бусдад эелдэг хандах нь өөртөө эелдэг хандаж буй хэрэг. Бусад хүнд хатуу хандвал өөртөө ч бас хатуу хандаж байгаа хэрэг. Өөрийгөө хэцүү байдалд оруулах ямар хэрэг байна вэ? Өөртөө хүсэхгүй зүйлийг бусдад хийхгүй байх нь өөрийнхөө төлөө хийж чадах хамгийн сайн, хамгийн хайхрамжтай зүйл’ гэж чи хэлдэг. Мэдээжийн хэрэг энэ бол ямар ч юманд нямбай хандахгүй байх хандлага юм. Аливаа асуудал дээр тодорхой байр суурь, харах өнцөг чамд байдаггүй, бүх юмны талаарх үзэл бодол чинь будилсан байдаг. Чи нямбай биш, юмыг харсан ч хараагүй царайлдаг. Эцэст нь Бурханы өмнө зогсож, өөрийгөө тайлагнах үед чинь бөөн будилаан байх болно. Яагаад тэр вэ? Яагаад гэвэл өөртөө хүсэхгүй зүйлийг бусдад хийх ёсгүй гэж чи үргэлж хэлдэг. Энэ нь маш аятайхан, таатай боловч үүний зэрэгцээ чамд маш их төвөг учруулж, олон асуудал дээр тодорхой үзэл бодол, байр суурьтай байж чадахгүй байхад хүргэнэ. Мэдээж бас, ийм нөхцөл байдалтай тулгарахад Бурхан чамд ямар шаардлага, стандарт тавьдгийг, ямар үр дүнд хүрэх ёстойгоо тодорхой ойлгож чадахгүй байхад чамайг хүргэдэг. Чи юу ч хийсэн нягт нямбай байдаггүй учраас ийм зүйл болдог, тэдгээр нь будилуу хандлага, үзэл бодлоос чинь болдог. Өөртөө хүсэхгүй зүйлийг бусдад хийхгүй байх нь хүмүүст, юмст хандах ёстой хүлээцтэй хандлага мөн үү? Үгүй ээ, биш. Энэ нь гаднаасаа зөв, эрхэм, сайхан сэтгэлтэй харагддаг онол төдий боловч үнэндээ бол бүхэлдээ сөрөг зүйл юм. Мэдээж энэ нь хүмүүсийн дагаж мөрдөх ёстой үнэний зарчим бүр ч биш” (Үг. VI Боть: Үнэний эрэл хайгуулын тухай. Үнэнийг эрэлхийлэх гэж юу вэ (10)). Бурханы үг бусдад хандах хандлагыг минь илчилсэн. Хэн нэгэн хүн үүрэгтээ асуудал гаргахыг хараад би тэрийг нь тодорхой хэлж өгөхийг хүсдэггүй байлаа. Гаднаас нь харахад би эелдэг байж, бусдын нэр нүүрийг хамгаалдаг, тэднийг ичээдэггүй мэт байсан ч далд сэдэл өвөрлөж байсан. Би үүрэгтээ удаа дараа хайнга хандаж, төстэй асуудал гаргадаг болохоор бусдын асуудлыг хэлж өгчхөөд, дараа нь өөрөө яг адилхан асуудал гаргахаас айж байсан юм. Тэр нь намайг хоёр нүүртэн болгох биш үү? Бусдад хатуу хандах нь гарах гарц үлдээдэггүйгээс надад ч мөн сайнгүй болохоор би бусдын асуудлыг нухацтай авч үзэлгүй, тэднийг хаацайлахыг илүүд үзсэн. Хэрэв тэд үүрэгтээ үргэлж хайхрамжгүй хандвал сайн дүнд хүрч, ямар ч сайн үйл хийхгүй төдийгүй, чуулганы ажилд ч нөлөөлж, томоохон саад ч учруулна гэдгийг би сайн мэдэж байсан. Зааварлагчийн хувиар би хариуцлага үүрч, бусдын асуудлыг хэлж өгч, нөхөрлөж, шаардлагатай үед нь илчилж, шинжилж, тэдэнтэй харьцах ёстой байсан ч нэр нүүр, байр сууриа хамгаалахын тулд үнэнийг хэрэгжүүлэх өчүүхэн хүслээ ч гээсэн юм. Гаднаасаа би үнэхээр хайхрамжтай мэт харагдаж байсан ч бодит байдал дээр өөрийгөө л хамгаалж, бусдаар алдаагаа хэлүүлэхгүй байхыг хүссэн. Бурханы үгийн илчлэл байгаагүй бол, бусдын алдааг хэлж өгөхгүй байх нь үнэндээ сатанлаг гүн ухааны нөлөөнд автаж, хяналтад нь орсноос үүдэлтэйг би хэзээ ч ойлгохгүй, ямар ов мэхтэй болохоо огт харахгүй байх байлаа.

Би Бурханы үгээс үүнийг уншсан. “‘Өөртөө хүсэхгүй зүйлийг бусдад бүү хий’ гэдэг нь шууд утгаараа өөрт таалагдахгүй юм өөрийнхөө хийх дургүй зүйлийг бусад хүнд ч бас бүү тулга гэсэн үг юм. Ингэх нь ухаалаг, эрүүл ухаантай юм шиг санагдаж болох ч нөхцөл байдал болгоныг зохицуулахдаа энэ сатанлаг гүн ухааныг ашиглавал олон алдаа гаргах болно. Чи хүмүүсийг гомдоож, төөрөлдүүлж, бүр хор хүргэх магадлалтай. Зарим эцэг эх өөрсдөө хичээл давтах дургүй ч хүүхдүүдээ хичээл давтуулж, тэдэнд учирлахыг үргэлж оролдож, шаргуу суралц гэж шахдагтай яг адилхан. ‘Өөртөө хүсэхгүй зүйлийг бусдад бүү хий’ гэх шаардлагыг энд хэрэгжүүлбэл энэ эцэг эхчүүд өөрсдөө дургүй учраас хүүхдүүдээ хичээл давтуулах ёсгүй. Зарим хүн Бурханд итгэдэг боловч үнэнийг эрэлхийлдэггүй; гэхдээ Бурханд итгэх нь амьдралын зөв зам гэдгийг зүрх сэтгэлдээ мэдэж байдаг. Хүүхдүүд нь буруу замаар явж байгааг харвал тэд Бурханд итгэ гэж хүүхдүүдээ шахдаг. Хэдийгээр өөрсдөө үнэнийг эрэлхийлдэггүй ч хүүхдүүдээ үнэнийг эрэлхийлж, ерөөл хүртээсэй гэж хүсдэг. Энэ нөхцөл байдалд өөрсдөд нь яаж хандахыг хүсдэг шигээ бусдад хандах байсан бол энэ эцэг эхчүүд хүүхдүүдээ Бурханд итгүүлэх ёсгүй байсан. Тэгэх нь энэхүү сатанлаг гүн ухаанд нийцэх байсан боловч хүүхдүүдийнх нь аврагдах боломжийг бас үгүй хийх байсан. Энэ үр дүнг хэн хариуцах вэ? Өөртөө хүсэхгүй зүйлийг бусдад хийхгүй байх уламжлалт ёс суртахууны зарчим нь хүмүүст хор хүргэдэг бус уу?… Эдгээр жишээ нь үгийг бүрэн няцааж байгаа биш үү? Энд зөв зүйл юу ч алга. Жишээ нь зарим хүн үнэнийг хайрладаггүй; тэд махан биеийн тав тухад шунаж, үүргээ гүйцэтгэхдээ хойрголох арга зам хайж олдог. Тэд зовж, төлөөс төлөхийг хүсдэггүй. ‘Өөртөө хүсэхгүй зүйлийг бусдад бүү хий’ гэдэг үг үүнийг сайн илэрхийлсэн гэж боддог бөгөөд ‘Та нар зугаацаж сурах хэрэгтэй. Үүргээ сайн гүйцэтгэж, зовж зүдэрч, төлөөс төлөх хэрэггүй. Хойрголж болохоор байвал хойргол, аргацааж болохоор байвал аргацаа. Өөртөө битгий хүндрэл учруул. Хар даа, би ингэж амьдардаг, сайхан байгаа биз дээ? Миний амьдрал үнэхээр төгс! Та нар ингэж амьдраад өөрсдийгөө туйлдуулж байна! Надаас суралцах хэрэгтэй’ гэж хүмүүст хэлдэг. ‘Өөртөө хүсэхгүй зүйлийг бусдад бүү хий’ гэх шаардлагад энэ нь нийцэж байгаа бус уу? Хэрвээ чи ингэж авирладаг бол мөс чанартай, эрүүл ухаантай хүн мөн үү? (Биш.) Хүн мөс чанар, эрүүл ухаанаа алдвал ёс зүйгүй болох бус уу? Үүнийг ёс зүйгүй байх гэж нэрлэдэг. Үүнийг яагаад ингэж нэрлэдэг вэ? Учир нь тэд тав тухад дурлаж, үүргээ гүйцэтгэхдээ аргацааж, бусдыг турхирч, бусдад нөлөөлөн өөрсөдтэй нь адил хааш яаш байж, тав тухад шунахад хүргэдэг. Үүнд ямар асуудал байна вэ? Үүргээ гүйцэтгэхдээ хааш яаш, хариуцлагагүй байх нь Бурханыг мэхэлж, эсэргүүцэж байгаа үйлдэл юм. Хэрвээ чи хааш яаш хэвээр байж, гэмшихгүй бол илчлэгдэж, таягдан хаягдана” (Үг. VI Боть: Үнэний эрэл хайгуулын тухай. Үнэнийг эрэлхийлэх гэж юу вэ (10)). “Хүмүүс үнэнийг хайрладаг бол үнэнийг эрэлхийлэх хүчтэй байж, үнэнийг хэрэгжүүлэхээр шаргуу ажиллаж чадна. Тэд хаях ёстой зүйлийг хаяж, орхих ёстой зүйлийг орхиж чадна. Ялангуяа, өөрийн чинь алдар нэр, ашиг хонжоо, байр сууринд хамаарах зүйлсийг орхих ёстой. Хэрвээ чи тэдгээрийг орхихгүй бол үнэнд хайргүй, үнэнийг эрэлхийлэх хүчгүй гэсэн үг юм. Ямар нэг зүйл тохиолдоход чи үнэнийг эрж хайх ёстой. Үнэнийг хэрэгжүүлэх хэрэгтэй үед үргэлж аминч сэтгэл гаргаж, хувийн ашиг сонирхлоо орхиж чадахгүй бол үнэнийг хэрэгжүүлж чадахгүй. Ямар ч нөхцөл байдалд үнэнийг огт эрж хайдаггүй, хэрэгжүүлдэггүй бол чи үнэнийг хайрладаг хүн биш. Хэчнээн жил Бурханд итгэсэн чинь хамаагүй үнэнийг олж авч чадахгүй. Зарим хүн үргэлж алдар нэр, ашиг хонжоо, хувийн ашиг сонирхлыг эрэлхийлж байна. Чуулган тэдэнд ямар ч ажил зохицуулж өгсөн, тэд үргэлж нягтлан тунгааж, ‘Энэ надад ашиг тустай юу? Ашиг тустай бол би хийнэ, үгүй бол хийхгүй’ гэж боддог. Ийм хүн үнэнийг хэрэгжүүлдэггүй, тэгвэл үүргээ сайн гүйцэтгэж чадах уу? Гарцаагүй чадахгүй. Мууг хийдэггүй байлаа ч гэсэн үнэнийг хэрэгжүүлдэг хүн биш. Үнэнийг эрэлхийлдэггүй, эерэг зүйлийг хайрладаггүй, юу ч тохиолдсон нэр хүнд, байр суурь, хувийн ашиг сонирхол, өөртөө ашигтай зүйлийг л харгалзан үздэг бол чи хувийн ашиг сонирхолдоо л хөтлөгддөг, аминч, адгийн хүн юм… Хүмүүс олон жил Бурханд итгэснийхээ дараа ч үнэнийг огт хэрэгжүүлдэггүй бол тэд үл итгэгчид, ёрын муу хүмүүс юм. Хэрвээ чи үнэнийг хэзээ ч хэрэгжүүлдэггүй бол, гэм буруу чинь улам ихэсдэг бол төгсгөл чинь гарцаагүй тогтоогдсон. Бүх гэм буруу, явж буй буруу зам, гэмшихээс татгалзаж байгаа бүхэн чинь нийлээд тоймгүй олон ёрын муу үйл болох учраас там руу явж, шийтгүүлэх төгсгөлтэй байх чинь тодорхой” (Үг. III Боть: Эцсийн өдрүүдийн Христийн яриа. Бурханд итгэхийн хамгийн чухал нь үнэнийг хэрэгжүүлэх явдал юм). Бурханы үгийн илчлэлд би өөрийн эрхгүй цочирдсон. “Өөртөө хүсэхгүй зүйлийг бусдад бүү хий” гэсэн харилцаанд үндэслэх нь намайг бусдыг ойлгодог мэт харагдуулж байсан ч үнэндээ би тэдэнд хор учруулж байжээ. Би Бурханы үг юм уу Бурханы шаардлагыг хэрэгжүүлж, үүнд ороогүй. Бусад нь яг л над шиг, ахиц дэвшлийг эрэлхийлэхгүй, сөрөг, доройтмол байх ёстой мэт бусдын асуудлыг өөгшүүлж, тэднээс Бурханы үгийг хэрэгжүүлэхийг шаардаагүй. Ийм зүйл хийх нь хариуцлагагүй, бусдад бялдуучилж байгаа хэрэг. Мөс чанаргүй, ёс журамгүй зүйл. Би ингэж л авирлаж, үнэнийг хайрлалгүй, өөрийгөө л сэтгэл амар байлгахыг оролдоод, үүрэгтээ нухацтай, няхуур хандахыг хүсээгүй. Үүрэгт маань элдэв янзын асуудал, гажуудал байсан ч би алдаагаа ил болгохоос айж, удирдагч, хамтрагч хоёр маань надад хэтэрхий хатуу хандахгүй байх гэж найдсан. Бас бусдад хэт шулуухан хандвал би үлгэр дуурайл үзүүлж, тэдний хяналтыг хүлээж авах ёстой болж, амьдрал минь амаргүй болно гэж айж байсан. Тиймээс би бусдыг хаацайлж, өөртэйгөө адилхан болгож, анзаарсан асуудлуудаа дурдахгүй, нэг нэгнээ хянахгүй байлгахыг хүссэн. Үнэнийг олж авахаасаа өмнө хүмүүс завхарсан зан чанараараа амьдарч, хойрголж, үүрэгтээ хааш яаш хандах хандлагатай байдаг. Энэ үед л харилцан хянаж, удирдамж өгөх нь хамгийн их хэрэгтэй. Энэ бол сайн зүйл, энэ нь чуулганы ажлыг хамгаалдаг. Зааварлагчийн хувиар би үнэхээр үнэнийг хэрэгжүүлэхэд манлайлах ёстой байсан ч сайн үлгэр жишээ байгаагүй төдийгүй, хүмүүсийг өөр шигээ хайнга байлгаж, ахиц гаргахын төлөө мэрийлгээгүй. Мөн чанартаа би үнэнээс залхаж, үнэнийг хүлээн авахыг хүсээгүй. Хайхрамжгүй байж, Бурханыг хуурахад манлайлж, үүргээ сайн гүйцэтгээгүй төдийгүй, ах эгч нартаа хор учруулж байж. Би энэ талаар эргэцүүлэх тусмаа асуудал бодож байснаас минь илүү ноцтойг улам ойлгосон. Нэр хүнд, байр сууриа хамгаалахын тулд би чуулганы ажил, ах эгч нарын амийн оролтыг үл тоомсорлож, маш аминч, жигшүүртэй байжээ. Бас би Бурхан яагаад ийм хүмүүсийг үл итгэгчид, Бурханы гэрт шургалдаг муу хүмүүс гэж хэлдгийг ойлгож авсан юм. Учир нь тэдний зүрх сэтгэлд тэд өөрсдөө л байдаг—тэд чуулганы ажлыг боддоггүй. Бурхан бид бүгдийг үнэнийг хэрэгжүүлж, зарчимтай ярьж, үйлдэж чадна гэж найддаг. Гэвч би үнэнийг хайрлаагүй, хүн бүр нэг нэгнээ хаацайлж, хэн нь ч үнэнийг хэрэгжүүлэхгүй байгаасай гэж найдсан. Би Бурханы хүссэний эсрэгээр нь хийж байсан—энэ бол мууг үйлдэж байгаа хэрэг. Чуулганы ажилд зориуд саад учруулах нь л Бурханы зэвүүцлийг төрүүлэх муу үйл гэж би боддог байсан ч алхам тутамдаа өөрийн ашиг сонирхлыг хамгаалж, завхарсан зангаар ярьж, үйлдэж, үнэнийг хэрэгжүүлэхгүй байх нь ч бас мууг үйлдэх явдал гэдгийг ойлгосон юм. Үүнийг ойлгоод би тэр даруй Бурханд гэмшин залбирч, “Бурхан минь, би зааварлагч мөртөө үнэнийг хэрэгжүүлэхгүй байна. Нэр хүнд, байр сууриа хамгаалахын тулд би хүн бүр бие биеэ хаацайлаасай гэж хүссэн. Надад мөс чанар ч, эрүүл ухаан ч алга, би энэ үүргийг гүйцэтгэх эрхгүй. Бурхан минь, би гэмшиж, өөрчлөгдмөөр байна” гэсэн. Залбирсныхаа дараа би бусад хүмүүсийн сүүлийн үед үүрэгтээ гаргасан бүх асуудлыг жагсааж, тэр бүх асуудлын нарийн ширийнийг хараад мэл гайхсан. Хоёр хүн үүрэгтээ хариуцлагагүй, хайнга хандаж байсан нь зарим ажлыг дахиж хийх ёстой гэсэн үг байлаа. Асуудлуудыг ар араас нь хараад би үнэхээр тавгүйтсэн. Хүн бүрийн үүрэгт тийм олон асуудал байна гэж би төсөөлөөгүй. Харин юмыг зөнд нь орхиж, бусдыг ч, өөрийгөө ч өөгшүүлэх тухай л бодоод, Бурханы хүслийг анхаарч үзээгүй. Энэ байдлаараа үргэлжилбэл ажлын бүх хоцрогдол миний толгой дээр бууна шүү дээ.

Тэр орой би Бурханы үгийн энэ хэсгийг уншиж, өөрийнхөө зан авирыг ойлгож авсан юм. Бурханы үгэнд хэлснээр: “Антихристүүд юу хийж байгаа нь хамаагүй, эхлээд өөрийн ашиг сонирхлыг бодолцож, үүнийг бүхэлд нь бодож үзмэгцээ л үйлддэг; тэд үнэнийг жинхэнээсээ, чин сэтгэлээсээ, туйлын дуулгавартайгаар, зөвшилцөлгүйгээр дагадаггүй, харин шилж сонгож, болзолтойгоор дагадаг. Энэ нь ямар болзол вэ? Тэдний байр суурь, нэр хүнд хамгаалагдах ёстой, ямар ч хохирол амсах ёсгүй. Энэ болзол биелсэн тохиолдолд л тэд юу хийхээ шийдэж, сонгоно. Өөрөөр хэлбэл, антихристүүд үнэний зарчим, Бурханы даалгавар, Бурханы гэрийн ажилд яаж хандах, өөрсдөд нь тулгарсан зүйлийг яаж зохицуулахаа нухацтай бодолцон үздэг. Тэд Бурханы хүслийг хэрхэн хангах, Бурханы гэрийн ашиг сонирхлыг яаж хохироохгүй байх, Бурханыг яаж сэтгэл хангалуун байлгах, ах эгч нарт яаж ашиг тус өгөхийг авч үздэггүй; тэд иймэрхүү зүйлийг бодолцдоггүй. Антихристүүд юуг бодолцон үздэг вэ? Өөрсдийнх нь байр суурь, нэр төрд нөлөөлөх эсэх, нэр хүнд нь буурах эсэхийг. Ямар нэг зүйлийг үнэний зарчмын дагуу хийх нь чуулганы ажил, ах эгч нарт ашиг тустай ч өөрсдийнх нь нэр төрийг унагаж, өөрсдийнх нь жинхэнэ биеийн хэмжээг маш олон хүнд ухааруулж, ямаршуу уг чанар, мөн чанартайг нь мэдүүлэхээр байвал тэд үнэний зарчмын дагуу яавч үйлдэхгүй. Бодитой ажил хийх нь илүү олон хүнд өндрөөр үнэлэгдэж, хүндлүүлж бишрүүлэхэд хүргэж, үг нь эрх мэдэлтэй болж, илүү олон хүнийг захирахаар байвал тэд тийм аргаар хийхийг сонгоно. Эс бөгөөс тэд Бурханы гэрийн, эсвэл ах эгч нарын ашиг сонирхлыг харгалзан үзээд, өөрсдийн ашиг сонирхлыг орхих сонголт хийнэ гэж хэзээ ч байхгүй. Антихристүүдийн уг чанар, мөн чанар ийм байдаг. Энэ нь аминчхан, булай биш байна уу? Ямар ч нөхцөл байдалд антихристүүд өөрсдийн байр суурь, нэр төрийг хамгийн чухал гэж үздэг. Тэдэнтэй хэн ч өрсөлдөж чадахгүй. Ямар арга барил шаардлагатай нь хамаагүй хүмүүсийг өөртөө татаж, бусдаар өөрийгөө шүтүүлж л байвал антихристүүд үүнийг хийнэ… Энгийнээр хэлбэл, антихристийн хийдэг юм бүхний цаад зорилго, сэдэл нь байр суурь, нэр төр гэсэн хоёр зүйлийг тойрон эргэлдэж байдаг. Гаднаа ярьж, үйлдэж, авирлаж байгаа байдал, сэтгэлгээ, үзэл бодол, эрж хайж байгаа байдлын аль нь ч бай, бүх зүйл нэр төр, байр суурийг нь тойрон эргэлдэж байдаг. Антихристүүд ингэж ажилладаг” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (III хэсэг)). Бурханы үг тов тодорхой байна. Антихристүүд юм болгоныг нэр хүнд, байр сууриа хамгаалахын тулд хийдэг. Тэд чуулганы ажлыг яаж хамгаалах, ах эгч нарт юу ашиг тустайг хэзээ ч бодолцдоггүй. Өөрийнхөө ашиг сонирхлыг аюулд оруулснаас чуулганы ажилд нөлөөлөхийг илүүд үзэж, нэр хүнд, байр сууринд дэндүү их анхаардаг. Би өөрийгөө эргэцүүлээд яг л антихрист шиг аашилж байснаа ойлгосон. Ямар нэгэн зүйлтэй тулгарахдаа би өөрийн ашиг сонирхол, нэр нүүр, байр суурийг би үргэлж бүхнээс дээгүүр тавьдаг. Зарим хүн үүргээ гүйцэтгэхдээ тун хайнга байгааг хараад үүнийг нь хэлж, тэдэнтэй харьцах ёстой, тэгвэл тэд асуудлаа олж харж, завхралаа таньж чадна гэдгийг би мэдэж байсан ч хэнийг ч гомдоохыг хүсээгүй, өөрийгөө хамгаалахыг хүссэн учраас үнэнийг хэрэгжүүлээгүй. Би үнэнд нийцэх ганц ч үг амнаасаа гаргаж чадаагүй. Харин ч өөртөө заавал гарах гарц үлдээх гэж тархиа гашилгасан. Би маш зальжин, ов мэхтэй, дундыг баримтлахыг хүссэн бялдууч нэгэн байсан. Алдар нэр, байр суурийг эрэлхийлж, ашиг сонирхлоо хамгаалан, чуулганы ажлыг бодолгүй, завхарсан зангаар үүргээ гүйцэтгэх боломжийг бусдад олгосоор байсан. Би антихристийн замаар явж байж. Энэ чигээрээ байвал Бурхан намайг гарцаагүй илчилж, таягдан хаях байв. Ингэж ухаараад энэ асуудал ямар ноцтой болохыг би олж харан, Бурханд залбирч, алдар нэр, байр суурийг орхин, чуулганыг ажлыг хамгаалж, үүрэг хариуцлагаа биелүүлэхэд намайг залж чиглүүлээч гэж гуйгаад,

дараа нь Бурханы үгийг илүү их уншсан юм. “Өөртөө хүсдэг зүйлийг л бусдад хий гэж Бурхан хүмүүсээс шаарддаггүй, харин ч өөр өөр нөхцөл байдлыг зохицуулахдаа мөрдөх ёстой зарчмаа сайн мэддэг байхыг хүмүүсээс шаарддаг. Хэрвээ энэ нь зөв бөгөөд Бурханы үг, үнэнд нийцэж байвал чи салахгүй зуурах ёстой. Чи үүнээс зуурах ёстой төдийгүй бусдад анхааруулж, бусдыг ятгаж, бусадтай нөхөрлөх ёстой, ингэснээр тэд Бурханы хүсэл яг юу болох, үнэний зарчим юу болохыг ойлгож авна. Энэ чиний хариуцлага, хүлээсэн үүрэг юм. Дундыг баримтал гэж Бурхан чамаас шаарддаггүй, ямар уужуу сэтгэлтэйгээ гайхуул гэж бүр ч шаарддаггүй. Бурханы чамд анхааруулсан, чамд заасан зүйл, Бурханы хэлсэн үгэн дэх шаардлага, шалгуур, хүмүүсийн дагаж мөрдөх ёстой үнэний зарчмаас чи зуурах ёстой. Чи тэдгээрээс зуурах ёстой төдийгүй, үүрд зуурах ёстой. Мөн чи үлгэр дуурайл үзүүлэхийн зэрэгцээ чамтай адил эдгээр үнэний зарчмаас зуурч, даган мөрдөж, хэрэгжүүлэхэд бусдыг ятгаж, хянаж, тусалж, залж чиглүүлэн хэрэгжүүлэх ёстой. Үүнийг хий гэж Бурхан чамаас шаарддаг; өөрийгөө болон бусад хүнийг хариуцлагаас мултал гэж Бурхан чамаас шаарддаггүй. Асуудалд зөв байр суурь баримталж, зөв дүрэм журамтай зууралдаж, Бурханы үгэн дэх шалгуур яг юу болохыг мэдэж, үнэний зарчим гэж яг юу болохыг олж мэдэхийг Бурхан чамаас шаарддаг. Үүнийг хийж чадахгүй байлаа ч, хүсэхгүй, дургүй байлаа ч гэсэн чамд үзэл байгаа бол, үүнийг эсэргүүцэж байгаа бол чи үүнийг өөрийн хариуцлага, хүлээсэн үүрэг гэж үзэх ёстой. Чи Бурханаас ирдэг эерэг зүйлс, зөв зүйлсийн талаар хүмүүстэй нөхөрлөж, тэдгээрийг ашиглан бусдад тусалж, нөлөөлж, залж чиглүүлэх ёстой, тэгвэл хүмүүс тэдгээрээс ашиг тус хүртэж, босгон байгуулагдаж, амьдралын зөв замаар алхаж чадна. Энэ бол чиний хариуцлага бөгөөд оюун санаанд чинь Сатаны суулгасан ‘өөртөө хүсэхгүй зүйлийг бусдад бүү хий’ гэдэг үзэл санаатай гөжүүдлэн зууралдах ёсгүй. Бурханы хувьд энэхүү үг нь зүгээр л амьдралын гүн ухаан, Сатаны заль мэхнүүдийн нэг; энэ нь зөв зам биш, эерэг зүйл ч биш. Юу хийх ёстой, юу хийх ёсгүйгээ тодорхой ойлгодог шулуун шударга хүн байхыг л Бурхан чамаас шаарддаг. Бялдууч, энхийг тогтоогч байхыг Тэр чамаас шаарддаггүй. Дундыг баримтал гэж Тэр чамаас шаардаагүй. Хэрэг явдал үнэний зарчимд хамаатай байх үед чи хэлэх хэрэгтэй зүйлийг хэлж, ойлгох хэрэгтэй зүйлийг ойлгох ёстой. Хэн нэгэн ямар нэгэн зүйлийг ойлгохгүй байгаа ч чи ойлгож байгаа бөгөөд түүнд хэлж өгч, туслах боломжтой бол энэ үүрэг, хариуцлагыг чи заавал биелүүлэх ёстой. Чи хөндлөнгөөс хараад зогсоод байж болохгүй, өөртөө хүсэхгүй зүйлийг бусдад хийхгүй байх гэх мэт оюун санаанд чинь Сатаны суулгасан заль мэхтэй зууралдаж бүр ч болохгүй… Хэрвээ чи үүнийг үргэлж баримталдаг бол сатанлаг гүн ухааны дагуу амьдардаг нэгэн, тэр чигтээ сатанлаг зан чанараар амьдардаг хүн мөн. Хэрвээ чи Бурханы замыг дагадаггүй бол үнэнийг хайрладаггүй, үнэнийг эрэлхийлдэггүй юм байна. Юу ч тохиолдлоо гэсэн, чиний дагах ёстой зарчим, хийх ёстой хамгийн чухал зүйл бол чадах чинээгээрээ хүмүүст туслах явдал юм. Чи Сатаны хэлснээр, өөртөө хүсдэг зүйлийг л бусдад хийж, ‘ухаалаг’ бялдууч байж болохгүй. Чадах чинээгээрээ хүмүүст туслах гэдэг нь юу гэсэн үг вэ? Энэ нь хүлээсэн үүрэг, хариуцлагаа биелүүлэх гэсэн үг юм. Ямар нэгэн зүйл хүлээсэн үүрэг, хариуцлагын чинь нэг хэсэг гэдгийг олж хармагцаа чи Бурхан үг, үнэний талаар нөхөрлөх ёстой. Хүлээсэн үүрэг, хариуцлагаа биелүүлэх гэж үүнийг хэлдэг” (Үг. VI Боть: Үнэний эрэл хайгуулын тухай. Үнэнийг эрэлхийлэх гэж юу вэ (10)). Бурханы үгээс миний ойлгосноор бол, өөртөө хүсэхгүй зүйлийг бусдад хийхгүй байх гэдэг нь хүмүүсийн бодлыг завхруулж, хянахдаа Сатаны ашигладаг арга, заль мэх юм, ингэснээр хүмүүс сатанлаг гүн ухаанаар амьдарч, харилцаандаа үнэнийг хэрэгжүүлдэггүй. Хүмүүс хүлээцтэй болж, бие биеэ дураар нь байлгадаг. Бүх хүн завхарсан зан чанараараа амьдарвал Сатан хяналтыг гартаа авч, ёрын муу давамгайлж, эцэст нь Ариун Сүнс хүмүүсийг хаядаг. Би Бурханы үг, шаардлагад хүрч, хэрэгжүүлж хараахан чадаагүй ч гэсэн хариуцлагаа биелүүлж, Бурханы үгийн гэгээрэл, ойлголтынхоо талаар бусадтай нөхөрлөх ёстой байсан. Хүмүүс үүргээ гүйцэтгэхдээ үнэний зарчмын эсрэг явж байгааг харвал би зөөлөн хандаж, хүлээцтэй байхын оронд зарчимч байж, нөхөрлөл шүүмжлэлээр дамжуулан бусдад туслах ёстой байсан. Тэгсэн цагт л би чуулганы ажлыг хамгаалж, үүргээ гүйцэтгэнэ. Би бас үнэнийг хэрэгжүүлэх үлгэр жишээ болох ёстой байсан. Миний үүрэгт асуудал байсан нь үнэн боловч өөртөө зөөлөн хандаж, дүр эсгэж, бодит байдлаас зугтаж болохгүй байсан. Тэгсэн бол би хэзээ ч ахиц гаргахгүй. Би асуудлаа идэвх санаачилгатайгаар хүлээн зөвшөөрч, бусдын хяналтыг хүлээн авч, үүргээ нухацтай авч үзэх ёстой. Бусдыг шүүмжлэхийн тулд алдаа мадаггүй, асуудалгүй байх ёстой гэдэг санаа үнэнд огт нийцэхгүй, тэгэх нь өөрийгөө өргөмжилж байгаа хэрэг гэдгийг би бас ухаарсан. Би бол ноцтой сатанлаг зан чанартай бас л нэг завхарсан хүн төдий. Үүргээ гүйцэтгэхдээ би үргэлж үнэний зарчмын эсрэг явдаг, Бурханы шүүлт, засалтыг туулах хэрэгтэй. Ах эгч нарын хяналт ч бас надад хэрэгтэй. Илүү их асуудал илэрхий болбол асуудлаас зугтаах биш, нүүр тулах хэрэгтэй. Үүнийг ухаарсан нь намайг гэгээрүүлж, би хэрэгжүүлэх замыг олсон юм. Дараагийн цуглаан дээр би үүргээ гүйцэтгэхэд минь саяхан гарсан асуудлуудыг эхлээд хөндөж, хайнга байдлаа илчилж, задлан шинжилж, надад хяналт тавихыг бүх хүнээс гуйгаад бас үүнийг сэрэмжлүүлэг болгоорой гэж хэлсэн. Эцэст нь би нэлээд хайхрамжгүй байсан ах, эгч хоёрыг бас онцолж, өөрчлөгдөж чадахгүй байхын үр дагаврын талаар нөхөрлөсөн. Ингэснийхээ дараа үнэхээр сэтгэл амарлаа.

Миний харьцсан ах өөрийг нь тэгж онцолж хэлсэн болохоор асуудлаа таньж, “Намайг ингэж илчилж, харьцаагүй бол би асуудлаа огт мэдэхгүй байх байлаа. Ингэж тусалсанд баярлалаа. Одоо би үнэхээр эргэцүүлж, үнэнд орохыг хүсэж байна” гэсэн мессеж надад явуулах үед сэтгэл минь үнэхээр хөдөлсөн. Энэ мессеж сэтгэлийг минь маш их хөдөлгөсөн. Харьцалт туулж, илчлэгдэхийг үзэн яддаг байсан болохоор би бусдыг тэгэхийг бүр ч хүсдэггүй байсан ч үнэндээ ингэлээ гээд тэдэнд тус болдоггүй байжээ. Нэр хүнд, байр сууриа хамгаалж, хүн болгоны үүргээ гүйцэтгэхдээ гаргасан асуудлуудыг үргэлж өөгшүүлж, тэвчиж, үүрэг, хариуцлагаа биелүүлдэггүй байсандаа би үнэхээр харамсаж, Бурханд, ах эгч нарт өртэй юм шиг санагдсан. Бурханы үгийг хэрэгжүүлэх нь бидний дагах ёстой зарчим гэдгийг бас ухаарсан. Бусдын асуудлуудыг шулуухан хэлж чаддаг байх нь тэдэнд тустай, бас өөрсдөд маань ч ашиг тустай байдаг. Харин өөртөө хүсэхгүй зүйлийг бусдад бүү хий гэдэг бол үнэндээ хүмүүсийг хохироодог сатанлаг төөрөгдөл юм. Үүрэгт минь асуудал гарч ирэх үед харьцалт туулахаас үргэлж айх нь харьцалт туулахын ач холбогдлыг ойлгоогүй гэсэн үг болохыг би бас олж харсан. Бурханы үгэнд ингэж хэлдэг: “Хүмүүсийг хянах, ажиглах, тэднийг таних—энэ бүхэн нь Бурханд итгэх зөв замд ороход нь тэдэнд тусалж, Бурханы шаардсанаар, зарчмын дагуу үүргээ биелүүлэх боломжийг тэдэнд олгохын төлөө байдаг, ингэснээр тэд ямар нэг үймээн, саад тотгор учруулахгүй, мөн цагаа дэмий үрэхгүй. Үүнийг хийхийн зорилго нь тэр чигтээ, тэр хүмүүст болон Бурханы гэрийн ажилд хариуцлагатай байх явдал юм; үүнд ямар ч хорон санаа байхгүй” (Үг. V Боть: Удирдагч, ажилчдын үүрэг хариуцлага). Энэ үнэн. Бид бүгдээрээ завхарсан зан чанартай, бүгд үүргээ гүйцэтгэхдээ хайнга, ов мэхтэй байх магадлалтай. Бидний ажлыг хянаж, шалгах юм уу бидний асуудлын талаар нөхөрлөж, шүүмжлэх хүн байхгүй бол бид сайн ажиллах боломжгүй, тав тухтай байдалдаа эрэмшиж, бүр чуулганы ажилд саад болох зүйл зориуд хийдэг. Тиймээс удирдагчид ажилд хяналт тавьж, шүүмжилж байгаа нь үүрэгтээ хариуцлагатай хандаж, чуулганы ажлыг хамгаалж байгаа хэрэг. Энэ нь бас бидэнд хүндрэл учруулахын төлөө биш бөгөөд амийн оролтод маань тустай. Гэтэл би “өөртөө хүсэхгүй зүйлийг бусдад бүү хий” гэдэг сатанлаг санааг дагадаг зааварлагч байсан. Бусдын үүрэгт асуудал байгааг харсан хэр нь хүн болгонд сайхан хандсаар, хэнтэй ч нөхөрлөж, хэнд ч тусалж, харьцалт хийгээгүй, харин ч тэднийг өөгшүүлж, хаацайлсан. Ингэх нь хариуцлагагүй төдийгүй бусдад, чуулганд хор хөнөөлтэй. Энэ туршлага миний энэхүү эндүү ташаа санааг өөрчилж, хяналт тавьж, илчлэхийн ач холбогдлыг надад ойлгуулсан.

Энэ туршлага сэтгэлийг минь үнэхээр хөдөлгөсөн. Сатанлаг гүн ухаанаар амьдрах үед бодол санаа маань бүгд эндүү ташаа байдгийг би харсан. Бид буруу зөвийг ялгаж чадахгүй, үнэний зарчим, Бурханы шаардлагад юу нийцдэгийг мэддэггүй. Сатанлаг гүн ухааныг дагаж, чуулганы ажилд саад болох зүйл хийх амархан. Аливаа юмыг Бурханы үгийн дагуу харж, Бурханы үгийн дагуу амьдрах нь Бурханы хүсэлд нийцдэг. Би бас үнэнийг хэрэгжүүлэхийн сайхныг амталж, ирээдүйд Бурханы шаарддаг зүйлийг хийхэд анхаарлаа төвлөрүүлэх итгэлтэй болсон. Бурханд талархъя!


26. Цар тахлын үеэр өвдсөний дараах эргэцүүлэл

Дин Ли, Америкийн Нэгдсэн Улс

Төгс Хүчит Бурханы эцсийн өдрүүдийн сайн мэдээг хүлээн аваад удаагүй байхдаа би Бурхан эцсийн өдрүүдийн ажлаа дуусгах үед сайныг шагнаж, мууг шийтгэхийн тулд агуу гамшиг бидэн дээр бууна, мууг үйлдэж, Бурханыг эсэргүүцсэн хүмүүс гамшигт устгагдаж, Бурханы үгийн шүүлтийг хүлээн авч, цэвэрлэгдсэн хүмүүс гамшгийн үеэр Бурханаар хамгаалуулж, амьд үлдээд Бурханы хаанчлалд хүргэгдэж, мөнхийн ерөөлийг эдэлнэ гэдгийг Бурханы үгээс мэдэж авсан юм. Тухайн үед би хаанчлалд орж, мөнх амийг олж авах нь агуу ерөөл, амьдралд ганц тохиох энэ боломжийг би нандигнаж, үүргээ сайн гүйцэтгэж, Бурханы төлөө шаргуу ажиллах ёстой, тэгвэл Бурханы ажил дуусах үед үлдэх эрхтэй болно гэж бодсон тул ажлаасаа гарч, сайн мэдээ түгээж эхэлсэн. Гамшиг улам бүр ихсэж байгааг хараад би ийм эгзэгтэй мөчид илүү их сайн үйл бэлдэж, Бурханы эцсийн өдрүүдийн сайн мэдээг илүү олон хүнд түгээж, хаанчлалын сайн мэдээг түгээхэд хувь нэмрээ оруулахыг хүссэн юм. Тиймээс би бүх эрч хүчээ сайн мэдээг түгээхэд зориулж, өдөр бүр өглөөнөөс орой хүртэл завгүй ажилласан. манай дүүрэгт Бурханы эцсийн өдрүүдийн ажлыг улам олон хүн хүлээн авч, чуулган ээлж дараалан байгуулагдсаар байлаа. Ийм үр дүн хараад би дотроо маш их баярлаж, сайн мэдээний ажилд оруулсан хувь нэмэр минь анзаарагдалгүй өнгөрөхгүй гэж санагдсан. Дэлхий нийтийг сүйрүүлсэн тахал дэгдэж, халдвар авагсдын тоо өсөж байсан ч би маш тайван байлаа. Би үүргээ гүйцэтгэхдээ Бурханы төлөө шаргуу ажилласан учраас тахал хэчнээн их тархлаа ч надад нөлөөлөхгүй гэж бодсон. Гэвч цар тахлын вирусын гэнэтийн халдвар миний үзэл, төсөөллийг нурааж, өнгөрсөн жилүүдийн итгэлийнхээ сэдэл, хольцын талаар эргэцүүлэхэд хүргэлээ.

2021 оны 5-р сарын нэгэн өдөр би гэнэт ханиалгаж эхлээд, дараа нь халуурч, ядарч сульдсан. Эхлээд би ханиад хүрчлээ гэж бодоод нэг их тоогоогүй ч шинж тэмдгүүд алга бололгүй долоо хоног үргэлжиллээ. Нэг эгч миний шинж тэмдгийг коронавирустай үнэхээр төстэй байгааг анзаарч, туссан байх вий гэж санаа зовсондоо эмнэлэг явж шинжилгээ өгөхийг санал болгосон. Би үүнийг нэг их анхааралгүй, өөрийгөө олон цагаар ажиллаж, үүргээ гүйцэтгэхдээ зовж, төлөөс төлсөн, дээрээс нь үр дүн нэлээд сайтай байгаа, бас ёрын мууг үйлдээгүй, чуулганы ажилд саад болоогүй учир яаж вирус авах юм бэ гэж бодсон. Гэтэл шинжилгээний хариу миний төсөөлснөөс тэс өөр гарч, эерэг хариу авлаа. Би хагас дутуу ухаантай гэрийн зүг алхаж, яагаад вирусын халдвар авснаа огт ойлгож чадахгүй байлаа. Би олон жил үүрэг гүйцэтгэж байхад Бурхан яагаад намайг хамгаалсангүй вэ? Ах эгч нар мэдчихвэл намайг юу гэж бодох вэ? Бурханыг гомдоох зүйл хийсэн болохоор шийтгүүлж байна гэж бодох болов уу? Гэхдээ би өөрийгөө мууг үйлдэж, чуулганы ажилд саад болсон гэж бодохгүй байна. Өнгөрсөн жил цар тахал дэгдсэнээс хойш дэлхий даяар хэдэн сая хүн нас барсан. Халдвар авсан болохоор би ч бас үхэх үү? Бурханы ажил дуусах гэж байхад үхчих юм бол энэ олон жилийн шаргуу хөдөлмөр минь талаар болох биш үү? Тэгвэл ирээдүйн хаанчлалын ямар ч ерөөл надад хамаагүй болно. Энийг бодох тусам улам сэтгэлээр унаж, энэ нөхцөл байдлыг яаж даван туулахаа мэдэхгүй байсан тул Бурханд залбирч, Бурханыг дуудаж, “Бурхан минь, Таны зөвшөөрлөөр энэ вирусыг авсан нь Таны сайн хүсэл байж таарна. Та буруу зүйл хийхгүй тул би ямар нэг байдлаар Таны эсрэг тэрсэлж, эсэргүүцсэн байж таарна. Гэтэл би Таны зан чанарт яаж халдсанаа мэдэхгүй байна. Яаж буруутсанаа мэдэхэд минь намайг гэгээрүүлээч. Би гэмшихэд бэлэн байна” гэсэн. Дараа нь би Бурханы үгийн нэг хэсгийг бодлоо. “Өвчний дайрлагыг хэрхэн туулбал зохих вэ? Чи Бурханы өмнө залбирахаар ирж, Түүний хүслийг ухаарахаар эрж хайж, юуг буруу хийснээ, өдий хүртэл шийдэгдээгүй ямар завхрал дотор чинь байгааг шинжлэх хэрэгтэй. Чи зовохгүйгээр завхарсан зан чанараа шийдвэрлэж чадахгүй. Хүмүүс өвчин шаналлаар хатуужих ёстой; тэр цагт л тэд задарсан байхаа больж, цаг үргэлж Бурханы өмнө амьдарна. Зовлон зүдүүртэй нүүр тулах үедээ хүмүүс үргэлж залбирна. Хоол, хувцас, жаргал цэнгэлийг огт бодохгүй; зүрх сэтгэлдээ үргэлж залбирч, энэ хугацаанд ямар нэг буруу зүйл хийсэн эсэхээ шинжилдэг. Ихэнхдээ чи ноцтой өвчин юм уу зарим нэг нийтлэг бус эмгэгт нэрвэгдэж, энэ нь чамд асар их шаналал авчирч байгаа бол эдгээр зүйл санамсаргүй болдоггүй; чи өвчтэй эрүүл аль нь ч байсан Бурханы хүсэл энэ бүхний ард байдаг” (Үг. III Боть: Эцсийн өдрүүдийн Христийн яриа. Бурханд итгэхдээ үнэнийг олж авах нь хамгийн чухал). Халдвар авсан минь санамсаргүй зүйл биш, бүхэлдээ Бурханы дээд эрх, зохицуулалт байсныг Бурханы үгийн цагаа олсон гэгээрэл надад харуулсан. Би Бурханы хүслийг эрж хайж, өөрийгөө эргэцүүлээд, ямар ч тохиолдолд Бурханд гомдоллож, буруутгаж болохгүй байсан. Гэртээ тусгаарлагдсан дараагийн хэдэн өдөр нь би илчилсэн завхралынхаа талаар ах эгч нарт ам нээж, өөрийгөө таньж, Бурханы үгэнд орох, хэрэгжүүлэх замыг олсон. Мөн биеийн байдал минь ямар ч байсан, сайн мэдээг онлайнаар түгээсээр байлаа. Хоёр хоногийн дараа хамаагүй дээрдэж, бараг ханиалгахаа болиод биеийн халуун хэвийн, эрч хүч, хүч чадал минь сайн сэргэсэн. Би маш их баярлаж, дуулгавартай байдал, гэмшлийг минь Бурхан харсан тул намайг харж хандлаа гэж бодсон. Тэгж бодоод түгшсэн сэтгэл минь бага зэрэг тайвширлаа. Гэтэл маргааш нь гэнэт цээж бачууран, тавгүйтэж зогсоо зайгүй ханиалгасаар, дараа нь өндөр халуурч, бүх бие сульдсан. Би бүр сандарсан. Оношлогсоноос хойш би Бурханыг буруутгаагүй, үүргээ гүйцэтгэсээр байсан ч Өвчин яагаад бүр даамжрав аа? Эмчлэх эм байхгүй учраас Бурхан намайг аврахгүй бол би үхэх нь гарцаагүй. Үхлийн тухай бодохоор би маш их айж, бууж өгч чадахгүй байлаа. Би арав гаруй жил Бурханыг дагаж, гэр бүл, ажлаа орхиж, өглөөнөөс шөнө дүл хүртэл үүргээ гүйцэтгэж, их зовж, багагүй төлөөс төлсөн. Бурхан тэрийг огт санахгүй байсан гэж үү? Хэрэв би үхвэл хаанчлалын гоо үзэсгэлэнг харж, ерөөлийг нь хүртэж хэзээ ч чадахгүй. Энэ талаар бодох тусам улам сэтгэлээр унаж, үүргээ гүйцэтгэсээр байсан хэр нь дотроо ямар ч урам зориггүй болж, хийх зүйл их байх үед үнэхээр унтууцаж, зүгээр л хурдхан шиг дуусгаад жаахан амрахыг боддог байлаа. Өмнө нь би өглөөнөөс орой хүртэл үүргээ гүйцэтгээд, Бурхан намайг хамгаална гэж боддог байсан ч Бурхан хамгаалсангүй, би өөрийн сайн сайхан, эрүүл мэндээ бодох хэрэгтэй юм байна. Хэтэрхий их санаа зовж, ядарвал эдгэрэхэд минь сайн биш. Цуглааны үеэр бусад ах эгч нар маш их эрч хүчтэй, зогсолтгүй нөхөрлөж чадаж байсан ч миний хувьд ярих бүрдээ ханиалгаж, Бурханы үгийг унших үедээ амьсгал давчдаж, үнэхээр сэтгэл гонсойж, өөрийн эрхгүй Бурханд учирлахаар оролдож, “Бурхан минь, би үргэлж үүрэгтээ маш хичээнгүй, нухацтай, хариуцлагатай байдаг. Зарим хүн үүргээ гүйцэтгэхдээ намайг гүйцэхгүй. Хүн бүр эрүүл саруул, үүргээ гүйцэтгэж байхад би яагаад вирус авч байгаа юм бэ? Хэрэв энэ Таны шалгалт юм бол чуулганд надаас илүү үнэнийг эрэлхийлдэг хүмүүс байгаа, тэдэнд яагаад ийм зүйл тохиолдохгүй байгаа юм бэ? Хэрэв энэ Таны шийтгэл юм бол би ямар ч мууг үйлдээгүй, чуулганы ажилд саад болоогүй, Таны зан чанарт халдаагүй. Бурхан минь, би үүргээ гүйцэтгэмээр байна, үүрэгтээ ч дуртай. Би хангалттай ихийг хийгээгүй, үргэлжлүүлэн амьдарч, үүргээ гүйцэтгэмээр байна. Бурхан минь, би одоо чухал үүрэг гүйцэтгэж байгаа, Танд үйлчилсээр байж чадна. Намайг хамгаалж, үргэлжлүүлэн амьдарч, Танд үйлчлэх боломж өгөөч” гэж бодсон. Ингэж бодох үед Бурханы үгийн нэг хэсэг санаанд маш тод орж ирлээ: “Бүтээгдсэн зүйл чи яг ямар үндэслэлээр Бурханд шаардлага тавьдаг юм бэ? Хүмүүс Бурханд шаардлага тавихад тохирохгүй. Бурханд шаардлага тавихаас илүү эрүүл ухаангүй зүйл гэж үгүй. Бурхан хийх учиртай зүйлээ хийх бөгөөд Түүний зан чанар зөвт байдаг. Зөвт байдал яавч шударга, үндэслэлтэй байдаггүй; энэ бол тэгшитгэх үзэл биш, хэр их ажил гүйцэлдүүлсний чинь дагуу хүртвэл зохих зүйлийг хуваарилах, эсвэл хийсэн ажлын чинь төлөө хөлс өгч, зарцуулсан зүтгэлийн чинь дагуу төлбөр төлөх явдал биш. Энэ нь зөвт байдал биш, ердөө л шударга, үндэслэлтэй байгаа хэрэг. Тун цөөхөн хүн л Бурханы зөвт зан чанарыг мэдэх чадвартай байдаг. Бурхан Иовыг Өөрт нь гэрчлэл хийсний дараа устгасан гэж үзье: Энэ нь зөвт байх байсан уу? Үнэндээ тийм байх байсан. Үүнийг яагаад зөвт байдал гэдэг вэ? Хүмүүс зөвт байдлыг хэрхэн үздэг вэ? Хэрэв аливаа зүйл хүмүүсийн үзэлтэй нийцэж байвал Бурханыг зөвт гэж хэлэх маш амархан байдаг; харин тухайн зүйл үзэлтэй нь нийцэж байгаа харагдахгүй бол, энэ нь тэдний ойлгож чадахгүй зүйл бол Бурханыг зөвт гэж хэлэхэд хэцүү байх болно. Тухайн үед Бурхан хэрвээ Иовыг устгасан бол хүмүүс Бурханыг зөвт гэхгүй байх байсан. Гэвч үнэндээ хүмүүс завхарсан ч бай, завхраагүй ч бай, завхрал нь гүн гүнзгий ч бай, үгүй ч бай, Бурхан тэднийг устгахдаа Өөрийгөө зөвтгөх ёстой гэж үү? Бурхан ямар үндэслэлээр тэгж байгаагаа хүмүүст тайлбарлах ёстой гэж үү? Бурхан Өөрийн тогтоосон хуулийг хүмүүст хэлэх ёстой юу? Тэгэх шаардлагагүй. Бурханы нүдээр бол, завхарсан, Бурханыг эсэргүүцэх магадлалтай хүн нь ямар ч үнэ цэнгүй; Бурхан тэднийг яаж ч зохицуулсан зохистой байх бөгөөд энэ бүгд Бурханы зохицуулалт юм. Хэрэв чи Бурханы нүдэнд таалагдаагүй бол, хэрэв Бурхан гэрчлэлийн чинь дараа чамайг ямар ч хэрэггүй гэж хэлээд, чамайг устгасан бол энэ ч бас Бурханы зөвт байдал мөн үү? Мөн… Бурханы хийдэг бүхэн зөвт байдаг. Хэдий энэ нь хүмүүст олж мэдэхийн аргагүй байж магадгүй ч тэд хүссэнээрээ шүүх ёсгүй. Хэрэв Бурханы хийдэг зүйл хүмүүст үндэслэлгүй харагдаж байвал, эсвэл тэд энэ тухай ямар нэг үзэл тээж, үүнээс үүдэн Бурханыг зөвт бус гэж хэлэхэд хүрвэл тэд хамгийн эрүүл ухаангүй байгаа хэрэг” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурханы үгийг тунгаан бодоход Бурхан намайг нүүр тулан зэмлэж байгаа мэт санагдаж, үг бүр нь шууд зүрх сэтгэлд хүрсэн. Би Бурханыг шударга бус, зөвт бус гэж буруутгаж байсан биш үү? Наймаацаж, шалтаг тоочиж, Бурханы яг өмнө болзол тавьж байсан биш үү? Өнгөрсөн жилүүдэд үүргээ гүйцэтгэхдээ өөрийгөө зориулж, зовж, тодорхой үр дүнд хүрсэн тул Бурхан намайг гамшигт унахаас хамгаалах ёстой, энэ нь Бурханы зөвт байдал гэж бодсон ч үнэндээ энэ нь тэр чигтээ миний үзэл, төсөөлөл байж, үнэнтэй огт нийцээгүй байжээ. Бурхан бол бүтээлийн Эзэн, би бол бүтээгдсэн зүйл. Миний эдэлдэг бүхэн Бурханаас ирдэг, амийг минь ч бас Бурхан өгсөн. Хувь заяаг минь яаж зохицуулж, намайг хэр удаан амьдруулах нь Бурханы мэдэх зүйл. Бүтээгдсэн зүйлийн хувьд би дуулгавартай байж, хүлээн авах ёстой. Би ямар эрхтэй болоод Бурханд учирлаж, болзол тавьдаг билээ? Харин би энэ олон жил Бурханд итгэж, Бурханы усалгаа, үнэний хангалтыг маш их эдэлсэн ч талархаж байгаагүй. Тэгээд вирусын халдвар авч, үхлийн аюултай нүүр тулаад, Бурханд учирлаж, Бурханыг эсэргүүцэж, зөвт бус гэж буруутгаж байжээ. Мөс чанар, эрүүл ухаан минь хаана байв аа? Ингэж бодох тусам улам буруутай санагдаж, ичээд, Бурханы өмнө өвдөг сөгдөн залбирч, “Бурхан минь, би үнэхээр эрүүл ухаангүй юм! Та намайг бүтээсэн; би бол бүтээгдсэн зүйл, Таны зохион байгуулалт, зохицуулалтад захирагдах ёстой. Энэ нь зөв, жам ёсны зүйл. Үхэж ч болзошгүй энэ вирусээр өвдөхийг минь Та зөвшөөрсөн. Харин би үхэхийг, дуулгавартай байхыг хүсээгүй учраас Тантай маргаж, зохих ёсоор үйлдсэнгүй гэж Таныг буруутгаж, намайг амьд байлгахыг Танаас гуйсан. Би огт дуулгаваргүй, эрүүл ухаангүй, маш тэрслүү байжээ! Бурхан минь, би өөрийгөө эргэцүүлж, Танд гэмшмээр байна” гэлээ.

Дараагийн хэдэн өдөр нь Бурханы талаарх буруу ойлголт, гомдлынхоо талаар бодох бүрд надад үнэхээр муухай санагдаж, ялангуяа хэзээ, яаж миний өвчин улам хүндэрснийг, Бурханыг эсэргүүцэж, маргаж, сөрөг, хойрго болж, үүргээ аргацааж, хөдөлж ядаж байснаа бодоход бүр ч буруутай, тавгүй санагдсан. Өвчин тусаагүй, хямрал байхгүй үед би Бурхан бол зөвт, бүтээгдсэн зүйлс бүтээлийн Эзэний зохицуулалтад дуулгавартай байх ёстой гэж зарлаж байсан. Өвдөх үедээ яагаад тэгж их тэрсэлж, эсэргүүцсэн юм бэ? Сүнслэг үйл ажиллагааныхаа үеэр би Бурханы үгээс үүнийг уншсан юм. “Бурхантай харилцах хүний харилцаа нь ердөө л цэвэр хувийн ашиг сонирхлын харилцаа юм. Энэ нь ерөөл хүлээн авагч болон өгөгчийн хоорондох харилцаа билээ. Шуудхан хэлэхэд, энэ нь ажил олгогч болон ажилтны хоорондох харилцаатай адилхан. Ажилтан нь ажил олгогчийн өгч буй шагналыг хүлээн авахын тулд л ажилладаг. Ийм харилцаанд ямар ч хайр энэрэл байдаггүй, зөвхөн наймаа л байдаг. Хайрлаж, хайрлуулах явдал байхгүй, өглөг болон өршөөл л байдаг. Ямар ч ойлголцол байдаггүй, дарлагдсан дургүйцэл, хууран мэхлэлт л байдаг. Ойр дотно байдал байдаггүй, гэтлэхийн аргагүй ангал л байдаг” (Үг. I Боть: Бурханы илрэлт ба ажил. Хүн Бурханы удирдлага дунд л аврагдаж чадна). “Антихристүүдийн бодлоор бол хүмүүс үүргээ гүйцэтгэж, төлөөс төлж, багахан бэрхшээл амсаж чадаж л байвал Бурханаар ерөөгдөх учиртай. Тиймээс чуулганы ажлыг хэсэг хугацаанд хийснийхээ дараа тэд чуулганы төлөө ямар ажил хийснээ, Бурханы гэрт ямар хувь нэмэр оруулснаа, ах эгч нарын төлөө юу хийснээ дэнсэлж эхэлдэг. Тэд энэ бүхнийг оюун санаандаа чанд хадгалж, энэ нь Бурханаас ямар нигүүлсэл, ерөөл хүртэхийг таамаглахаар оролдож, тэгснээрээ ийм зүйл хийх нь үнэ цэнтэй эсэхийг тодорхойлдог. Яагаад тэд тийм зүйлсэд санаа зовдог юм бэ? Тэд зүрх сэтгэлийнхээ гүнд юу эрэлхийлж байна вэ? Бурханд итгэх итгэлийнх нь зорилго юу вэ? Бүр анхнаасаа л тэд ерөөлийн араас хөөцөлдөж байсан учраас Бурханд итгэсэн. Хэчнээн олон жил номлол сонсож, Бурханы хэр олон үгийг идэж ууж, хэчнээн олон хоосон сургаалыг ойлгосон нь хамаагүй, тэд ерөөгдөх хүсэл, сэдлээ хэзээ ч орхихгүй. Хэрвээ чи тэднээс үүргээ сайн ухамсарласан бүтээгдсэн зүйл байж, Бурханы дээд эрх, зохицуулалтыг хүлээн ав гэвэл тэд ‘Энэ нь надтай ямар ч хамаагүй, миний тэмүүлэх ёстой зүйл биш. Миний тэмүүлэх ёстой зүйл бол энэ: Би тулаанд тулалдаж, хийх ёстойгоо хийж, тэвчих ёстой зовлонгоо туулах үедээ, бүхнийг Бурханы шаардсанаар хиймэгц Бурхан намайг шагнаж, намайг үлдээх ёстой, би хаанчлалд титэм хүртэж, Бурханы ардуудаас илүү өндөр байр суурьтай байх ёстой—ядаж л хоёр, гурван хотыг захирах ёстой’ гэдэг. Антихристүүдийн хамгийн их анхаардаг зүйл энэ юм. Бурханы гэр үнэнийг яаж ч нөхөрлөлөө гэсэн тэдний сэдэл, хүсэл алга болохгүй; тэд бол Паултай адил төрлийн хүн. Ийм илэрхий наймаа нь нэг төрлийн ёрын муу, хэрцгий зан чанарыг агуулдаг биш үү? Шашны зарим хүн: ‘Манай үеийнхэн загалмайн замаар Бурханыг дагадаг. Учир нь Бурхан биднийг сонгосон, тиймээс бид ерөөгдөх эрхтэй. Бид зовж, төлөөс төлсөн, гашуун аяганаас дарс уусан, зарим нь бүр баривчлагдаж, шоронд ял эдэлсэн. Энэ бүх зовлон зүдүүрийг туулж, маш олон номлол сонсож, Библийн талаар маш ихийг олж мэдсэнийхээ дараа, хэрвээ нэг л өдөр ерөөгдөхгүй юм бол бид гуравдагч тэнгэр лүү явж, Бурханд учирлана’ гэдэг. Та нар ер нь иймэрхүү юм сонсож байсан уу? Тэд Бурханд учирлахаар гуравдагч тэнгэр лүү явна гэж хэлдэг—ямар зоригтой юм бэ? Зүгээр л сонсоход айдас төрж байгаа биз дээ? Хэн Бурханд учирлахаар оролдож зүрхэлдэг юм бэ?… Тийм хүмүүс тэргүүн тэнгэрэлчүүд биш үү? Тэд Сатан биш үү? Чи хүсвэл хэнд ч учирлаж болно, гэхдээ Бурханд биш. Чи тэгж болохгүй, тэгж бодож болохгүй. Ерөөл Бурханаас ирдэг, Бурхан хүссэн хүндээ ерөөл хайрлаж чадна. Чи ерөөл хүртэх шалгуурт тэнцлээ ч гэсэн Бурхан чамд ерөөл хайрлахгүй л бол Бурханд учирлахаар оролдох ёсгүй. Бүхий л орчлон ертөнц болон бүх хүн төрөлхтөн Бурханы гарт байдаг. Бурхан эцсийн шийдвэр гаргадаг, харин чи ялихгүй жаахан хүн хэр нь Бурханд учирлаж зүрхэлсээр байдаг. Чи яаж ийм давлиун байж чаддаг юм бэ? Хэн болохоо толинд харсан чинь дээр шүү. Хэрвээ чи Бүтээгчид эсэргүүцлээ илэрхийлж, Бүтээгчтэй тэмцэлдэж зүрхэлдэг бол үхлээ эрж байгаа юм биш үү? ‘Нэг л өдөр ерөөгдөхгүй юм бол бид гуравдагч тэнгэр лүү явж, Бурханд учирлана.’ Энэ үгээрээ чи эсэргүүцлээ Бурханд ил тод илэрхийлж байна. Гуравдагч тэнгэр гэж ямар газар вэ? Энэ бол Бурханы оршдог газар. Бурханд учирлахаар оролдохын тулд гуравдагч тэнгэр лүү явж зүрхэлнэ гэдэг ордныг түйвээхтэй адилхан. Тийм биш гэж үү? Зарим хүн: ‘Энэ нь антихристүүдтэй ямар хамаатай юм бэ?’ гэдэг. Энэ нь хамгийн их хамаатай, учир нь Бурханд учирлахаар гуравдагч тэнгэр лүү явахыг хүсдэг хүмүүс бол антихристүүд юм; антихристүүд л ийм үг хэлж чадна, тийм үг нь антихристүүдийн зүрх сэтгэлийн гүнд байдаг дуу хоолой, мөн антихристүүдийн хорон муу байдал юм” (Үг. IV Боть: Антихристүүдийг илчлэх нь. 7-р зүйл: Тэд ёрын муу, хар санаатай, ов мэхтэй (II хэсэг)). Бурханы илчлэлтэй тулгараад би ичиж, энэ олон жил үүргээ гүйцэтгэхдээ зовж, төлөөс төлсөн минь Бурханы хайрыг хариулахын тулд Бурханы хүслийг анхаарч, бүтээгдсэн зүйлийн үүргийг гүйцэтгэхийн төлөө биш, харин Бурханаар ерөөгдөж, хаанчлалд орж, мөнхийн ерөөлийг хүртэх гэсэн арилжаа байсныг харсан. Үүрэг гүйцэтгэхийг би гамшгаас зугтаж, Бурханаар ерөөгдөх арга барил, Бурхантай наймаацах хөрөнгө, наймааны чип гэж үзсэн. Тийм учраас би хэр ихийг хийснээ, хэдэн хүн элсүүлж, хэр их зовж, ямар төлөөс төлснөө дотроо тооцоолж байжээ. Тооцох тусам гавьяа хүртэхээр үйлчлэл үзүүлсэн санагдаж, гамшгийн үеэр Бурханы хамгаалалтыг хүртэж, амьд үлдэх шаардлагыг хангасан гэж санагдаж байв. Гэвч санаандгүй байдлаар вирусын халдвар авна гэж би огт бодоогүй. Тэгээд Бурханыг буруутгаж, буруу ойлгож, өвдсөн үедээ Бурханд дуулгавартай байхаар эрж хайгаагүй, харин ч юу хийвэл Бурханы тааллыг олж, хамгаалалтыг авч, хурдан эдгэх вэ гэж бодсон. Тэгээд миний байдал улам дордож байгааг харах үедээ Бурханд урам хугарч, намайг хамгаалахгүй, надад шударга бус хандлаа гэж Бурханыг буруутгасан. Ерөөгдөхийн төлөө л Бурханд итгэж, үүрэг гүйцэтгэж, Бурханд чин сэтгэлээсээ хандаж байгаагүйг баримтууд харуулсан. Би ерөөл хүртэх зорилгодоо хүрэхийн тулд л Бурханыг ашиглаж, Бурхантай наймаацаж, Бурханыг хуурч, дэндүү аминч, зальхай байжээ! Нигүүлслийн эрин үед Паул Эзэний сайн мэдээг түгээхээр Европоор явж, маш их зовж, их төлөөс төлсөн ч Паулын өгсөн бүхэн тэнгэрийн хаанчлалд орж, шагнуулахын төлөө л байсан. Тэрээр “Би сайн тэмцлээр тэмцэж, явах замаа дуусгаж, итгэлээ хадгалсан: Одооноос эхлээд надад зориулсан зөвт байдлын титэм зэхэгджээ” гэсэн (2 Тимот 4:7–8). Энэ нь үнэндээ Бурхан өөрт нь титэм өгөхгүй бол Бурхан зөвт бус гэсэн үг байсан. Шашны ертөнцийн хүмүүст Паулын энэ үг маш гүн нөлөөлсөн. Эзэний нэрээр ажиллаж, зовдог хүмүүс бүгд тэнгэрт очиж, ерөөгдөх гэж үүнийг хийдэг. Хэрэв ерөөгдөхгүй бол Бурхантай маргадаг. Би яг тэдэн шиг байсан биш үү? Тэгээд би айсан. Өөрийгөө ийм зан чанар харуулна гэж төсөөлж байсангүй. Хэрэв нөхцөл байдал намайг илчлээгүй бол ийм ноцтой антихрист зан чанартай гэдгээ харахгүй байх байлаа. Тэгээд би Бурханы зарим үгийг бодсон юм. “Би бүхий л хугацаанд хүнд хатуу чанд стандарт тавьж ирсэн. Хэрвээ чи санаархал болзолтойгоор үнэнч байдаг бол чиний тэр үнэнч байдал гэх зүйл Надад хэрэггүй, учир нь санаархлаараа Намайг хуурч, болзлоороо Намайг сүрдүүлдэг хүмүүсийг Би жигшин зэвүүцдэг. Би хүнийг Надад туйлын үнэнч байж, итгэл гэдэг ганц үгийн төлөө, үүнийг батлахын тулд бүх зүйлийг хийгээсэй л гэж хүсдэг. Намайг хөөргөх гэж зулгуйдахыг чинь Би үзэн яддаг, учир нь Би та нарт үргэлж чин сэтгэлээсээ ханддаг, тиймээс та нарыг ч бас Надад жинхэнэ итгэлээр хандаасай гэж хүсдэг” (Үг. I Боть: Бурханы илрэлт ба ажил. Чи Бурханы жинхэнэ итгэгч мөн үү?). Бурханы үгээс би Бурханы зан чанар зөвт, ариун, халдлагыг тэвчдэггүй, Бурхан хүн төрөлхтнийг аврахын тулд ажиллаж, хүний чин сэтгэл, үнэнч байдлыг хүсдэг гэдгийг мэдэрсэн. Хүмүүсийн хичээл чармайлт сэдэл, хольц, наймаацал, хууран мэхлэлтийг агуулж байвал Бурхан тэднийг сайшаах нь битгий хэл, харин жигшиж, зэвүүцэж, ялладаг. Эцэстээ Бурханаар ерөөгдөх нь бүү хэл, шийтгүүлж там руу илгээгдсэн Паултай яг адилхан. Үүрэг гүйцэтгэж байгаа минь наймааны хольцтой байсанд Бурхан бас жигшиж, зэвүүцэх нь гарцаагүй. Өвчин туссан минь Бурханы зөвт, ариун зан чанарыг бүрэн илчиллээ. Тэгээд би өвчнийг чин сэтгэлээсээ бүрэн хүлээн авч, дуулгавартай дагасан.

Дараа нь би Бурханы үгийн өөр нэг хэсгийг уншсан. “Бүтээгдсэн зүйл болохынхоо хувьд Бүтээгчийн өмнө ирэх үедээ чи үүргээ гүйцэтгэх учиртай. Энэ бол хийвэл зохих зөв зүйл, чиний хүлээсэн хариуцлага юм. Бүтээгдсэн зүйлс үүргээ гүйцэтгэсний үндсэн дээр Бүтээгч хүн төрөлхтний дунд илүү их ажил хийсэн. Тэрээр хүн төрөлхтөнд хийх ажлынхаа цаашдын алхмыг гүйцэтгэсэн. Тэр ажил нь юу вэ? Тэрээр хүн төрөлхтнийг үнэнээр хангаж, үүргээ гүйцэтгэж байхдаа Түүнээс үнэнийг олж авч, ингэснээрээ завхарсан зан чанараа хаяж, цэвэрлэгдэх боломжийг олгодог. Ингэснээр тэд Бурханы хүслийг биелүүлэн, амьдралын зөв замд орж, эцэст нь Бурханаас эмээж, муугаас зайлж, авралд бүрэн хүрч, Сатаны зовлонд өртөхөө больдог. Бурхан хүн төрөлхтний үүргийг нь гүйцэтгүүлснээр эцэст нь энэхүү үр нөлөөнд хүрнэ. Тиймээс, үүргээ биелүүлэх явцад чинь Бурхан чамд нэг зүйлийг тодорхой харуулж, жаахан үнэнийг ойлгуулдаг юм биш, бүтээгдсэн зүйлийн хувьд үүргээ гүйцэтгэснээр зүгээр л нигүүлсэл, ерөөл эдлэх боломж олгодог ч биш юм. Харин Бурхан чамд цэвэрлэгдэж, аврагдаж, эцэст нь Бүтээгчийн царайны гэрэлд амьдрах боломж олгодог” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (VII хэсэг)). Бурханы үг сэтгэлийг минь үнэхээр хөдөлгөсөн. Үүргээ гүйцэтгэх нь бүтээгдсэн зүйлийн бултаж болохгүй хариуцлага, даалгавар, ялангуяа үнэнийг олж авч, зан чанарын өөрчлөлтөд хүрэх зам юм. Үүргээ гүйцэтгэх явцад маань Бурхан хүмүүсийн завхарсан зан чанарыг илчлэх янз бүрийн нөхцөл байдлыг бүрдүүлж, дараа нь Өөрийнхөө үгийн шүүлт, илчлэл, сахилгажуулалтаар дамжуулан завхралаа ойлгож, өөрчлөгдөж, Сатаны завхрал, хорлолд өртөхгүй байх боломжийг бидэнд олгодог. Энэ бол Бурханы сайн хүсэл юм. Үүргээ гүйцэтгэсэн энэ он жилүүдэд би Бурханы зохицуулсан орчинд маш их завхрал харуулж, завхарсан зан чанарынхаа талаар бага зэрэг ойлгоод, өөрийгөө үзэн ядаж, гэмшиж, өөрчлөгдөж, бага зэрэг хүний төрхтэй болж эхэлсэн. Би үүргээ гүйцэтгэхдээ маш ихийг олж авсан ч талархаж байгаагүй. Оронд нь би үүргээ ерөөлөөр наймаацах чип, гамшгаас гарах тасалбар мэт ашиглаж, Бурханыг хуурч, ашиглаж болох юм шиг Бурханд хандсан. Би жигшмээр байжээ! Бурхан маш олон үнэнийг илэрхийлсэн ч би нандигнаагүй, яаж ерөөгдөж, гамшгаас зугтаж, хаанчлалд орж, шагнуулах вэ гэж л бодсон. Би үнэхээр ёрын муу байжээ. Тэгээд Бурханд залбирч, ерөөгдөхийн тулд үүргээ гүйцэтгэдгээ болиод, харин Бурханы хайрыг хариулахын тулд үүрэгтээ үнэнийг эрэлхийлнэ гэж амласан. Бурханы үгийн өөр нэг хэсгийг уншсан нь надад хэрэгжүүлэх замыг өгсөн юм. “Хэрвээ чи Бурханд итгэж, үнэнийг эрэлхийлэхдээ ‘Надад ямар ч өвчин, тааламжгүй үйл явдал тохиолдохыг Бурхан зөвшөөрч, Бурхан юу ч хийсэн, би дуулгавартай байж, бүтээлийн байрандаа байх ёстой. Юуны өмнө би үнэний энэ тал болох дуулгавартай байдлыг хэрэгжүүлж, үүнийг биелүүлж, Бурханд дуулгавартай байх бодит байдлыг амьдран харуулах ёстой. Түүгээр ч үл барам, Бурханы надад даалгасан зүйлийг болон гүйцэтгэх ёстой үүргээ хаях ёсгүй. Би эцсийн амьсгалаа хураатал үүргээ баримтлах ёстой’ гэж хэлж чадаж байвал, энэ нь гэрчлэл хийж байгаа хэрэг бус уу? Чи ийм шийдэмгий, иймэрхүү байдалтай байвал Бурханы талаар гомдоллосон хэвээр байж чадна гэж үү? Үгүй ээ, чадахгүй. Ийм үед чи дотроо ‘Бурхан энэ амьсгалыг надад өгдөг, Тэр энэ бүх он жилүүдэд намайг хангаж, хамгаалсан, Тэр маш их шаналлыг надаас авсан, маш их нигүүлсэл, олон үнэнийг өгсөн. Үеийн үед хүмүүсийн ойлгоогүй үнэн, нууцыг би ойлгож авсан. Би Бурханаас маш ихийг олж авсан учраас Бурханд хариу барих ёстой! Өмнө нь биеийн хэмжээ минь хэтэрхий бага, би юу ч ойлгоогүй, миний хийсэн бүхэн Бурханы сэтгэлийг шархлуулж байсан. Ирээдүйд Бурханы ачийг хариулах боломж надад гарахгүй байж магадгүй. Надад амьдрах хэр их хугацаа үлдсэн байх нь хамаагүй, өөрт байгаа өчүүхэн хүч чадлаа өгч, Бурханы төлөө чадах зүйлээ хийх ёстой, ингэснээр энэ бүх жилүүдэд намайг хангаж байсан нь дэмий хоосон байгаагүй, харин ч үр шимээ өгсөн гэдгийг Бурхан харж чадна. Бурханыг тайвшруулж, Түүнийг дахиж гомдоохгүй, гонсойлгохгүй байхыг минь зөвшөөрөөч’ гэж бодох болно. Ингэж бодвол яаж байна? ‘Энэ өвчин хэзээ эдгэх юм бэ? Эдгэхээрээ би үүргээ гүйцэтгэж, үнэнч байхын тулд чадах бүхнээ хийнэ. Би өвчтэй байхдаа яаж үнэнч байж чадах юм бэ? Би яаж бүтээгдсэн зүйлийн үүргийг гүйцэтгэж чадах юм бэ?’ хэмээн бодож өөрийгөө яаж аврах, эсвэл зугтах талаар бүү бод. Ганцхан амьсгаа байгаа цагт чи үүргээ гүйцэтгэж чадах бус уу? Ганцхан амьсгаа байгаа цагт чи Бурханыг шившиглэхгүй байж чадах уу? Ганцхан амьсгаа байгаа цагт, ухаан санаа чинь саруул байгаа цагт Бурханы талаар гомдоллохгүй байж чадах уу? (Чадна.) ‘Чадна’ гэж одоо хэлэхэд амархан боловч чамд үнэхээр ийм зүйл тохиолдоход тийм ч амархан байхгүй. Тэгэхээр та нар үнэнийг эрэлхийлж, үнэн дээр үргэлж шамдан ажиллаж, ‘Бурханы хүсэлд би хэрхэн нийцүүлж чадах вэ? Бурханы хайрыг би хэрхэн хариулж чадах вэ? Би бүтээгдсэн зүйлийн үүргийг хэрхэн гүйцэтгэж чадах вэ?’ хэмээн бодож илүү их цаг зарцуулах ёстой. Бүтээгдсэн зүйл гэж юу вэ? Бүтээгдсэн зүйлийн хариуцлага нь ердөө л Бурханы үгийг сонсох явдал гэж үү? Үгүй—энэ бол Бурханы үгийг амьдран харуулах явдал юм. Бурхан чамайг эдгээр зүйлийг амьдран харуулж, Өөрт нь гэрчлэл хийгээсэй гэсэндээ чамд маш их үнэн, маш их зам, маш их амь өгсөн. Энэ бол бүтээгдсэн зүйлийн хийх ёстой зүйл бөгөөд энэ нь чиний үүрэг, хариуцлага юм” (Үг. III Боть: Эцсийн өдрүүдийн Христийн яриа. Бурханы үгийг байнга уншиж, үнэнийг эргэцүүлбэл л урагшлах замтай болно). Бурханы үг миний сэтгэлийг маш их хөдөлгөсөн. Бурхан бол бүтээлийн Эзэн, би бол бүтээгдсэн зүйл, тэгэхээр миний хувь заяа Бурханы гарт байгаа. Бурхан надад энэ өвчин тусахыг зөвшөөрсөн учраас үхсэн ч, амьдарсан ч би Бурханы дээд эрх, зохицуулалтад дуулгавартай байх ёстой. Энэ бол бүтээгдсэн зүйлд байх ёстой наад захын эрүүл ухаан. Үүрэг бол бүтээгдсэн зүйлийн гүйцэтгэх ёстой зүйл. Хэдийд ч, юу ч тохиолдсон би амьсгалтай л байгаа бол үүргээ гүйцэтгэх ёстой. Би энэ он жилүүдэд Бурханы хайрыг маш их хүртсэн ч үнэнийг эрэлхийлээгүй учраас Бурханыг эсэргүүцэж, шархлуулж, Бурханд маш их өртэй байсан. Одоо би амьд байгаа цагтаа Бурханы хайрыг хариулахын тулд үүргээ гүйцэтгэх ёстой. Дараагийн өдрүүдэд нь би Бурханыг сэтгэл хангалуун байлгахын тулд үүргээ яаж сайн гүйцэтгэх талаар өдөр бүр бодлоо. Хамтрагч эгч маань үүрэг гүйцэтгээд удаагүй, сайн мэдээ түгээх зарчмыг нэг их мэдэхгүй тул хэд хэдэн асуудал гарч ирсэн. Би онлайнаар эгчид тусалж, чиглүүлж, бас Бурханы үгийг байнга чимээгүйхэн уншиж, Бурханыг магтсан магтан дуу дуулж байсан. Ханиалгаад, халуурч байсан ч өвчиндөө баригдахаа больж, үхэх эсэх талаар бодохоо болилоо. Хувь заяа минь Бурханы гарт байгаа, хэр удаан амьдрах минь Бурханы дээд эрхээр тодорхойлогдоно гэдгийг мэдэж байсан. Бурхан намайг хэдий хүртэл амьдруулна, тэр хүртэл үүргээ сайн гүйцэтгэж, Бурханы хайрыг хариулахаар хичээж, намайг үхүүлэх өдөр хүртэл дахин хэзээ ч гомдоллохгүй, дуулгавартай байна.

Нэг орой би ханиалгаад намдахгүй, хоолой дүүрэн цэртэй, бас өндөр халуурч, бүх бие янгинаж, орондоо орж хэвтсэн ч тавгүйтээд, нааш цааш хөлбөрч, унтаж чадалгүй, “Би үхэх гэж байгаан болов уу? Нэг унтчихвал дахиж сэрэх болов уу?” гэж гайхширсан. Үхлийн тухай бодол намайг үнэхээр хямрааж, ирээдүйд Бурханы үгийг дахин унших боломж гарахгүй байж магадгүй гэж бодоход нулимс зогсолтгүй асгарлаа. Би босож, компьютерээ асаагаад, Бурханы үгийн энэ хэсгийг уншсан юм: “Хүн болгоны амьдрах хугацааг Бурхан урьдчилан тодорхойлсон. Анагаах ухааны үүднээс аливаа нэг өвчин аминд халтай харагдаж болох ч Бурханы үзэл бодлоор амьдрах хугацаа чинь үргэлжилсээр байх ёстой, цаг чинь хараахан ирээгүй бол чи хүссэн ч гэсэн үхэж чадахгүй. Бурхан чамд даалгавар өгсөн бөгөөд үүрэг даалгавар чинь дуусаагүй бол аюулт өвчин туслаа ч гэсэн чи үхэхгүй—Бурхан чамайг хараахан авахгүй. Чи залбирч, үнэнийг эрж хайхгүй байсан ч, өвчнөө эмчлэхэд анхаарахгүй байсан ч, эсвэл бүр эмчилгээгээ хойшлуулсан ч гэсэн үхэхгүй. Ялангуяа Бурханаас даалгавар хүлээн авсан хүмүүсийн хувьд тийм байдаг: Үүрэг даалгавар нь хараахан дуусаагүй үед тэд ямар ч өвчин туслаа гэсэн, тэр дороо үхэх ёсгүй; үүрэг даалгавар нь гүйцэлдэх эцсийн мөчийг хүртэл амьдрах ёстой. Чамд тийм итгэл байна уу?… Үнэн хэрэгтээ, наймаацаж байгаа чинь өвчнөө эдгээж, үхэхгүй байх зорилготой байна уу, эсвэл өөр санаархал, зорилготой байна уу гэдэг чинь хамаагүй, Бурханы үзэл бодлоор бол хэрвээ чи үүргээ биелүүлж, тус нэмэртэй байж чадаж байгаа бол, мөн Бурхан чамайг ашиглана гэж шийдсэн бол чи үхэхгүй. Чи хүссэн ч гэсэн үхэж чадахгүй. Харин чи хэрэг тарьж, элдэв янзын хорон муу үйл үйлдэж, Бурханы зан чанарт халдсан бол түргэн үхнэ; амь нас чинь богиносно. Бурхан дэлхий ертөнцийг бүтээхээсээ өмнө хүн бүрийн амьдрах хугацааг тогтоосон. Хэрвээ тэд Бурханы зохицуулалт, зохион байгуулалтыг дуулгавартай дагаж чадвал өвчин тусах эсэх, эрүүл мэнд нь сайн, муу байхаас үл хамааран Бурханы урьдчилан тогтоосон насыг насална. Чи үүнд итгэлтэй байна уу?” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурханы үгийг уншаад би Бурханы хайр, өршөөлийг мэдэрч, зүрх сэтгэл минь дулаацаж, Бурханы хүслийг арай илүү ойлгосон. Эцсийн өдрүүдэд төрж, Бурханд итгэж, үүрэг гүйцэтгэхийг минь Бурхан тогтоосон, энэ нь бас надад өгсөн Бурханы даалгавар юм. Даалгавар минь биелбэл өвчин тусаагүй ч би үхэх учиртай. Харин даалгавар биелээгүй бол үхэх өвчин туссан ч би үхэхгүй. Намайг юу хүлээж байгааг би мэдэхгүй ч амьдралаа Бурханы гарт даатгаж, Бурханы зохицуулалтыг дагах ёстойгоо мэдэж байсан. Хэзээ ч үхэж магадгүй гэж бодоод би Бурхантай чин сэтгэлээсээ дахиад ярилцахыг үнэхээр хүсэж, өвдөг сөгдөн Бурханд залбираад, “Бурхан минь! Намайг Бурханы гэрт ирүүлэхээр сонгож, дуу хоолойгоо сонсгосонд баярлалаа. Таны үгийн усалгаа, хангалтыг маш их хүртсэнээр би маш олон үнэнийг ойлгож авч, хүн байх зарчмыг мэдэж авсан. Би дэмий амьдраагүй санагдаж байна. Зүгээр би л хэтэрхий завхарсан, үргэлж Таны эсрэг тэрсэлж, Таныг шархлуулж байсан. Би Таны хайрыг хариулахын төлөө үнэнийг сайн эрэлхийлээгүй, үүргээ чин сэтгэлээсээ гүйцэтгээгүй. Танд өчүүхэн төдий ч тайтгаруулаагүй. Би Танд маш их өртэй. Таны хайрыг хариулах боломж дахин олдох эсэхийг мэдэхгүй. Хэрэв би амьд үлдвэл Таныг сэтгэл хангалуун байлгахын төлөө үнэнийг эрж хайж, үүргээ гүйцэтгэхэд бэлэн байна” гэсэн.

Тэр шөнө нэг л мэдэхэд би унтсан байлаа. Маргааш өглөө нь сэрмэгц огт өвчин тусаагүй мэт бүрэн тайвширч, хоолой зүгээр, цэр ч гарахгүй байлаа. Яаран халуунаа үзээд хэвийн болсныг нь мэдсэн. Сэтгэл минь маш их хөдөлж, энэ нь намайг гэх Бурханы өршөөл, хамгаалалт гэдгийг мэдэж байлаа. Коронавирусын халдвар аваад би маш их тэрсэлж, эсэргүүцсэн ч Бурхан гэм бурууд минь нийцүүлэн надад хандаагүй, харин намайг харж хандсаар байсан. Би нулимс дуслуулан, Бурханд талархал, магтаалаа өргөсөн.

Хоёр сар өнгөрч, тэр бүх хугацаанд миний халуун хэвийн байж, вирусын халдвар сэдрэлгүй, нэг л мэдэхэд би бүрэн эдгэрсэн. Энэ цар тахлын үеэр маш олон хүн нас барсан, харин би Бурханы гайхалтай халамж, авралын ачаар амь үлдсэн. Вирусын халдвар авсан нь Бурханд итгэж, үүрэг гүйцэтгэхдээ сэдэл, хольцтой байсныг минь илчилж, ерөөлийн төлөө Бурхантай наймаацах гэсэн жигшүүрт сэдлийг минь надад харуулж, би өөрийгөө бага зэрэг ойлгож авч, үзэн ядсан. Бас Бурханы ариун, зөвт зан чанарын талаар бодитой туршлага, ойлголттой болж, Бурханы дээд эрх, зохицуулалтыг дуулгавартай дагасан. Энэ нөхцөл байдалд би жаахан цэвэршүүлэлт, зовлон туулсан ч тав тухтай орчинд авч чадахгүй маш их зүйлийг олж авсан. Энэ туршлагаас олж авсан зүйлээ санах бүрдээ би Бурханд талархал, магтаалаар дүүрч, хайр, авралынх нь төлөө Бурханд талархдаг!


27. Хяналтыг хүлээн авдаггүйн минь шалтгаан

Парфайт, Африк

Би жил гаруй чуулганд шинээр ирэгсдийг усалж байсан юм. Үүргээ гүйцэтгэх явцдаа зарим зарчмыг аажмаар эзэмшиж, шинээр ирэгсдийг услах минь ч сайжирч, үүргээ гүйцэтгэхдээ тодорхой туршлагатай болж, тусламжгүй байсан ч шинээр ирэгсдийг сайн усалж чадах юм шиг санагдсан. Шинээр ирэгсдэд асуудал, бэрхшээл тулгарах үед үнэнийг эрж хайснаар тэдгээрийг шийдвэрлэхэд нь тусалж чаддаг байсан учраас би үүргээ яаж сайн биелүүлэхээ угаасаа мэднэ, намайг залж чиглүүлэх хүн хэрэггүй, бусад хүн миний ажлыг хянаж, шалгах шаардлагагүй гэж бодсон. Иймээс ах, эгч нарынхаа хяналт, зөвлөгөөг хүлээж аваагүй, усалж байгаа шинээр ирэгсдийнхээ тодорхой нөхцөл байдлын талаар үнэлэлт дүгнэлт өгөөгүй, өөрийнхөө нөхцөлөөр л ажлаа хийсэн.

Нэг өдөр зааварлагч Феоли надаас шинээр ирэгсдийн талаар асууж, бас хэдэн асуулт асуусан. Жишээлбэл, би шинээр ирэгсдэд цуглааны талаар яаж мэдэгдсэн бэ? Энэ эсвэл тэр эгч, ах яагаад цуглаанд оролцоогүй вэ? Шинээр ирэгсдийн байдал, бэрхшээлийг ойлгохын тулд тэдэнтэй байнга нөхөрлөсөн үү? Энэ асуултуудыг сонсоод би маш их эсэргүүцэн, дотроо “Зааварлагч намайг үүргээ хариуцлагагүй гүйцэтгэж байна гэж бодов уу? Надад итгэхгүй байна уу?” гэж бодсон. Би маш их эсэргүүцэж, өөрийн эрхгүй завхарсан зан чанараа харуулж, зааварлагчийг үл тоомсорлохыг хүсэж, надаас шинээр ирэгсэд цуглаанд ирэх сонирхолтой байгаа эсэхийг асуухад нь дурамжхан “Тийм ээ” гээд, нэг ч нарийн ширийнийг тайлбарлаагүй. Надаас шинээр ирэгсдэд цуглааны талаар яаж мэдэгдсэн талаар асуухад нь би мессеж бичиж гэж хэлсэн ч тэдэнд яаж мэдэгдсэн, тэдэнд ямар бэрхшээл тулгарсан гэх мэт нарийн ширийн зүйлийг тайлбарлаагүй. Дараа нь надаас үнэний ямар талыг шинээр ирэгсэдтэй нөхөрлөж байгааг асуухад би тэсгэл алдан шинээр ирэгсэдтэй яаж нөхөрлөхөө мэднэ гэж хэлсэн ч би юу гэж хэлсэн, тэд ямар хариу үзүүлсэн, юу асуусан талаар дэлгэрэнгүй мэдээлэл өгөөгүй. Зааварлагч миний хариултад сэтгэл ханаагүй учраас тэр шинээр ирэгсдийг дэмжиж, тусалж байгаа эсэхийг минь илүү их мэдэхийг хүссэн. Зааварлагч намайг үүргээ яаж биелүүлэхээ мэддэггүй хүн шиг дутуу үнэлж байна гэж бодогдоод, надад маш эвгүй санагдсан. Нэг удаа зааварлагч, ярихдаа шинээр ирэгсдийн сэтгэлийг бодолцдоггүйг минь мэдээд: “Та шинээр ирэгсдийн өнцгөөс бодох хэрэгтэй. Хэрэв та шинээр ирэгч байсан бол ийм үгэнд баярлах уу? Та хариулахыг хүсэх үү?” гэсэн. Энэ үг намайг эмзэглүүлж, би ойлголоо гэж хэлсэн ч үнэндээ хүлээж аваагүй, шинээр ирэгсэдтэй яаж ярьдагт минь асуудал байхгүй гэж бодоод, зүрх сэтгэлдээ “Шинээр ирэгсдийг цуглаанд яаж ирүүлэхээ мэддэг юм чинь би өөрийнхөөрөө л хийнэ” гэж өөртөө хэлсэн. Өөр нэг удаа зааварлагч надаас шинээр ирэгсэдтэй ихэвчлэн яаж нөхөрлөдгийг минь асуухад би мессеж илгээж гэж хэлсэн. Зааварлагч надаас шинээр ирэгсэд рүү залгахыг хүсээд, утсаар яривал илүү шулуухан, бодит асуудлыг ойлгоход хялбар болж, харилцаа тогтооход тусалдаг гэсэн. Даанч би тэр үед хүлээж авалгүй, өөрийнхөө арга барилыг илүү гэж бодон, шинээр ирэгсдэд мессеж илгээхдээ сэтгэл ханаад, зааварлагчийг сонсохыг хүсээгүй. Ийн уулзахдаа би ахиж ярихыг хүсээгүй тул нэг бол чимээгүй байж, эсвэл товчхон хариулсан. Хэрэв хэн нэгэн надтай шинээр ирэгсдийн усалгааны минь талаар ярилцахыг хүсвэл би маш сөрөг, бухимдуу болдог гэдгээ олж мэдсэн. Тэд намайг шоолж, басамжилж, үүргээ яаж гүйцэтгэхээ мэддэггүй эсвэл найдваргүй, үнэ цэнгүй хүн гэж бодож байх шиг санагддаг байсан. Би өөрийгөө үүргээ сайн биелүүлж байгаа, шинээр ирэгсдийг яаж услахыг мэддэг, дагаж мөрдөх өөрийн гэсэн арга барилтай, өөрөөс нь илүү авьяастай гэж бодоод зааварлагчийн зөвлөгөөг авч чадаагүй. Хэдий би амаараа зөвшөөрсөн ч амласан зүйлээ бараг хэрэгжүүлээгүй, өөрийн нөхцөлөөр шинээр ирэгсдийг үргэлжлүүлэн услах, нөхөрлөхөд анхаарсан.

Нэг цуглааны үеэр би Бурханы үгийг уншиж, эцэст нь өөрийнхөө тухай жаахан ойлгосон юм. Бурхан ингэж хэлсэн байдаг: “Зарим хүн засалт, харьцалтыг хүлээн авдаггүй. Бусдын хэлж байгаа зүйл үнэнд нийцдэг гэдгийг зүрх сэтгэлдээ мэдэж байсан ч тэд үүнийг хүлээн авдаггүй. Энэ хүмүүс маш биеэ тоосон, өөрийгөө зөвтгөдөг! Би яагаад тэднийг биеэ тоосон гэж хэлдэг вэ? Учир нь, хэрвээ тэд засалт, харьцалтыг хүлээн авахгүй бол дуулгавартай дагахгүй—дуулгавартай дагахгүй бол биеэ тоосон биш гэж үү? Тэд өөрсдийнхөө үйлдлийг сайн гэж боддог, өөрсдийгөө ямар нэг буруу зүйл хийсэн гэж боддоггүй—энэ нь тэд өөрсдийгөө мэддэггүй гэсэн үг; энэ бол биеэ тоосон зан юм” (Эцсийн өдрүүдийн Христийн яриа номын “Хүний биеэ тоосон уг чанар бол Бурханыг эсэргүүцдэгийнх нь уг үндэс юм”). “Хэн ч өөрийгөө төгс, нэрд гарсан, сурвалжит юм уу бусдаас онцгой гэж бүү бодог; энэ бүхэн бүгдээрээ хүний биеэ тоосон, мэдлэггүй зан чанараас үүдэлтэй. Өөрийгөө үргэлж бусдаас өөр гэж бодох нь биеэ тоосон зан чанараас үүдэлтэй; дутагдлаа хэзээ ч хүлээн зөвшөөрч чадахгүй, алдаа, бүтэлгүйтэлтэйгээ нүүр тулж огт чадахгүй байх нь биеэ тоосон зан чанараас болдог; бусдыг өөрөөсөө дээгүүр юм уу өөрөөсөө илүү гэдэгтэй эвлэрч огт чадахгүй байх нь биеэ тоосон зан чанараас үүдэлтэй; бусдыг өөрөөсөө давуу, хүчтэй гэдгийг хэзээ ч зөвшөөрөхгүй байх нь биеэ тоосон зан чанараас үүдэлтэй; бусдын бодол, санал, үзэл бодол өөрийнхөөс чинь дээр гэдгийг хэзээ ч хүлээн зөвшөөрч чадахгүй, өөрийнхөөс чинь дээр байх үед сөрөг болж, ярихыг хүсэлгүй, гонсойж, сэтгэлээр унаж, бухимдаж байгаа бол энэ нь биеэ тоосон зан чанараас үүдэлтэй юм. Биеэ тоосон зан чанар чамайг нэр төрөө хамгаалдаг, бусдын удирдамжийг хүлээн зөвшөөрч чаддаггүй, дутагдалтайгаа нүүр тулах чадваргүй, өөрийн бүтэлгүйтэл, алдааг хүлээн зөвшөөрөх чадваргүй болгодог. Түүгээр ч зогсохгүй хэн нэгэн чамаас илүү дээр байх үед энэ нь зүрх сэтгэлд чинь үзэн ядалт, атаархлыг төрүүлдэг бөгөөд чамд дарамттай санагддаг болохоор чи үүргээ гүйцэтгэхийг хүсэхээ больж, гүйцэтгэхдээ хааш яаш болдог. Биеэ тоосон зан чанар чиний дотор эдгээр зан байдал, хэрэгжүүлэлтийг бий болгож чадна. Хэрэв чи энэ бүх нарийн ширийнийг бага багаар илүү гүнзгий ухаж ойлгож, үүндээ ололт гаргаж, тэдгээрийг ойлгож чаддаг бол; бас эдгээр бодол, алдаатай үзэл, бүр зан авирыг хүртэл аажмаар хаяж, тэдгээрт хүлэгдэхгүй байж чаддаг бол; үүргээ гүйцэтгэхдээ өөрт тохирох байр сууриа олж, зарчмын дагуу үйлдэж, өөрийн хийж чадах, гүйцэтгэвэл зохих үүргийг гүйцэтгэж чаддаг бол цаг хугацаа өнгөрөхийн хэрээр үүргээ илүү сайн гүйцэтгэж чадна. Энэ бол үнэний бодит байдал руу орох оролт юм. Хэрэв чи үнэний бодит байдал руу орж чадвал бусдад хүний төрхтэй харагдах бөгөөд хүмүүс ‘Энэ хүн байр суурийнхаа дагуу биеэ авч явдаг бөгөөд үүргээ ул суурьтай гүйцэтгэдэг. Тэрээр төрөлх байдал, түргэн зан юм уу завхарсан, сатанлаг зан чанартаа түшиглэж үүргээ гүйцэтгэдэггүй. Даруу төлөв авирладаг, зүрх сэтгэлдээ Бурханыг хүндэтгэдэг бөгөөд зан авир, илэрхийлэл нь өөрийн махбод, дуртай зүйлсийг орхисон гэдгийг нь илчилдэг’ гэж хэлнэ. Биеэ тийнхүү авч явах нь ямар гайхалтай гээч! Заримдаа бусад хүн дутагдлыг чинь гаргаж хэлэх үед чи хүлээн зөвшөөрч чадахаас гадна өөдрөг байж, алдаа, дутагдалтайгаа тайвнаар нүүр тулдаг. Сэтгэл санааны байдал чинь нэлээд хэвийн, хэт туйлшрал, хөөрүү сэтгэлээс ангид байдаг. Хүний төрхтэй байна гэдэг чинь энэ биш гэж үү? Ийм хүмүүс л эрүүл ухаан сайтай байдаг” (Эцсийн өдрүүдийн Христийн яриа номын “Биеэ авч явахдаа хүний баримталбал зохих зарчим”). Урьд нь би өөрийгөө биеэ тоосон биш гэж боддог байсан ч Бурханы үгийн илчлэлээр дамжуулан маш бие тоосон хүн гэдгээ ойлгосон. Зааварлагч надад шинээр ирэгсдийг услах зарим сайн аргыг хэлж өгч байхад би огт хүлээж авалгүй, надаас шинээр ирэгсдийг яаж усалдгийг минь асуухад дуугүй байх юм уу товчхон хариулсан, учир нь би нэр нүүрээ алдаж, шинээр ирэгсдийг услахдаа хангалтгүй байгаагаа бусдад харуулахыг хүсээгүй, миний бүх зүйл сайн байгаа, миний үүрэгт ямар ч буруу зүйл байхгүй, хяналт, тусламжгүйгээр үүргээ гүйцэтгэж чадна гэдгээ харуулахыг хүссэн. Би үнэхээр хэтэрхий биеэ тоосон байж. Би бас өөрийгөө ажлыг минь хянаж байсан эгчээс илүү авьяастай, шинээр ирэгсдийг яаж услахаа мэддэг, өөрийн гэсэн маш үр дүнтэй арга барилтай гэж үзсэн учраас зааварлагчийн саналыг хүлээж авах дургүй байсан. Хэрэв би зөвлөгөөг нь хүлээн авбал чадвараараа зааварлагчаас доогуур байна гэсэн үг гэж зүрх сэтгэлийнхээ гүнд итгэсэн. Тэгвэл ичмээр байх болно. Бусад хүн намайг юу гэж бодох вэ? Иймээс би саналыг нь гаднаа хүлээн зөвшөөрсөн ч хэрэгжүүлэх нь ховор байсан. Биеэ тоосон зан чанар минь намайг үнэнээс хол байлгаж, бусдын зөвлөгөөг хүлээж авахгүй, өөрийнхөө үзэл бодолтой зууралдахад хүргэсэн нь Бурханд тэрсэлсэн хэрэг байв. Үүний дараа би тайвширч, эгчийнхээ саналыг санадаг санаа шүү, туршаад үзэх хэрэгтэй гэж бодон шинээр ирэгсэдтэй утсаар холбогдсон. Тэдэнтэй утсаар ярьж, асуудлыг нь ойлгож, цаг алдалгүй туслах нь илүү хялбар санагдсан. Эгчийн зөвлөгөөг хэрэгжүүлснээр шинээр ирэгсдийг услах ажил минь илүү үр дүнтэй болсныг хараад би маш их ичсэн. Энэ явдлаас би үүргээ удаан хугацаанд гүйцэтгэсэн ч маш олон дутагдалтай хэвээр байгаагаа олж харсан. Эгчийн тусламж, удирдамжгүйгээр, миний ажлын үр дүн сайжрахгүй байх байсан. Би бас бусдаас илүүгүй гэдгээ, ганцаараа үүргээ сайн биелүүлж чадахгүйгээ ухаарсан.

Нэг өдөр зааварлагч надаас нэг шинээр ирэгчийн нөхцөл байдлыг, бас яагаад олон хоног цуглаанд ирээгүйг нь асуун, тайлбарласны минь дараа надаас өөр хэдэн асуулт асууж, үүргээ яаж гүйцэтгэсэн талаар минь илүү дэлгэрэнгүй мэдэхийг хүссэн. Би ичиж, маш их эсэргүүцэж, эгчийн хяналт, ажилд минь эргэлзэж байгааг хүлээн авахыг хүсээгүй учраас аль ч асуултад нь хариулахыг хүсээгүй. Би завхарсан зан чанар минь ахин цухалзаж байгааг ухаараад зүрх сэтгэлдээ Бурханд залбиран, ийм орчинд дуулгавартай байж сурч, өөрийн завхралыг ухаарч бусдын хяналт, удирдамжийг хүлээн авахад намайг залж чиглүүлэхийг гуйсан. Тэрний дараа би Бурханы зарим үгийг уншсан: “Антихристүүд өөр хэний ч оролцоо, лавлагаа, хяналтыг хориглодог бөгөөд энэхүү хориг нь хэд хэдэн хэлбэрээр илэрдэг. Нэг нь зүгээр л шууд татгалзах. ‘Намайг ажиллаж байхад саад болж, асуулт асууж, хянахаа боль. Миний хийж байгаа ямар ч ажил миний хариуцлага, яаж хийх талаар санаа надад байна, хэн ч намайг удирдах хэрэггүй!’ Энэ бол шууд татгалзал. Өөр нэг илрэл нь хүлээн авч буй харагдаж, ‘За, бага зэрэг нөхөрлөөд, ажлыг яаж хийх ёстойг харъя’ гэж хэлдэг ч бусад нь үнэхээр асуулт асууж, ажлынх нь талаар илүү ихийг олж мэдэхээр оролдох юм уу хэдэн асуудлыг нь хэлж өгч, жаахан зөвлөгөө өгөх юм бол тэд ямар хандлагатай байдаг вэ? (Тэд хүлээн авдаггүй.) Тийм ээ, тэд зүгээр л хүлээн авахаас татгалзаж, бусдын санал зөвлөгөөг няцаах далим, шалтаг олж, бурууг зөв, зөвийг буруу болгон хувиргадаг ч үнэндээ зүрх сэтгэлдээ тэд логикийг хүчээр тулгаж, дэмий юм ярьж байгаагаа, энэ нь таамаглал бөгөөд бусад хүний хэлсэн зүйлийн бодит байдал өөрсдийнх нь үгэнд огт байдаггүйг мэдэж байдаг. Гэсэн ч байр сууриа хамгаалахын тулд—өөрсдийнх нь буруу, бусдын зөв гэдгийг сайтар мэдэж байсан ч—тэд бусад хүний зөвийг буруу болгож, өөрсдийнхөө бурууг зөв болгож, үүнийгээ хэрэгжүүлсээр, үнэнд нийцэлтэй зөв зүйлийг хэрэгжүүлж, хаа байгаа газраа ажил хэрэг болгохыг зөвшөөрдөггүй… Тэдний зорилго юу вэ? Бусад хүмүүсийн хөндлөнгөөс оролцож, асууж лавлаж, хянахыг болиулж, өөрсдийнх нь үйлдэж буй байдал зөв, зүйтэй, Бурханы гэрийн ажлын зохицуулалтад нийцэлтэй, үйлдлийн зарчимтай нийцдэг, удирдагчийн хувиар зарчмыг даган мөрдөж байгаа гэж ах, эгч нарт бодуулах зорилготой. Үнэндээ чуулган дахь цөөхөн хэдэн хүн л үнэнийг ойлгодог; ихэнх нь мэдээж ялган таних чадваргүй, тэд энэ антихристүүд яг үнэндээ хэн болохыг олж харж чаддаггүй тул ойлгомжтой тэдэнд хууртдаг” (Антихристүүдийг илчлэх нь номын “Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (Хоёрдугаар хэсэг)”). “Сатан үйлдэх үедээ өөр хэний ч хөндлөнгийн оролцоог зөвшөөрдөггүй, хийдэг бүхэндээ эцсийн шийдвэрийг гаргаж, бүхнийг хянахыг хүсдэг, хэн ч хянаж, асууж лавлаж болдоггүй. Хэн нэгэн хөндлөнгөөс оролцох юм уу саад хийх юм бол үүнийг бүр ч зөвшөөрөхгүй. Антихрист ингэж үйлддэг; тэд юу ч хийлээ гэсэн хэн ч асууж лавлаж болохгүй, хөшигний ард тэд яаж ч ажиллаа гэсэн, хэнд ч хөндлөнгөөс оролцохыг зөвшөөрдөггүй. Энэ нь антихристийн зан авир юм. Тэд дээд зэргээр биеэ тоосон зан чанартай, туйлын эрүүл ухаангүй учраас ингэж авирладаг. Тэд огтхон ч дуулгавартай биш, өөрсдийнх нь ажлыг хянах юм уу шалгахыг хэнд ч зөвшөөрдөггүй. Энэ нь үнэхээр чөтгөрийн үйлдэл бөгөөд хэвийн хүний үйлдлээс шал өөр. Ажил хийж буй хэн ч бусадтай хамтран ажиллах шаардлагатай байдаг, тэдэнд бусад хүний дэмжлэг, зөвлөгөө, хамтын ажиллагаа хэрэгтэй бөгөөд хүн хянаж, ажиглаж байсан ч тэр нь муу зүйл биш, харин зайлшгүй шаардлагатай юм. Хэрвээ нэг байршилд алдаа гарахад, ажиглаж байсан хүмүүс тэрийг нь олж илрүүлж, цаг тухайд нь засах юм бол энэ нь асар их тустай биш үү? Иймээс ухаалаг хүмүүс юм хийх үедээ бусдаар хянуулж, ажиглуулж, асуулт тавиулах дуртай байдаг. Хэрвээ ямар нэгэн тохиолдлоор алдаа үнэхээр гарч, энэ хүмүүс тэрийг нь зааж өгч чадаад, тухайн алдааг даруйхан засаж залруулж чадвал энэ нь гэнэтийн ашиг тус биш үү? Энэ дэлхий дээр бусдын тусламж хэрэггүй хүн байдаггүй. Аутизмтай юм уу сэтгэл гутралтай хүмүүс л ганцаараа байх дуртай. Аутизм юм уу сэтгэл гутралтай хүмүүс хэвийн байхаа больсон байдаг. Тэд өөрсдийгөө хянаж чадахаа больдог. Хүмүүсийн оюун санаа, эрүүл ухаан нь хэвийн ч зүгээр л бусадтай харилцахыг хүсдэггүй бол, хийж байгаа зүйлийнхээ талаар бусдад юу ч мэдэгдэхийг хүсдэггүй, үүнийгээ нууцаар, далдуур, аминчлан хийж, хөшигний ард ажиллахыг хүсэж, хэн ч юу ч хэлсэн сонсдоггүй бол тийм хүмүүс антихристүүд, тийм биз дээ? Энэ бол антихрист юм” (Антихристүүдийг илчлэх нь номын “Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (Хоёрдугаар хэсэг)”). Эдгээр үг миний хувьд Бурханы шүүлт гэдгийг би мэдэрч, Бурханы илчилсэн шиг авирлаж байгаагаа ухаарсан. Үүрэгтээ бусдын зөвлөгөө, хяналтыг хүлээж авахад надад маш хэцүү байсан. Хэдий бэрхшээлтэй тулгарсан ч тэрийгээ хэзээ ч ил болгож, бусдад мэдэгдээгүй, яагаад гэвэл, энэ ажлыг надад даалгасан юм чинь би хариуцна, эцсийн шийдвэрийг би гаргана, өөрийнхөөрөө хийж чадна гэж санасан. Би үүргээ яаж гүйцэтгэхээ мэддэг, надад зааварлагч юм уу намайг хянах, зөвлөгөө өгөх хүн хэрэггүй гэж санагдсан. Бусдын зөвлөгөө миний хангалтгүй байдлыг яллаж байгаа, эсвэл миний чадварт эргэлзэж байгаа хэрэг гэж үзсэн тул сонсохыг хүсээгүй. Энэ бол биеэ тоосон зан, тэнэглэл гэдгийг одоо би харсан. Энэ нь хэвийн хүн чанарт байх ёстой эрүүл ухаан биш байсан. Миний бие тоосон уг чанар намайг дуулгаваргүй, бусдын хяналт, зөвлөгөөг хэзээ ч хүлээж авдаггүй болгосон. Би үргэлж эцсийн шийдвэрийг гаргаж, шинээр ирэгсдийг өөрийн хүслээр услахыг хүсдэг байж. Урьд нь би шинээр ирсэн хүмүүстэй өөрийнхөөрөө холбоо тогтоож, зүгээр л мессеж илгээдэг, тэдэнтэй ховорхон ярьдаг, зарим шинээр ирэгч хэд хоног хариу өгөхгүй байвал тэднийг хойш тавьж, надтай харилцах гэсэн шинэ хүмүүстэй цааш уулзсаар үр дүнд нь зарим шинээр ирэгчийг цагт нь усалж чаддаггүй байсан. Шинээр ирэгсэд маш эмзэг тул хэзээ ч ухарч, итгэхээ болих боломжтой, зарим нь бүр цуглааны бүлэгт ирэхээ больдог. Миний үйлдэл антихристийнхтэй адилхан биш үү? Антихристүүд бусдаар хянуулах дургүй, хэзээ ч бусдаас зөвлөгөө авдаггүй. Өөрсдөө бүхнийг удирдах хүсэлтэй, юмыг өөрийнхөөрөө юм уу өөрийнхөөрөө бодлоор хийдэг, хэнийг ч дуулгавартай дагадаггүй, ажлаа сайн хийхийн тулд бусадтай хамтарч ажилладаггүй. Антихристийн замаар явж байснаа олж хараад би айсан. Тэр маягаараа үргэлжлүүлбэл Бурханд үзэн ядагдах байв. Бурханы үзэн яддаг хүмүүсийн амьдралд ямар ч үнэ цэн байдаггүй, тэд Бурханы нүдэнд дайснууд юм. Би бас Бурханы үгээс хүн бүр өөрийн гэсэн алдаа, дутагдалтай байдаг учраас бидэнд бусдын зөвлөгөө, тусламж хэрэгтэй гэдгийг ойлгосон. Үүргээ сайн гүйцэтгэхийн тулд бид хүмүүстэй хамтарч ажиллах хэрэгтэй. Зааварлагч ажлыг минь шалгаж, зөвлөгөө өгснөөр надад тусалж байж. Би бас саналыг нь хэрэгжүүлбэл хэрэгтэйг ойлгосон ч хүлээж авахыг хүсээгүй, ингэснээрээ чуулганы ажлыг хохироосон нь маш ноцтой асуудал байж.

Тэрний дараа би Бурханы зарим үгийг уншсан. “Хэн нэгэн чамайг хянаж, эсвэл ажиглахад багахан цаг зарцуулж, чамаас гүн гүнзгий асуулт асууж, чамтай илэн далангүй байж, энэ хугацаанд чиний байдал хэр байсныг олж мэдэхийг хичээхэд, тэр ч байтугай заримдаа тэд арай ширүүн хандаж, чамайг бага зэрэг засаж, сахилгажуулж, зэмлэдэг бол энэ бүхэн нь тэд Бурханы гэрийн ажилд нямбай, хариуцлагатай ханддаг учраас тэр юм. Энэ талаар чамд сөрөг бодол, мэдрэмж төрөх ёсгүй. Бусдын хянаж, ажиглаж, асууж шалгаахыг нь хүлээн авч чаддаг гэдэг нь юу гэсэн үг вэ? Энэ нь Бурхан шинжихийг зүрх сэтгэлдээ хүлээн авдаг гэсэн үг юм. Хүмүүс чамайг хянаж, ажиглаж, чамаас асууж шалгаахыг нь хүлээн авдаггүй бол, хэрвээ чи энэ бүгдийг няцаадаг бол Бурхан шинжихийг хүлээн авч чадах уу? Бурханы шинжилт нь илүү нарийвчилсан, гүн гүнзгий, хүмүүсийн байцаалтаас илүү зөв зүйтэй байдаг; Бурханы шаарддаг зүйл үүнээс ч илүү тодорхой, хатуу чанд, гүн гүнзгий байдаг. Тиймээс, чи Бурханы сонгосон хүмүүсийн хяналтыг хүлээн авч чадахгүй байж Бурханы шинжилтийг хүлээн авч чадна гэж хэлж байгаа чинь хоосон үг болох бус уу? Бурханы шинжилт, шалгалтыг хүлээн авч чаддаг болохын тулд чи эхлээд Бурханы гэр, удирдагч, ажилчид болон ах эгч нарын хяналтыг хүлээн авч чаддаг болох ёстой” (“Үг нь махбодоор илэрсэн, IV Боть, Удирдагч, ажилчдын үүрэг хариуцлага”). “Хэрвээ чи Бурханаас эмээдэг зүрх сэтгэлтэй бол аяндаа Бурханы шинжилтийг хүлээн авч чадах боловч Бурханы сонгосон хүмүүсийн хяналтыг бас хүлээн авч сурах ёстой, энэ нь чамаас хүлээцтэй байж, хүлээн авахыг шаардана. Хэрвээ хэн нэгэн чамайг хянаж, ажлыг чинь шинжилж, мэдээгүй байхад чинь чамайг шалгаж байгааг мэдээд чи уурлаж, энэ хүнийг дайсан мэт үзэж, зэвүүцэж, тэр ч бүү хэл түүн рүү дайрч давшилж, түүнд урвагч мэт хандаж, алга болоосой гэж хүсэн хүлээвэл энэ нь асуудал юм. Энэ нь туйлын олиггүй хэрэг биш үү? Диавол ийм зан хоёрын хооронд ямар ялгаа байгаа юм бэ? Энэ нь хүмүүст шударгаар хандаж байгаа хэрэг мөн үү? Хэрвээ чи зөв замаар алхаж, зөв үйлддэг бол хүмүүс чамайг шалгахаас айгаад байх юу байна? Зүрх сэтгэлд чинь ямар нэг зүйл нуугдаж байна. Чи асуудалтай гэдгээ зүрх сэтгэлдээ мэдэж байгаа бол Бурханы шүүлт, гэсгээлтийг хүлээн авах ёстой. Энэ нь ухаалаг хэрэг. Чи асуудалтай гэдгээ мэдэж байгаа ч чамайг хянаж, ажлыг чинь шалгаж, асуудлыг чинь судлахыг хэнд ч зөвшөөрдөггүй бол дэндүү эрүүл ухаангүй байж, Бурханы эсрэг тэрсэлж, Бурханыг эсэргүүцэж байгаа хэрэг бөгөөд энэ тохиолдолд чиний асуудал бүр ч ноцтой. Хэрвээ Бурханы сонгосон хүмүүс мууг үйлдэгч юм уу үл итгэгч гэдгийг чинь таних юм бол үр дагавар нь бүр ч төвөгтэй байх болно. Тиймээс бусдын хяналт, шинжилгээ, шалгалтыг хүлээн авч чаддаг хүмүүс хамгийн эрүүл ухаантай бөгөөд хүлээцтэй, хэвийн хүн чанартай байдаг. Чи буруу зүйл хийж байгаагаа, эсвэл завхарсан зан чанар харуулж байгаагаа олж мэдэх үедээ хүмүүст сэтгэлээ нээж, ярилцаж чаддаг бол энэ нь эргэн тойрны чинь хүмүүст чамайг ажиглаж байхад туслах болно. Хяналтыг хүлээн авах зайлшгүй шаардлагатай боловч гол зүйл нь Бурханд залбирч, Түүнд найдаж, өөрийгөө байнга эргэцүүлэх явдал юм. Ялангуяа буруу замаар явах юм уу буруу зүйл хийсэн үед чинь, дур зоргоороо, өөрийнхөөрөө үйлдэх гэхэд чинь ойр тойрны чинь хэн нэгэн үүнийг цухуйлгаж, чамд сануулах юм бол чи тэрийг хүлээн авч, өөрийгөө яаравчлан эргэцүүлж, алдаагаа хүлээж, засаж залруулах хэрэгтэй. Ингэвэл антихристүүдийн замд хөл тавихаас сэргийлж чадна. Ийм маягаар чамд тусалж, сануулдаг хэн нэгэн байгаа бол чи өөрийн мэдэлгүй хамгаалагдаж байгаа биш гэж үү? Тэгж байгаа—тэр бол чиний хамгаалалт юм” (Эцсийн өдрүүдийн Христийн яриа номын “Үүргээ зохистой биелүүлэхэд эв найртай хамтын ажиллагаа шаардлагатай”). Бурханы үг бусдаар хянуулахын ач холбогдол, ашиг тусыг маш тодорхой харуулдаг. Өмнө нь хянуулахын ач тусыг сайн ойлгодоггүй байсан болохоор би намайг хянадаг хүмүүсийг эсэргүүцсэн. Тэд ажлыг минь удирдах гэж оролдож байна, эсвэл намайг басамжилж байна гэж би бодсон. Миний бодлоор хэн нэгэн хүн над дээр ажлыг минь асууж ирвэл намайг хариуцлагагүй, ажиллах чадваргүй, үүргээ сайн биелүүлж чадахгүй, бусдаас дор гэж үзэж байгаа юм шиг санагддаг байсан тул би бусдын хяналтыг их эсэргүүцдэг байсан. Бурханы үгээс би миний бодол буруу, үнэнд нийцэхгүй байгааг олж харсан юм. Би ажилдаа зарим алдаа дутагдалтай, сайжрахад надад ах, эгч нарын минь тусламж хэрэгтэй байсан ч би хяналтыг хүлээн авахаас татгалзсан. Ийм маягаар би ажлынхаа алдааг засаж, ажлаа илүү сайн хийж чадна гэж үү? Ажлын ачааг үүрч, үүргээ гүйцэтгэж явсан болохоор миний ажлын талаар асуух нь их ах, эгч нарт маань маш чухал байсан. Би дуугүй, татгалзсан хандлагатай байх ёсгүй байж. Харин ч сэтгэлээ нээж, ажилдаа тулгарч буй бэрхшээл, бодит нөхцөл байдлыг тэдэнд хэлэх ёстой. Энэ нь чуулганы ажилд илүү хэрэгтэй байх болно. Хяналтыг хүлээн авснаар би өөрийнхөө дутагдлыг харж, үүргээ зарчмын дагуу гүйцэтгэж байгаа эсэхээ эргэцүүлж чадна. Одоо би Бурханы хүслийг ойлгосон. Бусад хүмүүс миний ажлыг байнга хянаж, шалгаж байгаа нь өөрийнхөө хүслээс болж шинээр ирэгсдийг төөрөлдүүлж, хаяж, сүйтгэхээс минь сэргийлж чадна. Энэ бол миний хувьд үнэндээ Бурханы хамгаалалт юм.

Би Бурханы үгээс өөр нэг хэсгийг уншсан: “Та нар хэн нэгнийг төгс гэж боддог уу? Хэчнээн их хүчтэй, хэдий чадварлаг, авьяастай ч бай тэд мөн л төгс биш юм. Хүмүүс үүнийг ухаарах ёстой; энэ бол баримт. Хүмүүс сайн чанар, давуу тал, алдаа дутагдалдаа мөн ийм хандлагатай байх ёстой бөгөөд хүмүүсийн эзэмших ёстой ухаалаг байдал энэ юм. Ийм ухаалаг байдалтайгаар чи өөрийн төдийгүй бусдын давуу тал болон сул талтай зүй зохистойгоор харьцаж чадах бөгөөд ингэснээр тэдэнтэй хамт эв эетэй ажиллах боломж бүрдэнэ. Хэрэв чи үнэний энэ талыг ойлгож, үнэний бодит байдлын энэ талд орж чадвал аливаа сул талаа нөхөхдөө бие биеийнхээ давуу талд түшиглэн, ах эгч нартайгаа эв эетэйгээр зохицож чадна. Ийм маягаар чи ямар ч үүрэг гүйцэтгэж, юу ч хийж байлаа гэсэн үүндээ үргэлж сайжирч, Бурханы ерөөлийг хүртэнэ” (“Эцсийн өдрүүдийн Христийн яриа” ном). Бурханы үгээр дамжуулан би хүн бүр өөрийн гэсэн давуу, сул талтай байдаг, энэ дэлхий дээр төгс хүн гэж байдаггүйг ойлгосон. Хүн хэчнээн хүчтэй байсан ч алдаа дутагдалтай, бусдын тусламж хэрэгтэй. Бид чуулганд ямар ч үүрэг гүйцэтгэдэг бай тэр нь бусдын тусламж, хамтын ажиллагаатай салшгүй холбоотой байдаг. Биднийг Сатан маш их завхруулснаар бид үргэлж завхарсан зан чанараараа үйлддэг тул зарчмаасаа хазайхгүй байж, алдаагаа багасгахын тулд бидэнд ах, эгч нарын маань сануулга, хяналт хэрэгтэй. Бусад хүмүүс ажил дээрх асуудлыг минь ойлгохоор над дээр ирэх үед би үүнийг өөрийгөө сайжруулах боломж болгон ашиглаж, тэдний давуу талаас суралцаж, сул талаа нөхөх ёстой байж. Энэ нь надад, бас чуулганы ажилд туслах байлаа. Би хэнээс ч илүү биш, миний ажлыг хянаж байсан эгчээс ч илүүгүй гэдгээ маш сайн ойлгосон. Би бусдын удирдамж, зөвлөгөөг хүлээн авч, гажуудал, алдаагаа засаж, өөрийнхөө сул талыг илчилж, бусдаас тусламж хүсэж зүрхлэх ёстой. Хэвийн эрүүл ухаантай, хүн чанартай хүн ийм байдаг. Энийг мэдсэнээр би эндүү ташаа үзэл бодлоосоо салж эхлэн, хэний ч хяналтгүйгээр шинээр ирэгсдийг усалж чадах юм шиг санагдахаа больсон. Харин ч маш олон дутагдалтай, төгс биш гэдгээ мэдэрсэн. Үүний дараа би эгчийнхээ зөвлөгөөг хүлээн авч, шинээр ирэгсдийн байдлын талаар асуулт асуух юм уу мэдэхийг хүсэх үед нь илэн далангүй ярилцаж, нэг бүрчлэн хэлж, энэ маягаар би үүргээ илүү үр дүнтэй гүйцэтгэх болсон.

Нэг өдөр эгч надаас шинээр ирэгсдийн нөхцөл байдлыг асуухад би асуултад нь юу ч нуулгүй хариулж, зарим шинээр ирэгч тогтмол ирэхгүй байсны шалтгааныг дэлгэрэнгүй хэлсэн. Эгч надад зарим гол зүйлийг сануулж, би тэдгээрийг бичиж аван, хэрэгжүүлснээр бусдаас зөвлөгөө авах нь маш сайн болохыг олж харсан. Хэдий заримдаа дутагдлыг минь хэлэх үед би шууд хүлээн авч чадахгүй байсан ч эгч надад туслах зорилготой учраас сөрөг байж, эсэргүүцэх ёсгүй гэдгийг би ойлгосон. Бурханы өмнө очиж, залбирч, эрж хайх ёстой байсан минь надад ч, чуулганы ажилд ч ашиг тустай байж. Миний хариуцлага бол шинээр ирэгсдийг сайн усалж, үнэн замд суурийг нь тавиулах, иймээс би бусдын хяналтыг хүлээн авч, үүргээ сайн биелүүлэхэд бэлэн байна.


29. Бурхан руу очих миний зам ээдрээтэй байсан

Сүнь Юй, Хятад

Би 2000 онд Христэд итгэгч болсон юм. Өмнөд Солонгосын пасторууд ойр ойрхон бидэнд номлол айлддаг байв. Нэгэн үйл ажиллагааны үеэр нэг пастор Судрын нэг хэсгийг уншаад дараа нь бидэнд бүх зүйлд хүлээцтэй, тэвчээртэй бай, бид номлол сонсож биш, номлолоо хэрэгжүүлснээр Бурханд алдар суу авчирдаг, тэгсэн цагт л тэнгэрийн хаанчлалд орж чадна гэсэн. Тэр цагаас хойш би гэр бүл, найз нөхдөдөө хайр энэрэл, сайхан сэтгэлээр хандаж, хэн нэгэн намайг гомдоовол тэднийг уучлахад минь туслаач гэж Эзэнд залбирдаг байв. Нэг, хоёр удаадаа ингэхэд асуудалгүй байсан боловч хугацаа өнгөрөхийн хэрээр би тэгж чадахаа больсон. Заримдаа уурлаж бухимдан, ялихгүй зүйл дээр тэдэнд сургамжилж, дараа нь буруутай санагддаг байв. Би байнга нүгэл үйлдэж, нүглээ улайн, нүглийн хүлээсээс мултарч чадахгүй байна. Эзэн ирэх үедээ намайг хаанчлалд аваачих болов уу? Би пастортой холбогдож нүглийн асуудлыг яаж шийдвэрлэхээ асуухад пастор надад нүглээ улайж, гэмш, илүү их залбирч, Библи уншиж, хүлээцтэй, тэвчээртэй бай гэсэн. Пастор надад тодорхой зам зааж өгөхгүйгээр ингэж хэлэх болгонд миний урам хугардаг байв. Би Бурханы ийм үгийг бодсон: “Тиймээс та нар ариун бай, учир нь Би ариун билээ” (Леви 11:45). Еврей номд бас ингэж хэлсэн байдаг: “Ариун байдалгүйгээр хэн ч Эзэнийг харахгүй” (Еврей 12:14). Үргэлж нүгэл үйлдэж, нүглээ улайн, Эзэнийг үгийг хэрэгжүүлж чаддаггүй над шиг хүн тэнгэрийн хаанчлалд орж чадахгүй юм шиг санагдаж, би өдөр болгон гуниглаж байлаа. Хожим нь сүмд атаа жөтөө, дотоодын хэрүүл тэмцэл дүүрэн байгааг би анзаарав. Үйл ажиллагааны үеэр нэг номлогч индэрт гарах гэж хэрэлдээд, нэг настай номлогчийн Библийг шалан дээр шидэж, өөрийг нь шахаж холдуулсан. Зарим хүн бүр сүмд бизнес хийж байв. Эзэн ­Есүсийн үгийг би бодлоо: “Миний гэр залбирлын гэр гэж нэрлэгдэх болно гэж бичигдсэн байдаг; гэхдээ та нар үүнийг дээрэмчдийн үүр болгочихож” (Матай 21:13). Ийм сүм яаж Ариун Сүнсний ажилтай байх юм бэ? Энэ нь хулгайчдын үүр биш үү? Ийм үйл ажиллагаанаас би яагаад ч хангалт олж авч чадахгүй, нүгэл үйлддэг асуудал минь хэзээ ч шийдвэрлэгдэхгүй юм шиг надад санагдаж, Ариун Сүнсний ажилтай сүм олохыг хүссэн юм. Эгч минь намайг өөр сүмүүдэд аваачсан боловч бүгд л ижилхэн байдалтай байв. Нүглээс яаж ангижрах вэ гэж намайг асуухад аль нь ч зам зааж өгч чадаагүй. Эзэн Есүс биднийг хэдийн уучилсан, бид ердөө л залбирч, гэмших хэрэгтэй гэж тэд хэлж байв. Энэ нь сэтгэлийг минь хоосруулж, цаашид үйл ажиллагаанд оролцохыг ч хүсээгүй. Нэг л өдөр гэнэтхэн надад “Магадгүй Бурхан энэ хавийн сүмд ажиллахгүй байгаа юм болов уу? Солонгос пасторууд ирэхдээ сүсэг бишрэлтэй харагддаг, сүмүүдийг хариулахаар хаа байсан Хятадад ирдэг, маш их итгэлтэй байсан. Бурхан Солонгосын сүмүүдэд ажиллаж байгаа юм болов уу? Ариун Сүнсний ажилтай сүмийг тэндээс хайя” гэх санаа төрлөө.

2007 онд эгч бид хоёр гэр бүлтэйгээ Солонгос явав. Үйл ажиллагаанд нь олон хятад хүн оролцдог нэг сүмтэй эгч намайг танилцуулж, сүмийн гишүүд нь хятад хүмүүст ажил олоход нь тусалж, тэгснээр бид амьжиргаагаа залгууллаа. Тэр сүмийн гишүүд үнэхээр хайр энэрэлтэй байсан учраас би тэндхийн үйл ажиллагаанд оролцсон, бас Ариун Сүнсний ажил тэнд байж магадгүй байв. Нэгэн үйл ажиллагааны үеэр пастор: “Саяхан Хятад явахдаа Бурхан хэдийнээ эргэн ирсэн, Хятадад гарч ирж, ажиллаж байгаа, Төгс Хүчит Бурхан гэдэг гэж сонссон. Гэхдээ Хятад бол хоцрогдсон, хүмүүс нь соёлгүй орон. Бурхан маш агуу, Бурхан яаж тэнд гарч ирж, ажиллаж болох вэ дээ? Олон хүн Зүүний Аянгын номлолыг түгээж байгаа. Тэрийг битгий сонсоорой. Та нар шиг биеийн хэмжээ багатай хүмүүс нэг л орчихвол хэзээ ч гарч чадахгүй шүү” гэсэн юм. Пасторын тэгж хэлэхийг сонсоод би бүрэн санаа нийлсэн. Хятадын олон сүмд Ариун Сүнсний ажил байдаггүй. Засгийн газар нь итгэгчдийг хяхан хавчиж, хятад хүмүүс шүтээн шүтдэг. Бурхан Хятадад гарч ирж, ажиллаж болно гэж үү? Тэгэх боломжгүй.

Удалгүй, пастор уран яруу номлодог ч дараа нь шал өөр зүйл хийж, Эзэний замыг хэрэгжүүлдэггүйг нь олж мэдээд, миний урам маш их хугарсан. Нүгэлт байдлаа яаж шийдвэрлэх тухай намайг пастороос асуухад пастор унтууцаж “Хүн болгон завхарсан байдаг. Нүгэл хийх нь хэвийн зүйл. Эзэнд нүглээ улайвал чи уучлагдана. Чи гэмшихийг хүсэж байгаа учраас Эзэн хэдийнээ нүглийг чинь уучилсан” гэсэн. Пасторын хэлсэн зүйлд миний дургүй хүрсэн. Энэ пастор яагаад хятад пасторуудтай яг адилхан юм хэлээд байгаа юм бэ? Нүглийг агшин зуур арилгаж чадахгүй, ядаж л жаахан өөрчлөгдөх ёстой. Бид юуг ч өөрчлөхгүй юм бол нүглээ улайх хэрэг юу байна? Ингэж байгаа бид шүтлэггүй хүмүүстэй адилхан биш гэж үү? Тэгэхээр итгэхийн хэрэг байна уу? Би удаа дараа урам хугарсан ч бууж өгөхийг хүсээгүй. Эзэн намайг хаяхгүй, нэг л өдөр би Ариун Сүнсний ажилтай чуулган олно гэдэгт итгэж байлаа. Дараа нь би энэ асуудлыг маш их тунгаан бодсон. Гудамжаар явахдаа загалмай, Христийн сүм хайж, аль нэг пасторын номлолын талаар аятайхан зүйл сонсвол өчүүхэн найдвар тээн салхи, бороо, цас, цасан шамарга дундуур сонсохоор явж төөрөгдлөө шийдвэрлэхийг хүсэн эрмэлзэж байлаа. Би Солонгост 40 гаруй сүмд очсон боловч Ариун Сүнсний ажилтай нэг ч сүм олоогүй. Пасторуудын аль нь ч миний асуудлыг шийдвэрлэж чадаагүй. Аргаа барсандаа би шөнө унтаж чадахгүй эргэж хөрвөөн, зүрх сэтгэлээсээ “Өө Эзэн минь, Та ер нь хаана байгаа юм бэ? Та намайг хаясан юм уу?” хэмээн дуудсан. Тэр жилүүдэд зүрх сэтгэл минь асар хүнд оргиж, сэтгэлээр унаж, шаналж байлаа.

Ингэж шаналж, цөхөрч байтал 2015 оны 6 сард эгч манайд ирээд, баяртайгаар надад “Би гоё мэдээтэй! Эзэн аль эрт эргэн иржээ. Тэр Хятадад гарч ирж, ажиллан, олон үнэнийг илэрхийлж байгаа юм байна. Сайн мэдээ одоо Солонгост иржээ” гэхэд би “Бурхан Хятадад ажиллаж байгаа гэж үү? Яаж тийм байж болох юм бэ?” гэж бодоод, зөрүүдлэн “Аль 2009 онд нэг пастор Бурхан яагаад ч Хятадад ажиллахгүй, учир нь Хятад бол хоцрогдсон, хүмүүс нь соёлгүй орон. Бурхан эрхэм хүндтэй, агуу юм чинь Хятадад юу гэж ажиллах юм бэ гэсэн” гэж хэлчхээд, дараа нь зүгээр л аягаа угаахаар явсан. Эгч нэг ном гаргаж ирээд, тэвчээртэйгээр “‘Хурганы Нээсэн Хуйлмал Ном’ гэх энэ номонд эцсийн өдрүүдэд Бурханы илэрхийлсэн үг байгаа. Би чамд уншаад өгье” гэсэн.

Төгс Хүчит Бурхан ингэж хэлсэн байдаг: “Есүс хүний ертөнцөд ирэх үедээ Нигүүлслийн эрин үеийг эхлүүлж, Хуулийн эрин үеийг төгсгөсөн. Эцсийн өдрүүдэд Бурхан дахин нэг удаа махбод болсон ба энэ удаа бие махбодтой болохдоо Нигүүлслийн эрин үеийг төгсгөж, Хаанчлалын эрин үеийг эхлүүлсэн юм. Хоёр дахь удаа бие махбодтой болсон Бурханыг хүлээн авч чаддаг бүх хүн Хаанчлалын эрин үе рүү хүргэгдэж, Бурханы удирдамжийг биечлэн хүлээн авч чадна. Хэдийгээр Есүс хүмүүсийн дунд их ажил хийсэн ч бүх хүн төрөлхтний золин авралыг л гүйцэлдүүлж, хүний нүглийн тахил болсон юм; Тэрээр хүнийг бүх завхарсан зан чанараас нь салгаагүй. Хүнийг Сатаны нөлөөнөөс бүрэн аврах нь, Есүсээс нүглийн тахил болж хүний нүглийг үүрэхийг шаардаад зогсохгүй, бас хүнийг сатанлаг завхарсан зан чанараас нь бүрэн салгахын тулд улам их ажил хийхийг Бурханаас шаардсан. Иймээс хүний нүгэл уучлагдсаны дараа Бурхан хүн төрөлхтнийг шинэ эрин үе рүү хөтлөхийн тулд махбодод эргэн ирж, гэсгээлт, шүүлтийн ажлыг эхлүүлсэн юм. Энэ ажил нь хүнийг илүү өндөр хүрээнд аваачсан. Түүний ноёрхол дор захирагддаг бүх хүн илүү өндөр үнэнийг эдэлж, илүү агуу ерөөлийг хүлээн авна. Тэд үнэхээр гэрэлд амьдарч, үнэн, зам, амийг олж авна.

Хэрвээ хүмүүс Нигүүлслийн эрин үед гацаж үлдвэл Бурханы төрөлх зан чанарыг мэдэх нь бүү хэл, өөрсдийн завхарсан зан чанараас хэзээ ч ангижрахгүй. Хүмүүс үргэлж арвин их нигүүлслийн дунд амьдардаг мөртөө Бурханыг мэдэж, Бурханыг сэтгэл хангалуун байлгах боломжийг өөрсдөд нь олгодог амийн замгүй байдаг бол итгэлдээ Бурханыг үнэхээр олж авч хэзээ ч чадахгүй. Энэ төрлийн итгэл үнэхээр өрөвдөлтэй. Энэ номыг уншиж дуусаад, Хаанчлалын эрин үед бие махбодтой болсон Бурханы ажлын алхам бүрийг туулсан үедээ чи олон жил тээсэн итгэл найдвар чинь эцэстээ биелснийг мэдрэх болно. Одоо л чи Бурханыг үнэхээр нүүр тулан харсан гэдгээ мэдэрнэ; одоо л Бурханы царайг ширтэж, Бурханы хувийн айлдварыг сонсож, Бурханы ажлын мэргэн ухааныг ойлгож, Бурхан хэчнээн бодитой бөгөөд төгс хүчтэй болохыг үнэхээр мэдэрсэн гэж чамд санагдана. Өнгөрсөн үеийн хүмүүсийн хэзээ ч харж, эзэмшиж байгаагүй олон зүйлийг олж авсан гэдгээ чи мэдэрнэ. Энэ үед чи Бурханд итгэх гэж юу болох, Бурханы хүсэлд нийцэх гэж юу болох талаар тодорхой мэднэ. Мэдээж, хэрвээ чи өнгөрсөн үеийн үзэл бодолтой зууралдаж, хоёр дахь удаагаа бие махбодтой болсон Бурханы тухай баримтыг голж, эсвэл үгүйсгэвэл юу ч олж авалгүй гар хоосон үлдээд, эцэст нь Бурханыг эсэргүүцсэн гэмтэй гэж хэлүүлнэ. Үнэнийг дуулгавартай дагаж, Бурханы ажилд захирагддаг хүмүүс хоёр дахь удаагаа бие махбодтой болсон Бурхан—Төгс Хүчитийн нэрэн дор орно. Тэд Бурханы хувийн удирдамжийг хүлээн авч, илүү их, илүү өндөр үнэнийг олж авч, бас жинхэнэ амьдралыг хүлээн авч чадна. Тэд өнгөрсөн үеийн хүмүүсийн хэзээ ч харж байгаагүй үзэгдлийг харна: ‘Би өөртэй минь ярьсан хоолойн зүг эргэж хараад долоон алтан дэнгийн суурийг үзэв; долоон алтан дэнгийн суурийн голд нь хөлөө хүрсэн өмсгөлтэй, алтан бүсээр цээжээ бүсэлсэн хүний Хүүгийн дүртэй Нэгэн зогсож байв. Түүний толгой болон үс нь ноос мэт, цас мэт цав цагаан; нүд нь галын дөл мэт; хөл нь зууханд шатааж өнгөлсөн гууль адил; дуу хоолой нь их усны шуугиан мэт байлаа. Тэрээр баруун гартаа долоон од барьсан: амнаас нь хоёр талдаа хурц иртэй илд гарсан: царайг нь харвал хурц нар мэт гэрэлтэж байв’ (Илчлэл 1:12–16). Энэ үзэгдэл нь Бурханы бүхий л зан чанарын илэрхийлэл бөгөөд Түүний бүхий л зан чанарын илэрхийлэл нь бас энэ удаа бие махбодтой болсон Бурханы ажлын илэрхийлэл юм” (Үг. I Боть: Бурханы илрэлт ба ажил. Өмнөх үг). Үүнийг сонсоод би цочирдсон. Энэ нь Илчлэлийн номын нууцуудыг илчилсэн байв. Энэ үг маш эрх мэдэлтэй, ямар ч хүн ийм үгийг айлдсан байх боломжгүй. Эзэн Есүс ажиллахаар ирэхдээ эрх мэдэлтэйгээр ярьж байсныг би бодоод, энэ үнэхээр Бурханы айлдвар мөн юм болов уу гэж гайхсан. Сүнс минь тэр даруй баяр хөөрөөр бялхаж, би анхааралтай сонсож эхэллээ. Ялангуяа эгч Илчлэлийн зарим зөгнөлийг унших үед би энэ бол хүн огт тайлбарлахын аргагүй зүйл байна гэж бодсон. Илчлэлд ингэж хэлсэн байдаг: “Харцгаа, номыг нээж, долоон лацыг задлахын тулд Иудагийн овгийн Арслан буюу Давидын Үндэс ялсан билээ” (Илчлэл 5:5). Зөвхөн Хурга, зөвхөн Бурхан л эдгээр нууцыг илчилж чадна. Энэ Бурханы үг мөн үү? Тэр Хятадад гарч ирж, ажиллаж байх боломжтой юу? Энэ бүх жилүүдэд намайг төөрөгдүүлж байсан зүйлийн хариултыг би энэ номоос олж чадах болов уу? Энэ талаар ихэд сонирхож байтал эгч үүнийг уншсан юм: “Түүнчлэн ‘Чуулгануудад Сүнс юу айлдаж буйг чихтэй бүхэн сонсогтун’ гэх Илчлэлийн үгийн биелэл энэ билээ. Энэ бол Хаанчлалын эрин үед Бурханы эхэлсэн ажил юм” (Үг. I Боть: Бурханы илрэлт ба ажил. Өмнөх үг). Энэ нь миний сонирхлыг бүр ч их татлаа, энэ зөгнөл Илчлэлийн номд байдаг биш үү? Илчлэл дэх зөгнөлүүд биелсэн гэж үү? Эдгээр нь Бурханы үг мөн үү? Би нэгд нэггүй уншихыг хүсэж, номоо надад үлдээгээч гэж эгчээс гуйв. Эгч номыг надад өгөхөд би хөөрөн баярлаж, нээж үзэхээр тэсэн ядаж байсан ч бас жаахан санаа зовж байлаа. Энэ ном Судартай үнэхээр нийцдэг гэж үү? Би Библи, энэ ном хоёрыг орныхоо хажууд зэрэгцүүлэн тавиад харьцуулж, тэр номоос энэ хэсгийг уншсан. “Шинэ тэнгэр газар руу орохдоо л Би алдар сууныхаа нөгөө хэсгийг авч ирэн, Канааны нутагт анхлан дэлгэж, улмаар шөнийн тас харанхуйд живсэн дэлхий даяар сүүмэлзэх гэрэл гаргана, ингэснээр бүх дэлхий гэрэлд гарна; газар дэлхийн өнцөг булан бүрд байгаа хүмүүс гэрлийн хүчнээс хүч чадал авахаар ирж, алдар сууг минь улам бүр нэмэгдүүлэн, улс орон бүрд шинээр гарч ирэх боломж олгоно; Намайг хүний ертөнцөд аль эрт ирж, алдар суугаа аль эрт Израилиас зүүн зүгт аваачсаныг бүх хүн төрөлхтөн ухаарна; учир нь Миний алдар суу Зүүн зүгээс гэрэлтдэг бөгөөд үүнийг Нигүүлслийн эрин үеэс энэ өдөрт авчирсан. Гэхдээ Израиль бол Миний орхиж гарсан нутаг бөгөөд тэндээс би зүүн зүгт ирсэн. Зүүн зүгийн гэрэл аажмаар цайрах үед л дэлхий даяарх харанхуй аажмаар гэгээрч эхлэх ба тэр үед л Намайг Израилиас аль хэдийн яваад зүүн зүгт шинээр мандаж буйг хүн олж мэднэ. Нэгэн цагт Би Израильд бууж, дараа нь тэндээс явсан учир Израильд дахин төрж чадахгүй. Учир нь Миний ажил бүх орчлон ертөнцийг удирдан чиглүүлдэг бөгөөд үүнээс гадна аянга шууд зүүнээс Баруун зүгт цахидаг. Энэ шалтгааны улмаас Би зүүн зүгт бууж, Канааныг зүүн зүгийн хүмүүст авчирсан. Би хүмүүсийг дэлхийн өнцөг булан бүрээс Канааны нутагт авчирна, тиймээс бүх ертөнцийг удирдахын тулд Канааны нутагт айлдвараа айлдсаар байх болно. Одоо Канаанаас бусад бүх газарт гэрэл байхгүй бөгөөд бүх хүн өлсгөлөн, хүйтний аюулд нэрвэгдээд байна. Би алдар суугаа Израильд өгч, дараа нь буцаан авсан, улмаар израильчуудыг болон бүх хүн төрөлхтнийг зүүн зүгт аваачсан. Би бүгдийг нь гэрэлд авчирсан, ингэснээр тэд дахин гэрэлтэй золгож, холбоотой болж, цаашид гэрлийг хайх шаардлагагүй болно. Гэрлийг хайж буй бүх хүнд гэрлийг дахин харуулж, Израильд байсан алдар суугаа Би харуулна; Би аль эрт хүн төрөлхтний дунд цагаан үүл хөлөглөн бууж ирснийг, тоолж баршгүй цагаан үүл, элбэг дэлбэг жимсийг багц багцаар нь тэдэнд харуулж, цаашлаад Израилийн Ехова Бурханыг харуулна. Би тэдэнд иудейчүүдийн Эзэн, удаан хүлээсэн Мессиаг болон үеийн үед хаадад хавчигдан шахагдаж ирсэн Өөрийнхөө дүр төрхийг бүтнээр нь харуулна. Би орчлон ертөнц даяар ажиллаж, агуу ажил гүйцэтгэн, эцсийн өдрүүдэд хүн төрөлхтөнд бүхий л алдар суу, үйлээ илчилнэ. Би олон жил Намайг хүлээж байсан хүмүүст, Намайг цагаан үүл хөлөглөн ирэхийг хүсэн хүлээсэн хүмүүст, дахин нэг удаа гарч ирэхийг минь хүсэн хүлээж байсан Израильд болон Намайг хавчин шахдаг бүхий л хүн төрөлхтөнд өөрийн алдар суут төрхөө бүрэн дүүрэн харуулна. Ингэснээр Би аль эрт алдар суугаа аваад, зүүн зүгт авчирсан, Миний алдар суу Иудейн нутагт байхаа больсон гэдгийг бүгд мэдэх болно. Учир нь эцсийн өдрүүд аль хэдийн ирсэн!” (Үг. I Боть: Бурханы илрэлт ба ажил. Долоон Аянгын Нүргээн—Хаанчлалын сайн мэдээ ертөнц даяар тархахыг зөгнөж байна). Дараа нь би үүнийг Библийн нэг зөгнөлтэй харьцуулсан: “Аянга зүүнээс цахилж, баруун зүгт ч гэсэн гялбадаг шиг; хүний Хүүгийн ирэлт нь ч мөн тийм байх болно” (Матай 24:27). Энэ нь Эзэн Есүсийн үгтэй таарч, Библитэй бүрэн нийцэж байлаа. Бурханаас өөр хэн энэ нууцыг тайлж чадах юм бэ? Эдгээр үг намайг татаж, унших тусам улам их уншихыг хүсэж, зүрх сэтгэлдээ байгаа төөрөгдлийн хариуг энэ номоос олох юм шиг санагдаж байлаа.

Дараа нь би өөр нэг хэсгийг уншсан. “Бид Бурханы мөрийг хайж байгаа тул Бурханы хүсэл, Бурханы үг, айлдварыг хайх нь зохистой—учир нь Бурхан хаана шинэ үгээ хэлнэ, Бурханы дуу хоолой тэнд байх бөгөөд Бурханы мөр хаа байна, Бурханы үйл хэрэг тэнд байдаг. Бурханы илэрхийлэл хаа байна, тэнд Бурхан илэрдэг, Бурхан хаана илэрнэ, тэнд үнэн, зам, амь оршдог. Та нар Бурханы мөрийг эрж хайхдаа ‘Бурхан бол үнэн, зам, амь’ гэх үгийг үл тоомсорлосон. Иймээс олон хүн үнэнийг хүлээн авах үедээ ч гэсэн Бурханы мөрийг олсон гэж боддоггүй бөгөөд Бурханы илрэлтийг бүр ч хүлээн зөвшөөрдөггүй. Ямар ноцтой алдаа гээч! Бурханы илрэлтийг хүний үзэлд нийцүүлэх боломжгүй, Бурхан хүний хүсэлтээр гарч ирэх бүр ч боломжгүй. Бурхан ажлаа хийх үедээ Өөрөө сонголтоо хийж, төлөвлөгөөгөө Өөрөө гаргадаг; түүнчлэн Өөрийн гэсэн зорилго, арга барилтай байдаг. Тэрээр ямар ч ажил хийлээ гэсэн энэ тухай хүнтэй хэлэлцэж, хүний зөвлөгөөг эрж хайх шаардлагагүй, мөн хүн нэг бүрд ажлынхаа талаар мэдэгдэх шаардлага ч байхгүй. Энэ бол хүн бүрийн мэдэх ёстой Бурханы зан чанар юм. Та нар Бурханы илрэлтийг нүдээр үзэж, Бурханы мөрийг дагая гэвэл эхлээд өөрсдийнхөө үзлээс холдох ёстой. Та нар Бурханаас ингэ, тэг гэж шаардах ёсгүй, Түүнийг өөрийнхөө баригдмал сэтгэлгээнд хорьж, үзлээрээ хязгаарлах ч ёсгүй. Харин та нар Бурханы мөрийг хэрхэн хайх ёстой, Бурханы илрэлтийг хэрхэн хүлээн авах ёстой, Бурханы шинэ ажилд хэрхэн захирагдах ёстой талаар өөрсдөөсөө асуух хэрэгтэй; хүний хийх ёстой зүйл бол энэ. Хүн бол үнэн биш, мөн үнэнийг эзэмшдэггүй тул эрж хайж, хүлээн авч, дуулгавартай дагах ёстой” (Үг. I Боть: Бурханы илрэлт ба ажил. Хавсралт 1: Бурханы илрэлт шинэ эрин үеийг авчирсан). Би энэ хэсгийг хоёр дахин уншсан. Бурханы дуу хоолойг олж болох газраас Бурханы мөрийг ч бас олж болно, Бурхан тэнд гарч ирдэг. Энэ үнэхээр Бурханы үг мөн гэж үү? Бурханаас өөр хэн ч ийм зүйл хэлж чадахгүй. Төгс Хүчит Бурханы Чуулганд ийм зүйл уншдаг юм чинь магадгүй Бурхан тэр чуулганд ажиллаж байгаа байх гэж бодоод, би догдолж, үргэлжлүүлэн уншсан.

Хожим нь би энэ хэсгийг харсан юм. “Өнөөдөр, Бурхан Өөрийн ажлыг хийхээр дэлхийд эргэж ирсэн. Түүний эхний зогсоол бол дарангуй засаглалын үлгэр жишээ болсон газар буюу бурхангүй үзлийн бат бэх цайз, Хятад юм. Бурхан Өөрийн мэргэн ухаан, хүч чадлаар бүлэг хүмүүсийг олж авсан. Энэ хугацаанд Хятадын эрх баригч нам Түүнийг бүх аргаар мөшгөн хөөж, асар их зовлон амсуулан толгой тавьж амрах газар, орох оронгүй болгосон. Тэгсэн ч гэсэн Бурхан хийхээр зорьсон ажлаа хийсээр байна: Тэр Өөрийн дуу хоолойг хүргэхээр айлдаж, сайн мэдээ түгээж байна. Бурханы төгс хүчийг хэн ч төсөөлж чадахгүй. Хятадад буюу Бурханыг дайсан гэж үздэг улсад Бурхан Өөрийнхөө ажлыг хэзээ ч зогсоогоогүй. Харин ч илүү олон хүн Бурханы ажил ба үгийг хүлээн авсан, учир нь Бурхан хүн төрөлхтний гишүүн нэг бүрийг боломжит хамгийн дээд хэмжээнд авардаг” (Үг. I Боть: Бурханы илрэлт ба ажил. Хавсралт 2: Бүх хүн төрөлхтний хувь заяаг Бурхан захирдаг). Гэхдээ “Өнөөдөр, Бурхан Өөрийн ажлыг хийхээр дэлхийд эргэж ирсэн. Түүний эхний зогсоол бол дарангуй засаглалын үлгэр жишээ болсон газар… Хятад юм” гэсэн энэ хэсгийг унших үед даруйхан больж, урам хугарлаа. Энэ хоёр өгүүлбэрийг ширтээд би “Бурхан, Хятадад уу? Яаж тийм байж болох юм бэ? Магадгүй би үүнийг унших ёсгүй байх, төөрөлдвөл яах билээ?” гэж бодсоор байсан ч дараа нь, эдгээр үг Бурханы үг юм шиг байна. Хэрвээ би үүнийг судлахгүй байгаад Эзэн үнэхээр эргэн ирсэн байвал боломжоо алдах биш үү гэж бодсон. Би үнэхээр яахаа мэдэхээ байж, Бурхан яагаад Хятадад гарч ирж, ажиллах болов гэж гайхширсаар байлаа. Тэгээд үүнийг Библитэй харьцуулж, Эзэн Есүсийн хэлснийг уншсан: “Аянга зүүнээс цахилж, баруун зүгт ч гэсэн гялбадаг шиг; хүний Хүүгийн ирэлт нь ч мөн тийм байх болно” (Матай 24:27). “Зүүн зүг” гэдэг нь Хятадыг хэлсэн юм болов уу? Гэвч Хятад маш хоцрогдсон, бурхангүй үзэл энэ улсад бүрэн ноёрхдог. Бурхан Хятадад гарч ирж, ажиллаж болох уу? Энэ номонд тийм юм болсон гэж маш тодорхой хэлжээ. Гэсэн ч би үргэлжлүүлэх үү, болих уу гэж тээнэгэлзэж байлаа. Тэгээд энэ бүх жилүүдэд хэчнээн их эрж хайснаа бодоод, өчүүхэн ч гэсэн найдвар байгаа л бол бууж өгч чадахгүй байсан учраас Төгс Хүчит Бурханы Чуулганд очиж судлахаар шийдсэн.

Маргааш нь намайг Төгс Хүчит Бурханы Чуулганд очиход нэг ах номлол айлдаж, яг миний бодож байсан зүйл буюу нүглээс яаж ангижрах тухай ярьж байсан. Тэр ах Төгс Хүчит Бурханы үгээс үүнийг уншсан юм. “Нигүүлслийн эрин үед гараа дээр нь тавьж, залбирснаар хүнээс чөтгөрүүдийг хөөн зайлуулж байсан боловч хүний доторх завхарсан зан чанар хэвээр үлдсэн юм. Хүний өвчнийг эдгээж, нүглийг нь өршөөсөн боловч хүний доторх завхарсан сатанлаг зан чанарыг яг яаж арилгах тухайд бол энэ ажил хараахан хийгдээгүй. Хүн итгэлээсээ үүдэн аврагдаж, нүглээ уучлуулсан боловч хүний нүгэлт уг чанар арилаагүй бөгөөд дотор нь үлдсэн юм. Бие махбодтой болсон Бурханы тусламжтайгаар хүний нүглийг уучилсан боловч хүний дотор нүгэл байхаа больсон гэсэн үг биш. Нүглийн тахилаар дамжуулан хүний нүглийг өршөөж болох боловч хүний нүгэл үйлдэхийг яг яаж болиулах, нүгэлт уг чанарыг нь яаж бүрэн арилгаж, өөрчлөх тухайд бол хүн энэ асуудлыг шийдвэрлэх ямар ч аргагүй байдаг. Хүний нүглийг өршөөсөн нь Бурханы цовдлолын ажлаас үүдсэн боловч хүн хуучны, завхарсан сатанлаг зан чанар дотроо үргэлжлүүлэн амьдарсаар юм. Ийм болохоор хүнийг сатанлаг завхарсан зан чанараас нь бүрэн аврах ёстой, ингэснээр түүний нүгэлт уг чанар дахин хэзээ ч хөгжихгүйгээр бүрэн арилж, улмаар хүний зан чанар өөрчлөгдөх боломжтой болох юм. Энэ нь амийн өсөлтийн замыг, амийн замыг болон зан чанараа өөрчлөх замыг ухаарахыг хүнээс шаарддаг. Түүнчлэн, энэ замын дагуу хэрэгжүүлж, зан чанараа аажмаар өөрчилж, гэрлийн гялбаан дор амьдарч, хийдэг бүхнээ Бурханы хүслийн дагуу байлгаж, завхарсан сатанлаг зан чанараа хаяж, Сатаны харанхуйн нөлөөнөөс ангижирч, улмаар нүглээс бүрэн ангижрахыг хүнээс шаарддаг. Тэгсэн цагт л хүн бүрэн аврал хүртэнэ” (Үг. I Боть: Бурханы илрэлт ба ажил. Бие махбодтой болохын нууц 4).

Ах ингэж нөхөрлөлөө: “Нигүүлслийн эрин үед Бурхан зөвхөн золин авралын ажил хийсэн гэдгийг Төгс Хүчит Бурханы үгээс харж болно. Эзэн Есүс хаанчлалын сайн мэдээ түгээж, хүмүүст нүглээ улайж, гэмш гэж хэлээд, өвчтэйг эдгээж, чөтгөрүүдийг хөөж, хүмүүсийн нүглийг уучилж, мөн хүн төрөлхтөнд эцэс төгсгөлгүй нигүүлсэл хайрлаж, эцэст нь хүн төрөлхтний төлөөх нүглийн тахил болж цовдлогдсон. Тэр цагаас хойш нүглээ уучлуулж, Бурханы нигүүлсэл, ерөөлийг эдлэхийн тулд бид залбирч, нүглээ улайхад л хангалттай. Энэ бол Нигүүлслийн эрин үед Эзэн Есүсийн хийсэн ажил юм. Тэгвэл Эзэн Есүсийн золин авралын ажил дууссан нь Бурханы авралын ажил дууссан гэсэн үг үү? Мэдээж үгүй. Золин авралын ажил ердөө бидний нүглийг уучилсан, харин нүгэлт байдал, нүгэлт уг чанарын маань уг үндэс шийдвэрлэгдээгүй. Бид цаг үргэлж өөрийн эрхгүй нүгэл үйлдсээр, биеэ тоож, онгирч, худал хэлж, хуурч мэхэлдэг. Заримдаа бид атаархал, үзэн ядалт гэх мэтийг мэдэрдэг. Бид өдөр нь нүгэл үйлдэж, шөнө нь нүглээ улайдаг байдалд амьдарч, үүнээс мултарч чаддаггүй. Еврей 12:14-т ингэж хэлсэн: ‘Ариун байдалгүйгээр хэн ч Эзэнийг харахгүй.’ Бурхан ариун бөгөөд зөвт. Бид ийм бузар, завхарсан байж тэнгэрийн хаанчлалд ороход яаж тэнцэх юм бэ? Бидний нүгэлт уг чанарыг шийдвэрлэж, биднийг нүглийн хүлээс, дөнгөнөөс бүрэн ангижруулж, цэвэрлэж, Бурханы хаанчлалд аваачихын тулд Төгс Хүчит Бурхан эцсийн өдрүүдэд ирж, үнэнийг илэрхийлж, шүүлтийг ажил хийж байгаа. Энэ нь Эзэн Есүсийн зөгнөлийг биелүүлж байна. ‘Та нарт хэлэх зүйл Надад олон байгаа боловч та нар одоо тэдгээрийг дааж чадахгүй. Гэхдээ үнэний Сүнс болох Тэр ирэх үедээ та нарыг бүх үнэн рүү удирдана’ (Иохан 16:12–13). ‘Би дэлхий ертөнцийг шүүхийн тулд биш харин аврахын тулд ирсэн билээ. Намайг голж, Миний үгийг хүлээж авдаггүй хүнийг шүүх шүүгч байдаг: Миний хэлсэн үгс түүнийг эцсийн өдөр шүүх болно’ (Иохан 12:47–48). Эцсийн өдрүүдэд Төгс Хүчит Бурхан сая сая үг айлдаж, хүн төрөлхтнийг ариусгаж, бүрэн аврахад шаардлагатай бүх үнэнийг илэрхийлж, Бурханыг эсэргүүцдэг завхарсан зан чанар, сатанлаг уг чанарыг маань бүгдийг нь Тэр шүүж, илчилж, бидний нүгэлт байдал, Бурханыг эсэргүүцэх эсэргүүцлийн уг үндсийг бүрэн илчилсэн. Бас нүглээс ангижирч, Бурханы авралыг хүртэх замыг бидэнд зааж өгсөн. Завхралынхаа үнэнийг олж харах цорын ганц зам нь Бурханы үгийн шүүлт, гэсгээлтийг хүлээн авах явдал, дараа нь бид харамсаж, өөрсдийгөө үзэн ядаж, Бурханд гэмшиж, завхралаас ангижирч, цэвэрлэгдэж чадна. Бурханы эцсийн өдрүүдийн шүүлтийн ажил нь ариусгагдаж, аврагдаж, тэнгэрийн хаанчлалд орох цорын ганц зам юм.”

Энэ ахын нөхөрлөлийг сонсоход мөрөн дээрээс асар хүнд ачаа аваад хаях мэт маш гэгээрэлтэй байлаа. Эзэн Есүс золин авралын ажил хийж, нүглийн тахилаар дамжуулан хүний нүглийг уучилсан ч хүний доторх нүгэлт уг чанар хэвээрээ байгаа юм байна. Бурханы эцсийн өдрүүдийн шүүлтийн ажлыг хүлээж авах нь нүглийн асуудлыг шийдвэрлэж, нүглийн хүлээс, дөнгөнөөс мултарч, цэвэрлэгдэн, Бурханы хаанчлалд орох эрхтэй болох цорын ганц зам юм. Бурхан Өөрөө л удирдлагын ажлынхаа нууцыг илчилж чадна, Бурхан л хүн төрөлхтнийг бүрэн цэвэрлэж, аварч чадна. Энэ бол Бурханы ажил мөн гэдэгт би итгэлтэй болж, маш их баярласан.

Маргааш нь Төгс Хүчит Бурханы Чуулганы нэг эгч Бурханы үгийн нэг хэсгийг надад уншиж өгсөн юм. “Эцсийн өдрүүдэд Христ хүнийг сургах, хүний мөн чанарыг ил болгох, хүний үг болон үйлдэлд нь дүн шинжилгээ хийхийн тулд төрөл бүрийн үнэнийг хэрэглэдэг. Хүний үүрэг, хүн яаж Бурханд дуулгавартай байх ёстой, хүн яаж Бурханд үнэнч байх ёстой, хүн яаж хэвийн хүн чанарыг амьдран харуулах учиртай болон Бурханы мэргэн ухаан, зан чанар гэх зэрэг төрөл бүрийн үнэн эдгээр үгэнд агуулагддаг. Эдгээр үг нь бүгд хүний мөн чанар болон ялзарсан зан чанар луу чиглэдэг. Ялангуяа, хүн Бурханыг хэрхэн голдгийг илчилсэн үгсийг, хүн Сатаны биелэл, Бурханы эсрэг дайсны хүч болдогтой холбогдуулан хэлсэн байдаг. Шүүлтийн ажлаа хийхдээ Бурхан хүний уг чанарыг ердөө хэдхэн үгээр тодорхой болгодог юм биш; Тэрээр удаан хугацааны туршид илчилж, харьцаж, засдаг. Илчлэл, харьцалт болон засалтын эдгээр аргыг энгийн үгээр бус, харин хүнд огт байдаггүй үнэнээр л орлуулж болно. Зөвхөн ийм төрлийн арга барилыг л шүүлт гэж нэрлэж болно; ийм төрлийн шүүлтээр л дамжуулан хүн номхорч, Бурханд бүрэн үнэмшээд зогсохгүй, Бурханы тухай жинхэнэ мэдлэгийг олж авдаг. Шүүлтийн ажлын авчирдаг зүйл гэвэл Бурханы жинхэнэ дүр төрх болон өөрийнх нь тэрслүү байдлын үнэний талаарх хүний ойлголт юм. Шүүлтийн ажил нь хүнд Бурханы хүслийн тухай, Бурханы ажлын зорилгын тухай, хүний ойлгошгүй нууцуудын тухай ихээхэн ойлголт олж авах боломж олгодог. Түүнчлэн, өөрийн ялзарсан мөн чанар болон ялзралынхаа үндсийг таньж мэдэх, хүний муу муухайг нээн илрүүлэх боломжийг олгодог. Энэ бүх үр дүнг шүүлтийн ажил авчирдаг, учир нь энэ ажлын мөн чанар нь үнэндээ Бурханы үнэн, зам, амийг Түүнд итгэдэг бүх хүнд нээх ажил юм” (Үг. I Боть: Бурханы илрэлт ба ажил. Христ шүүлтийн ажлыг үнэнээр хийдэг). Үүнийг уншсаныхаа дараа эгч надтай нөхөрлөж, гэрчлэл хийхэд би улам их ойлгож авсан. Эцсийн өдрүүдэд Бурхан хүний нүгэлт уг чанарыг шийдвэрлэхээр үнэнийг илэрхийлж, шүүлтийн ажил хийж байна. Хэрвээ бид Бурханы шүүлтийг хүлээж авахгүй, харин насан туршдаа шашинд итгэвэл нүглээс ангижирч, цэвэрлэгдэхгүй. Бурханы өршөөл, нигүүлслийн ачаар би эцэст нь нүглээс цэвэрлэгдэх зам олоод, маш их догдолж, нулимсаа барьж дийлээгүй юм. Өнгөрсөн найман жил тоо томшгүй олон том, жижиг сүмд очиж, нүглээс ангижирч, тэнгэрийн хаанчлалд орох замыг эрж хайсан боловч горьдлого төрөх болгонд урам хугарч байснаа би бодлоо. Бурханы нигүүлслээр л би Бурханы дуу хоолойг сонсож, илрэлтийг нь харж чадсан. Би асар их ерөөгджээ! Би төөрч, олон жил тэнүүчилсний эцэст ээждээ эргэж ирсэн хүүхэд шиг, үгээр илэрхийлэхийн аргагүй амар амгалан, баяр хөөрийг мэдэрсэн.

Гэхдээ л надад шийдвэрлээгүй төөрөгдөл байсаар л байлаа. Энэ эгчээс би: “Хятад хүмүүс маш соёлгүй, Бурханыг эсэргүүцдэг. Бурхан яагаад эцсийн өдрүүдэд тэнд гарч ирж, ажиллах болов?” гэж асуухад эгч надад Төгс Хүчит Бурханы үгийн нэг хэсгийг уншиж өглөө. “Еховагийн ажил нь дэлхийг бүтээх явдал байсан бөгөөд энэ нь эхлэл байсан юм; ажлын энэ үе шат бол ажлын сүүлч бөгөөд төгсгөл юм. Эхэндээ Бурханы ажил Израилийн сонгогдсон хүмүүсийн дунд хийгдсэн бөгөөд энэ нь бүх газраас хамгийн ариун газар дахь шинэ эриний эхлэл байв. Ажлын сүүлчийн үе шат нь, дэлхийг шүүж, эрин үеийг төгсгөхийн тулд бүх улс орноос хамгийн бузар заваан оронд хийгддэг. Эхний үе шатанд Бурханы ажил хамгийн гэрэл гэгээтэй газар хийгдсэн бол сүүлчийн үе шат нь хамгийн харанхуй газарт хийгддэг бөгөөд энэхүү харанхуйг хөөн зайлуулж, гэрлийг авчирч, бүх хүнийг байлдан дагуулна. Бүх газраас хамгийн бузар заваан, харанхуй газрын ард түмэн байлдан дагуулагдаж, жинхэнэ Бурхан байдгийг бүх хүн ам хүлээн зөвшөөрч, хүн болгон бүрэн үнэмших үед бүхий л орчлон ертөнц даяар байлдан дагуулалтын ажлыг гүйцэтгэхэд энэхүү баримтыг ашиглана. Ажлын энэ үе шат бэлгэдлийн чанартай: Энэ эрин үеийн ажил дуусмагц зургаан мянган жилийн удирдлагын ажил бүрмөсөн төгсөнө. Хамгийн харанхуй газарт байгаа хүмүүс байлдан дагуулагдмагц хаа сайгүй ийм зүйл болно гэдэг нь илэрхий юм. Ийм болохоор зөвхөн Хятад дахь байлдан дагуулалтын ажил л утга учиртай бэлгэдлийг агуулдаг. Хятад улс харанхуйн бүх хүчийг илтгэдэг бөгөөд Хятадын ард түмэн нь Сатан, махан бие, мах цуснаас бүтсэн бүх хүнийг төлөөлдөг. Хятадын ард түмнийг агуу улаан луу хамгийн их завхруулсан, тэд Бурханыг хамгийн хүчтэй эсэргүүцдэг бөгөөд хүн чанар нь хамгийн олиггүй, ариун бус тул бүх завхарсан хүн төрөлхтний төлөөлөгч билээ. Бусад улс оронд ямар ч асуудал байхгүй гэж хэлж байгаа юм биш; хүний үзэл бүгд адилхан бөгөөд эдгээр улс орны хүмүүс сайн хэв чанартай байж болох хэдий ч хэрвээ Бурханыг мэддэггүй бол Түүнийг эсэргүүцдэг байж таарна… Учир нь Хятадын ард түмэнд завхрал, бузар, шударга бус байдал, эсэргүүцэл, тэрслүү байдал хамгийн бүрэн дүүрэн илэрхийлэгдэж, янз бүрийн хэлбэрээрээ илчлэгддэг. Нэг талаас, тэд дорд хэв чанартай, нөгөө талаас, амьдрал, сэтгэлгээ нь хоцрогдмол, мөн зуршил, нийгмийн орчин, төрсөн гэр бүл нь бүгд ядуу дорд, хамгийн их хоцрогдсон байдаг. Тэдний байр суурь ч бас дорд. Энэ газарт хийж байгаа ажил бэлгэдлийн чанартай бөгөөд туршилтын энэ ажлыг бүхэлд нь хийж дуусгасны дараа Бурханы дараагийн ажил хавьгүй илүү амархан байх болно. Хэрвээ ажлын энэ үе шатыг дуусгаж чадвал дараагийн ажлыг хэлэхийн ч хэрэггүй. Ажлын энэ үе шат гүйцэлдвэл агуу амжилтад бүрэн хүрч, бүхий л орчлон ертөнц даяарх байлдан дагуулалтын ажил бүрмөсөн төгсөнө. Үнэндээ, та нарын дундах ажил амжилттай болмогц энэ нь бүх орчлон ертөнц даяарх амжилттай тэнцүү байх болно. Би та нарыг үлгэр жишээ, загвар болгосны ач холбогдол энэ юм” (Үг. I Боть: Бурханы илрэлт ба ажил. Бурханы ажлын үзэгдэл 2). Тэгээд эгч ингэж нөхөрлөсөн: “Бурханы үг маш тодорхой. Бурхан эцсийн өдрүүдэд Хятадад гарч ирж, ажиллах нь хамгийн их утга учиртай. Бурханы одоогийн ажил бол шүүж, цэвэрлэх ажил. Хүний Бурханыг эсэргүүцдэг, сатанлаг уг чанар, янз бүрийн завхарсан зан чанарыг илчлэхийн тулд Бурхан үнэнийг илэрхийлж, халдахыг тэвчдэггүй зөвт, сүр жавхлант, уур хилэнт зан чанараа бидэнд харуулж байгаа. Тийм учраас Бурхан хамгийн гүн завхарсан, Бурханыг хамгийн их эсэргүүцдэг хүмүүсийг үлгэр жишээ болгохоор сонгох ёстой. Ийм хүмүүсийн дунд ажиллах нь хүн төрөлхтний бүхий л төрлийн завхралыг илчилж, Бурханы ариун, зөвт байдлыг илүү сайн харуулах цорын ганц зам юм. Бурхан ингэж л шүүлтийн ажилдаа хамгийн сайн үр дүнд хүрч чадна. Бас Хятад бол агуу улаан лууны үүр, агуу улаан луу бол Сатаны биелэл, энэ бол Сатаны хамгийн гүн завхруулсан хүмүүс. Тийм ч учраас Хятад бол дэлхийн ёрын муугийн тэнхлэг, хятад хүмүүс хамгийн гүн завхарсан. Тэд Бурханыг хамгийн их үгүйсгэж, эсэргүүцдэг, хүн чанар нь хамгийн муу. Хятадууд бол завхарсан хүн төрөлхтний төлөөлөл. Бурхан Хятадад гарч ирж, ажиллаж, үнэнийг илэрхийлж, хятад хүмүүсийн завхрал, тэрслүү байдал бүрийг илчилснээр хүн төрөлхтнийг илүү сайн байлдан дагуулж чадна, Сатан хүнийг гүн завхруулсны мөн чанар, үнэн мөнийг илүү сайн харуулж чадна. Мөн хамгийн бузар, хамгийн завхарсан, Бурханыг хамгийн их эсэргүүцдэг улсад ажиллаж, Хятадын хамгийн соёлгүй, гүн гүнзгий завхарсан хүмүүсийг байлдан дагуулж, ариусгаж, өөрчилснөөр бусад улсын хүмүүсийг аврахад илүү хялбар байх болно. Бурхан ингэж ажилласнаар бүх хүн төрөлхтөн Бурханы агуу хүч чадлыг харж, бүрэн үнэмшдэг. Энэ нь Бурханы эрх мэдэл, хүч чадал, мэргэн ухаан, төгс хүчийг илчилдэг.”

Дараа нь эгч Бурханы үгээс уншсан. “Хятад хүмүүс Бурханд хэзээ ч итгээгүй; тэд Еховад хэзээ ч үйлчлээгүй, Есүст хэзээ ч үйлчлээгүй. Тэд бөхөлзөж, хүж асааж, сахиустай цаас шатааж, Буддаг шүтэж л чадна. Тэд зүгээр л хуурамч шүтээн шүтдэг—тэд бүгд туйлын тэрслүү. Иймээс хүмүүсийн байр суурь доогуур байх тусам, та нараас Бурханы олж авдаг зүйл бүр ч их алдар суу юм гэдгийг энэ нь төдий чинээ их харуулдаг… Хүний үзлээр бол Би өндөр дээд байр суурьтай гэдгээ харуулж, асар их үнэ цэнтэй гэдгээ харуулж, Өөрийн нэр хүнд, ариун, агуу байдлыг харуулахын тулд сайхан оронд төрөх ёстой байсан. Хэрвээ Би Намайг хүлээн зөвшөөрдөг газарт, өндөр түвшний гэр бүлд төрсөн бол, хэрвээ Би өндөр байр суурь, албан тушаалтай байсан бол Надад маш сайн хандах байсан. Тэр нь Миний ажилд ямар ч ашиггүй байх байсан бөгөөд тэгвэл ийм агуу аврал илчлэгдэж мөн л чадна гэж үү? Намайг хардаг бүхэн Надад дуулгавартай байж, бузар заваанаар бохирдоогүй байна. Би тийм газарт төрөх ёстой байсан юм. Тэр бол та нарын боддог зүйл. Гэхдээ энэ талаар бодоод үз: Бурхан газар дээр зугаа цэнгэлийн төлөө ирсэн үү, эсвэл ажлын төлөө ирсэн үү? Хэрвээ Би тийм амархан, тав тухтай газарт ажилласан бол Өөрийн бүрэн алдрыг олж авч чадах байсан уу? Би Өөрийн бүх бүтээлийг байлдан дагуулж чадах уу? Бурхан газар дээр ирэх үедээ энэ дэлхийнх биш байсан бөгөөд дэлхий ертөнцөд зугаацахын тулд бие махбодтой болоогүй. Ажиллаж буй нь Түүний зан чанарыг хамгийн сайн илчлэх, хамгийн утга учиртай газар бол Түүний төрсөн газар юм. Энэ нь ариун, эсвэл бузар заваан газар байх нь хамаагүй, мөн Тэр хаана ажиллаж байгаа нь хамаагүй Тэр бол ариун юм. Дэлхий ертөнц дээрх бүх зүйлийг Тэр бүтээсэн, гэхдээ бүгдийг нь Сатан завхруулсан билээ. Гэсэн ч бүх зүйл Түүнд харьяалагддаг хэвээр байгаа; тэд бүгд Түүний гарт байдаг. Тэр ариун байдлаа илчлэхийн төлөө бузар газарт ирж, тэндээ ажилладаг; Тэр үүнийг Өөрийн ажлын төлөө л хийдэг, өөрөөр хэлбэл, Тэр энэхүү бузар газрын хүмүүсийг аврахын төлөө ийм ажил хийхдээ асар их доромжлол туулдаг. Энэ нь гэрчлэл хийхийн тулд, бүх хүн төрөлхтний төлөө хийгддэг. Ийм ажил хүмүүст Бурханы зөвт байдлыг харуулдаг бөгөөд энэ нь Бурханы дээдийн дээд байдлыг илүү сайн харуулж чаддаг. Бусдын зэвүүцэн жигшдэг бүлэг дорд хүмүүсийг аврах авралаас Түүний агуу, шулуун шударга байдал харагддаг. Бузар заваан газарт төрсөн нь Тэр бол дорд гэдгийг огтхон ч нотолдоггүй; энэ нь ердөө, Түүний агуу байдал болон хүн төрөлхтнийг гэх Түүний жинхэнэ хайрыг харах боломжийг бүх бүтээлд олгодог. Тэр хэдий чинээ ингэж хийнэ, энэ нь хүнийг гэсэн Түүний ариун хайрыг, Түүний өө сэвгүй хайрыг төдий чинээ их илчилдэг. Бурхан бол ариун агаад зөвт. Тэр бузар газарт төрсөн хэдий ч, мөн Нигүүлслийн эрин үед Есүс нүгэлтнүүдтэй хамт амьдарч байсны адилаар бузар заваан байдлаар дүүрэн хүмүүстэй хамт амьдардаг хэдий ч Түүний бүхий л ажил бүх хүн төрөлхтний оршин тогтнолын төлөө хийгддэг бус уу? Энэ нь бүхэлдээ, хүн төрөлхтөн агуу авралыг олж авахын төлөө байдаггүй гэж үү? Хоёр мянган жилийн өмнө Тэр хэдэн жилийн турш нүгэлтнүүдтэй хамт амьдарсан. Тэр нь золин авралын төлөө байсан юм. Өнөөдөр Тэр бузар заваан, дорд бүлэг хүмүүстэй хамт амьдарч байгаа. Энэ нь авралын төлөө байдаг. Түүний бүхий л ажил хүмүүс та нарын төлөө биш гэж үү? Хэрвээ хүн төрөлхтнийг аврахын төлөө байгаагүй бол тэжээлийн онгоцонд төрснийхөө дараа Тэр яагаад нүгэлтнүүдтэй хамт маш олон жилийн турш амьдарч, зовсон юм бэ? Хэрвээ хүн төрөлхтнийг аврахын төлөө байгаагүй бол Тэр яагаад хоёр дахь удаагаа бие махбодод эргэн ирж, чөтгөрүүдийн цуглардаг энэ газар нутагт төрж, Сатаны гүнзгий ялзруулсан энэ хүмүүстэй хамт амьдрах юм бэ? Бурхан итгэмжит биш гэж үү? Түүний ажлын аль хэсэг нь хүн төрөлхтний төлөө байгаагүй вэ? Аль хэсэг нь та нарын хувь заяаны төлөө байгаагүй вэ? Бурхан бол ариун—энэ нь хувиршгүй! Хэдий Тэр бузар заваан газар нутагт ирсэн боловч бузар заваанаар бохирдоогүй; энэ бүхэн нь, хүн төрөлхтнийг гэх Бурханы хайр туйлын аминч бус бөгөөд Түүний туулдаг зовлон, доромжлол туйлын их л гэсэн үг юм!” (Үг. I Боть: Бурханы илрэлт ба ажил. Моабын үр удмыг аврахын ач холбогдол).

Тэгээд эгч ингэж нөхөрлөсөн: “Бурхан эцсийн өдрүүдэд махбод болж, Хятадад гарч ирж, ажиллаж байгаа нь үлэмж ач холбогдолтой гэдгийг Бурханы үг бидэнд хэлж өгдөг. Хятадууд бол Бурханыг хамгийн их эсэргүүцэж, үзэн яддаг хүмүүс. Тэд хамгийн хэв чанаргүй, хүн чанаргүй боловч Бурхан Хятадад бие махбодтой болж, ажиллахаар очиж, ер бусын хүлээцтэй, тэвчээртэйгээр үнэнийг илэрхийлсэн. Хамгийн бузар, завхарсан энэ хүмүүсийг аврахын тулд Бурхан үлэмж их доромжлол амссан. Энэ нь Бурханы даруу, нуугдмал байдлыг улам илчилж, Бурханы ариун, зөвт байдал, хүн төрөлхтнийг гэх аминч бус, жинхэнэ хайрыг бидэнд харуулдаг. Дээр нь Бурхан бол бүтээлийн Эзэн болохыг бид харж болно. Бурхан аль ч улсад, ямар ч хүмүүсийн дунд ажлаа хийх эрх мэдэлтэй боловч ямар улсад гарч ирж, ажиллах нь хамаагүй, Бурханы ажил бүх хүн төрөлхтний төлөө, бүх хүн төрөлхтнийг аврахын төлөө байдаг. Төгс Хүчит Бурхан эцсийн өдрүүдэд Хятадад гарч ирж, ажиллаж, үнэнийг илэрхийлж байгаа. Тэр хэдийнээ бүлэг ялагчдыг бий болгож, одоо сайн мэдээ нь дэлхий даяар өргөжиж байна. Төгс Хүчит Бурханы ажил, үг нь Зүүнээс Баруун зүгт цахилах агуу гэрэлтэй адил. Улам олон хүн Бурханы дуу хоолойг сонсож, бөөн бөөнөөрөө Төгс Хүчит Бурханд хандаж, Бурханы цэвэрлэгээ, авралыг хүлээн авч байна. Хэрвээ бид үзэл, төсөөллөө дагаж, Бурханы ажлын эхний хоёр үе шат Израильд байсан юм чинь Бурхан бол израильчуудын Бурхан, Хятадад гарч ирж, ажиллахгүй гэж бодож байвал Бурханыг хязгаарлаж байгаа хэрэг биш үү? Бурхан ‘Миний нэр Харь үндэстнүүдийн дунд агуу байх болно’ (Малахи 1:11) гэж хэлсэн. Тэгвэл энэ яаж биелэх вэ? Эцсийн өдрүүдэд Бурхан махбод болж, бурхангүй үзэл ноёрхдог Хятадад ажиллаж байгаа нь хүний үзлийг бүрэн эвдэж, Бурхан бол зөвхөн израильчуудын Бурхан биш, бас Харь үндэстнүүдийн Бурхан гэдгийг бидэнд харуулдаг. Тэр бол нэг улс, нэг хүний Бурхан биш, бүх хүн төрөлхтний Бурхан юм. Бурхан Хятадад бие махбодтой болж, тэнд гарч ирж, ажиллаж байгаа нь ер бусын утга учиртай!”

Эгчийн нөхөрлөлийг сонсоод би үнэхээр ичсэн. Би Бурханы ажлыг ойлгоогүй, харин зүгээр л пасторуудыг даган Бурханыг хязгаарлаж, Бурхан Хятадад ажиллах боломжгүй гэж бодож байсан. Би ямар биеэ тоосон, мэдлэггүй байж вэ! Ингэж бодоход л аймшигтай. Бурханы нигүүлслийн ачаар Бурханы дуу хоолойг сонсож, эцсийн өдрүүдийн ажлыг нь хүлээн авах завшаан надад тохиосон. Тэгээгүй бол би өөрийнхөө үзлээр Бурханыг хязгаарлаж, Бурханы илрэлт, ажлыг ялласаар, Бурханы авралыг хүртэх найдваргүй болох байсан. Би зүрх сэтгэлийнхээ гүнээс Бурханы авралд талархаж байна. Бас би Эзэн Есүсийн хэлсэн энэ үгийг өөрийн биеэр туулсан: “Хайдаг хүн олно; тогшдог хүнд нээгдэнэ” (Матай 7:8). Эдгээр үг маш бодитой, Бурхан бол итгэмжит. Эрж хайж байгаа цагт Бурхан биднийг хөтөлж, гэгээрүүлнэ. Төгс Хүчит Бурханд талархъя!


31. “Мэргэжилтэн” байхаа болиод эрх чөлөөг үнэхээр мэдэрч байна

Жан Вэй, Хятад

Би эмнэлэгт согог заслын ерөнхий эмчийн орлогчоор ажилладаг, дөчин жил энэ ажилдаа бүхнээ зориулж, эмчилгээний нэлээд туршлага хуримтлуулсан байлаа. Өвчтөнүүд, хамтран ажиллагсдын аль алинд нь би анагаахын мэдлэг чадвараараа ихэд хүндлэгддэг, хаа явсан газраа бишрүүлж, хүндлүүлдэг, өөрийгөө онцгой нэгэн, бусдаас хавьгүй дээгүүр гэж санаж явлаа. Бурханы эцсийн өдрүүдийн ажлыг хүлээж авсны дараа чуулганд удирдагч, санваартнаар ажилладаг зарим ах эгч цуглаан дээр нөхөрлөл хуваалцаж, асуудал шийдвэрлэхэд тусалж, зарим нь нийтлэл бичиж, видео бүтээж байгааг харсан юм. Би тэдэнд үнэхээр атаархаж, гүйцэтгэж байгаа үүргийнхээ төлөө бусдаар бишрүүлдэг байх гэж санадаг байв. Гэртээ хүн байлгах, ерөнхий хэрэг явдлыг зохицуулах үүргийг дорд үзэж, иймэрхүү үүрэг нь энгийн, нэргүй үүрэг гэж бодож, “Иймэрхүү үүрэг би хэзээ ч гүйцэтгэхгүй. Би нийгэмд байр суурьтай, боловсрол сайтай. Хэрвээ үүрэг гүйцэтгэх юм бол тэр нь миний байр сууринд тохирсон байх ёстой” гэж бодож байлаа.

2020 оны Цагаан сарын дараа чуулганы удирдагч намайг олж уулзаад “Юм бичих үүрэгтэй хэдэн эгчид байрлах аюулгүй газар алга. Чамайг итгэгч гэдгийг нийтээрээ мэдэхгүй болохоор гэр чинь харьцангуй аюулгүй байна байх. Чи тэднийг гэртээ байлгаж болох уу?” гэсэн юм. “Би үүрэг гүйцэтгэх дуртай, гэхдээ өндөр зэрэглэлийн ерөнхий эмчийн орлогч, мэргэжилтэн над шиг хүн гэртээ хүн байлгаж, халуун зуухны өмнө борви бохисхийлгүй ажиллаж, ширээ тойрон гүйх нь үндсэндээ асрагч шиг байх бус уу?” гэж бодоод миний урам хугарсан юм. Гэртээ хүн байлгах үүргээс илүү нэр хүндтэй үүрэг огт байсангүй гэж үү? Ямартай ч бага зэрэг байр суурьтай, эсвэл ур чадвар шаардсан үүрэг авах ёстой гэж би бодсон. Үгүй бол, намайг зэрэглэл бууруулж байгаа юм шиг санагдсан! Гэртээ хүн байлгах үүрэг авьяас чадварыг минь дэмий үрж байгаа хэрэг бус уу? Найз нөхөд, гэр бүлийнхэн минь ердөө л гэрт сууж, бусад хүнд хоол хийхийн тулд мэргэжилтний маш сайхан албан тушаалаасаа татгалзсаныг минь мэдвэл үхтлээ инээх бус уу? Энэ тухай бодох тусам улам гомдсон. Чуулганд яаралтай хэрэгцээтэй байсан болохоор миний хүссэн зүйл биш байсан ч гэсэн ийм эгзэгтэй үед татгалзаж болохгүй—тэгэх нь хүн чанаргүй хэрэг болно гэж бодсон. Дараа нь, би биеийн хэмжээ дутмаг, үнэнийг төдийлөн ойлгоогүй л байна, тиймээс юм бичих үүрэгтэй ах эгч нартай их харилцвал тэднээс суралцаж болно, тэдэнтэй ажиллуулахаар намайг шилжүүлж магадгүй юм санагдаад, гэртээ хүн байлгах үүрэг түр зуурынх гэж бодож байлаа. Түүнчлэн, тахал өвчний ийм хүнд нөхцөлд хамгийн дэмий газар эмнэлэг байсан, би цаашид ажиллахыг хүсээгүй. Тиймээс би ажлаасаа гарч, гэртээ хүн байлгах үүргийг хурдхан авсан.

Би үргэлж ажилтай завгүй байдаг байсан болохоор хэзээ ч нэг их хоол хийж байгаагүй. Эгч нарт аятайхан хоол идүүлэхийн тулд хоол хийж сурахад өөрийгөө дайчлав. Гэхдээ хоолоо хийчхээд ширээн дээр гаргаж тавихыг хэзээ ч хүсдэггүй, тэгэх нь үйлчлэгчийн ажил юм шиг санагдаж байлаа. Эмнэлэгт хоол иддэг байхад үргэлж хэн нэгэн надад бэлэн юм авчирч өгч, ямар ч тасагт байсан хамт ажиллагсад маань босож ирээд надтай ярьдаг, би хаа явсан газраа ихэд хүндлэгддэг байсан. Гэтэл одоо, өдөр болгон хормогч зүүж, тос болсон хувцас өмсөж, тостой тогоо, хайруулын таваг зүлгэж цагаа өнгөрөөж байхад эгч нар сайхан, цэвэрхэн хувцас өмсөж, компьютерын урд сууж байв. Би үнэхээр шаналж, гомдож байлаа. Энэ нь надад: “Оюун ухаанаа ашигладаг хүмүүс ашигладаггүй хүмүүсийг захирна”, “Дугуй дугуйгаараа нийлдэг” гэж бодогдуулсан юм. Хоол хийж, гэртээ хүн байлгах нь бие махбодын ажил, бусдаас өөр түвшнийх. Энэ тухай бодох тусам сэтгэл улам гонсойж, асар их ачаа дээрээс минь дарж байх шиг сэтгэл хүнд оргиж, тэр үүргийг удаан хугацаагаар хийхийг хүсээгүй. Тэгээд “Би анагаахын нийтлэлүүд бичиж, салбартаа сайшаагдаж байсан. Юм бичих ур чадвар минь дутуу дулимаг байна гэж байхгүй. Сайн гэрчлэлийн нийтлэл бичиж чадвал удирдагч авьяасыг минь хараад тэр үүрэгт тавьж магадгүй, тэгвэл би гэртээ хүн байлгах энэ үүргээс чөлөөлөгдөж магадгүй л юм?” гэж бодоод, эрт босож, орой унтаж, туршлагынхаа тухай нийтлэл дээр ажиллаж эхлэв. Эгч нар нийтлэлүүдийг маань уншаад муугүй болж гэж хэлэхэд нь ихэд баярласан би удирдагч руу явуулсан боловч хүлээгээд, хүлээгээд юм бичих үүрэгт томилогдохгүй л байв. Би маш их урам хугарч, нийтлэл бичих хүсэл эрмэлзлээ аажмаар алдлаа. Тэгээд хэдхэн хоногийн дотор, сүмд видео хийхэд илүү олон хүн хэрэгтэй байгааг сонсоод, “Видео хийх нь тодорхой ур чадвар шаарддаг үүрэг. Одоо надад боломж гарлаа—Хэрвээ би компьютер дээр сайн болбол авьяастай, ур чадвартай хүн болно” гэж бодсон юм. Би дахиад л эрт босож, орой болтол унтахгүй видео хийх ур чадвар сурч эхэллээ. Гэхдээ хөгшин болохоор юмыг залуус шиг хурдан хийж ердөө чадахгүй, гүйцэж чадахгүй байв. Энэ найдвар ч бас алдарч, би үнэхээр гутарч, илүү “өндөр зэрэглэлийн” үүрэг надад ердөө ч олдохгүй, иймэрхүү хар ажил дээр гацсан санагдаж, намайг үл ойшоож байх шиг санагдаж, хэд хоног сайн унтаж, идэж чадахгүй, хоол хийж байхдаа хийж байгаа юмаа мартаад, юунд ч төвлөрч чадахгүй байлаа. Заримдаа ногоо хэрчиж байхдаа өөрийгөө зүсэх юм уу гараа түлж, аяга шанага, сав суулгаа шалан дээр ахин дахин унагааж, аймшигтай чимээ гарган, өөрийгөө цочоож байв. Эгч нар энэ чимээг сонсох болгондоо юу ч хийж байсан, тэрийгээ хаяад, цэвэрлэхэд минь туслахаар яардаг байлаа. Тэднийг үүргээ гүйцэтгэхэд нь үймүүлж байгаагаа хараад надад маш муухай санагдаж, шаналж зовохдоо би Бурханд ингэж залбирсан: “Бурхан минь, би одоо гэртээ хүн байлгах үүрэгтэй байгаа. Энэ нь надад үнэхээр дорд санагдаж байна. Хэлмэгдсэн мэт санагдаад, захирагдаж чадахгүй байна. Үүнийг яаж шийдэхээ мэдэхгүй юм. Намайг замчлаач.”

Дараа нь би Бурханы үгээс үүнийг уншсан юм: “Үүрэг чинь ямар ч бай дээд, доод гэж бүү ялгаварла. Чи ингэж хэллээ гэе: ‘Энэ ажил Бурханаас оноосон даалгавар, Бурханы гэрийн ажил ч гэлээ, ийм юм хийвэл хүмүүс намайг дорд үзэж магадгүй. Бусдад онцгойрч болохуйц ажил хийх боломж олддог. Гэтэл надад оногдсон, онцгойрох нь бүү хэл, нүднээс далдуур чармайн зүтгэхэд хүргэдэг энэ ажлыг яаж үүрэг гэж нэрлэж болох юм бэ? Энэ үүргийг би хүлээн авч чадахгүй; энэ миний үүрэг биш. Бусдын өмнө онцгойрч, нэрд гарах боломж олгодог үүрэг л миний үүрэг байх ёстой—бас би нэрд гарч, онцгойрдоггүй юм гэхэд үүргээсээ ашиг тус хүртэж, бие амар байх ёстой.’ Энэ зөвшөөрч болох хандлага мөн үү? Голомтгой байна гэдэг Бурханаас ирдэг зүйлийг хүлээн авахгүй, өөрийн дураар сонголт хийж байгаа хэрэг. Энэ нь үүргээ хүлээн авахгүй, үүргээсээ татгалзаж байгаа хэрэг, мөн тэрслүү байдлын чинь илрэл. Ийм голомтгой байдал хувийн дур сонирхол, хүсэлтэй чинь холилддог. Эрх ашиг, нэр хүнд гэх зэргээ бодолцож үзэх үедээ чи үүрэгтээ дуулгаваргүй ханддаг” (Эцсийн өдрүүдийн Христийн яриа номын “Үүргээ хангалттай биелүүлэх гэж юу вэ?”). Энэ хэсэг үнэхээр зүрх сэтгэлийг минь сүлбэж, Бурханы үг байгаа байдлыг минь яг илчилсэн юм. Би байр суурьтай нэрд гарсан мэргэжилтэн учраас хаа явсан газар минь намайг эн тэргүүнд тавьж, хүндлэх ёстой гэж бодоод, үүгээрээ далимдуулан бусдаас ялгарахыг хүссэн. Намайг гэртээ хүн байлгах үүрэгт тавих үед байр суурийн минь зэрэглэлийг бууруулж, шударга бус хандаж байгаа юм шиг санагдаж байв. Гэвч гэртээ хүн авах үүргийг маш их дорд үзэж байсан шалтгаан нь Бурханы гэр дэх үүргээ би шүтлэггүй хүний өнцгөөс харж байснаас болсныг Бурханы үгийн шүүлт, илчлэл надад харууллаа. Үүргийг би дээд, дорд гэдгээр нь харж, ангилж байж. Алдар нэр олж болохоор үүрэг байвал дуртайяа гүйцэтгэж, харин нүднээс далд юуг ч дорд үзэж байв. Тийм сэтгэлгээ үүргээ гүйцэтгэхэд минь саад болж, тэр ч байтугай бууж өгөхийг хүссэн. Үүрэгтээ Бурханы хүслийг өчүүхэн ч бодохгүй, харин ч өөрийгөө л сайнаар харагдуулан, нэр төр, байр суурийн хойноос хөөцөлдөж байсан нь илэрхий байна. Бурхан бүтээгдсэн зүйлийн үүргийг гүйцэтгүүлэхээр намайг өргөсөн, энэ нь надад зориулсан Түүний даалгавар байсан ч би өөрийнхөө үзэмжээр шилж сонгож байж. Энэ бол маш бодлогогүй хэрэг. Үүнийг ухаараад Бурханд маш их өртэйгөө мэдэрч, үүргээ сайн гүйцэтгэхэд зүрх сэтгэлээ зориулахаар чимээгүйхэн шийдсэн.

Үүний дараа Бурханы үгийг зорилготойгоор ууж идэн, өөрийн байдлын дагуу залбирч, түдгэлзэх зүйлгүйгээр гэртээ хүн байлгаж чаддаг болсон. Дараа нь болсон зүйл намайг дахиад л түгшээсэн юм. Гэртээ байлгаж байсан нэг эгч чуулганы удирдагч болж, би эгчид үнэхээр атаархав. Би “Юм бичих үүрэгтэй хүн ямар үнэ цэнтэй болохыг харж байна. Тэд үнэхээр нэр хүндтэй болж чадна, сайн байвал удирдагч ч болж чадна. Гэтэл гэртээ хүн байлгах үүрэгтэй хүнд ямар ирээдүй байна вэ? Би дандаа л тос асгарсан хормогч зүүж, утаа үнэртүүлэн, хүнсээ цуглуулахаар гадагшаа гарах болгондоо таньдаг хүнтэйгээ таарахаас, эмчийн ур чадвараа яагаад ашиглахгүй байгааг минь асуух вий гэхээс айж, зүгээр л толгой бөхийж, хана дагаж шурхийн өнгөрөхийг хичээдэг. Гэртээ ирэх хүртлээ уужуу амьсгаа ч авч чаддаггүй. Хаа ч явсан бүхний урд нь, голд нь өөрийгөө тавьж, үргэлж тайзан дээрээс лекц уншдаг байлаа. Бүх хүн гарыг минь атгахыг хичээдэг байсан бол одоо хэнд ч харагдахыг хүсэлгүй, зүгээр нэг ногоо авахдаа нуугдаж явна” гэж бодоод улам сэтгэлээр унаж, гадаад ертөнц дэх байр сууриа оюун санаанаасаа гаргаж хаяж чадахгүй, “мэргэжилтэн”, “захирал”, “профессор” гэж дуудуулж байснаа үнэхээр санагалзаж, удирдагч нар бишрэн хүндэлж, хамт ажиллагсад магтаж, өвчтөнүүд хуйлран дагадаг байсныг өөрийн эрхгүй дурсаж, тэр нь амьдрах хүндтэй зам шиг санагдаж байлаа. Би галт шувуу байж байгаад тахиа болчихсон юм шиг санагдаж, энэ үүргийг хэзээ гүйцэтгэхээ болих юм бол гэж гайхширч байв. Өөрийн эрхгүй атаархал төрж, эгч нар хоолоо амтархан идэж байхад хоолойгоор минь юу ч давахгүй байсаар нэлээд жин хассан юм. Тэгтэл эмнэлгийн дарга гэнэтхэн над руу залгаж, цар тахлыг хяналтдаа оруулсан, ажилдаа буцаж орох уу гэж надаас асуулаа. Сэтгэл минь дахиад л хөдөлж, дахин ажиллавал, дахиад нэр хүндтэй амьдралаар амьдарч, “мэргэжилтний” нөмрөг зүүвэл гайхалтай байх болно гэж бодогдсон юм. Гэхдээ гэртээ хүн байлгах үүрэг чухал, эгч нарын аюулгүй байдлыг харж хандах хэрэгтэй гэдгээ би мэдэж байлаа. Хэрвээ би ажилдаа буцаж орвол эгч нарыг гэртээ байлгаж чадахгүй болно. Хурдхан Бурханд ингэж залбирлаа, “Бурхан минь! Гэртээ хүн байлгах энэ үүрэгт би хэзээ ч үнэхээр захирагдаж чадаагүй. Би өнгөрснийг орхиж чадахгүй ер байна. Өөрийгөө мэдэхэд минь замчилж, захирагдахад минь туслаач.”

Эрж хайж байхдаа Бурханы үгээс үүнийг харсан юм: “Хүний хувийн үнэ цэн, нийгмийн байр суурь, эсвэл гэр бүлийн гарал угсааг та нар хэрхэн авч үзэх ёстойгоо бод. Хамгийн зохистой хандлага юу вэ? Юун түрүүнд, Бурхан эдгээрийг хэрхэн авч үздэгийг Бурханы үгээс хар. Энэ маягаар л хүн үнэнийг ойлгож чаддаг бөгөөд тэгсэн цагт л хүн үнэнээс зөрүүтэй зүйл хийхээс зайлсхийж чадна. Тэгвэл хүний гэр бүлийн гарал угсаа, нийгмийн байр суурь, нийгмээс хүний олж авдаг боловсролын түвшин, эд хөрөнгийг Бурхан хэрхэн авч үздэг вэ? Хэрэв чи Бурханы үгийг бүх зүйлийн үндэс суурь болгон ашиглахгүй, Бурханаас ямар нэг юм хүлээн авахаар Бурханы талд зогсож чадахгүй бол аливаа асуудлын талаарх чиний үзэл бодол, Бурханы санаа зорилгоос ялгаатай байна. Хэрэв ялгаа нь том биш, харин ялимгүй жаахан байвал асуудал үүсэхгүй, харин үзэл бодол чинь Бурханы санаа зорилгоос шал эсрэг бол үнэнтэй нийцэлгүй байгаа хэрэг. Бурханы үзэл бодлын үүднээс бол, Тэрээр хүнд хэр ихийг өгөхөө эцэслэн шийддэг бөгөөд нийгэм дэх чиний байр суурийг ямар нэгэн хүн биш, Бурхан тогтоодог. Хэрэв Бурхан хүнийг ядуу болгосон бол тэр хүн аврагдах ямар ч найдваргүй гэсэн үг үү? Нийгэмд доогуур үнэ цэнтэй, нийгмийн дорд байр суурьтай бол Бурхан тэднийг аврахгүй гэж үү? Хэрэв нийгмийн байр суурь нь дорд бол Бурхан тэднийг доогуур үнэлдэг байж болох уу? Тийм байх албагүй. Тэгвэл үнэндээ юу чухал вэ? Тийм хүний дагадаг зам, эрэл хайгуул, үнэн болон Бурханд хандах хандлага чухал байдаг. Хэрэв хүн нийгэмд маш дорд байр суурьтай, ядуу тарчиг, боловсрол муутай ч Бурханд итгэхдээ маш бодитой, ул суурьтай байж, үнэнийг хайрладаг, эерэг зүйлд дуртай бол тийм хүн Бурханд үнэ цэн багатай юу, ихтэй юү? Өндөр дээд үү, дорд уу? Тийм хүн эрхэм нандин байдаг. Тиймээс, энэ өнцгөөс харахад хүний үнэ цэн, зэрэг зиндааг юу тодорхойлдог вэ? Энэ нь Бурхан чамайг яаж харахаас шалтгаалдаг. Бурхан чамайг үнэ цэнтэй, эрхэм нандин гэж үзвэл чи нэр төртэй ашиглагдах, алт мөнгөөр хийгдсэн сав байх болно. Харин Бурхан чамайг үнэ цэнгүй, дорд гэж үзвэл чиний боловсролын түвшин, нийгмийн байр суурь, угсаатны зиндаа хэчнээн өндөр дээд байлаа ч гэсэн чи дээгүүр байр суурьтай байхгүй. Олон хүн чамайг дэмжиж, магтаж, шүтлээ ч чи өндөр дээд байр суурьгүй, дорд хүн хэвээр байх болно. Тэгвэл олон хүний магтаж, хүндэлдэг, асар нэр хүндтэй, нийгэмд дээгүүр байр суурьтай ‘сурвалжит’ хүн яахаараа Бурханд дорд үзэгдэхэд хүрдэг билээ? Бурхан зүгээр л хүн төрөлхтөнтэй зөрчилддөг болохоор тэр үү? Огт тийм биш. Бурхан үнэлгээ хийх Өөрийн гэсэн стандарттай бөгөөд Бурханы үнэлгээний стандарт нь үнэн юм” (Антихристүүдийг илчлэх нь номын “Тэд ёрын муу, зальхай, ов мэхтэй (Нэгдүгээр хэсэг)”). Бурханы үг намайг гэгээрүүллээ. Зовлон шаналлын минь эх үндэс нь аливааг Бурханы үгэн дэх үнэний өнцгөөс хараагүй, харин үүргээ үнэлэхдээ зэрэг зиндаа, дээд, доод байр суурийн талаарх сатанлаг үзэл бодлыг дагасаар байгаагаас болж. Нийгэмд эзлэх байр суурь, нэр хүнд, боловсрол, мэргэжлийн амжилтыг үргэлж амжилтын хэмжүүр болгож ашигладаг байж. Иймэрхүү үзэл бодолд захирагдаад өөрийгөө үнэхээр өндөр дээд, нэр хүндтэй гэж харж, байр суурьтай, сайн албан тушаалтай мэргэшсэн хүн, онцгой, илүү өндөр гишгүүр дээрх хүн гэж бодож байж. Итгэлтэй болсныхоо дараа ийм үзэл бодол баримталж, удирдагч, ажилчин, мөн илүү их ур чадвар шаардсан үүргийг өндрөөр үнэлж, гэртээ хүн байлгах, ерөнхий хэрэг явдлыг зохицуулах гэх мэт ур чадвар шаардахгүй ажлыг дод үзэж, тийм үүрэг нь доогуур байдаг, над шиг хүнд тохирохгүй гэж бодоод, өмнө нь эдэлж байсан нэр хүндээ эдлэхийг хүсэж, зэрэг зиндааны талаарх үзэл бодлоосоо болоод мэхлэгдэж, сэтгэл хямарсандаа идэж, унтаж чадахгүй, жин хасаж байлаа. Энэ нь маш шаналгаатай байсан юм. Гэхдээ Бурханы үгээр илчлэгдэж, шүүгдээд Бурханы зөвт зан чанарыг олж харсан. Хүний байр суурь хэр зэрэг өндөр эсвэл дорд байх, давуу тал, зэрэг цол нь Бурханд хамаагүй. Үнэнийг эрэлхийлж байгаа эсэх нь л Бурханд хамаатай; ямар зам дээр байгаа нь хамаатай. Албан тушаал нь хэр зэрэг өндөр, ямар зэрэг цолтой, нэр хүндтэй байх нь хамаагүй, үнэнгүй бол Бурханы нүдэнд дорд байна. Үнэнийг эрэлхийлж, олж авдаг хэнийг ч байр суурьтай ч бай, үгүй ч бай, Бурхан үнэлж, ерөөнө. Хэчнээн олон хүн надад зусардах, зэрэг зиндаа минь хэчнээн өндөр байх нь хамаагүй, Бурханд захирагдаж, бүтээгдсэн зүйлийн үүргээ гүйцэтгэж чадахгүй л бол би ямар ч үнэ цэнгүй.

Дараа нь үүнийг илүү их бодож үзсэн юм. Үзэл бодол минь буруу байсныг мэдэж байсан ч яагаад өөрийн эрхгүй илүү нэр хүндтэй үүргийн хойноос явав аа? Энэ тухай эргэцүүлж байхдаа Бурханы үгийн нэг хэсгийг харсан юм. “Сатан, алдар нэр, ашиг хонжооноос өөр юу ч бодохгүй болтол нь хүний бодлыг хянахын тулд алдар нэр, ашиг хонжоог ашигладаг. Тэд алдар нэр, ашиг хонжооны төлөө тэмцэж, алдар нэр, ашиг хонжооны төлөө зовлон бэрхшээл туулж, алдар нэр, ашиг хонжооны төлөө доромжлолыг тэвчиж, алдар нэр, ашиг хонжооны төлөө өөрсдөдөө байгаа бүхнийг золиосолдог ба алдар нэр, ашиг хонжооны төлөө ямар ч үнэлгээ, шийдвэр гаргана. Ийм маягаар Сатан хүнийг үл үзэгдэх гав дөнгөөр хүлдэг ба энэ гав дөнгө биед нь байхад, хүнд үүнээс ангижрах хүч чадал ч, зориг ч байдаггүй. Хүмүүс өөрийн мэдэлгүйгээр энэ гав дөнгийг зүүж, асар их хүндрэлтэйгээр урагшаа арай ядан сажилдаг. Энэхүү алдар нэр, ашиг хонжооны төлөө хүн төрөлхтөн Бурханаас зайлж, Түүнээс урваж, улам хорон муу болдог. Тиймээс, ийм маягаар Сатаны алдар нэр, ашиг хонжооны дунд үе удам ээлж дараалан сүйрдэг” (Үг нь махбодоор илэрсэн номын “Цор ганц Бурхан Өөрөө VI”). Бурханы үгэнд илчилсэн зүйл, Сатан намайг нэр төр, олз ашгаар хорлож, хязгаарлаж, бүрэн хорьж байсныг надад харуулсан. Багаасаа л би эцэг эхийн хүмүүжлээр хүмүүжиж, сургуульд сурч боловсорч, нийгмийн нөлөөнд автаж, Сатаны гүн ухаан, төөрөгдөл голдоо ортол гүн гүнзгий шингэж. “Хүн дээшээ тэмүүлдэг, ус уруугаа урсдаг”, “Хүний өв бол түүний амьдралын цуурай”, “Оюун ухаанаа ашигладаг хүмүүс ашигладаггүй хүмүүсийг захирна” гэх мэт эдгээр хор аль эрт зүрх сэтгэлд минь гүн үндэслэж. Яагаад би “мэргэжилтэн”, “нэр хүндтэй эмч”, “захирал” гэж дуудуулах нэр төрийн талаар үргэлж дурсан санагалзаж, үүнийгээ ашиглахыг үргэлж хүсэж, олноос ялгарч, онцгойрдог гэж боддог байсан бэ? Яагаад гэвэл, нэр хүнд, байр суурийг амьдралд эрэлхийлэх зөв зүйл хэмээн үзэж, тэдгээрийг олж авснаараа бусдын бишрэл, дэмжлэгийг олж авч чадна гэж бодсон. Тиймээс сургууль, нийгэм, Бурханы гэрийн алинд нь ч зэрэг зиндаа, байр суурийг эрхэмлэж, мэдлэг чадвараа хөгжүүлэхийн тулд шаргуу ажиллаж, ямар ч бүлэгт байсан, шилдэг нь болно гэж найдаж, энэ бол жинхэнэ үнэ цэнээ ухамсарлаж чадах цорын ганц амьдрал гэж санагдаж байлаа. Тэгж чадахгүй болох үед ирээдүй бүрхэг харагдаж, аймшигтай зовж, нэр хүнд, байр суурийн дөнгө намайг бүрэн хянаж, Бурханаас өөрийн эрхгүй холдож, урвахад хүргэжээ. Миний мэдэж авсан өөр нэг зүйл бол гэртээ хүн байлгах үүрэг шалихгүй юм шиг харагдавч, эдгээр нөхцөл л надад эрэл хайгуулын талаарх буруу ташаа үзэл бодлоо таньж, үүргээ гүйцэтгэж байхдаа үнэнийг эрэлхийлж эхлэн, алдар нэр, ашиг хонжооны хүлээсээс чөлөөлөгдөх боломж олгосон. Бурханы сайхан санааг ойлгомогцоо би чин сэтгэлээсээ талархлаа илэрхийлж, үнэхээр гэмшиж, буруутайгаа мэдэрсэн. Бурханы өмнө сөгдөж, “Бурхан минь, завхарсан зан чанарыг минь ил болгож, андуу ташаа эрэл хайгуулаас минь аврах нөхцөл бүрдүүлж өгсөн Танд баярлалаа. Би гэмшиж, нэр хүнд, байр суурийн хойноос хөөцөлдөхөө болихыг хүсэж байна. Таныг сэтгэл хангалуун байлгахын тулд би захирагдаж, гэртээ хүн байлгах үүргээ сайн гүйцэтгэхийг хүсэж байна” гэж залбирсан юм. Тэгээд би эмнэлгийн саналаас татгалзсан.

Үүний дараа Бурхан үгээс өөр хоёр хэсгийг уншлаа. “Бурхан ямар төрлийн хүнийг хүсдэг вэ? Тэр агуу, алдартай, язгууртан, дэлхийг донсолгох нэгнийг хүсдэг үү? (Үгүй.) Тэгвэл Бурхан ямар төрлийн хүнийг хүсдэг вэ? Шаардлага хангасан Бурханы бүтээл байхаар эрж хайдаг, бүтээлийн үүргээ биелүүлж чаддаг, хүний орон зайг хадгалж чаддаг, аливаад ул суурьтай ханддаг хүнийг Тэр хүсдэг” (Эцсийн өдрүүдийн Христийн яриа номын “Үнэнийг эрж хайж, Бурханд найдсанаар л завхарсан зан чанарыг шийдвэрлэх боломжтой”). “Эцсийн эцэст хүмүүс аврал хүртэж чадах эсэх нь тэдний гүйцэтгэдэг үүргээс бус, харин үнэнийг ойлгож, олж авсан эсэх, мөн Бурханы зохион байгуулалтад захирагдаж, жинхэнэ бүтээгдсэн зүйл байж чадах эсэхээс хамаардаг. Бурхан зөвт бөгөөд бүх хүн төрөлхтнийг хэмжихдээ ийм стандартыг ашигладаг. Энэ стандарт хувиршгүй, үүнийг чи санаж явах ёстой. Тиймээс, өөр зам олох талаар, эсвэл зарим бодит бус зүйлсийг эрэлхийлэх талаар бүү бод. Аврал хүртдэг бүх хүнээс Бурханы шаарддаг стандарт үүрд өөрчлөгддөггүй; чи хэн ч бай тэдгээр нь нэгэн хэвээр үлддэг” (Эцсийн өдрүүдийн Христийн яриа номын “Бурханы тухайд хүний баримтлах ёстой хандлага”). Бурхан ихэмсэг хүмүүсийг биш, харин бүтээгдсэн зүйлийн үүргийг гүйцэтгэж чадах ул суурьтай хүмүүсийг хүсдэгийг би харсан. Гадаад ертөнцөд би байр суурьтай байсан ч үнэний талаарх ойлголт нимгэн байж. Удирдагчийн болон бичгийн үүргийн аль аль нь үнэнтэй холбоотой учраас зүгээр нэг байр суурь, мэдлэгтэй байлаа гээд хүн тэр үүргийг гүйцэтгэж чадахгүй. Би ухаалаг байж, чаддаг юмаа хийх хэрэгтэй байж. Хүн байлгахад сайн тохирох гэр надад байсан учраас зүгээр л гэртээ хүн байлгаж, үнэнийг эрэлхийлэх ёстой байв. Энэ л цорын ганц ухаалаг зүйл. Өөр өөр үүргийн хувьд цорын ганц бодит ялгаа нь нэр, чиг үүрэг юм. Бүтээлийн хувиар хүний ялгамж чанар, мөн чанар өөрчлөгддөггүй. Би өөрийгөө хэтэрхий ихэд бодож, маш нэр алдартай гэж бодож байж. Би ямар нэгэн байдлаар бусад бүх хүнээс дээгүүр юм шиг, өөрийгөө үргэлж мэргэжилтэн, алдартай эмч гэж бодож байж. Гэртээ хүн байлгах нь дорд үүрэг гэж бодож, илүү нэр хүндтэй үүрэг хүсэж байв. Хүний юм үргэлж илүү харагддаг—би зүгээр л толгой бөхийлгөөд үүргээ гүйцэтгэж чадаагүй. Тэр ч байтугай зүрх сэтгэлдээ Бурхантай тэмцэлдэж, биеэ тоож, ямар ч эрүүл ухаангүй байж. Иовыг бас бодлоо. Тэр Дорно зүгийн хүмүүсийн дунд үлэмж байр суурьтай байсан боловч хэзээ ч байр сууриа бодож, байр сууриас олдсон алдар сууг хайхарч байгаагүй. Байр суурь байсан байгаагүй, Иов Бурханыг өргөмжилсөн. Иов ухаалаг байж. Тийм ч учраас, Бурхан Иовыг Өөрийнх нь стандартад нийцсэн бүтээгдсэн зүйл гэж магтаж байв. Би Иовтой яагаад ч эн тэнцэхгүй боловч түүний жишээг дагаж, тиймэрхүү зүйлийг орхиж, Бурханы стандартад нийцэхээр хичээхийг хүссэн. Байр суурийн хойноос явахаа болимогц сэтгэлгээ минь ч бас өөрчлөгдөн, үүрэг болгон чухал, зайлшгүй хэрэгтэйг олж харсан. Гэртээ хүн байлгах хүмүүс байхгүй бол ах эгч нар үүргээ аюулгүй гүйцэтгэх аятайхан газаргүй болно. Тэр үеэс хойш би өөрийгөө хаяхын тулд ухамсартайгаар хүчин чармайлт гаргаж, сайн хоол хийж, эгч нарын аюулгүй байдалд санаа тавихаар чин сэтгэлээсээ хичээж эхэлсэн, ингэснээр тэд үүргээ амар тайван гүйцэтгэж чадах байсан юм. Цаг хугацаа өнгөрөхийн хэрээр бидний хооронд байр суурийн ямар нэгэн ялгаа байгаа юм шиг санагдахаа больж, хоол хийж байхдаа магтан дуу аялж, Бурханд улам ойртсон. Бүхнийг хийж дууссаныхаа дараа Бурханы үгийг уншиж, зүрх сэтгэлээ тайвшруулж, надад Бурханы хийсэн бүх ажил, юу олж авснаа эргэцүүлж, дараа нь гэрчлэлийн нийтлэл дээр ажилладаг байв. Өдөр бүр үнэхээр сэтгэл хангалуун санагдаж, энэ нь амар амгалан амьдрах арга зам шиг санагдаж, маш их эрх чөлөөг мэдэрсэн.


33. Үүрэг өөрчлөгдсөн нь намайг илчилсэн

Америкийн Нэгдсэн Улс, Дэйзи

Би чуулганд видео хийдэг байсан боловч хийх юм бараг байгаагүй болохоор удирдагч намайг шинээр ирэгсдийг услах ажилд шилжүүлж, дараа нь ажлын шаардлагаас үүдэн намайг дахиад буцаан шилжүүлсэн юм. Хэдэн сарын дараа ажил маань гэнэтхэн удааширч, би усалгаа руу буцав. Дараа нь намайг дахиад л буцаан шилжүүлэхэд нэг эгч надад “Чи хэрэгтэй газар болгон руу нь явах юм аа!” гэсэн. Тухайн үедээ би үүнийг нэг их бодоогүй. Гэтэл сар хүрэхгүй хугацаанд видеоны ажил дахиад л багассан бөгөөд удахгүй олон хүн хэрэггүй болж, намайг буцаагаад шинээр ирэгсдийг услуулахаар явуулах вий гэж өөрийн эрхгүй санаа зовж эхэлсэн. Ингэж бодохоор хоолой зангирч байлаа. Би яагаад ямар ч хэрэггүй юм бэ? Ажил арай багасаж, арай цөөн хүн хэрэгтэй болонгуут хамгийн түрүүнд намайг шилжүүлэх юм. Би багтаа онц шаардлагагүй юм байна! Намайг үнэхээр дахиад шилжүүлбэл бусад хүн намайг юу гэж бодох бол? Яагаад намайг үргэлж ийш тийш нь явуулаад, бусдыг нь явуулдаггүй юм бол гэж тэд бодох болов уу? Би олигтой биш, чухал үүрэггүй болохоор тэгдэг гэж тэд бодох байх. Ингэж бодоод сэтгэл үнэхээр гонсойж, тийм нөхцөл байдалтай нүүр тулахыг хүсээгүй.

Дараа нь тохиолдсон зүйл намайг улам дор байдалд оруулсан. Нэг удаа бид нэг видеоны зарим асуудлыг ярилцаж, хүн болгон санаагаа нэмэрлэж, идэвхтэй ярилцаж байлаа. Харин би өчнөөн удаан бодоод ч ямар ч сайхан санаа орж ирэхгүй, хэлэх юм ч байгаагүй. Аргаа бараад дуугүй л байгаад байсан. Хүн болгон идэвхтэй оролцож байсан ч би л огт хувь нэмэр оруулаагүй. Би бүр байхгүй юм шиг санагдаж байсан. Тэгээд би ямар нэгэн юм хэлэх ёстой, өөрийгөө анзааруулахын тулд ямар нэгэн ухаалаг зүйл хэлэх ёстой гэж бодоод, үнэхээр тархиа гашилгаж, эцэст нь нэг санаа гаргаж дөнгөсөн боловч хэн ч надтай санал нийлээгүй. Би үхтлээ ичсэн. Маш ичмээр байсан, тэд намайг юу гэж бодсон бол? Би видеоны ажил хийгээгүй найман сар болсон болохоор мэргэжлийн ур чадвар, зарчмын талаарх ойлголт минь багаасаа явсан үеийнхээс дордож, бусдаас хавьгүй хол хоцорсон байв. Иймэрхүү ур чадварыг сайжруулахын тулд байнга суралцах ёстой бөгөөд бусад хүн энэ бүх хугацаанд видеоны ажил хийсэн. Тэдний ур чадвар, зарчмын ойлголт нь сайжирсаар байхад, би энд ч хэсэг байж, тэнд ч хэсэг байж, аль нэг газраа удаан хэрэгжүүлээгүй учраас ямар ч талбарт онцгой ур чадвартай болоогүй. Ажил багасангуут намайг л хамгийн түрүүнд шилжүүлдэг байв. Би байсан, байгаагүй тэд зүгээр л байдаг байсан. Ажлын ачааллын улмаас зааварлагч намайг шинээр ирэгсдийг услуулахаар хэзээ мөдгүй буцаагаад явуулж магадгүй гэж би бодож байлаа. Ингэж бодохоор сэтгэл үнэхээр гонсойж, өөрийн эрхгүй уйлж, “Надад яагаад ийм зүйл үргэлж тохиолддог юм бэ?” гэж бодогдсон юм. Багийн зарим хүн мэргэжлийн ур чадвартай, зарим нь чадамгай, нөгөө хэсэг нь туршлагатай, энэ үүргийг нэлээд удаан гүйцэтгэсэн, зарим нь үнэхээр үр дүнтэй… Тэд бүгд аль нэг талаараа бусдаас ялгардаг, гэтэл миний хэв чанар тэднийх шиг сайн биш, би тийм ч ур чадвартай биш, үргэлж тэднээс нэг алхмын хойно байдаг учраас ажлын ачаалал багасаж, цөөн хүн хэрэгтэй болох үед мэдээжийн хэрэг намайг хасдаг байв. Хэрвээ би тэдэн шиг маш сайн хэв чанартай, мэргэжлийн ур чадвартай байсан бол намайг цаг үргэлж шилжүүлэхгүй байх байсан, гэвч харамсалтай нь надад тийм ур чадвар байгаагүй. Яагаад би бусад шиг чадварлаг биш юм бэ? Ингэж бодох тусам улам л гунигтай санагдаж, Бурханыг буруу ойлгож эхэлсэн.

Дараа нь үүргээ гүйцэтгэж байсан ч гэсэн урам зориг төрөхгүй, бүх зүйл дээр хэвшмэл арга барилыг л дагаж, хийсэн зүйлдээ сэтгэл ханаж, илүү ихийг хийхийн тулд яаж илүү үр дүнтэй ажиллах талаар бодоогүй, тулгарсан асуудлаа шийдвэрлэхийн тулд чадах бүхнээ хийгээгүй. Багтаа хэр удаан байхыг мэдэхгүй болохоор юмыг тэр чигт нь орхидог байв. Тэр үед багийн удирдагчийг надтай ярихаар ирэх болгонд миний сэтгэл үнэхээр их түгшиж, миний үүргийг өөрчлөх талаар ярих гэж байж магадгүй гэж бодоод, зүгээр л нэг ердийн ажлын яриа гэдгийг нь мэдэх хүртлээ зүрх хурдан цохилдог байлаа. Ийм зүйл ахин дахин тохиолдож байсан нь өдөр бүрийг ядаргаатай болгож, би хангалттай унтаж байсан ч сүнслэг үйл ажиллагааны үеэр зүүрмэглэсээр, Бурханы үгээс мэдлэг ухаан олж авахгүй байлаа. Миний байдал буруу гэдгийг би мэдэж байсан болохоор Бурханы өмнө яаран очиж, залбирч, эрж хайж, асуудлаа эргэцүүлсэн. Хожим нь Бурханы үгийн нэг хэсгийг уншсан нь өөрийгөө ойлгоход минь тусалсан юм. Төгс Хүчит Бурхан ингэж хэлсэн байдаг: “Та нарын биеэ авч явах зарчим юу вэ? Чи байр байдлынхаа дагуу биеэ авч явж, өөртөө тохирох байрыг олж, тэгээд гүйцэтгэх ёстой үүргээ гүйцэтгэх ёстой; зөвхөн энэ л эрүүл ухаантай хүн юм. Жишээ татвал, тодорхой мэргэжлийн ур чадварт дадамгай, зарчмыг нь ойлгодог хүмүүс байдаг бөгөөд тэд тухайн талбарт тэр хариуцлагыг үүрч, эцсийн шалгалтыг хийх ёстой; санаа бодол, гүн ойлголтоор ханган, бусдад урам зориг оруулж, үүргээ илүү сайн биелүүлэхэд нь тусалдаг хүмүүс байдаг—тэгвэл тэд санаа бодлоо хэлэх хэрэгтэй. Хэрвээ чи өөрт тохирох байрыг олж, ах эгч нартайгаа эвтэй ажиллаж чадвал үүргээ биелүүлж байх бөгөөд байр байдлынхаа дагуу биеэ авч явж байх болно. Цөөн хэдэн санал бодлоо хэлэхээс хэтэрдэггүй боловч чи өөр зүйлээр хангахыг хүсэн, үүнийхээ төлөө маш их хичээж зүтгэсэн хэдий ч чадахгүй хэвээр байвал; мөн бусад хүмүүс тэр өөр зүйлсээр хангах үед чамд таагүй санагдаж, сонсохыг хүсдэггүй бөгөөд зүрх сэтгэл чинь хөндүүрлэж, хязгаарлагдаж, Бурханыг буруутгаж, Бурхан бол зөвт бус гэж хэлдэг бол—энэ нь амбиц юм. Ямар зан чанар хүнийг амбицтай болгодог вэ? Биеэ тоосон зан чанар амбицтай болгодог. Эдгээр байр байдал та нарт мэдээж хэдийд ч гарч ирж болох бөгөөд хэрэв та нар тэдгээрийг шийдвэрлэхийн тулд үнэнийг эрж хайдаггүй, амийн оролтгүй, тэр талаар өөрчлөгдөж чадахгүй байвал үүргээ гүйцэтгэж буй мэргэшил, цэвэр байдлын түвшин доогуур байх болно, бас үр дүн нь тийм ч сайн байхгүй. Энэ нь үүргээ хангалттай гүйцэтгэж байгаа хэрэг биш бөгөөд Бурхан та нараас алдрыг олж аваагүй гэсэн үг юм. Бурхан хүн бүрд өөр өөр чадвар, билиг авьяас өгсөн. Зарим хүн хоёр юм уу гурван салбарт авьяастай байдаг, зарим нь нэг салбарт авьяастай байдаг байхад зарим нь ямар ч авьяасгүй байдаг. Хэрэв та нар эдгээр асуудалд зөв зүйтэй хандаж чаддаг бол эрүүл ухаантай байх болно. Эрүүл ухаантай хүмүүс байраа олж, тэр байрынхаа дагуу биеэ авч явж чаддаг бөгөөд үүргээ сайн гүйцэтгэдэг. Байраа хэзээ ч олж чадахгүй хүн бол үргэлж амбицтай байдаг хүн. Тэд үргэлж байр суурь, ашиг тусыг эрэлхийлдэг. Тэд байгаа зүйлдээ хэзээ ч сэтгэл ханадаггүй. Илүү их ашиг тус хүртэхийн тулд чадах чинээгээрээ ихийг авахыг хичээдэг; тэд үргэлж хэрээс хэтэрсэн хүслээ хангана гэж найддаг. Хэрэв тэдэнд билиг авьяас байгаа бөгөөд хэв чанар нь сайн бол өөрсдийгөө Бурханы нигүүлслийг илүү эдлэх ёстой, хэрээс хэтэрсэн хүсэлтэй байх нь алдаа биш гэж боддог. Ийм хүн эрүүл ухаантай юу? Үргэлж хэрээс хэтэрсэн хүсэлтэй байх нь ичгүүргүй хэрэг биш гэж үү? Мөс чанар, эрүүл ухаантай хүмүүс энэ нь ичгүүргүй хэрэг гэдгийг мэдэрч чадна. Үнэнийг ойлгодог хүмүүс ийм тэнэг зүйл хийдэггүй. Хэрэв чи Бурханы хайрыг хариулахын тулд үүргээ үнэнчээр биелүүлнэ гэж найддаг бол энэ нь хэрээс хэтэрсэн хүсэл биш юм.. Энэ нь хэвийн хүн чанарын мөс чанар, эрүүл ухаанд нийцэж, Бурханыг баярлуулдаг. Хэрэв чи үүргээ сайн биелүүлэхийг үнэхээр хүсвэл эхлээд зөв байраа олоод, дараа нь бүх зүрх сэтгэл, оюун ухаан, хүч чадлаараа чадах зүйлээ хийж, хамаг чадлаараа хичээх ёстой. Энэ нь хангалттай бөгөөд үүргээ ингэж гүйцэтгэх нь тодорхой хэмжээнд цэвэр байдаг. Жинхэнэ бүтээгдсэн зүйлийн хийх ёстой зүйл бол энэ” (Үг. III Боть: Эцсийн өдрүүдийн Христийн яриа. Биеэ авч явахдаа хүний баримталбал зохих зарчим). Цадиггүй хүсэл минь ханаагүй учраас би сэтгэлээр унаж байсныг Бурханы үг надад харуулсан. Бусдад шүтэгдэж, үнэлэгдэхгүй, нөхцөл байдлаа өөрчилж чадахгүй байсан болохоор би Бурханыг буруу ойлгож, буруутгаж, Бурханы надад өгсөн зүйл хангалтгүй санагдаж байсан. Ажил удааширсан учраас миний үүрэг хоёр ч удаа өөрчлөгдөж, эргэж ирснээсээ хойш би сар хүрэхгүй хугацаанд гурав дахь удаагаа шилжиж магадгүй болсон. Ийм нөхцөл байдалд би багийнхаа хамгийн муу, онц шаардлагагүй хүн нь юм шиг, миний оршин тогтнол ямар ч үнэ цэнгүй юм шиг санагдаж, энэ бодит байдлыг хүлээж авч ер чадахгүй, маш их зовж байлаа. Ажил ярилцах үеэр би хэтэрхий муу харагдахгүйн тулд тархиа гашилгаж, үнэ цэнтэй, ухаалаг санаа гаргахыг хичээсэн ч миний санал үл ойшоогдож, надад маш ичгүүртэй санагдсан. Миний ур чадвар бусдынхаас хэчнээн хол хоцорсныг хараад би сэтгэлээр унаж, бухимдаж байв. Үүрэг минь байнга өөрчлөгдөөд байгаа учраас би ямар ч зүйлд ур чадваргүй, хаа явсан газраа хамгийн доор нь байдаг, хэзээ мөдгүй шилжиж магадгүй гэж боддог байв. Би өөрийгөө нууцхан бусадтай харьцуулж, тэд бүгдээрээ давуу талтай, тодорхой нэг талбарт гойд сайн, би бүх талаараа доогуур түвшнийх, бас бүх зүйлийг удаан хийдэг хөнөөлт сул талтай юм шиг санагдаж байлаа. Би ийм бодит байдалтай нүүр тулж чадалгүй, сайн хэв чанар өгсөнгүй гэж Бурханыг буруутгаж, сэтгэл хямарч, хэлмэгдсэн санагдаж, үүргээ гүйцэтгэхдээ урам зориггүй болсон. Гэвч үнэндээ Бурхан бүх хүнд өөр өөр авьяас, давуу тал, хэв чанар өгдөг. Бид өөр өөр үүрэг гүйцэтгэхээр тогтоогдсон, энэ бүгдийг Бурхан зохион байгуулдаг. Эрүүл ухаантай хүн дуулгавартай зүрх сэтгэлтэй байж, давуу талынхаа дагуу байраа эзэлж, өөрсдийгөө сайн ашигладаг. Гэтэл би огт дуулгавартай байгаагүй, хамгийн чухал биш хүн байхыг хүсээгүй. Бусдын зүрх сэтгэлд зай эзэлж, хүндлэл, бишрэлийг нь хүртэхээр эрэлхийлж, тэрийгээ авахгүй болохоороо назгайрсан. Надад эрүүл ухаан байгаагүй. Бурхан надад маш сайн хэв чанар өгөөгүй, гэхдээ надаас их юм ч шаардаагүй. Бурхан намайг зөв байраа олж, үүргээ гүйцэтгэхдээ бүхнээ зориулаасай л гэж хүссэн. Миний хувьд чадах зүйлээ л хийхэд хангалттай байсан. Гэтэл би маш биеэ тоосон, эрүүл ухаангүй байж. Би юунд ч сайн байгаагүй бөгөөд бодит байдалтай нүүр тулахыг хүсээгүй. Би гэнэтхэн л амжилтад хүрч, бусдын хүндлэлийг хүлээх цадиггүй санаархал өвөрлөсөн, үүний үр дүнд маш их эрч хүч зарцуулсан ч тэрүүндээ хэзээ ч хүрэлгүй, сөрөг болсон. Би өөрийгөө зовоож байжээ.

Сүүлд нь би ингэж бодлоо: Би яагаад үргэлж бусдын авьяас, давуу талд атаархдаг юм бол? Яагаад хүмүүсийн зүрх сэтгэлд зай эзлэхийг үргэлж хичээж, хоцрохыг хүсдэггүй юм бол? Үүний уг шалтгаан нь юу вэ? Эрж хайж байхдаа би Бурханы үгээс үүнийг олсон юм: “Антихристийн хувьд байр суурь, нэр хүнд бол тэдний амь, насан туршийн зорилго нь байдаг. Тэд хийж байгаа бүхэндээ хамгийн түрүүнд ‘Миний байр суурь яах бол? Бас миний нэр хүнд яах бол? Үүнийг хийгээд надад нэр хүнд ирэх болов уу? Хүмүүсийн сэтгэлд эзлэх байр суурийг минь өргөх болов уу?’ гэж боддог. Тэдний хамгийн түрүүнд боддог зүйл нь тэр бөгөөд антихристийн зан чанар, мөн чанартай гэдгийг нь хангалттай баталдаг; эс бөгөөс тэд эдгээр асуудлыг бодолцож үзэхгүй байх байсан. Антихристийн хувьд байр суурь, нэр хүнд бол зүгээр нэг нэмэлт шаардлага биш, тэргүйгээр байж чадахаар хамаагүй зүйл бүр ч биш гэж хэлж болно. Тэдгээр нь антихристүүдийн уг чанарын нэг хэсэг, яс цусанд нь байдаг, төрөлхийн зүйл юм. Антихристүүд байр суурь, нэр хүндтэй болох эсэх талаар хайхардаггүй биш; тэдний хандлага ийм биш. Тэгвэл тэдний хандлага ямар байдаг вэ? Байр суурь, нэр хүнд тэдний өдөр тутмын амьдрал, өдөр тутмын байдал, өдөр тутамдаа эрмэлзэж байдаг зүйлтэй нь нягт холбоотой байдаг. Тиймээс антихристүүдийн хувьд байр суурь, нэр хүнд бол тэдний амь юм. Тэд яаж ч амьдарч, ямар ч орчинд амьдарч, ямар ч ажил хийж, юуг ч эрэлхийлж, ямар ч зорилготой байсан, амьдралын чиглэл нь ямар ч байсан, энэ бүгд сайн нэр төртэй, дээгүүр байр суурьтай байхад төвлөрдөг. Тэгээд энэ зорилго өөрчлөгддөггүй; тэд ийм зүйлсийг хэзээ ч хойш тавьж чадахгүй. Энэ бол антихристүүдийн жинхэнэ нүүр царай, тэдний мөн чанар билээ… Ямар ч нэр хүнд, байр суурьгүй, хэн ч өөрийг нь биширч, хүндэтгэж, дагадаггүй гэж санагдвал тэд маш их бухимдаж, Бурханд итгэх утгагүй, ямар ч үнэ цэнгүй гэж боддог бөгөөд ‘Бурханд ингэж итгэх нь бүтэлгүйтэл үү? Ямар ч найдваргүй юу?’ гэж дотроо боддог. Тэд зүрх сэтгэлдээ ихэвчлэн иймэрхүү зүйл бодож, Бурханы гэрт яаж байр эзлэх, чуулганд яаж нэр хүнд өндөртэй болох талаар боддог, ингэснээр өөрсдийг нь юм ярихад хүмүүс сонсож, юм хийх үед нь дэмжиж, хаа явсан газарт нь өөрсдийг нь дагана; ингэснээр тэд чуулганд үг хэлэх эрхтэй, нэр хүндтэй болж, ашиг тус хүртэж, байр суурьтай болно—тэд үнэхээр ийм зүйлд анхаарлаа төвлөрүүлдэг. Эдгээр нь тийм хүмүүсийн эрэлхийлдэг зүйл юм” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (III хэсэг)). Антихристүүд нэр хүнд, байр суурийг үнэхээр нандигнадаг гэдгийг Бурхан илчилсэн. Тэд юу ч хийсэн бусдын дундах байр сууриа үргэлж бодож, нэр хүнд, байр суурийг өөрсдийн амь, эрэл хайгуулын бай болгодог. Тэд нэр хүндгүй, хүмүүсээр бишрүүлдэггүй бол аливааг огт сонирхохгүй болтлоо сэтгэлээр унадаг. Би яг л ингэж авирласан биш үү? Намайг нааш цааш нь шилжүүлэх үед ямар ч байр суурьгүй, аар саар, онц шаардлагагүй, илт чухал биш болсон юм шиг санагдсан учраас үнэхээр сэтгэлээр унасан. Асуудал ярилцах үед надад нэмэрлэх ямар ч үнэ цэнтэй санаа байгаагүй, миний гаргасан санааг хэн ч хүлээж аваагүй. Би багийнхаа хамгийн муу нь, хэн ч намайг хүндэлдэггүй юм шиг, амьдрал минь үнэ цэнгүй юм шиг санагдаж, сул дорой, сөрөг болж, Бурханыг буруу ойлгож, буруутгасан. Би нэр хүнд, байр суурийг амиа болгож, тэдгээрийг авахгүй бол назгайрч, урам зориггүй болж байв. Би эдгээр зүйлийг дэндүү их анхаарч байжээ. Яагаад үргэлж ийм зүйлээр хөөцөлддөгөө би эргэцүүлсэн. “Шилдэг нь бол”, “Дуудах нэрийг эцэг эх өгдөг, дуурсах алдрыг өөрөө олдог”, “Хүн үргэлж үеийнхнээсээ илүү байхаар чармайх ёстой” гэх мэт сатанлаг хорны нөлөөнд автсаны улмаас тэгдэг байж. Эдгээр нь амьдралын хамгийн зүй ёсны зорилго, эдгээрийг эрэлхийлэх нь тэмүүлэлтэй байна гэсэн үг гэж би бодож байв. Би сургуульдаа шаргуу суралцаж, дунд болон ахлах сургуульдаа бараг бүх шалгалтад ангийнхаа шилдэг нь байсан. Би үнэхээр алдартай, ангийнхан болон багш нартаа үргэлж магтуулдаг байсан. Ингэж амьдрах л үнэ цэнтэй амьдрал юм шиг санагдаж, чуулганд орж, үүрэг хүлээсний дараа тэрхүү сатанлаг хороор амьдарсан хэвээр, бусдын зүрх сэтгэл дэх байр сууриндаа үнэхээр анхаарч, үнэ цэнээ гайхуулж, хүмүүсээр бишрүүлэхийг үргэлж хичээж байв. Би багийн удирдагч, зааварлагч биш байсан ч бусад хүний сайшаадаг чухал хүн байх ёстой байлаа. Үүнийг авч чадахгүй, санаархал минь биелэхгүй болохоор Бурханы дээд эрхийн зохицуулалтад гомдоллож, сэтгэл дундуур болж, юм хэлж зүрхлээгүй ч зүрх сэтгэлдээ Бурханыг эсэргүүцэж, үүргээ гүйцэтгэхдээ назгайрч байв. Ийм сатанлаг хороор амьдарснаас болж би өөртөө гагцхүү зовлон, шаналал л авчирч, Бурханы эсрэг талд зогсож, Бурханд учирлаж, наймаацаж, тэр ч байтугай Түүний зөвт байдалд эргэлзэж, Түүнийг эсэргүүцсэн. Энэ байдлаараа бол би Бурханы зан чанарт халдаж, Бурхан намайг таягдан хаяна. Бурханы үгийг би бодлоо: “Хүмүүс амбицтай байж, хоосон мөрөөдөж, алдар нэр, ашиг хонжоо, байр суурь хөөцөлдөж, эсвэл бусдаас ялгарах гэж эрж хайх ёсгүй. Түүнчлэн бусдаас илүү давуу агуу хүн юм уу супер хүн байж, бусдаар өөрийгөө шүтүүлэхээр оролдох ёсгүй. Энэ бол завхарсан хүн төрөлхтний хүсэл, Сатаны зам; Бурхан ийм хүмүүсийг авардаггүй. Хэрэв хүн алдар нэр, ашиг хонжоо, байр суурийг тасралтгүй эрэлхийлж, гэмшихээс татгалзсаар байвал тэднийг засаж залруулах ямар ч аргагүй бөгөөд таягдан хаягдах гэсэн нэг л үр дүн бий” (Үг. III Боть: Эцсийн өдрүүдийн Христийн яриа. Үүргээ зохистой биелүүлэхэд эв найртай хамтын ажиллагаа шаардлагатай). Эдгээр үр дагавар нь ямар ноцтой болохыг би өмнө нь огт ухаараагүй байв. Би антихрист шиг асар их ёрын мууг үйлдэж, чуулганы ажилд саад хийхгүй, сайндаа л бусдаар бишрүүлж чадахгүй болохоороо сөрөг болж, гонсойсон гэж л бодсон. Гэхдээ би дараа нь тийм биш гэдгийг ойлгосон. Гаднаас нь харахад би ямар ч муухай юм хийгээгүй боловч Бурханы бүрдүүлсэн нөхцөл байдалд сэтгэл дундуур байж, үргэлж гомдоллож, зүрх сэтгэлдээ Бурханы эсрэг явж, Бурханыг эсэргүүцэж байж! Бурхан над шиг хүнийг аварч яаж болох юм бэ? Би өмнө нь хамт ажиллаж байсан нэг эгчийг бодлоо. Тэр эгч эхэндээ үүргээ гүйцэтгэхдээ урам зоригтой байж, удирдагчаар сонгогдсон ч сүүлд нь халагдаж, нэр хүнд, байр сууриа алдсан. Тэр бусдын бишрэлийг хүртэж чадахгүй байсан учраас байнга сөрөг болж, эцэст нь Бурханыг хаяж явсан. Хэрвээ хүмүүс үргэлж нэр хүнд, байр суурийн араас хөөцөлддөг бол санаархал нь биелэхгүй үед сөрөг болж, Бурханыг буруу ойлгож, буруутгаж, Бурхантай тэмцэлдэж, тэр ч байтугай Түүнийг хаядаг. Энэ үед би аюултай байдалд байгаагаа ухаарч, Бурханыг эсэргүүцээд байхыг хүсээгүй, нэр хүнд, байр суурийн хязгаарлалтаас ангижрахыг хүссэн.

Би сүнслэг үйл ажиллагааныхаа үеэр Бурханы үгийн хоёр хэсгийг уншсан юм. “Хүмүүсээс үүргээ сайн биелүүлэхийг шаардахдаа Бурхан хүмүүсээс тодорхой тооны ажил үүргийг дуусгах юм уу ямар нэг агуу үйл хэргийг гүйцэлдүүлэх, эсвэл ямар нэг том ажил хийхийг хүсдэггүй. Бурханы хүсдэг зүйл бол хүмүүс чадах бүхнээ бодитой байдлаар хийж, Бурханы үгийн дагуу амьдрах явдал юм. Чи агуу, хүндтэй хүн байх нь Бурханд хэрэггүй, бас ямар нэг гайхамшиг үзүүлэх ч хэрэггүй, чамаас ямар нэгэн таатай гэнэтийн зүйл харахыг ч Тэр хүсдэггүй. Түүнд иймэрхүү зүйлс хэрэггүй. Бурханы үгийн дагуу тууштай хэрэгжүүлэх чинь л Бурханд хэрэгтэй. Чи Бурханы үгийг сонсох үедээ ойлгосноо хий, ухаарснаа хэрэгжүүл, сонссоноо сэтгэлдээ сана, дараа нь хэрэгжүүлэх цаг нь болоход Бурханы үгийн дагуу хэрэгжүүл, тэгснээр Бурханы үг чиний амь, бодит байдал, амьдран харуулдаг зүйл болж магадгүй. Тийнхүү Бурхан сэтгэл хангалуун болно” (Үг. III Боть: Эцсийн өдрүүдийн Христийн яриа. Үүргээ зохистой биелүүлэхэд эв найртай хамтын ажиллагаа шаардлагатай). “Хэрвээ Бурхан чамайг мунхаг болгосон бол мунхаглалд чинь утга учир бий; Бурхан чамайг ухаантай болгосон бол ухаалаг байдалд чинь утга учир бий. Бурхан чамд ямар ч мэргэжлийн ур чадвар өгсөн, давуу тал чинь юу ч бай, IQ чинь хэчнээн ч өндөр бай, Бурханы хувьд бүгд зорилготой байдаг. Энэ бүх зүйлийг Бурхан урьдчилан тогтоосон. Амьдралдаа гүйцэтгэх үүрэг ролийг чинь, биелүүлэх үүргийг чинь Бурхан аль эрт тогтоосон. Бусад хүн өөрсдөд нь байхгүй мэргэжлийн ур чадварыг эзэмшсэнийг хараад зарим хүн сэтгэл дундуур байдаг. Тэд улам ихийг сурч, илүү ихийг үзэж, илүү махран зүтгэснээр байдлыг өөрчлөхийг хүсдэг. Гэхдээ тэдний махран зүтгээд хүрч чадах зүйл хязгаартай бөгөөд тэд авьяас билиг, мэргэжлийн ур чадвартай хүмүүсээс илүү гарч чадахгүй. Чи хэчнээн их тэмцлээ ч нэмэргүй. Чамайг ямар байхыг Бурхан тогтоосон, хэн ч үүнийг өөрчлөх гээд юу ч хийж чадахгүй. Чи юунд сайн байна, түүндээ хичээл чармайлт гаргах ёстой. Ямар үүрэгт тохирч байна, тэр үүргээ гүйцэтгэх ёстой. Ур чадвараас чинь давсан талбарт өөрийгөө хүчлэх гэж бүү зүтгэ, бусдад битгий атаарх. Хүн бүрд өөрийн гэсэн үүрэг бий. Өөрийгөө бүх юмыг сайн хийж чадна, эсвэл бусдаас илүү төгс, илүү сайн гэж бүү бод. Бусдыг орлож, өөрийгөө харуулахыг үргэлж хүснэ гэдэг бол завхарсан зан чанар юм. Өөрсдийгөө юуг ч сайн хийж чадахгүй, ямар ч ур чадваргүй гэж боддог хүмүүс байдаг. Хэрвээ тийм бол чи зүгээр л ул суурьтай сонсож, дуулгавартай дагадаг хүн байх ёстой. Чадах зүйлээ хий, тэрийгээ хамаг чадлаараа сайн хий. Тэгэхэд л хангалттай. Бурхан сэтгэл хангалуун байх болно” (Үг. III Боть: Эцсийн өдрүүдийн Христийн яриа. Биеэ авч явахдаа хүний баримталбал зохих зарчим). Бурханы үгээс миний ойлгосноор бол Бурхан биднийг агуу хүмүүс болоосой гэж хүсдэггүй. Биднийг ул суурьтай байж, байх ёстой байрандаа нийцүүлэн үйлдэж, үүргээ гүйцэтгэж, Бурханы үгийг хэрэгжүүлж, дуулгавартай бүтээгдсэн зүйл байхад анхаараасай гэж найддаг. Бид ямар ч хэв чанар, мэргэжлийн чадвартай бай, энэ нь Бурханы дээд эрхийн зохицуулалтаас болдог. Би хүлээж авч, захирагдаж сурч, надад Бурханы өгсөн бүхнийг давуу тал дээрээ үндэслэн сайн ашиглаж, чадах бүхнээ хийх ёстой. Миний ур чадвар бусдынх шиг сайн биш ч ажил хийх чадваргүй биш. Чуулган надаар энэ үүргийг гүйцэтгүүлэхээр зохицуулсан тул би бүхнээ тууштай зориулж, чадах бүхнээ хийх ёстой байсан. Ажил ярилцах үед би ойлгосон зүйлийнхээ талаар л ярих хэрэгтэй. Нэвт харж чадахгүй, зарчмыг мэдэхгүй байвал би эрж хайж, бусадтай нөхөрлөж, тэдний санааг сонсож, давуу талаас нь суралцаж, сул талаа нөхөх хэрэгтэй. Ингэж бодоод зүрх сэтгэл минь цэлмэж, хэрэгжүүлэх зам, зүг чигтэй болсон. Шилжих нь ичгүүртэй зүйл гэж би боддог байлаа. Ийм зүйл тохиолдох үед, энэ нь хамгийн муу гэдгийг минь баталж байгаа юм шиг санагдаж байсан учраас үүнд зөв хандаж чаддаггүй байсан. Үүнийг одоо бодоход миний үзэл бодол асуудалтай байж. Бурхан хүн болгонд өөр өөр авьяас, давуу тал, хэв чанар өгдөг, хүн болгонд өөр өөр шаардлага тавьдаг. Миний ур чадвар тийм ч сайн байгаагүй нь үнэн, тиймээс багт нэг их ажил байхгүй үед чуулган давуу талд минь үндэслэж миний үүргийг тохируулсан. Тэгэх нь зарчимд нийцэлтэй, чуулганы ажилд үр ашигтай байсан. Түүнчлэн, Бурхан хүнийг хэмжихдээ зөвхөн ажлыг сайн хийж чадах эсэхэд нь үндэслэдэггүй, харин үнэнийг эрэлхийлж, Бурханд үнэхээр дуулгавартай байж, үүрэгтээ чин сэтгэлээ зориулдаг эсэхэд үндэслэдэг. Ингэж бодоод зүрх сэтгэл цэлмэж, үүрэг минь өөрчлөгдсөнд хязгаарлагдахаа больж, яг юуг эрэлхийлэхээ бас мэддэг болсон. Би Бурханд залбирч, “Өө Бурхан минь, намайг гэгээрүүлж, Таны хүслийг ойлгоход тусалсанд баярлалаа. Би хэзээ шилжихээ мэдэхгүй байгаа ч Таны зохицуулалтад захирагдахад бэлэн байна. Би хаана ч үүргээ гүйцэтгэсэн бай, бүхнээ зориулж, Таныг сэтгэл хангалуун байлгахыг л хүсэж байна. Намайг залж чиглүүлээч!” гэсэн.

Үзэл бодлоо өөрчилсний дараа үүргээ гүйцэтгэдэг байдал минь ч бас өөрчлөгдсөн. Би өөрийгөө бусадтай адилгүй, хэзээ мөдгүй явж магадгүй багийн түр гишүүн төдий гэж үргэлж бодож, би хамгийн доод түвшний, хаана ч харьяалагддаггүй юм шиг санагдаж, Бурханыг буруу ойлгож, Бурханаас хөндийрсөн санагдаж, үүргээ гүйцэтгэхдээ бүхнээ зориулдаггүй байсан. Харин надад одоо тэгж санагдахаа больсон. Үүргээ хаана, хэр удаан гүйцэтгэх нь хамаагүй, Бурханы сайн хүсэл ард нь байдаг учраас би дуулгавартай байж сурах ёстой. Хожим нь явах ёстой болсон ч гэсэн, би одоо видео хийж байгаа, мөн өдөр бүр чадах бүхнээ хийж, үүрэгтээ, туулж буй нөхцөл байдал болгондоо зүрх сэтгэлээ зориулах ёстой байлаа. Би үүргээ гүйцэтгэхдээ үргэлж Бурханд залбирч, илүү үр дүнтэй болоход минь залж чиглүүлээч гэж гуйдаг байв. Мөн асуудлаа хурдан нэгтгэн дүгнэж, засаж залруулахын тулд ажилд минь ямар асуудал байгааг бодож үзсэн. Ойлгохгүй зарчимтай тулгарвал би бусадтай нөхөрлөдөг, ийм маягаар үүргээ гүйцэтгээд сэтгэл амарч, Бурханд илүү ойр байгаагаа мэдэрдэг.

Би цуглаан дээр сэтгэлийг минь үнэхээр хөдөлгөсөн Бурханы үгийн нэг хэсгийг уншсан юм. Төгс Хүчит Бурхан ингэж хэлсэн байдаг: “Өөрсдийнх нь хувь заяаг шийддэг Бурханы зохицуулалт болон дээд эрхийн хариуд хүмүүс юу хийх ёстой вэ? (Бурханы зохион байгуулалт, зохицуулалтад захирагдах.) Юун түрүүнд, Бүтээгч яагаад ийм хувь заяа, орчныг чамд зориулан зохицуулсан, яагаад чамайг зарим зүйлтэй учруулж, туулуулсан, яагаад чиний хувь заяа ийм байгааг чи эрж хайх ёстой. Үүнээс чи өөрийнхөө хэрэгцээг болон Бурханы дээд эрх, зохицуулалтыг ойлгох ёстой. Эдгээр зүйлийг ойлгож, мэдсэнийхээ дараа чи хувь заяагаа эсэргүүцэх, энэ талаар өөрийн сонголтыг хийх, татгалзах, зөрчилдөх, зайлсхийх ёсгүй. Мэдээж чи бас Бурхантай наймаацах гэж оролдох ёсгүй. Үүний оронд чи захирагдах ёстой. Чи яагаад захирагдах ёстой вэ? Учир нь чи хувь заяагаа зохион байгуулж чадахгүй, хувь заяагаа захирч чадахгүй. Чиний хувь заяаг Бурхан шийддэг. Чи бол бүтээгдсэн зүйл, хувь заяаныхаа өмнө чи идэвхгүй, чамд сонголт байхгүй. Чиний хийх ёстой цорын ганц зүйл бол захирагдах. Чи хувь заяаныхаа талаар өөрийнхөө сонголтыг хийх юм уу үүнээс зайлсхийх ёсгүй, Бурхантай наймаацах ёсгүй, Бурхантай зөрчилдөх юм уу гомдоллох ёсгүй. Мэдээж чи ‘Бурханы надад зохицуулсан хувь заяа муу юм. Энэ нь зовлонтой бөгөөд бусдын хувь заяанаас ч дор байна’ гэх юм уу ‘Би хувь заяа муутай, ямар ч аз жаргал, ерөөл эдлэх эрхгүй. Бурхан надад зориулж аливааг муугаар зохицуулсан’ гэх мэт юм хэлж болохгүй. Ийм үг бол шүүлт бөгөөд эдгээрийг хэлснээр чи эрх мэдлээ хэтрүүлж байна. Эдгээр нь бүтээгдсэн зүйлийн хэлэх ёстой үг биш, бүтээгдсэн зүйлд байх ёстой үзэл бодол, хандлага биш. Оронд нь чи хувь заяаны талаарх эдгээр янз бүрийн худал ойлголт, тодорхойлолт, үзэл бодол, ойлголтыг орхих ёстой. Үүний зэрэгцээ чи Бурханы чамд зориулан зохицуулсан хувь заяаны нэг хэсэг болон тохиолдох бүх зүйлд захирагдахын тулд зөв хандлага, байр суурийг баримталж чаддаг байх ёстой. Чи эсэргүүцэх ёсгүй, мөн мэдээж сэтгэлээр унаж, Тэнгэр шударга бус байна, Бурхан чиний хувьд юмыг муугаар зохицуулсан, чамд хамгийн сайныг өгөөгүй гэж гомдоллох ёсгүй. Бүтээгдсэн зүйлс хувь заяагаа сонгох эрхгүй. Бурхан чамд ийм төрлийн үүрэг даалгавар өгөөгүй бөгөөд энэ эрхийг чамд хайрлаагүй. Тиймээс чи сонголт хийж, Бурханд учирлаж, эсвэл Бурханд нэмэлт хүсэлт тавих ёсгүй. Чи ямар ч байсан Бурханы зохицуулалтыг дагаж, нүүр тулах ёстой. Бурханы зохицуулсан юм бүхэнтэй нүүр тулж, тэдгээрийг туулж, үнэлэхийг хичээх хэрэгтэй. Чи Бурханы зохицуулалтаар дамжуулан өөрийн туулах ёстой бүх зүйлд бүрэн захирагдах ёстой. Бурханы чамд зориулж зохицуулсан хувь заяаг дагах ёстой. Чи ямар нэг зүйлд дургүй байсан ч гэсэн, эсвэл үүнээс болж зовж байсан ч, энэ нь бахархал, нэр хүндийг чинь заналхийлж, дарангуйлж байсан ч энэ нь чиний туулах ёстой зүйл, чамд зориулж Бурханы зохион байгуулж, зохицуулсан зүйл мөн л бол үүнд захирагдах ёстой бөгөөд чамд энэ тал дээр ямар ч сонголт байхгүй. Бурхан хүмүүсийн хувь заяаг зохицуулж, захирдаг учраас тэдгээрийг Бурхантай хэлэлцэж болохгүй. Тиймээс хүмүүс ухаантай, хэвийн хүн чанарын эрүүл ухаантай бол хувь заяа нь муу байна, энэ тэр зүйл өөрсдийнх нь хувьд сайн биш байна гэж гомдоллох ёсгүй. Тэд хувь заяа нь муу гэж бодсоноосоо болоод л өөрсдийн үүрэг, амьдрал, Бурханд итгэхдээ дагадаг зам, Бурханы зохицуулсан нөхцөл байдал, өөрсдөд нь тавьсан Бурханы шаардлагад сэтгэлээр унасан байдлаар хандах ёсгүй” (Үг. VI Боть: Үнэний эрэл хайгуулын тухай. Үнэнийг хэрхэн эрэлхийлэх вэ (2)). Бурханы үгийг тунгаан бодоод би Бурханы дээд эрхийн зохицуулалтад яаж хандахыг илүү тодорхой олж харсан. Бид бүхний хувь заяа Бурханы гарт байдаг. Хүн ямар айлд төрөх, ямар боловсролтой болох, авьяас, давуу тал, хэзээ чуулганд ирж, үүрэг хүлээж авах, ямар үүрэг гүйцэтгэх гээд бүгдийг нь Бурхан зохицуулдаг, тэдгээрийн цаана Бурханы сайн хүсэл байдаг. Өмнө нь би намайг яагаад үргэлж шилжүүлээд байгааг огт ойлгодоггүй байсан ч сайтар бодож үзээд ингэх нь надад үнэхээр хэрэгтэй байсныг ойлгосон. Ийм туршлага байгаагүй бол нэр хүнд, байр суурийг ямар их хүсдэг байснаа би олж харахгүй, өөрийгөө жаахан өөрчлөгдсөн гэж бодсоор, Сатаны гүн ухаан миний дотор ямар гүн шингэснийг мэдэхгүй, үүнээс болж хэвийн хүний эрүүл ухаанаа алдаж, Бурханыг эсэргүүцдэг болсноо мэдэхгүй, тийм зүйл эрэлхийлсээр байвал таягдан хаягдана гэдгээ ойлгохгүй байх байсан. Үүнийг туулаад би нэр хүнд, байр суурь эрэлхийлдэг ташаа үзэл бодлоо бага зэрэг ойлгож авч, энэ бол зөв зам биш, хүмүүсийг завхруулж, хорлодог Сатаны арга зам гэдгийг ухаарсан. Мөн би өөрийн хэв чанарт зөвөөр хандаж, Бурханы зохицуулалтыг хүлээж авч, дуулгавартай дагаж, байрандаа зогсож чаддаг, эрүүл ухаантай бүтээгдсэн зүйл байх ёстойгоо мэдэж авсан. Ирээдүйд би шилжсэн ч бай, ямар ч үүрэг гүйцэтгэсэн бай, Бурханы дээд эрхийн зохицуулалтад захирагдаж, Бурханы хүслийг эрж хайж, надад зориулан Бурханы зохицуулсан нөхцөл байдал болгонд зохицож, туулж, мэдэрч, ямар нэгэн зүйлийг олж авахыг эрмэлзэж, түүгээр дамжуулан өөрийгөө мэдэж авах хэрэгтэй.


34. Гэр бүлийн сүйрлийн ард

Нөхөр бид хоёр 2012 оны 5-р сард Төгс Хүчит Бурханы эцсийн өдрүүдийн ажлыг хүлээн авсан. Бид хоёр цаг үргэлж хамтдаа Бурханы үгийг уншиж, Бурханыг магтсан магтан дуу дуулж, би үнэхээр аз жаргалтай, сэтгэл хангалуун байлаа. Удалгүй би чуулганд үүрэг гүйцэтгэж, цуглаанд оролцож, сайн мэдээ хуваалцахаар байн байн гардаг болсон. Нөхөр маань намайг үнэхээр дэмждэг байв. Гэвч хожим нь Коммунист Намын дарангуйллаас болоод манай гэр бүлийнхэн Бурханд итгэхэд минь саад хийх гэж оролдож эхэлсэн бөгөөд тэр цагаас хойш бидний нэгэнтээ эв найртай, амар амгалан байсан амьдрал бүрэн сүйрсэн юм.

Нэг өдөр том ах маань над руу утасдаж, засгийн газар Төгс Хүчит Бурханд итгэгчдийн эсрэг ноцтой арга хэмжээ авч, тэднийг баривчлаад, дараа нь шоронд хорих ял оноож байгааг мэдээгээр харсан гэж хэлэв. “Хэрэв нэг итгэгч байвал тэдний хойч үеийнхэнд ч нөлөөлнө. Хүүхдүүд нь их сургуульд элсэн орж чадахгүй, улмаар ажил хийж, сайхан ирээдүйтэй болох нь талаар болно. Чи энэ шашныг үргэлжлүүлэн шүтэж болохгүй" гэж хэлсэн юм. Нөхөр маань сургуульд ажилладаг байсан ба ахын хэлснийг сонсоод санаа нь зовж, “Бурханд итгэх нь сайн хэрэг, гэхдээ Коммунист Нам итгэгчдийг галзуу юм шиг л баривчилж байна. Хүүхдүүдийн маань ирээдүйд ч нөлөөлнө. Би энэ шашныг дахиж шүтмээргүй байна, чи цуглаанд оролцохоо болих ёстой. Хэрэв чи Бурханыг дагахыг хүсвэл зүгээр л гэртээ нууцаар дага” гэж надад хэлэв. Би хариуд нь “Хэрэв би цуглаанд явахгүй бол итгэгч гэж нэрлэгдэж ч болно гэж үү? Би үнэнийг ийм байдлаар сурч мэдэж чадна гэж үү? Бид итгэлээрээ үнэнийг эрэлхийлдэг—энэ бол амьдралын зөв зам. Би цуглаанд явахгүй байж чадахгүй" гэлээ. Намайг бодлоо өөрчлөх янзгүй байгааг хараад манай нөхөр уурласандаа сандал, гар чийдэн барьж аваад эвдчихсэн. Маргааш нь сургуулиасаа ирээд надад “Өнөөдөр сургууль дээр хурал хийсэн. Төгс Хүчит Бурханд итгэгчдийг улс төрийн гэмт хэрэгтэн гэж үзэж, үндэсний хэмжээний томоохон нухчин дарах арга хэмжээний бай болгосон албан ёсны баримт бичгийг Төв Хорооноос гаргажээ. Багш нар болон тэдний гэр бүл шашин шүтэх эрхгүй, шашин шүтлэгтэй нь тогтоогдсон хэнийг ч ажлаас нь хөөж, ажил эрхлэлтийн хар жагсаалтад оруулна. Тэдний үр хүүхдийг коллежид элсүүлэхгүй—ямар ч сургууль тэднийг хүлээж авахгүй гэж байна. Чи шашнаа үргэлжлүүлж болохгүй. Хэрэв хэн нэгэн чамайг олж мэдээд, мэдээлбэл би ажилгүй болж, хүүхдүүдийн маань ирээдүй хохирно. Энэ нь манай гэр бүлийг сүйрүүлэх болно" гэв. Ингэж хэлэхийг нь сонсоод би, нөхрийн маань цалин манай гэр бүлийн зардлыг нөхөхөд хэрэгтэй шүү дээ гэж бодсон. Хэрэв нөхөр минь үнэхээр миний итгэлээс болж халагдвал бид яаж амьдрах билээ? Хүүхдүүд маань их сургуульд орж чадахгүй юм уу ажил олж чадахгүй бол намайг үзэн ядахгүй гэж үү? Эдгээр бодол намайг үнэхээр хямрааж байсан тул би зүрх сэтгэлдээ Бурханыг дуудаж, хүслийг нь ойлгоход чиглүүлэхийг Бурханаас гуйлаа. Залбирсныхаа дараа би Бурханы үгээс нэг зүйлийг бодсон юм: “Хүний хувь тавилан Бурханы гараар удирдуулдаг. Чи өөрийгөө удирдах чадваргүй: Өөрийнхөө төлөө үргэлж яарч, завгүй байдаг мөртөө хүн өөрийгөө удирдах чадваргүй хэвээр л байдаг. Чи хэтийн ирээдүйгээ мэддэг, заяагаа хянаж чаддаг байсан бол бүтээл хэвээр байх байсан гэж үү?” (Үг нь махбодоор илэрсэн номын “Хүний хэвийн амьдралыг сэргээж, түүнийг гайхалтай сайхан хүрэх газарт аваачих нь”). Тунгаан бодож үзээд би хүмүүсийн хувь тавилан бүхэлдээ Бурханы гарт байдгийг олж харсан. Нөхөр маань ямар ажилтай байх нь, хөвгүүд маань ямар ирээдүйтэй байх нь Бурханы дээд эрх, зохицуулалтаас шалтгаална—тийм зүйлс нь хүнээс хамаарах зүйл биш. Би тэдний ажил, ирээдүйг хамгаалахын тулд итгэлээ орхиж чадаагүй. Би ирээдүйгээ Бурханы гарт даатгаж, Бурханы зохион байгуулалтад захирагдахад бэлэн байгаагаа мэдэрсэн. Ингэж бодоод би төдийлөн санаа зовсонгүй, урьдын адил цуглаанд оролцож, үүргээ гүйцэтгэсээр байлаа.

Тэгээд 2013 оны 7-р сарын нэг өдөр би хэдэн эгчийн хамт цуглаан хийж байгаад баривчлагдсан. Тэр орой цагдаагийн газрын Жао ахмад намайг байцааж, “Хэн таныг элсүүлсэн бэ? Танай чуулганы удирдагч хэн бэ?" гэхэд би хариулаагүй. Тэгээд тэр цааш нь “Танай нөхөр бол миний багш. Надад чуулганы тухай бүгдийг хэл, тэгвэл би багшийгаа бодоод гэртээ харихыг чинь зөвшөөрье" гэв. Энэ бол ах эгч нараа худалдаж, Бурханаас урвахад хүргэх гэсэн Сатаны нэг заль мэх—үүнд хууртаж болохгүй гэдгийг би ухаарсан. Би чимээгүйхэн Бурханд ахин дахин залбирч, намайг харж хандаж, гэрчлэлд зогсоход минь туслаач гэж гуйж байлаа. Үүний дараа Жао ахмад надаас юу ч асуусан би тоосонгүй. Эцэст нь тэр намайг хорих өрөөнд буцаан аваачив. Маргааш өглөө нь хотын Олон Нийтийн Аюулгүй Байдлын Албаны ажилтан надаас байцаалт авахаар ирлээ. Тэр хүн нь миний үеэл болохыг хараад би цочив. Намайг хараад манай үеэл уурлан нүд нь бүлтийж, над руу заан “Юу вэ! Та чинь шашин шүтдэг юм уу? Хэзээнээс итгэж эхэлсэн юм бэ? Хэн таныг элсүүлчхэв?" гэхэд би үл тоосон. Тэр Бурханыг доромжилсон өөр хэдэн зүйл хэлснээ, цааш нь үргэлжлүүлэн, “Улсын засгийн газар хэрэв хэн нэгэн Төгс Хүчит Бурханд итгэдэг нь тогтоогдвол тэдний үр удмыг гурван үеэр нь энэ хэрэгт холбогдуулна гэсэн албан баримт бичгийг олон жилийн өмнө гаргасан. Танай том хүү дөнгөж коллеж төгсөөд ажил хайж байгаа, харин бага хүү чинь коллежид орох гэж байна. Та хүүхдүүдийнхээ ирээдүйг бодох хэрэгтэй. Коммунист Нам маш хүчтэй—үүний өмнө Бурханд итгэнэ гэж зүтгэх нь өндгөөр хад хагалах гэж оролдохтой адил. Та үүнийгээ болих хэрэгтэй!" гэсэн. Энэ бүхнийг сонсоод би үргэлжлүүлэн итгэх нь миний хөвгүүдийн ирээдүйд нөлөөлөх нь дамжиггүй гэж бодож байлаа. Би тэдний боловсролд нэлээд их төлбөр төлсөн—хэрэв тэд эцэст нь үнэхээр ажил олж чадахгүй бол тэр олон жилийн цус, хөлс, нулимс хий дэмий байх биш үү? Энэ нь миний хувьд үнэхээр хөөрхийлөлтэй бодол байлаа. Би Бурханд залбирч, зүрх сэтгэлийг минь хамгаалж, Түүний хүслийг ойлгож, юу хийх ёстойгоо мэдэхэд минь намайг чиглүүлээч гэж гуйсан. Дараа нь Бурханы үгийн энэ эшлэл санаанд оров: “Чи энэ ертөнцөд дуугаа хадаан мэндэлсэн тэр мөчөөс өөрийн үүргийг биелүүлж эхэлдэг. Бурханы төлөвлөгөө болон Түүний томилгооны төлөө чи үүрэг ролио биелүүлж, амьдралын аянаа эхэлдэг. Чиний яаж өсөж торнисон, урд чинь чамайг ямар аян хүлээж байгаа нь хамаагүй, Тэнгэрийн зохион байгуулалт, зохицуулалтаас хэн ч зайлж чадахгүй бөгөөд хэн ч өөрийн хувь заяаг хянаж чаддаггүй, учир нь бүх зүйлийг захирдаг Тэр л ийм зүйл хийх чадвартай… Хүний зүрх сэтгэл болон сүнс Бурханы гарт байдаг ба амьдралынх нь бүх зүйлийг Бурханы нүд хардаг. Үүнд итгэх үгүй чинь хамаагүй, амьд ч бай, үхсэн ч бай аливаа бүх зүйл Бурханы бодлын дагуу хувирч, өөрчлөгдөж, шинэчлэгдэн, алга болдог. Энэ бол Бурханы бүх зүйлийг удирддаг арга зам юм” (Үг нь махбодоор илэрсэн номын “Бурхан бол хүний амийн эх сурвалж”). Бурханы үгээс би үнэхээр бүх зүйл Бурханы гарт байдгийг харсан, тэгэхээр миний хөвгүүдийн ирээдүй, хувь заяа ч бас үүнд багтахгүй гэж үү? Хүн амьдралдаа хэр их зовж зүдэрч, ямар ажил хийх нь Бурханаар урьдчилан тодорхойлогддог. Би эдгээр зүйлд санаа зовж болохгүй. Дэлхий дээр хэн нэгний боловсрол, ажил хэчнээн мундаг байсан ч энэ нь тэд сайхан ирээдүй, хувь заяатай байна гэсэн үг биш юм. Итгэлгүйгээр, Бурханы авралыг хүлээн авахгүйгээр хүн зүгээр л гамшиг тохиолдоход амиа алдаж, ирээдүй гээд байх юмгүй болно. Бурханы өмнө ирж, үнэнийг хүлээн авч, Бурханаар авруулах нь үнэхээр хэтийн ирээдүй, хүрэх газартай болох цорын ганц арга зам юм. Тиймээс би үеэлдээ "Миний хөвгүүдийн ирээдүй ямар байх нь тэдний хувь заяа—энэ нь хэн нэг хүнээс хамаарахгүй. Би Бурханд итгэж, үнэнийг эрэлхийлдэг. Энэ бол зөв зам, би үүнийг бүрэн дагана. Надад зөвлөгөө өгөх гэж төвөг удах хэрэггүй!" гэсэн. Бурханд итгэхдээ хэчнээн шийдэмгий байгааг минь хараад манай үеэл хариу хэлсэнгүй. Тэд намайг тэнд нэг өдөр, нэг шөнө байлгаж байгаад гэрт минь буцаалаа.

Гэртээ орж ирэнгүүт нөхөр маань сандал аваад намайг цохих гэж байтал том хүү маань болиулав. Нөхөр маань намайг харааж зүхээд “Чиний итгэлээс болж би бүрмөсөн шившиг боллоо, хөвгүүдийн маань ирээдүй эрт орой хэзээ нэгэн цагт чамаас болж сүйрнэ. Хэрэв чи итгэсэн хэвээр байвал би чамайг үхтэл чинь зодно шүү!" гэсэн. Тийм байдалтай байхыг нь хараад, “Бидний хосын харилцаа ямар нэг бодит бэрхшээлтэй тулгарахад яалт ч үгүй хэтэрхий сул байна даа. Би итгэлээсээ болоод баривчлагдаж, энэ нь нөхрийн минь хувийн ашиг сонирхол, нэр хүндэд нөлөөлөхөд тэр намайг зодно гэж сүрдүүлж байна. Эхнэр нөхрийн хайр ийм байдаг гэж үү?” гэж бодогдсон юм. Тэр үед эмэгтэй дүү маань манай гэрт байсан бөгөөд ярианд оролцож, “Та зүгээр л итгэхээ больчихож болохгүй юм уу? Хэрэв та энэ хэвээрээ байвал хөвгүүдийнхээ ирээдүйг сүйрүүлнэ шүү дээ!" гэв. Би тэдэнд “Миний хийдэг зүйл бол цуглаанд оролцож, Бурханы үгийг унших. Энэ бол амьдралын зөв зам—би ямар ч буруу зүйл хийгээгүй байхад яаж энэ нь миний хүүхдүүдийн ирээдүйг эрсдэлд оруулна гэж? Итгэгчдийг дарангуйлж, гэр бүлийг нь үе удмаар нь хоморголон оруулдаг нь Коммунист Нам. Хэрвээ манай хүүхдүүд ирээдүйд ажил олж чадахгүй бол энэ нь Коммунист Намаас болж буй хэрэг. Та нар яагаад зөв бурууг ялгаж чаддаггүй юм бэ?" гэсэн юм. Тэгтэл эрэгтэй дүү минь манай нөхөр лүү утасдаж, “Эгч тэр шашнаа дагасаар байвал зүгээр л хөлийг нь хуга цохь. Тэгээд тэр цуглаандаа яаж очихыг нь харья л даа" гэсэн. Эхнэр нь бас харгисаар “Хэрвээ тэр хэвээрээ байвал үхтэл нь зод. Манай гэр бүлийнхэн тантай тооцоо хийх гэж оролдохгүй" гэхэд зүрх сэтгэл минь хөрөх шиг болов. Гэрийнхэн маань намайг ойлгоно гэж би бодож байсан. Тэд Коммунист Намыг сонсож, зөвхөн өөрсдийнхөө ашиг сонирхлыг хамгаалахын тулд ийм цэвдэг болж, Бурханд итгэхэд минь саад хийхийн тулд намайг үхсэн ч, сэхсэн ч тоохгүй гэж би хэзээ ч төсөөлөөгүй. Тэдний хүн чанар хаачив? Маргааш нь ах маань манай нөхөр лүү утасдаж, “Хэрвээ манай дүү шашнаа дагасаар байвал бид дүүгээсээ харилцаагаа тасална. Хэрэв чи салмаар байвал би чамайг дэмжинэ. Тэрэнд юу ч битгий үлдээ, хөөгөөд явуул. Дараа нь яаж амьдрахыг нь харья л даа" гэв. Үд дундын үед манай үеэл цагдаагийн машинтай ирээд нөхөрт маань намайг сайн харж, Бурханд битгий итгүүл, эс тэгвээс гэр бүл чинь бүгдээрээ хэрэгт холбогдоно гэлээ. Нөхөр маань надад "Үр хүүхэд, энэ гэр бүлийнхээ төлөө чи өнөөдөр үеэлийнхээ нүд рүү харж байгаад итгэлээ орхиж байна гэж мэдэгд" гэсэн. Харин би түүнд “Бурханыг дагах нь зөв, бас зохистой. Би итгэлээ орхихгүй” гэж хэлэв. Тэр намайг бодлоо өөрчлөх янзгүй байгааг хараад ууртайгаар "Хэрвээ чи Бурханд итгэнэ гэж зүтгээд, хүүхдүүдийн минь ирээдүйг үл тоомсорловол би чамаас сална" гээд, гэрлэлт цуцлуулах гэрээ авчирч, намайг гарын үсгээ зур гэж хэлсэн. Тэр гэрээнд намайг юу ч авахгүйгээр гэрээс явна гэсэн байв. Бид хоёр гэр орноо босгох гэж маш их шаргуу ажилласан—хэрэв би гар хоосон явбал яаж амьдрах билээ? Гэхдээ дараа нь би, хүн ​​амьдралдаа хэр их зовж шаналахыг Бурхан аль хэдийн тодорхойлсон байдаг, юу ч боллоо гэсэн Бурханд итгэхээ больж болохгүй, харин ч итгэлээ хадгалж, үнэнийг үргэлжлүүлэн эрэлхийлэх ёстой гэж дахиад бодсон. Би гарын үсэг зурах гэж байтал манай нөхөр бууж өгөх бодолгүй байгааг минь хараад “Тэгвэл салахгүй байя. Хэрэв чи Бурханд итгэмээр байвал би чамайг болиулж чадахгүй. Зүгээр л итгэ” гэж хэлсэн. Нөхөр минь ингэж хэлсэн ч бодит байдал дээр намайг улам хянаж эхлэв. Гэртээ тэр намайг "Бурхан" гэдэг үгийг хэлэхийг зөвшөөрөхгүй, дургүй зүйлийг нь хэлэх болгонд намайг цохидог байлаа. Тэгээд амралтаараа хаашаа ч явахаа больж, зүгээр л гэртээ үлдээд намайг хардаг болов. Намайг Бурханы үг уншиж байхыг харах үедээ номыг надаас шүүрч аваад, "Хэрэв үүнийг дахиад нэг удаа харвал би Бурханы үгийн номыг чинь шатаана шүү!" гэсэн. Хэсэг хугацаанд би гарч цуглаанд оролцож, ах эгч нартай харилцаж, гэртээ Бурханы үгийг уншиж чадаагүй. Надад ямар ч эрх чөлөө байгаагүй.

Нэг орой би Бурханы үгийг уншихаар унтлагын өрөөндөө сэмхэн ортол нөхөр гэнэт орж ирээд, "Чи үүнийг дахиад уншиж зүрхэлнэ гэнэ ээ! Хэрэв чи дахин баривчлагдах юм бол миний ажил, хүүхдүүдийн минь ирээдүй сүйрнэ! Коммунист Нам юу ч хийж чадна" гэж түрэмгий байдлаар хэлэхэд нь би “Би зүгээр л Бурханы үгийг уншиж байна шүү дээ. Энэ чиний болон хөвгүүдийн маань ирээдүйд яаж нөлөөлнө гэж?" гэсэн. Хачирхалтай нь, тэр гүйж ирээд хүзүүг минь хоёр гараараа багалзуурдаж, шахаад "Би чамайг боогоод алчихъя л даа" гэсэн. Надад мултрах хангалттай хүч байгаагүй, би ямар ч үг хэлж чадаагүй. Намайг амьсгалахаа болиод, бүр хөдлөхгүй болтол тэр тавиагүй. Би амьсгал давчдаж, сэтгэл санааны хувьд маш их шаналж байлаа. Хятадад итгэгч байх, зөв ​​замаар явах нь хэтэрхий хэцүү юм шиг надад санагдаж байв. Би Коммунист Намд баривчлагдсан, манай гэр бүлийнхэн надад саад хийж, би дахиж үүргээ гүйцэтгэж чадахгүй болсон, гэтэл одоо бүр Бурханы үгийг унших эрхээ хасууллаа. Миний амьдралд ямар утга учир үлдэв? Надад зүгээр л үхсэн нь дээр юм шиг санагдаж, нөхрийнхөө сахлын хутгыг шүүрч аваад бугуйгаа зүсэж, амиа хорлохоор төлөвлөж байтал Бурханы үгийн энэ хэсэг гэнэт санаанд орлоо: “Өнөөдөр ихэнх хүмүүст тийм мэдлэг байдаггүй. Тэд зовлон үнэ цэнгүй, дэлхий ертөнц өөрсдийг нь хаясан, ар гэрийнх нь амьдрал төвөгтэй, өөрсдийг нь Бурхан хайрладаггүй, хэтийн ирээдүй нь бүрхэг гэж итгэдэг. Зарим хүний зовлон дээд цэгтээ хүрэхэд тэдний бодол үхэл рүү ханддаг. Энэ бол Бурханыг гэх жинхэнэ хайр биш; тийм хүмүүс бол хулчгарууд, тэд ямар ч хатуужилгүй, сул дорой, хүчин мөхөс! Хүн Өөрийг нь хайрлаасай хэмээн Бурхан хүсэмжилдэг, гэвч хүн Түүнийг хайрлах тусам хүний зовлон улам ихэсдэг бөгөөд хүн Түүнийг хайрлах тусам хүний шалгалт улам ихэсдэг… Тиймээс эцсийн энэ өдрүүдэд та нар Бурханд гэрчлэл хийх ёстой. Зовлон чинь хэчнээн их байх нь хамаагүй, та нар бүр эцсийг нь хүртэл алхах ёстой, эцсийн амьсгалаа авч байхдаа ч Бурханд үнэнч байж, Бурханы зохицуулалтад захирагдсаар байх ёстой; энэ нь л Бурханыг үнэхээр хайрлаж байгаа хэрэг бөгөөд энэ нь л хүчтэй, цангинасан гэрчлэл юм” (Үг нь махбодоор илэрсэн номын “Зовлонт шалгалтыг туулснаар л Бурханы хайр татам байдлыг мэдэж болно”). Бурханы үг цагаа олж намайг сэрээсний ачаар би тийм тэнэг үйлдэл хийгээгүй. Би хүчирхийллийг тэвчиж чадалгүй, өрөвдөлтэй, тарчлаантай байсан учраас амиа хорлохыг хүссэн. Би ямар хулчгар байв аа. Би маш итгэлгүй байсан, надад ямар ч гэрчлэл байгаагүй. Хүмүүс шаналал, зовлон зүдүүр туулахдаа Өөрт нь итгэх итгэлээ алдахгүй, Өөрийнх нь төлөө гэрчлэлд зогсож чадна гэж Бурхан найддаг. Би үхсэн бол яаж гэрчлэл хийх юм бэ? Би Сатаны доог тохуу болох биш үү? Үүнийг ухаараад, нөхөр, хамаатан садан маань намайг яаж хавчиж, ирээдүйд Бурханд итгүүлэхгүй байхыг хичээсэн ч, хэчнээн их зовж шаналсан ч, эцсийн ганц амьсгал үлдсэн л бол би сайхан амьдарч, эцсээ хүртэл Бурханыг дагана гэж шийдсэн. Гэвч баривчлагдсаны дараа цагдаа нар хянаж, гэр бүлийнхэн маань дарамталж байсан тул би гурван жил чуулганы амьдралаар зөв амьдарч чадаагүй. Би Бурханы үгийг нууцаар уншихын тулд аавынхаа гэрт сэмхэн очих хэрэгтэй болдог байв. Тэгээд эцэст нь 2016 оны зун ах эгч нартай холбоо тогтоож, чуулганы амьдралаа сэргээж, дахин үүрэг гүйцэтгэх боломжтой болсон.

Нөхөр маань намайг хэдэн жил хавчсаар байсан. Нэг удаа намайг цуглаанаас буцаж ирэхэд манай нөхөр намайг ахын маань гэрт аваачсаныг санаж байна, тэнд түүнтэй хамт миний хоёр ах эхнэрүүдтэйгээ байхыг би харсан—тэд бүгдээрээ над руу муухай харцгааж байлаа. Тэд намайг дахин итгэлээ орхихыг албадах гэж оролдоно гэдгийг би мэдэж байсан тул чимээгүй залбирч, тэд надад юу ч хийсэн байсан тэдний эрхшээлд автахгүйн тулд намайг замчлахыг Бурханаас гуйсан юм. Том ах над руу муухай хараад, “Коммунист Нам бол шашингүй үзэлтэй. Энэ олон жилийн турш шашны итгэл үнэмшлийг нухчин дарсаар ирсэн, хэн ч үүнийг өөрчилж чадахгүй. Намын засаглал дор Бурханд итгэвэл чи баривчлагдахаас гадна гэр бүлийнхнээ ч татан оруулна. Чи зүгээр л гай дуудаад байгаа юм биш үү?" гэхэд хүргэн ах маань араас нь “Манай хүү коллежид элсэх шалгалт өгч, улс төрийн байдлын хүснэгт бөглөх шаардлагатай болоход гэр бүлийн гишүүдээс шашин шүтлэгтэй хүн байгаа эсэхийг асуусан байна лээ. Цагдаа нар Төгс Хүчит Бурханд итгэдэг тухай бүртгэлийг чинь олж мэдээд, хүүг минь тэнцүүлээгүй. Би холбоо сүлбээгээ ашиглаж, хүмүүст бэлэг сэлт өгөх хэрэгтэй болсон—өчнөөн юм болж байж арай гэж нэг юм саяхан орсон. Хятадад хэрэв хэн нэгэн Төгс Хүчит Бурханд итгэдэг бол гэр бүл нь тэр чигтээ чирэгддэг. Чи итгэлээ орхих хэрэгтэй!" гэж хэлсэн. Тэгтэл эрэгтэй дүү маань надаас “Та гэр бүл, хөвгүүдийнхээ ирээдүйн талаар бодож болдоггүй юм уу? Бурханд итгэхээ боль! Та шашнаа орхивол яана гэж? Таныг хөнөөх юм уу?" гэхэд би тэдэнд “Та нар ирээдүй, хувь заяа гэж юу болохыг мэдэх юм уу? Сайн ажилтай, сайхан хоол, хувцас хунартай байгаагаа сайхан ирээдүйтэй байна гэж та нар бодож байна уу? Гай гамшиг байнга нэмэгдсээр байна, итгэгч биш хүн бүр үүнд өртөнө. Зөвхөн Бурханд итгэж, Бурханаар авруулсан хүмүүс л үлдэж, сайхан ирээдүй, хувь заяатай байх болно” гэсэн. Нөхөр маань хариуд нь “Би хожим юу болохыг мэдэхгүй, харин зөвхөн өмнө минь байгаа зүйлийг л харж байна. Коммунист Намын одоо явуулж буй бодлого энэ—хэрэв чи итгэгч бол тэд чамайг баривчилж, ажилгүй болгон, гэр бүлийг чинь ч татан оролцуулна. Энэ олон жилийн турш тэдний энэ бодлогыг хэн ч өөрчилж чадаагүй, тэд биднээс хамаагүй хүчтэй! Зүгээр л итгэхээ боль! Энд хүн бүрийн өмнө болино гэдгээ хэл" гэсэн. Нөхрийг минь үгээ хэлж дуусмагц бусад нь намайг Бурханд дахиж итгэхгүй бай гэж шавдуулж, элдэв янзын юм хэлж эхлэв. Бид өнөр өтгөн, аз жаргалтай гэр бүл байсан ч Коммунист Намын дарангуйлал бүх зүйлийг эмх замбараагүй болгосон. Нөхөр маань намайг байнга цохиж, над руу орилж хашхирч, бид нэг ч өдөр тайван байсангүй. Энэ хэзээ дуусах юм бол? Би улам хямарч байсан тул Бурханд хандан залбирч, дараа нь Бурханы үгийн дараах хэсгийг бодов: “Чи үнэний төлөө зовлон зүдүүр туулах ёстой, үнэний төлөө өөрийгөө зориулах ёстой, үнэний төлөө доромжлол амсах ёстой, илүү их үнэнийг олж авахын тулд илүү их зовлон амсах ёстой. Энэ нь чиний хийх ёстой зүйл юм. Амар амгалан гэр бүлийн амьдралын төлөө чи үнэнийг хаях ёсгүй ба түр зуурын таашаалын төлөө өөрийн амьдралын нэр хүнд, ёс жудгийг алдах ёсгүй. Чи сайн сайхан, үзэсгэлэнтэй бүхнийг эрэлхийлж, илүү утга учиртай амьдралын замыг эрэлхийлэх ёстой. Хэрвээ чи энгийн дорд амьдралаар амьдардаг ба ямар ч зорилгыг эрэлхийлдэггүй бол амьдралаа дэмий үрж байгаа хэрэг биш гэж үү? Чи тийм амьдралаас юу олж авч чадах юм бэ? Чи нэг үнэний төлөө бие махбодын бүх таашаалыг орхих ёстой ба багахан таашаалын төлөө бүх үнэнийг хаях ёсгүй. Иймэрхүү хүмүүст ямар ч ёс жудаг, нэр хүнд байдаггүй; тэдний оршин тогтнолд ямар ч утга учир байдаггүй!” (Үг нь махбодоор илэрсэн номын “Петрийн туршлага: гэсгээлт, шүүлтийн талаарх түүний мэдлэг”). Бурханы үг Түүний хүслийг ойлгоход надад тусалсан. Би Бурханыг тууштай дагаж, үүргээ гүйцэтгэж, үнэнийг эрэлхийлэх замаар явж байлаа. Манай гэр бүлийнхэн мөнгө, нэр хүнд хөөцөлдөж байсан юм. Бид хэд хоёр өөр замаар явж байсан бөгөөд манай гэр бүл нуран унах нь дамжиггүй байсан. Үнэнийг олж авахын тулд би тэр зовлонг хүлээн авах ёстой боллоо. Энэ нь утга учиртай байсан. Би гэр бүлийнхээ төлөө итгэлээ орхиж чадаагүй. Тиймээс би тэдэнд “Төгс Хүчит Бурхан бол хүн төрөлхтнийг аврахаар ирсэн жинхэнэ Бурхан, Аврагч гэдэгт би итгэлтэй байна. Би яавч итгэлээ орхихгүй!" гэхэд тэд миний бодлыг өөрчлөх аргагүйг хараад бүгд явцгаасан.

Нэг орой цуглаан тараад гэртээ ирэхэд нөхөр маань ширээ дэрлээд, согтуу уйлж байв. Тэр “Чи өдөр бүр цуглаанд явахаар гардаг. Хэрэв дахиад баривчлагдвал чамаас болж манай гэр орон хэзээ сүйрэхийг хэлж мэдэхгүй" гэж хэлээд ууртайгаар ширээг хөмөрч, нэг гараараа хувцаснаас минь зуураад, нөгөө гараараа намайг алгадсан. Амьсгаа ч авч амжаагүй байтал намайг угаалгын өрөөний шал руу хүчтэй түлхэж, толгой руу минь хүчтэй цохиод, "Итгэлээ орхи! Би өнөө орой бүх зүйлийг гаргуунд нь гаргахад бэлэн байна—чамайг үхтэл чинь зодно шүү. Тэгээд ч танай гэр бүлд чиний үхэх, сэхэх нь хамаагүй" гэж аймшигтайгаар хэллээ. Цохиулснаас болоод миний толгой эргэж, нүд бүрэлзэв. Тэр намайг шатаар дээш нь чирээд, "Хэрвээ чи унаж үхвэл би чиний цогцсыг шатааж, үнсийг чинь гол руу цацна" гээд намайг түлхэж унагасан. Ингэж хэлэхийг нь сонсоод би үнэхээр айж, Бурханд ахин дахин залбирч байлаа. Бурханы хамгаалалтын ачаар би эцсийн мөчид хашлага дээрх утсыг шүүрэн авч, шатнаас унахаас аврагдав. Тэгтэл манай бага хүү ирээд нөхөрт маань “Та чинь архи уугаад ухаанаа алдчихаа юу? Ээж итгэлээрээ ямар ч буруу зүйл хийгээгүй. Та яагаад ээжийг цохиж байгаа юм бэ?" гэхэд хариуд нь манай нөхөр: "Би цохихыг хүсэхгүй байгаа ч ээж чинь дахиад баривчлагдвал чи ахтайгаа хамт дуусна. Надад ямар ч сонголт алга" гэсэн. Хүү минь хажууд байсан учраас манай нөхөр намайг цохиж зүрхлээгүй, харин зүгээр л шилэн ширээ авч, хана руу шидэж хагалаад өрөөг бүхэлд нь хагархай шилээр дүүргэж орхив. Хожим нь би үүнийг Бурханы үгээс уншсан: “Итгэгчид, үл итгэгчид нь хоорондоо таарамжгүй; харин ч нэг нэгнийхээ эсрэг байдаг” (Үг нь махбодоор илэрсэн номын “Бурхан хүн хоёр амралтад хамт орох болно”). Би дахин бодож үзээд, нөхөр маань эхэндээ Бурханд итгэдэг байсан ч тэр нь зөвхөн ерөөл хүртэхийн төлөө байж гэдгийг зүрх сэтгэлдээ мэдсэн. Манай нөхөр жинхэнэ итгэгч байгаагүй. Бурханд итгэх нь өөрийнх нь болон манай хөвгүүдийн хэтийн ирээдүйд нөлөөлнө гэдгийг сонсоод тэс өөр болсон. Итгэлээ орхиод зогсохгүй намайг Бурханд итгэхгүй байлгах гэж оролдсон. Намайг болиулж чадахгүй байх үедээ надад харгис хэрцгий хандаж, миний итгэл өөрийнх нь хувийн ашиг сонирхолд нөлөөлж байсан учраас дайсан мэт хандаж эхэлсэн. Нөхөр маань мөн чанартаа үнэнийг үзэн ядаж, Бурханыг үзэн яддаг гэдгийг би олж харсан. Тэр өөрийнхөө амьдралыг хамгаалахын тулд Коммунист Намыг дагаж байлаа; тэр дэлхий ертөнцийн ирээдүй, ашиг сонирхлыг эрэлхийлж байхад би Бурханд итгэж, үнэнийг эрэлхийлж, амьдралын зөв замаар явж байсан—бид хоёр өөр замаар явж байлаа. Манай нөхөр болон манай гэр бүлийн бусад хүн намайг итгэлээс минь болж ингэж хавчиж байгаа нь тэд ёрын муу уг чанар, мөн чанартай, Бурханы эсрэг байгааа гэдгийг тодорхой харуулсан. Нөхөр маань цуглаанд явж байсан болохоор Төгс Хүчит Бурхан бол жинхэнэ Бурхан гэдгийг мэдэж байсан. Би сайн мэдээг хамаатан садантайгаа хуваалцаж, тэдэнд Бурханы маш олон үгийг уншиж өгсөн ч тэдний хэн нь ч итгэгч болоогүй бөгөөд миний итгэл ашиг сонирхлыг нь хөндөх мөчид тэд Коммунист Намыг дагаж, намайг хавчиж, холбоогоо таслах тухай ярьсан. Тэд ямар төрлийн хайртай хүмүүс байв аа? Тэд Коммунист Намын талд орж, Бурханы эсрэг ажилладаг, тэр чигтээ Сатаны хамсаатнууд байв. Бурхан одоо махбод болж, үнэнийг илэрхийлж, хүн бүрийн уг чанар, мөн чанарыг илчилж байгаа нь намайг гэр бүлийнхнээсээ өөр замаар явж байгааг харуулсан—итгэгчид болон шүтлэггүй хүмүүс бол өөр төрлийн хүмүүс. Энэ бүхнийг ухаарснаар надад тийм ч их дарамттай санагдаагүй, харин ч чөлөөлөгдөх мэдрэмж төрсөн.

Би дараа нь Бурханы үгийн энэ хэсгийг уншлаа: “Олон мянган жилийн турш энэ нь бузрын газар байсаар ирсэн. Энэ нь тэвчихийн аргагүй бохир заваан, зовлон зүдүүрээр дүүрэн бөгөөд сүг сүнснүүд хаа сайгүй тархан, залилан мэхэлж, ул үндэсгүй буруутгаж,1 балмад догшин, хорлонтой байж, энэхүү чөтгөрт хотыг гишгэчин, цогцоснуудыг тараан хаяж орхидог; илжирсэн өмхий үнэр газар нутгийг бүрхэж, агаарт шингэдэг бөгөөд хатуу чанд хамгаалагдсан2 байдаг. Тэнгэрээс цааших дэлхий ертөнцийг хэн харж чадах билээ? Диавол хүний биеийг бүхэлд нь чанга хүлж, хоёр нүдийг нь халхалж, амыг нь бат хамхидаг. Диаволуудын хаан өнөөг хүртэл хэдэн мянган жилийн турш догшин ширүүн авирлангаа нэвтрэхийн аргагүй чөтгөрүүдийн өргөө мэт чөтгөрт хотыг нүд салгалгүй харсаар байдаг; тэр хооронд, энэхүү сүрэг манаач нохой нь догшин харцаар ширтэж, Бурхан мэдээгүй байхад нь барьж аваад, бүгдийг нь устгаж, амар тайван, аз жаргалтай газаргүй болгоно гэдгээс гүнээ айж байдаг. Чөтгөрт хотын ийм хүмүүс яаж ер нь Бурханыг харсан байж чадах юм бэ? Тэд ер нь Бурханы энхрийлэл, хайр татам байдлыг амссан гэж үү? Хүний ертөнцийн хэрэг явдлын талаар тэд юу мэдэх юм бэ? Бурханы тэсэж ядсан хүслийг тэдний хэн нь ойлгож чадах юм бэ? Тэгвэл, бие махбодтой болсон Бурхан бүрмөсөн нуугдмал хэвээр үлддэгт гайхах юмгүй: Өршөөлгүй, догшин хэрцгий чөтгөрүүдтэй ийм харанхуй нийгэмд, нүд цавчилгүй хүмүүсийг хөнөөдөг диаволын хаан яаж хайр татам, эелдэг зөөлөн, бас ариун Бурханы оршин тогтнолыг тэвчиж чадах юм бэ? Бурханы ирэхийг магтан сайшааж, уухайлж яаж чадах юм бэ? Энэ боолууд! Тэд сайхан сэтгэлийг үзэн ядалтаар хариулдаг, мөн аль эртнээс Бурханыг басамжилсан, Бурхантай зүй бусаар харьцдаг, туйлын харгис хэрцгий бөгөөд Бурханыг өчүүхэн төдий ч анхаардаггүй, тонуул дээрэм хийдэг, мөс чанараа бүгдийг нь алдсан, мөс чанараа үл тоож, гэм зэмгүй хүмүүсийг мэдрэлгүй байдал руу уруу татдаг. Эртний өвөг дээдэс үү? Хайртай удирдагчид уу? Тэд бүгд Бурханыг эсэргүүцдэг! Тэд тэнгэрийн доорх бүхнийг түнэр харанхуй, эмх замбараагүй болгосон! Шашны эрх чөлөө юу? Иргэдийн хууль ёсны эрх, ашиг уу? Тэдгээр нь бүгд нүглээ нуух заль мэх юм!” (Үг нь махбодоор илэрсэн номын “Ажил ба оролт (8)”). Бурханы үг үнэхээр бодитой. Коммунист Нам засгийн эрх барьж байгаа нь Сатан, диавол эрх барьж байгаа хэрэг. Энэ нь Бурханыг жигшдэг бөгөөд хүмүүс Бурханд итгэж, Бурханыг дагахыг тэвчиж чаддаггүй. Энэ нь хүмүүсийн дагаж, шүтдэг цорын ганц зүйл байхыг хүсдэг. Коммунист Нам шашин шүтэх эрх чөлөөний далбаа намируулж байгаа мэт дүр эсгэдэг ч итгэгчдийг улайран дарангуйлж, нууцаар баривчилж, итгэгчдийн гэр бүлийг олон үеэр нь хоморголдог. Тэр ч байтугай үнэнийг мэдэхгүй хүмүүсийг төөрөгдүүлж, Хятадын ард түмнийг босгож, итгэл үнэмшилтэй хүмүүсийг эсэргүүцүүлэхээр цуу яриа, худал хуурмаг зохиодог. Маш олон хүн Коммунист Намын тоглоом болж, дарлуулан мөлжигдсөн ба Намыг даган Бурханыг үгүйсгэж, эсэргүүцэж, итгэгчдийг дарангуйлдаг. Тэд бүгд Коммунист Намтай хамт мөхөлтэйгөө нүүр тулна—Бурхан тэднийг шийтгэж, ор мөргүй болгоно. Бид өмнө нь аз жаргалтай гэр бүлтэй байсан ч Коммунист Намын дарангуйлал, баривчилгаанаас болоод тэд асуудалд орохоос айж, намайг ч дарамталж эхлэн, Сатаны хэрэгсэл болсон. Би Коммунист Намын үнэнийг үзэн ядаж, Бурханыг үзэн яддаг ёрын муу мөн чанарыг тодорхой харж, зөвхөн Бурхан л хүнийг жинхэнээсээ хайрладаг гэдгийг бас олж харсан. Бурханы үг л намайг ахин дахин удирдан чиглүүлж, надад итгэл өгч, үнэнийг ойлгуулж, Сатаны заль мэхийг харуулсан юм. Нөхөр маань миний итгэлд саад болох гэж оролдсоор байгаа ч би цаашид эрхшээлд нь автахгүй. Би үргэлжлүүлэн цуглаанд явж, үүргээ гүйцэтгэсээр байгаа, Бурханыг дагах шийдвэрээ бүр ч батжуулсан. Би чин сэтгэлээсээ Бурханд талархаж байна!

Тайлбар:

1. “Ул үндэсгүй буруутгах” гэдэг нь хүмүүсийг хорлодог диаволын арга барилыг хэлж байна.

2. “Хатуу чанд хамгаалагдсан” гэдэг нь хүмүүсийг зовоон шаналгадаг диаволын арга тун хэрцгий бөгөөд хүмүүсийг хөдөлж чадахаа больтол нь асар их хянадаг гэдгийг илтгэдэг.


35. Бусдад хүлээцтэй хандахын цаана байдаг зүйл

Өмнөд Солонгос, Фан Ган

Хэдэн сарын өмнө удирдагч Коннор ах бид хоёрыг усалгааны ажил хариуцуулахаар томилов. Хэсэг хугацааны дараа ах ажил дээрээ их ачаа үүрэхгүй, хүмүүстэй нөхөрлөж, асуудалд нь хурдан туслахгүй, ажлын хэлэлцүүлэгт сайн оролцохгүй байгааг би анзаарав. Удирдагч надад Коннор хайнга, хариуцлагагүй байгаа тул түүнтэй нөхөрлөх хэрэгтэй гэж хэлсэн. Би ах завгүй байгаад зарим нэг ажлыг хойш тавьсан байх, ямар огт юм хийхгүй байгаа биш дээ, ахаас хэт ихийг шаардах хэрэггүй, нөхөрлөөгүй асуудлыг нь би зохицуулахад болно гэж бодов. Тэгээд би түүний ажилд гарч байгаа асуудлыг нягталсангүй. Хэсэг хугацааны дараа ах эгч нарт зориулсан нэг цуглааны өмнө би Коннорт нөхөрлөлд тохиромжтой Бурханы үгийг олж, цуглааныг илүү өгөөжтэй болгохын тулд тэдний асуудал, бэрхшээлийг эхлээд урьдчилж олж мэдээрэй гэж сануулав. Хожим нь би зарим нэг ах эгчээс Коннор тэдний байдал, бэрхшээлийн талаар асуусан эсэхийг лавлахад тэд бүгдээрээ үгүй гэж хариулсан. Ах надад үнэхээр хариуцлагагүй санагдлаа. Бусад хүн үүргээ гүйцэтгэхдээ маш их бэрхшээлтэй тулгарч, алдаа дутагдал гаргаж, илүү их тусламж, нөхөрлөл хэрэгтэй байхад ах тэрийг нухацтай авч үзэхгүй, үнэхээр хайхрамжгүй байжээ! Энэ удаа заавал асуудлыг нь хэлэх нь Тэгснээ би хэрэв ах хүлээн авахгүй, хэт их шаардлага тавьж байна гээд миний эсрэг өрөөсгөл хандлагатай болбол намайг бусдад хэтэрхий хатуу ханддаг, цэвдэг сэтгэлтэй гэж харагдуулах биш үү? Бас Коннор залуу хүн болохоор махан биеийн тав тухыг анхаардаг байх. Заримдаа би ч бас назгайрч, тав тухыг анхаардаг болохоор хэт ихийг шаардах хэрэггүй, би өөрөө үүнийг зохицуулж чадна. Өөртөө хатуу, бусдад зөөлөн байх хэрэгтэй. Би жаахан завгүй болж, амралтаа хасахад болно гээд Коннортой нөхөрлөж, асуудлыг нь хэлж өгөөгүй юм. Би бусад ажилд ч бас ингэж ханддаг байсан. Хэн нэгний ажил сайнгүй байгааг хараад юунаас болсон, яаж шийдэх талаар олж харахыг хичээхгүй, харин зүгээр л тэвчиж, хүлцэнгүй байдаг байсан. Заримдаа хэн нэгний ааш авирт маш их ундууцаж, уурласан ч тэвчээд өнгөрдөг байв. Би “Зүгээр орхи, тэд чадах зүйлээ л хийг, үлдсэнийг нь өөрөө хийе” гэж боддог байсан. Хэсэг хугацааны дараа ах эгч нар асуудалдаа туслуулахыг хүсэж намайг эрж хайв. Тэд намайг дээгүүр бодож байгааг хараад би дургүйцэж, эвгүйцээгүй. Би, бусадтай харилцахдаа байнга өө эрж, хэнтэй ч ажиллаж чаддаггүй биш, харин өөртөө хатуу, бусдад хүлээцтэй байдаг хүнийг хүн чанар сайтай гэж байнга боддог байлаа.

Тэгтэл нэг өдөр “өөртөө хатуу, бусдад хүлээцтэй” байх талаар Бурханы үгээс уншаад би өөрийгөө өөрөөр харсан юм. Төгс Хүчит Бурхан ингэж хэлсэн байдаг: “‘Өөртөө хатуу, бусдад хүлээцтэй ханд’—энэ хэллэг ямар утгатай вэ? Энэ нь чи өөртөө хатуу шаардлага тавьж, бусад хүмүүст зөөлөн хандах ёстой гэсэн үг, тэгснээр тэд ямар өгөөмөр, уужуу сэтгэлтэй болохыг чинь харж чадна. Тэгвэл хүмүүс яагаад ингэх ёстой гэж? Үүгээрээ юунд хүрэх зорилготой вэ? Үүнийг хийх боломжтой юу? Энэ нь үнэхээр хүмүүсийн хүн чанарын төрөлхийн илэрхийлэл мөн үү? Үүнийг хэрэгжүүлэхийн тулд чи хэр их буулт хийх ёстой вэ? Чи хүсэл, шаардлагаас ангид байж, өөрийгөө бага баясгаж, арай илүү зовж, илүү их төлөөс төлж, их хөдөлмөрлөх ёстой, тэгж байж бусад хүмүүс ядарч зүдрэх шаардлагагүй болно. Бусад хүмүүс гоншигнож, гомдоллох юм уу тааруу ажиллавал чи тэднээс хэт ихийг шаардах ёсгүй—ерөнхийдөө энэ нь хангалттай. Хүмүүс үүнийг сүрлэг ёс зүйн тэмдэг гэж үздэг—гэхдээ энэ нь яагаад Надад худал сонсогддог вэ? Энэ худлаа биш гэж үү? (Энэ худлаа.) Ердийн нөхцөлд эгэл жирийн хүний хүн чанарын төрөлхийн илэрхийлэл нь өөртөө хүлээцтэй, бусдад хатуу хандах явдал байдаг. Энэ бол баримт. Хүмүүс өрөөл бусдын асуудлыг ухамсарлаж чаддаг—‘Энэ бол биеэ тоосон хүн! Тэр бол муу хүн! Энэ бол аминч хүн! Тэр хүн үүргээ биелүүлэхдээ хайхрамжгүй, хааш яаш! Энэ хүн их залхуу!’ гэж хэн нэгэн нь хэлнэ—харин дотроо тэд ‘Би жаахан залхуу байсан ч яах вэ дээ. Би сайн хэв чанартай. Хэдий залхуу ч бусдаас илүү сайн ажилладаг’ гэж боддог. Тэд бусдаас алдаа олж, өө эрэх дуртай байдаг ч өөрсдөдөө хүлээцтэй, аль болох найрсаг ханддаг. Энэ нь тэдний хүн чанарын төрөлхийн илэрхийлэл биш гэж үү? (Мөн.) Хэрэв хүмүүсээс ‘өөртөө хатуу, бусдад хүлээцтэй’ хандах үзэл санааны дагуу амьдрахыг шаардвал тэд ямар зовлон зүдүүр туулах ёстой вэ? Тэд үүнийг үнэхээр тэвчиж чадах уу? Хэчнээн хүн тэгж чадах бол? (Хэн ч чадахгүй.) Яагаад тэр билээ? (Хүмүүс угаасаа аминч байдаг. Тэд ‘Хүн бүр өөрийгөө боддог, би үхэхээр чи үх’ гэх зарчмын дагуу үйлддэг.) Үнэн хэрэгтээ хүн бол аминч төрсөн, аминч амьтан бөгөөд ‘Хүн бүр өөрийгөө боддог, би үхэхээр чи үх’ гэсэн сатанлаг гүн ухаанд туйлын үнэнч байдаг. Өөрсдөд нь ямар нэг зүйл тохиолдох үед аминч бус байж, өөрсдийгөө харж хандахгүй байх нь тэдний хувьд осолтой, ёсноос гажууд гэж хүмүүс боддог. Хүмүүс ингэж бодож, үйлддэг. Хүмүүсээс аминч бус байж, өөрсдөдөө хатуу шаардлага тавьж, бусдыг далимдуулан ашиглахын оронд дуртайяа дийлддэг байхыг хүлээвэл энэ нь бодитой хүлээлт мөн үү? Хэн нэгэн хүн өөрсдийг нь ашиглах үед хүмүүс баяртайгаар ‘Чи намайг ашиглаж байгаа ч би уурлахгүй ээ. Би хүлээцтэй хүн, би чамайг муулахгүй, эсвэл чамаас хариугаа авах гэж оролдохгүй, хэрвээ чи хангалттай ашиглаж амжаагүй бол санаа зоволтгүй үргэлжлүүл’ гэж хэлэхийг хүлээх нь бодитой хүлээлт үү? Хэдэн хүн ингэж чадах вэ? Завхарсан хүн төрөлхтний ердийн ааш авир ийм байдаг уу? Мэдээжийн хэрэг, ийм зүйл тохиолдох нь хэвийн бус юм. Яагаад тэр билээ? Учир нь завхарсан зан чанартай хүмүүс, ялангуяа аминч, жигшүүртэй хүмүүс өөрсдийн ашиг сонирхлын төлөө тэмцдэг, бусдын ашиг сонирхлын төлөө тэмцэхдээ сэтгэл хангалуун байдаггүй. Тиймээс, ийм юм тохиолдвол энэ нь гаж үзэгдэл юм. ‘Өөртөө хатуу, бусдад хүлээцтэй ханд’ хэмээх ёс суртахууны тухай энэ үг ньнийгмийн ёс суртахууны зүтгэлтнүүд хүний уг чанарыг ойлгодоггүйг илтгэдэг бөгөөд бодит баримтад ч, хүний уг чанарт ч үл нийцэх шаардлагыг хүмүүст тавьдаг. Энэ нь хулганад битгий нүх ух, мууранд хулгана битгий барь гэж хэлэхтэй адил юм. Ийм шаардлага тавих нь зөв үү? (Үгүй. Энэ нь хүний уг чанарын хуулийг зөрчиж байна.) Энэ бол хоосон шаардлага бөгөөд бодит байдалтай нийцэхгүй нь мэдээж” (Үг. VI Боть: Үнэний эрэл хайгуулын тухай. Үнэнийг эрэлхийлэх гэж юу вэ (6)). “Өөртөө хатуу, бусдад хүлээцтэй хандах” нь сайн зүйл гэж дандаа боддог байсан учраас эхлээд уншихдаа Бурханы энэ үгийг би бүрэн гүйцэд ойлгоогүй. Би тийм хүмүүсийг байнга биширч, тийм болохыг хүсдэг байсан. Гэхдээ Бурханы үгийг сайтар бодож үзээд бүхэлдээ зөв болохыг нь мэдэрч, бүрэн итгэсэн. Ялангуяа үүнийг уншаад “Завхарсан зан чанартай хүмүүс, ялангуяа аминч, жигшүүртэй хүмүүс өөрсдийн ашиг сонирхлын төлөө тэмцдэг, бусдын ашиг сонирхлын төлөө тэмцэхдээ сэтгэл хангалуун байдаггүй. Тиймээс, ийм юм тохиолдвол энэ нь гаж үзэгдэл юм. ‘Өөртөө хатуу, бусдад хүлээцтэй ханд’ хэмээх ёс суртахууны тухай энэ үг ньнийгмийн ёс суртахууны зүтгэлтнүүд хүний уг чанарыг ойлгодоггүйг илтгэдэг бөгөөд бодит баримтад ч, хүний уг чанарт ч үл нийцэх шаардлагыг хүмүүст тавьдаг. Энэ нь хулганад битгий нүх ух, мууранд хулгана битгий барь гэж хэлэхтэй адил юм,” би үнэхээр цочирдсон. Миний баримталж байсан үзэл бодол нь бодитой бус, хүн чанарт харш, хүний хэрээс хэтэрсэн зүйл байсан. Үүнийг дагаж мөрдөх стандарт болгож болохгүй. Эргээд харвал миний ааш авир үнэхээр яг Бурханы илчилсэн шиг байсан. Өөртөө хатуу, бусдад зөөлөн хандах үед надад шударга бус санагдаж, сэтгэл гонсойж, тэр түвшинд хүрсэн ч яг өөрийн хүслээр хийгээгүй, баяртай байгаагүй. Коннорын тухайд мөн адил түүнийг үүргээ аргацааж, залхуу, хариуцлагагүй байгааг би сайн мэдэж байсан, уур хүрч, асуудлыг нь илчлэхийг хүсэж, тэгвэл ах хурдан өөрчлөгдөж, надад сайн хамтрагч болох байсан ч хэтэрхий хатуу байх хэрэггүй, өөртөө хатуу, бусдад хүлээцтэй байх хэрэгтэй гэж бодоод асуудлынх нь талаар түүнтэй ярилцах санаагаа орхисон. Түүнээс хэт ихийг шаардалгүй, өөрөө жаахан зовж, төлөөс төлөхөд болно, ингэвэл бусдыг хайхардаггүй, хэтэрхий өөнтөгч харагдахгүй гэж бодсон. Би хэдэн бүлгийн ажил хариуцаж байсан болохоор хэдийнэ ажлын ачаалал ихтэй байсан. Дээр нь ахад тусалж ажлын асуудлыг нь шийдвэрлэж байгаа нь надад шударга бус санагдаж, маш их гомдол тээж байсан ч өөртөө хатуу, бусдад хүлээцтэй байж, бусад хүн намайг сайнаар бодоосой гэсэндээ дуугүй байж, тэвчсэн. Бодит байдал дээр би ийм байдалтай, ийм бодолтой байлаа. Яг л Бурханы хэлсэнчлэн: “Хүн бол аминч төрсөн, аминч амьтан бөгөөд ‘Хүн бүр өөрийгөө боддог, би үхэхээр чи үх’ гэсэн сатанлаг гүн ухаанд туйлын үнэнч байдаг. Өөрсдөд нь ямар нэг зүйл тохиолдох үед аминч бус байж, өөрсдийгөө харж хандахгүй байх нь тэдний хувьд осолтой, ёсноос гажууд гэж хүмүүс боддог. Хүмүүс ингэж бодож, үйлддэг.” Бид бүгдээрээ уг чанартаа аминч, би ч ялгаагүй. Илүү ихийг хийх үедээ шаргуу ажиллаж, ядарч байгаадаа би эгдүүцэж, шударга бус санагдаж, сэтгэл гонсойж, баярлахгүй байлаа. Гэсэн ч би зүрх сэтгэлийнхээ эсрэг өөртөө хатуу, бусдад хүлээцтэй хандсан. “Өөртөө хатуу, бусдад хүлээцтэй” байх энэ хандлагын цаана үнэндээ ямар завхарсан зан чанар нуугдаж байна вэ? Ийм байснаар гарах үр дагавар нь юу вэ?

Би Бурханы өмнө ирж залбиран, энэ асуултын хариуг эрж хайснаар Бурханы үгийн нэг хэсгийг уншсан юм. “‘Өөртөө хатуу, бусдад хүлээцтэй ханд’ гэдэг нь олсон мөнгөө буцааж өгөх, бусдад туслахдаа баярлах тухай хэллэгтэй адилаар хүмүүсийг ёс зүйтэй байлгахын тулд уламжлалт соёлын тавьдаг шаардлагуудын нэг юм. Үүний нэгэн адилаар, хэн нэгэн ийм ёс зүйд хүрч чадах, эсвэл хэрэгжүүлж чадах эсэхээс үл хамааран энэ нь тэдний хүн чанарыг хэмжих стандарт, хэм хэмжээ болж чадахгүй. Магадгүй чи үнэхээр өөртөө хатуу хандаж чаддаг, өөртөө нэн өндөр стандарт тавьдаг байж болох юм. Магадгүй чи маш цэвэр бөгөөд аминч бус байж, өөрийнхөө ашиг сонирхлыг хөөцөлдөлгүйгээр үргэлж бусдыг боддог байж болно. Чи үнэхээр өгөөмөр, аминч бус, нийгмийн хариуцлага, олон нийтийн сайн сайхны төлөө гэсэн мэдрэмж өндөртэй байж магадгүй. Эрхэм чанар, сайн чанар чинь ойр дотнынхон болон чамтай тааралддаг, харилцдаг хүмүүст ил харагддаг байж магадгүй. Чиний зан авир чамайг буруутгах, шүүмжлэх шалтгааныг бусдад хэзээ ч өгдөггүй, харин ч магтаал сайшаал хүлээж, бүр бишрэл хүндлэл төрүүлдэг байж магадгүй. Хүмүүс чамайг үнэхээр өөртөө хатуу, бусдад хүлээцтэй хүн гэж үздэг байж магадгүй. Гэсэн хэдий ч эдгээр нь гаднах зан авираас цаашгүй. Чиний зүрх сэтгэлийн гүн дэх бодол санаа, хүсэл эрмэлзэл эдгээр гадаад зан авир, гаднаа амьдран харуулж буй эдгээр үйлдэлтэй чинь нийцдэг үү? Хариулт нь үгүй, нийцдэггүй. Чи яагаад ийм маягаар үйлдэж чадаж байна вэ гэвэл үүний цаана ямар нэгэн сэдэл байгаа. Тэр яг ямар сэдэл вэ? Энэ талаар дор хаяж нэг зүйлийг хэлж болно: Энэ бол дурдахын аргагүй, хар бараан, ёрын муу зүйл юм… ‘Өөртөө хатуу, бусдад хүлээцтэй’ байх ёс зүйг амьдран харуулахыг өөрсдөөсөө шаарддаг хүмүүсийн ихэнх нь байр сууринд хэт донтсон байдаг гэж баттай хэлж болно. Завхарсан зан чанартаа хөтлөгдсөн тэд нэр хүнд, нийгмийн нэр алдар, бусдын зүрх сэтгэл дэх байр суурийн араас өөрийн эрхгүй хөөцөлддөг. Энэ бүх зүйл тэдний байр суурийн төлөөх хүсэлтэй холбоотой бөгөөд сайн сайхан, ёс суртахуунтай зан авираар халхавчлан тэдгээрийн араас хөөцөлддөг. Тэдний хөөцөлддөг эдгээр зүйл хаанаас үүдэлтэй вэ? Эдгээр нь тэр чигтээ завхарсан зан чанараас үүдэн гарч, завхарсан зан чанарт хөтлөгдөж байдаг. Иймээс, юу ч боллоо гэсэн, хүн ‘өөртөө хатуу, бусдад хүлцэнгүй’ хандах ёс зүйг амьдран харуулдаг эсэх, тэрийгээ төгс сайн хийдэг эсэх нь тэдний хүн чанарын мөн чанарыг өөрчилж чадахгүй. Цаад утгаараа, энэ нь тэдний үзэл бодол, үнэт зүйлсийг яаж ч өөрчлөх боломжгүй, эсвэл янз бүрийн хүмүүс, үйл явдал, зүйлд хандах тэдний хандлага, харах өнцгийг залж чиглүүлж чадахгүй гэсэн үг юм. Тийм биз дээ? (Тийм.) Хүн өөртөө хатуу, бусдад хүлцэнгүй хандаж чаддаг байх тусмаа дүр эсгэж, сайхан зан авир, тааламжтай үгээр бусдыг хуурахдаа төдий чинээ сайн, улам их ов мэхтэй, ёрын муу байдаг. Хүн ийм байх тусмаа байр суурь, эрх мэдлийг төдий чинээ их хайрлаж, араас нь хөөцөлддөг. Ёс зүй харуулж байгаа нь хэчнээн гүн сэтгэгдэл төрүүлж, харахад хэчнээн тааламжтай байсан ч тэдний зүрх сэтгэлийн гүн дэх далд эрэл хайгуул, тэдний уг чанар, мөн чанар, тэр ч байтугай амбиц нь хэдийд ч тэсрэн гарч ирж болзошгүй. Тиймээс тэдний зан авир хэчнээн ёс зүйтэй байсан ч төрөлхийн хүн чанар, эсвэл амбиц, хүслийг нь нуун далдалж чадахгүй. Эерэг зүйлийг хайрладаггүй, үнэнээс залхаж, үнэнийг үзэн яддаг жигшүүрт уг чанар, мөн чанарыг нь далдалж чадахгүй. Эдгээр баримтаас харахад ‘Өөртөө хатуу, бусдад хүлээцтэй хандах’ гэдэг нь зүгээр нэг утгагүй зүйл биш—энэ нь өөрсдийнхөө гаргаж хэлж чадахгүй амбиц, хүслээ далдлахын тулд ийм үг хэллэг, зан авирыг ашигладаг амбицтай хүмүүсийг илчилдэг” (Үг. VI Боть: Үнэний эрэл хайгуулын тухай. Үнэнийг эрэлхийлэх гэж юу вэ (6)). Бурханы үгийн илчилсэн зүйлээс би “өөртөө хатуу, бусдад хүлээцтэй” байх нь бусдыг ойлгодог, сайхан сэтгэлтэй, нээлттэй сэтгэлгээтэй, уужим сэтгэлтэй харагдуулах ч сэтгэлийнх нь гүнд үгээр хэлэхийн аргагүй харанхуй, ёрын муу сэдэл нуугдаж байдгийг олж харсан. Энэ бол хүндлэл бишрэлийг олж авч, бусдын дунд өндөр байр суурь, нэр хүндтэй байхын тулд л өнгөн дээрээ сайхан ааш гарган өөрийгөө гайхуулж байгаа явдал. Ийм хүн гаднаа бол сайшаалтай харагдах ч үнэндээ сайн хүний дүр эсгэж байгаа хоёр нүүртэн юм. Би Коннорт ямар зан гаргаж, юу илчилж байснаа бодлоо. Тэр ажилдаа хэчнээн хайнга, хариуцлагагүй байсан ч би үүнийг нь хэлж, нөхөрлөж, түүнтэй харьцах нь битгий хэл ойлгож, аяыг нь дагасаар байсан. Хэчнээн завгүй, цаг хугацаа хангалтгүй байсан ч Коннорын хийгээгүй зүйлийг хийж, хэцүү, ядарч байсан ч тэвчиж байсан. Үнэндээ энэ нь би сайхан сэтгэлтэйдээ бус, надад далд сэдэл байсан юм. Асуудлыг нь шууд хэлчихвэл ахын нэр нүүрийг хөндөж, гомдоох вий, тэгвэл ах намайг юу гэж бодох бол гэж айсан. Би байр сууриа бий болгож, бусдад сайхан сэтгэгдэл үлдээхийг хүссэн. Хүсэхгүй байсан ч бусдын хүндлэл бишрэлийг олж, өгөөмөр сэтгэлтэй гэж бүх хүнд харуулахын тулд өөрийгөө хүчилсний үр дүнд би улам зальхай, ов мэхтэй болж, хүнийг ойлгож байгаа юм шиг боловч цаана нь миний буруу сэдэл байсан. Би хүмүүст хуурамч сэтгэгдэл төрүүлж, тэднийг залилж, мэхэлж байсан. Энэ яаж хэвийн хүн чанар байх юм бэ? Тэгэхэд л би “өөртөө хатуу, бусдад хүлээцтэй” байхын мөн чанарыг бага зэрэг ялган таньж, зүрх сэтгэлд минь нуугдсан жигшүүрт сэдэл бөөлжис цутгамаар болохыг мэдэрч, бас Бурханд маш их талархсан. Бурхан уламжлалт соёлын тэр талын бодит байдлыг илчлээгүй бол би юм мэдэхгүй хэвээр үлдэж, “өөртөө хатуу, бусдад хүлээцтэй” байх нь хүн чанар сайтай байгаа хэрэг гэж бодсоор байх байлаа. Эцэст нь би энэ бол хүмүүсийг төөрөгдүүлж, завхруулахдаа Сатаны ашигладаг худал хуурмаг болохыг ухаарсан. Энэ нь үнэн биш, эсвэл хүн чанарыг үнэлэх стандарт биш. Дараа нь би Бурханы үгийн өөр нэг хэсгийг уншив. “Ёс суртахууны талаарх хүн төрөлхтний шаардлага, үг хэллэг хэчнээн стандартчилагдсан байлаа ч, эсвэл олон нийтийн таашаал, үзэл бодол, хүсэл, бүр сонирхолд хэчнээн нийцлээ ч тэдгээр нь үнэн биш юм. Чи үүнийг ойлгох ёстой. Эдгээр нь үнэн биш тул чи бушуухан үгүйсгэж, орхих хэрэгтэй. Бас тэдгээрийн мөн чанар болон тэдгээрийг баримталж амьдрахын үр дагаврыг задлан шинжлэх ёстой. Тэдгээр нь чамд жинхэнэ гэмшлийг төрүүлж чадах уу? Өөрийгөө мэдэхэд чинь үнэхээр тусалж чадах уу? Чамайг үнэхээр хүний төрхийг амьдран харуулдаг болгож чадах уу? Эдгээрийн алийг нь ч хийж чадахгүй. Тэдгээр нь чамайг зөвхөн хоёр нүүртэй, өөрийгөө зөвтгөдөг л болгоно. Чамайг илүү зальжин, ёрын муу болгоно. ‘Өмнө нь бид уламжлалт соёлын эдгээр хэсгийг баримталдаг байхдаа өөрсдийгөө сайн хүмүүс гэж боддог байсан. Бидний биеэ авч явах байдлыг хараад бусад хүн ч биднийг бас сайн хүмүүс гэж бодсон. Гэвч үнэндээ ямархуу ёрын мууг хийж чадахаа бид зүрх сэтгэлдээ мэддэг. Цөөн хэдэн сайн үйл хийх нь үүнийг зөвхөн өнгөлөн далдалдаг. Гэхдээ уламжлалт соёлын биднээс шаарддаг сайн зан авирыг орхих юм бол бид оронд нь юу хийх юм бэ? Ямар зан авир, үйлдэл Бурханд нэр төр авчрах вэ?’ гэж зарим хүн хэлдэг. Энэ асуултыг чи юу гэж бодож байна вэ? Бурханд итгэгчид ямар үнэнийг хэрэгжүүлэх ёстойг тэд мэдэхгүй хэвээр байгаа гэж үү? Бурхан маш олон үнэнийг хэлсэн бөгөөд хүмүүсийн хэрэгжүүлэх ёстой маш олон үнэн бий. Тэгвэл чи яагаад үнэнийг хэрэгжүүлэхээс татгалзаж, хуурамч сайн үйлстэн, хоёр нүүртэн байх гэж зүтгээд байдаг юм бэ? Чи яагаад дүр эсгээд байгаа юм бэ?… Товчхондоо, эдгээр ёс суртахууны үгийг хөндөж ярьж байгаагийн зорилго бол эдгээр нь хүмүүсийн үзэл, төсөөлөл бөгөөд Сатанаас үүдэлтэй гэдгийг л та нарт мэдүүлэхийн төлөө биш, харин эдгээр зүйлийн мөн чанар нь хуурамч, өнгөлөн далдалсан, хуурмаг гэдгийг та нарт ойлгуулахын төлөө юм. Хүмүүс биеэ зөв авч явдаг байсан ч гэсэн энэ нь тэд хэвийн хүн чанарыг амьдран харуулж байгаа гэсэн үг яавч биш. Харин тэд хуурамч зан авир ашиглан санаархал, зорилгоо нууж, завхарсан зан чанар, уг чанар, мөн чанараа далдалж байна. Үүний үр дүнд хүн төрөлхтөн дүр эсгэж, бусдыг мэхлэхдээ улам сайжирч байгаа нь тэднийг улам завхарсан, ёрын муу болоход хүргэдэг. Завхарсан хүн төрөлхтний баримталдаг уламжлалт соёлын ёс суртахууны стандарт нь Бурханы хэлсэн үнэнтэй огтхон ч нийцдэггүй, хүмүүст Бурханы заадаг юутай ч таардаггүй. Энэ хоёр ямар ч холбоогүй. Хэрэв чи уламжлалт соёлыг баримталсаар байгаа бол гүн гүнзгий төөрөлдөж, хорджээ. Хэрэв чи аливаа хэрэг явдал дээр уламжлалт соёлыг баримталж, үүний зарчим, үзэл бодлыг дагаж мөрддөг бол тэр хэрэг дээр чи үнэнийг зөрчиж, Бурханд тэрсэлж, Бурханыг эсэргүүцэж байна. Хэрэв чи ёс суртахууны тэдгээр үгийн аль нэгийг баримталж, үүнд үнэнч байж, үүнийг хүмүүс юм уу нөхцөл байдлыг харах шалгуур эсвэл лавлагаа болгон авч үздэг бол алдаа гаргажээ. Чи тодорхой хэмжээнд тэдгээрээр хүмүүсийг шүүж, хохироодог бол нүгэл үйлджээ. Хэрэв чи хүн бүрийг уламжлалт соёлын ёс суртахууны стандартаар үргэлж хэмжих гээд байдаг бол яллаж, хэлмэгдүүлсэн хүмүүсийн чинь тоо улам бүр өссөөр байх ба чи гарцаагүй Бурханыг яллаж, эсэргүүцнэ. Тэгээд чи гол нүгэлтэн болох болно” (Үг. VI Боть: Үнэний эрэл хайгуулын тухай. Үнэнийг эрэлхийлэх гэж юу вэ (5)). Бурханы үгийг тунгаан бодсоноор надад илүү тодорхой болсон. Бид хэн нэгнийг ажилдаа хааш яаш, овжин, хариуцлагагүй байгааг анзаарвал тэдэнд үүнийг нь хэлж, засаж, харьцах хэрэгтэй. Тэгснээр тэд хайхрамжгүй байдлын уг чанар, үр дагаврыг харж, цаг тухайд нь өөрчилж чадна. Хүн чанар сайтай хүн ингэх учиртай. Гэтэл өөрийн нэр нүүр, байр суурийг хадгалах гэсэндээ би зөөлөн, хүлээцтэй байж, харсан асуудлынхаа талаар чимээгүй байсан. Үр дүнд нь Коннор завхарсан зан чанараа мэдэж авахгүй, үүрэгтээ хайхрамжгүй, хариуцлагагүй байсаар байсан. Энэ нь хүмүүсийн амийн оролтод хохиролтой, энэ бол гэм буруу. Би түүнд санаа тавьж, ойлгож байгаа хэрэг огт биш, харин ч хорлож байж. Би өөрийгөө жинхэнэ утгаараа сайн хүн огт байгаагүйгээ харсан. Ах эгч нарыг хорлоод зогсохгүй чуулганы ажлыг хойш татаж, нөлөөлж байжээ. Би өөрийн туршлагаар “Өөртөө хатуу, бусдад хүлээцтэй байх” нь үнэн биш, дагаж мөрдөх сайн үг биш, харин хүмүүсийг төөрөгдүүлж, завхруулахдаа Сатаны ашигладаг худал хуурмаг гэдгийг мэдэрсэн. Сатан надаар тоглохыг би цаашид зөвшөөрч болохгүй, аливааг харж, хийхдээ Бурханы үгийг үндэслэн, үнэнийг стандарт болгон ашиглаж, Бурханы шаардсан зүйлийг хийх хэрэгтэй. Үүнээс хойш би Коннорт асуудал байгааг анзаарсан бол цаашид өөгшүүлэхээ больсон. Түүнийг асуудлаа харж, өөрчлөгдөг гэсэндээ хэлдэг болов.

Удалгүй надад өөр нэг төсөл хариуцуулсан юм. Тэр төслийг хянаж байхдаа би нэг ахыг үүрэгтээ нухацтай хандахгүй, хийж байгаа бүхэндээ хайнга байгааг анзаараад тэрийг нь хэлж, түүнийг эвгүй байдалд оруулахгүйн тулд өөрөө зохицуулж, хийж дуусгахыг хүссэн ч гэнэт өөрийн ашиг сонирхлыг хамгаалж, бусдад сайхан дүр төрх харуулах гэсэндээ ийм бодолтой байгаагаа ойлгосон. Би түүнийг гомдоохоос айгаад асуудлыг нь хэлэхийг хүсээгүй. Энэ бол жигшмээр сэдэл! Тэгээд би Бурханы хэлснийг санасан. “Үүргээ зохистой биелүүлэхийн зэрэгцээ бас Бурханы сонгосон хүмүүсийн амийн оролтод ашиггүй зүйл хийхгүй, ах эгч нарт тусгүй юу ч хэлэхгүй байх баталгаа гаргах ёстой. Ядаж л мөс чанартаа сэвтэй юм хийхгүй, ичгүүртэй юм яавч хийхгүй байх ёстой. Ялангуяа, Бурханы эсрэг тэрсэлж, Бурханыг эсэргүүцдэг зүйл яавч хийхгүй байх ёстой бөгөөд чуулганы ажил, амьдралыг үймүүлдэг юу ч хийхгүй байх ёстой. Хийж буй бүхэндээ чигч шударга, хүндлүүштэй бай, үйлдэл болгоноо Бурханы өмнө үзүүлэхүйц байлга” (Үг. I Боть: Бурханы илрэлт ба ажил. Бурхантай харилцах харилцаа чинь ямар вэ?). Бурханы үг надад аливааг хийх зарчмыг харуулсан. Юу ч хийсэн бай тэр нь ах эгчийн амийн оролтод ашиг тустай, сургамжтай байх ёстой. Мөн би Бурханы шинжилтийг бүрэн дүүрэн, нээлттэй хүлээн авах ёстой. Ах үүрэгтээ хааш яаш байгааг харах юм бол түүнийг асуудлаа харж, хурдан өөрчлөгдөг гэсэндээ тэрийг нь хэлэх хэрэгтэй. Энэ нь түүний амийн оролт, чуулганы ажилд ашиг тустай. Би юу ч хэлэхгүй, ажилд нь чимээгүй туслаад байвал ах асуудлаа харахгүй, үүрэгтээ ахиц дэвшил гаргаж чадахгүй. Ингэж бодоод би ажилд нь харагдсан асуудлыг хэлсэн. Ах намайг сонсоод өөрчлөгдөхийг хүссэн. Ингэж хэрэгжүүлсний дараа надад үнэхээр тайван, сэтгэл амар санагдаж, үүргийн маань үр дүн өмнөхөөсөө сайжирсан. Төгс Хүчит Бурханд талархъя!


37. Үнэнийг хэрэгжүүлэхэд минь юу саад болсон бэ

Сы Ай, Итали

Би чуулганы хэдэн хүнтэй хамтран график дизайны ажил хийдэг юм. Нэг өдөр удирдагч надад хоёр эгч Оливер ахтай холбоотой асуудлыг дурдаж, тэрээр ажлыг өөрийнхөөрөө хийх дуртай, мөн ажлын хурдыг удаашруулж байна гэсэн гэлээ. Удирдагч надаас Оливер ахтай хамт ажиллаж байхдаа эдгээр асуудлыг олж мэдсэн эсэхийг асуув. Оливер ахтай хамт ажиллаж байсан үеэ санахад тэр өөрийн санал бодлыг хатуу баримталдаг нь харагддаг байсан. Хүн бүр зарчмын дагуу санаа бодлоо хэлэлцэж, шийдвэр гаргахад Оливер ах үргэлж өөр саналтай байдаг боловч өөрийнхөө санааг тодорхой тайлбарлаж огт чаддаггүй байлаа. Хүн бүр түүнд тааруулан бодох хэрэгтэй болж, энэ нь маш их цаг үрдэг байв. Мөн зурагтай холбоотой дараа нь засаж залруулж болохуйц харьцангуй жижиг асуудлууд гарч байсан бөгөөд бид хүн бүрийн цагийг үрж үүнийг хэлэлцэх шаардлагагүй байсан боловч цааш нь үргэлжлүүлэхээсээ өмнө тэрийг шийдье гэж Оливер ах зүтгэж, хүн бүр зөвшилцөлд хүрэх хүртэл бүх зүйлийг хойшлуулдаг байсан нь ахиц дэвшлийг харьцангуй удаашруулдаг байсан. Тиймээс би өөрийнхөө харсан энэ асуудлуудыг удирдагчид хэлсэн юм. Удирдагч эдгээр асуудлын талаар эртнээс мэдэж байсныг минь хараад намайг зэмлэж, “Оливер ах юмыг өөрийнхөөрөө хийж, ажил удаашруулж байсныг чи мэдэж байсан хэр нь түүнийг аргадаж, аяыг нь дагахын оронд яагаад хязгаарлаагүй юм бэ? Энэ чинь ажлыг хойшлуулж байгаа юм биш үү?” гэлээ. Удирдагчийн үг намайг шаналгасан юм.

Би Оливер ахтай зургийн үзэл баримтлалын талаар ярилцаж байснаа эргэн санав. Би түүнийг үзэл бодолтойгоо зууралдаж байхыг хараад, санаа зовж, түүний асуудлыг хэлж өгөхийг хүссэн ч юун түрүүнд би өөрөө биеэ тоосон хүн гэдгээ саналаа. Удирдагч өмнө нь бас надтай харьцаж, өөрийгөө хая, бусадтай хамтран ажилла гэж хэлсэн, учир нь би биеэ тоосон, өөрийгөө зөвтгөдөг, өөрийн санал бодолтой зууралдан, хамтрагчтайгаа маргаж, ажлыг саатуулдаг байв. Хэрэв би Оливер ахын асуудлыг хүн бүрийн өмнө хэлж өгсөн бол, эсвэл түүний санал бодлыг үгүйсгэсэн бол хүмүүс намайг хэтэрхий биеэ тоосон, эрүүл ухаангүй, бусдын саналыг тайвнаар хүлээж авч, бусадтай хамтран ажиллаж чаддаггүй гэж бодож магадгүй байлаа. Тиймээс ажил хэчнээн хойшилсон ч би Оливер ахын хэлсэн зүйлийг тэвчээртэй сонссон. Заримдаа бид Оливер ахын саналыг зарчмын дагуу авч үзэхэд хэрэгжүүлэх боломжгүй санагддаг байв. Асуудал хаана байгааг бид хэлж өгсөн ч тэр үүнийг сайн хүлээж авалгүй, өөрийн үзэл бодлыг тулгах байсан. Хэрэв бид түүний санал болгосноор хийхгүй бол тэр уурлаж, юм ярьдаггүй байсан нь туйлын эвгүй байдалд оруулж, ажлыг зогсоодог байсан. Уг нь би удирдагчид хэлэхийг хүссэн ч удирдагч миний биеэ тоосон зантай дөнгөж харьцсан болохоор хэрэв би өөр хүний асуудлыг мэдээлэх юм бол удирдагч намайг бусад хүмүүсийн асуудалд анхаарлаа хандуулж, өө эрж байна, надтай харьцсаны дараа юу ч өөрчлөгдсөнгүй гэж бодож магадгүй, тэгэх юм бол би хэр удаан үүргээ гүйцэтгэж чадах бол гэж санаа зовсон. Ингэж бодоод би Оливер ахын асуудлыг мэдээлээгүй, хэлж өгөөгүй юм. Үүнээс болж бид санал нийлэхгүй, дандаа эргэж буцан хэлэлцэж, ярилцаж байсан болохоор хагас өдрийн дотор хангалттай хийгээд дуусчих зүйлд бүтэн өдрийг зарцуулж, ажлын явцыг удаашруулж орхисон юм. Энэ бүхнийг бодоод би өөрийгөө буруутгаж, зэмлэж байлаа. Би Оливер ахын асуудлыг анзаараагүй юм биш, харин биеэ барьж, түүнд энэ асуудлыг нь огт хэлж өгөөгүй юм. Энэ үед би Бурханы үгийн нэг хэсгийг бодлоо. “Үнэн чиний амь болмогц Бурханыг доромжилдог, Бурханаас эмээдэггүй, үүргээ гүйцэтгэхдээ хайхрамжгүй, хааш яаш байдаг, эсвэл чуулганы ажлыг тасалдуулж, саад болдог хүнийг ажиглаад чи үнэний зарчмын дагуу хариу үйлдэл хийж, тэдгээрийг зохих ёсоор ялган таньж, ил болгож чадна. Хэрвээ үнэн чиний амь болоогүй бол чи сатанлаг зан чанартаа амьдарсаар байдаг, тэгээд чуулганы ажилд саад тотгор, үймээн самуун учруулдаг хорон муу хүмүүс, диаволуудыг олж илрүүлэх үедээ хараагүй, сонсоогүй царайлна; мөс чанартаа зэмлүүлэлгүйгээр тэднийг үл тоомсорлоно. Чи бүр чуулганы ажлыг үймүүлж буй хэн нэгэн чамтай ямар ч хамаагүй гэж хүртэл бодно. Чуулганы ажил болон Бурханы гэрийн ашиг сонирхол хэр их хохирлоо ч чи хайхардаггүй, хөндлөнгөөс оролцдоггүй, мөн буруутайгаа мэдэрдэггүй. Ингээд чи мөс чанар, эрүүл ухаангүй нэгэн, үл итгэгч, үйлчлэл үзүүлэгч болдог. Чи Бурханы юмыг идэж, Бурханы юмыг ууж, Бурханаас гаралтай бүхнийг эдэлдэг атлаа Бурханы гэрийн ашиг сонирхолд учирсан аливаа хор хөнөөлийг өөрт хамаагүй гэж санадаг. Тэгээд чи тусыг усаар хариулдаг урвагч болдог. Бурханы гэрийн ашиг сонирхлыг хамгаалахгүй юм бол чи ер нь хүн мөн гэж үү? Энэ бол чуулганд шургалсан чөтгөр юм. Чи Бурханд итгэдэг дүр эсгэж, сонгогдсон хүн мэт царайлж, Бурханы гэрийг сорон мөлжихийг хүсдэг. Чи хүний амьдралаар амьдардаггүй, харваас үл итгэгчдийн нэг мөн. Хэрвээ чи Бурханд үнэхээр итгэдэг хүн бол үнэн, амийг хараахан олж аваагүй байсан ч гэсэн ядаж л Бурханы талд зогсоод ярьж, үйлдэх болно; ядаж л чи Бурханы гэрийн ашиг сонирхол хөндөгдөх үед зүгээр зогсоод байхгүй. Хараагүй юм шиг байхыг хүсэх үед буруутай санагдаж, тайван байж чадахгүй, ‘Би ингээд зүгээр суугаад байж чадашгүй нь, босоод ямар нэг юм хэлэх ёстой, хариуцлага хүлээх ёстой, би энэ ёрын муу зан авирыг илчлэх ёстой, зогсоох ёстой, тэгж байж Бурханы гэрийн ашиг сонирхол хохирохгүй, чуулганы амьдрал үймэхгүй’ гэж өөртөө хэлнэ. Үнэн чиний амь болсон бол чамд ийм эр зориг, шийдэмгий байдал бий болж, асуудлыг бүрэн ойлгох чадвартай болоод зогсохгүй, бас Бурханы ажил болон Түүний гэрийн ашиг сонирхлын төлөө үүрэх ёстой хариуцлагаа ч биелүүлэх бөгөөд улмаар үүрэг чинь биелнэ” (Үг. III Боть: Эцсийн өдрүүдийн Христийн яриа. Бурханд үнэхээр захирагддаг хүмүүс л Бурханаас эмээх зүрх сэтгэлтэй байдаг). Бурханы үгээс би Бурханд үнэхээр итгэдэг мөс чанартай хүмүүс бол Бурхантай нэг зүрх сэтгэлтэй, асуудал гарахад Бурханы талд зогсдог хүмүүс гэдгийг харсан. Хэн нэгэн чуулганы ажилд саад хийж, үймүүлж байгааг харвал тэд өндийн босож, илчилж, зогсоодог. Тэд чуулганы ажлыг хамгаалдаг. Гэтэл би яав? Оливер өөрийн санал бодолтой зууралдаж, бусдын санал бодлыг хүлээж авахгүй байгааг би тодорхой харсан. Тэр ажлын явцыг ахин дахин удаашруулж байсан атал өөрийгөө биеэ тоосон, хэрүүл хийдэг гэж хүмүүсээр хэлүүлэхгүйн тулд би үүнийг зогсоож, шийдвэрлэж, эсвэл зааж чиглүүлж, туслаагүйгээр үл барам юу ч хийлгүйгээр, хараагүй царайлж, ажлынхаа үр дүн гэхээс илүү өөрийнхөө ашиг сонирхлыг хамгаалах талаар л бодож байсан. Үүнээс болж ажил хойшилсон юм. Гаднаас нь харахад би өдөр бүр үүргээ завгүй гүйцэтгэж байсан ч бодит байдал дээр, үүргээ гүйцэтгэхдээ үнэхээр ачаа үүрээгүй, бас Бурханд огтхон ч үнэнч байгаагүй. Гамшгийн цар хүрээ улам бүр нэмэгдэж, олон хүн үнэн замыг эрж хайж, судалж эхэлж байна. Хэрэв бид хурдаа нэмэгдүүлж, сайн мэдээний илүү олон гэрэл зураг гаргаж чадвал сайн мэдээний ажилд өөрсдийн өчүүхэн хувь нэмрийг оруулж чадна. Гэхдээ би Бурханы хүслийг анхаараагүй. Ажлын явц удаашрахыг би маш удаан ажиглаж байсны хувьд, үүнийг цаг тухайд нь болиулж, шийдвэрлэж чадаагүй. Би үнэхээр мөс чанар, хүн чанаргүй, Бурханы үгэнд илчилсэн “тусыг усаар хариулдаг урвагч” мэт байжээ. Би чуулганыг хоолны тасалбар болгон ашиглаж, эгзэгтэй мөчүүдэд ямар ч нэмэргүй байсан. Үүнийг ухаараад би харууслаар дүүрч, Бурханд залбирч, “Бурхан минь, би өөрийгөө хамгаалахын тулд чуулганы ажлыг цалгардуулжээ. Би Танд гэмшихэд бэлэн байна, өөрийгөө үнэхээр таньж мэдэхэд минь залж чиглүүлээч” гэсэн.

Дараа нь би үнэнийг хэрэгжүүлэхэд яагаад ийм хэцүү байсан, юу надад саад болж байсныг эргэцүүлж эхлэн, өөрийнхөө байдалтай холбоотой Бурханы үгийн хоёр хэсгийг идэж уулаа. “Зарим хүн хүссэнээрээ үйлдэж, зарчмыг зөрчдөг бөгөөд засалт, харьцалт туулсныхаа дараа өөрсдийгөө биеэ тоосон, мөн үнэнгүй учраас л алдаа гаргасан гэдгээ ердөө үгээрээ л хүлээн зөвшөөрдөг. Гэхдээ зүрх сэтгэлдээ тэд ‘Надаас өөр хэн ч түрүүлж гардаггүй, тэгээд эцэст нь ямар нэг юм буруугаар эргэвэл тэд бүх хариуцлагыг над руу түлхдэг. Би тэнэг биш үү? Дараагийн удаа би адилхан юм хийж, түрүүлж гарч болохгүй. Түрүүлж дуугарсан хөхөөний ам хөлддөг шүү дээ!’ гэж гомдоллосон хэвээр байдаг. Энэ хандлагыг чи юу гэж бодож байна? Энэ гэмшсэн хандлага мөн үү? (Биш.) Энэ ямар хандлага вэ? Тэд зальхай, ов мэхтэй болсон биш үү? Зүрх сэтгэлдээ тэд ‘Энэ удаа гамшиг болж хувираагүй нь азтай хэрэг. Хал үзэж, халуун чулуу долооно гэдэг чинь энэ шүү дээ. Би ирээдүйд илүү хянамгай байх ёстой’ гэж боддог. Тэд үнэнийг эрж хайдаггүй, асуудлыг зохицуулж, шийдвэрлэхийн тулд шалихгүй зан, зальхай арга ашигладаг. Тэд ийм маягаар үнэнийг олж авч чадах уу? Чадахгүй, яагаад гэвэл, тэд гэмшээгүй” (Үг. III Боть: Эцсийн өдрүүдийн Христийн яриа. Үнэнийг эрэлхийлснээр л хүн Бурханы тухай үзэл, буруу ойлголтоо шийдвэрлэж чадна). “Хүмүүс үүрэгтээ хариуцлага хүлээхгүй, үүргээ хайнга, хааш яаш байдлаар гүйцэтгэж, бялдууч хүн шиг авирлаж, Бурханы гэрийн ашиг сонирхлыг хамгаалахгүй байх нь ямар зан чанар вэ? Энэ бол зальжин байдал, Сатаны зан чанар юм. Хүний амьдралын гүн ухааны хамгийн содон зүйл нь заль мэх. Хүмүүс, зальжин биш байвал бусдыг гомдоох магадлалтай, бас өөрсдийгөө хамгаалж чадахгүй гэж боддог; тэд хэнийг ч шархлуулж, гомдоохооргүй хангалттай зальтай байж, тэгснээрээ өөрсдийгөө аюулгүй байлгаж, амин зуулгаа хамгаалж, олны дунд байр сууриа баттай олно гэж боддог. Шүтлэггүй хүмүүс бүгд Сатаны гүн ухаанаар амьдардаг. Тэд бүгд бялдууч хүмүүс бөгөөд хэнийг ч гомдоодоггүй. Чи Бурханы гэрт ирж, Бурханы үгийг уншиж, Бурханы гэрийн номлолыг сонссон. Тэгээд яагаад үргэлж бялдууч хүн байдаг юм бэ? Бялдууч хүмүүс чуулганы ашиг сонирхлыг биш, өөрсдийнхөө ашиг сонирхлыг л хамгаалдаг. Хэн нэг хүн ёрын мууг үйлдэж, чуулганы ашиг сонирхолд хохирол учруулж байхыг харвал тэд үл тоодог. Тэд бялдууч хүн байх дуртай бөгөөд хэнийг ч гомдоодоггүй. Энэ бол хариуцлагагүй явдал юм. Тийм хүн дэндүү зальхай, итгэх аргагүй байдаг” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурханы үг миний зүрх сэтгэлд хүрч, үнэнийг хэрэгжүүлж, үнэний зарчмыг баримталж чадахгүй байгаагийн минь уг үндэс нь миний уг чанар дэндүү ов мэхтэйгээс болсныг эцэст нь би ойлгосон. Удирдагч биеэ тоосон зантай минь харьцсанаас хойш би хэзээ ч өөрийгөө эргэцүүлээгүй, биеэ тоосон зан чанараа засах замыг эрж хайгаагүй. Үүний оронд би өөрийгөө хамгаалахын тулд заль гаргаж, өнгөцхөн хүлээцтэй байдал, хүндэтгэлийг ашиглан, бусад хүн намайг даруухан, биеэ тоосон зан чанараа өөрчилсөн гэж андууран бодоход хүргэсэн. Ингэснээр удирдагч надтай дахин харьцахгүй, эсвэл бүр намайг халахгүй байх байв. “Түрүүлж дуугарсан хөхөөний ам хөлддөг”, “Дуугүй байх нь алт, үг яриа бол мөнгө, их ярьдаг хүн их алддаг”, “Агуу гавьяаг биш, гагцхүү алдаанаас зайлсхийхийг л зорь” гэх мэт сатанлаг санаа, үзэл бодлоор амьдарч байсан нь намайг туйлын аминч, өөдгүй, зальхай, ов мэхтэй болгосныг би ойлгож, Оливер ахын асуудал манай ажилд аль хэдийн нөлөөлснийг тодорхой харсан. Би өндийн босож, үүнийг илчилж, зогсоох ёстой байсан ч үүний оронд, зөрчилдөөнийг таслан зогсоохын тулд бялдууч хүн мэт аашилж байжээ. Асуудал, зөрөлдөөнтэй тулгарах үедээ би аль болох бага ярьж, хэзээ ч хүмүүстэй маргалдаагүй, зарчмыг огтхон ч баримтлаагүй. Би өөрийнхөө эрх ашгийг сайн хамгаалсан ч чуулганы ажилд хохирол учруулсан байв. Би маш хуурамч, ов мэхтэй байж, Бурханы зэвүүцэл, үзэн ядалтыг үнэхээр төрүүлсэн. Ялангуяа Бурханы хэлсэн “Тэд үнэнийг эрж хайдаггүй, асуудлыг зохицуулж, шийдвэрлэхийн тулд шалихгүй зан, зальхай арга ашигладаг. Тэд ийм маягаар үнэнийг олж авч чадах уу? Чадахгүй, яагаад гэвэл, тэд гэмшээгүй.” гэх үгийг уншаад би бүр их харамссан. Өмнө нь би биеэ тоосон зан чанараар үүргээ биелүүлж, үргэлж өөрийнхөө үзэл бодлыг баримталж, бусдын саналыг сонсдоггүй байсан. Энэ нь бусдыг шахан хавчаад зогсохгүй, бас чуулганы ажилд нөлөөлсөн. Удирдагч намайг өөрийгөө эргэцүүлж, өөрийгөө танин мэдэж, арга барилаа цаг тухайд нь өөрчилж, үүргээ сайн биелүүлээсэй гэсэндээ надтай харьцсан. Гэтэл би гэмшихийн оронд өөрийгөө Бурханаас болон бусдаас хамгаалж, үүргээ сайн биелүүлээгүйгээр үл барам, чуулганы ажил тасалдаж байхад ч огт анхаараагүй. Би үнэнийг хүлээн авсан хүн яавч биш гэдгээ харсан. Хэрэв энэ хэвээр үргэлжилбэл миний завхарсан зан чанар дордож, эцэст нь би илчлэгдэж, таягдан хаягдана! Ингэж бодоод би айж, тэр даруй Бурханд залбирч, “Бурхан минь, би ертөнцийн эдгээр гүн ухаанаар өөрийнхөө ашиг сонирхлыг хамгаалахыг хүсэхгүй байна. Би үнэнийг эрж хайж, завхарсан зан чанараа засахад бэлэн байна. Хэрэгжүүлэх замыг олоход минь туслаач гэж би Танаас гуйя” гэлээ.

Үүний дараа би Бурханы үгийн нэг хэсгийг уншив. “Маргаанаас зайлсхийх цорын ганц арга зам нь буулт хийх явдал уу? Ямар нөхцөл байдалд чи буулт хийж болох вэ? Хэрвээ энэ нь чиний хувийн ашиг сонирхол юм уу нэр хүнд гэх мэт жижиг асуудалтай холбоотой бол энэ талаар маргаад байх шаардлагагүй. Чи хүлээцтэй байх юм уу буулт хийхийг сонгож болно. Харин чуулганы ажилд нөлөөлж, Бурханы гэрийн ашиг сонирхлыг хохироож болох асуудлын тухайд бол зарчмыг мөрдөх ёстой. Хэрвээ чи энэ зарчмыг сахин мөрддөггүй бол Бурханд үнэнч биш байна. Чи нэр нүүрээ хамгаалж, хүн хоорондын харилцаагаа хадгалахын тулд буулт хийж, зарчмыг орхихоор сонговол аминч, жигшүүртэй байгаа хэрэг биш үү? Энэ нь үүргээ гүйцэтгэхдээ хариуцлагагүй, үнэнч бус байгаагийн тэмдэг биш гэж үү? (Мөн.) Тэгвэл үүргээ биелүүлэх явцад чинь хүн бүр санал нийлэхгүй байх цаг ирвэл чи яаж хэрэгжүүлэх ёстой вэ? Хамаг чадлаараа маргалдах нь тэр асуудлыг шийдвэрлэх үү? (Үгүй.) Тэгвэл асуудлыг хэрхэн шийдвэрлэх ёстой вэ? Ийм нөхцөл байдалд, үнэнийг ойлгодог хүн асуудлыг шийдвэрлэхээр гарч ирэх ёстой, эхлээд асуудлыг гаргаж тавьж, хоёр талын санал бодлыг яриулах ёстой. Дараа нь хүн бүр үнэнийг хамтдаа эрж хайгаад, Бурханд залбирсныхаа дараа Бурханы холбогдох үг болон үнэнийг олж нөхөрлөх ёстой. Үнэний зарчмын талаар нөхөрлөж, тодорхой ойлгосныхоо дараа хоёр тал хоёулаа захирагдаж чадна… Хэрвээ хүн Бурханы гэрийн ашиг сонирхол болон чуулганы ажлын үр нөлөөг хамгаалахын тулд бусадтай зөрчилдөж, мэтгэлцэж, тэдний хандлага бага зэрэг тууштай байвал та нар тэрийг асуудал гэх үү? (Үгүй.) Учир нь тэдний санаа зорилго зөв; Бурханы гэрийн ашиг сонирхлыг хамгаалахын төлөө байна. Энэ бол Бурханы талд зогсож, зарчмыг мөрддөг хүн, Бурханы дуртай хүн билээ. Бурханы гэрийн ашиг сонирхлыг хамгаалах үедээ тууштай, шийдэмгий хандлагатай байх нь хатуу байр суурь баримталж, зарчмыг мөрдөж буйн тэмдэг бөгөөд Бурхан үүнийг сайшаадаг. Энэ хандлагад асуудал байна гэж хүмүүст санагдаж магадгүй ч энэ бол том асуудал биш; энэ нь завхарсан зан чанар харуулахтай хамаагүй. Зарчмыг мөрдөх нь хамгийн чухал гэдгийг санаж яв” (Үг. III Боть: Эцсийн өдрүүдийн Христийн яриа. Үнэний хэрэгжүүлэлтэд л амийн оролт бий). Бурханы үгийг уншсаныхаа дараа би ойлгосон. Хэдийд ч хувийн ашиг хонжоогоо хаяж, үнэний зарчмуудыг баримтлан, чуулганы ажлыг хамгаалах чадвар нь хамгийн чухал зүйл юм. Үүнээс болж чи заримдаа хүмүүстэй зөрчилдөж, эсвэл бага зэрэг хатуу үг хэллээ ч гэсэн эдгээрийн аль нь ч том асуудал биш. Бурханы хардаг зүйл бол бидний үнэнд хандах хандлага юм. Бид үнэний зарчмуудыг баримталж чаддаг эсэх, үнэнийг хэрэгжүүлдэг эсэхийг Бурхан хардаг. Зарчмыг баримтлах нь зөрчилдөөн үүсгэж байвал би биеэ тоосон зан чанараа харуулж, бусадтай эв найртай хамтран ажиллахгүй байгаа байж таарна гэж өмнө нь би үргэлж боддог байлаа. Тиймээс бусад хүмүүст биеэ тоосон гэж хэлүүлэхгүйн тулд би бүх зүйлд буулт хийгээд, зарчмыг баримтлах юу ч хийгээгүй байжээ. Маргаан, зөрчилдөөнөөс зайлсхийж дадах хамгийн сайн арга зам бол зарчмын дагуу хэрэгжүүлж, хүн бүрээр үзэл бодлыг нь яриулж, дараа нь үнэнийг хамтдаа эрж хайх явдал гэдгийг одоо би эцэст нь ойлгосон. Хэрэв чи эрж хайсныхаа дараа үйлдэл чинь үнэний зарчимтай нийцэж байгаад итгэлтэй байгаа бол тэдгээрийг баримтлах ёстой. Ингэх нь зүй зохистой юм. Үзэл бодол чинь илт буруу байгаа ч чи өөрийнхөөрөө зүтгэж, хүмүүсийг үгэндээ оруулж, үзэл бодлыг чинь хүлээн авахад хүргэдэг бол энэ нь биеэ тоосон, өөрийгөө зөвтгөдөг байдлын илрэл юм. Энэ үед чи өөрийгөө хаяж, бусадтай эв найртай хамтарч сурах ёстой. Дараа нь би Оливер ахтай хамтран ажиллахдаа Бурханы үгийг хэрэгжүүлэх гэж хичээсэн.

Нэг өдөр Эллиана эгч, Оливер ах хоёртой хамт зураг сонгож, санаа бодлоо ярилцаж байтал Оливер ах нэг санаа хэлэв. Түүний илэрхийлсэн ерөнхий дизайны мессеж нь сэдэвтэйгээ төдийлөн нийцэхгүй байгааг бид мэдэрсэн ч тийм ч их итгэлтэй биш байлаа. Эхэндээ би үүнийг аялдан дагалдаж, буулт хийхийг хүсэн, “Тэгвэл эхлээд таны санааг туршиж үзэцгээе, хүн бүр намайг биеэ тоосон, өөрийгөө зөвтгөдөг, өөрийнхөө санал бодолтой зууралддаг гэж хэлэх вий дээ” гэж бодсон. Гэхдээ дараа нь би дизайны зарим зарчим, шаардлагыг санаж, Оливер ахын үзэл баримтлалд үнэхээр асуудал байгааг мэдэрсэн юм. Хэрэв бид түүний үзэл баримтлалын дагуу дизайн гаргаад, дараа нь дахин хийх хэрэгтэй болбол энэ нь цаг үрсэн, ажлыг маань хойшлуулсан хэрэг болох биш үү? Энэ үед би зарчмыг баримтлах хэрэгтэйгээ ойлгосон тул Оливер ахад өөрийнх нь үзэл баримтлалд байгаа асуудлуудыг тайлбарлаж, өөрийнхөө үзэл бодолтой зууралдахаас илүү анхны үзэл баримтлалыг дагахыг санууллаа. Эллиана эгч зөвшөөрч, Оливер ах өөр юу ч хэлсэнгүй. Гэхдээ иймэрхүү нөхцөл байдал тэр өдөр олон удаа тохиолдож, биднийг санал зөрөлдөх бүрд Оливер ах үргэлж өөрийнхөөрөө зүтгэж, ажлыг маань хойш татаж байв. Бас бид түүний санал болгосноор аливааг өөрчлөөгүйн улмаас Оливер ах дахиад л уурлаж, бараг юм хэлээгүй. Энэ хэвээр үргэлжилбэл ажлыг хойшлуулах нь гарцаагүй гэдгийг би ойлгосон тул юу болоод байгааг удирдагчид хэллээ. Удирдагч бидэнтэй хамт Оливер ахыг хайж олоод, асуудлыг нь илчилж, үнэнийг нөхөрлөж, түүнд туслахаар төлөвлөв. Энэ бол үнэнийг хэрэгжүүлэх боломж гэдгийг би мэдэж байсан тул Оливер ахтай ярилцахаасаа өмнө Бурханы үгийн хоёр хэсгийг уншсан юм. “Чуулганы бүх ажил Бурханы хаанчлалын сайн мэдээг түгээх ажилтай шууд холбоотой. Ялангуяа, сайн мэдээ түгээх ажил болон мэргэжлийн мэдлэгтэй холбоотой ажлын юм болгон сайн мэдээг түгээх ажилтай чухал, салшгүй холбоотой байдаг. Тиймээс сайн мэдээ түгээх ажилтай хамаатай зүйл Бурханы ашиг сонирхол, Бурханы гэрийн ашиг сонирхлыг хамардаг. Хэрвээ хүмүүс сайн мэдээ түгээх ажлыг зөв ойлгож чаддаг бол өөрсдийн гүйцэтгэдэг үүрэг болон бусдын үүрэгт зөв хандлагаар хандах ёстой. Тэгвэл энэ зөв хандлага нь юу вэ? Энэ нь Бурханы шаардсанаар хийхийн тулд хамаг чадлаараа хичээнэ гэсэн үг юм. Ядаж л тэдний зан авир, үйлдэл санаатай хохирол учруулж, үймүүлэх ёсгүй. Тэд албаар гэм буруу үйлдэх ёсгүй. Хэрвээ тэд чуулганы ажлыг үймүүлж, саад хийж байгаагаа мэдэж байгаа мөртөө өөрсдийг нь боль гэж хэн ч шавдуулсан бай, тэгж хийхээр зүтгэдэг бол энэ нь ёрын мууг үйлдэж, үхлээ эрж байгаа хэрэг юм; энэ бол чөтгөрийн дүр нь илэрч буй хэрэг. Ах, эгч нарт үүнийг хурдхан ялган таниулж, дараа нь тэр ёрын муу хүнийг чуулганаас зайлуул. Хэрвээ мууг үйлдэгч хэсэг зуур толгой нь эргэж, санаандгүй мууг үйлдсэн бол тэр асуудалд хэрхэн хандах ёстой вэ? Бид тэдэнд зааж сургаж, туслах ёстой биш үү? Тэдэнд зааж сургасан ч сонсохгүй байвал яах ёстой вэ? Ах, эгч нар хамтдаа өндийн босож, тэднийг зэмлэх ёстой” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (I хэсэг)). “Та нар үнэнд анхаарах ёстой—тэгсэн цагт л амь руу орж чадна, амь руу орсон цагтаа л бусдыг хангаж, удирдаж чадна. Бусад хүний үйлдэл үнэнтэй нийцэхгүй байгааг олж мэдвэл бид үнэнийг эрмэлзэхэд нь тэдэнд хайрын сэтгэлээр туслах ёстой. Хэрвээ бусад хүн үнэнийг хэрэгжүүлж чаддаг, аливаа зүйлийг хийх арга нь зарчимтай байвал бид тэднээс суралцаж, тэднийг дуурайхыг хичээх ёстой. Энэ л харилцан биеэ биеэ хайрлаж байгаа хэрэг юм” (Үг. III Боть: Эцсийн өдрүүдийн Христийн яриа. Үүргээ бүхий л зүрх, оюун ухаан, сэтгэлээрээ биелүүлдэг хүн л Бурханыг хайрладаг хүн юм). Бурханы үг тодорхой байна. Бусдын асуудлыг анзаарах үедээ бид хурдан нөхөрлөж, шаардлагатай бол тэднийг илчилж, зэмлэх ёстой. Энэ бүхэн нь чуулганы ажлыг хамгаалах зорилготой, бас хүмүүст асуудлаа олж хараад, хурдхан шийдвэрлэж, үүргээ сайн биелүүлэхэд нь тусалдаг. Оливер ах зураг зурах авьяастай байсан ч завхарсан зан чанараасаа болоод санамсаргүйгээр бидний ажилд саад хийж, үймүүлэх зүйл хийхэд хүрсэн. Хэрэв тэр өөрийгөө танин мэдэж, үнэнийг эрж хайж, завхарсан зан чанараа өөрчилж, хүн бүртэй эв найртай хамтран ажиллаж, давуу талаа ашиглаж чадсан бол энэ нь чуулганы ажил болон өөрийнх нь амийн оролтод ашиг тустай байх байлаа. Тиймээс би Оливер ахын асуудлыг хөндсөн Бурханы үгийн хэд хэдэн хэсгийг олоод, өөрийнхөө туршлагатай холбож, энэ талаар Оливер ахтай нөхөрлөсөн юм. Сонссоныхоо дараа Оливер ах завхарсан зан чанараа бага зэрэг мэдэж авч, тэр ч байтугай, заримдаа өөрийнх нь буруу гэдгийг мэдсэн ч өөрийгөө хаяж чаддаггүй байсан гэж хэлсэн. Би тэрийг нь хэлж өгсөн болохоор Оливер ах эцэст нь буруугаа ухамсарлаж, үнэнийг эрж хайн, завхарсан зан чанараа өөрчлөхийн тулд Бурханд найдахад бэлэн боллоо. Үүнийг сонсоод би Оливер ахын төлөө баярлахын сацуу ертөнцийн гүн ухааны дагуу амьдарч байсандаа, Оливер ахад асуудлыг нь эрт хэлээгүйдээ харамсав. Би түүнийг үнэхээр хорлож, чуулганы ажилд ч хор учруулсан байжээ.

Тэр үйл явдлын дараа би үүргээ гүйцэтгэх явцдаа хүн үнэний зарчимд нийцэхгүй ямар нэгэн зүйл хийж, ажил удаашруулж байхыг харвал ухамсартайгаар үнэнийг хэрэгжүүлж, харсан асуудлаа хэлж өгч, хариуцлагаа биелүүлдэг болсон. Ийм маягаар хэрэгжүүлээд миний сэтгэл амарч, тайвширсан юм. Бурханд талархъя!


43. Салаа зам

Ван Шин, Өмнөд Солонгос

Би аз жаргалтай гэр бүлтэй, бас нөхөр маань надад үнэхээр сайн ханддаг байлаа. Бидний нээсэн гэр бүлийн ресторан нэлээд гүйлгээ сайтай байсан. Найз нөхөд, хамаатнууд бүгд бид хоёрыг биширдэг байлаа. Гэхдээ яагаад ч юм бэ, миний сэтгэл үргэлж хоосон оргидог байсан. Амьдрал ямар ч утга учиргүй мэт, өдөр бүр яг өчигдөр шигээ санагддаг байсан ч амьдрах зөв арга зам юу болохыг огт мэддэггүй байлаа. Тэгээд 2010 оны сүүлээр би төрөлтийн хүндрэлд орж, цус алдсан. Эмч нар намайг ноцтой нөхцөлд байна гэсэн юм. Ээж минь үнэхээр айчхаад, миний чихэнд, “Охин минь, Төгс Хүчит Бурханд залбир!” гэж шивнэсэн. Би эцсийн найдвар мэт үүнээс зуураад, зүрх сэтгэлдээ намайг авраач гэж Төгс Хүчит Бурханыг дуудлаа. Удалгүй цус алдалт зогссон. Бурхан надад амьдрах дахин нэг боломж олгож байгааг мэдээд, би зүрх сэтгэлээсээ Бурханд талархсан шүү. Тэр үеэс авхуулаад өдөр бүр Бурханы үгийг уншиж эхлэн, цаг үргэлж ах эгч нартай хамт цуглаан, нөхөрлөл хийдэг байлаа. Яваандаа, Бурхан хүнийг бүтээсэн, бас хүнд байгаа бүхэн Бурханаас ирдэг гэдгийг олж мэдсэн. Бид амьдралын утга учрыг олохын тулд итгэж, Бурханыг шүтэн мөргөж, бүтээгдсэн зүйлийн үүргийг биелүүлэх ёстой. Тэгээд би сайн мэдээ түгээх үүрэг авч, өдөр бүр үнэхээр сэтгэл хангалуун байлаа. Гэр бүлийнхэн маань Төгс Хүчит Бурханыг хүлээн зөвшөөрөөгүй ч, итгэлийг минь эсэргүүцдэггүй байсан.

2012 оны сүүлээр. Коммунист Нам Төгс Хүчит Бурханы Чуулганы гишүүдийг дарлаж, баривчлах нь гаарч эхэлж байсан, бас Чуулганыг гүжирдэхийн тулд тэд элдэв янзын цуу яриа зохиож байсан юм. Маш олон радио станц, телевизийн станц эдгээр худал хуурмагийг түгээж байлаа. Тэр үеэс эхлээд манай нөхөр намайг цуглаанаас ирэх болгонд урвагар царайлж, муухай аашилдаг болсон. Нэг өдөр цайны цаг хавьцаа би цуглааны дараа ресторандаа очоод нөхрийнхөө тийм баргар царайг харлаа. Нөхөр намайг хармагцаа барьж аван, зурагтын өмнө чирч аваачаад “Чи итгэдэг энэ Бурханаа хар!” гэж хэлсэн. Тэд Төгс Хүчит Бурханы Чуулганы талаарх Коммунист Намын элдэв янзын гүжирдлэг, цуу яриаг цацаж байсан нь ямар ч үндэслэлгүй, үнэнийг орвонгоор нь эргүүлсэн зүйл байгаа харагдлаа. Би үнэхээр уур хүрч, эргэж хараад нөхөртөө, “Энэ мэдээ худал хуурмагаар дүүрэн байна. Намын зохиосон цуу яриа л байна шүү дээ. Тэд юу юунаас илүүтэй Бурханыг үзэн ядаж, Бурханы эсрэг тэмцдэг, засгийн эрхэнд гарснаасаа хойш л тэд шашин шүтлэгийг харгисаар хяхаж хавчиж ирсэн. Чуулганы эсрэг тэдний хэлдэг зүйлд чи яаж итгэж чадав аа? Хоёулаа энэ олон жил бизнес эрхлээд өчнөөн юм үзсэн. Энэ засгийн газар, энэ нам ямар гэдгийг чи ямар мэдэхгүй биш дээ. Коммунист Нам элдэв янзын худал хуурмаг, шударга бус хэрэг зохиож, тайлан мэдээ хуурамчаар үйлдсэн. Бүр Соёлын хувьсгалыг оролцуулалгүйгээр, ойрын жилүүдэд л гэхэд Тяньаньмэнийн талбай дээрх явдал, төвөдүүдийн жагсаалыг нухчин дарсан явдал гэх мэт байсан шүү дээ. Тэдний үргэлж хийдэг зүйл нь нэг бүлгийг муухай харагдуулж, бухимдал үүсгэхийн тулд эхлээд худал хуурмаг зохиож, үнэнийг гуйвуулдаг, тэгээд дараа нь харгис эрс арга хэмжээ авдаг. Төгс Хүчит Бурханы Чуулганыг ч тэгж байна даг. Энэ бол санал зөрөгсдийг устгах гэсэн Намын байнгын тактик. Тэгээд ч, ах эгч нар чамайг байж байхад гэрт цуглаан хийсэн шүү дээ. Бид зүгээр л Бурханы үгийг уншиж, үнэнийг нөхөрлөж, магтан дуу дуулахаар цугладгийг чи мэднэ. Энэ нь Намын хэлж байгаатай адилхан гэж үү?” гэсэн. Тэд Коммунист Намын худал хуурмагт бүрмөсөн хууртчихсан байсан учраас миний хэлж байгаа зүйлд дүлий дүмбэ оргисон. Намайг тэд итгэхийн оронд зүгээр л сайхан амьдрах хэрэгтэй, засгийн газар итгэж болохгүй гэж байгаа бол зүгээр л итгэхээ боль гэцгээн загнаж зандачсаар байлаа. Нөхөр маань намайг цуглаанд явсаар байвал цахилгаан скүтерийг минь хэмхэлнэ, тэгээд цуглаанд явах аргагүй болгоно гэсэн. Бас намайг гэртээ бүгж бай гэж хүссэн.

Эхэндээ үүнийг нь би нэг их тоогоогүй л дээ. Тэд тэр худал хуурмагт одоохондоо л хууртаж байна, надад санаа зовсондоо уурлаж байна, хэд хоногийн дараа энэ бүгд намжина гэж бодсон юм. Гэхдээ юм тийм ч энгийн байгаагүй. Төгс Хүчит Бурханы Чуулганыг дайрч, гутаасан улам их худал хуурмаг зурагт, интернэтээр цацагдаж, итгэгчид баривчлагдсан талаар маш олон мэдээ гарлаа. Үүнийг хараад гэрийнхэн намайг бүр ч их хяхаж хавчсан. Итгэхийг минь болиулах гэсэндээ манай нөхөр Бурханы үгийн номыг минь урж, магтан дуу сонсдог байсан ЭмПи-3 тоглуулагчийг минь эвдлээ. Бас хөршүүдэд сайн мэдээ түгээлгэхгүй гэсэндээ Коммунист Намын бүх худал хуурмагийг тэдэнд тоть мэт давтсан. Тэд ч бас худал хуурмагт итгэн, намайг нүд үзүүрлэх болсон. Би нөхрийнхөө ааш авирт үнэхээр цочирдсон шүү. Надад үргэлж тийм сайн ханддаг байснаа ингэтлээ их эрс өөрчлөгдөж яаж чадав аа? Гэрлээд өчнөөн жил болсны дараа тэгтлээ ойлголт, хүндлэлгүй байж яаж чадав аа? Цаг хугацаа өнгөрсөөр, нөхөр ч намайг ямагт шүүмжилж, бүр гэрт буруугаар эргэсэн жижиг сажиг юм болгонд миний итгэлийг буруутгаж байсан. Бизнес урагш муутай болоход миний итгэлийг буруутгаж, намайг барцад авчирна гээд ресторан руу оруулдаггүй байлаа. Хадмууд үргэлж муухай царайлан, намайг зандчиж, уурандаа юм хум түжигнүүлдэг байлаа. Тэд намайг гаргалгүй хорьж, гадагшаа ганц алхмагц л дуудацгаан, хаана байсан, хэнтэй цуг байсныг мэдэх гэж шаарддаг байсан юм. Тухайн үед би тэдний хараанд байсан. Бурханы үгийг уншиж, ах эгч нартай холбоо барьж чаддаггүй байлаа. Надад ямар ч хувийн эрх чөлөө гэж байгаагүй. Энэ нь үнэхээр хүнд бэрх байсан даа. Итгэгч байх яагаад ийм хэцүү, яагаад ийм зовлонтой юм бэ, хэзээ ингэж амьдрах шаардлагагүй болох вэ гэж боддог байсан. Заримдаа зүгээр л нэг хэсэгтээ цуглаанд явж, үүргээ биелүүлэхээ больчихож болох юм гэж бодсон ч тэгэх нь Бурханы хүсэлд нийцэхгүй санагдсан. Шаналахдаа би яаран залбирч, Бурханаас намайг замчлаач гэж гуйлаа. Тэгээд Бурханы үгийн ийм хэсэг санаанд орсон: “Өнөөдөр ихэнх хүмүүст тийм мэдлэг байдаггүй. Тэд зовлон үнэ цэнгүй, дэлхий ертөнц өөрсдийг нь хаясан, ар гэрийнх нь амьдрал төвөгтэй, өөрсдийг нь Бурхан хайрладаггүй, хэтийн ирээдүй нь бүрхэг гэж итгэдэг. Зарим хүний зовлон дээд цэгтээ хүрэхэд тэдний бодол үхэл рүү ханддаг. Энэ бол Бурханыг гэх жинхэнэ хайр биш; тийм хүмүүс бол хулчгарууд, тэд ямар ч хатуужилгүй, сул дорой, хүчин мөхөс!… Тиймээс эцсийн энэ өдрүүдэд та нар Бурханд гэрчлэл хийх ёстой. Зовлон чинь хэчнээн их байх нь хамаагүй, та нар бүр эцсийг нь хүртэл алхах ёстой, эцсийн амьсгалаа авч байхдаа ч Бурханд үнэнч байж, Бурханы зохицуулалтад захирагдсаар байх ёстой; энэ нь л Бурханыг үнэхээр хайрлаж байгаа хэрэг бөгөөд энэ нь л хүчтэй, цангинасан гэрчлэл юм” (Үг нь махбодоор илэрсэн номын “Зовлонт шалгалтыг туулснаар л Бурханы хайр татам байдлыг мэдэж болно”). Энэ талаар жаахан бодоод, үнэхээр сэтгэл хөдөлсөн шүү. Бурханы хүсэл нь намайг зовоох биш, харин энэ дарлал, бэрхшээлээр итгэлийг минь төгс болгож, улмаар Бурханд гэрчлэл хийх боломж олгох явдал гэдгийг ухаарсан. Би зовлонгоос айсандаа Сатанд бууж өгч болохгүй, харин хэчнээн ч хэцүү байлаа ч Бурханд итгэж, энэ замдаа үлдэж, хүчирхэг, цангинасан гэрчлэл байх ёстой байлаа.

Тэр өдөр цуглаанаас гэртээ харьтал нөхөр минь над руу үнэхээр дайрч давшилж, “Рестораны зочдод номлол хийдэг чинь яаж байгаа юм бэ? Хүн болгон чиний итгэгч гэдэг талаар ярьж байна. Чи намайг яаж ингэж доог тохуу болгож чадаж байна аа? Зурагтаар юу гэж ярьж байгааг харсан биз дээ. Ингээд байвал чи баривчлагдана шүү дээ!” гэж хашхичсан. Нөхрөө улам л бүр хямарч байгааг хараад би хариуд нь юу ч хэлэлгүй зүгээр л өрөөндөө орсон. Тэнд харсан зүйлдээ мэл гайхсан шүү. Манай нөхөр Бурханы үгийн номыг минь ураад, шалан дээр цаас нь хөглөрсөн байлаа. Хадам аав яг тэгэхэд манайд ирээд, босго давмагцаа л, “Бид хүүгээ сайхан амьдраасай гэсэндээ гэрлүүлэхийг хүссэн. Чамайг итгэлээсээ болж баривчлагдвал энэ гэр бүл сөнөнө. Нэг бол итгэхээ боль, эсвэл шууд сал” гэсэн. Тэгээд доромжилсон юм хэлж эхэллээ. Уурласандаа үрчийсэн царайг нь хараад би уураа барьж чадалгүй үгийг нь таслаад, “Аав аа! Танай гэр бүлд бэр орсноосоо хойш би таныг гагцхүү хүндэлж л харьцсан. Танд хэзээ ч уурлаж, хэрүүл хийж байгаагүй. Хэрвээ би энэ гэр бүл дэх үүргээ биелүүлж чадаагүй бол намайг та загнах эрхтэй, гэхдээ миний итгэлд ямар ч буруу зүйл байхгүй, та миний замд хөндөлсөж, Бурханыг доромжлох ёсгүй” гэсэн. Намайг хэлж дуусаагүй байтал хадам аавын царай хувьсхийж, “Бурханы чинь талаар үгээ хэлэхэд юу нь буруу байгаа юм бэ? Би ч чамайг зохицуулж чадахтайгаа байх аа” гэж хашхичлаа. Тэгээд намайг цагдаагийн газар луу чирч аваачих гээд хувцаснаас зулгааж эхэлсэн ч би угз татаад мултарлаа. Хэчнээн шийдэмгий, буулт хийхээргүй байгааг минь хараад аав цухалдаад яваад өгсөн. Яг үүний дараа түс хийх чимээ сонстож, яг эргэж байтал нөхөр ирж яваа харагдлаа. Нөхөр намайг эгц нүүрэн дундуур үсэртэл алгадаж, газар унагаасан юм. Миний нүд эрээлжилж, чих дүнгэнэж, нүүр өвдсөндөө халуу дүүгж байлаа. Толгойд юу ч орохгүй байсан. Нөхөр минь тийм юм хийсэн гэдэгт үнэхээр цочирдсон. Бид хоёр бараг арваад жил хамт байхдаа хэзээ ч ам зөрж ч байгаагүй шүү дээ. Гэтэл тэр өдөр нөхөр намайг итгэлээс минь болж зодсон. Нөхрөө харахад танихгүй хүн мэт санагдлаа. Нөхөр маань ухаан галзуурсан мэт намайг шалан дээрээс хүчээр чирч босгоод, хананд шахан, зэрлэгээр, “Аан гэж бай, өнөөдөр үүнийг нэг тийш болгоё. Нэг бол чи итгэхээ боль, эсвэл хоёулаа шууд салъя. Хэл дээ, Бурханаа сонгох уу, намайг сонгох уу? Итгэмээр байна уу, энэ гэр бүлд баймаар байна уу?” гэсэн. Тэгж хэлж байхдаа галзуу мэт намайг хана руу савчиж байлаа. Миний маш сайн мэдэх тэр царай тэгтлээ чөтгөрлөг болохыг хараад “Би итгэлээ сонгоно” гэж тайвнаар хариулсан. Уурласандаа нөхөр минь намайг ор луу чирч аваачаад гараараа хүзүүг минь чанга багалзуурдлаа. Би амьсгалж чадахгүй болж, зугтахыг хүссэн ч нөхөр дэндүү хүчтэй байсан. Нөхрөө холдуулах ямар ч аргагүй байлаа. Амьсгалах гэж тэмцэж байхдаа үнэхээр айж, “Өнөөдөр ингээд үхэж магадгүй юм байна” гэж бодсон. Яг тэгтэл гурван настай хүү минь гэнэт сэрсэн юм. Манай хүү босоод, “Ээж ээ! Ээж!” гэж дуудаж эхэллээ. Намайг багалзуурдаж байгааг нь хараад аавыгаа цохиж, түлхэж эхлэн, дараа нь аргаа барсандаа миний гар луу шургах гэлээ. Үүнийг хараад нөхөр маань намайг тавьж, “Хүү минь байгаагүй бол чи өнөөдөр миний гарт үхэх байлаа” гэж надад заналтайгаар хэлсэн.

Нөхөр маань явж, би яг юу болоод өнгөрснийг эргүүлэн бодлоо. Маш хирд хиймээр байсан шүү. Миний итгэл хувийн ашиг сонирхлыг нь хөндсөн учир цочирдмоор нь, манай нөхөр гар далайж, намайг багалзуурдаж алахад бэлэн байсан юм. Чөтгөрлөг байгаа биз дээ? Намайг зодох тусам нь нөхрийнхөө ямаршуу хүн гэдгийг олж харж, Бурханыг эцсээ хүртэл дагахыг улам их хүссэн. Маргааш нь хадам ээж надтай уулзахаар ирээд, яг босго давав уу, үгүй юу, “Чи зүгээр л Бурханд итгэхээ больж болдоггүй юм уу? Итгэгч байх нь сайн зүйл гэдгийг мэднэ ээ. Гэхдээ энэ нь Нам чамайг баривчилж, чамд аймшигтай зүйл хийнэ гэсэн үг. Чи юу гэмээр байна?” гэлээ. Би, “Ээж ээ, миний төрөлт хэчнээн хүнд байсныг та мэднэ, эмч нар ч ноцтой байна гэсэн шүү дээ. Төгс Хүчит Бурхан л хүү бид хоёрыг аварсан. Яагаад та намайг баривчлагдлаа ч гэсэн итгээд байна гэж бодож байна? Яагаад гэвэл Төгс Хүчит Бурхан бол бүх зүйлийг бүтээсэн нэгэн жинхэнэ Бурхан, хүн төрөлхтнийг аврахаар эргэж ирсэн Аврагч юм шүү дээ. Гамшгууд улам газар авч байна, харин Бурхан л хүмүүсийг аварч чаддаг. Би Бурхантай цуг алхаж байгаа. Бас баривчлагдаж, зовох юм бол энэ нь түр зуурынх байх болно. Сатантай хамт тамд унаснаас л дээр” гэлээ. Хариуд нь ээж, “Чиний хэлж байгааг ойлгож байна. Гэхдээ эмэгтэй хүний хувьд чи үр хүүхдээ халамжилж, нөхрөө бодолцох ёстой. Хүү чинь маш балчир байна. Чи хүүгээ тэгээд л хаячихыг үнэхээр тэвчиж чадах уу?” гэсэн. Ингэж хэлэхийг нь сонсоод үнэхээр уйлмаар байсан ч нулимс гараагүй юм. “Хүүгээ би хаяж байгаа юм уу? Коммунист Нам л итгэгчдийг баривчилж, хяхаж хавчиж байна даг. Танай хүү л Намын худал хуурмагт итгэчхээд, сална гэж зүтгэж, энэ гэр бүлийг сүйрүүлж байна шүү дээ. Үүнд та яаж миний итгэлийг буруутгаж чадаж байна аа?” гэж бодогдсон. Гэхдээ толгой нь цал буурал, шаналсан царай тодруулсан хадам ээжийгээ хараад, хүүгээ тийм бага насандаа ээжээсээ салж хагацна гэж бодохоор улам бүр шаналлаа. Тэгээд жаахан сул дорой болж эхэлсэн. Би чимээгүйхэн Бурханыг дуудаж, намайг замчлаач гэж гуйсан юм. Тэгээд Бурханы үгийн нэг хэсэг санаанд орсон: “Хүмүүс дээр Бурханы хийдэг ажлын алхам бүрд, гаднаа энэ нь хүмүүсийн хоорондын харилцаа мэт, хүний зохицуулалт, хүний хөндлөнгийн оролцооноос үүдэлтэй мэт харагддаг. Гэвч нүднээс далдуур, ажлын алхам бүр, тохиолдож буй юм бүхэн нь Бурханы өмнө Сатаны тавьсан бооцоо бөгөөд Бурханд гэрчлэл хийхдээ бат зогсохыг хүмүүсээс шаарддаг. Жишээ нь, Иовыг шалгасан үеийг авч үзье: Нүднээс далдуур Сатан Бурхантай мөрий тавьж байсан бөгөөд Иовд тохиолдсон зүйл нь хүмүүсийн үйл хэрэг, хүмүүсийн хөндлөнгийн оролцоо байсан. Та нарт хийдэг Бурханы ажлын алхам бүрийн ард Сатаны Бурхантай тавьсан мөрий байдаг—энэ бүгдийн ард тэмцэл байдаг… Бурхан, Сатан хоёр сүнсний ертөнцөд тулаан хийх үед чи Бурханыг хэрхэн сэтгэл хангалуун болгож, Түүнд хийх гэрчлэлдээ хэрхэн бат зогсох ёстой вэ? Чамд тохиолддог бүхэн асар их шалгалт гэдгийг, мөн Бурхан чамаар гэрчлэл хийлгэх хэрэгтэй болох тэр цаг үеийг чи мэдэх ёстой” (Үг нь махбодоор илэрсэн номын “Бурханыг хайрлах нь л үнэхээр Бурханд итгэж буй хэрэг”). Бурханы үгийн талаар бодоод, өнгөн дээрээ, болж буй бүх зүйл дээр хүмүүс миний замд саад болж байгаа мэт харагдсан ч энэ бүхний цаана Сатаны ов мэх байсан гэдгийг ойлгосон. Сатан надад саад болж, намайг үймүүлэхэд гэр бүлийг минь ашиглаж, намайг сүрдүүлэхийн тулд хүүгээ, гэр бүлийнхнээ гэх сэтгэлийг минь ашиглаж, намайг Бурханаас урвуулж, аврагдах боломжгүй болгох гэж хичээж байсан. Би Сатаны ов мэхэнд унаж болохгүй, харин Бурханд итгэж, гэрчлэлд зогсож, Сатаныг шившиглэх ёстойгоо мэдэж байсан. Тийм болохоор хадам ээждээ, “Хүнийг Бурхан бүтээсэн болохоор бид Бурханд итгэж, шүтэн мөргөх учиртай. Тэгээд ч, миний амийг Бурхан өгсөн болохоор би юу ч боллоо гэсэн Бурханыг эцсээ хүртэл дагана. Миний бодлыг өөрчлөх гэж хүчээ битгий үр” гэлээ. Ээж толгой сэгсэрчхээд цааш эргээд, яваад өгсөн.

Тэр шөнө манай нөхөр Бурханы үг уншсаар байгааг минь олж мэдээд үнэхээр их уурлалаа. “Чамд одоо ч ингэх зориг зүрх байна гэж үү? Үүнээс болж шоронд орно гэдгээ мэдэхгүй байгаа юм уу? Чамд үхэх, сэхэх чинь хамаа алга уу? Хамаагүй бол яах вэ. Гэхдээ хүү бид хоёрыг үүндээ битгий оролцуулаарай. Чамайг итгэгч болно гэж мэдсэн бол анхнаасаа хэзээ ч гэрлэхгүй байсан юм!” гэсэн. Тэгээд урд хаалгаар түлхэж гаргаад, үзэн ядсан байртайгаар, “Бурхан гэгч энэ юмаа үргэлжлүүлэх юм бол манай гэрт дахиж битгий үзэгдээрэй!” гэлээ. Дараа нь хаалга түс хийтэл хаагаад, түгжчихсэн. Нөхрөө ийм цэвдэг байгааг харж, хүү минь намайг дуудаж байгааг сонсоод шаналсандаа зүрх эмтрэх шахсан шүү. Орой болж, шөнийн 2 цаг өнгөрч байсан. Бас надад ямар ч мөнгө байгаагүй. Тэр удаад би үнэхээр гэрээ орхиж, хүүгээ бүрмөсөн орхиж байна уу гэж гайхсан. Яахаа мэдэхгүй болж, энэ талаар бодонгоо асар их гутарсан. Тэгээд утсаа авч яваагаа ухаараад, ээж рүүгээ залгалаа. Ээжийн хоолойг сонсмогц нулимс шууд л хацар даган сад асгарч, маш урт удаан хугацаанд хорьж явсан шаналал, гомдол бүгд огшин гарч ирлээ. Ээж өөрөө урсах нулимсаа залгин, “Охин минь, тайвшир даа. Бурхан чамайг ийм хол авчирчхаад хаяхгүй. Зүгээр л Бурханд итгэж, түшиглэ” гэлээ. Ээж намайг тайтгаруулж, урамшуулж, Бурханд итгэ, найд гэж хэлснээр итгэл минь эргэн ирэх нь мэдрэгдсэн. Маргааш нь даарч, өлсчхөөд би гудамжаар зорилгогүй хэсүүчилж байгаад нэг эгчтэй дайралдлаа. Эгч намайг гэртээ аваачаад, туулж байгаа зүйлээ ойлгоход минь туслахын тулд Бурханы үгийн хоёр хэсгийг уншиж өгсөн юм. Төгс Хүчит Бурхан ингэж хэлсэн байдаг: “Өршөөлгүй, догшин хэрцгий чөтгөрүүдтэй ийм харанхуй нийгэмд, нүд цавчилгүй хүмүүсийг хөнөөдөг диаволын хаан яаж хайр татам, сайхан сэтгэлтэй, ариун Бурханы оршин тогтнолыг тэвчиж чадах юм бэ? Бурханы ирэхийг магтан сайшааж, уухайлж яаж чадах юм бэ? Энэ боолууд! Тэд сайхан сэтгэлийг үзэн ядалтаар хариулдаг, мөн аль эртнээс Бурханыг басамжилсан, Бурхантай зүй бусаар харьцдаг, туйлын харгис хэрцгий бөгөөд Бурханыг өчүүхэн төдий ч анхаардаггүй, тонуул дээрэм хийдэг, мөс чанараа бүгдийг нь алдсан, мөс чанараа үл тоож, гэм зэмгүй хүмүүсийг мэдрэлгүй байдал руу уруу татдаг. Эртний өвөг дээдэс үү? Хайртай удирдагчид уу? Тэд бүгд Бурханыг эсэргүүцдэг! Тэд тэнгэрийн доорх бүхнийг түнэр харанхуй, эмх замбараагүй болгосон! Шашны эрх чөлөө юу? Иргэдийн хууль ёсны эрх, ашиг уу? Тэдгээр нь бүгд нүглээ нуух заль мэх юм!… Бурханы ажилд яагаад ийм туулшгүй их саад бартааг тавина вэ? Бурханы хүмүүсийг мэхлэхийн тулд яагаад янз бүрийн арга заль хэрэглэнэ вэ? Жинхэнэ эрх чөлөө, хууль ёсны эрх, ашиг хаана байна вэ? Шударга ёс хаана байна? Тайтгарал хаана байна вэ? Халуун дулаан байдал хаана байна? Бурханы ардуудыг мэхлэхийн тулд яагаад ов мэхтэй арга хэрэглэнэ вэ? Бурханы ирэлтийг дарахын тулд яагаад хүч хэрэглэнэ вэ? Өөрийн бүтээсэн газар дэлхий дээр чөлөөтэй хэрэн хэсэх боломжийг Бурханд яагаад олгодоггүй юм бэ? Толгойгоо тавиад амрах газаргүй болтол нь Бурханыг яагаад мөшгөнө вэ?” (Үг нь махбодоор илэрсэн номын “Ажил ба оролт (8)”). “Бурхан гүн гүнзгий зовж шаналж байгаа энэ хүмүүсийг сэрээж, бүрэн сэртэл нь сэргээж, манангаас гаргаж, тэднээр агуу улаан лууг голуулах гэж байна. Тэд зүүд нойрноосоо сэрж, агуу улаан лууны мөн чанарыг таньж, бүхий л зүрх сэтгэлээ Бурханд өгч, харанхуйн хүчний дарлалаас өндийн босож, дэлхийн Зүүн зүгт зогсож, Бурханы ялалтын баталгаа болж чадна. Зөвхөн ийм маягаар л Бурхан алдрыг олж авна” (Үг нь махбодоор илэрсэн номын “Ажил ба оролт (6)”). Бурхан хүнийг цэвэрлэж, аврахын төлөө эцсийн өдрүүдэд махбод болж, газар дээр ирээд, ажиллаж, үнэнийг илэрхийлж байгааг ойлгоход минь Бурханы үг тусалсан юм. Хүн бүр үнэнийг хүлээн зөвшөөрч, Бурханыг дагаад, Бурханд аврагдах вий, тэгээд Намын хяналт, хор хөнөөлөөс ангижрах вий гэхээс Коммунист Нам айж байгаа. Тийм болохоор тэд итгэгчдийг улайран нухчин дарж, баривчилж Төгс Хүчит Бурханы Чуулганыг яллаж, гүжирдэхээр элдэв янзын худал хуурмаг зохиож, хүмүүсийг хуурч, өдөөн турхирч, Бурханыг өөрсөдтэй нь хамт үгүйсгэж, эсэргүүцэхэд хүргэдэг юм байна лээ. Жигшүүртэй шүү! Манай гэрийнхэн Коммунист Намд хууртсан учраас л надад тэгж хандаж байж. Нам бүх хүнийг өөрсөдтэй нь хамт Бурханы эсрэг тэмцэж, эцэстээ тамд унаж, шийтгүүлээсэй гэсэндээ энэ бүх худал хуурмагийг ашиглан хүмүүсийн нүдийг хуурдаг. Энэ нь Сатаны арга заль байж. Коммунист Нам зүгээр л Бурхантай тэмцэж, хүмүүсийг хорлож, бүхлээр нь залгидаг бүлэг чөтгөрүүд юм байна гэдэг нь тэр үед надад тов тодорхой болсон. Тэдний заль мэхэнд хууртаж болохгүй, бас гэр бүл маань надад яаж ч хандлаа гэсэн Бурханаас хэзээ ч урваж болохгүй, харин Бурханыг дагаж, үүргээ биелүүлсээр байх ёстой гэдгийг би мэдэж байсан юм.

Нөхөр маань манай нутгийн зарим хамаатан, найз нөхөд рүү утасдсан, дараа нь тэд над руу залгаад, утсаа тойруулан, намайг ээлж ээлжээр байцаалаа. Манай ах, “Чи ийм залуу насандаа юу ч хийж болно шүү дээ. Заавал Бурханд итгэх ёстой юм уу? Чи айлын эзэгтэй, иймээс хүүхэд гаргаж, гэр бүлээ асарч халамжлах нь чиний үүрэг. Бурханд итгэж яадаг юм бэ? Бурханд итгэвэл Намынхан чамайг баривчилж, шоронд хийнэ. Бид ердөө эгэл жирийн хүмүүс. Үүний эсрэг тэмцэж яаж чадах юм бэ?” гэсэн. Авга эгч утас аваад, “Чи солиорчхоо юу? Зүв зүгээр айл чиний итгэлээс болж салж бутрах ёсгүй. Чи гэр бүлээ хайхрахгүй байна уу? Үнэхээр дураараа аашилж байх шив!” гэлээ. Бас нэг авга эгч маань, “Чи гэрлээд нэг их удаагүй, хүү чинь ч маш балчир байна. Эцэстээ чамайг шоронд орчихвол хүү чинь яах юм бэ? Зүгээр л миний үгэнд ор. Чиний л төлөө хэлж байна” гэж над руу хашхичлаа. Дараа нь ах утас аваад, “Чамайг ингэж зүтгэвэл нөхөр чинь чамаас сална. Харин чи гэртээ харьж ирнэ гэж санасны гарз шүү. Бид чамаас харилцаагаа тасална!” гэж үг нэмэрлэлээ. 80 настай эмээ минь хүртэл утсаар уйлаад, “Тэгж болохгүй шүү дээ. Чамайг баривчилчихвал яана. Эмээгээ сонс. Бид чамд сайн сайхныг л хүсдэг шүү дээ” гэсэн. Утсаа тасалсны дараа сэтгэл үнэхээр өвдсөн. Тэдэнд хэлмээр зүйл маш олон байлаа. Миний сайн сайхны төлөө гэж байгаа ч үнэхээр тийм гэж үү? Төгс Хүчит Бурхан намайг авраагүй бол би аль эрт үхчих байсан, тэгвэл би ер нь өнөөдөр энд байх уу? Энэ зүв зүгээр байгаа айлыг үнэндээ хэн задалж байгаа юм бэ? Үнэндээ энэ гэр бүлийг хэн хагалан бутаргаж байгаа юм бэ? Коммунист Нам болохоос би биш шүү дээ. Коммунист Нам итгэгчдийг баривчилж, хяхаж хавчдаг, гэтэл тэд Намыг үзэн ядахын оронд Намын талд орж, намайг дарлаж, Бурханаас урвуулахаар оролдож, тэр ч бүү хэл надаас хамаг холбоогоо тасалж, хүлээн авахгүй гэж сүрдүүлж байна. Яахаараа тэд зөв, бурууг ялгаж мэдэхгүй байж болдог байна? Үнэхээр тэд надад сайн сайхныг хүссэн гэж үү? Тэд ямар гээч гэр бүл байгаа вэ? Миний амийг Бурхан хайрласан, тэгэхээр Бурханы хайрыг хариулахаар үүргээ гүйцэтгэж байгаа минь юу нь буруу юм бэ? Итгэж, амьдралд зөв замаар замнах юу нь буруу байгаа юм бэ? Хэд хоногийн туршид манай гэр бүлийнхэн утасдаж, тасралтгүй сургамж айлдсан. Би үнэхээр тарчилж байсан учир Бурханд яаран залбирч, зүрх сэтгэлийг минь харж хамгаалаач гэж гуйж байлаа. Эцэстээ би цуглаанд явж, үүргээ биелүүлсээр байсан.

Манай нөхөр өөрөө бичсэн салалтын гэрээгээ надад өгөөд, “Чи итгэсээр байна гэвэл, хоёулаа салцгаая. Салсны дараа хүүтэйгээ уулзахыг чинь зөвшөөрөхгүй шүү. Төгс Хүчит Бурханд чи итгэхээ болиход бэлэн гэвэл би огт юу ч болоогүй юм шиг байя” гэлээ. Би гэрээг нь аваад харсан. Бидний хөрөнгө, бизнес, үл хөдлөх хөрөнгөнөөс юу ч надад үлдэхгүй, бас хүүг асран халамжлах эрхийг нөхөр авах байлаа. Би гар хоосон явах байсан. Харин би салахыг зөвшөөрөхгүй бол нөхөр маань ээж бид хоёрыг Төгс Хүчит Бурханд итгэгчид гэж мэдэгдэн, цагдаад барьж өгөх байлаа. Салах үед ямар ч дундын хөрөнгө үлдээхгүйн тулд нөхөр маань энэ бүгдийг аль эрт төлөвлөж, бидний эзэмшдэг бүх зүйлийг нууцхан шилжүүлсэн гэдэг нь харагдсан. Гартаа байгаа салах гэрээг хараад, би дахин нэг удаа хямралд нэрвэгдлээ. Тэр бичигт гарын үсэг зурвал тэр гэрээс явж, хүүтэйгээ дахин уулзахгүй гэсэн үг байсан. Хүү минь маш бага балчир байсан учир хүүгээсээ хагацахыг тэсвэрлэж чадахгүй байлаа. Тэгээд асар их шаналсан. Цөхөрсөндөө Бурханыг дуудаж, бат зогсоход намайг замчлаач гэж Бурханаас гуйлаа. Дараа нь Бурханы ийм үг бодогдсон: “Шалгалтыг туулж байхдаа хүмүүс сул дорой болж, дотроо сөрөг байдал тээж, Бурханы хүсэл болон хэрэгжүүлэлтийн замыг ойлгож чадахгүй байх нь хэвийн юм. Гэвч ямар ч тохиолдолд чи Бурханы ажилд итгэлтэй байж, яг л Иов шиг Бурханыг үгүйсгэхгүй байх ёстой… Туршлагынхаа явцад чи Бурханы үгээр дамжуулан ямар цэвэршүүлэлт туулах нь хамаагүй, хүн төрөлхтнөөс Бурханы шаарддаг зүйл бол товчхондоо тэдний итгэл, Өөрийг нь гэх хайр юм. Ийм байдлаар ажилласнаараа Тэр хүмүүсийн итгэл, хайр, тэмүүллийг төгс болгодог” (Үг нь махбодоор илэрсэн номын “Төгс болгуулах хүмүүс цэвэршүүлэлт туулах ёстой”). “Чи үнэний төлөө зовлон зүдүүр туулах ёстой, үнэний төлөө өөрийгөө зориулах ёстой, үнэний төлөө доромжлол амсах ёстой, илүү их үнэнийг олж авахын тулд илүү их зовлон амсах ёстой. Энэ нь чиний хийх ёстой зүйл юм. Амар амгалан гэр бүлийн амьдралын төлөө чи үнэнийг хаях ёсгүй ба түр зуурын таашаалын төлөө өөрийн амьдралын нэр хүнд, ёс жудгийг алдах ёсгүй. Чи сайн сайхан, үзэсгэлэнтэй бүхнийг эрэлхийлж, илүү утга учиртай амьдралын замыг эрэлхийлэх ёстой” (Үг нь махбодоор илэрсэн номын “Петрийн туршлага: гэсгээлт, шүүлтийн талаарх түүний мэдлэг”). Бурханы энэ үг намайг тайтгаруулж, урамшуулж, хэрэгжүүлэх зам өгсөн юм. Манай нөхөр намайг салалтаар сүрдүүлсэн нь Бурханы зөвшөөрч байгаа явдал гэдгийг ухаарсан. Тэгээд Иов туршигдаж байсан үеийг бодлоо. Иов эзэмшдэг бүхнээ алдаж, бүх үр хүүхэд нь нэг шөнийн дотор үхсэн. Өөрөө яр шарханд идэгдчихээд овоорсон үнсэн дунд сууж байлаа. Иовыг эхнэр нь хүртэл голж, найз нөхөд нь дооглож, шүүсэн. Гэхдээ энэ бүх зовлонтой тулгараад Иов бас л Бурханыг магтаж, “Ехова өгсөн, Ехова буцаан авчихлаа; Еховагийн нэр алдаршиг” (Иов 1:21) гэсэн. Тэр л жинхэнэ итгэл юм. Харин миний хувьд гэвэл, юу ч боллоо гэсэн эцсээ хүртэл дагахаа Бурханд ёсчлон тангараглаж, эрс шийдэмгийгээр хэлсэн байсан. Гэхдээ нөхрийнхөө сална гэх сүрдүүлэгтэй тулгараад сөрөг, сул дорой байдалд автсан юм. Энэ нь Бурханд итгэх жинхэнэ итгэл байгаагүй. Бас нөхөр минь Намын худал хуурмагийг сонссоноосоо хойш Бурханы үгийн номыг минь ураад зогсохгүй надад хүч хэрэглэж, алах шахсаныг бодлоо. Итгэлээс минь болж өөрөө хэрэгт орохоос айсандаа одоо нөхөр минь надаас салж, дээрээс нь намайг сохор ч зоосгүй үлдээж, хүүгээс минь хол байлгахыг хүсэж байлаа. Үүнийг нь зөвшөөрөхгүй бол намайг барьж өгөх гэж байсан. Үүнийг ямар юмных нь нөхөр гэх юм бэ? Тэр чөтгөртэй илүү төстэй байсан биш үү? Тэгээд Бурханы хэлсэн нэг үгийг санасан: “Итгэгчид, үл итгэгчид нь хоорондоо таарамжгүй; харин ч нэг нэгнийхээ эсрэг байдаг” (Үг нь махбодоор илэрсэн номын “Бурхан хүн хоёр амралтад хамт орох болно”). Манай нөхөр Коммунист Намыг сонсоод, Бурханыг үзэн ядсан учир намайг салалтаар сүрдүүлж байгааг би ойлгосон. Тэгэхээр бид хоёр хэдий эхнэр нөхөр ч гэлээ нөхөр минь Бурханы эсрэг, тамд хүргэх замаар, Намыг дагаж байлаа. Би үнэн болон мөнх амь олж авахаар Бурханыг дагах замаар явж байсан. Итгэгчид, үл итгэгчид өөр өөр замаар явдаг. Цаашид би нөхөртөө боогдож болохгүйгээ мэдэж байсан. Нөхөр маань дарлах тусам би Бурханыг улам шийдвэртэйгээр дагаж, гэрчлэлд зогсож, Сатаныг шившиглэх байлаа. Тийм болохоор, салахаар зөвшөөрч байна гэж нөхөртөө хэлсэн.

Салалтаа баталгаажуулахаар Иргэний хэргийн товчоо орох өдөр хүртэл би салалтын дараа юу ч үгүй хоцрох гэж байгаадаа өөрийн эрхгүй жаахан түгшсэн. Дараа нь яаж амь зогоох юм бэ? Олон жилийн турш орон байр, бизнесийнхээ төлөө маш шаргуу ажиллачхаад эцэст нь юу ч үгүй хоцорно гэж бодохоор үүнтэй эвлэрэхэд үнэхээр хэцүү байлаа. Тэгээд Бурханы ийм үг бодогдсон: “Миний төлөө чи ирээдүйн амьдралын замаа бодолцон үзэхгүй, төлөвлөхгүй, бэлдэхгүй байж чадах уу?” (Үг нь махбодоор илэрсэн номын “Тун ноцтой асуудал: Урвалт (2)”). Бурханы энэ асуулт намайг үнэхээр ичээсэн юм. Бэрхшээл чин сэтгэлийг туршдаг гэж хүн бүр хэлдэг, харин би жаахан бэрхшээлтэй тулгараад хувийн ашиг сонирхлоо л бодсон. Энэ нь Бурханд итгэх жинхэнэ итгэл мөн байсан гэж үү? Би бүхэлдээ Бурханы гарт байсан, тэгэхээр Бурханд өөрийгөө бүрэн даатгаж, гарах гарцынхаа талаар санаа зовохоо болихоор шийдсэн юм. Би Бурханы зохицуулалтад захирагдахад бэлэн байлаа. Бүх баримт бичигт гарын үсэг зурсны дараа, “Яагаад салахаар шийдэж, сэтгэл шулуудсан юм бэ” гэж нөхрөөсөө асуусан. Нөхөр маань, “Төгс Хүчит Бурханд итгэгчид бол онц ноцтой гэмт хэрэгтнүүд, гэр бүлд нь итгэгч байгааг олж тогтоовол Намын ямар ч гишүүнийг Намаас даруй хөөнө, төрийн ямар ч албан хаагчийг хална, тэдний үр хүүхэд их сургуульд орохгүй, эцэг эхийнх нь тэтгэврийг цуцална, гэр бүлийнх нь өмч хөрөнгийг хураана гэсэн нууц баримт бичиг гарсан гэж манай үеэл надад хэлсэн. Гэмт хэрэгтний гэр бүл есөн үеэрээ хэрэгт ордог байсан, харин одоо Төгс Хүчит Бурханд итгэгчийн бүх хамаатан садан хэрэгт орж байна. Тийм болохоор би бусдыгаа хамгаалахын тулд чамайг орхих хэрэгтэй байна. Тэгэхгүй бол ах маань Намаас хөөгдөнө” гэсэн. Нөхрийнхөө тэгж хэлэхийг сонсоод маш их уур хүрсэн. Бурхан хүн төрөлхтнийг аврахаар ирсэн нь маш гайхамшигтай зүйл төдийгүй бүх хүн төрөлхтний хувьд ерөөл шүү дээ. Гэтэл Коммунист Нам Бурхантай галзуу мэт тэмцэж, Бурханыг үзэн ядаж байна. Тэгээд Бурханы ажлыг саатуулж, сөнөөхийн тулд жигшүүрт бүх аргыг ашиглаж, яахаас ч буцахгүй байна. Тэд хөнөөлт, хүйтэн цустай сүрэг чөтгөрүүд! Би агуу улаан лууны жинхэнэ төрхийг үнэхээр хараад, түүнд хууртахаа больсон юм. Бурханы хайрыг хариулж, Сатаныг шившиглэхийн тулд би үүргээ сайн биелүүлэхээр шийдсэн. Дараа нь гэрээсээ явж, сайн мэдээ түгээх үүргээ үргэлжлүүлэн биелүүлсэн дээ. Бурханд талархъя!


44. Үүргээ дур зоргоороо гүйцэтгэхийн үр дагавар

Шин Шин, Хятад

Би 2020 оны 6-р сард чуулганы удирдагчаар сонгогдсон юм. Эхэндээ, ажил дээр асуудал гарвал би ухамсартайгаар зарчмыг эрж хайж, бүр яаж хийхээ мэдэж байсан ч гэсэн хамтран зүтгэгчдийнхээ зөвлөгөөг асууж, зөвшилцөлд хүрэх үедээ хийдэг байлаа. Гэвч хэсэг хугацааны дараа ихэнхдээ миний зөвлөгөө тохиромжтой байдгийг олж мэдээд, би урьд нь удирдагч байсан учраас зарим зарчмыг ухаарсан, хүмүүс, хэрэг явдлыг таньж, бас зөв зохицуулалт хийж чадах юм шиг санагдсан. Ялангуяа нэг удаа, сайн мэдээний ажил төдийлөн үр дүнгүй байх үед хамтрагч маань яаж шийдвэрлэхээ мэдэхгүй байсан тул би сайн мэдээ номлодог байсан ах, эгч нарыг хамт ажиллуулж, сайн мэдээний бүлэг байгуулъя, тэгвэл тэд дор бүрнээ авьяасаа ашиглаж болно гэж санал гаргасан. Тэгээд бид сайн мэдээний ажлын бэрхшээлийг шийдвэрлэхийн тулд хамтдаа үнэнийг эрж хайж, нөхөрлөөд, хэсэг хугацааны дараа сайн мэдээний ажлын үр дүн нэлээд сайжирлаа. Би өөрийн мэдэлгүй өөрөөрөө бахархсан, маадгар байдалтай болж, боловсон хүчин, чуулганы ажлыг ухаалгаар зохицуулж чадах чадварлаг удирдагч гэж өөрийгөө бодсон.

Хэдэн сарын дараа чуулган санваартны нөхөн сонгууль явуулах хэрэгтэй болов. Сонгуулийн өмнө би чуулганы бүх хүнийг бодолцож үзээд, Ли Ян эгч хамгийн тохиромжтой нь гэж бодсон юм. Эгч олон жил итгэсэн, хаяж, зарлагадаж чаддаг, оюун ухаан нь уян хатан, бас өмнө нь сайн мэдээ номлохоор олон газраар явж, сайн үр дүн гаргасан байв. Одоо эгч гаднаас дөнгөж ирээд байгаа боловч хэд хэдэн хүнийг элсүүлсэн тул сайн мэдээний санваартан байхад яг тохирно гэж бодогдсон. Гэвч эгч биеэ тоосон зан чанартай, бусдыг үргэлж дарамтад оруулдаг, үүрэгтээ идэвх санаачилгатай байсан хүмүүс рүү дайрч давшилсан гэх хэд хэдэн сэтгэгдлийг хараад би эргэлзсэн юм. Гэхдээ дараа нь, эгч сайн ажиллаж чаддаг, сайн мэдээг үр дүнтэй номлодог учраас хэдий жаахан асуудал байгаа ч бид туслах л юм бол асуудал гарахгүй гэж бодсон. Ахин дахин бодсоны эцэст Ли Ян эгч сайн мэдээний санваартан байхад тохирох юм шиг санагдлаа. Маргааш нь өөрийнхөө үзэл бодлыг хамтрагчтайгаа хуваалцахад тэрээр: “Ли Ян эгч бусдыг маш их дарамтад оруулдаг. Сайн мэдээг ганцаараа номлож чаддаг ч сайн мэдээний санваартан болбол сайн мэдээний ажлыг үймүүлэх учраас бид анхааралтай байх ёстой” гэсэн. Тухайн үед эгчийн ингэж хэлэхийг сонсоод би баярлаагүй. “Та Бурханд итгээд удаагүй, хэтэрхий өрөөсгөл үзэл бодолтой байна. Би хүмүүс, зүйлсийг илүү үнэн зөв хардаг учраас та намайг сонсох ёстой” гэж бодсон. Тиймээс би дургүйцсэн царайгаар “Сайн мэдээний санваартнуудыг сонгоход тухайн хүн сайн мэдээний ажилд мэргэшсэн, ур чадвартай эсэх нь хамгийн чухал. Ли Ян эгч биеэ тоосон, бусдыг дарамтад оруулах гээд байдаг ч ажиллах ур чадвартай, номлол нь үр дүнтэй. Бид хүмүүсийг давуу талынх нь дагуу ашиглаж сурах ёстой, жижиг асуудал дээр гацаж болохгүй” гэсэн. Үүнийг сонсоод хамтрагч минь маш их гонсойсон ч өөр юм хэлээгүй.

Дараа нь би сонгуулийн талаар ах, эгч нартайгаа нөхөрлөсөн ч сонгуулийн зарчмын талаар нөхөрлөөгүй, оронд нь ур чадвартай, үр дүнтэй хэн боловч сонгогдох ёстойг зориуд онцолсон. Намайг нөхөрлөсний дараа ихэнх ах, эгч Ли Ян эгчийг сайн мэдээний санваартнаар сонголоо. Тэр үед би их баярласан. Санаанд оромгүй нь, манай дээд түвшний удирдагч Ли Ян эгчийн үнэлгээг уншсаныхаа дараа, Ли Ян эгч үргэлж бусдыг дарамтад оруулж, идэвх санаачилгатай байсны төлөө бусад руу дайрч давшилдаг, тун бие тоосон, ах эгч нарынхаа зөвлөгөөг хүлээн авдаггүй гээд, түүнийг сайн мэдээний санваартнаар сонговол манай ажлыг амархан тасалдуулж болзошгүй гэсэн. Би: “Та манай чуулганы боловсон хүчний нөхцөл байдлыг мэдэхгүй. Хэрвээ би их хатуу чанд байвал тохиромжтой нэг ч хүн олдохгүй. Үүнээс гадна, Ли Ян эгч огт хүлээн авдаггүй юм биш. Өнгөрсөн удаа намайг өөртэй нь харьцах үед хүлээн авсан. Энэ үүрэгт гайгүй сайн тохирно” гэж бодсон. Ингэж бодоод би хурдхан, “Ли Ян эгч харьцалтыг хүлээн авч чаддаг, сайн мэдээ номлохдоо үр дүнтэй. Бид биеэ тоосон зан чанарт нь тусалж чадна, тэгвэл эгч энэ байр суурийн учрыг олж чадна. Дээр нь чуулганд одоогоор эгчээс илүү тохиромжтой хүн алга” гэсэн. Удирдагч үүнийг сонсоод арга барсан байдалтай, “Тэгвэл хэсэг зуур дадлага хийлгээд харцгаая. Ли эгч хүмүүс рүү дайрч давшилж, ажлыг үймүүлж байгааг олж мэдвэл цаг тухайд нь шилжүүлээрэй” гэлээ. Ингээд Ли Ян эгч сайн мэдээний санваартан болов.

Төд удалгүй хамтрагч маань “Ойрдоо би Ли Ян эгчтэй харилцаад, хүмүүсийг бас л их дарамтад оруулж байгааг олж мэдлээ. Сайн мэдээний ажилчдад дутагдал байвал Ли Ян эгч тусалдаггүй, харин ч бүр тэдэн рүү дайрч давшилж, тэднийг нэмэргүй, хэтэрхий удаан өсдөг гэх юм уу эсвэл өөрөө ганцаараа бүх ажлыг хийдэг, тэдэнтэй хамтран ажиллах дэндүү хэцүү гэдэг нь хүн бүрийг сөрөг байдалд оруулж байна” гэсэн. Би хамтрагчийнхаа зөвлөгөөг нухацтай авч үзэлгүй, “Хүн бүрд завхрал бий, гэхдээ тэд үүргээ гүйцэтгэж, үр дүнтэй байж чадвал асуудалгүй. Таны туршлага, мэдлэг ухаан дэндүү өнгөц хэвээр байна. Би Ли Ян эгч шиг хүн олныг харсан. Хэрвээ та тэдэнтэй нөхөрлөж, харьцвал тэд ажлаа хийж чадна шүү дээ” гэж бодсон. Тэр ч байтугай би эгчид “Ли Ян эгчийн давуу талыг илүү харцгаая. Тэр биеэ тоосон зантай ч сайн мэдээ номлож чадна. Бид энэ жижиг алдаануудад нь тэвчээртэй хандах ёстой. Би дараа түүнтэй илүү их нөхөрлөе” гэхэд хамтрагч минь надад няцаагдаад, хэлэх үггүй болсон. Сүүлд нь би Ли Ян эгчтэй уулзаад асуудлыг нь илчилж, задлан шинжлэхийг хүссэн ч уулзмагцаа эгч, сайн мэдээний ажил одоо маш үр дүнтэй байгаа гэлээ. Ли Ян эгч үүрэгтээ маш их идэвх санаачилгатай байгааг харсан тул би биеэ тоосон зан чанар, бусдыг дарамтад оруулдаг асуудлыг нь товчхон дурдаад, ах, эгч нартаа яаж зөв зүйтэй хандах тухай нөхөрлөсөн. Эгч сонссоныхоо дараа өөрийгөө өөрчлөхөд бэлэн гэж хэлсэн тул би өөр юм хэлээгүй. Хожим нь, хэд хэдэн эгч Ли Ян эгчийг бодитой ажил хийдэггүй төдийгүй, хүмүүст бэрхшээл тулгарах үед асуудлыг шийдвэрлэх гэж үнэнийг нөхөрлөдөггүй, үргэлж уурлаж, бусдыг загнаж, дайрч давшилж, ах, эгч нарыг сөрөг байдалд оруулж, улмаар сайн мэдээний ажлын үр дүнд нөлөөлсөн гэж ар араасаа мэдээллээ. Би “Ли Ян эгчийг санваартнаар сонгох гэж зүтгэсэн минь үнэхээр буруу байсан гэж үү? Ах, эгч нар үүнийг олон удаа дурдсан болохоор би үзэл бодолтойгоо зууралдаад байж болохгүй” гэж бодсон юм. Дараа нь би Ли Ян эгчийн үнэлгээг шалгаад, эгч сайн мэдээний ажлын олон жилийн туршлагадаа найдан байр суурин дээрээсээ үргэлж хүмүүсийг загнаж, дайрч давшилж, тэднийг дарамтад оруулж, сөрөг байдалтай болгож, үүргээ хэвийн гүйцэтгэх боломжгүй болгосныг харсан. Бусад хүн асуудлыг нь хэлж өгөх үед эгч маргаж, өөрийгөө өмгөөлж, хэд хэдэн хүн өөртэй нь нөхөрлөсөн ч хүлээн аваагүй байв. Энэ үр дүнг хараад би мэл гайхсан. Би Ли Ян эгчийн асуудал ийм ноцтой байх юм гэж бодоогүй. Олон жил ажилласны эцэст би буруу хүнийг санваартнаар сонгож, ажлаа бантан болгоод, бусдыг гомдоллоход хүргэжээ. Үүнд би маш их гунигласан. Дараа нь Ли Ян эгчийн хувиршгүй зан авирт үндэслэвэл сайн мэдээний санваартан байхад нь тохирохгүй нь тогтоогдсон тул үүргээс нь чөлөөлсөн.

Ли Ян эгчийг халсныхаа дараа би тайлбарлахын аргагүй зүйлийг мэдэрч, чангахан алгадуулаад авах шиг л санагдсан. Хамтрагч маань Ли Ян эгчийн асуудлын талаар ярих бүрд нухацтай авч үзэлгүй, үр дүнд нь чуулганы ажилд ноцтой хохирол учруулснаа би бодоод, маш их харамсаж, буруутай санагдаж, өөрөөсөө “Би Ли Ян эгчийг сонгохдоо яагаад ийм том алдаа гаргав? Би яаж өөрийгөө эргэцүүлэх ёстой вэ, үнэний ямар талд орох ёстой вэ?” гэж асуусан юм. Би Бурханд залбирч, өөрийгөө мэдэж авахад минь намайг гэгээрүүлээч гэж Бурханаас гуйсан. Тэгээд Бурханы үгийн энэ хэсгийг уншлаа. “Зарим хүн үүргээ биелүүлж байхдаа хэзээ ч үнэнийг эрж хайдаггүй. Тэд зүгээр л хүссэнээ хийж, төсөөллийнхөө дагуу үйлдэж, ямагт дур зоргоороо, хөнгөн хуумгай байдаг, мөн тэд зүгээр л үнэнийг хэрэгжүүлэх замаар алхдаггүй. ‘Дур зоргоороо, хөнгөн хуумгай’ байх гэж юу гэсэн үг вэ? Энэ нь, асуудалтай тулгарах үедээ бодож тунгаах, эсвэл эрж хайх үйл явцгүйгээр өөрийнхөө бодсоноор үйлдэхийг хэлдэг. Хэн ч юу ч хэлсэн зүрх сэтгэлийг чинь хөдөлгөж, бодлыг чинь өөрчилж чадахгүй. Үнэнийг чамд нөхөрлөх үед чи хүлээн авч чадахгүй, өөрийнхөө үзэл бодолтой зууралдаж, бусдын хэлсэн ямар ч зөв зүйлийг сонсохгүй, өөрийнхөө зөв гэж үзээд, өөрийнхөө санаа бодлыг баримталдаг. Чиний бодол зөв байлаа ч гэсэн чи бусдын саналыг бодолцон үзэх ёстой бус уу? Чи огт тэгдэггүй бол өөрийгөө хэт их зөвтгөж байгаа биш үү? Өөрийгөө хэт их зөвтгөдөг, дураараа хүмүүсийн хувьд үнэнийг хүлээн авахад амаргүй байдаг. Чамайг буруу юм хийхэд бусад хүн чамайг шүүмжилж, ‘Чи үүнийг үнэний дагуу хийхгүй байна!’ гэх юм бол чи ‘Үнэний дагуу биш байлаа ч би ингэж л хийнэ’ гэж хариулна. Дараа нь чи үүнийгээ зөв гэж бодогдуулах хэдэн шалтаг олно. Хэрвээ тэд чамайг зэмлэж, ‘Ингэж үйлдэж байгаа чинь хөндлөнгөөс оролцож байгаа хэрэг, энэ нь чуулганы ажлыг хохирооно’ гэх юм бол чи сонсохгүй төдийгүй, ‘Би үүнийг зөв гэж бодож байна, тиймээс үүнийг ингэж хийнэ’ хэмээн шалтаг бодож олсоор байх болно. Энэ ямар зан чанар вэ? (Биеэ тоосон зан.) Энэ бол биеэ тоосон зан. Биеэ тоосон уг чанар чамайг дураараа болгодог. Хэрвээ чи биеэ тоосон уг чанартай бол хэний ч үгийг сонсохгүйгээр дур зоргоороо, хөнгөн хуумгай авирлана” (Үг. II Боть: Эцсийн өдрүүдийн Христийн яриа. Гуравдугаар хэсэг). Бурханы үг миний байдлыг яг таг илчилсэн. Би олон жил удирдагч хийж, зарим зарчмыг эзэмшиж, ажилдаа тодорхой үр дүнд хүрсэн юм чинь үнэнийг ойлгодог, хүмүүс, зүйлсийг тодорхой харж чаддаг гэж бодоод өөртөө хэт итгэсэн. Ямар нэг юм тохиолдоход би хүссэнээ хийгээд, үнэнийг эрж хайх талаар бодоогүй. Ли Ян эгч гэмшиж, өөрчлөгдсөн эсэхийг олж мэдэхийг хамтрагч минь надаас хүссэн нь зарчимд нийцэж байсан ч би сонсоогүй, хүлээн аваагүй, хамтрагчаа өөрийнхөө үгэнд оруулахаар зүтгэсэн. Сонгуулийн үеэр би бусдыг төөрөлдүүлэхийн тулд өөрийнхөө үзэл бодлыг зориуд онцолсон. Сонгуулийн дараа дээд түвшний удирдагч, Ли Ян эгч тохирохгүй гэдгийг надад сануулсан ч би биеэ тоон өөрийнхөө үзэл бодолтой зууралдаж, удирдагчаа няцаах шалтаг олсон. Ли Ян эгч сайн мэдээний санваартан болсныхоо дараа бүх зүйл дээр бусдыг дарамтад оруулж, хамтрагч маань энэ асуудлыг дахиад онцолж хэлэх үед би өөрийгөө бас л эргэцүүлээгүй. Хамтрагчаа туршлага, мэдлэг ухаан дэндүү багатай гэж бодоод үгийг нь нухацтай авч үзээгүй. Тэр ч байтугай, хэв чанартай хүмүүс бага зэрэг биеэ тоох нь хэвийн зүйл гэж хэлээд, үүгээр шалтаглан Ли Ян эгчийг хамгаалж, өөгшүүлсэн. Би өөрийнхөө үзэл бодолтой гөжүүдлэн зууралдаад, Ли Ян эгч бодитой ажил хийсэн үү, эсвэл үймээн тарьсан уу гэдгийг шалгаагүй, үр дүнд нь хүн бүр үүргээ гүйцэтгэхдээ Ли Ян эгчийн дарамтад орж, сайн мэдээний ажилд ноцтой саад учирсан. Би маш их биеэ тоосон, дур зоргоороо байжээ. Би яаж үүргээ гүйцэтгэсэн байх юм бэ? Би үймүүлж, саад хийж, мууг үйлдэж, Бурханыг эсэргүүцэж байж, үүнийг Бурхан үзэн ядаж, жигшдэг шүү дээ. Үүнийг ухаармагцаа би хэсэг зуур өөрийн эрхгүй айсан учраас гэмшихийн тулд хурдхан Бурханд залбирч, буруу байдал, үзэл бодлоо өөрчилж, хүмүүсийг ашиглах зарчмыг эрж хайхыг хүсэж байна гэсэн.

Эрж хайж байгаад би удирдагч, ажилчдыг сонгох зарчимд ингэж дурдсан байхыг харлаа: “Биеэ тоосон зан чанартай бүх хүнд нэгэн адил хандах ёсгүй. Хэрвээ хүн үнэнийг хүлээн авч, бодитой ажил хийж чаддаг бол сонгогдож болох юм” (Үнэнийг хэрэгжүүлэх 170 зарчим). Биеэ тоосон зан чанартай хүмүүсийг ч бас сонгож болно, гэхдээ урьдач нөхцөл байдаг: Тэд үнэнийг хүлээн авч, бодитой ажил хийж чаддаг байх ёстой. Ли Ян эгч бага зэрэг хэв чанартай, сайн мэдээ номлохдоо сайн байсан ч тун их биеэ тоосон зан чанартай байсан, өөрийгөө сайн мэдээний жаахан туршлагатай гээд бусдыг дорд үздэг байжээ. Бусад хүн асуудлыг нь хэлж өгөх үед хүлээн аваагүй, аливааг эргэцүүлээгүй, өөрийгөө зөвтгөхийг оролдсон. Заримдаа хүлээн авсан дүр эсгэдэг байсан ч дараа нь огт өөрчлөгддөггүй байв. Тэрээр үнэнийг хүлээн авдаг хүн огтхон ч биш байсан. Бас өөрийнхөө байр сууринаас бусдыг дарамтад оруулж, дайрч давшилж, ах, эгч нараа сөрөг байдалтай амьдруулж байсан нь сайн мэдээний ажилд ноцтой нөлөөлсөн юм. Бодитой ажил хийж чаддаггүй, садаа болдог түүн шиг хүмүүс авьяас билиг, ур чадвартай байсан ч тохиромжгүй бөгөөд сайн мэдээний санваартнаар сонгогдож болохгүй. Түүнчлэн, би Ли Ян эгчийг сонгохдоо эндүү ташаа үзэл бодолтой байж, сайн мэдээний санваартны хувьд хүн туршлагатай, үр дүнтэй байхад л тэр ажлыг хийж чадна гэж бодсон ч энэ нь тэр чигтээ миний өөрийн төсөөлөл байлаа. Эгч сайн мэдээ номлоод хүмүүсийг авчирч чаддаг нь сайн мэдээний ажилд сайн гэдгийг нь л нотлохоос биш, сайн мэдээний ажлыг хянахад тохиромжтой гэсэн үг биш. Хүн хэчнээн их туршлагатай байх нь хамаагүй хүн чанар муутай, сатанлаг зан чанараар бусдыг дарамтад оруулж, дайрч давшилдаг, засалт, харьцалтыг хүлээн авдаггүй бол энэ нь асуудал юм. Тийм хүнийг ашиглах нь чуулганы ажлыг үймүүлж, саатуулж л чадна. Би олон жил итгэсэн боловч ямар нэг зүйл болох үед үнэнийг эрж хайгаагүй, хүмүүс, зүйлсийг өөрийнхөө үзэл, төсөөлөлд үндэслэн харсан. Би яаж Бурханд итгэгч шиг байсан байх юм бэ? Би үндсэндээ үл итгэгч байжээ. Энэ тухай бодоод би зүрх зүсэм уй гунигийг мэдэрсэн. Тэгээд Бурханд залбирч, би үнэний зарчмыг эрж хаймаар байна, өөрийнхөө хүслээр дур зоргоороо авирлахаа болихыг хүсэж байна гэсэн.

Хэдийгээр би өөрчлөгдөхийг хүссэн ч өөрийн минь хүсэл хэтэрхий хүчтэй болохоор ахиад л өнөөх хуучин алдаагаа гаргаж эхэлсэн юм. Нэг өдөр удирдагч манай ажлыг шалгаж байхдаа бичгийн ажлын зааварлагч Шюй Же эгч хэв чанар муутай, удаан хугацаанд хөгжүүлсэн ч илэрхий өсөлт харуулаагүй, үр дүнтэй ажил хийгээгүйг хараад, илүү сайн хэв чанартай хүнийг хурдан олж сургахыг надад зөвлөж, дадлага хийх хугацаа нь богинохон байх нь хамаагүй гэж хэлсэн. Би “Хэдийгээр Шюй Же эгч хэв чанар сайтай биш ч удаан хугацаанд үүргээ гүйцэтгэсэн, хариуцлагатай тул ямар ч шинэ хүнээс илүү дээр. Шинэ хүмүүс зарчмыг ухаараагүй, ажлын туршлагагүй, тэднийг сургахад цаг орно, тиймээс Шюй Же эгч тэр үүрэгт илүү тохиромжтой. Эгч муу байдалтай байсан учраас сүүлийн үед үр дүн муутай байсан байж магадгүй. Өөрийгөө засчихвал үр дүн нь аяндаа сайжирна” гэж бодсон. Ингээд би Шюй Же эгчийг шилжүүлээгүй. Хэсэг хугацааны дараа удирдагч Шюй Же эгчийг шилжүүлэхийг надаас хүсээд, Шинь Юй эгчийг санал болгосон өөр нэг захиа илгээн, Шинь Юй эгч сайн хэв чанартай, бичгийн чадвар сайтай, өмнө нь бичгийн ажил хийж байсан, хөгжүүлэхэд зохистой гэлээ. Шинь Юй эгч Бурханд итгээд удаагүй, багахан туршлагатай гэдгийг би харсан. Тэр ажлыг хийж үнэхээр чадна гэж үү? Ингэж бодоод би Шюй Же эгчийг үлдээж, Шинь Юй эгчийг хөгжүүлэхгүй байхаар зүтгэлээ. Бичгийн ажил бараг зогсонги байдалд орсныг би сарын сүүлчээр л олж мэдсэн юм. Удирдагч надтай харьцаж, намайг өөрийнхөө үзэл бодлыг дэндүү их тулгадаг, Шюй Же эгчийг шилжүүлэхийг хоёр удаа зөвлөсөн боловч шилжүүлээгүй, Шинь Юй эгчийг хөгжүүлээгүй нь бичгийн ажилд ноцтой саад учруулсан гэсэн. Би маш их гунигласан. Удирдагч надад Шюй Же эгч хэв чанар муутай, сургахад тохиромжгүй гэж хоёр удаа сануулсан байхад би яагаад хүлээн авч чадсангүй вэ? Би яагаад дандаа хүмүүсийг өөрийнхөөрөө ашигладаг юм бэ? Үр дүнд нь ажилдаа ийм том хохирол учрууллаа. Ингээд би маш их харамссан тул Бурханд залбирч, өөрийгөө эргэцүүлэхэд минь залж чиглүүлээч гэж Бурханаас гуйсан.

Сүүлд нь Бурханы үгийг унших үедээ би өөрийгөө бага зэрэг ойлгож авсан юм. “Чи төрөлхийн зан аашаараа, өөрийн хувийн хүсэл зоргын дагуу Бурханд үйлчилдэг. Түүгээр ч барахгүй хийхийг хүсэж байгаа зүйлд чинь Бурхан баярлаж, хийхийг хүсдэггүй зүйлийг чинь Бурхан үзэн яддаг гэж чи үргэлж боддог; чи зөвхөн өөрийн хүсэл зоргын дагуу л ажилладаг. Үүнийг Бурханд үйлчилж байна гэж хэлж болох уу? Эцсийн эцэст чиний амь зан чанар өчүүхэн төдий ч өөрчлөгдөхгүй; харин ч үйлчлэл чинь чамайг бүр илүү зөрүүд болгосноор завхарсан зан чанарыг чинь туйлын үхширмэл болгоно. Тийм болохоор, Бурханд үйлчлэх талаар зөвхөн өөрийн чинь зан аашинд голлон суурилсан дүрэм журам, зан чанарынхаа дагуу үйлчилдэг үйлчлэлээс чинь урган гарсан туршлага чамд бий болно. Эдгээр нь хүний туршлага болон сургамж юм. Энэ бол хорвоо дээр амьдрах хүний амьдралын гүн ухаан юм. Ийм хүмүүсийг фарисайчууд, шашны албан тушаалтнууд гэж ангилж болно. Хэрвээ тэд хэзээ ч сэрж гэмшихгүй бол эцсийн өдрүүдэд хүмүүсийг хууран мэхэлдэг хуурамч Христүүд, антихристүүд болж хувирах нь гарцаагүй. Яриад байсан хуурамч Христүүд болон антихристүүд ийм хүмүүсийн дундаас гарч ирнэ. Хэрвээ Бурханд үйлчилдэг хүмүүс өөрсдийн зан аашаа дагаж, өөрсдийн хүсэл зоригийн дагуу үйлддэг бол хэзээ ч хамаагүй таягдан хаягдах эрсдэлтэй. Бурханд үйлчилж олж авсан олон жилийн туршлагаа бусдын зүрх сэтгэлийг өөртөө татаж, тэднийг сургамжилж, хянаж, өндөр байр суурийг эзлэхэд ашигладаг хүмүүс—хэзээ ч гэмшиж, хэзээ ч нүглээ улайж, байр суурийн ашиг хонжооноос хэзээ ч татгалздаггүй—энэ хүмүүс Бурханы өмнө унах болно. Тэд бол Паултай адил, дээгүүр зиндаагаараа бардамнаж, эрдэм чадлаа гайхуулдаг. Бурхан ийм хүмүүсийг төгс болгохгүй. Ийм үйлчлэл Бурханы ажилд саад учруулдаг. Хүмүүс үргэлж хуучинтайгаа зууралддаг. Тэд өнгөрсөн үеийн үзэлтэй, өнгөрсөн үеийн бүх зүйлтэй зууралддаг. Энэ нь тэдний үйлчлэлд асар их саад бартаа болдог. Хэрэв чи тэдгээрийг хаяж чадахгүй бол эдгээр зүйл бүхий л амьдралыг чинь үгүй хийх болно. Хэдий чи гүйж байгаад хөлөө хугалж, хөдөлмөрлөж байгаад нуруугаа гэмтээсэн ч гэсэн, бүр Бурханд үйлчлэхэд амиа зориулсан ч гэсэн Бурхан чамайг өчүүхэн төдий ч сайшаахгүй. Харин ч эсрэгээрээ: Тэр чамайг мууг үйлдэгч гэж хэлнэ” (Үг. I Боть: Бурханы ажил ба Бурханыг таньж мэдэх нь. Шашны үйлчлэлээс ангижрах ёстой). “Хэрвээ хүн үнэнийг хайрладаггүй, ихэвчлэн өөрийнхөө хүслээр үйлддэг бол ихэнхдээ Бурханыг гомдооно. Бурхан түүнийг жигшиж, голж, хойш тавина. Тийм хүний хийдэг зүйл ихэнхдээ Бурханы сайшаалыг хүртэж чаддаггүй ба хэрвээ тэр гэмшиж мэддэггүй бол шийтгэл нь тийм ч холгүй байдаг” (Үг. II Боть: Эцсийн өдрүүдийн Христийн яриа. Гуравдугаар хэсэг). Бурханы үгийг тунгаан бодож байхдаа би бага зэрэг айсан. Би өөрийгөө үүргээ удаан хугацаанд гүйцэтгэсэн, жаахан туршлагатай юм чинь үнэнийг ойлгосон гэж бодоод, өөрийнхөө үзлийг үнэн мэт баримталж, хэрэгжүүлж, ажлын туршлагаа өөрийн хөрөнгө мэт үзэж, үр дүнд нь улам бүр биеэ тоожээ. Ямар нэг зүйл тохиолдоход зүрх сэтгэлд минь Бурханыг гэх зай байгаагүй, би үнэний зарчмыг эрж хайгаагүй, бусдын зөвлөгөөг хүлээн аваагүй, хүссэн бүхнээ гөжүүдлэн хийж, үр дүнд нь чуулганы ажилд хохирол учирсан. Ажлын туршлагатай гэдэг нь үнэнийг ойлгодог, үнэний бодит байдалтай гэсэн үг биш гэдгийг би эцэст нь тодорхой харсан. Үнэнийг эрэлхийлэлгүй, өөрийнхөө туршлага, хүслээр үйлдсэнээр би чуулганы ажлыг үймүүлж л чадна, энэ нь Бурханыг эсэргүүцдэг үйлчлэл юм. Бурханы гэрт үнэн засагладаг, үнэн бол хүмүүсийн үйлдлийн шалгуур. Харин би ажлын туршлага болон өөрийнхөө хүслийг үнэн мэт хэрэгжүүлсэн. Тэр нь яаж Бурханд итгэх итгэл байх юм бэ? Энэ нь өөртөө итгэх итгэл байсан! Чуулганаас хөөгдсөн антихристүүд бүгд биеэ тоосон, дураараа зантай байсныг би бодсон. Үүргээ гүйцэтгэхдээ тэд Бурханы гэрийн зарчмыг үл тоож, хөнгөн хуумгай авирлаж, бусад нь яаж ч сануулсан, яаж ч харьцсан, хэзээ ч гэмшээгүй, ингээд чуулганы ажлыг ноцтой үймүүлсэн учраас тэд хөөгдөж, таягдан хаягдсан. Би энэ антихристүүдтэй адилхан зан чанартай байсан биш үү? Би ч бас антихристийн замаар алхаж байж. Би маш их харамсаж, буруутай санагдаж, дэндүү их биеэ тоосондоо өөрийгөө үзэн ядлаа.

Сүүлд нь би Бурханы үгийн нэг хэсгийг хараад, яаж хэрэгжүүлэхийг сурсан юм. Бурханы үгэнд ингэж хэлсэн байдаг: “дур зоргоороо, хөнгөн хуумгай авирлахгүйн тулд чи юу хэрэгжүүлж болох вэ? Чи юун түрүүнд даруу төлөв хандлагатай байж, зөв гэж боддог зүйлээ хойш тавьж, хүн бүрд нөхөрлөх боломж олгох ёстой. Өөрийн арга замыг зөв гэж боддог байлаа ч чи зүтгээд байж болохгүй. Энэ бол нэг төрлийн ахиц дэвшил; энэ нь үнэнийг эрж хайх, өөрийгөө үгүйсгэх, Бурханы хүслийг хангах хандлагыг харуулдаг. Ийм хандлагатай байхын зэрэгцээ өөрийн үзэл санааг баримтлахгүй болмогцоо чи залбирч, Бурханаас үнэнийг эрж хайж, дараа нь Бурханы үгээс үндэслэл хайж, Бурханы үгийн үндсэн дээр хэрхэн үйлдэхээ тодорхойлох ёстой. Энэ бол хамгийн тохиромжтой, үнэн зөв хэрэгжүүлэлт юм. Хүмүүс үнэнийг эрж хайж, бүгдээрээ хамт нөхөрлөх асуудлыг хөндөж, хариулт эрж хайх үед Ариун Сүнс гэгээрүүлдэг. Бурхан хүмүүсийг зарчмын дагуу гэгээрүүлдэг бөгөөд хандлагыг чинь үнэлж дүгнэдэг. Үзэл бодол чинь зөв эсвэл буруу байхаас үл хамааран хэрвээ чи өөрийнхөөрөө гөжүүдлэн зүтгэдэг бол Бурхан чамаас нүүр буруулж, чамайг үл тооно; Тэрээр чамайг хана мөргүүлж, ил болгож, үзэшгүй муухай байдлыг чинь илчилнэ. Эсрэгээрээ, хэрвээ хандлага чинь зөв зүйтэй, өөрийнхөөрөө зүтгэдэг ч үгүй, өөрийгөө зөвтгөдөг ч үгүй, дур зоргоороо, хөнгөн хуумгай бус, харин үнэнийг эрж хайж, хүлээн авдаг хандлагатай, хэрэв чи үүнийг хүн бүртэй нөхөрлөдөг бол Ариун Сүнс та нарын дунд ажиллаж эхлэх болно, мөн магадгүй хэн нэгний үгээр дамжуулан чамайг ойлголтод хөтөлнө. Заримдаа Ариун Сүнс чамайг гэгээрүүлэх үедээ асуудлын голыг ердөө л хэдхэн үг, хэллэгээр, эсвэл чамд санаа өгснөөр ойлгуулдаг. Чи тэр хоромд, зууралдаж байсан зүйлийнхээ алдаатайг ухаарч, үүний зэрэгцээ үйлдэх хамгийн зохистой арга замыг ойлгодог. Тийм түвшинд хүрснээр чи ёрын мууг үйлдэхээс, алдааны үр дагаврыг үүрэхээс амжилттайгаар зайлсхийсэн байдаг уу? Яаж ийм зүйлд хүрдэг вэ? Бурханаас эмээх зүрх сэтгэлтэй үед, дуулгавартай зүрх сэтгэлтэйгээр үнэнийг эрж хайх үед л үүнд хүрдэг. Ариун Сүнсний гэгээрлийг хүлээн авч, хэрэгжүүлэлтийн зарчмыг тодорхойлсон бол хэрэгжүүлэлт чинь үнэнтэй нийцэлтэй байх бөгөөд чи Бурханы хүслийг хангаж чадна” (Үг. II Боть: Эцсийн өдрүүдийн Христийн яриа. Гуравдугаар хэсэг). Юу ч тохиолдсон бай, бид Бурханаас эмээх зүрх сэтгэлтэй байж, Бурханы хүслийг эрж хайж, үнэний зарчмыг эрж хайх ёстой гэдгийг Бурханы үгээс харж болно. Ялангуяа ах, эгч нар маань өөр санал гаргах үед бид эхлээд өөрсдийгөө үгүйсгээд, хүлээн авах ёстой. Өөрийнхөө зөв гэж бодож байсан ч гэсэн бид эхлээд өөрийгөө орхиж, ах, эгч нартайгаа хамт эрж хайж, нөхөрлөх ёстой. Ийм маягаар л бид Бурханы гэгээрлийг олж авч чадна. Би Бурханд олон жил итгэсэн мөртөө одоо ч гэсэн, үнэнтэй нийцэлтэй зөвлөгөөг хүлээн авч чаддаггүй. Би үнэний бодит байдлыг огт эзэмшээгүй, тэр чигтээ биеэ тоосон зан чанараараа амьдарсан. Маш ядуу, өрөвдөлтэй, бузар, завхарсан байсан мөртөө өөрийгөө сайн гэж бахархан бодсоор, үйлдэх үедээ өөртөө бат итгэсээр байсан. Одоо үүнийг бодохоор ичих нүүргүй байснаа ухаарч байна. Тэгээд би дахиж өөртөө хэзээ ч итгэхгүй, бүх зүйл дээр үнэний зарчмыг эрж хайж, бусадтай нөхөрлөнө гэж шийдсэн, учир нь энэ бол үүргээ сайн гүйцэтгэх цорын ганц арга зам юм.

Дараа нь би хүн бүрийн хэв чанар, давуу талд тулгуурлан үүргүүдийг яаж ухаалгаар зохицуулах талаар эрж хайж эхлэн, Бурханы эдгээр үгийг олсон юм: “Хүн бүрийг тултал нь ашиглаж, хувийн чадавхыг нь бүрэн хэрэглэж, хийж чаддаг зүйл, хэв чанарынх нь чансаа, нас, Бурханд итгэсэн хугацааных нь дагуу тохирох үүрэг бэлдэх ёстой. Төрөл бүрийн хүнд тусгайлан зориулсан төлөвлөгөө гаргаж, хүн хүнд ялгаатай хийх ёстой, ингэснээр тэд Бурханы гэр дэх үүргээ биелүүлж, чиг үүрэгтээ дээд зэргээр зүтгэж чадна” (Үг. II Боть: Эцсийн өдрүүдийн Христийн яриа. Үүргээ хангалттай биелүүлэх гэж юу вэ?). “Зарим хүн өөрсдийгөө бичгийн чадвартай гэж боддог тул үүнийг хийхээр шаргуу шаарддаг. Мэдээж Бурханы гэр тэдний урмыг хугалахгүй, Бурханы гэр чадвартай хувь хүмүүсийг нандигнадаг бөгөөд хүмүүс ямар ч авьяас, чадвартай байсан Бурхан гэр тэдэнд авьяас, чадвараа ашиглах орон зай гаргаж өгдөг тул чуулган тэднээр бичгийн ажил хийлгэхээр зохицуулдаг. Гэвч хэсэг хугацаа өнгөрсний дараа тэд үнэндээ тийм чадваргүй, үүргээ зохих ёсоор гүйцэтгэж чадахгүй; огт үр дүнгүй гэдэг нь илэрдэг. Ур чадвар, хэв чанараасаа болоод тэд энэ ажлыг огт хийж чаддаггүй. Тэгвэл ийм нөхцөл байдалд юу хийх ёстой вэ? Зүгээр л тэднийг тэвчиж, ‘Та хүсэл эрмэлзэлтэй юм, хэдийгээр нэг их чадваргүй, дунд зэргийн хэв чанартай ч шаргуу ажиллахад бэлэн, дургүйцэхгүй байгаа л бол Бурханы гэр хүлээцтэй хандаж, энэ үүргийг танаар гүйцэтгүүлнэ. Сайн хийж чадахгүй байх чинь хамаагүй. Бурханы гэр хараагүй царайлна, таныг халах шаардлагагүй’ гэж хэлж болох уу? Бурханы гэр ийм зарчмаар асуудлыг шийдвэрлэдэг үү? Мэдээж үгүй. Ийм нөхцөл байдалд, ерөнхийдөө хэв чанар, давуу талд нь үндэслэсэн өөрт нь тохиромжтой үүргийг тэдэнд зохицуулж өгдөг; энэ бол нэг тал нь. Гэхдээ ганцхан үүнд ганц найдах нь хангалттай биш, учир нь ихэнх тохиолдолд ямар үүрэг гүйцэтгэхэд тохирох вэ гэдгээ хүмүүс өөрсдөө ч мэддэггүй бөгөөд тэд өөрсдийгөө сайн хийдэг гэж хэлсэн ч тэр нь заавал зөв байх албагүй, тиймээс тэднээр хэсэг хугацаанд хийлгэж үзэж, бас тэднийг сургах ёстой; тэд үр дүнтэй байгаа эсэхэд үндэслэн шийдэх нь зөв юм. Хэсэг хугацааны сургалт ямар ч үр дүнгүй, ямар ч ахиц гарахгүй байгаа бол тэднийг хөгжүүлэх нь үнэ цэнгүй гэсэн үг бөгөөд үүргийг нь тохируулж, тэдэнд тохирох үүргийг дахин зохицуулж өгөх ёстой. Ийм маягаар хүмүүсийн үүргийг дахин зохицуулж, тохируулах нь зөв зүйтэй бөгөөд энэ нь бас зарчимд нийцдэг” (Үг. III Боть: Антихристүүдийг илчлэх нь. 12-р зүйл: Байр суурь юм уу ерөөл хүртэх найдвар үгүй үед тэд ухрахыг хүсдэг). Бурханы үгээс харахад, чуулган хүн бүрийн хүн чанар, хэв чанар, авьяас чадварт тулгуурлан үүргүүдийг зохицуулдаг, ингэснээр хүн бүр чадах бүхнээ хийж, зөв газартаа үүргээ биелүүлдэг. Зарим хүн бичгийн ажил хийдэг ч хэсэг хугацаанд хөгжүүлсний дараа ямар ч өсөлт байдаггүй. Тэд хэв чанаргүй, уг ажилд тэнцэхгүй тул тэрхүү үүргийг үргэлжлүүлэн гүйцэтгүүлэхгүй. Оронд нь тэдний хэв чанарт тулгуурлан тохиромжтой үүргийг зохицуулж өгнө, энэ нь тэдэнд ч, чуулганы ажилд ч ашиг тустай. Зарчмыг ашиглан харвал, хэдийгээр Шюй Же эгч хүн чанар сайтай, үүрэгтээ ачаа үүрдэг байсан ч хэв чанар муутай байсан тул олон жил бичгийн ажил хийсэн хэр нь ахиц удаантай байсан, иймээс эгч үнэндээ бичгийн ажилд тохиромжгүй байв. Шинь Юй эгч хэдийгээр Бурханд итгээд удаагүй ч үнэнийг зөв ойлгодог, авхаалжтай, хэв чанар сайтай, бичих дуртай байлаа. Шинь Юй эгч ажилд хараахан тэнцэхгүй байсан ч хэсэг зуур хөгжүүлбэл чадварлаг болох байсан. Би хүмүүсийг хөгжүүлж, ашиглах зарчмуудыг мэдмэгцээ Шинь Юй эгчид бичгийн ажлыг хариуцуулж, Шюй Же эгчийг өөр үүрэгт шилжүүлж, хэсэг хугацааны дараа бичгийн ажил маань аажмаар сайжирлаа.

Сүүлд нь би өөр бүлгийн Ван Чэнь эгч сайн бичдэг гэдгийг хараад, бичгийн ажил хийлгэхээр хөгжүүлж болох юм гэж бодсон тул түүнийг санал болгосон ч хамтрагч маань Ван Чэнь эгчийг биеэ тоосон, өөрийгөө зөвтгөдөг, хүмүүсийг дарамтад оруулах гээд байдаг, бусдыг үргэлж үгэндээ оруулдаг учраас тохиромжгүй гэсэн юм. Ингэж хэлэхийг нь сонсоод би бага зэрэг гуниглаж, “Тийм ээ, Ван Чэнь эгч бага зэрэг биеэ тоосон, хүмүүсийг дарамтад оруулах гээд байдаг, гэхдээ тэр зан авир нь бүгд урьдын явдал. Одоо эгч засалт, харьцалтыг хүлээн авч чадна, бас бага зэрэг өөрчлөгдсөн. Бичгийн ажилд маш сайн тохирно гэж бодож байна” гэж бодсон. Иймээс би өөрийнхөө үзэл бодлыг дагасан ч дараа нь “Хамтран зүтгэгчийн минь хэлж байгаа зүйлд Бурханы хүсэл байгаа. Би үргэлж өөрийнхөө хүслээр хүмүүсийг ашиглаж байсан нь чуулганы ажлыг хохироосон. Одоо би зарчмыг эрж хайлгүйгээр Ван Чэнь эгчийг ашиглах шийдвэр гаргаж байна. Би зүгээр л шууд шийдсэн. Би дур зоргоороо авирласаар байна! Цаашид өөрийнхөө үзэл бодолтой зууралдаж болохгүй. Үүнээс үнэнийг эрж хайх ёстой. Зарчмын дагуу үүнийг тодорхойлох нь л цорын ганц зөв арга зам” гэж бодсон. Хожим нь би Бурханы үгээс үүнийг уншсан. “Дэвшүүлж, хөгжүүлж болох өөр нэг төрлийн хүн бол онцгой ур чадвар, билиг авьяастай, зарим нэг мэргэшил, ур чадварыг төгс эзэмшсэн хүмүүс юм. Бурханы гэр ийм хүмүүсийг багийн удирдагч болгон хөгжүүлэхдээ ямар стандарт шаарддаг вэ? Нэгдүгээрт тэдний хүн чанарын тухайд гагцхүү тэд эерэг зүйлсэд харьцангуй дур сонирхолтой байх ёстой; тэд хорон муу хүмүүс байж болохгүй. Зарим хүн ‘Тэднээс яагаад үнэнийг хайрладаг хүн байхыг шаарддаггүй юм бэ?’ гэж асуух байх. Багийн зааварлагчид бол удирдагч, ажилчид биш, бас хүмүүсийг ч усалдаггүй. Үнэнийг хайрлах стандартад хүрэхийг тэднээс шаардах нь дэндүү ихийг шаардаж буй хэрэг бөгөөд ихэнх хүний хувьд хүрэх аргагүй байдаг. Захиргааны ажил юм уу тусгай мэргэжлийн ажил хийдэг хүмүүсээс үүнийг шаарддаггүй; хэрвээ шаарддаг байсан бол тэдний ихэнх нь хүрч чадахгүй, цөөн хэд нь л шаардлага хангах тул стандартыг бууруулах ёстой. Хүмүүс тодорхой салбарт мэргэшсэн, тухайн ажлыг хариуцах чадвартай, мууг үйлддэггүй, саад болдоггүй л бол тэр нь хангалттай. Зарим нэг ур чадвар эсвэл ажил үүрэгт мэргэшсэн, зарим нэг сайн талтай энэ хүмүүсийн хувьд Бурханы гэр дэх мэргэжилтэй нь холбоотой, мөн ур чадварыг тодорхой хэмжээгээр мэддэг байхыг шаарддаг ажлыг хэрэгжүүлж байхдаа тэд зөвхөн харьцангуй даруу, шударга агаад хорон муу биш, буруу юм уу утгагүй ойлголтгүй, зовлон бэрхшээлийг дааж чаддаг, төлөөс төлөх хүсэлтэй байхад л болно” (Үг. IV Боть: Удирдагч, ажилчдын үүрэг хариуцлага). Бурханы гэр онцгой ур чадвартай хүмүүсийг энэ зарчимд үндэслэн хөгжүүлдэг: Тэд боломжийн хүн чанартай, гажууд биш ойлголттой байж, үүргээ нухацтай авч үзэж, эерэг зүйлийг хайрладаг байх ёстой. Ван Чэнь эгч бага зэрэг биеэ тоосон зан чанартай ч бусдын зөвлөсөн зүйл зөв бөгөөд үнэнтэй нийцэж байвал хүлээн авч чаддаг. Бичгийн ажилд авьяастай, үүргээ гүйцэтгэхдээ зовж, төлөөс төлж чаддаг, чуулганы ажлыг хамгаалж чаддаг учраас тэрхүү зарчимд нийцэж байсан. Сүүлд нь би энэ зарчмыг ашиглан дээд түвшний удирдагч болон хэдэн хамтрагчтайгаа өөрийнхөө үзэл бодлын талаар нөхөрлөхөд хэдийгээр биеэ тоосон зан чанартай ч боломжийн хүн чанартай, үүрэгтээ хариуцлагатай, бусдын саналыг хүлээн авч чаддаг учраас Ван Чэнь эгчийг хөгжүүлж болно гэж хүн бүр бодсон. Дараа нь би Ван Чэнь эгчээр бичгийн ажил хийлгэхээр зохицуулж, эгч тэр боломжийг нандигнан, шинэ үүрэгтээ сайн үр дүн гаргасан. Бүх зүйл дээр Бурханы хүслийг эрж хайж, үнэний зарчмын дагуу үүргээ гүйцэтгэх үедээ бид Ариун Сүнсний удирдамжийг хүлээн авч, зүрх сэтгэл маань амар тайван байх болно гэдгийг би харсан. Бурханд талархъя!


47. Байр суурийн шуналаа эргэцүүлсэн нь

Лео, Өмнөд Солонгос

2019 онд би чуулганы удирдагчаар сонгогдсон юм. Тэр үед би голчлон видео хийх ажлыг хариуцдаг байлаа. Хэд хэдэн багийн удирдагчаас суралцаж, аажмаар видео хийх зарим зарчмыг эзэмшиж, өөрийн гэсэн үзэл бодолтой болж, хэлэлцүүлгийн үеэр миний дэвшүүлсэн зарим саналыг хүн бүр дэмждэг болсон. Бидний хийсэн видео улам сайжрахын хэрээр бусад чуулганы ах, эгч нар биднээс суралцахаар ирдэг болж, амжилтад хүрсэн мэт мэдрэмж надад төрсөн юм. Тэгээд “Би чуулганы ажлыг зохицуулаад зогсохгүй, бас видеоны ажлын асуудлыг олж илрүүлж чадна. Чуулганы хүмүүс мухардалд орохоороо ихэвчлэн надаас зөвлөгөө хүсдэг. Ер нь би шаардлага хангасан удирдагч юм байна” гэж бодсон.

Хожим нь, надтай хамт ажилладаг байсан ах ажлаа хийж чадахгүй, өөр тийш томилогдож, Лиза эгч миний шинэ хамтрагч болов. Би тооцоо хийж эхлэн, Лиза надаас илүү ойлгомжтой нөхөрлөдөг ч би видеон дээр арай удаан ажиллаж, илүү туршлагатай болсон. Лизагийн ур чадвар намайг гүйцэхгүй, үг яриа, үйлдэл нь жаахан удаан. Ерөнхийдөө надад давуу тал байсаар байна, ажлыг голчлон би удирдан чиглүүлэх нь лавтай гэж бодсон. Гэвч аажмаар Лиза чуулганы ажлыг сайн мэддэг болохын хэрээр нөхөрлөл болон асуудал шийдвэрлэхдээ илүү үр дүнтэй болж, ах, эгч нар асуудал тулгарвал Лизаг зорьж эхлэн, би чуулганы цорын ганц онцгой хүн нь байхаа болив. Лиза ажилдаа хичээнгүй, хариуцлагатай, Бурханы үгийн нөхөрлөл нь минийхээс илүү бодитой байхыг хараад би өөрийн мэдэлгүй айж сүрдэж эхэлсэн. Ялангуяа Лизагийн санааг багийн удирдагчид ихэвчлэн зөвшөөрдгийг анзаараад би улам их атаархах болж, ийм байдлаар үргэлжлээд байвал Лиза эрт орой хэзээ нэгэн цагт анхаарлын төвд орж, би улам ач холбогдолгүй болно, ингэж болохгүй, илүү гарах арга олох хэрэгтэй гэж бодсон.

Дараа нь багийн удирдагчидтай ажил ярилцах үедээ би хамгийн түрүүнд санаа бодлоо хэлэх болов. Нэг удаа бид нэг видеоны асуудлыг ярилцаж байх үед би саналаа хэлсэн ч бусад нь тэрийг зарчмын асуудал гэж бодоогүй учраас миний санааг үл ойшоогоод, сэдвийг өөрчлөхөд надад бага зэрэг доромжлуулсан мэт санагдав. Би сайхан санаа гаргасан мөртөө яагаад ойлгуулж чадсангүй вэ? Би хамгийн эгзэгтэй мөчид сандарч, өөрийгөө мэхлээд Лизагийн түвшинд хүрэхгүй гэдгээ харуулсан. Лизаг нөхөрлөх үед надад нэр нүүрээ бүрэн алдсан мэт санагдаж, бүр ч их атаархах болов. Нэг удаа хэлэлцүүлгийн дараа багийн удирдагч над дээр ганцаарчлан ирээд, “Та сүүлийн үед жаахан үймэрсэн бололтой. Ярилцаж байгаа зүйлийг ойлгохоосоо өмнө хамгийн түрүүнд хэлэх гэж яараад, бидний бодлыг үймүүлээд байна. Тэгээд бид дахиад бүгдийг нь танд тайлбарлах ёстой болж, ажлын явц удааширдаг. Та үүнийгээ эргэцүүлэх хэрэгтэй” гэлээ. Үүнийг сонсоод би маш их гутарч, өмнө нь багийн удирдагчидтай ярилцахад миний ихэнх санаа дэмжигддэг байсан, харин Лизаг ирснээс хойш бусад хүний дундах миний байр суурь аажмаар буурч, хэлсэн зүйлийг минь хэн ч анхаарахаа больж, тэр ч бүү хэл би чуулганы ажлыг үймүүллээ, яаж хүний нүүр харах юм бэ гээд өөрийгөө эргэцүүлэх нь битгий хэл, бүх зүйлд Лизаг буруутгав. Хэдэн өдрийн турш би уруу царайлж, бүр ч их сэтгэлээр унаж, ажлын үр дүн улам муудлаа. Нэг удаа дээд түвшний удирдагч над дээр ирж, миний хариуцдаг байсан ажлын нэг хэсгийг Лизад шилжүүлсэн гэхэд надад таатай байгаагүй ч би юу ч хэлсэнгүй. Тэгээд “Энэ ажлыг шилжүүлж өгсний дараа чуулганы ихэнх ажлыг Лиза хариуцаж, би туслагч болох нь гарцаагүй. Намайг хийж чадахгүй байсан учраас ажлыг шилжүүлсэн гэж бусад хүн бодох болов уу? Би чуулганы бүх ажлыг тэргүүлж, оролцдог байсан ч одоо Лиза бүх анхаарлын төвд орлоо. Тэр энд байгаа цагт би үл ойшоогдсоор л байна” гэж бодлоо. Ингэж бодох тусам улам муухай санагдаж, шаналсан сэтгэлтэйгээр ажлын өрөөнөөс гарлаа. Дотуур байранд эргэж ирснийхээ дараа би орон дээрээ сулбайн хэвтээд, энэ шинэ бодит байдлыг хүлээн авч чадахгүй байв. Лизагийн хэв чанар, ажиллах чадвар нь надаас дээрдэхгүй, бас би видеоны ажлыг удаан хариуцсан, туршлагатай хэр нь яагаад тэр надаас илүү гараад байна вэ? Би ингэж дарлагдаж болохгүй, яаж ч байсан алдар нэр, байр сууриа буцаан авах ёстой! Тэр мөчөөс эхлэн би байрандаа буцаж очихын тулд Лизаг алдаа гаргахыг хүлээсээр байлаа. Нэг удаа Лиза багийн удирдагчидтай ажил ярилцахаар явахдаа надтай холбоо барилгүй, намайг мэдээгүй байхад ажил эхэлсэн байв. Би энэ завшааныг ашиглан түүнийг дураараа аашиллаа гэж шууд бусаар дайралт хийж, нуугдсан бүх бухимдлаа гаргаж, өөрийгөө зүгээр л нэр төдий ахлагч, багийн удирдагчдын ажилд ямар ч оролцоогүй болсон гэлээ. Намайг ярих үед Лизагийн нүүр илт улайсан. Завшааныг ашиглан бухимдал гомдлоо гаргасан ч дотор минь маш харанхуй, сэтгэл хямарсан хэвээр байлаа. Тэр үед удирдагч нэг төсөл шинээр эхлүүлсэн ч хэд хэдэн шалтгааны улмаас ахиц муутай байв. Үнэндээ надад тэр төсөлд туслах цаг хангалттай байсан ч би “Лиза энэ төслийн гол зааварлагч учраас төсөл сайн болсон ч гавьяа нь минийх болохгүй. Зүгээр л Лиза хийг. Бүтэлгүйтвэл бүр ч сайн, тэгвэл хүмүүс түүнийг хүндлэхээ болино” гэж бодсон. Тэр хугацаанд би алдар нэр, хувийн ашиг сонирхлын төлөө тасралтгүй өрсөлдөж, чуулганы ажилд ямар ч ачаа үүрэхгүй, зүгээр л хэлбэрдэж, ажлынхаа асуудлыг ч шийдвэрлэж чадахгүй, ажилд маань асуудал улам их гарах болсон. Ийм зүйлтэй тулгараад би өөрийгөө эргэцүүлэлгүй, зүгээр л маш их унтууцаж, үргэлж бусдын алдаанд төвлөрч, тэдэн рүү уурлаж, ажлыг үймүүлсэн. Дээд түвшний удирдагч олж мэдээд надтай нөхөрлөж, асуудлыг минь илчилсэн ч би дотроо эсэргүүцэж, “Ажлын үр дүн муу байгаа нь ганцхан миний хариуцлага биш. Яагаад намайг ялгаварлаад байгаа юм бэ?” гэж бодсон. Тэр үед би өөрийгөө сайн мэдэхгүй, бүх гэм бурууг Лизад тохож, бас зарчмын дагуу үйлдсэнгүй гэж багийн удирдагчдыг буруутгасан. Удирдагч ахин дахин нөхөрлөсөн ч би хүлээн авахгүй, бодит ажил хийхгүй байсан болохоор намайг халав. Халагдсаны дараа сэтгэл минь хоосорч, шаналж, гутарсан учраас би Бурханд залбирч, энэ нөхцөл байдлаас сургамж авахад намайг залж чиглүүлэхийг Бурханаас гуйсан.

Дараа нь би Бурханы үгийн хоёр хэсгийг уншиж, өөрийгөө бага зэрэг мэдэж авсан юм. Төгс Хүчит Бурхан ингэж хэлсэн байдаг: “Тэгвэл ямар ч бүлэгт антихристүүдийн хэлдэг онч мэргэн үг юу вэ? Энэ нь ‘Би өрсөлдөх ёстой! Өрсөлдөнө! Өрсөлдөнө!’ гэдэг юм. Үнэндээ тийм хүмүүс хамгийн өндөр байр сууринд хүрэх юм уу хүмүүсийг дээд зэргээр хянахыг хүсдэг байх албагүй, зүгээр л ингэж хий гэж зааварладаг тодорхой нэг зан чанар, тодорхой нэг сэтгэлгээ тэдний дотор байдаг. Энэ сэтгэлгээ нь юу вэ? Энэ бол ‘Би өрсөлдөнө! Өрсөлдөнө! Өрсөлдөнө!’ ‘Өрсөлдөх’ гэдэг үг яагаад нэг биш гурав байгаа юм бэ? (Өрсөлдөөн нь тэдний амь болсон, тэд өрсөлдөөнөөр амьдардаг.) Энэ бол тэдний зан чанар юм. Тэд дэндүү биеэ тоосон, дарахад хэцүү зан чанартай төрсөн. Тэд өөрсдийгөө хэнээс ч дутахгүй гэж үздэг бөгөөд туйлын ихэрхүү байдаг. Тэдний энэ итгэмээргүй биеэ тоосон зан чанарыг хэн ч зогсоож чадахгүй; тэд өөрсдөө ч үүнийг хянаж чадахгүй. Иймээс тэдний амьдрал бүхэлдээ тэмцэлдэх, өрсөлдөх юм. Тэд юуны төлөө тэмцэлдэж, өрсөлддөг вэ? Мэдээжийн хэрэг тэд нэр хүнд, байр суурь, нэр нүүр, өөрсдийнхөө ашиг сонирхлын төлөө өрсөлддөг. Ямар ч арга ашиглах ёстой болсон бай, хүн бүр өөрсдөд нь захирагдаж, өөрсдөдөө ашиг тус, байр суурь олж байгаа л бол тэд зорилгодоо хүрнэ. Тэдний өрсөлдөх хүсэл нь түр зуурын зугаа биш; энэ бол сатанлаг уг чанараас үүдэлтэй нэг төрлийн зан чанар юм. Энэ нь Тэнгэртэй, газартай, хүмүүстэй тэмцэлддэг агуу улаан луугийн зан чанартай адилхан. Тэгвэл чуулганы бусад хүнтэй тэмцэлдэж, өрсөлдөх үедээ антихристүүд юу хүсдэг вэ? Тэд эргэлзээгүйгээр нэр төр, байр суурийн төлөө өрсөлддөг. Харин байр суурьтай болох нь тэдэнд ямар хэрэгтэй вэ? Бусад хүн өөрсдийг нь сонсох, бишрэх, шүтэх нь тэдэнд ямар хэрэгтэй вэ? Антихристүүд өөрсдөө ч үүнийг тайлбарлаж чадахгүй. Бодит байдал дээр тэд нэр хүнд, байр суурийг эдэлж, хүн бүр өөдөөс нь инээмсэглэж, зусардаж, бялдуучлан мэндчилэхэд дуртай байдаг. Иймээс чуулганд очих бүрдээ антихристүүд нэг л зүйлийг хийдэг нь бусадтай өрсөлдөж, тэмцэлдэх юм. Эрх мэдэл, байр суурьтай болсон ч тэд зогсдоггүй. Байр сууриа хамгаалж, хүч чадлаа баталгаажуулахын тулд бусадтай тэмцэж, өрсөлдсөөр байдаг. Тэд үхэх хүртлээ ингэсээр байх болно. Иймээс антихристүүдийн философи нь ‘Амьд байгаа цагтаа тэмцэлдэхээ бүү боль’ юм. Ийм ёрын муу хүн чуулганд байвал ах, эгч нарыг үймүүлэх үү? Жишээлбэл, хүн бүр чимээгүйхэн Бурханы үгийг идэж, ууж, үнэний талаар нөхөрлөж байвал уур амьсгал амар тайван, сэтгэл санаа таатай сайхан байна. Энэ үед антихристийн уур хилэн бадарна. Тэд үнэний талаар нөхөрлөдөг хүмүүст атаархаж, тэднийг үзэн ядна. Тэд дайрч давшилж, тэднийг шүүмжилж эхэлнэ. Энэ нь амар тайван уур амьсгалыг эвдэхгүй гэж үү? Тэд бол бусдыг үймүүлж, жигшүүлэх гэж ирсэн ёрын муу хүмүүс юм. Антихристүүд ийм л байдаг. Заримдаа антихристүүд өрсөлдөж, дарангуйлдаг хүмүүсээ сүйрүүлэх юм уу ялахыг зорьдоггүй; нэр хүнд, байр суурь, бахархал, хүндлэлд хүрч, хүмүүсээр өөрсдийгөө бишрүүлэх юм бол зорилгодоо хүрнэ” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (III хэсэг)). “Тэмцэх тусам чинь харанхуй чамайг улам хүрээлж, атаархал, үзэн ядалт улам их мэдрэгдэж, олж авах гэсэн хүсэл чинь улам ихэснэ. Олж авах гэсэн хүсэл ихсэх тусам олж авч чадахгүй бөгөөд олж авч чадахгүй байх тусам үзэн ядалт чинь нэмэгдэнэ. Үзэн ядалт чинь нэмэгдэх тусам чи дотроо улам хар бараан болно. Дотроо хар бараан болох тусмаа чи үүргээ улам муу гүйцэтгэнэ; үүргээ муу гүйцэтгэх тусмаа Бурханы гэрт улам нэмэргүй болно. Энэ бол хоорондоо холбоотой, ёрын тойрог юм. Хэрвээ чи үүргээ сайн гүйцэтгэж хэзээ ч чаддаггүй бол аажмаар таягдан хаягдана” (Үг. III Боть: Эцсийн өдрүүдийн Христийн яриа. Завхарсан зан чанараа хаяснаар л эрх чөлөө, чөлөөлөлтөд хүрч чадна). Бурханы үгийг тунгаан бодоод, алдар нэр, ашиг хонжооны төлөө тэмцэж байсан минь Бурханы илчилсэн антихристийн зан чанартай яг адилхан болохыг би харсан. Лиза надаас илүү үр дүн гаргаж, ах, эгч нарын хүндэтгэлийг хүртэхийг харснаас хойш би Лизагаас дутахгүй, Лиза надаас дээргүй гэдгийг батлах гэсэн хүсэл дотор минь оргилж, нөхцөл байдлыг яаж эргүүлэх талаар л бодож байсан. Ажил ярилцах үед би өөрийнхөө үзэл бодлыг илэрхийлэх гэсэндээ яриа тасалж, зөвхөн өөрийгөө онцолж, Лизагаас давж гарахыг хүсээд, энэ нь манай ажилд нөлөөлөх эсэхийг өчүүхэн төдий ч бодож үзээгүй. Дээд түвшний удирдагч миний зарим ажлыг Лизад шилжүүлэхэд би бүр ч их атаархаж, Лиза бусдын анхаарлыг надаас булаан авлаа гэж бодоод, хорон санаа зорилго минь ил гарч эхэлсэн. Би Лизагийн гажуудал, алдаа эндлийг далимдуулж, бухимдал гомдлоо гаргах боломжийг хайж эхлэн, зорилгодоо хүрэхийн тулд түүнд хэчнээн их хохирол учруулах нь надад хамаагүй байсан. Нэг төсөлд ахиц гарахгүй байх үед би асуудал хаана байгааг тодорхой харж, туслах цаг завтай байсан мөртөө Лиза хариуцаж байгааг бодоод тэр зүйлд санаа зовохыг хүсээгүй. Тэр ч бүү хэл Лизаг бүтэлгүйтэж, нэр нүүрээ алдана гэж найдсан. Би алдар нэр, байр суурийг хэтэрхий их хүсээд, сайхан сэтгэл гаргаагүй, чуулганы ажлыг огт хамгаалаагүйгээ олж харсан. Би алдар нэр, ашиг хонжооны төлөө тэмцэж, үргэлж бусдаас илүү гарахыг хичээж, үүргээ огт бодоогүй. Миний хариуцсан ажил үндсэндээ зогсож, би харанхуйд унаж, энэ “тэмцэл” намайг харгис тойрогт оруулсан. Яг л Бурханы хэлсэнчлэн, “Хэрвээ чи үүргээ сайн гүйцэтгэж хэзээ ч чаддаггүй бол аажмаар таягдан хаягдана.” Би чуулганы ажлыг эмх замбараагүй болгосон ч өөрийгөө эргэцүүлэх талаар огт бодоогүй. Хэрэв ийм байдлаар үргэлжилсэн бол миний зан авир ямар сүйрэл авчрах байсныг хэн мэдэх билээ. Хамгийн муудаа, би таягдан хаягдах ч байсан байж магадгүй. Азаар би мууг үйлдэхдээ тулахаас өмнө халагдсан. Энэ бол Бурханы өгсөн өөрийгөө эргэцүүлж, мэдэх боломж, алдар нэр, байр суурийн төлөөх хүсэлтэй минь харьцсан харьцалт байв. Энэ нь Бурханы аврал, намайг хамгаалж буй Бурханы арга зам гэдгийг би ухаараад Бурханд талархаж, миний байдал хамаагүй дээрдсэн. Би үүргээ бодитоор гүйцэтгэж, алдар нэр, ашиг хонжооны төлөө тэмцэхээ болино гэж дотроо шийдсэн.

Дараа нь би үүргээ гүйцэтгэхдээ хамаагүй даруу болж, ерөнхий ажил хэрэгт хуваарилагдаж, аар саар, хар бор ажил хийх байсан ч дуулгавартай байхад бэлэн байж, Бурхан надад гэмших энэ боломжийг өгсөн учраас үүргээ бодитоор гүйцэтгэх ёстойгоо мэдэж байсан. Удалгүй нэг видео төсөл шинээр эхэлж, гайхмаар нь бүх хүн надаар хийлгэхээр сонгосон байв. Би тэр боломжийг нандигнаж, холбогдох зарчмуудыг хичээнгүйлэн судалж, эрж хайлаа. Хэсэг хугацааны дараа видео үр дүнтэй болж эхлэн, хийсэн видеогоо хараад би өөртөө нэлээд сэтгэл ханасан. Алдар нэр, байр суурийн төлөөх хүсэл минь дахин цухалзаж, “Намайг удирдагчийн ажлаас халсан ч авьяас чадвартай хүн үргэлж гялалздаг. Энэ боломжийг ашиглан би давуу талаа гаргаж, чадвараа батлах ёстой” гэж бодогдлоо. Тэгээд би “Үнэнийг нөхөрлөж, асуудлыг шийдвэрлэхдээ Лиза надаас илүү байж болно, гэхдээ мэргэжлийн ур чадварын хувьд би илүү. Энэ видеонд цагаа зориулж, сайн хийх л юм бол бүгд сайжирсныг минь харж, магадгүй би дахиад удирдагчаар сонгогдож, Лизагаас илүү гарна” гэж бодсон.

Нэг өдөр би ажлын ахиц удаан явагдаж, видео зарчмыг зөрчсөнөөс болж удирдагч хүмүүсийг зассан тухай сонслоо. Үүнийг сонсоод бага зэрэг тавлах сэтгэл төрж, “Хар даа, намайг халагдсанаас хойш видео хийх ажил сайжирсангүй. Өмнөхөөсөө дорджээ. Өмнө нь би асуудлыг илрүүлж, санаа өгдөг байсан, тиймээс тэд ахиц гаргахгүй байгаа нь сайн хэрэг. Зөвхөн би биш, Лиза ч бас ажил сайн хийхгүй байгааг тэд харах болно” гэж санагдсан. Хожим нь би, сүүлийн үед Лиза тааруухан байдалтай байгаа, цуглаан дээрх нөхөрлөл нь ямар ч гэрэлгүй, бусад хүн асуудалдаа дарагдаж, сөрөг болсон гэж сонсоод, дотроо “Ийм байгаад байвал видеоны ажилд ноцтой асуудал гарч, Лиза халагдаж магадгүй. Тэгвэл би удирдагчаар сонгогдож, энэ ажлыг үргэлжлүүлэн хариуцах байх” гэж бодсон юм. Тиймээс би видеон дээр ажиллах зуураа Лизагийн нөхцөл байдлыг нүд салгалгүй ажиглаж байлаа. Харьцалт, засалт туулсны дараа Лиза сургамж авч, байдал нь дээрдэж, ах, эгч нар алдаа, бүтэлгүйтлээсээ тодорхой зарчмуудыг ойлгож, үр дүн нь сайжирч байгааг сонсоод би бага зэрэг сэтгэлээр унаж, гутарсан. Ялангуяа цуглаан дээр Лиза энэ бүгдээс юу олж авч, мэдэрсэн тухайгаа нөхөрлөж, бүх хүний сайшаалыг хүртэх үед би бүр ч их дургүйцэж, атаархаж, үзэн ядсан бодол дотор минь буцалж, надад буцаж очих итгэл найдвар байхгүй мэт санагдсан юм. Үүний дараа би видео хийхдээ урам зориггүй, хайнга болов. Хэдэн өдрийн дараа видео хийгдэж дууслаа. Гэвч гайхмаар нь удирдагч шалгах явцдаа үүнд том асуудал байгааг анзаарч, өөр хүн томилон засвар хийлгэж, надад дахиад өөр үүрэг өгсөнгүй. Би үнэхээр их гайхсан. Өөрийгөө гайхуулж болох видеоны ажлаас минь намайг салгав. Бусад ах, эгч нар үүргээ гүйцэтгээд завгүй байхад би ямар ч хийх зүйлгүй, онцгойрох юмгүй болж, үнэхээр муухай санагдаж, ганцаардаж, сэтгэлээр унаж, тарчилж, зовлон шаналалд автсан. Би нулимс дуслуулан Бурханд залбирч, “Бурхан минь, ийм нөхцөл байдалтай тулгарсан минь Таны зөвт байдал гэдгийг би мэднэ. Халагдсаны дараа би өөрийгөө эргэцүүлж, таньж мэдэхийн оронд зөвхөн буцаж очоод, бусдаас онцгойрох арга зам хайж байсан. Би хорлонтой, биеэ тоосон байдалтай байж, Таны жигшлийг төрүүлжээ. Одоо би ямар ч үүрэг гүйцэтгэж чадахгүй, чуулганд бусдыг мөлжиж амьдардаг хүн болсон. Өө Бурхан минь, би алдар нэр, ашиг хонжооны төлөө цаашид тэмцэхийг хүсэхгүй байна. Намайг гэгээрүүлж, өөрийгөө үнэхээр мэдэх боломж олгооч, тэгснээр би өөрийгөө үзэн ядаж, хаяж, хуучин байдалдаа дахин орохгүй” гэлээ.

Дараа нь би Бурханы үгийн нэг хэсгийг харсан юм. “Антихристүүд өөрсдийн байр суурь, нэр төрийг өөр юунаас ч илүү чухал гэж үздэг. Энэ хүмүүс башир, зальхай, хорон муу байгаад зогсохгүй туйлын харгис байдаг. Байр суурь нь эрсдэлд орсныг олж мэдэх юм уу хүмүүсийн зүрх сэтгэл дэх байр сууриа алдах, энэ хүмүүсийн дэмжлэг, хайрыг алдах, хүмүүст хүндлүүлж, бишрүүлэхээ больж, гутамшигт унах үедээ тэд яадаг вэ? Тэд гэнэтхэн өөрчлөгддөг. Байр сууриа алдмагцаа ямар ч үүрэг биелүүлэх хүсэлгүй болж, хийдэг юм бүхэн нь дордож, ямар нэг юм хийх сонирхолгүй болдог. Гэхдээ энэ нь хамгийн адгийн илрэл биш. Хамгийн адгийн илрэл нь юу вэ? Энэ хүмүүс байр сууриа алдаж, хэн ч өөрсдийг нь хүндлэхгүй, өөрсдөд нь уруу татагдахгүй болмогц үзэн ядалт, атаархал, өш хонзон нь гарч ирдэг. Тэд Бурханаас айдаггүйгээр үл барам өчүүхэн төдий ч дуулгавартай биш. Түүнчлэн Бурханы гэр, чуулган, удирдагч, ажилчдыг зүрх сэтгэлдээ үзэн ядах магадлалтай байдаг; чуулганы ажилд асуудал тулгарч, зогсонги байдалд ороосой гэж хүсэн мөрөөсдөг; чуулганыг болон ах эгч нарыг шоолохыг хүсдэг. Түүнчлэн үнэнийг эрэлхийлж, Бурханаас эмээдэг хэн бүхнийг тэд үзэн яддаг. Үүрэгтээ үнэнч, төлөөс төлөх хүсэлтэй хэн бүхэн рүү дайрч давшилж, тэднийг дооглодог. Антихристүүд ийм зан чанартай байдаг—энэ нь харгис бус уу? Тэд бол гарцаагүй ёрын муу хүмүүс; антихристүүд бол мөн чанартаа ёрын муу хүмүүс юм. Цуглаан онлайнаар явагдаж байсан ч интернэт сүлжээ сайн байгааг хараад тэд чимээгүйхэн харааж, дотроо ‘Интернэт сүлжээ унаасай! Интернэт сүлжээ унаасай! Номлолыг хэн ч сонсохгүй байсан нь дээр!’ гэж хэлдэг. Энэ хүмүүс юу вэ? (Диаволууд.) Тэд бол диаволууд! Тэд мэдээж Бурханы гэрийн хүмүүс биш юм” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (II хэсэг)). Антихристийн уг чанар хэрцгий болохыг Бурхан илчилсэн. Тэд байр суурь, бусдын дэмжлэгийг алдмагцаа үүргээ биелүүлэхдээ хэлбэрдэж эхэлдгээр үл барам үзэн ядаж, атаархаж, өс санаж, Бурханы гэр болон бусад хүнийг тавлан инээхийн тулд чуулганы ажилд асуудал гараасай гэж хүсэн хүлээдэг. Миний зан авир Бурханы илчилсэнтэй яг адил байсныг би харсан. Халагдаж, байр сууриа алдсаны дараа би атаархаж, өс санаж, Лизагийн хариуцаж байсан ажилд асуудал гарч, Лиза харьцалт туулсныг сонсоод битүүхэн баярлаж, ноцтой асуудал гарч, Лиза халагдаасай гэж тэсэж ядан хүлээсэн, тэгж байж би түүний оронд очиж чадах байв. Лизагийн байдал сайжирч, бусад хүн ямар нэгэн сургамж авч, чуулганы ажил сайнаар эргэснийг сонсоод би сэтгэлээр унаж, яг л антихрист шиг авирлаж байжээ. Антихристүүд, диавол Сатан л Бурхан болон үнэнийг үзэн ядаж, чуулганы ажил саатаж, бүх хүн сөрөг болж, Бурханы авралыг алдаж, эцэстээ өөрсөдтэй нь хамт тамд очно гэж найддаг. Бурханы үгийн хангалтыг маш их хүлээн авсан чуулганы гишүүн байсан мөртөө би үнэнийг бус нэр хүнд, байр суурийг эрж хайж, чуулганы ажлыг үймүүлээд, гэмшиж чадаагүй. Байр суурийн төлөөх шунал минь ханаагүй учраас чуулганы ажилд асуудал гарч, Лиза надаас дээр харагдахгүй байгаасай гэж найдсан. Эдгээр нь хорт, жигшүүртэй бодлууд байлаа. Бурханы гэрийн хүмүүс Бурхантай нэг зүрх сэтгэлтэй байх ёстой. Илүү олон хүн үнэнийг эрж хайж, үүргээ сайн биелүүлж, Бурханы хүслийг анхаарахыг хараад тэд баярладаг. Чуулганы ажилд саад учрахад тэд ажлаа хамгаалахын тулд өндийн босдог. Харин миний тухайд бол, видеоны ажилд асуудал гарч, бусад хүн идэвхгүй болохыг харсан ч асуудлаа шийдвэрлэхэд нь тэдэнд туслаагүй, харин ч бүр эсрэгээрээ тэднийг шоолж инээсэн. Тэдний байдал сайжирч, видеоны ажил нааштай болж эхлэхэд үнэндээ би баярлаагүй. Миний бодол үнэхээр хорон байсан. Би чуулганы ажлыг огт хамгаалаагүй, Бурханы гэрт тохирохооргүй байж. Өөрийгөө удирдагч болох ёстой гэж яаж ичгүүргүйгээр бодоо вэ?

Дараа нь би Бурханы үгийн өөр нэг хэсгийг уншсан нь сатанлаг зан чанараа ойлгоход минь тусалсан юм. Төгс Хүчит Бурхан ингэж хэлсэн байдаг: “Хэн ч өөрийгөө төгс, эрхэм, сурвалжит юм уу бусдаас онцгой гэж бүү бодог; энэ бүхэн бүгдээрээ хүний биеэ тоосон, мэдлэггүй зан чанараас үүдэлтэй. Өөрийгөө үргэлж бусдаас өөр гэж бодох нь биеэ тоосон зан чанараас үүдэлтэй; дутагдлаа хэзээ ч хүлээн зөвшөөрч чадахгүй, алдаа, бүтэлгүйтэлтэйгээ нүүр тулж огт чадахгүй байх нь биеэ тоосон зан чанараас болдог; бусдыг өөрөөсөө дээгүүр юм уу өөрөөсөө илүү гэдэгтэй эвлэрч огт чадахгүй байх нь биеэ тоосон зан чанараас үүдэлтэй; бусдыг өөрөөсөө давуу, хүчтэй гэдгийг хэзээ ч зөвшөөрөхгүй байх нь биеэ тоосон зан чанараас үүдэлтэй; бусдын бодол, санал, үзэл бодол өөрийнхөөс чинь дээр гэдгийг хэзээ ч хүлээн зөвшөөрч чадахгүй, өөрийнхөөс чинь дээр байх үед сөрөг болж, ярихыг хүсэлгүй, гонсойж, сэтгэлээр унаж, бухимдаж байгаа бол энэ нь биеэ тоосон зан чанараас үүдэлтэй юм. Биеэ тоосон зан чанар чамайг нэр төрөө хамгаалдаг, бусдын удирдамжийг хүлээн авч чаддаггүй, дутагдалтайгаа нүүр тулж чадахгүй, өөрийн бүтэлгүйтэл, алдааг хүлээн зөвшөөрч чадахгүй болгодог. Түүгээр ч зогсохгүй хэн нэгэн чамаас илүү дээр байх үед энэ нь зүрх сэтгэлд чинь үзэн ядалт, атаархлыг төрүүлдэг бөгөөд чи хязгаарлагддаг болохоор үүргээ гүйцэтгэхийг хүсэхээ больж, гүйцэтгэхдээ хааш яаш болдог. Биеэ тоосон зан чанар чиний дотор эдгээр зан байдал, хэрэгжүүлэлтийг бий болгож чадна” (Үг. III Боть: Эцсийн өдрүүдийн Христийн яриа. Биеэ авч явахдаа хүний баримталбал зохих зарчим). Бурханы үгийг харгалзан үзээд би өөрийгөө эргэцүүлсэн. Лизатай байнга өрсөлдөхийг оролдож байсан минь биеэ тоосон зан чанараа үнэн зөв ойлгоогүй, яг хэн бэ гэдгээ мэдэхгүй байснаас болжээ. Би чадварлаг, арвин их туршлагатай гэдэгтээ байнга итгэж, үүгээрээ бахархаж, энэ тал дээр Лизагаас давуу гэж боддог байв. Энэ эрдэм чадал минь ажлаа сайн хийхэд хангалттай гэж бодсон учраас Лиза үүрэгтээ надаас илүү үр дүн гаргаж, дээд түвшний удирдагч миний зарим үүргийг түүнд шилжүүлэхэд би сэтгэл гонсойж, өөрийгөө Лизагаас дутахгүй гэж бодсон. Тэр ч бүү хэл халагдсаныхаа дараа буцаж очихыг хүссэн. Эргээд бодоход би ажлаа бага зэрэг илүү мэддэг, жаахан туршлагатай, видеоны ажилд зөвлөгөө өгч чаддаг байсан ч тэр нь удирдагч байхад тэнцэнэ гэсэн үг биш байв. Удирдагчийн гол ажил бол Бурханы үгийг идэж ууж, үнэнд ороход нь бусдыг залж чиглүүлж, чуулганд гарсан бүх асуудлыг шийдвэрлэж, чуулганы ажлыг хэвийн явуулах юм. Гэтэл удирдагчийн хувьд би бодит асуудлуудыг шийдвэрлээгүй. Багийн удирдагчид санал нийлэхгүй, байнга санал зөрөлдөж, хэн ч буулт хийхгүй байхад асуудлыг шийдвэрлэж, эв нэгдлийг сэргээхийн тулд үнэнийг яаж нөхөрлөхөө мэдээгүй. Мөн зарим ах, эгч идэвхгүй болж, тэднийг дэмжихээр Бурханы үгийг нөхөрлөх хэрэгтэй байх үед туршлага минь дулимаг, нөхөрлөл минь гүехэн байж, асуудлыг нь шийдвэрлээгүй. Би чуулганы ажилд бүх талаар тэнцэхгүй байсан. Лиза ажлын чадвараар бага зэрэг хангалтгүй байсан ч чуулганы ажилд гарсан бүх л төрлийн бэрхшээлийг шийдвэрлэж чаддаг байсан. Дээд түвшний удирдагч чуулганы төлөө зарим ажлыг Лизад шилжүүлсэн ч би хэтэрхий биеэ тоож, өөрийнхөө чадварыг сайн мэдрээгүй. Лизатай эн тэнцэхгүй минь тодорхой байсан ч өөрийгөө эн тэнцүү гэж бодоод, буулт хийлгүй, үргэлж тэмцэж байсан. Би үнэхээр эрүүл ухаангүй, биеэ тоосон байжээ! Дараа нь би Бурханы үгийн энэ хэсгийг харсан. “Хүмүүс байр суурь хөөцөлдөхийг Бурхан хамгийн их үзэн яддаг, учир нь байр суурь хөөцөлдөх нь сатанлаг зан чанар, буруу зам бөгөөд Сатаны завхралаас төрөн гардаг, Бурханы ялладаг зүйл буюу Бурханы шүүж, цэвэрлэдэг яг тэр зүйл юм. Хүмүүс байр суурь хөөцөлдөхийг Бурхан хамгийн их жигшдэг атал чи байр суурийн төлөө гөжүүдлэн тэмцсээр, ямагт үүнийг нандигнаж, хамгаалж, үргэлж өөртөө авахыг хичээдэг. Уг чанартаа энэ бүхэн Бурханд дайсагнасан хэрэг биш үү? Бурхан байр суурийг хүмүүст зориулж тогтоодоггүй; Бурхан хүмүүсийг үнэн, зам, амиар хангаж, эцэст нь тэднийг байр суурь, нэр төртэй, хэдэн мянган хүнд хүндлүүлдэг нэгэн биш, Бурханы боломжийн бүтээл, Бурханы өчүүхэн, ялихгүй бүтээл болгодог. Тиймээс ямар ч өнцгөөс нь харсан, байр суурийг эрэлхийлэх нь мухар зам юм. Байр суурийг эрэлхийлэх шалтаг чинь хэчнээн үндэслэлтэй байсан ч, энэ зам мөн л буруу зам бөгөөд Бурхан үүнийг таашаадаггүй. Хэчнээн их хичээдэг, хэчнээн их төлөөс төлдөг чинь хамаагүй, байр суурийг хүсдэг бол Бурхан чамд үүнийг өгөхгүй; хэрвээ Бурхан чамд үүнийг өгөхгүй бол чи үүнийг олж авах гэж тэмцээд нэмэргүй бөгөөд тэмцэнэ гэж зүтгэвэл нэг л үр дүн гарна: Чи илчлэгдэж, таягдан хаягдана, энэ бол мухар зам” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (III хэсэг)). Үүнийг уншсаны дараа би хийсэн үйлдлээсээ айж, ялангуяа энэ хэсгийг уншаад айсан. “Байр суурийг хүсдэг бол Бурхан чамд үүнийг өгөхгүй; хэрвээ Бурхан чамд үүнийг өгөхгүй бол чи үүнийг олж авах гэж тэмцээд нэмэргүй бөгөөд тэмцэнэ гэж зүтгэвэл нэг л үр дүн гарна: Чи илчлэгдэж, таягдан хаягдана, энэ бол мухар зам.” Бурханы үгээс би Бурханы зөвт зан чанар халдашгүй гэдгийг харсан. Чуулган надад энэ үүргийг гүйцэтгэх боломж өгч, тэгснээр би үүргээ гүйцэтгэхдээ үнэнийг эрж хайхад суралцаж, эцэстээ шаардлага хангасан бүтээл болох байв. Харин би тэгэхийн оронд байр суурийн төлөө тэмцсээр байсан. Би зориуд Бурханы шаардлагын эсрэг явсан бус уу? Бурхан үүнийг хамгийн их үзэн яддаг. Чуулганд энэ үүргийг удаан хугацаанд гүйцэтгэсэн хэр нь видео хийхийг надаас хүсэх үед би сайн хийж чадаагүй. Намайг удирдагч байхад манай видео үр дүн сайтай байсан нь миний хувь нэмэр бус, харин Ариун Сүнсний удирдамж, багийн маань хүчин чармайлт байсан. Гэвч би энэ амжилтыг толгойдоо титэм болгон зүүж, алдар сууг минь бусад хүн булаан авахыг зөвшөөрөхгүй, нэр хүндийн төлөө хайр найргүй тэмцэж, чуулганы ажлыг эмх замбараагүй болгосон. Миний хийсэн бүхэн ёрын муу, Бурханы эсрэг, Бурханд жигшүүртэй байсан. Яг тэр үед би жилийн өмнө хамт ажиллаж байсан эгчийг санав. Тэр эгч байр суурь, алдар нэрд хэтэрхий шунаж, эрх мэдэлтэйгээ зууралдаж, байр сууринд нь заналхийлсэн хэнийг ч дарлаж, үг хэлээр дайрч, байр сууриа хамгаалахын тулд нүд цавчихгүйгээр чуулганы ажлыг бусниулсан. Хариуд нь тэр бүх муу үйлээсээ болж антихрист гэдэг нь илчлэгдэж, хөөгдсөн. Миний тухайд бол, бодит ажил хийдэггүй нь тодорхой байсан ч би тэмцэлдэхийг хүссээр, чуулганы ажлыг үймүүлж, тасалдуулсан. Хэрэв би гэмшилгүй, тийм байдлаар үргэлжлүүлсэн бол Бурхан намайг таягдан хаях магадлалтай. Үүнийг ухаараад би Бурханд залбирч, “Өө Бурхан минь, чуулган надад удирдагчаар бэлтгэгдэх боломж өгсөн ч би үүргээ сайн гүйцэтгээгүй, зөв замаар яваагүй, харин алдар нэр, ашиг хонжооны төлөө тэмцсэн. Миний бодол, үйлдэл бүгд ёрын муу байжээ. Хэрэв би шийтгэгдвэл энэ нь зүй ёсны зүйл юм. Хүндэт Бурхан минь, би цаашид ийм жигшүүртэй амьдармааргүй байна. Би гэмшиж, шинээр эхлэхэд бэлэн байна!” гэлээ.

Хэдэн өдрийн дараа удирдагч надад мессеж илгээж, намайг магтан дууны видеонд оролцохоор томилогдсоныг хэлж, эхлээд магтан дуу сураарай гэлээ. Тэр мессежийг хараад би маш их догдолж, надад өөр нэг боломж олгосонд нь Бурханд чин сэтгэлээсээ талархсан. “Бурханы хүн төрөлхтнийг өрөвдөх сэтгэл” гэдэг магтан дууг би сурах ёстой байв. Тэгээд би Бурханы энэ үгийг уншсан юм. “Ниневе хот нь Содомын хүмүүсийнх шиг завхарсан, ёрын муу, хүчирхийллээр дүүрсэн байсан боловч тэдний гэмшил Бурханыг бодлоо өөрчилж тэднийг устгахгүй байхаар шийдэхэд хүргэжээ. Бурханы үг, зааварт хандаж байгаа тэдний байдал нь Содомын иргэдийнхээс огт өөр байсан бөгөөд тэд Бурханд үнэн сэтгэлээсээ захирагдаж, хийсэн нүгэлдээ үнэн сэтгэлээсээ гэмшиж, зан авир нь бүх талаараа жинхэнэ бөгөөд чин сэтгэлийнх байсан тул Бурхан чин сэтгэлээсээ тэднийг өрөвдөж байгаагаа дахин нэгэнтээ илэрхийлж, өрөвдөх сэтгэлээ тэдэнд хайрлажээ. Хүн төрөлхтөнд Бурханы хайрладаг зүйл, хүн төрөлхтнийг өрөвдөх сэтгэлийг хэн ч хуулбарлаж чадахгүй бөгөөд Бурханы өршөөл, тэвчээр, хүн төрөлхтөнд хандах чин сэтгэл ямар ч хүнд байх боломжгүй юм” (Үг. II Боть: Бурханыг мэдэх тухай. Цор ганц Бурхан Өөрөө II). Бурханы үгээс би хүн төрөлхтнийг аврах Бурханы санаа зорилгыг харсан. Завхрал, ёрын муугаас нь болж Бурхан хилэгнэж, Ниневегийн ард түмнийг устгах гэж байсан ч Ниневе хотынхон чин сэтгэлээсээ Бурханд гэмших үед Бурханы уур хилэн намжиж, тэднийг устгаагүй. Үүнээс би Бурхан хүмүүсийн чин сэтгэлийн гэмшлийг үнэлдгийг ухаарсан. Хэдий би чуулганы ажлыг үймүүлж, гэм буруу үйлдсэн ч Бурхан намайг таягдан хаяагүй. Өөрийгөө эргэцүүлээсэй гэсэндээ намайг халж, надтай харьцаж, зассан. Энэ бүгд Бурханы аврал байсан. Би харамсаж, идэвхгүй байдалтай амьдраад байж болохгүй, Бурханд гэмшиж, үнэнийг эрж хайж, завхарсан зан чанараа шийдвэрлэж, цаашид ёрын мууг үйлдэж, Бурханыг эсэргүүцэхээс зайлсхийх ёстой байв.

Нэг удаа сүнслэг үйл ажиллагааны үеэр Бурханы үгийн нэг хэсгийг уншсан нь надад хэрэгжүүлэлтийн замыг зааж өгсөн. Төгс Хүчит Бурхан ингэж хэлсэн байдаг: “Нэр хүнд, байр сууриа орхино гэдэг амаргүй—энэ нь хүн үнэнийг эрэлхийлж буй эсэхээс шалтгаална. Зөвхөн үнэнийг ойлгож байж хүн өөрийгөө мэдэж, нэр хүнд, байр суурийг эрэлхийлэхийн хоосон чанарыг тодорхой харж, хүн төрөлхтний завхралын үнэнийг таньж чадна. Зөвхөн тэгж гэмээ нь хүн суурь байр, нэр хүндийг жинхэнэ утгаар нь орхиж чадна. Завхарсан зан чанараас ангижирна гэдэг амаргүй. Өөрт чинь үнэн байхгүй, алдаа дутагдалд автсан, хэтэрхий их завхрал харуулдаг гэдгээ мэдсээр байж чи үнэнийг эрэлхийлэхэд ямар ч хүчин чармайлт гаргахгүй, хоёр нүүр гарган дүр эсгэж, өөрийгөө юуг ч хийж чадна гэж хүмүүст итгүүлдэг байж магадгүй. Энэ нь чамайг аюулд оруулж байна—эрт орой хэзээ нэгэн цагт чи үүнд гүйцэгдэнэ. Чи өөрт чинь үнэн байхгүй гэдгийг хүлээн зөвшөөрч, бодит байдалтай нүүр тулах зоригтой байх ёстой. Чи сул дорой, завхрал харуулж, бүх төрлийн алдаа дутагдалд автсан. Энэ бол хэвийн зүйл—чи бол эгэл жирийн хүн, чи супер хүн эсвэл бүхнийг чадагч биш бөгөөд чи үүнийг хүлээн зөвшөөрөх ёстой юм… Байр суурийн төлөө өрсөлдөхийг байнга хүсэж, тэмүүлэх үедээ, ийм байдлыг шийдвэрлэлгүй үлдээвэл ямар муу зүйлд хөтлөхийг ухаарах ёстой. Иймээс цаг алдалгүй үнэнийг хай, өсөж томрохоос нь өмнө байр суурийн төлөө тэмцэх хүслээ үгүй хий, үнэний хэрэгжүүлэлтээр үүнийг орлуул. Үнэнийг хэрэгжүүлэх үед байр суурийн төлөө тэмцэх хүсэл чинь багасаж, чи чуулганы ажилд саад болохгүй. Ийм маягаар үйлдэл чинь Бурханд дурсагдаж, магтагдана” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (III хэсэг)). Бурханы үгээс би алдар нэр, байр суурийн төлөөх хүслээ үнэхээр хойш тавихын тулд эхлээд өөрийгөө мэдэж авч, алдаа дутагдлаа идэвхтэйгээр хүлээн зөвшөөрч, өөрийнхөө бодит нөхцөл байдлыг бусдад харуулж чаддаг байх ёстойг олж харсан. Өрсөлдөх хүсэл дахин гарч ирэхэд ухамсартайгаар Бурханд залбирч, өөрийгөө хаяж, бусадтай хамтрах ёстой. Тэгж байж л үүргээ сайн гүйцэтгэж чадна. Би өөрийгөө эргэцүүлж, танин мэдэхэд анхаарал хандуулаагүй. Хэтэрхий их атаархаж, өөрийнхөө байдлыг идэвх санаачилгатайгаар хэлээгүй, шийдвэрлэхийн төлөө үнэнийг эрж хайгаагүй. Үр дүнд нь алдар нэр, ашиг хонжооны төлөөх тэмцэл минь чуулганы ажлыг үймүүлсэн. Цаашид би Бурханы үгийн дагуу үйлдэх ёстой байлаа. Дараа нь би үүргээ гүйцэтгэхдээ өөрийнхөө байдлын талаар ухамсартайгаар илэн далангүй ярьж, хамт ажилладаг хүмүүсээсээ суралцах санаачилга гаргасан. Хэсэг хугацааны дараа ах, эгч нар бүгд надад байхгүй тодорхой давуу талуудтайг би анзаарсан. Би биеэ тоосон зан, мэдлэггүй байдлаасаа бүр ч их ичиж, өрсөлдөж, алдар нэрийн төлөө тэмцэж, чуулганы ажлыг хохироож байснаа эргэн санаад улам их гэмшиж, чимээгүйхэн Бурханд залбирч, “Өө Бурхан минь, илчлэгдэж, халагдсанаар би бага зэрэг зүйл ойлгож авлаа. Өмнө нь би чуулганы ашиг сонирхлыг бодолгүйгээр алдар нэр, ашиг хонжооны төлөө тэмцэж, чуулганы ажлыг үймүүлээд зогсохгүй, ах, эгч нараа хохироосон. Би хүн гэж нэрлэгдэхэд зохисгүй! Цаашид би Таны үгийн дагуу хэрэгжүүлж, бусдын давуу талаас суралцаж, үүргээ гүйцэтгэхдээ тэдэнтэй эв найртай хамтран ажиллахыг хүсэж байна” гэлээ.

Хожим нь шинэ видеоны төсөлд зарим нэг асуудал гарч, дээд түвшний удирдагч Лиза бид хоёрыг хамтдаа шийдвэрлэ гэж томиллоо. Энэ удаа би Лизатай хамтарч ажиллахдаа өрсөлдөөгүй, асуудал гарч ирэхэд түүнтэй идэвхтэй ярилцаж, зөвлөгөөг нь асууж, санал нийлсэн цагт л түүнийгээ хэрэгжүүлсэн. Заримдаа Лизагийн санаа минийхээс илүү ойлгомжтой, тодорхой байх үед би өөрийн мэдэлгүй өөрийгөө батлах гэж оролдсон ч дахиад л тэмцэлдэж байгаагаа даруй ухаараад, Бурханд залбирч, өөрийгөө орхиж, Лизагийн саналыг хүлээн авч, хичээнгүйлэн тунгаан бодож, эрж хайж, Лизагийн санаа минийхээс үнэхээр илүү болохыг ухаарч, чин сэтгэлээсээ хүлээн авч чадсан. Ийм байдлаар хэрэгжүүлэхэд үнэхээр тайван, сэтгэл амар санагдсан юм. Бурханы үг надад хэрхэн сайн хамтран ажиллаж, хүний төрхийг амьдран харуулахыг заасан.


49. Алдаагаа хүлээн зөвшөөрөхөд яагаад хэцүү байдаг вэ?

Марта, Итали

Би чуулган дээрээ видеоны ажлыг хариуцдаг юм. Нэг өдөр эгч нарын нэг нь над руу яаран утасдлаа. Тэрээр нэг видеог сайн шалгаагүйгээс дахин боловсруулах шаардлагатай болж, улмаар ажил саатаж, бидэнд хүн хүч хөрөнгө мөнгөний зардал гарах болов. Видеоны нэрийг сонсоод, би бас тэр видеог шалгахад тусалсан боловч мөн адил ямар ч асуудал олж хараагүй гэдгээ ухаарсан юм. Утсаар ярьсныхаа дараа би юу болоод байгааг олж мэдэх гэж яаран очоод, видеоны нэрийг буруу бичсэнийг олж харлаа. Мэдээж ажил дээр гарсан алдааг удирдагчид мэдээлэх ёстой, эсвэл цаашид иймэрхүү асуудал гаргахгүйн тулд хүн бүрд онцлон хэлэх ёстой боловч би тэр үед яаж ийм наад захын алдаа гаргаснаа бодож үзээд, цаашдаа удирдагч намайг яаж харах бол? Тэр намайг үүргээ гүйцэтгэхдээ нухацтай биш, найдваргүй гэж бодох болов уу? Хэрэв тэгвэл би хариуцсан хүний хувьд байр сууриа алдана шүү дээ гэж бодсон юм. Дараа нь би ах эгч нартаа видео хийхдээ анхааралтай байхын чухлыг байнга онцлон хэлдэг байснаа бодлоо. Хэрэв намайг ийм алдаа гаргасныг бүгд мэдвэл намайг юм хариуцахад тохирохгүй гэж бодох болов уу? Тэгвэл миний нэр хүнд яах бол? Тэгээд би өөрийнхөө алдааг бусдад хэлэхийг хүсээгүй тул өөртөө шалтаг олсон: “Бид зориуд хайнга хандаагүй, шалгах ёстой зүйлээ шалгасан шүү дээ. Ийм онцгой нөхцөл байдлыг би урьдчилан таамаглаж чадахгүй байсан болохоор учирсан хохирлыг арилгах боломжгүй боловч цаашид би илүү болгоомжтой байвал зүгээр болох болно. Үүнээс гадна ганц би энэ видеог шалгасан юм биш. Юу тохиолдсоныг бүх хүн олж мэдлээ ч буруутан нь ганц би биш. Энэ асуудлыг ингээд дуусгаж болно. Холбогдох бүх хүн мэдэхэд л хангалттай шүү дээ.” Тиймээс би удирдагчид ч, бүлгийн бусад ах эгч нарт ч хэлсэнгүй. Надад эвгүй санагдаж, хариуцлагаас зайлсхийж байгаагаа мэдэж байсан ч энэ алдаа нэр хүнд, тэр ч байтугай байр сууринд минь ямар нөлөө үзүүлэх бол гэж бодоод, юу ч болоогүй юм шиг л явлаа.

Нэг өдөр би Бурханы үгийг уншив: “Завхарсан хүмүүс дүр эсгэхдээ сайн байдаг. Тэд юу ч хийсэн, ямар ч завхрал харуулсан, үргэлж дүр эсгэх ёстой болдог. Ямар нэгэн зүйл буруудах юм уу ямар нэг буруу юм хийвэл тэд бурууг бусдад тохохыг хүсдэг. Тэд сайн зүйлийн гавьяаг өөрсдөө хүртэж, муу зүйлийн бурууг бусдад тохохыг хүсдэг. Бодит амьдрал дээр иймэрхүү дүр эсгэлт их байдаг биш үү? Хэтэрхий их байдаг. Алдаа гаргах эсвэл дүр эсгэх: энэ хоёрын аль нь зан чанартай холбоотой вэ? Дүр эсгэх нь зан чанарын асуудал юм, үүнд биеэ тоосон зан чанар, ёрын муу, заль мэх багтдаг; Бурхан үүнийг маш их зэвүүцдэг. Үнэн хэрэгтээ чамайг дүр эсгэх үед юу болж байгааг хүн бүр ойлгодог ч чи бусад хүн үүнийг олж харахгүй гэж бодоод, нэр нүүрээ хамгаалж, өөрийгөө ямар ч буруу зүйл хийгээгүй гэж бусдад бодогдуулахын тулд маргаж, өөрийгөө зөвтгөхөөр бүх хүч чадлаа дайчилдаг. Энэ тэнэг хэрэг биш гэж үү? Бусад хүн энэ талаар юу гэж боддог вэ? Тэдэнд ямар санагддаг вэ? Ой нь гутаж, жигшдэг. Хэрэв чи алдаа гаргачхаад алдаандаа зөв хандаж, мөн энэ талаар ярихыг хүн бүрд зөвшөөрч, санал бодлоо илэрхийлж, ялган танихыг нь зөвшөөрч, энэ талаараа нээлттэй байж, үүндээ дүн шинжилгээ хийж чадвал чиний талаарх хүн бүрийн үзэл бодол ямар байх вэ? Тэд чамайг үнэнч шударга хүн гэж хэлнэ, учир нь чиний зүрх сэтгэл Бурханд нээлттэй байдаг. Чиний үйлдэл, зан авираас тэд зүрх сэтгэлийг чинь харж чадна. Харин чи дүр эсгэж, хүн бүрийг хуурах гэж оролдвол хүмүүс чамайг дорд үзэж, тэнэг, мунхаг хүн гэж хэлнэ. Хэрвээ чи дүр эсгэж, шалтаг хэлэхээр оролддоггүй бол, алдаагаа хүлээн зөвшөөрч чаддаг бол хүн болгон чамайг үнэнч шударга, ухаантай гэж хэлнэ. Юу чамайг ухаантай болгодог вэ? Хүн болгон алдаа гаргадаг. Хүн болгон алдаа, дутагдалтай. Үнэндээ, хүн болгон ижилхэн завхарсан зан чанартай. Өөрийгөө бусдаас илүү эрхэмсэг, төгс, сайхан сэтгэлтэй гэж бүү бод; тэгэх нь ямар ч эрүүл ухаангүй байгаа хэрэг. Хүмүүсийн завхарсан зан чанар, хүний завхралын мөн чанар, үнэн төрх чамд тодорхой болмогц чи алдаагаа нуун далдлах гэж оролдохгүй, бусдын алдаан дээр дөрөөлөхгүй—аль алинтай нь зөвөөр нүүр тулж чадна. Тэр үед л чи гярхай болж, тэнэг зүйл хийхгүй бөгөөд энэ нь чамайг ухаалаг хүн болгоно. Ухаалаг биш хүмүүс бол мунхаг хүмүүс бөгөөд багахан алдаагаа үргэлж бодсоор байхын зэрэгцээ нүднээс далдуур өөдгүй загнадаг. Үүнийг харахад жигшмээр байдаг. Үнэндээ юу хийж байгаа чинь бусад хүнд даруй илэрхий байдаг боловч чи улайм цайм дүр эсгэсээр байдаг. Бусад хүнд энэ нь алиалагчийн тоглолт шиг харагддаг. Ингэх нь тэнэг хэрэг бус уу? Үнэхээр тэнэг” (Үг. III Боть: Эцсийн өдрүүдийн Христийн яриа. Биеэ авч явахдаа хүний баримталбал зохих зарчим). Дүр эсгэж, алдаагаа нууж, хүлээн зөвшөөрөхгүй байх нь зүгээр алдаа гаргахаас хамаагүй ноцтой гэдгийг би Бурханы үгээс ухаарсан. Эдгээр нь ов мэхтэй, зальжин явдал юм! Нөгөөтээгүүр, хүмүүс өөрсдийгөө илчилж, алдааныхаа хариуцлагыг хүлээх үед бусад хүмүүс тэднийг дорд үзэхгүй төдийгүй бас үнэнийг энгийнээр, илэн далангүй хэлсэн хүнийг хүндэлнэ. Бидэнд бүгдэд нь алдаа гаргах үе байдаг бөгөөд Бурхан хүмүүсийг алдсаных нь төлөө утга учиргүй ялладаг юм биш, харин дараа нь чин сэтгэлээсээ гэмшиж чадаж байгаа эсэхийг маань хардаг. Гэхдээ би үүнийг ойлгоогүй байсан болохоор алдаа гаргахыг ичгэвтэр зүйл гэж бодсон, ялангуяа зааварлагчийн хувиар наад захын алдаа гаргавал хүмүүс намайг дорд үзэж, ах, эгч нараасаа нэг их дээрдэхгүй гэж бодож, намайг сольж магад гэж бодсон учраас миний шалгасан видеоноос алдаа илрэхэд хүлээн зөвшөөрч зүрхлэхгүй, нуухаар зүтгэж, хариуцлагаас мултрахын тулд юу ч болоогүй мэт авирлаж, асуудлыг хав дарсан. Би өөрийгөө буруутгаж байсан ч бүх хүнд үнэнийг хэлэхийг хүсээгүй. Би үнэхээр ов мэхтэй байж! Чуулганы ажилд илт хохирол учруулсан мөртөө нэг ч үг дуугаралгүй, алдаагаа нуухыг хичээж, удирдагч болон ах эгч нартаа алдаагаа биш, зөвхөн сайн талаа л харуулсан. Ингэж байж л хүн бүр намайг ажилдаа нухацтай, ул суурьтай гэж бодох бөгөөд би дүр төрх, зааварлагчийн байр сууриа хадгалж чадна. Миний хувьд ингэж авирлах нь жигшүүртэй арга байсан! Хүмүүс алдааг минь олж мэдэх вий гэж айсандаа дүр эсгэхийн тулд чадах бүхнээ хийж, муу муухай талаа нууж, хүмүүсийг мэхэлж, тэднээс үнэнийг нуун, мөс чанаргүй, нэр төргүй амьдарч байжээ. Би алдаагаа нууж, бусдыг мэхлээд байж болохгүй байлаа. Тиймээс нөхцөл байдлыг мэдээлэн удирдагчид бичээд, мөн завхралынхаа талаар бүх хүнд илчилж, туршлагаас минь суралцаасай гэсэндээ тэдэнд үнэнээ хэлэв. Ингэсний дараа жаахан тайвширсан.

Гэвч ажлын жагсаалтаа нээж үзэх үедээ би өөр нэг видеог хоёр удаа хийсэн байж магадгүй гэдгийг олж мэдээд, ийм юм болсонд итгэж чадсангүй. Би даалгавар болгонд хэнийг томилсноо хянадаг байсан шүү дээ, яаж өөр алдаа гарч болох юм бэ? Гэвч намайг шалгахад видеог үнэхээр хоёр удаа хийсэн байлаа. Тэгэхэд би хөшиж орхив. Энэ ч муу даа, би дөнгөж саяхан удирдагчид алдаагаа хүлээн зөвшөөрөөд, нөхцөл байдлын нарийн ширийнийг ойлгож ч амжаагүй байхад нь дахиад л баллачихлаа. Тэр намайг юу гэж бодох бол? Намайг үргэлж алдаа гаргадаг, юм хариуцахад тохирохгүй гэж бодох болов уу? Бусад ах эгч нар олж мэдвэл намайг дэндүү найдваргүй гэж бодох болов уу? Хэрэв ийм энгийн алдаанууд гарсаар байвал үүргээ гүйцэтгэхдээ нухацтай, хариуцлагатай хандах талаар дараагийн удаа нөхөрлөхөд минь тэд нухацтай авч үзсээр байх болов уу? Үгүй ээ, би энэ алдаа яг ямар шалтгаантайг олж мэдэх ёстой, гол хариуцлага хүлээх хүн нь би биш гэж найдъя. Хэдий би хамтдаа буруутгагдсан ч надад арай бага хэсэг нь ногдох ёстой, ийм маягаар би нэр нүүрээ алдахгүй, бас байр суурь минь аюулгүй байх болно. Сайтар шалгасны эцэст, би даалгавар өгснийхөө дараа энэ талаар зөвхөн хуучин ажлын жагсаалтад бичсэнээр бүлгийн удирдагч тэр даалгаврыг дахин өгөхөд хүргэсэн болохыг олж мэдэв. Гол хариуцлага хүлээх хүн нь би гэдэгт эргэлзэх юм байсангүй. Үүнийг мэдээд би цочирдов. Би яаж ийм азгүй байж чадаж байна аа? Би тохиолдох ёсгүй байсан энэ бүх асуудалтай тулгарчээ. Ямар гээчийн азгүйтэл вэ! Би яахаа мэдэхээ болив. Энэ алдаагаа удирдагчид хэлэх ёстой юу, үгүй юу? Энэ наад захын алдааг дараалан хоёр удаа гаргасан гэдгийг минь бүх хүн мэдвэл намайг юу гэж бодох бол? Би өмнө нь уншиж байсан Бурханы үгийг бодлоо. Худал хуурмаг, хууран мэхлэлт нь алдаанаас хамаагүй ноцтой бөгөөд Бурхан тэдгээрийг бүр ч их жигшдэг. Би зүрх сэтгэлдээ айж байлаа. Өөрийгөө хүчлэн удирдагчид энэ алдааг хэлэх ёстой байсан ч би айдсаа дарж чадаагүй; болгоомжлолоор дүүрч, зүрх минь яг л чулуугаар даруулсан юм шиг хүнд оргиж, үүргээ гүйцэтгэхдээ анхаарал сарниж, шөнө унтаж чадсангүй. Энэ байдал зөв биш гэдгийг би мэдэж байсан тул Бурханд залбирч, өөрийгөө мэдэхэд минь залж чиглүүлэхийг гуйв.

Хожим нь би Бурханы үгийн нэг хэсгийг уншиж, өөрийнхөө байдлыг ойлгож авсан юм. Төгс Хүчит Бурхан ингэж хэлсэн байдаг: “Антихрист хэчнээн их буруу зүйл хийсэн ч бай, ямар ч төрлийн буруу зүйл хийсэн бай, тэр нь Бурханы тахилыг завших, үрэн таран хийх, буруугаар ашиглах, эсвэл чуулганы ажилд саад болж, үймүүлж, уг ажлыг тэр гэхийн тэмдэггүй болгож, Бурханы уур хилэнг өдөөхийн аль нь ч бай, тэд үргэлж тайван, амгалан, хайхрамжгүй байдаг. Ямар төрлийн ёрын мууг хийж, тэр нь ямар үр дагавар авчрах нь хамаагүй, антихрист аль болох хурдан нүглээ улайж, гэмшихийн тулд Бурханы өмнө хэзээ ч ирдэггүй, мөн өөрийгөө илчилж, нээлттэй байж буруу үйлдлээ хүлээн зөвшөөрч, өөрийнхөө гэм бурууг мэдэж авч, завхралаа танин мэдэж, ёрын муу үйлдээ харамсах хандлагатайгаар ах эгч нарын өмнө хэзээ ч ирдэггүй. Үүний оронд тэд хариуцлагаас мултрах янз бүрийн шалтаг олж, өөрсдийнхөө нэр нүүр, байр суурийг сэргээх гэсэндээ бурууг бусдад тохохын тулд тархиа гашилгадаг. Тэдний хайхардаг зүйл бол чуулганы ажил бус, харин өөрсдийнх нь нэр хүнд, байр суурь хохирол амсаж, сэвтсэн эсэх юм. Тэд өөрсдийнх нь гэм буруугаас болж Бурханы гэрт учирсан хохирлыг нөхөх арга замын талаар анхаарч, боддоггүй, мөн Бурханд тавьсан өрөө төлөх гэж ч оролддоггүй. Өөрөөр хэлбэл, өөрийгөө буруу зүйл хийж чадна гэдгийг, эсвэл алдаа гаргасан гэдгээ хэзээ ч хүлээн зөвшөөрдөггүй. Идэвх санаачилгатайгаар алдаагаа хүлээн зөвшөөрч, бодит баримтыг үнэнч шударгаар тайлагнах нь антихристийн зүрх сэтгэлд бол тэнэглэл, чадваргүй байдал юм. Хэрэв ёрын муу үйл нь баригдаж, илчлэгдэх юм бол антихристүүд зөвхөн түр зуурын хайхрамжгүй алдаагаа хүлээн зөвшөөрөх ч үүргээ умартсанаа, хариуцлагагүй байдлаа хэзээ ч хүлээн зөвшөөрөхгүй бөгөөд өөрсдийн түүхэн дэх толбыг арилгахын тулд хариуцлагыг өөр хэн нэгэнд тохохоор оролдох болно. Ийм үед антихристүүд Бурханы гэрт учирсан хохирлыг хэрхэн засах, Бурханы сонгосон хүмүүст хэрхэн сэтгэлээ нээж алдаагаа хүлээн зөвшөөрөх эсвэл юу болсон талаар хэрхэн тайлагнах талаар санаа зовдоггүй. Тэд том асуудлуудыг жижиг мэт харагдуулах, жижиг асуудлуудыг асуудалгүй мэт санагдуулах арга замыг олох талаар санаа зовдог. Тэд бусдад өөрсдийгөө ойлгуулж, өрөвдүүлэхийн тулд объектив шалтгаан тоочдог. Бусдын нүдэн дэх нэр хүндээ сэргээж, үйлдсэн гэм буруугийнхаа өөрсдөд нь үзүүлэх сөрөг нөлөөллийг аль болох багасгаж, Дээрхэд өөрсдийнхөө талаар таагүй сэтгэгдэл огт төрүүлэхгүй байж, улмаар хариуцлага хүлээж, халагдаж, шалгагдаж, Дээрхээр шийтгүүлэхгүйн тулд хамаг чадлаараа хичээдэг. Нэр хүнд, байр сууриа сэргээж, тэгснээрээ өөрсдийн ашиг сонирхолд хохирол учруулахгүйн тулд антихристүүд ямар ч хэмжээний зовлон зүдүүрийг тэсвэрлэхэд бэлэн байдаг, мөн аливаа бэрхшээлийг шийдвэрлэхийн тулд чадах бүхнээ хийх болно. Гэм буруу, алдааныхаа бүр эхнээс л антихристүүд хийсэн буруу зүйлийнхээ төлөө ямар ч хариуцлага хүлээх бодолгүй, хийдэг буруу зүйлийнхээ ар дахь сэдэл, санаа зорилго, завхарсан зан чанарыг таньж мэдэх, нөхөрлөх, илчлэх, дүн шинжилгээ хийх санаагүй байдаг. Мөн мэдээж тэдэнд чуулганы ажилд учруулсан хохирол болон Бурханы сонгосон хүмүүсийн амийн оролтод учруулсан хохирлоо барагдуулах бодол хэзээ ч байдаггүй. Тиймээс, асуудлыг ямар өнцгөөс харж байгаагаас үл хамааран, антихристүүд бол өөрсдийн буруу үйлдлийг хэзээ ч хүлээн зөвшөөрдөггүй, хэзээ ч гэмшдэггүй хүмүүс юм. Антихристүүд нь туйлын ичгүүр сонжуургүй, цэвдэг сэтгэлтэй бөгөөд амьд Сатануудаас дутах юмгүй” (Үг. IV Боть: Антихристүүдийг илчлэх нь. 11-р зүйл: Тэд харьцалт, засалтыг хүлээн авдаггүй, ямар нэг буруу зүйл хийхээрээ гэмших хандлага ч гаргадаггүй, харин ч үзэл тарааж, Бурханыг ил тодоор шүүдэг). Антихристүүд өөрсдийн байр суурь, нэр хүндийг онцгойлон үнэлдэг гэдгийг би Бурханы үгээс олж харлаа. Тэд үүргээ гүйцэтгэхдээ хэчнээн олон алдаа эндэл, дутагдал гаргасан ч, чуулганы ажилд хэчнээн их хохирол учруулсан ч хэзээ ч буруугаа хүлээн зөвшөөрдөггүй. Тэд бусад хүмүүс дутагдлыг нь хараад дорд үзэх вий гэж айдаг тул өөрсдийгөө гутаах алдаа гаргасан гэдгээ ухаармагц тайван бус болж, идэж, унтаж чадахаа болино. Тэд зам мөрөө нуух, нэр хүндээ сэргээх арга замыг бодож, тархиа гашилгана. Миний зан авир ч мөн адил байлаа. Би өөрийн байр суурь, нэр хүндийг маш чухал гэж үздэг байсан тул ажилд асуудал байгааг олох үедээ өөрийн хайнга явдалд огтхон ч харамсаагүй, цаашид алдаа гаргахгүйн тулд юу болсныг эргэцүүлээгүй. Ийм наад захын алдаа гаргасныг минь мэдээд хүмүүс намайг яаж харах бол, дорд үзэх болов уу, эсвэл ажлаа хийж чадахгүй байна гэж бодох болов уу гэж л би бодож байв. Өөрийн байр суурь, нэр хүндийг хадгалахын тулд би өдөржингөө тавгүйрхэж, унтаж чадахгүйд хүрч, гагцхүү хэрхэн алдаагаа нууж, мэдэгдэхгүй байх тухай л бодож байлаа. Би хариуцлагаас зайлсхийж, алдаагаа нууж, бусдад мэдэгдэхгүй байхыг хүссэн, өндийн босож, буруугаа хүлээн зөвшөөрөхийг хүсээгүй. Би ёс жудаггүй, нэр төргүй, үнэхээр ов мэхтэй байж! Үнэндээ хариуцаж байсан хүний хувьд би тэр үйл явцыг сайн мэддэг байсан. Гол хариуцлага хүлээх хүн нь би гэдэг нь эргэлзээгүй байсан ч урьдын адил үүнээс бултах юм уу буруугаа бусдад нялзаах нотолгоо олж чадна гэж найдсан. Эцэст нь би хариуцлагаас зайлсхийж чадахгүйгээ ойлгоод, хохирогчийн дүрд тоглож, бүхнийг азгүйтэлд тооцсон. Би үүнийг Бурханаас хүлээж аваагүй, өөрийгөө эргэцүүлээгүй, зүгээр л азгүйтлийнхээ талаар гомдоллосон. Байр сууриа хамгаалахын тулд би алдаагаа нууж, заль мэх гаргасан. Энэ нь антихристийн зан авир байлаа. Үүнийг ухаараад би айсан. Гэмшихгүй, яг л антихрист шиг энэ замаар үргэлжлүүлэн явах нь хэчнээн аюултайг би мэдэж байв!

Би ингэж зөрүүдлээд, буруугаа хүлээхийг хүсээгүй шалтгааны нэг хэсэг нь удирдах байр сууриндаа хүлэгдэж, захирагдсанаас болсон бөгөөд улмаар алдаандаа буруу хандахад хүрсэн гэдгээ ухаарсан. Би Бурханы үгээс энэ талаарх зарим үгийг олсон юм. Төгс Хүчит Бурхан ингэж хэлсэн байдаг: “Эгэл жирийн, хэвийн хүн байхыг хэрхэн хэрэгжүүлэх ёстой вэ? Үүнийг яаж хийх вэ?… Нэгдүгээрт, өөртөө цол хэргэм өгч, үүндээ хүлэгдэж болохгүй. ‘Би бол удирдагч, би багийн тэргүүн, би зааварлагч, энэ бизнесийг хэн ч надаас илүү сайн мэдэхгүй, энэ ур чадварыг хэн ч надаас илүү ойлгохгүй’ гэж бүү хэл. Өөрөө өөртөө өгсөн цол хэргэмдээ бүү авт. Тэгэх л юм бол энэ нь гар, хөлийг чинь хүлээд, чиний хэлдэг, хийдэг зүйлд нөлөөлнө; чиний хэвийн сэтгэлгээ, дүгнэлтэд ч бас нөлөөлнө. Чи өөрийгөө энэ байр суурийн дөнгөнөөс чөлөөлөх ёстой; эхлээд энэ албан ёсны цол хэргэм, албан тушаалаасаа бууж, эгэл жирийн хүний байранд зогс; тэгэх юм бол сэтгэлгээ чинь хэвийн болно. ‘Би энийг яаж хийхээ мэдэхгүй, тэрийг ч бас ойлгодоггүй, би жаахан судалгаа хийж, суралцах хэрэгтэй болох нь’ гэх юм уу ‘Би хэзээ ч үүнийг туулж байгаагүй тул юу хийхээ мэдэхгүй’ гэж хүлээн зөвшөөр. Чи яг юу бодож байгаагаа хэлж, үнэнч шударгаар ярьж чаддаг болох үедээ хэвийн эрүүл ухаантай болно. Бусад нь жинхэнэ чамайг танин мэдэж, улмаар чиний талаар хэвийн үзэл бодолтой болно, чи дүр эсгэх шаардлагагүй болж, асар их дарамтад орохоо ч больж, хүмүүстэй хэвийн ярилцаж чадна. Ингэж амьдрах нь эрх чөлөөтэй, амархан байдаг; амьдрах ядаргаатай гэж боддог хэн боловч үүнийгээ өөрсдөө л өдүүлсэн” (Үг. III Боть: Эцсийн өдрүүдийн Христийн яриа. Бурханы үгийг эрхэмлэх нь Бурханд итгэх итгэлийн үндэс юм). “Чуулган дахь хүнийг удирдагч болгохоор дэвшүүлж, хөгжүүлэхэд тэднийг ердөө л шууд утгаар нь дэвшүүлж, хөгжүүлдэг; энэ нь тэд аль хэдийн мэргэшсэн удирдагч юм уу, чадвартай нэгэн, эсвэл хэдийн удирдагчийн ажлыг гүйцэтгэх чадвартай бөгөөд бодитой ажил хийж чаддаг гэсэн үг биш—тийм биш. Ихэнх хүн эдгээр зүйлийг тодорхой хардаггүй, төсөөлөлдөө найдаад тушаал дэвшсэн энэ хүмүүсийг хүндэлдэг боловч энэ нь буруу юм. Хэчнээн олон жил итгэсэн байх нь хамаагүй, дэвшүүлсэн хүмүүс үнэхээр үнэний бодит байдлыг эзэмшсэн байдаг уу? Заавал тийм байдаггүй. Тэд Бурханы гэрийн ажлын зохицуулалтыг амжилттай биелүүлж чаддаг уу? Заавал тэгдэг юм биш. Түүнд хариуцлагын мэдрэмж байдаг уу? Чин үнэнч байдал бий юу? Бурханд захирагдаж чаддаг уу? Асуудал тулгарахад үнэнийг эрж хайж чаддаг уу? Энэ бүхэн нь мэдэгдэхгүй. Бурханаас эмээдэг зүрх сэтгэл тэр хүнд байдаг уу? Бурханаас хэр их эмээдэг вэ? Тэр аливааг хийхдээ хүслээ дагах магадлалтай юу? Бурханыг эрж хайж чаддаг уу? Удирдагчийн ажлыг гүйцэтгэх хугацаандаа Бурханы хүслийг эрж хайж, Бурханы өмнө байнга, тогтмол очдог уу? Хүмүүсийг үнэний бодит байдалд ороход нь залж чиглүүлж чаддаг уу? Тэд ийм зүйлсийг шуудхан хийж чадахгүй нь лавтай. Сургалт аваагүй, туршлага дэндүү бага учраас эдгээр зүйлийг хийж чадахгүй. Тийм ч учраас хэн нэгнийг дэвшүүлж, хөгжүүлнэ гэдэг нь тэр хүн үнэнийг аль хэдийн ойлгодог болсон гэсэн үг биш, бас үүргээ аль хэдийн хангалттай гүйцэтгэх чадвартай болсон гэж хэлж байгаа юм биш” (Үг. V Боть: Удирдагч, ажилчдын үүрэг хариуцлага). Бурханы үгээс би, удирдагч юм уу ажил хариуцсан хүн байна гэдэг нь автоматаар шаардлага хангасан, дээд түвшний, бусад хүмүүсээс илүү сайн гэсэн үг биш гэдгийг ойлгосон. Энэ бол ур чадвараа хөгжүүлэх, ажлаар дамжуулан дадлагажих боломж. Сургалт нь хүмүүсийн завхарсан зан чанарыг илчилдэг бөгөөд бэрхшээл, бүтэлгүйтэл үргэлж тулгарна, энэ нь тун хэвийн зүйл юм. Гэхдээ би өөрийгөө ажил хариуцсан хүний байр сууринд тавихдаа бусдаас илүү байж, тэдэнтэй адил алдаа гаргахгүй, тэдэнтэй адил завхрал харуулахгүй байх ёстой гэж бодсон болохоор алдаа гаргасан үедээ тэрийгээ хүлээн зөвшөөрөхийг хүсэлгүй, дүр эсгэж, нуусан хэвээр байв. Би байр суурь, нэр хүндээ эрхэмлэдэг байсан болохоор л санаа зовнил дунд хамаг цагаа өнгөрүүлж, хүнд бэрх, ядаргаатай амьдралаар амьдарчээ. Бас алдаа гаргах, нэр нүүрээ алдах нь муу зүйл байх албагүй гэдгийг би ухаарсан. Яг л Бурханы үгэнд хэлснээр: “Өөрийгөө тэнэг байдалд оруулах нь сайн зүйл юм. Энэ нь өөрийнхөө дутагдлыг болон нэрэлхүү занд дурладгаа олж харахад чинь тусалдаг. Энэ нь чиний асуудал хаана байгааг харуулж, төгс хүн биш болохоо тодорхой ойлгоход чинь тусална. Төгс хүн гэж байдаггүй бөгөөд өөрийгөө тэнэг байдалд оруулах нь маш хэвийн үзэгдэл юм. Бүх хүнд өөрийгөө тэнэг байдалд оруулах юм уу ичиж зовох үе байдаг. Бүх хүн бүтэлгүйтдэг, саад бэрхшээл туулдаг, сул талтай байдаг. Өөрийгөө тэнэг байдалд оруулах нь муу зүйл биш. Өөрийгөө тэнэг байдалд оруулсан ч ичиж зовохгүй, сэтгэлээр унадаггүй бол ичгүүр сонжуургүй гэсэн үг биш; өөрийгөө тэнэг байдалд оруулах нь нэр хүндэд чинь нөлөөлөх эсэх нь чамд хамаагүй, чиний нэрэлхүү зан чиний бодлыг эзэмдэхээ больсон гэсэн үг юм. Энэ нь чиний хүн чанар төлөвшсөн гэсэн үг. Энэ бол маш сайн зүйл! Энэ сайн зүйл биш гэж үү? Энэ бол сайн зүйл. Өөрийгөө тэнэг байдалд оруулах үедээ өөрийгөө сайн гүйцэтгээгүй, азгүйтсэн гэж бүү бод, мөн үүний цаадах бодит шалтгааныг бүү хай. Энэ нь хэвийн зүйл юм” (Үг. VI Боть: Үнэний эрэл хайгуулын тухай. Үнэнийг хэрхэн эрэлхийлэх вэ (1)). Үнэндээ энэ олон алдаа, тэдгээрийг нуух гэсэн гутамшигт хүчин чармайлтынхаа дараа би эцэст нь өөрийгөө бага зэрэг мэдэж авч, ах эгч нараасаа илүү биш гэдгээ харсан юм. Би үүргээ хайнга гүйцэтгэж, нэр хүнд, байр сууриндаа хэт их санаа тавьж, тэр ч бүү хэл алдаагаа хүлээн зөвшөөрөх зориг гаргаагүй, үүнийгээ нууж, бүх хүнийг мэхлэхийг хүссэн. Би зальжин хоёр нүүр гаргагч байжээ. Үнэн хэрэгтээ, үүргээ гүйцэтгэж байхдаа асуудалтай тулгарах нь аймаар биш, илэн далангүй, үнэнч шударга хүн байж, алдаатайгаа тайвнаар нүүр тулж, цаашид иймэрхүү асуудлаас зайлсхийхийн тулд алдаагаа эргэцүүлж л байвал ямар нэгэн зүйлийг олж авч чадна. Энэ бол хүмүүст байх ёстой хандлага, эрүүл ухаан юм. Одоо би Бурханы хүслийг ойлгосон болохоор бусад хүмүүс миний талаар юу гэж бодохыг тоогоогүй. Би аль хэдийн ажилдаа нөлөөлсөн, цаашид алдаагаа давтахгүйн тулд юунаас болоод эдгээр алдааг гаргаснаа эргэцүүлэх ёстой байлаа.

Дараа нь би Бурханы үгийн нэг хэсгийг уншсан юм: “Хүн нухацтай байж, хариуцлага хүлээж, бүх зүрх сэтгэл, хүч чадлаа зориулж чадвал ажлаа зүй зохистой хийх болно. Заримдаа сэтгэл санааны байдал чинь буруу байдаг ба чи тов тодорхой алдааг олж, илрүүлж чаддаггүй. Сэтгэл санааны байдал чинь зөв байвал Ариун Сүнсний гэгээрэл, удирдамжтайгаар асуудлыг тодорхойлж чадна. Хэрвээ Ариун Сүнс чамайг залж чиглүүлж, чамд ухаарал өгч, хаана алдаа байгааг зүрх сэтгэлдээ тодорхой ойлгож, мэдэх боломж олговол чи гажуудлаа засаж, үнэний зарчмын төлөө чармайж чадна. Харин чи сэтгэл санааны буруу байдалтай, уймраа, хайнга байсан бол алдааг анзаарч чадах уу? Чи анзаарч чадахгүй. Эндээс юу харагдаж байна вэ? Хүмүүс үүргээ гүйцэтгэхдээ хамтран ажиллах нь маш чухал; тэдний сэтгэл санаа маш чухал бөгөөд бодол, санаа зорилгоо хаашаа чиглүүлдэг нь тун чухал гэдгийг энэ нь харуулдаг. Хүмүүс үүргээ гүйцэтгэхдээ сэтгэл санаа нь ямар байдаг, хэр их хүч энерги гаргадгийг Бурхан шинжиж, харж чадна. Хүмүүс хийж байгаа зүйлдээ бүхий л зүрх сэтгэл, хүч чадлаа зориулах нь амин чухал. Хамтын ажиллагаа бол чухал бүрэлдэхүүн хэсэг юм. Хүмүүс гүйцэлдүүлсэн үүрэг болон хийсэн зүйлийнхээ талаар ямар ч харуусалгүй байх гэж, мөн Бурханд өргүй байх гэж мэрийдэг л бол тэд бүх зүрх сэтгэл, хүч чадлаараа үйлдэж байх болно” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурханы үгэнд өгүүлснээр хүний сэтгэлгээ буруу, үүргээ гүйцэтгэхдээ хайнга, салан задгай байвал нүднийх нь өмнө байгаа алдааг олж харж чаддаггүй аж. Миний нөхцөл байдал яг л Бурханы хэлсэн шиг байлаа. Хэрэв би арай илүү анхаарал хандуулсан бол яг өмнө минь байсан энэ хоёр алдааг амархан олох байсан, гэхдээ би тэдгээрийг анзаараагүй. Нэг видеог дахин боловсруулж, нөгөөг нь хоёр удаа хийж, хүн хүч, хөрөнгө мөнгө зарцуулсан. Үнэндээ энэ нь тухайн үеийн миний сэтгэлгээтэй маш их холбоотой байсан. Би өөрийгөө энэ ажилд туршлагатай, ажлын явцыг арван хуруу шигээ мэднэ гэж бодсон болохоор анх эхэлж байсан үе шигээ хянамгай байгаагүй. Би биеэ тоож, хайхрамжгүй хандаж, ялангуяа анхан шатны хяналтын тухайд энэ бол энгийн зүйл, урьдын туршлагадаа үндэслэн зүгээр л оромдож болно гэж бодсон тул анхаарал хандуулаагүй, ажлаа анхааралтай шалгаагүй, эцэст нь ийм наад захын алдаа гаргасан. Энэ бүхэн биеэ тоосон зан чанартай амьдарч, үүргээ аргацаадаг байснаас минь болсон байлаа. Хожим нь би үүргээ гүйцэтгэхдээ гаргасан алдааныхаа талаар ах эгч нартаа илэн далангүй хэлж бидний ажилд тулгарч буй бэрхшээлийг нэгтгэн дүгнэж, цаашид иймэрхүү асуудлаас урьдчилан сэргийлэхэд туслах зарим хэм хэмжээг санал болгов. Үүгээр дамжуулан би сэтгэлийн амар амгаланг олж авсан юм.

Удалгүй би шинэ төсөл хариуцсан ч өмнө нь ийм төрлийн видео хийж байгаагүй болохоор бүх нарийн ширийн зүйлийг сайн ойлгоогүй байсан тул видео хийх явцад зарим нэг асуудал гарлаа. Заримдаа би бусад хүмүүс юу гэж бодох бол гэж санаа зовдог байсан ч бардам зандаа захирагдахгүйгээр асуудалд зөв сэтгэлгээгээр хандаж, алдаа гаргах болгондоо алдаагаа дахин давтахгүй байх арга замыг олохын тулд тэмдэглэж, гажуудлыг нэгтгэн дүгнэж байсан. Үүний дараа би Бурханы удирдамжийг харж, чуулганд ямар нэгэн хохирол учруулахаас нь өмнө олон асуудлыг илрүүлж, засаж залруулж чадсан юм. Би энэ туршлагаар дамжуулан, үүргээ чин сэтгэлээсээ гүйцэтгэснээр Бурханы удирдамж, хамгаалалтыг хүртэнэ гэдгийг мэдэж авсан. Үүний зэрэгцээ алдаа, бүтэлгүйтлээс болж өөрийгөө эвгүй байдалд оруулах нь муу зүйл биш гэдгийг ойлгож авсан. Энэ нь дутагдал, завхралаа олж харж, нэрэлхүү зангаа хойш нь тавьж, өөртөө зөвөөр хандахад минь тусалсан юм.


56. “Үг” бүх худал хуурмагийг ялан дийлдэг

Е Чю, Хятад

Сая зургаадугаар сард би усалгааны санваартнаар сонгогдож, нэг өдөр Чэнь Линь эгч бид хоёр шинээр ирэгсдийн цуглаан зохион байгуулахаар явсан юм. Шинэ итгэгчид Бурханы эцсийн өдрүүдийн ажлыг дөнгөж хүлээн авсан болохоор олон үзэлтэй хэвээр байлаа. Нөхөрлөл минь ойлгомжгүй болж, шинэ итгэгчдийн асуудал шийдэгдэхгүй байх вий гэж би айж байсан тул тэдний үзлийн талаар Бурханы үгийн зарим хэсгийг олоход туслаач гэж удирдагчаас урьдчилан гуйв. Цуглааны өдөр би шинэ итгэгчдийн үзлийн талаар урьдаас бэлтгэсэн Бурханы үгэн дээр нөхөрлөхдөө Ариун Сүнсний гэгээрэл, удирдамжийг мэдэрч тэдний үзэл шийдвэрлэгдсэн юм. Биднийг яриагаа дуусгах гэж байхад Чэн Линь надаас “Өнөөдөр шинээр ирэгсдийн асуултад өгсөн хариултууд чинь үнэхээр дэлгэрэнгүй байлаа. Та удирдагчтай урьдчилж нөхөрлөсөн юм уу?” гэж асуулаа. Үүнийг сонсоод толгойд элдэв янзын бодол орж ирсэн. Би энэ үүргийг гүйцэтгэж эхлээд удаагүй болохоор миний өнөөдрийн гүйцэтгэл бодит түвшинг минь харуулаагүй гэж тэр сэжиглэсэн юм болов уу? Гэхдээ үнэнийг хэлчихвэл Чэн Линь миний үнэн төрхийг хараад намайг чадварлаг ажилчин биш гэж бодно гэж би айж байсан. Хэрэв тэр нөхөрлөлийн ихэнхийг удирдагчаас сурсан гэдгийг минь мэдвэл намайг хүндэлсээр байх болов уу? Би эгчид үнэнээ хэлж болохгүй гэж бодсон учраас “Үгүй” гэж хэлэв. Ингэж хэлмэгц мөс чанартаа харшлах зүйл хийсэн юм шиг санагдав. Мэдээж хэрэг удирдагч бид хоёр аль хэдийн энэ талаар нөхөрлөсөн ч би Чэн Линий нүд рүү хараад үгүй гэж хариулсан. Би мэдсээр байж худлаа ярьсан биш үү? Хэзээ нэгэн цагт удирдагчийг ирэхэд Чэн Линь энэ тухай асуувал миний худал үг илчлэгдэх болно, ямар ичгүүртэй юм бэ! Тэд бүгдээрээ надад үнэхээр ов мэхтэй байсныг минь хэлэх болно. Энэ тухай бодох тусам сэтгэл минь улам тавгүйрхэж, тэр шөнө орондоо ороод, ихэд тавгүй унтав. Маргааш нь би Чэн Линьд сэтгэлээ нээх гэж байсан ч хэлэх гэсэн үг аман дээр гарч ирсэн ч чадаагүй. Хэрвээ хэлчихвэл Чэн Линь намайг дорд үзэж, намайг чадваргүй, хүлээн зөвшөөрөгдөж, байр суурьтай болоход хэт их анхаардаг гэж бодно гэхээс айсан юм. Чэн Линь намайг ийм өчүүхэн зүйл дээр худал хэлэхүйц үнэхээр зальтай гэж хэлж магад. Энэ бүхнийг бодож үзсэний эцэст би юу ч хэлээгүй. Гэртээ харих замдаа “Бурхан үнэнч хүнд дуртай гэдгийг та нар мэдэх учиртай” (Үг. I Боть: Бурханы илрэлт ба ажил. Гурван сануулга). гэх Бурханы үгийг бодоод бүр ч их буруутай санагдав. Ганц ч үнэн зүйл хэлж чадахгүй байгаа би яаж Бурханд таалагддаг үнэнч шударга хүн байж чадах юм бэ? Зүрх сэтгэлийг минь маш хүнд зүйл дарж байгаа юм шиг санагдаж, маш муухай байсан. Би өөрөөсөө Бурхан зальжин худалч хүмүүсийг үзэн яддаг гэдгийг би маш сайн мэддэг байж үнэнийг хэлэхэд яагаад ийм хэцүү байдаг юм бэ гэж асуусан.

Үүнийг эргэцүүлж байхдаа би ганцхан зүйлийн талаар худлаа яриагүй, бусад зүйл дээр ч үргэлж тийм байснаа ойлгосон. Нэг удаа удирдагч биднээс сар бүр хэдэн шинээр ирэгсдийг усалж чадахыг асуусан юм. Би уг ажилд шинээр орсон, зарчмуудыг нь сайн ойлгоогүй байсан болохоор тийм ч олныг хариуцаж чаддаггүй байлаа. Гэхдээ би үнэнээ хэлэх юм бол Удирдагч намайг дутуу дулимаг, энэ ажилд тохирохгүй гэж хэлэх вий гэж айсандаа тоогоо жаахан нэмж хэлсэн. Миний тоо хангалттай өндөр байсан ч санаа амрахгүй, өөрийгөө мэддэггүй, шинэ итгэгчдийг сайн усалж чадахгүй, амийн оролтыг нь саатуулсан минь хожим нь илчлэгдэх вий гэж би айж байв. Гэхдээ би хэдийн хэлчихсэн болохоор удирдагчтай илэн далангүй байхаас ичиж, Би шантралгүй үргэлжлүүлэх хэрэгтэй болсон. Мөн хэдхэн хоногийн өмнө удирдагч надаас нэг шинээр ирсэн хүний асуудлыг шийдэхэд хэр хугацаа зарцуулсныг асуув. Би эхэндээ тэр шинэ хүний үзлийг бүрэн ойлгоогүй болохоор нэлээн хэдэн удаа нөхөрлөсөн юм. Удирдагчийг энэ талаар асуухад үнэнээ хэлбэл удирдагч намайг хэв чанар муутай гэх вий гэж би айсан. Ийм жижиг асуудал дээр олон удаа нөхөрлөх хэрэгтэй болсон нь намайг чадваргүй, үр дүнгүй харагдуулж магадгүй тул дүр төрхөө хамгаалахын тулд би нэг удаагийн нөхөрлөлөөр шийдсэн гэж худлаа хэлэв. Дараа нь сэтгэл санаа тавгүйрхэж, хэзээ нэгэн цагт илчлэгдэх вий гэж айлаа. Зан авираа эргээд харахад би дүр төрхөө хамгаалж, хүмүүст сайхан сэтгэгдэл төрүүлэх гэсэндээ маш их худлаа ярьдаг байснаа олж харсан. Би харанхуйд, зовлон шаналал дунд үнэнч шударга хүн байх Бурханы стандартаас маш хол амьдарч байсан. Ах эгч нар үнэнч шударга хүн болж, ов мэхтэй уг чанараа шийдвэрлэхийн төлөө ажиллаж байгааг би бодлоо. Зарим нь бүр өөрийн гэрчлэлийг бичсэн байсан. Гэтэл би олон жил итгэсэн ч одоо хүртэл маш их худлаа ярьдаг, ердөө ч үнэнч шударга биш. Ингэж итгэсээр байвал Бурхан намайг таягдан хаях нь гарцаагүй. Би шалавхан залбирч, “Бурхан минь, би Танд олон жил итгэсэн. Би одоо ч гэсэн өөрийн ашиг сонирхол хөндөгдвөл худлаа ярьж, мэхэлсээр байгаа нь Таны дургүйг хүргэдэг. Би ийм байдлаар үргэлжлүүлэхийг хүсэхгүй байна. Худлаа ярьдаг асуудлаа шийдвэрлэхэд минь залж чиглүүлээч” гэлээ.

Би сүнслэг үйл ажиллагааны үеэр энэ хэсгийг уншсан юм. “Хүмүүс өдөр тутмын амьдралдаа дэмий, худал, мэдлэггүй, тэнэг, зөвтгөсөн их зүйл хэлдэг. Угтаа тэд үүнийг бахархлынхаа төлөө, нэрэлхүү байдлаа хангах гэж ийм зүйл хэлдэг. Тийнхүү худал хэлэх нь завхарсан зан чанар нь гарч ирж байгаа хэрэг юм. Энэхүү завхралыг шийдвэрлэвэл зүрх сэтгэл чинь цэвэрлэгдэнэ, ингэснээрээ чамайг улам цэвэр, үнэнч шударга болгоно. Үнэндээ хүмүүс бүгдээрээ яагаад худал хэлдгээ мэддэг: Ашиг сонирхол, нэр нүүр, нэрэлхүү зан, байр суурийнхаа төлөө тэгдэг. Өөрсдийгөө бусадтай харьцуулаад хэр чадлаасаа давсан зүйлийг хийдэг. Үр дүнд нь худал хэлсэн нь ил болж, бусад хүн нэвт харж, харин ч нэр нүүр, ёс жудаг, нэр хүндээ алдахад хүрдэг. Энэ бол хэтэрхий их худал хэлсний үр дүн юм. Хэтэрхий их худал хэлэх үед хэлдэг үг бүр чинь хольцтой байдаг. Бүгд хуурамч, аль нь ч үнэн зөв, баримттай байж чаддаггүй. Худал хэлээд нэр нүүрээ алдахгүй байж магадгүй ч дотор чинь хэдийнээ гутамшигтай санагддаг. Мөс чанар чинь буруутгахыг мэдэрч, өөрийгөө жигшиж, дорд үзнэ. ‘Би яагаад ийм хөөрхийлөлтэй амьдардаг юм бэ? Ганц юм үнэнчээр хэлэх үнэхээр тийм хэцүү гэж үү? Зөвхөн нэр нүүрийн төлөө ингэж худал хэлэх хэрэгтэй гэж үү? Ингэж амьдрах яагаад ийм ядаргаатай юм бэ?’ Чи ядаргаатай биш байдлаар амьдарч болно. Үнэнч шударга хүн байж дадвал чи амархан, эрх чөлөөтэй амьдарч чадна, харин нэр нүүр, нэрэлхүү зангаа хамгаалахын тулд худал хэлэхийг сонговол амьдрал чинь маш залхмаар, шаналгаатай байна, энэ нь өөрөө өөртөө зовлон шаналал авчирч байгаа гэсэн үг юм. Худал хэлснээр олж авдаг нэр нүүр гэж юу юм бэ? Энэ бол хий хоосон, ямар ч үнэ цэнгүй зүйл. Худал хэлэх үедээ чи нэр төр, ёс жудгаасаа урваж байна. Ингэж худал хэлснийхээ төлөө хүмүүс нэр төр, ёс жудгаа золиосолдог бөгөөд Бурханд тэд онцгүй, үзэн ядмаар санагддаг. Тэгэх хэрэг байна уу? Огтхон ч үгүй. Энэ зөв зам мөн үү? Үгүй. Байнга худал хэлдэг хүмүүс сатанлаг зан чанартаа урхидуулан, Бурханы гэрэлд, Бурханы өмнө биш, Сатаны ноёрхол дор амьдардаг. Яаж худал хэлэх тухайгаа байнга бодох хэрэгтэй болж, худал хэлснийхээ дараа түүнийгээ яаж нуун далдлах талаар бодох хэрэгтэй болдог, хангалттай сайн нуун далдлахгүй бол худал хэлсэн чинь ил болдог учраас нуун далдлахын тулд тархиа гашилгах хэрэгтэй болдог. Ингэж амьдрах ядаргаатай биш гэж үү? Дэндүү ядаргаатай. Тэгэх хэрэг байна уу? Огтхон ч үгүй. Ердөө л нэрэлхүү зан, байр суурийн төлөө худал хэлж, түүнийгээ нуун далдлах гэж тархиа гашилгах ямар хэрэгтэй юм бэ? Эцэст нь чи энэ талаар бодоод, ‘Өөрийгөө ингэж зовоох ямар хэрэг байна? Худал хэлж, түүнийгээ нуун далдлах хэтэрхий ядаргаатай юм. Юмыг ингэж хийгээд нэмэргүй. Үнэнч шударга хүн байх нь илүү амар’ гэж өөртөө хэлэх болно. Чи үнэнч шударга хүн байхыг хүсдэг боловч нэр нүүр, нэрэлхүү зан, ашиг сонирхлоо орхиж чаддаггүй. Эдгээр зүйлийг хамгаалахын тулд худал хэлж, худал үг ашиглаж л чаддаг… Худал үг ашигласнаар хүссэн нэр хүнд, байр суурь, басхүү нэрэлхүү зангаа хамгаалж чадна гэж чи бодож магадгүй ч энэ бол том алдаа. Худал үгээр нэрэлхүү зан, нэр хүндээ хамгаалж чадахгүй төдийгүй, илүү ноцтой нь үнэнийг хэрэгжүүлж, үнэнч шударга хүн байх боломжоо алдахад хүрнэ. Тухайн үедээ чи нэр хүнд, нэрэлхүү зангаа хамгаалсан ч гэсэн үнэнийг алдаж, Бурханаас урвадаг бөгөөд энэ нь Бурханы авралыг олж авч, төгс болгуулах боломжоо бүрмөсөн алдана гэсэн үг юм. Энэ бол хамгийн том хохирол, мөнхийн харамсал юм” (Үг. III Боть: Эцсийн өдрүүдийн Христийн яриа. Үнэнч шударга хүн байснаар л жинхэнэ хүний төрхийг амьдран харуулж чадна). Бурханы үг бүхэлдээ миний бодит байдлыг дүрсэлжээ. Би ихэрхүү, бардам зангаа хамгаалахын тулд үргэлж худлаа ярьж, хуурч мэхэлдэг байсан. Би дүр эсгэж байсан, ингэж амьдрах нь хэцүү бэрх бөгөөд намайг зовлонтой болгож орхисон. Намайг анх шинэ итгэгчдийг усалж эхлэхэд Чэн Линь нөхөрлөлийг минь муугүй байгааг хараад намайг удирдагчтай нөхөрлөсөн эсэхийг асуусан. Энэ үнэхээр энгийн асуулт байсан. Би зүгээр л “Тийм” гэж хариулж чадах байсан ч үнэнээ хэлчихвэл тэр намайг дорд үзэх вий гэж айж, нэр хүндээ бодсондоо, мэдсээр байж худлаа ярьсан. Мөн удирдагч биднээс сар бүр хэдэн шинэ хүн усалж чадах вэ гэж асуухад би бодит чадвартаа үндэслэж хариулаагүй. Бага тоо хэлбэл удирдагч намайг чадваргүй гэж хэлэх вий гэж айгаад зориуд нэмж хэлсэн. Дараа нь би үүнийг зохицуулж чадахгүй байх вий гэж санаа зовж, үүргээ гүйцэтгэхдээ стресстэх нь туйлдаж ядармаар байсан. Би мөн шинэ итгэгчдийг ч ийм байдлаар усалсан. Үнэний талаар ойлголт нимгэн тул шинээр ирсэн хүний асуудлыг шийдэхэд олон удаа нөхөрлөх хэрэгтэй байсан ч би удирдагч намайг юу гэж бодох бол гэж бодож байсан болохоор ердөө ганцхан удаа л нөхөрлөсөн гэж хэлсэн. Би өөрийнхөө ихэрхүү, бардам зангаа хамгаалж, бусдад сайшаагдахын тулд удаа дараа худлаа ярьж, хуурч мэхэлсэн. Би маш зальжин, хуурамч байж! Хэрэв үнэнээ хэлэхгүй бол бусад хүн болон удирдагч миний жинхэнэ ур чадварын түвшинг мэдэхгүй, тэгээд би дүр төрхөө хамгаалж чадна гэж бодсон. Гэхдээ Бурхан бүгдийг хардаг. Би бусдыг хуурч болох ч, Бурханыг хэзээ ч хуурч чадахгүй. Хэсэг хугацааны дараа бүх хүн намайг ялган таних болно. Тэд намайг үнэний бодит байдлаар дутмаг, байнга худлаа ярьдаг хүн байсныг олж харах болно. Үнэндээ худлаа ярьсны дараа надад үнэхээр аймшигтай санагдсан. Би худал хуурмаг минь илчлэгдэж, үнэн төрхөө харуулах өдөр ирэх вий гэхээс айж байлаа. Би нэр нүүрээ алдаад зогсохгүй бусад хүн надад итгэхээ болих нь лавтай. Удаан хугацааны туршид санаа зовнил, тавгүй байдал намайг зовоож, ядаргаатай байсан. Би харанхуйд, зовж шаналж байсан. Үргэлж худал хэлж, хуурч мэхэлж, үнэнийг хэрэгжүүлээгүй, үнэнч шударга хүн байгаагүй тул зөвхөн миний амь хохироод зогсохгүй би ямар ч ёс жудаггүй амьдарч байсан нь Бурханыг жигшээдэг. Би Эзэн Есүсийн хэлсэн үгийг бодлоо: “Харин үг чинь ‘За бол за; үгүй бол үгүй’ байг: учир нь эдгээрээс цааших нь ёрын муугаас гардаг юм” (Матай 5:37). “Та нар эцэг диаволаасаа гаралтай бөгөөд эцгийнхээ хүслийг хийх болно. Тэр анхнаасаа алуурчин байсан ба түүнд ямар ч үнэн байхгүй тул Үнэнийг баримталдаггүй. Худлаа хэлэхдээ тэр өөрөөсөө хэлдэг: учир нь тэр бол худалч бөгөөд худал хуурмагийн эцэг мөн” (Иохан 8:44). Бурхан үнэнч шударга хүмүүсийг таалдаг, ов мэхтэй хүмүүсийг үзэн яддаг. Би Бурханы үгийн дагуу үнэнийг хэлж, тийм бол тийм, үгүй бол үгүй байх ёстой байсан ч өөрийн дүр төрхийг хамгаалахын тулд ахин дахин худлаа ярьсан. Энэ нь диавол Сатанаас юугаараа ялгаатай юм бэ? Диавол үргэлж худал хэлдэг, огтхон ч үнэнийг ярьдаггүй. Тэр үед би ч бас нэлээд худлаа ярьсан. Хэрэв би гэмшээгүй бол Бурхан намайг таягдан хаях байсан нь гарцаагүй. Би дүр төрхөө хамгаалж, ойр зуурын ашиг хонжоо олох гэж худал үг хэлж, хуурамч төрх гаргахаар тархиа гашилгасан ч үр дүнд нь Бурхан жигшиж, хүмүүс зэвүүцэж, би зовж байлаа. Үнэхээр тэнэг байж.

Би өөрийгөө эргэцүүлж, Бурханы үгээс нэг хэсгийг уншив. “Хүмүүс ов мэх гаргах үед үүнээс ямар санаархал урган гардаг вэ? Зорилго нь юу вэ? Бүгд ялгаагүй байр суурь, алдар нэр олж авахын төлөө байдаг. Товчхондоо тэдний ашиг сонирхлын төлөө байдаг. Ашиг сонирхлоо хөөцөлдөхийн уг сурвалж юу вэ? Хүмүүс хувийн ашиг сонирхлоо бусад бүх зүйлээс чухал гэж үздэг. Тэгээд ашиг хонжоо олохын тулд ов мэх гаргаж, овжин зан чанар нь улмаар илчлэгддэг. Энэ асуудлыг хэрхэн шийдвэрлэх ёстой вэ? Эхлээд чи ашиг сонирхол гэж юу болох, тэр нь хүмүүст юу авчирдаг, тэдгээрийг эрэлхийлэхийн үр дагавар юу болохыг таньж, мэдэж авах ёстой. Хэрвээ чи үүнийг танин мэдэж чадахгүй бол ашиг сонирхлоо хаях нь хэлэхэд амархан, хийхэд хэцүү юм. Хүмүүс үнэнийг ойлгохгүй бол ашиг сонирхлоо орхиход хамгийн хэцүү байдаг. Яагаад гэвэл, ‘Хүн бүр өөрийгөө боддог, би үхэхээр чи үх’, ‘Хүн мөнгөний төлөө амьдардаг’ гэдэг нь тэдний амьдралын гүн ухаан юм. Мэдээж тэд өөрсдийнхөө ашиг сонирхлын төлөө л амьдардаг. Ашиг сонирхол нь байхгүй бол—ашиг сонирхлоо алдах юм бол амьдарч чадахгүй гэж хүмүүс боддог, амьдрал нь ашиг сонирхлоос нь салшгүй мэт байдаг тул ихэнх хүн өөрсдийнхөө ашиг сонирхлоос өөр юуг ч хардаггүй. Тэд ашиг сонирхлоо юм бүхнээс дээгүүрт үзэж, ашиг сонирхлынхоо төлөө л амьдардаг ба тэднийг ашиг сонирхлоо орхиход хүргэнэ гэдэг бол амиа орхи гэж шаардахаас өөрцгүй” (Үг. III Боть: Эцсийн өдрүүдийн Христийн яриа. Зан чанарыг мэдэх нь зан чанарыг өөрчлөхийн үндэс). “Ов мэхтэй хүн зальхай, худал хэлэх дуртай, үнэнийг ярих дургүй, хийж байгаа зүйлээ бусад хүмүүсээс нуухаар үргэлж оролддог гэдгээ мэддэг байж магадгүй боловч үүнээсээ таашаал авч, ‘Ингэж амьдрах сайхан юм. Би байнга хүмүүсийн нүдийг хуурч байгаа, харин тэд намайг тэгж чадахгүй. Хувийн ашиг сонирхол, нэр нүүр, байр суурь, нэрэлхүү зангийнхаа тухайд би бараг үргэлж сэтгэл хангалуун байдаг. Юмс миний төлөвлөгөөний дагуу өөгүй, цэмбэгэр явагддаг, хэн ч үүнийг нэвт харж чадахгүй’ гэж дотроо боддог. Ийм төрлийн хүн үнэнч шударга байхыг хүсдэг үү? Хүсдэггүй. Ийм хүн ов мэхтэй, шударга бус байдлыг оюуны чадамж, мэргэн ухаан, эерэг зүйл гэж үздэг. Тэд эдгээр зүйлийг нандигнадаг бөгөөд тэдэнгүйгээр байж тэвчдэггүй. ‘Энэ бол төгс зан авир, тав тухтай амьдрах арга зам. Ийм маягаар л амьдрал үнэ цэнтэй болно, ийм маягаар л бусад хүн надад атаархаж, намайг хүндэлнэ. Сатанлаг гүн ухаанаар амьдрахгүй байх нь миний хувьд мунхаг, тэнэг хэрэг. Би үргэлж хохирол амсана—дээрэлхүүлж, гадуурхагдаж, зарц мэт үзэгдэнэ. Ингэж амьдрах нь ямар ч үнэ цэнгүй. Би хэзээ ч үнэнч шударга хүн болохгүй!’ гэж тэд боддог. Ийм хүн ов мэхтэй зан чанараа орхиод, үнэнч шударга байхыг хэрэгжүүлэх үү? Яавч үгүй… Тэд эерэг зүйлийг хайрладаггүй, гэрлийг хүсэн эрмэлздэггүй, Бурханы замыг юм уу үнэнийг хайрладаггүй. Тэд дэлхийн чиг хандлагыг дагах дуртай, байр суурь, нэр хүндэд дурласан, тэд бусдын дунд давуу байх дуртай, тэд бол байр суурь, нэр хүндийг дэмжигчид, тэд агуу, алдартай хүмүүсийг хүндэтгэдэг боловч үнэн хэрэгтээ тэд чөтгөрүүд болон Сатаныг хүндэтгэдэг. Зүрх сэтгэлдээ үнэнийг юм уу эерэг зүйлийг эрэлхийлдэггүй, харин мэдлэгийг дэмждэг. Зүрх сэтгэлдээ тэд үнэнийг эрэлхийлж, Бурханыг гэрчилдэг хүмүүсийг сайшаадаггүй; оронд нь онцгой авьяас, билигтэй хүмүүсийг сайшааж, биширдэг. Тэд Бурханд итгэх итгэлийн замаар алхаж, үнэнийг эрэлхийлдэггүй, харин байр суурь, алдар хүнд, эрх мэдлийн хойноос хөөцөлдөж, нууцлаг, зальтай нэгэн байхаар чармайж, өөрийгөө нийгмийн дээд давхаргад нэгтгэж, алдартай хүн болох гэж хичээдэг. Тэд хаа явсан газар нь өөрсдийг нь бишрэн мэндчилж, угтан авч байгаасай гэж хүсдэг; тэд хүмүүсийн шүтээн байхыг хүсдэг. Тэд тийм хүн байхыг хүсдэг. Энэ нь ямархуу зам бэ? Энэ бол чөтгөрүүдийн зам, ёрын муугийн зам юм. Энэ нь Бурханд итгэдэг хүний явдаггүй зам билээ. Хүмүүсийн хувийн итгэл үнэмшлийг луйвардаж, өөрсдийгөө шүтүүлж, дагуулахын тулд тэд Сатаны гүн ухаан, логикийг ашиглаж, нөхцөл байдал бүрд Сатаны явуулга, башир заль болгоныг ашигладаг. Энэ нь Бурханд итгэдэг хүмүүсийн алхах учиртай зам биш; тийм хүмүүс аврагдахгүйгээр үл барам, Бурханы шийтгэлтэй тулгарна—үүнд өчүүхэн төдий ч эргэлзэж болохгүй” (Үг. III Боть: Эцсийн өдрүүдийн Христийн яриа. Хүн шашинд итгэж, шашны зан үйлд оролцсоноор аврагдах боломжгүй). Бурханы үг надад яагаад ахин дахин худлаа ярьж, хуурч мэхэлж чаддаг байсныг минь, бас яагаад огтхон ч илэн далангүй, үнэнч шударга хүн байж зүрхлээгүйг минь харуулсан. Учир нь би ов мэхтэй уг чанартай болохоор тэр юм. Би үнэнээс залхсан, эерэг зүйлд дургүй байсан. Би үнэнийг олж авахыг эрж хайн, Бурханыг баярлуулдаг хүн байхыг чухалчилж байсангүй. Харин ч “Хүн бүр өөрийгөө боддог”, “Хүн нэрээ, тогос өдөө”, “Худлаа хэлэхгүйгээр юу ч бүтэхгүй” гэх мэт сатанлаг гүн ухааны зэрэгцээ өөрийн дүр төрх, ашиг сонирхлыг эрхэмлэдэг байсан. Намайг бага байхад манай хамаатны нэгэн залуу дунд сургуулийн л боловсролтой атлаа коллеж төгссөн гэж ярьдаг байв. Ямар нэгэн ур чадвар байхгүй гэдэг нь илэрхий байхад тэр сурсан гэж өөрийгөө өргөж ярьдаг байсан. Ингэж худал хэлж, дүр эсгэхэд нь хүмүүс түүнийг дорд үзээгүйгээр үл барам, хүндлэн биширч байсан. Энэ нь надад нөлөөлж, би өөрийн мэдэлгүй эдгээр сатанлаг хандлагыг зүрх сэтгэлдээ сайшаасан. Зарим үед худал үг үнэхээр асуудлыг шийдэж чадах юм шиг санагдаж, зөвхөн бишрүүлээд зогсохгүй хүссэн зүйлээ ч авч магадгүй учраас би Бурханы гэрт ирснийхээ дараа энэ үзлээр амьдарсаар байлаа. Ямар нэг зүйл миний дүр төрх, ашиг сонирхолд нөлөөлбөл би өөрийн эрхгүй худлаа ярьж, мэхэлж, дүр эсгэдэг байв. Худлаа ярьсныхаа дараа буруутай мэт санагдсан ч бүх хүнтэй илэн далангүй байж зүрхлэхгүй байсаар, хэрэв шулуун шударга байвал намайг нэвт шувт харж, муугаар бодох вий гэж айж байсан. Ингэж эвгүй байдалд орсны оронд намайг алчихсан нь дээр! Би үнэн үг хэлэхээс илүү харанхуйд, зовлон дунд амьдрахыг илүүд үзэж, улам хуурамч, ов мэхтэй болж байлаа. Коммунист нам бол яг л ийм. Хичнээн дуулиан шуугиантай, ёрын муу зүйл хийлээ ч гэсэн огтхон ч ил болгодоггүй, харин худал үгээрээ дэлхий ертөнцийг төөрөгдүүлдэг. Хүмүүсийг мэхэлж, эгэл жирийн ард түмнийг мунхруулахын тулд агуу, алдар суутай, зөв дүр төрхийг гаргадаг. Энэ нь үнэхээр жигшүүртэй, ёрын муу зүйл юм. Миний худал хэлж, хуурч мэхэлж байгаа нь үндсэндээ Коммунист намтай ижил байсан юм биш үү? Энэ нь надад Бурханы үгийг сануулав: “Энэ нь ямархуу зам бэ? Энэ бол чөтгөрүүдийн зам, ёрын муугийн зам юм. Энэ нь Бурханд итгэдэг хүний явдаггүй зам билээ. Хүмүүсийн хувийн итгэл үнэмшлийг луйвардаж, өөрсдийгөө шүтүүлж, дагуулахын тулд тэд Сатаны гүн ухаан, логикийг ашиглаж, нөхцөл байдал бүрд Сатаны явуулга, башир заль болгоныг ашигладаг. Энэ нь Бурханд итгэдэг хүмүүсийн алхах учиртай зам биш; тийм хүмүүс аврагдахгүйгээр үл барам, Бурханы шийтгэлтэй тулгарна—үүнд өчүүхэн төдий ч эргэлзэж болохгүй.” Бурхан бол итгэмжит. Эцэст нь Түүгээр аврагдахын тулд шударга байхыг Бурхан биднээс шаарддаг. Гэвч Сатан бүхий л төрлийн гүн ухаан, төөрөгдлийг ашиглан хүмүүсийг мэхэлж, завхруулдаг бөгөөд биднийг нэр хүнд, байр суурийнхаа төлөө байнга худал хэлж, хууран мэхэлж, улам бүр хуурамч, ов мэхтэй болоход хүргэдэг. Эцсийн дүнд бид тамд унаж, хамтдаа шийтгэгдэх болно. Тэр үед би Сатаны зальжин, хорон сэдлийг тодхон харж, үүнийг зүрх сэтгэлийнхээ гүнээс үзэн ядаж, үнэнч шударга хүн байх гэж хичээхийг хүссэн.

Хожим нь би Бурханы үгээс өөр нэгэн хэсгийг уншлаа. “Бурхан хүмүүсээс үнэнч бай гэж шаарддаг нь ов мэхтэй хүмүүсийг үнэхээр үзэн ядаж, дургүйцдэг гэдгийг нь нотолдог. Бурхан ов мэхтэй хүмүүст дургүйцэхдээ аливааг хийдэг арга, зан чанар, сэдэл, заль мэхнийх нь арга барилд дургүйцдэг; Бурхан энэ бүх зүйлд дургүй. Хэрэв ов мэхтэй хүмүүс үнэнийг хүлээн авч, ов мэхтэй зан чанараа таньж чаддаг, Бурханы авралыг хүлээн авахыг хүсдэг бол тэдэнд ч бас аврагдах найдлага бий. Учир нь Бурхан бүх хүнд эрх тэгш ханддаг, үнэн ч мөн адил. Иймээс бид Бурханы таалалд нийцдэг хүмүүс болохыг хүсвэл юун түрүүнд биеэ авч явах зарчмаа өөрчлөх ёстой. Цаашид бид сатанлаг гүн ухааны дагуу амьдарч болохгүй, худал хуурмаг, заль мэхээр амиа аргацааж болохгүй, харин бүх худал хуурмагаа хаяад, үнэнч шударга хүн болох ёстой, тэгвэл бидний талаарх Бурханы үзэл бодол өөрчлөгдөнө. Хүн урьд нь бусдын дунд амьдрахдаа байнга худал хуурмаг, дүр эсгэлт, заль мэхэнд найдаж, сатанлаг гүн ухааныг өөрсдийн оршин тогтнолын үндэс, өөрсдийн амь, биеэ авч явахын суурь болгон ашигладаг байлаа. Энэ нь Бурханы жигшдэг зүйл байсан. Шүтлэггүй хүмүүсийн дунд ний нуугүй ярьж, үнэнийг хэлж, үнэнч шударга хүн байх юм бол гүжирдүүлж, шүүгдэж, хаягдах учраас чи ертөнцийн чиг хандлагыг дагаж, сатанлаг гүн ухааны дагуу амьдарч, худал ярихдаа улам чадварлаг, улам ов мэхтэй болдог. Түүнчлэн зорилгодоо хүрч, өөрийгөө хамгаалахын тулд хорон арга ашиглаж сурдаг. Тэгээд Сатаны ертөнцөд улам дэвжин дээшилж, улмаар нүгэлд улам бүр гүн живсээр эцэст нь гарч чадахаа больдог. Бурханы гэрт аливаа зүйл шал эсрэгээрээ байдаг. Худал хэлж, хууран мэхлэх тусам чинь Бурханы сонгосон хүмүүс чамаас залхаж, чамайг хаяна. Гэмшихээс татгалзаж, сатанлаг гүн ухаан, логиктой зууралдсаар байдаг бол, мөн зүсээ хувиргах, өөрийгөө нуун далдлахын тулд хуйвалдаж, нарийн арга сэддэг бол илчлэгдэж, таягдан хаягдах тун магадлалтай. Учир нь Бурхан ов мэхтэй хүмүүсийг үзэн яддаг. Бурханы гэрт үнэнч шударга хүмүүс л дэвжин дээшилж чадна, ов мэхтэй хүмүүс яваандаа орхигдож, таягдан хаягдана. Бурхан энэ бүгдийг урьдчилан тогтоосон байдаг” (Үг. III Боть: Эцсийн өдрүүдийн Христийн яриа. Үнэнч хүн байх хамгийн үндсэн хэрэгжүүлэлт). “Үнэнийг хүлээн авч, өөрийгөө мэдэх нь амиа өсгөж, аврагдах зам бөгөөд Бурханы өмнө очиж, Бурханы шинжилтийг хүлээн авч, Бурханы шүүлт, гэсгээлтийг хүлээн авч, амь болон үнэнийг олж авах боломж мөн. Чи байр суурь, алдар нэр, өөрийнхөө ашиг сонирхлыг хөөцөлдөх гээд үнэнийг эрэлхийлэхээ боливол Бурханы шүүлт, гэсгээлтийг хүлээн авч, аврал хүртэх боломжоо орхиж байгаатай адилхан. Чи байр суурь, алдар нэр, өөрийнхөө ашиг сонирхлыг сонгодог ч үнэнийг орхиж, амийг болон аврагдах боломжоо алддаг. Аль нь илүү утга учиртай вэ? Өөрийнхөө ашиг сонирхлыг сонгоод, үнэнийг орхивол чи мунхаг биш үү? Шулуухан хэлэхэд, энэ бол нуухыг нь авах гээд нүдийг нь сохолсон хэрэг. Алдар нэр, байр суурь, мөнгө ашиг сонирхол бүгд түр зуурынх, бүгд зуурдынх, харин үнэн ба амь мөнхийн, хувиршгүй. Хүмүүс байр суурь, алдар нэр хөөцөлдөхөд хүргэдэг завхарсан зан чанараа шийдвэрлэвэл аврал хүртэх найдлага бий. Түүнээс гадна, хүмүүсийн олж авдаг үнэн бол мөнхийн; Сатан үүнийг хүмүүсээс булаан авч чадахгүй, өөр хэн ч авч чадахгүй. Чи ашиг сонирхлоосоо татгалзсан боловч олж авсан зүйл чинь үнэн болон аврал; эдгээр үр дүн бол чинийх. Чи тэднийг өөртөө олж авсан. Хүмүүс үнэнийг хэрэгжүүлэхээр сонголт хийвэл ашиг сонирхлоо алдлаа ч Бурханы аврал, мөнх амийг хүртэж байгаа хэрэг. Тийм хүмүүс хамгийн ухаалаг. Хэрэв хүмүүс үнэнийг золиослон ашиг хонжоо олдог бол амь болон Бурханы авралыг алддаг. Ийм хүмүүс хамгийн мунхаг юм” (Үг. III Боть: Эцсийн өдрүүдийн Христийн яриа. Зан чанарыг мэдэх нь зан чанарыг өөрчлөхийн үндэс). Бурханы үг надад үнэнч шударга хүн л аврагдаж, тэнгэрийн хаанчлалд орж чадна гэдгийг сануулсан. Ов мэхтэй хүмүүсийг эцэст нь Бурхан илчилж, таягдан хаях болно. Хүн аль замыг нь сонгож, ямар төрлийн хүн байхаас эцсийн хүрэх газар нь шууд хамаардаг. Гэвч би үнэхээр харалган байж. Үнэнийг хайрлахын оронд дүр төрхөө хадгалахад л анхаарч, ахин дахин худлаа ярьж, дүр эсгэх хэмжээнд хүрсэн. Дараа нь надад илэн далангүй байх зориг байгаагүй, хамгийн энгийн худал хуурмагийг шийдвэрлээгүй, зан араншингаа өчүүхэн төдий ч өөрчлөөгүй. Хэрэв би ийм маягаар итгэсээр байвал яаж Бурханаар авруулах вэ? Нэр төрийг анхаарч, хувийн ашиг хонжоо хайх нь ямар ч үнэ цэнэгүй гэдгийг би олж харлаа. Чи ийм маягаар бусдын бишрэл, дэмжлэгийг олж авч болох чүргэлж худлаа ярьж Бурханы жигшлийг төрүүлж, аврагдах боломжоо алдах хэрэггүй.

Би үнэнч шударга хүн болох замыг хайж байхдаа Бурханы үгээс үүнийг олж харлаа: “Үүссэн асуудал юу ч байлаа гэсэн, шийдвэрлэхийн тулд үнэнийг эрж хайх ёстой, дүр эсгэх юм уу бусдад зориулж хуурамч төрх гаргаж огтхон ч болохгүй. Өөрийнхөө алдаа, дутагдал, өө сэв, завхарсан зан чанар гээд бүгдийнх нь талаар бүрэн нээлттэй байж, тэдгээрийн талаар нөхөрлө. Дотроо бүү хадгал. Өөрийгөө нээж сурах нь аминд орох эхний алхам, хамгийн эхний, хамгийн хэцүү саад тотгор юм. Чи үүнийг давж гармагц үнэнд ороход амархан. Энэ алхмыг хийх нь юуг илтгэдэг вэ? Чи зүрх сэтгэлээ нээж, сайн муу, эерэг сөрөг гээд өөрт байгаа бүхнээ харуулж; бусдад болон Бурханд харуулахаар өөрийгөө ил болгож; Бурханаас юу ч нуухгүй, юу ч далдлахгүй, ямар ч дүр эсгэхгүй, ов мэх, башир аргаас ангид, бусад хүнтэй адилхан нээлттэй, үнэнч шударга байгааг илтгэдэг. Ийм маягаар чи гэрэлд амьдарч, Бурхан чамайг шинжээд зогсохгүй бусад хүн ч бас чамайг зарчимтайгаар, тодорхой хэмжээнд ил тод үйлддэгийг чинь харж чадна. Чи аливаа арга барилыг өөрийн нэр хүнд, дүр төрх, байр суурийг хамгаалахад ашиглах хэрэггүй, бас алдаагаа нуун дарагдуулж, өнгөлөн далдлах хэрэггүй. Ингэж дэмий хүчин чармайлт гаргах хэрэггүй. Иймэрхүү зүйлийг зүгээр өнгөрөөж чадвал сэтгэл амар байж, хүлээс юм уу шаналалгүй амьдарч, бүхэлдээ гэрэлд амьдрах болно” (Үг. III Боть: Эцсийн өдрүүдийн Христийн яриа. Гуравдугаар хэсэг). Би Бурханы үгээс үнэнч шударга хүн байж, үнэнээр ярихын тулд ямар нэг зүйл бардам зан, ашиг сонирхлыг минь хөндөх үед эхлээд залбирч, Бурханы шинжилтийг хүлээн авах ёстой гэдгийг олж мэдсэн. Би ямар ч алдаа дутагдал, ямар ч завхрал харуулсан бай үүнийгээ нууж, далдалж болохгүй. Зөвхөн үнэн төрхөө харуулж, үнэнийг эрж хайснаар худал хэлэх асуудлыг бага багаар шийдэж чадна. Би ямар ч завхрал харуулсан, ямар ч алдаа, дутагдалтай байсан Бурхан үнэхээр маш тодорхой харж чаддаг тул би үүнийг худлаа ярьж, дүр эсгээд нууж чадахгүй. Бусад хүн намайг эхэндээ сайн мэдэхгүй байсан ч цаг хугацаа өнгөрөхөд хүн бүр намайг тодорхой харах болно. Би усалгааны ажлыг хариуцаж байсан ч энэ үүргийг анх хийж байгаа учир олон дутагдалтай байсаар байсан. Би шинээр ирсэн хүний үзэл, асуудлын талаар сайн ойлгоогүй эсвэл сайн мэдэхгүй үнэний талаар ойлгомжтой нөхөрлөж чадахгүй үед удирдагчийн тусламжийг эрж хайх нь ичмээр зүйл огт биш, ердийн л арга байсан. Би өөрийнхөө дутагдалтай илэн далангүй нүүр тулж, үнэнийг хэлж зүрхлэх, үнэнийг хэрэгжүүлэх, үнэнч шударга хүн байх хэрэгтэй байсан. Энэ бол урагшлах зөв зам юм. Энэ тухай бодох үед сэтгэл минь цэлмэж, Бурханд залбирч, гэмшив. Би өөрийн нэр хүнд, ашиг сонирхлын төлөө ярьж, үйлдэхээ больж, оронд нь Бурханы үгийн дагуу хэрэгжүүлэх болно. Дараа нь би Чэн Линь эгчтэй уулзаж, худал хэлэхтэй холбоотой бүх асуудлаа түүнд хэлээд үнэхээр тайвширч, эрх чөлөөг мэдрэв. Би дүр төрхийг маш их чухалчилдаг гэдгээ мэддэг байсан бөгөөд хүмүүс намайг юу гэж бодох бол гэдэгт үргэлж анхаардаг байсан. Ямар нэг зүйл болоход би нэр төр, ашиг сонирхлоо хамгаалж, өөрийн эрхгүй худлаа ярьдаг байсан. Би Бурханд залбирч, зүрх сэтгэлийг минь харж хамгаалаач гэж гуйсаар байв. Тэгснээр би худлаа ярих гэж байгаагаа мэдээд, чигээ хурдан өөрчилж, нээлттэй, үнэнч шударга хүн болж чадна.

Нэг удаа удирдагчтай цуглаан хийх үед удирдагч хүн бүрээс шинэ итгэгчийн асуудлаар санал бодлоо хуваалцахыг хүсэхэд би үнэхээр их сандарсан. Тэнд байгаа удирдагч үнэн болон зарчмыг надаас илүү мэддэг. Би асуудлыг тодорхойлж чадах эсэх, миний зөв үү, буруу юу, гажуудал байгаа эсэх нь хормын дотор тодорхой болох байсан. Хэрэв би асуудлын голыг олж харж, шийдэж чадахгүй бол удирдагч намайг юу гэж бодох бол? Энэ тухай бодох тусам улам их санаа зовж, тайвширч, тунгаан бодож чадахгүй байлаа. Тэгэхэд надад Бурханы үг бодогдсон юм: “Чи аливаа арга барилыг өөрийн нэр хүнд, дүр төрх, байр суурийг хамгаалахад ашиглах хэрэггүй, бас алдаагаа нуун дарагдуулж, өнгөлөн далдлах хэрэггүй. Ингэж дэмий хүчин чармайлт гаргах хэрэггүй. Иймэрхүү зүйлийг зүгээр өнгөрөөж чадвал сэтгэл амар байж, хүлээс юм уу шаналалгүй амьдарч, бүхэлдээ гэрэлд амьдрах болно” (Үг. III Боть: Эцсийн өдрүүдийн Христийн яриа. Гуравдугаар хэсэг). Би Бурханы үгийг тунгаан бодоод үнэнч шударга хүн байж, үнэнийг ярих ёстой гэдгээ ойлгосон. Асуудлыг олж харж чадах ч бай үгүй ч бай, эсвэл ямар нэгэн зүйлийн талаар андуурсан ч бай би илэн далангүй байж, нууж, далдлахгүй, дүр эсгэхгүй, удирдагч намайг юу гэж бодох талаар бодохгүй байх ёстой. Хамгийн чухал нь үнэнийг хэрэгжүүлж, Бурханы өмнө үнэнч шударга хүн байх явдал юм. Энэ бодол намайг тайвшруулж, би санал бодлоо хуваалцаж чадахаар болсон. Үүнийг сонсоод удирдагч бидний орхигдуулсан зүйл дээр өөрийн нөхөрлөлийг нэмж хэлэв. Ийм маягаар ярилцаад би маш их зүйлийг олж авсан. Үүний дараа усалгааны үеэр би ойлгохгүй асуудалтай тулгарах үедээ удирдагчтай уулзахад дутагдаж байгаа зүйл дээр минь үндэслэж тэр надад тусалж, үүнээс би маш их зүйлийг сурсан.

Энэ туршлагаас би Бурхан хэлдэгээр үнэнийг хэлэх нь ямар гайхалтай болохыг мэдэрсэн. Энэ нь маш их тайвшруулж, эрх чөлөөг мэдрүүлдэг. Би дахиж худал хэлж тавгүй, зовж амьдрахгүй. Бурханд маш их талархаж байна! Хэрэв би ийм нөхцөл байдалд орж, Бурханы үгээр шүүгдэж, илчлэгдээгүй бол хэзээ ч ийм ойлголттой болж, өөрчлөгдөхгүй байсан.


62. Хүмүүсийг сохроор шүтсэний дараах эргэцүүлэл

Жян Лин, Хятад

2019 онд би нэгэн чуулганы удирдагч байхдаа дээд түвшний хоёр удирдагчтай уулзсан юм. Тэд үнэнийг нөхөрлөж, асуудалд хандахдаа асуудлын мөн чанарыг олж, аливааг гадна талаас нь эхлээд гүнд нь хүртэл эмх цэгцтэй нөхөрлөж, задлан шинжилдэг байв. Тэрийг сонсох нь надад ашиг тустай санагдаж, тэд аливаа зүйлийг гүн гүнзгий хардаг, үнэний бодит байдалтай гэж бодов. Амийн туршлага минь бага болохоор ийм хүмүүс намайг чиглүүлбэл би хурдан ахиц дэвшил гаргаж, илүү их үнэнийг мэдэж аваад, баталгаатай аврагдана гэж бодсон юм. Тэрний дараа би ажил дээрээ ямар ч асуудал, бэрхшээлтэй тулгарсан, эхлээд тэдэн рүү бичиж, тусламж хүсдэг байв. Тэд хариундаа дэлгэрэнгүй чиглэл зааварчилгаа өгч, асуудалд минь шийдэл өгснөөр би тэднийг бүр ч илүү биширч, тэдэнд найддаг болсон юм. Аажмаар том, жижиг гэлтгүй бүх асуудлыг шийдвэрлэхэд, жирийн зүйл дээр хүртэл тэднээс тусламж гуйдаг болсон. Би сөрөг байдалд орох бүрдээ Бурханы үгийг уншиж, үнэнийг эрж хайх юм уу хамтрагч эгчтэйгээ нөхөрлөхөд анхаарахын оронд, асуудлаа шийдэхийн тулд нөгөө удирдагч нартай цуглаан хийхийг хүлээдэг байлаа. Цуглаан дээр тэднийг нөхөрлөх үед би анхааралтай сонсож, хичээнгүйлэн тэмдэглэж авч, ямар нэг зүйл орхичих вий гэж айдаг байсан. Цуглаан дээр тэд байнга бидний асуудлыг хэлж өгч, задлан шинжилж, харьцалт туулах үедээ маргаж, өөрсдийгөө өмөөрвөл биднийг газар дээр нь илчилдэг байсан. Заримдаа намайг өөрөө ч мэддэггүй байсан завхралаа харуулах үед далд сэдлийг минь хэлж өгч, үйлдлийн минь уг чанарыг задлан шинжилж чаддаг байлаа. Энэ нь тэд үнэнийг ойлгодог, үнэний бодит байдалтай гэх бодлыг минь бататгасан тул би тэднийг улам их биширч, хүндлэх болсон. Гэвч тэднийг таньдаг болоод хэсэг хугацаа өнгөрсний дараа би тэд асуудал шийдвэрлэх үедээ зүгээр л бидний харуулсан завхарсан зан чанарыг хэлж өгдөг ч өөрсдийнхөө харуулсан завхрал, бодит туршлагаа нөхөрлөх нь маш ховор болохыг ойлгосон. Өөрсдөд нь ямар ч завхрал байхгүй, үнэнийг яг хэрэгжүүлж чаддаг мэт ихэвчлэн эерэг оролтынхоо талаар л ярьдаг байлаа. Тэд зөвхөн ажилд анхаардаг, амийн оролтгүй мэт бүүр түүрхэн санагдсан ч бусдын асуудлыг харж, ажлыг маань чиглүүлж чадаж байгаа нь нэг төрлийн амийн оролт, бодит байдал биш үү гэж би бодоод тэднийг биширч, шүтсээр, тэр ч байтугай ажлын хэв маягийг нь дуурайж, ах эгч нарын үүргээс асуудал харвал эсвэл тэднийг завхарсан зан чанар харуулбал нөгөө удирдагч нар шиг тэднийг хайр найргүй илчилж, харьцаж, тэгснээс болоод зарим нь сөрөг байдалд живж, надаас айж, миний дарамтад орох болсон. Удирдагчдыг хэтэрхий их шүтсэндээ би асуудал тулгарахад Бурханд найдаж, үнэнийг эрж хайлгүй, харин удирдагчдыг эрж хайн, асуудлыг засуулдаг байлаа. Аажмаар сэтгэхүй минь маш их булингартаж, юмс бүрхэг санагдах болж, ах эгч нарын байдал, ажлын асуудал гээд аливаа зүйлийн учрыг олж ерөөсөө чадахгүй, урьд нь шийдвэрлэж чаддаг байсан асуудлуудаа яахаа мэдэхгүй байлаа. Ариун Сүнсний ажлыг мэдэрч чадахгүй, улам болхи болж байсан ч өөрийгөө бас л эргэцүүлээгүй.

Дөрөвдүгээр сарын нэгэн өдөр би нөгөө хоёр удирдагч буруугаа хүлээж, огцорсон, хуурамч удирдагч, үнэнийг эрж хайдаггүй хүмүүс гэдэг нь илчлэгдсэн гэсэн гэнэтийн мэдээ авлаа. Би үнэн гэдэгт нь зүгээр л итгэж чадаагүй. Хэдэн өдрийн турш тэд яаж буруугаа хүлээж, огцордог байна аа гэж гайхсаар байлаа. Тэд маш ихийг мэддэг, ажилдаа чадварлаг хэр нь үнэнийг эрж хайдаггүй хүмүүс гэж илчлэгдлээ, би тэдний хэмжээнд хүрэхгүй, тэгэхээр ийм маягаар итгэлээ хэрэгжүүлээд байвал үүргээ сайн гүйцэтгэж, Бурханаар авруулж чадах уу? Тэр үед сэтгэл үнэхээр гонсойж, бүр буруугаа хүлээж, огцрох талаар ч бодсон. Гэхдээ би буруу байдалтай байгаагаа маш тодорхой ойлгож, өөрөөсөө би Бурханд итгэдэг үү, хүнд итгэдэг үү гэж асуусан. Дээд түвшний хоёр удирдагч огцрох нь надад яагаад ингэж их нөлөөлж, бүр Бурханаар авруулах найдвараа ч алддаг билээ? Би Бурханд итгэдэг ч хүмүүсийг шүтдэг, зүрх сэтгэлд минь Бурханыг гэх зай байхгүй гэдгийг, бас аюултай байдалд байгаагаа ойлгосон. Айсандаа би яаран залбирч, завхралаа мэдэхэд минь чиглүүлээч гэж Бурханаас гуйлаа. Маргааш нь Бурханы үгээс энийг уншив. “Бурханыг дагадаг гэцгээдэг хүмүүс нүдээ нээгээд, яг хэнд итгэдгээ нэг сайн харсан нь дээр шүү: Итгэдэг зүйл чинь үнэхээр Бурхан уу, эсвэл Сатан уу? Хэрвээ итгэдэг зүйл чинь Бурхан биш, харин өөрийн чинь шүтээнүүд гэдгийг мэдэж байгаа бол өөрийгөө итгэгч гэж хэлэхгүй байсан нь дээр. Хэрвээ чи хэнд итгэдгээ үнэхээр мэдэхгүй байгаа бол мөн л өөрийгөө итгэгч гэж хэлэхгүй байсан нь дээр. Тэгж хэлэх нь доромжлол болно! Хэн ч чамайг Бурханд итгэ гэж хүчлээгүй. Надад итгэдэг гэж та нар бүү хэл; ийм яриаг Би хангалттай их сонссон бөгөөд дахин сонсохыг хүсэхгүй байна, учир нь итгэдэг зүйл чинь та нарын зүрх сэтгэл дэх шүтээнүүд, мөн та нарын дундах нутгийн дээрэнгүй этгээдүүд юм” (Үг. I Боть: Бурханы илрэлт ба ажил. Үнэнийг хэрэгжүүлдэггүй хүмүүст өгөх анхааруулга). Бурханы үгийг уншаад сэтгэл минь хөдөлсөн, ялангуяа энэ хэсэг нь “Нүдээ нээгээд, яг хэнд итгэдгээ нэг сайн харсан нь дээр шүү.” Миний сэтгэл шимширч, Бурхан намайг илчлэх шиг санагдсан. Тэр хоёр удирдагчтай яаж харьцаж байснаа, асуудлыг тодорхой, системтэй шийдвэрлэдэг, эмх цэгцтэй ярьдаг гэж хардаг байснаа бүгдийг нь эргэн санав. Тэд үнэнийг мэддэг, үнэний бодит байдалтай, тэдэнтэй илүү их нөхөрлөвөл амийн хувьд илүү хурдан өсөж, баталгаатай аврагдана гэж би боддог байсан. Тиймээс ямар ч асуудал, бэрхшээлтэй тулгарсан би, Бурханд найдаж, үнэнийг эрж хайн шийдвэрлэхийн оронд дандаа тэднийг эрж хайн, тэдэнд найдаж, хэлснээр нь хийдэг байсан. Зүрх сэтгэлд минь тэд хэдийнээ миний шүтээн, миний багана болсон байлаа. Тэд буруугаа хүлээж, огцрох үед би үүргээ гүйцэтгэх зам, чиглэлгүй мэт санагдсан. Эцэст нь би үргэлж Бурханд биш хүнд найдаж, хүнээс тусламж эрж байснаа ухаарсан. Өнгөн дээрээ би Бурханд итгэж, үүрэг гүйцэтгэж, өдөр бүр Бурханд амаараа залбирч байсан ч гагцхүү зүрх сэтгэлд минь Бурханы орон зай байсангүй. Би асуудал тулгарахад дандаа хүмүүсийг эрж хайж, сонсож байсан. Би илэрхий хүмүүст итгэдэг ч, Бурханд итгэдэг гэж хэлсээр, Бурханыг хуурч, гутааж байжээ! Тэгээд би Бурханы энэ үгийг санасан юм. “Бурханд итгэдэг хүмүүс Бурханыг дуулгавартай дагаж, шүтэн мөргөх ёстой. Чи ямар нэг хүнийг өргөмжилж, эсвэл бишрэн шүтэх ёсгүй; чи Бурханыг эн тэргүүнд, хүндэлдэг хүмүүсээ хоёрдугаарт, өөрийгөө гуравдугаарт тавих учиргүй. Ямар ч хүн зүрх сэтгэлд чинь орон зай эзлэх ёсгүй ба чи хүмүүсийг, ялангуяа өөрийнхөө дээдэлдэг хүмүүсийг Бурхантай дүйцүүлж, адилтган бодох ёсгүй. Бурхан үүнийг тэвчихгүй” (Үг. I Боть: Бурханы илрэлт ба ажил. Хаанчлалын эрин үед Бурханы сонгосон хүмүүсийн дуулгавартай дагах ёстой захиргааны арван зарлиг). Бурханы зөвт зан чанарт халдаж болохгүй гэдгийг би үнэнхүү мэдэрсэн. Бурхан бидэнд Бурханд итгэхдээ бид Бурханыг шүтэж, Бурханыг агуу гэж дээдлэх ёстой гэж тодорхой хэлсэн. Бид Бурханд найдаж, хүмүүсээс биш Бурханаас тусламж эрэх ёстой. Бурханд итгэдэг дүр эсгээд хүнийг шүтэж дагахыг Бурхан хэнд ч зөвшөөрөхгүй. Энэ бол Бурханы зан чанарт халдаж байгаа явдал, Бурхан үүнийг тэвчихгүй. Хэсэг хугацаанд би Бурханд маш их залбирч, яагаад тэр хоёр удирдагчийг тэгтлээ их биширснээ эргэцүүлэв. Бурханы зарим үгийг уншсан минь энэ асуудлыг бага зэрэг ойлгоход тусалсан. Төгс Хүчит Бурхан ингэж хэлсэн байдаг: “Чи Христийн даруу занг бус, харин эрхэм хүндтэй байр суурь бүхий тэр хуурамч хоньчдыг л гайхан биширдэг. Чи Христийн хайр татам байдал, мэргэн ухааныг биш, харин бузар булай ертөнцөд хөлбөрдөг тэдгээр самуун явдалтныг эрхэмлэн хайрладаг. Чи толгой хоргодох газаргүй Христийн шаналлыг шоолж, харин тахил агнаж, цадиггүй амьдардаг тэдгээр үхдэлийг гайхан биширдэг. Чи Христтэй хамт зовохыг хүсдэггүй, харин махан бие, үгээр л чамайг тэтгэж, хянаж байдаг тэр бодлогогүй антихристүүдийн тэвэрт дуртайяа очдог. Одоо ч гэсэн зүрх сэтгэл чинь тэдэн рүү, тэдний нэр хүнд, байр суурь, нөлөө рүү хандсан хэвээр байна. Гэсэн ч, Христийн ажил хүлээн авахад хэцүү санагдаж, чи үүнийг хүлээн авахыг хүсдэггүй. Иймээс Христийг хүлээн зөвшөөрөх итгэл чамд байхгүй гэж Би хэлдэг. Чамд өөр ямар ч сонголт байхгүй байсан учраас л өнөөг хүртэл Түүнийг дагасан. Зүрх сэтгэлд чинь хэд хэдэн сүрлэг дүр төрх үүрд сүндэрлэж байгаа; чи тэдний үг, үйл бүрийг, мөн нөлөө бүхий үг, гарыг нь ч мартаж чаддаггүй. Та нарын зүрх сэтгэлд тэд үүрд дээдийн дээд, үүрд баатрууд хэвээрээ байдаг. Харин өнөөдрийн Христийн хувьд тийм биш. Чиний зүрх сэтгэлд Тэр үүрд ялихгүй хэвээрээ, үүрд хүндэтгэл хүлээх зохисгүй хэвээрээ. Учир нь Тэр хэтэрхий эгэл, хэтэрхий бага нөлөөтэй, ямар ч сүрлэг байдалгүй” (Үг. I Боть: Бурханы илрэлт ба ажил. Чи Бурханы жинхэнэ итгэгч мөн үү?). “Ямар түвшний удирдагч, ажилчин байх нь хамаагүй, багахан үнэнийг ойлгодог, жаахан авьяас чадвартай болохоор нь шүтэж, тэд үнэний бодит байдалтай, өөрт чинь тусалж чадна гэж бодоод бүх зүйл дээр тэднийг дээдлэн хүндэлж, түшиж, үүгээр дамжуулан авралд хүрэхийг хичээдэг бол та нар мунхаг, мэдлэггүй юм. Эхлэлийн цэг чинь угаасаа буруу учраас эцэст нь энэ бүхэн талаар болно. Хүн хэчнээн олон үнэнийг ойлгодог байх нь хамаагүй, хэн ч Христийн оронд зогсож чадахгүй бөгөөд хүн хэчнээн авьяастай байх нь хамаагүй, тэдэнд үнэн байгаа гэсэн үг биш учраас хүмүүсийг шүтэж, дээдлэн хүндэлж, дагадаг хүмүүс эцэстээ бүгд таягдан хаягдаж, яллагдана. Бурханд итгэгчид зөвхөн Бурханыг л дээдэлж, дагаж болно. Удирдагчид болон ажилчдын хэргэм зэрэг ямар ч байлаа гэсэн, тэд бол эгэл жирийн хүмүүс юм. Хэрвээ чи тэднийг даргаа гэж үзэн, тэд чамаас илүү дээр, илүү чадварлаг, чамайг удирдах ёстой, тэд бүх талаар хэнээс ч илт давуу гэж боддог бол тэгэх нь буруу—энэ нь төөрөгдөл. Тэгвэл ийм төөрөгдөл чамайг ямар үр дагаварт хүргэх вэ? Энэ нь, өөрийнхөө удирдагчдыг бодит байдалд нийцэхгүй шаардлагатай өөрийн эрхгүй жишиж, тэдэнд байгаа асуудал, дутагдалд зөвөөр хандахгүй байхад хүргэнэ; үүний зэрэгцээ чи тэдний зан ааш, авьяас, ур чадварт ихэд татагдсаар нэг л мэдэхэд тэднийг шүтэж, тэд чиний Бурхан болно. Тэднийг үлгэр дуурайл, шүтэх объект болгож эхэлсэн мөчөөс эхлээд тэдний дагалдагчдын нэг болох хүртэлх тэр зам бол чамайг Бурханаас өөрийн эрхгүй холдуулах зам юм. Тэгээд чи Бурханаас аажмаар холдож байхдаа ч Бурханыг дагаж байна, Бурханы гэрт, Бурханы өмнө байна гэж итгэсээр байх боловч үнэндээ чи Сатаны хамсаатанд, антихристүүдэд татагдан холдсон байх болно. Тэгээд чи бүр үүнийгээ ч мэдрэхгүй. Энэ бол маш аюултай явдал юм. Энэ асуудлыг шийдвэрлэхийн тулд нэг талаар, антихристийн уг чанар, мөн чанарыг ялган таних чадвартай, үнэнийг үзэн ядаж, Бурханыг эсэргүүцдэг антихристийн үзэшгүй муухай царайг нэвт харах чадвартай байх шаардлагатай. Бас хүмүүсийг мэхэлж, урхидахдаа антихристүүдийн түгээмэл хэрэглэдэг арга техникээс гадна аливааг хийдэг арга замыг нь мэддэг байх шаардлагатай. Нөгөө талаар, та нар Бурханы зан чанар, мөн чанарыг мэдэхээр эрэлхийлэх ёстой. Зөвхөн Христ л үнэн, зам, амь бөгөөд ямар нэг хүнийг шүтэх нь чамд гай гамшиг, золгүй явдал авчирна гэдгийг тодорхой мэдэж байх ёстой. Христ л хүмүүсийг аварч чадна гэдэгт итгэж, туйлын итгэлтэйгээр Христийг дагаж, дуулгавартай байх ёстой. Гагцхүү энэ л хүний амьдралын зөв зам билээ. ‘Ямартай ч удирдагчдыг ингэж шүтэх шалтгаан надад бий—зүрх сэтгэлдээ би авьяас чадвартай хэнийг ч аяндаа шүтдэг. Миний үзэлд нийцдэг ямар ч удирдагчийг шүтдэг’ гэж зарим хүн хэлж магадгүй. Бурханд итгэдэг хэр нь чи яагаад хүнийг шүтэх гэж зүтгэдэг юм бэ? Эцсийн эцэст, хэн чамайг аврах юм бэ? Хэн чамайг үнэхээр хайрлаж, хамгаалдаг юм бэ—чи үнэхээр ойлгож чадахгүй нь гэж үү? Чи Бурханд итгэж, Бурханыг дагадаг бол Бурханы үгийг анхаарах ёстой, хэрвээ хүн зөв зүйтэй ярьж, үйлдэж, энэ нь үнэний зарчимд нийцэж байвал чи зүгээр л үнэнд захирагдаж буй хэрэг биш үү? Чи яагаад ийм өөдгүй байдаг юм бэ? Яагаад өөрийнхөө шүтдэг хүнийг олж дагана гэж зүтгэдэг юм бэ? Яагаад Сатаны боол байх дуртай юм бэ? Тэгэхийн оронд яагаад үнэний зарц байдаггүй юм бэ? Хүн эрүүл ухаантай, эрхэм чанартай эсэх нь үүнээс харагддаг” (Үг. IV Боть: Антихристүүдийг илчлэх нь. 6-р зүйл: Тэд зальхай авирладаг, дур зоргоороо, захирангуй байдаг, бусадтай хэзээ ч нөхөрлөдөггүй, хүмүүсийг өөртөө дуулгавартай байлгахаар хүчилдэг). Энэ хэсгүүдийг уншаад Бурханы тодорхойлсончлон би Сатаны боол байсан юм шиг санагдав. Би хүмүүсийг шүтэж, дагах дуртай, байр суурь, билиг авьяастай, сайхан ярьдаг хүмүүсийг биширдэг байжээ. Дээд түвшний тэр хоёр удирдагч үнэнийг нөхөрлөж, асуудлыг шийдэхдээ голыг нь олдог, мөн нөхөрлөл нь тодорхой, эмх цэгц сайтай байгааг хараад би билиг авьяас, ажлын чадварт нь автаж, тэд үнэнийг ойлгодог, үнэний бодит байдалтай гэж бодсон тул сохроор биширч, найджээ. Тэднийг чиглүүлбэл би үнэнийг мэдэж авч, ажлаа сайн хийж чадна, амийн хувьд хурдан өсөж, аврагдах найдлагатай, тэдний тусламж, удирдамж байхгүй бол аврагдах найдвар минь бага гэж бодсон. Би маш их будилж, сохорсон байжээ! Бурхан бол үнэний эх сурвалж. Зөвхөн Бурхан хүмүүсийг үнэнээр хангаж, асуудал, бэрхшээлийг маань шийдвэрлэж, Сатаны хүчнээс биднийг аварч чадна. Хэр өндөр байр суурьтай, ямар авьяас билиг, ур чадвартай байх нь хамаагүй тэд Сатаны завхруулсан хүн хэвээр байх тул бид хүнд найдаж, шүтэж болохгүй. Би итгэгч байсан хэр нь зүрх сэтгэлд минь Бурханы орон зай байгаагүй. Асуудалтай тулгарахад огт Бурханд найдаж, үнэнийг эрж хайгаагүй, харин тэр хүмүүсийг ирж засахыг хүлээдэг байсан. Тэнэг биш үү? Тэр хоёр удирдагч зарим асуудлыг нэвтэрхий мэдэж, ойлголтоо тайлбарлаж чаддаг байсан ч тэр бүгд нь Бурханы үгээс мэдэж авсан зүйл. Мөн, хэчнээн билиг авьяастай, уран яруу байсан ч тэд бол завхарсан хүмүүс, тэд үнэнийг огт эзэмшээгүй. Мөн тэд Бурханы шүүлт, гэсгээлтийг хүлээн авах ёстой, тэдэнд Бурханы аврал хэрэгтэй. Гэтэл би тэднийг шүтэж, биширсэн. Тэр ч байтугай авралд хүрэх итгэлийн замаа туулахдаа тэдэнд найдахыг хүссэн. Би үнэхээр тэнэг байжээ. Энийг хараад би айсан. Би үнэнийг эрж хайхаа болиод, хүмүүсийг сохроор шүтэж, зүрхнийхээ гүнд хэн нэгнийг Бурханаас дээгүүр тавина гэж бодож байсангүй. Би хэдийнэ өөрийгөө Бурханаас хөндийрүүлж, Бурханаас урваж, Бурханы эсрэг замаар явж байж. Ингэж бодоход буруутай санагдаж, харамсаж, Бурханд гэмшихийг хүслээ.

Хожим нь би тэр хоёр удирдагчийн халагдсан шалтгааныг олж мэдсэн юм. Нэг нь нэр хүнд, байр суурийн араас хөөцөлдөж, байнга өөрийгөө гайхуулж, ажлаа бишрүүлэхийг хүсдэг байсан. Ажил нь үр дүнгүй болоход тэр эгч сэтгэлээр унаж, хойрго болсон. Ах эгч нар олон удаа тэр эгчтэй нөхөрлөж, туслахыг оролдсон ч өөрчлөгдөөгүй. Эцэст нь ямар ч бодит ажил хийж чадаагүй тул ажлаасаа гарсан. Нөгөө нь гэр бүлийнхэн нь түүнийг хаасан тул Бурханд итгэх хэцүү байна гэж гомдоллоод үүргээ орхиж, гэр бүлийнхэнтэйгээ амьдрахаар гэртээ харьсан. Би энийг сонсоод мэл гайхсан. Ерөнхийдөө тэд цуглаан дээр нөхөрлөлийнхөө үеэр том ярьж, бусдын асуудлыг шийдэхдээ сүрхий хэр нь өөрсдөө ижил асуудлуудтай тулгарах үед яаж сэтгэл нь хоёрдож чадаж байна аа? Яагаад үнэнийг хэрэгжүүлж чадсангүй вэ? Урьд нь би тэднийг үнэнийг хэрэгжүүлдэг, үнэний бодит байдалтай гэж боддог байсан ч эцсийн эцэст тэдэнд ямар ч үнэний бодит байдал байхгүйг олж харлаа. Ямар нэгэн зүйл ашиг сонирхлыг нь хөндөх үед тэд гомдоллож, үүргээ орхижээ. Тэд үнэнийг огт эрэлхийлдэггүй байж. Зүрх сэтгэлд минь байсан тэдний талаарх эрхэм дээд төсөөлөл агшны дотор нуран унасан.

Дараах нь би энэ асуудлын талаарх Бурханы зарим үгийг уншсан. Төгс Хүчит Бурхан ингэж хэлсэн байдаг: “Бурханы үгийг бариад, ичиж зоволгүй тайлбарлаж чаддаг байх нь бодит байдалтай гэсэн үг биш; аливаа юм чиний төсөөлсөн шиг энгийн байдаггүй. Бодит байдалтай эсэх чинь чиний хэлдэг зүйлд биш, харин амьдран харуулдаг зүйлд үндэслэдэг. Бурханы үг чиний амь, төрөлх илэрхийлэл болсон цагт л чамайг бодит байдалтай болсон гэж хэлж болох ба тэр үед л чамайг жинхэнэ ойлголт, бодит биеийн хэмжээтэй болсонд тооцож болно. Чи шинжилгээг удаан хугацааны туршид тэсвэрлэж чаддаг, мөн Бурханы шаарддаг төрхийг амьдран харуулж чаддаг байх ёстой. Үүнийг зүгээр нэг хэлбэрдэж болохгүй, харин чамаас аяндаа урсан гарч байх ёстой. Тэгсэн цагт л чи үнэхээр бодит байдалтай болж, тэр цагт л амийг олж авсан байх болно… Салхи, давлагаа хэчнээн ширүүн байсан ч чи толгойдоо өчүүхэн төдий ч эргэлзээ үүсгэхгүйгээр зогссоор байж чадвал, өөр хэн ч үлдээгүй байхад хүртэл бат зогсож, үгүйсгэлээс ангид байж чадвал чамайг жинхэнэ ойлголттой, үнэхээр бодит байдалтай гэж тооцно” (Үг. I Боть: Бурханы илрэлт ба ажил. Үнэнийг хэрэгжүүлэх нь л бодит байдалтай болж байгаа хэрэг). “Хаанчлалын сайн цэргүүд зөвхөн бодит байдлын тухай л ярих буюу сайрхдаг бүлэг хүн болоход бэлтгэгддэггүй, харин цаг ямагт Бурханы үгийг амьдран харуулж, ямар ч саад бартаа тулгарсан гуйвшгүй байж, ямагт Бурханы үгийн дагуу амьдарч, дэлхий рүү буцахгүй байхаар бэлтгэгддэг. Энэ нь Бурханы ярьдаг бодит байдал бөгөөд хүнд тавьдаг Бурханы шаардлага мөн. Тиймээс Бурханы ярьсан бодит байдлыг дэндүү энгийн гэж бүү бод. Ариун Сүнснээс ирсэн гэгээрэл төдийхөн нь бодит байдалтай болохтой адилгүй: Энэ бол хүмүүсийн биеийн хэмжээ бус—энэ бол Бурханы нигүүлсэл бөгөөд хүн үүнд ямар ч хувь нэмэр оруулдаггүй. Хүн бүр Петрийн зовлонг туулах ёстой, тэр ч бүү хэл Петрийн алдрыг олж авах ёстой бөгөөд үүнийгээ Бурханы ажлыг олж авсныхаа дараа амьдран харуулдаг. Үүнийг л бодит байдал гэж нэрлэж болно” (Үг. I Боть: Бурханы илрэлт ба ажил. Үнэнийг хэрэгжүүлэх нь л бодит байдалтай болж байгаа хэрэг). “Чиний ярьдаг мэдлэг үнэнтэй нийцэж байгаа эсэх нь чамд бодит туршлага байгаа эсэхээс ихээхэн хамаардаг. Чиний туршлагад үнэн байгаа цагт мэдлэг чинь бодитой, үнэ цэнтэй байх болно. Туршлагаараа дамжуулан чи бас ялган таних чадвар, ойлголттой болж, мэдлэгээ гүнзгийрүүлж, биеэ хэрхэн авч явах тухай мэргэн ухаан, ерөнхий мэдлэгээ арвижуулж чадна. Үнэнийг эзэмшдэггүй хүмүүсийн илэрхийлсэн мэдлэг хэчнээн сүрлэг байлаа ч гэсэн, хоосон сургаал юм. Энэ төрлийн хүмүүс махан биеийн аливаа асуудалд маш ухаалаг байж болох боловч сүнслэг асуудлын тухайд ялган салгаж чаддаггүй. Учир нь ийм хүмүүст сүнслэг асуудалтай холбоотой туршлага огт байдаггүй билээ. Тэд бол сүнслэг асуудалд гэгээрээгүй, сүнслэг хэрэг явдлыг ойлгодоггүй хүмүүс юм. Чи ямар ч төрлийн мэдлэгийг илэрхийлдэг бай, энэ нь чиний оршихуй мөн л бол чиний хувийн туршлага, чиний бодит мэдлэг мөн. Зөвхөн хоосон сургаалын талаар ярьдаг хүмүүс буюу үнэнийг ч, бодит байдлыг ч эзэмшдэггүй хүмүүсийн ярьдаг зүйлийг ч бас тэдний оршихуй гэж хэлж болно, учир нь тэдний сургаал гүн эргэцүүллээс урган гарсан, оюун санааных нь гүн бодлогошролын үр дүн юм—гэхдээ энэ нь ердөө л хоосон сургаал, төсөөллөөс цаашгүй!” (Үг. I Боть: Бурханы илрэлт ба ажил. Бурханы ажил ба хүний ажил).

Бурханы үгийг уншаад би хоосон сургаал, бодит байдал хоёрын ялгааг ойлгоогүй байсан учраас тэр хоёр удирдагчийг дэндүү их биширч байснаа ухаарсан. Цуглаан дээр яруу тод нөхөрлөж, бусад хүний завхралыг илчилж, задлан шинжилж байгааг хараад би тэднийг үнэний бодит байдалтай гэж бодсон. Гэтэл энэ хэсгүүдээс би Бурханы үгийг ойлгож, асуудлыг задлан шинжилж байгаагаа нөхөрлөх нь үнэний бодит байдлыг эзэмшсэн биш болохыг мэдэж авсан. Бодит байдалтай байна гэдэг нь Бурханы үгийг уншиж, хүлээн авч, хэрэгжүүлж, ямар ч шалгалттай нүүр тулсан Бурханд захирагдаж чаддаг байж, үнэнийг хэрэгжүүлснээр гэрчлэл хийх юм. Жинхэнэ бодит байдалтай хүмүүс өөрийн завхарсан уг чанарыг үнэхээр ойлгодог, Бурханы үгийн талаар өөрийн гэсэн туршлагатай байдаг. Тэд бодит туршлагаа ашиглан, ах эгч нарыг Бурханы үгийн бодит байдалд ороход нь чиглүүлж, тусалж чаддаг. Үнэний бодит байдалтай хүмүүс юмыг зарчмын дагуу хийж, үүргээ үнэнчээр гүйцэтгэдэг. Тэд ямар ч нөхцөл байдалтай тулгарсан чуулганы ажлыг сахин хамгаалж, өөрийн үүргийг гүйцэтгэж чаддаг. Тэр хоёр удирдагч ихэвчлэн үнэхээр яруу тод нөхөрлөж, бусдын асуудлыг шийдвэрлэж чаддаг юм шиг харагдсан ч бодит асуудалтай нүүр тулахаараа өөрийн ашиг сонирхлыг хамгаалан үүргээ орхисон. Тэд бодит биш хоосон сургаал л ярьж, бодит байдлын эхний цохилтод бутран унахыг би харсан. Энэ нь тэд үнэнийг эрэлхийлээгүй, тэдэнд үнэний бодит байдал огт байгаагүй гэдгийг баталсан. Мөн, бусдын асуудалд хандахдаа асуудлыг нь Бурханы хэлсэн үгтэй харьцуулан ойлгоход нь тусалдаг байсан ч өөрсдийн завхрал, дутагдлыг ярих юм уу, буруу сэдлээ задлан шинжлэх нь, үнэнийг эрж хайж, хэрэгжүүлсэн туршлагаа ярих нь маш ховор байсан. Өөрсдөө завхарсан биш юм шиг, өөрсдөд нь завхарсан зан чанар байхгүй мэт ихэвчлэн бусдаас өөрийгөө дээгүүр тавьж, зөвхөн бусдыг шинжилж, ялладаг байсан. Зарим ах эгч нар уйлтлаа шүүмжлүүлж, сөрөг, сул дорой байдалд амьдарч, тэдэнтэй уулзахаас айж, дарамтад орж байсан. Тэгээд эцэст нь би тэр хоёр удирдагч үнэнээр асуудлыг шийдвэрлэж өчүүхэн ч атугай чадаагүй, зөвхөн хоосон сургаал ашиглаж, ажлын туршлага, толгойдоо найдсаныг, амийн оролтын талаарх бидний асуудлыг огт шийдвэрлэж чаддаггүй байсныг тодорхой харсан. Урьд нь би ялган таних чадваргүй, тэднийг зүгээр л биширч, хүндэлж, тэр ч байтугай ажлын хэв маягийг нь дуурайсан. Би үнэхээр сохор байжээ!

Үүний дараа ажил дээр бэрхшээлтэй тулгарах үедээ би гагцхүү Бурханд найдаж, Түүнийг биширч үнэний зарчмыг эрэлхийлсэн. Хэсэг хугацаанд би зарим нэг ажлыг яаж хийхээ мэдэхгүй, зарим нэг асуудалд яаж хандахаа мэдэхгүй байсан. Тэгээд Бурханд маш их залбирч, найдаж, ах эгч нараа эрж хайж, нөхөрлөсөн. Зарим асуудлыг ийм маягаар шийдвэрлэсэн. Мөн үнэний зарим зарчмыг ойлгодог болж, ажилдаа тодорхой ахиц гаргасан. Аажмаар үүргээ гүйцэтгэхдээ улам итгэлтэй болж, амийн оролт минь сайжирч, би үнэхээр сэтгэл хангалуун байлаа. Тэр үед би үүргээ гүйцэтгэхдээ Бурханд найдах нь урагшлах цорын ганц зам гэдгийг дотроо мэдэрсэн. Хэрэв би үүргээ сайн гүйцэтгэж, үнэнийг олж авахыг хүсвэл Бурханы удирдамжаас яав ч холдож болохгүй.


63. Эцэст нь би Бурханы дуу хоолойг сонссон

Давид, Венесуэл

Би залуу байхдаа олон өөр ажил хийсэн. Венесуэлийн Сукре мужийн засгийн газарт цалин хянагч хийж, өдөр бүр цалингийн асуудал, олон хүний хүсэлтийг шийдвэрлэж, бас хууль тогтоох зөвлөлд хүний нөөцийн ажилтнаар ажиллаж, нэг хэсэг, насанд хүрэгчдийн оройн сургуульд компьютерын хичээл зааж байлаа. Миний бүх албан тушаалд нэг нийтлэг зүйл байсан, тэр нь олон хүнтэй шууд харилцах. Би өдөр бүр ажилдаа анхаарлаа төвлөрүүлж, нэлээд завгүй байдаг байсан ч амьдрал минь үргэлж тайван байсан. Цар тахал гэнэт дэгдэхэд би бусадтай харилцаж чадаагүй, миний орлого хоол хүнсний минь зардлын талыг ч төлж дийлээгүй. Миний амьдрал хямарч, хоол авахын тулд дараалалд зогсох хэрэгтэй болж, шатахуун авахаар 3 өдөр дараалалд зогссон. Тэр үед би тайтгарал олохоор Эзэний үгийг харсан юм. Манай хөрш ч бас итгэгч байсан, бид тааралдах болгондоо энэ бүх гамшгийг Библид зөгнөснийг, энэ бүх гай гамшгийн эх сурвалж нь хүн төрөлхтний ёрын муу, завхрал гэдгийг ярилцдаг байлаа. Бид эцсийн өдрүүдэд амьдарч байгаа, энэ цаг үед Эзэн Есүс биднийг шүүхээр эргэн ирнэ гэж Библид зөгнөсөн учраас бид Бурханы хамгаалалт, авралыг хүртэхийн тулд Бурханы талд буцаж очих ёстой байсан. Би өдөр бүр Бурханаас мэргэн ухаан өгч, залж чиглүүлээч гэж залбирч, Бурханыг мэдэхийг хүссэн, Бурханыг олох хэрэгтэй байсан, учир нь Бурханы үг л тайтгарал олж, нүгэл үйлдэхээ больж, Бурханд баяр хөөр авчирдаг хүн болох цор ганц зам байлаа. Тиймээс би Библиэ дэлгээд, намайг гэгээрүүлээч гэж Бурханаас гуйсан. Би Дуулал, Сургаалт үгсийн ном, бас Эзэн Есүсийн уулан дээрх номлолыг уншсан ч явах ёстой замаа олоогүй. Би үнэхээр төөрөлдөж, санхүүгийн асуудал минь улам хүндэрч, миний амьдрал хямарч, гэр бүлийнхнээ тэжээж чадаагүй. Охинд минь юм хэрэгтэй байхад би тусалж чадалгүй, үнэхээр гуниглаж, энэ бэрхшээл түр зуурынх гэж хэлэн охиноо тайтгаруулахаас өөр яаж ч чадаагүй хэр нь өөрөө ч тэр үгэндээ итгээгүй. Уй гуниг зүрх сэтгэлийг минь эзэмдэж, яахаа мэдэхгүй байсан. Би цагаачилж, энэ улсаас явж, өөр шийдэл хайхыг хүссэн ч цар тахлаас болоод хэрэгтэй бүх бичиг баримт, паспортоо авч чадаагүй. Миний хувьд юм бүхэн улам хэцүү болж байлаа. Яг тэр үед эхнэр минь цаашид хамт байхыг хүсэхгүй байна гэсэн. Тэгэхэд тамир тасарч ухаан алдах гэж байгаа мэт, амьдрал ямар ч утга учиргүй болсон юм шиг санагдсан. Би эмнэл зүйн хувьд хямралд орж, асар их өвдөж, үргэлж нулимсаа урсган, олон шөнийг унталгүй өнгөрөөж, Бурханд залбирах үедээ л бага зэрэг тайвширдаг байлаа.

Тэгтэл нэг өдөр би WhatsApp дээр мессеж авлаа. Нэг эгч намайг Христийн шашны нэг ангид орж Бурханы үгийг сонсохыг уриад, судлахыг хүсэж байна уу гэж асуусан. Намайг судалмаар байна гэхэд эгч намайг сургалтын бүлэгт нэмлээ. Төгс Хүчит Бурханы үгийг сонсох боломж олдох үед Бурхан миний залбиралд хариулсан мэт санагдсан. Би Төгс Хүчит Бурханы эрх мэдэлтэй айлдварт татагдаж, тэр үг надад байсан олон эргэлзээ, үзлийг шийдвэрлэж, Бурхан аль хэдийн эргэн ирээд, шинэ ажил хийж байгааг би олж мэдсэн. Энэ нь надад маш их нөлөөлсөн. Гайхаж, баярлаж, сониучирхах явцдаа би Бурханы 6,000 жилийн удирдлагын төлөвлөгөө, хүн төрөлхтнийг аврах ажлынх нь гурван үе шат, Бурхан эрин үе бүрд өөр өөр нэр авдаг, (Ехова, Есүс, Төгс Хүчит Бурхан), эрин үе бүрд хийсэн ажлынх нь утга учрыг мэдэж авсан. Төгс Хүчит Бурханы үгэнд татагдаад, би их баярласан. Би илүү их үнэнийг мэдэж авч, бусадтай хуваалцахыг хүссэн учраас сайн мэдээг хөршүүддээ баяртайяа номлож, Эзэн Есүс эргэн ирснийг тэдэнд хэлсэн. Бурханы эцсийн өдрүүдийн сайн мэдээг сонссон ямар ч итгэгч баярлан хөөрч, үнэнийг эрж хайж, сайн мэдээг баяртайгаар хүлээн авна гэж би бодсон ч яг эсрэгээрээ байсан. Тэднийг надаас “Энэний аль нь ч Библид байдаггүй, чи энийг хаанаас сонсоо вэ?” гэж асуухад би “Би онлайн сургалтын бүлгээс мэдэж авсан, дөнгөж судалж эхэлж байгаа болохоор миний мэдлэг хязгаарлагдмал байгаа, гэхдээ би Төгс Хүчит Бурханы үгэнд үнэхээр татагдсан” гэсэн. Тэд надад болгоомжтой бай, эцсийн өдрүүдэд олон хуурамч Христ гарч ирнэ гэсэн. Тэгээд над руу Библийн хоёр эшлэлийг явуулсан юм. “Хэрэв хэн нэгэн хүн та нарт ‘Хараач, Христ энд байна’ эсвэл ‘Хараач, Тэр тэнд байна’ гэвэл түүнд битгий итгэ. Учир нь хуурамч Христүүд, хуурамч эш үзүүлэгчид гарч ирж, боломжтой бол сонгогдсон хүмүүсийг ч төөрөлдүүлэхийн тулд тэмдэг, гайхамшиг үзүүлнэ. Харин болгоомжтой бай: харагтун, Би та нарт бүх зүйлийг урьдчилж хэлсэн” (Марк 13:21–23). Тэд намайг хуурамч шашин судалж байна гээд, 21-р зууны технологийн дэвшилтэт ертөнцөд Эзэн Есүс эргэн ирвэл дэлхий ертөнцийг бүхэлд нь доргиох агуу гайхамшиг үзүүлэх нь гарцаагүй, гэхдээ тийм юм хараахан болоогүй, бас Эзэн Есүс гарч ирж, өвчтэйг эдгээх, үхсэнийг амилуулах гэх зэргийг хийгээгүй, тиймээс Эзэн хараахан эргэж ирээгүй гэсэн үг гэж хэлсэн. Тэдний тэгж хэлэхийг сонсоод зүрх сэтгэл минь эргэлзээгээр дүүрч, би Эзэн Есүсээс урвахаас айгаад, мэхлэгдэж, хуурамч Христийг дагах вий гэж санаа зовсон. Тухайн үед би Эзэн Есүс үүл хөлөглөн эргэн ирж, агуу цагаан сэнтийд суугаад нүглийнх нь дагуу хүн бүрийг шүүнэ гэж итгэсэн хэвээр байсан ч сайн мэдээ түгээгчид Бурхан махбод болоод, бидний нүглийг шүүх үг айлдаж байгаа гэсэн юм. Энэ бүх зүйл миний дотор зөрчилдөөн үүсгэж, намайг бүр ч тавгүйтүүлсэн. Хэдий би оройн номлолоо тэсэн ядан хүлээж, үргэлжлүүлэн судалмаар санагдаж байсан ч хөршүүдийн хэлсэн зүйл сэтгэлд сэв суулгасан тул сэрэмжилсээр байлаа. Номлол эхлэхэд би тэр бүлгээс гаръя гэж шийдсэн.

Би тэр бүлгээс гарч байгаа шалтгааныхаа талаар WhatsApp дээр мессеж бичиж, хуурамч Христэд мэхлэгдэх талаар санаа зовж байгаагаа тайлбарлаад, хөршүүдийнхээ явуулсан Библийн эшлэлийг оруулсан. Яг тэр мессежийг илгээж, бүлгээс гарах гэж байтал гар утасны минь цэнэг дуусаад, унтарч байна гэсэн мэдэгдэл гэнэт ирлээ. Би цуглааны өмнө утсаа үргэлж цэнэглэдэг учраас цэнэг нь яагаад дуусчхав аа гэж гайхсан ч оюун ухаандаа шийдсэн хэвээр байсан. Би өөртөө, Христ эргэн ирсэн бол яаж агуу гайхамшиг байхгүй байх юм бэ гэж хэлээд, утсаа цэнэглэгчид дахин залгаж, бага зэрэг цэнэг авангуут нь мессежээ илгээхээр шийдсэн. 5% цэнэглэгдэхэд нь би утсаа асааж, бүлэгт явуулсан Библийн хэдэн эшлэлийг хараад, сониучирхан уншлаа. “Харагтун, Би үүдэнд зогсоод тогшиж байна: Хэрвээ хэн нэгэн Миний дуу хоолойг сонсоод хаалгаа нээвэл, Би түүн дотор орж, түүнтэй хамт, тэр Надтай хамт хооллох болно” (Илчлэл 3:20). “Миний хонин сүрэг Миний дуу хоолойг сонсдог, Би тэднийг мэддэг бөгөөд тэд Намайг дагадаг” (Иохан 10:27). Ах эгч нар нөхөрлөж, “Эзэн эргэж ирэхдээ хаалга тогшиж, Өөрийнхөө үгээр хоньдоо дуудна гэдгийг бид Бурханы үгээс харж болно. Эзэнийг угтаж авч чадах эсэх маань Эзэний дуу хоолойг сонсох эсэхээс ихээхэн хамаарна. Бид хаалгаа нээж, Эзэнийг угтан авч, хамт хооллохын тулд Эзэний дуу хоолойг сонсож чаддаг байх ёстой. Тиймээс Эзэн эргэж ирлээ гэж хэн нэгэн гэрчлэхийг сонсвол хаалгаа бүү хаа, эсвэл хууртахаас бүү ай, харин ухаалаг охин байж, Эзэний дуу хоолойг сонсоход анхаарах эсэх нь чухал” гэсэн. Тэгээд би нэг эгч Төгс Хүчит Бурханы үгийн нэг хэсгийг бүлэгт илгээснийг харсан. “Өнөө үед тэмдэг, гайхамшиг үзүүлж, чөтгөрүүдийг хөөн зайлуулж, өвчтэйг эдгээж, олон ид шид үзүүлж чадах хүн гарч ирээд, Есүс ирлээ хэмээн өөрийгөө зарлавал энэ нь Есүсийг дуурайсан муу ёрын сүнснүүдийн дүр эсгэлт байх болно. Үүнийг санаж яв! Бурхан нэг ажлаа давтдаггүй. Есүсийн ажлын үе шат аль хэдийн биелсэн ба ажлын тэрхүү үе шатыг Бурхан дахин хэзээ ч хийхгүй… Хүний үзлээр бол Бурхан үргэлж тэмдэг, гайхамшиг үзүүлэх ёстой, үргэлж өвчтэйг эдгээж, чөтгөрүүдийг хөөн зайлуулах ёстой, үргэлж яг л Есүс шиг байх ёстой. Гэвч энэ удаа Бурхан ердөө ч тийм байдаггүй. Хэрвээ эцсийн өдрүүдэд Бурхан тэмдэг, гайхамшиг үзүүлсээр, чөтгөрүүдийг хөөн зайлуулж, өвчтэйг эдгээсээр—яг Есүс шиг үйлдсэн бол нэг ажлаа давтаж байгаа хэрэг болж, Есүсийн ажил ямар ч ач холбогдол, үнэ цэнгүй байх байсан юм. Тиймээс Бурхан эрин үе бүрд ажлын нэг үе шатыг хэрэгжүүлдэг. Түүний ажлын үе шат бүрийг гүйцэлдмэгц муу ёрын сүнснүүд удалгүй дуурайдаг ба Сатан Бурханыг өсгий даран дагаж эхэлсний дараа Бурхан өөр арга барилд шилждэг. Бурхан ажлынхаа нэг үе шатыг биелүүлмэгц муу ёрын сүнснүүд үүнийг нь дуурайдаг. Та нар энэ талаар тодорхой ойлгох ёстой” (Үг. I Боть: Бурханы илрэлт ба ажил. Бурханы өнөөдрийн ажлыг мэдэх нь). Төгс Хүчит Бурханы үг, бусад ах, эгчийн нөхөрлөлийг уншаад би балмагдсан. Тэнд миний хүсэж байсан бүх хариулт байлаа. Би өөртөө энэ яг үнэн, Бурхан үргэлж шинэ, хэзээ ч хуучин байдаггүй, үргэлж шинэ ажил хийдэг, хуучин ажлаа давтахгүй гэж хэлсэн. Эзэн Есүс Хуулийн эрин үеийн ажлыг давтаагүй, тэгвэл Бурхан эргэж ирэхдээ яалаа гэж Нигүүлслийн эрин үеийнхтэй адилхан ажил хийх юм бэ? Төгс Хүчит Бурхан одоо ирээд, шинэ эрин үеийг эхлүүлж, Хаанчлалын эрин үеийн шинэ ажлыг хийж байгаа. Энэ ажлыг урьд өмнө хэзээ ч хийж байгаагүй. Төгс Хүчит Бурхан бүр бидэнд анхааруулсан, “Өнөө үед тэмдэг, гайхамшиг үзүүлж, чөтгөрүүдийг хөөн зайлуулж, өвчтэйг эдгээж, олон ид шид үзүүлж чадах хүн гарч ирээд, Есүс ирлээ хэмээн өөрийгөө зарлавал энэ нь Есүсийг дуурайсан муу ёрын сүнснүүдийн дүр эсгэлт байх болно.” Муу ёрын сүнснүүд л Бурханы урьдын ажлыг дуурайж, хүмүүсийг төөрөлдүүлэхийн тулд, Бурхан гайхамшиг үзүүлж байгаа мэт дүр эсгэдэг. Энэ намайг үнэхээр гэгээрүүлсэн. Би хуурамч Христүүдийг яаж ялган танихыг мэдэж авч, Хаанчлалын эрин үед Бурхан тэмдэг, гайхамшиг үзүүлдэггүйн жинхэнэ шалтгааныг мэдэж авсан. Эцсийн өдрүүдэд Бурхан үнэнийг илэрхийлснээр хүн төрөлхтнийг шүүж, цэвэрлэж, аврах ажил хийж, хүнийг хаанчлал руугаа хөтөлдөг. Энийг ойлгомогцоо би цуглаанд үргэлжлүүлэн оролцсон.

Сүүлд нь би Төгс Хүчит Бурханы үгийн өөр нэг хэсгийг уншсан юм. “Есүст итгэдэг хэн ч бай бусдыг харааж, яллах эрхгүй. Та нар бүгд эрүүл ухаантай, үнэнийг хүлээн авдаг хүмүүс байх хэрэгтэй. Магадгүй үнэний замыг сонсож, амийн үгийг уншаад, энэ 10,000 үгээс ганц нь л чиний бодол санаа болон Библитэй нийцэж байна гэж бодвол энэ 10,000 үгээс ганцыг нь чи цааш эрж хайх хэрэгтэй. Өөртөө хэт итгэлтэй байж, өөрийгөө хэт өндөрт өргөмжлөлгүйгээр даруу байхыг Би чамд бас зөвлөе. Бурханыг өчүүхэн төдий хүндэтгэх зүрх сэтгэлтэй бол чи илүү их гэрлийг олж авна. Чи эдгээр үгийг анхааралтай шинжилж, ахин дахин тунгаавал эдгээр нь үнэн мөн эсэх, амь мөн эсэхийг ойлгох болно. Магадгүй зарим хүн цөөн хэдэн өгүүлбэр уншчихаад л эдгээр үгийг сохроор яллаж, ‘Энэ чинь Ариун Сүнсний бага зэрэг гэгээрлээс цаашгүй юм байна’ эсвэл ‘Энэ бол хүмүүсийг төөрөлдүүлэх гэж ирсэн хуурамч Христ байна’ гэж хэлнэ. Ингэж хэлдэг хүмүүс мэдлэггүй байдалдаа сохорсон байдаг. Чи Бурханы ажил, мэргэн ухааны талаар хэтэрхий өчүүхэн ойлголттой тул чамд Би дахиад эхнээс нь эхэл гэж зөвлөж байна! Та нар эцсийн өдрүүдэд хуурамч Христүүд илэрдэг гээд Бурханы хэлсэн үгийг сохроор яллах ёсгүй, залилуулахаас айсандаа Ариун Сүнсийг доромжилдог нэгэн байх ёсгүй. Тэгвэл асар том эмгэнэл болох бус уу? Ихээхэн судалж шинжилснийхээ дараа ч чи эдгээр үг нь үнэн биш, зам биш, Бурханы илэрхийлэл биш гэдэгт итгэсээр байвал эцэстээ шийтгүүлж, ямар ч ерөөлгүй хоцорно. Хэрэв чи ийм тодорхой, илэн далангүй хэлсэн үнэнийг хүлээн авч чадахгүй бол Бурханаар авруулахад тохирохгүй бус уу? Чи Бурханы сэнтийн өмнө эргэн очихуйц ерөөгдсөн хүн биш гэж үү? Бодоод үз! Бодлогогүй, хуумгай бүү бай, Бурханд итгэх итгэлд тоглоом мэт бүү ханд. Хүрэх газрынхаа төлөө, хэтийн ирээдүйнхээ төлөө, амийнхаа төлөө бод, мөн өөрөөрөө бүү тогло. Чи эдгээр үгийг хүлээн авч чадах уу?” (Үг. I Боть: Бурханы илрэлт ба ажил. Есүсийн сүнслэг биеийг харах үед чинь Бурхан тэнгэр, газрыг шинээр бүтээсэн байх болно). Бурханы үгээс миний ойлгосноор, Бурхан эцсийн өдрүүдэд эргэн тухайд бид яг л ухаалаг охид шиг байж, Христийн илрэлтийг яаран үгүйсгэхгүй байх ёстой. Эцсийн өдрүүдэд хуурамч Христүүд гарч ирнэ гэдэг нь Бурханы шинэ ажил, Бурханы хэлдэг үгийг сохроор голж, яллаж болно гэсэн үг биш. Бид Бурханы дуу хоолойг сонсож сурч, даруухнаар эрж хайсан хандлагаар Бурханы ажлыг судлах хэрэгтэй. Тэр нь Бурханы дуу хоолойг сонсож, Эзэнийг угтан авах цорын ганц зам. Тэгэхгүй бол бид Бурханы авралыг алдана. Яг л Төгс Хүчит Бурханы хэлснээр: “Бодлогогүй, хуумгай бүү бай, Бурханд итгэх итгэлд тоглоом мэт бүү ханд. Хүрэх газрынхаа төлөө, хэтийн ирээдүйнхээ төлөө, амийнхаа төлөө бод, мөн өөрөөрөө бүү тогло. Чи эдгээр үгийг хүлээн авч чадах уу?” Хөршүүдийн маань хуваалцсан ташаа үзэл бодол Төгс Хүчит Бурханы ажлыг судлахад минь саад болох үед би тэрийг хөнгөн хуумгай хүлээн авчээ гэдгийг Төгс Хүчит Бурханы үг надад харуулсан. Би Төгс Хүчит Бурханы Чуулганыг илүү гүнзгий ойлгохоор оролдоогүй, асуултад минь хариулаач гэж Төгс Хүчит Бурханы Чуулганы хүмүүсээс асуугаагүй. Би сэтгэл хөөрлөөрөө тэр бүлгээс гарч, үнэн замыг судлахаа болихоор шийдээд, сэтгэл хөөрлөөсөө болоод эцсийн өдрүүд дэх Бурханы авралыг алдах шахсан шүү. Тэгээд би будилж, эргэлзэх үедээ сэтгэл хөөрөлд автах юм уу хөнгөн хуумгай шийдвэр гаргаж болохгүй, харин болгоомжтой байж, цаг ямагт Бурханд залбирч, үнэнийг эрж хайх ёстойгоо мэдсэн. Би Бурханы үгэнд хүндэтгэлтэй хандаж, даруухнаар эрж хайх ёстой байсан, тэгвэл би Бурханы удирдамжаас дуу хоолойг нь таньж, Эзэний эргэн ирэлтийг угтаж чадна. Өдөр бүр Төгс Хүчит Бурханы үгийг идэж, уугаад би Библийг илүү гүнзгий ойлгодог болсон тул энэ нь эцсийн өдрүүд дэх Бурханы илрэлт, ажил мөн гэдэгт итгэлтэй болж, Төгс Хүчит Бурханыг тээнэгэлзэлгүй хүлээн авсан.

Нэг өдөр би Төгс Хүчит Бурханы үгээс өөр хоёр хэсгийг уншсан юм. “Ийм зүйлийг судалж шинжлэх нь хэцүү биш боловч бид дор бүрнээ энэ нэг үнэнийг мэдэх шаардлагатай байдаг: Бие махбодтой болсон Бурхан Тэрбээр Бурханы мөн чанарыг эзэмшинэ, бие махбодтой болсон Бурхан Тэрбээр Бурханы илэрхийллийг эзэмшинэ. Бурхан махбод болдог тул хийхээр зорьж буй ажлаа авчирна, мөн Бурхан махбод болдог тул Өөрийн юу болохыг илэрхийлж, хүнд үнэнийг авчирч, амь хайрлаж, замыг заан харуулж чадна. Бурханы мөн чанаргүй махбод нь бие махбодтой болсон Бурхан лавтайяа биш; үүнд эргэлзэх зүйл үгүй. Хэрвээ хүн, Бурханы махбод болсон бие мөн эсэхийг судалж шинжлэхээр зорьж байгаа бол Түүний илэрхийлдэг зан чанар, хэлдэг үгээс үүнийг нотлох ёстой. Өөрөөр хэлбэл, Бурханы махбод болсон бие мөн эсэх, үнэн зам мөн эсэхийг нотлохын тулд хүн Түүний мөн чанарт үндэслэн ялган таних ёстой. Иймээс Бурханы махбод болсон бие мөн эсэхийг тодорхойлох гол түлхүүр нь гадаад дүр төрхөөс илүүтэйгээр Түүний мөн чанарт (Түүний ажил, Түүний айлдвар, Түүний зан чанар болон өөр олон талд) оршдог. Хэрвээ хүн Түүний гадаад дүр төрхийг л шинжлээд, үүний үр дүнд мөн чанарыг нь орхигдуулбал хүн харанхуй бүдүүлэг, мунхаг гэдгийг энэ нь харуулдаг” (Үг. I Боть: Бурханы илрэлт ба ажил. Өмнөх үг). “Махбод болсон Бурханыг Христ гэдэг, иймээс хүмүүст үнэнийг өгч чаддаг Христийг Бурхан гэдэг. Энэ тухайд ямар ч хэтрүүлсэн зүйл байхгүй, учир нь Түүнд Бурханы мөн чанар болон хүний хүрэх боломжгүй Бурханы зан чанар, Бурханы ажлын мэргэн ухаан байдаг. Өөрсдийгөө Христ гэдэг атлаа Бурханы ажлыг хийж чаддаггүй хүмүүс хуурамч юм. Христ бол газар дэлхий дээрх Бурханы илрэл төдий биш, харин хүмүүсийн дунд ажлаа хэрэгжүүлж, гүйцэлдүүлэхдээ Бурханы авсан онцгой махбод билээ. Энэ махбод нь газар дээрх Бурханы ажлыг зүй ёсоор гүйцэтгэж, Бурханы зан чанарыг илэрхийлж, Бурханы сайн төлөөлөл байж, хүнийг амиар хангаж чаддаг учир хүссэн хүн бүр үүнийг орлочхож чадахгүй. Христийг дуурайдаг хүмүүс эрт орой хэзээ нэгэн цагт бүгд унах болно, учир нь тэд өөрсдийгөө Христ гэцгээдэг ч, Христийн ямар ч мөн чанарыг эзэмшдэггүй. Иймд Би, Христийн жинхэнэ байдлыг хүн тодорхойлох боломжгүй, харин Бурхан Өөрөө үүнийг хариулж, шийддэг гэж хэлдэг. Ийм байдлаар, үнэхээр амийн замыг эрж хайхыг хүсвэл чи Бурхан газар дэлхийд ирснээр хүнд амийн замыг хайрлах ажил хийдэг гэдгийг эхлээд хүлээн зөвшөөрөх ёстой, мөн эцсийн өдрүүдэд Тэрээр хүнд амийн замыг хайрлахаар газар дэлхий дээр ирдэг гэдгийг хүлээн зөвшөөрөх ёстой. Энэ нь өнгөрсөн үе биш; харин өнөөдөр тохиолдож байгаа юм” (Үг. I Боть: Бурханы илрэлт ба ажил. Эцсийн өдрүүдийн Христ л хүнд мөнх амийн замыг өгч чадна). Бурханы үгээс миний олж мэдсэнээр бид жинхэнэ Христийг хуурамчаас нь ялгахдаа гадаад төрхөөр нь шүүж болохгүй, харин бид мөн чанарыг нь харах ёстой, өөрөөр хэлбэл, Бурханы ажлыг хийж, Бурханы үг, зан чанарыг илэрхийлж чадаж байна уу гэдгийг харснаар шийдэх ёстой. Бурхан махбод болж, үнэнийг илэрхийлж, ажлаа хийж байгаа. Бурханы илчилдэг бүхэн бол Бурханд юу байгаа, Бурхан юу болох юм, энэ нь тэр чигтээ Бурханы зан чанар тул Бурханы хийдэг ажил хүмүүсийг аварч чадна. Энэ нь хэнд ч байдаггүй, хэний ч хүрч чадахгүй зүйл. Тиймээс хүн Христ мөн эсэхийг тодорхойлох хамгийн зөв арга зам бол Бурханы ажлыг хийж, Бурханы үг, зан чанарыг илэрхийлж чаддаг эсэхийг нь харах. Төгс Хүчит Бурханы ажлыг судалж, үгийг нь уншиж байх хугацаандаа би Төгс Хүчит Бурханы үгэнд хүнийг гэх хайр нь илчлэгдсэнийг харснаас гадна Бурханы зөвт байдал, уур хилэн, сүр жавхланг бас харсан. Түүний үг яг л хурц илд мэт, бидний зүрх сэтгэл доторх завхралыг ярж, Бурханыг эсэргүүцдэг сатанлаг зан чанарыг маань илчилдэг. Бид Бурханы үгээс өөрсдийн дотоод завхрал, Бурханд итгэхдээ явах ёстой замаа шууд олж харж чадна. Бурханы үгийг хэрэгжүүлснээр бид завхарсан зан чанараа аажмаар шийдвэрлэж, хэвийн хүн чанарыг амьдран харуулж чадна. Төгс Хүчит Бурханы үг үнэний маш олон нууцыг илчилж, хүн төрөлхтнийг аврах 6,000 жилийн удирдлагын төлөвлөгөөг нь мэдэж авах боломж олгодог. Эдгээр зүйлийг Библиэс, эсвэл өөр ямар ч шашнаас олох боломжгүй. Энэ нь эцсийн өдрүүдэд Бурханы хүн төрөлхтөнд илчилж буй үнэний бүх нууц, хүмүүсийн урьд нь сонсож, харж байгаагүй бүх зүйл. Бурханаас өөр нэг ч хүн, ямар ч агуу хүн үнэнийг илэрхийлж, хүн төрөлхтнийг аварч чадахгүй. Бие махбодтой болсон Бурхан л үнэнийг илэрхийлж, хүнийг шүүж, цэвэрлэх ажил хийж, зам, үнэн, амийг бидэнд авчирч чадна. Төгс Хүчит Бурханы үгээс би Тэр бол эцсийн өдрүүдийн Христ, тэнгэр, газар, бүх зүйлийг бүтээсэн Бурхан, газар дээрх хүний амьдралыг залж чиглүүлэх хууль гаргасан Бурхан, бүх хүн төрөлхтнийг золин аврахаар цовдлогдсон Бурхан, үүнээс гадна, биднийг нүглээс аврахаар эцсийн өдрүүдэд эргэн ирсэн Бурхан гэдгийг баталгаажуулсан. Бурхан бол Эхлэл, Төгсгөл, Төгс Хүчит Бурхан бол эргэн ирсэн Эзэн Есүс гэдэг нь эргэлзээгүй. Тэр хуурамч Христүүд бол эрт орой хэзээ нэгэн цагт унах нэр зээлдэгчид, учир нь тэд үнэнийг илэрхийлж чадахгүй, Бурханы шинэ ажлыг хийх чадваргүй, завхралаас ангижирч, аврагдахад нь хүмүүсийг залж чиглүүлж чадахгүй. Тэд хүмүүсийг мэхэлж, завхруулахын тулд Бурханы урьдын ажлыг дуурайж л чадна. Одоо эцсийн өдрүүдийн Христ, Төгс Хүчит Бурхан үнэнийг илэрхийлж, Бурханы гэрээс эхлэн шүүлтийн ажлыг хийж, хүмүүсийг завхралыг цэвэрлэж, өөрчилж, хүн төрөлхтнийг нүглээс аварч байгаа. Төгс Хүчит Бурханы ажил, үг жинхэнэ Бурхан гэдгийг нь бүрэн нотолдог. Энэ нь эргэлзээгүй.

Өмнө нь би үзэлтэйгээ зууралддаг байжээ. Бурхан эцсийн өдрүүдэд тэнгэр дэх агуу цагаан сэнтийгээсээ хүний нүглийг шүүнэ гэж би боддог байсан ч цуглаанд оролцож, Бурханы үгийг уншаад миний энэ үзэл шийдвэрлэгдсэн. Яагаад гэвэл, би Бурхан эцсийн өдрүүдэд шүүлтээрээ дамжуулан хүмүүсийг яаж ариусгадгийг мэдэж авсан. Тэгээд Эзэн Есүсийн хэлсэн үгийг харсан юм: “Та нарт хэлэх зүйл Надад олон байгаа боловч та нар одоо тэдгээрийг дааж чадахгүй. Гэхдээ үнэний Сүнс болох Тэр ирэх үедээ та нарыг бүх үнэн рүү удирдана: учир нь Тэр Өөрийн санаагаар ярихгүй; харин сонссон зүйлээ Тэр ярих болно: мөн Тэр ирэх зүйлсийг та нарт харуулна” (Иохан 16:12–13). “Үнэнээр тэднийг ариусгаач: Таны үг үнэн билээ” (Иохан 17:17). “Хэрвээ Миний үгийг сонсоод баримталдаггүй хүн байвал Би түүнийг шүүхгүй: учир нь Би дэлхий ертөнцийг шүүхийн тулд биш харин аврахын тулд ирсэн билээ. Намайг голж, Миний үгийг хүлээж авдаггүй хүнийг шүүх шүүгч байдаг: Миний хэлсэн үгс түүнийг эцсийн өдөр шүүх болно” (Иохан 12:47–48). Нэг өдөр би Төгс Хүчит Бурханы үгээс энийг уншсан. “Хүнийг золин аврахаас өмнө Сатаны олон хор аль хэдийн түүний дотор суучихсан бөгөөд Сатанаар олон мянган жил завхруулагдсаны дараа хүний дотор Бурханыг эсэргүүцэх уг чанар тогтсон байдаг. Тиймээс хүнийг золин аврах нь хүнийг өндөр үнээр буцаан авсан золин авралаас цаашгүй байсан боловч хүний доторх хорт уг чанарыг таягдан хаяагүй юм. Ингэж их бузартсан хүн Бурханд үйлчлэхүйц болохоосоо өмнө өөрчлөгдөх ёстой. Шүүлт, гэсгээлтийн энэ ажлаар дамжуулан өөрийнхөө доторх бохир, завхарсан мөн чанарын талаар хүн бүрэн мэдэж авах бөгөөд бүрэн өөрчлөгдөж, цэвэр болж чадна. Ийм маягаар л хүн Бурханы сэнтийн өмнө буцан очих үнэ цэнтэй болж чадна. Өнөөдөр хийгдэж байгаа бүх ажил нь хүнийг цэвэрлэж, өөрчлөхийн төлөө байдаг; үгийн шүүлт, гэсгээлт, мөн цэвэршүүлэлтээр дамжуулан хүн завхралаа хаяж, ариусгагдаж чадна. Ажлын энэ үе шатыг авралын ажил гэж үзэхээс илүүгээр ариусгалтын ажил гэж нэрлэх нь илүү тохиромжтой” (Үг. I Боть: Бурханы илрэлт ба ажил. Бие махбодтой болохын нууц 4). “Эцсийн өдрүүдэд Христ хүнийг сургах, хүний мөн чанарыг ил болгох, хүний үг болон үйлдэлд нь дүн шинжилгээ хийхийн тулд төрөл бүрийн үнэнийг хэрэглэдэг. Хүний үүрэг, хүн яаж Бурханд дуулгавартай байх ёстой, хүн яаж Бурханд үнэнч байх ёстой, хүн яаж хэвийн хүн чанарыг амьдран харуулах учиртай болон Бурханы мэргэн ухаан, зан чанар гэх зэрэг төрөл бүрийн үнэн эдгээр үгэнд агуулагддаг. Эдгээр үг нь бүгд хүний мөн чанар болон ялзарсан зан чанар луу чиглэдэг. Ялангуяа, хүн Бурханыг хэрхэн голдгийг илчилсэн үгсийг, хүн Сатаны биелэл, Бурханы эсрэг дайсны хүч болдогтой холбогдуулан хэлсэн байдаг. Шүүлтийн ажлаа хийхдээ Бурхан хүний уг чанарыг ердөө хэдхэн үгээр тодорхой болгодог юм биш; Тэрээр удаан хугацааны туршид илчилж, харьцаж, засдаг. Илчлэл, харьцалт болон засалтын эдгээр аргыг энгийн үгээр бус, харин хүнд огт байдаггүй үнэнээр л орлуулж болно. Зөвхөн ийм төрлийн арга барилыг л шүүлт гэж нэрлэж болно; ийм төрлийн шүүлтээр л дамжуулан хүн номхорч, Бурханд бүрэн үнэмшээд зогсохгүй, Бурханы тухай жинхэнэ мэдлэгийг олж авдаг. Шүүлтийн ажлын авчирдаг зүйл гэвэл Бурханы жинхэнэ дүр төрх болон өөрийнх нь тэрслүү байдлын үнэний талаарх хүний ойлголт юм. Шүүлтийн ажил нь хүнд Бурханы хүслийн тухай, Бурханы ажлын зорилгын тухай, хүний ойлгошгүй нууцуудын тухай ихээхэн ойлголт олж авах боломж олгодог. Түүнчлэн, өөрийн ялзарсан мөн чанар болон ялзралынхаа үндсийг таньж мэдэх, хүний муу муухайг нээн илрүүлэх боломжийг олгодог. Энэ бүх үр дүнг шүүлтийн ажил авчирдаг, учир нь энэ ажлын мөн чанар нь үнэндээ Бурханы үнэн, зам, амийг Түүнд итгэдэг бүх хүнд нээх ажил юм. Энэ ажил нь Бурханы хийдэг шүүлтийн ажил билээ” (Үг. I Боть: Бурханы илрэлт ба ажил. Христ шүүлтийн ажлыг үнэнээр хийдэг). Бурхан бие махбодтой болж, хүн төрөлхтнийг өөрчилж, аврахын тулд үнэнийг илэрхийлснээр эцсийн өдрүүдийн шүүлтийн ажлыг хийж байгааг би мэдэж авсан. Төгс Хүчит Бурхан аль хэдийн үг хэлж, биеэ тоосон, зальжин, ёрын муу зан зэрэг хүний сатанлаг уг чанарыг илчилсэн. Бас хүний аминч зан, шуналыг илчилж, Өөрийнхөө үгийн шүүлтээр дамжуулан хүмүүст завхралынхаа үнэнийг харж, өөрсдийгөө үзэн ядаж, Бурханд гэмшиж, Бурханыг хүндэлж, дуулгавартай дагах боломж олгосон. Хүний сатанлаг уг чанарыг шийдвэрлэх цорын ганц зам бол эцсийн өдрүүд дэх Төгс Хүчит Бурханы шүүлтийн ажил. Хэн ч тийм юм хийж чадахгүй. Тэр үед би хэрвээ Бурхан тэнгэр дэх агуу цагаан сэнтийгээс хүн бүрийг шүүсэн бол Сатаны завхруулсан бүх хүн төрөлхтний дундаас хэн ч аврагдах боломжгүй байсныг ухаарсан. Яагаад гэвэл, бүх хүн төрөлхтөн Сатаны завхралд автсан. Хэдийгээр Эзэн Есүсийн цовдлолын авралаар золин аврагдаж, нүгэл маань уучлагдсан ч бид нүгэлтнүүд хэвээр. Бид нүгэл үйлдэж, нүглээ улайх тойргоор ахин дахин явдаг. Бид шүүлт туулахгүй бол завхралаа цэвэрлүүлж чадахгүй, эцэст нь Бурханаар яллагдаж, таягдан хаягдана. Бурханы үгээр шууд шүүгдэж, илчлэгдсэнээр л бид өөрсдийгөө үнэхээр мэдэж авч, завхралаа ариусгуулж чадна. Төгс Хүчит Бурханы хэлснээр: “Өнөөдөр хийгдэж байгаа бүх ажил нь хүнийг цэвэрлэж, өөрчлөхийн төлөө байдаг; үгийн шүүлт, гэсгээлт, мөн цэвэршүүлэлтээр дамжуулан хүн завхралаа хаяж, ариусгагдаж чадна.”

Нэг удаа цуглаан дээр Төгс Хүчит Бурханы үгийн нэг хэсгийг уншсан минь миний сэтгэлийг үнэхээр хөдөлгөсөн. “Үнэнийг ойлгодоггүй хүмүүс үргэлж бусдыг дагадаг: Хүмүүс үүнийг Ариун Сүнсний ажил гэж хэлэх юм бол чи ч гэсэн Ариун Сүнсний ажил мөн байна гэж хэлнэ; хэрвээ хүмүүс үүнийг муу ёрын сүнсний ажил гэж хэлбэл чи ч гэсэн эргэлзэж эхлэн, эсвэл бас үүнийг муу ёрын сүнсний ажил байна гэж хэлнэ. Чи бусдын үгийг үргэлж тоть шиг давтдаг бөгөөд өөрөө юуг ч ялган салгах чадваргүй, бас өөрийнхөөрөө бодож сэтгэж чаддаггүй. Энэ бол баримтлах байр суурьгүй, ялган салгах чадваргүй хүн бөгөөд ийм хүн бол хэнд ч хэрэггүй хүн юм! Чи дандаа бусдын үгийг давтдаг: Өнөөдөр үүнийг Ариун Сүнсний ажил гэж хэлж байгаа ч нэг өдөр үүнийг Ариун Сүнсний ажил биш, харин хүний үйл хэргээс цаашгүй гэж хэн нэгэн хүн хэлж магадгүй—гэсэн ч чи үүнийг ялган салгаж чадахгүй бөгөөд бусад хүний хэлэхийг сонсоод чи ч бас тэгж хэлнэ. Энэ нь үнэндээ Ариун Сүнсний ажил, гэвч чи үүнийг хүний ажил гэж хэлдэг; чи Ариун Сүнсний ажлыг гутаадаг хүмүүсийн нэг болсон бус уу? Чи ийнхүү ялган салгаж чадахгүй байгаа учраас Бурханыг эсэргүүцсэн бус уу?” (Үг. I Боть: Бурханы илрэлт ба ажил. Бурханыг болон Бурханы ажлыг мэддэг хүмүүс л Түүнийг сэтгэл хангалуун байлгаж чадна). Бурханы үг бидэнд үнэн замыг судлахдаа бусдын зөвлөгөөг сохроор сонсож, хүний үзэл, төсөөлөлд үндэслэн Бурханы ажлыг үнэлэхгүй байхыг анхааруулсан. Ингэвэл бид Эзэний замаас холдож, эцэст нь Бурханд гологдож, таягдан хаягдаад, аврагдах боломжоо алдана. Энэ гунигт бодит байдал бидний хэнд ч тохиолдож болзошгүй. Би мунхаг, ойворгон байснаасаа ичсэн. Бурханы дуу хоолойг сонсож, эдгээр үг эрх мэдэл, үнэнийг агуулж байгааг мэдэрснийхээ дараа ч би яаж хөршүүдийнхээ нөлөөнд автаж, хэлсэн үгээс нь болж төөрөлддөг байна аа? Мунхаглалаасаа болоод би Төгс Хүчит Бурханы Чуулганаас гарч, Эзэн Есүсийн эргэн ирэлтийг угтаж авалгүй, аврагдах боломжоо сүйд хийх шахсан! Харалган, мэдлэггүй байдал минь тийм аймшигтай үр дагаварт хүргэх байсан! Би цаг үргэлж ухаалаг охин байх ёстойгоо ойлгосон. Бид Бурханы дуу хоолойг сонсох үедээ эргэлзэж болохгүй. Чин сэтгэлээсээ залбирч, биднийг гэгээрүүлж, залж чиглүүлэхийг Бурханаас гуйж, бусдыг сохроор дагахгүй байх ёстой, учир нь бид бүгд бүтээгдсэн зүйл, бидэнд үнэн байхгүй. Петр Эзэн Есүсийн үгийг сонсоод, дараа нь Эзэнийг дагасан шиг бид цаг ямагт Бурханы үгийг дагах ёстой. Урьдын мунхаг, мэдлэггүй байдлаа бодоод би Төгс Хүчит Бурханд залбирч, алдааг минь уучлаач гэж гуйж, Төгс Хүчит Бурханыг хүлээн авч, үгийнх нь шүүлт, авралыг хүлээн авахад бэлэн санагдсан.

Тэр үеэс хойш би Төгс Хүчит Бурханы үгийг өдөр бүр уншсан, сул дорой байх үедээ бүдэрч, унахгүйн тулд Бурханаас итгэл, хүч чадал гуйдаг. Бурханы удирдамж, тусламжийн ачаар би одоо сэтгэл хямралаа давж гараад, эерэг хүн болж, бас шинэ ажилд орсон. Энэ бүхэн Бурханы гайхалтай зохицуулалтын ач гэж надад санагддаг. Аажмаар миний амьдрал бага зэрэг дээрдсэн, хамгийн чухал нь би өдөр бүр Төгс Хүчит Бурханы үгийг ууж, идэж, бусадтай хамт цугларч, нөхөрлөж чадна. Одоо би сайн мэдээ номлож, Бурханы үгийг гэрчилж, үнэн замаар цангадаг илүү олон жинхэнэ итгэгчид Бурханы дуу хоолойг сонсож, эцсийн өдрүүдийн авралыг нь хүлээн авахад тусалж эхэлсэн.


64. Хуурамч удирдагчийн ухаарал

Ян Фан, Хятад

2019 онд би удирдагчийн үүргээ биелүүлж эхэлсэн. Үүнийг Бурханы өргөмжлөл гэж мэдээд, үүргээ сайн биелүүлнэ гэж өөртөө тангараглалаа. Дараа нь, өдөр бүр цуглаан гээд завгүй, ах эгч нарынхаа үүрэг дэх бэрхшээлийг шийдвэрлэж, ажлын ахицыг хянаад, маш сэтгэл ханамжтай байсан. Хэсэг хугацааны дараа, захиргааны зарим ажлаас үүдэн ажлын ачаалал нэмэгдэж, өдөр бүр оройттол ажиллан, арай дэндүү завгүй санагддаг болсон. “Бүх ажлын талаар санаа зовох маш ачаалалтай, бас ядаргаатай юм. Өдөр бүр сэтгэл түгшиж байна. Энэ нь хувиараа үүрэг гүйцэтгэхээс амаргүй юм” гэж бодсон. Дараа нь Жао эгчийн байдаг бүлгийн цуглаан дээр очлоо. Тэгээд, “Урьд нь би Жао эгчийн хамтрагч байсан, эгч үүрэгтээ хариуцлагатай, тулгарсан бэрхшээлийг шийдвэрлэхээр үнэнийг идэвхтэй эрж хайдаг байсан. Энэ бүлэг дэх ажлыг эгч хянадаг юм чинь би нэг их санаа зовох хэрэггүй юм байна” гэж бодсон. Дараа нь тэдний бүлэгтэй ховорхон уулздаг болсон юм. Нэг орой, хэдэн ах эгч Жао эгчийн бүлгийн ажилд зарим нэг асуудал, дутагдал байгааг бичгээр хэлээд, уг асуудлыг хурдан шийдвэрлэхийг надаас хүслээ. Би урьдчилан Бурханы үг хайж, шийдэл эрэлхийлэх гэсэн ч нэлээд хугацааны турш дуусгаж чадаагүй, зохицуулах асуудал маш олон байсан юм. Тэгээд, “Маш орой болж, би ч маш их ядарч байна. Үүнийг хийж чадахгүй нь. Тэгээд ч, би Жао эгчид асуудал, дутагдлынх нь талаар аль эрт захиа биччихсэн шүү дээ. Эгч хариуцлагатай юм чинь санаачилга гаргаад эдгээрийг нөхөрлөж, шийдвэрлэнэ, харин би энэ ажлыг хийх албагүй болно. Би бүх зүйлийг ганцаараа хийх юм бол ер нь яаж дуусгаж чадах юм бэ? Цуглаан дээр л эгчтэй энэ талаар нөхөрлөе” гэж бодсон. Дараа нь үүнийг судалтал Жао эгч энэ талаар бүлэгтэй аль хэдийн нөхөрлөл хийчихсэн байлаа. Бас бүх хүн асуудалд чиглэсэн хэрэгжүүлэх зам санал болгож чадсан. Тийм болохоор тэр бүлгийг Жао эгч удирдаж байхад санаа зовох зүйл алга гэж санагдсан юм. Үүний дараа, би тэр бүлгийн ажлын талаар үндсэндээ сураглаагүй.

Хэсэг хугацаа өнгөрсний дараа Жао эгчийн бүлгийн цуглаанд очоод Жао эгч нөхөрлөлдөө тойруулан ярьдаг, юу ч тодорхой хэлэлгүй удаан нуршдаг гэдгийг олж мэдлээ. “Эгч муу байдалд байгаа юм болов уу? Яагаад авцалдаагүй байдлаар яриад байна вэ?” гэж би дотроо бодсон. Гэхдээ дараа нь, “Намайг энд байгаа болохоор зүгээр л сандраад байж магад. Ердөө л дасах хугацаа хэрэгтэй байж магад. Одоохондоо надад өөр хийх юм байна” гэж бодлоо. Иймээс эгчтэй нөхөрлөл хийлгүй яваад өгсөн. Хожим нь, тэр бүлгийн ажил урагшгүй байгааг олж мэдлээ. Би, “Тэр бүлэгт асуудал байгаа юм болов уу?” гэж бодсон. Гэхдээ, “Үүрэг дэх асуудал, дутагдлын талаар тэд саяхан нөхөрлөсөн. Тэгээд бүх хүн засрахад бэлэн байх шиг байна лээ. Одоо арай үр өгөөжгүй байх нь хэвийн зүйл” гээд бодлоо өөрчилсөн. Ингэж ухаарчхаад, энэ талаар нэмж бодоогүй юм. Дараа нь Ван эгч надад Жао эгчийг байр сууринд донтоод, бусадтай хамтран ажиллаж чаддаггүй, бүлгийн ахлагч байхад тохиромжгүй гэж хэллээ. Тэгэхээр нь, “Жао эгч байр сууринд арай дэндүү анхаардаг ч хариуцлагатай шүү дээ. Эгч бусадтай хамтран ажиллаж чадахгүй байгаа бол муу байдалд орж, завхарсан зан чанартаа хянуулснаас үүдэлтэй байж таарна. Эгчид өөрчлөгдөх хугацаа л хэрэгтэй” гэж бодсон. Тэгж бодмогцоо Ван эгчид, “Жао эгч үүрэгтээ хариуцлагатай, бас чадварлаг бүлгийн ахлагч хэвээр байгаа. Эгчийг завхрал илчилбэл бид туслахаар хичээж, асуудалд нь үндэслээд ил болгож болно. Би өнөөдөр завгүй байгаа болохоор цаг алга, гэхдээ дараа нь эгчтэй нөхөрлөе” гэж хэлсэн. Ван эгч намайг ингэж хэлэхийг сонсоод, өөр юм хэлээгүй. Дараа нь би өөр бусад ажил гээд завгүй болмогцоо Жао эгчтэй нөхөрлөх талаар мартлаа. “Би Жао эгчийн байдлын талаар мэдэхгүй байгаа. Эгч дээр очиж уулзах ёстой юм болов уу?” гэж нэг орой гэнэтхэн санасан. Гэхдээ, “Эгч сайн хэв чанартай, урьд нь муу байдалд байхдаа даруйхан үнэнийг эрж хайж, үүнийг өөрөө шийдвэрлэж чадсан шүү дээ. Энэ удаад ч бас өөрчлөгдөж чадах учиртай. Эгч хол амьдардаг, тэгэхээр би тийшээ хаа хол очвол төвөг удах нь яах вэ гэхэд, эгч эзгүй байвал хий дэмий явдал чирэгдэл болох биш үү? Больж үзье, ирэх сард болъё” гэж дараа нь бодсон. Сарын сүүлээр тэдний ажлыг нягтлах үеэр миний бүр гайхаш тасарсан юм. Жао эгчийн ажилд олон асуудал, дутагдал гарч, ажил нь улам бүр урагшгүй болсон. Эгчийн хянадаг ах эгч нар бүгд сөрөг байдалд орж, тэдний ажилд ноцтой нөлөөлсөн. Тэгэхэд л би асуудал ноцтой байгааг ухаарсан юм. Иймээс нөхөрлөл хийж, асуудлыг нь хэлж өгөхөөр Жао эгч дээр хурдхан очсон ч эгч үүнийг хүлээн авахаас татгалзаж, шалтаг тоочиж, маргаж, өөрийгөө огт мэдэхгүй байлаа. Би хамтрагчидтайгаа хэлэлцсэний дараа Жао эгчийг цаашид бүлгийн ахлагч байж болохгүй гэж шийдээд, эцэст нь халсан. Дараа нь, ах эгч нар маань Жао эгчийг атаархаж, үүргээ орхигдуулж, маргаан хийдэг байсан, үүнээс болж нэг эгч түүнд боогдож, сэтгэлээр унаж, үүргээ орхихыг хүссэн гэж мэдээллээ. Түүний нөхцөл байдлыг Ван эгч мэдээлсэн ч дарлуулж, шоовдорлуулсан. Бусад эгч ч бас түүнд боогдож, үүрэг нь хохирч, ажил хэдэн сараар саатахад хүрсэн юм. Жао эгч халагдсаныхаа дараа өөрийгөө мэдэж авсан уу? Эгч гэмшээгүйгээр барахгүй бусдаас хариугаа авсан. Илчлүүлж, задлан шинжлүүлснийхээ дараа ёрын муу үйлээ огт ойлгож, харамсаагүй. Би бодитой ажил хийж чадалгүй, үүргээ орхигдуулж, Жао эгчийг цаг тухайд нь халалгүй, чуулганы ажилд ноцтой хор хөнөөл учруулсан болохоор дараа нь бас халагдсан. Тухайн үед би гутарсан шүү. Жао эгч маш урт хугацаанд атаач маргаан өрнүүлж, чуулганы ажлыг ноцтой үймүүлсэн ч яагаад би харалган байж, үүнийг нь таниагүйгээ тэгэхэд л тунгааж эхэлсэн. Би бодит ажил хийдэггүй, бусдыг ялган таньж чаддаггүй гэдгээ өнгөцхөн л мэддэг байсан болохоос өөрийнхөө завхарсан зан чанарыг ойлгож, дүгнэн шинжлэхэд анхаараагүй юм байна лээ.

Хуурамч удирдагчид бодит ажил хийдэггүйг илчилдэг Бурханы үгийг нэг цуглаан дээр харсныхаа дараа эцэст нь бага зэрэг ойлголттой болсон юм. Бурханы үгэнд хэлдгээр, “Хуурамч удирдагч нар бүлгийн зааварлагчийн бодит нөхцөл байдлын талаар хэзээ ч мэдээлэлтэй болж, мэдэж байдаггүй, бас тэд амийн оролттой холбоотой нөхцөл байдлаас гадна бүлгийн зааварлагч ба чухал ажил хариуцсан ажилтнууд Бурханд янз бүрээр ханддаг хандлагын талаар мэдээлэлтэй болж, мэдэж байх, ойлгож авах гэж оролддоггүй; хуурамч удирдагч нар өөрсдийн өөрчлөлт, ахиц дэвшил, ажлынх нь үеэр гарч ирдэг янз бүрийн асуудал, ялангуяа ажлын янз бүрийн үе шатанд тохиолдсон алдаа эндэл, гажуудал нь чуулганы ажил болон Бурханы сонгосон хүмүүст ямар үр нөлөө үзүүлсэн талаар мэдээлэлтэй болдоггүй. Хэрвээ тэд ийм нөхцөл байдлыг үнэн зөв ойлгож чадахгүй бол тэдгээрийг даруйхан шийдвэрлэж чадахгүй—тэдгээрийг даруйхан шийдвэрлэж чадахгүй бол янз бүрийн бүлгийн зааварлагчдын ажилд учруулсан сөрөг нөлөө, хохирлыг нэн даруй засаж чадахгүй. Тиймээс, энэ тал дээр хуурамч удирдагч нар хариуцлагаа биелүүлээгүй. Хариуцлагаа биелүүлэхгүй байх нь үүргээ хөсөрдүүлж байгаа хэрэг; тэд бусдыг харгалзах, бусад хүний талаар илүү ихийг мэдэх, нөхцөл байдлыг нь бүрэн дүүрэн ойлгож, тэднийг хянах үүргээ биелүүлэхгүй байна.” “Хуурамч удирдагч гэх төрлийн хүн тэнэг байдаг уу? Тэд тэнэг, мунхаг байдаг. Юу тэднийг мунхаг болгодог вэ? Тэд санаа зовох юмгүйгээр хүмүүст найддаг бөгөөд өөрийг нь сонгох үед энэ хүн тангараг өргөж, амлалт өгч, нулимс дуслуулан залбирч байсан учраас түүнд ямар ч ноцтой буруу зүйл байх боломжгүй, цаашид тэр хэзээ ч ямар нэг асуудал гаргахгүй гэж боддог. Хуурамч удирдагчид хүмүүсийн уг чанарыг огт ойлгодоггүй; мөн завхарсан зан чанар гэж юу болохыг ойлгодоггүй. Тэгээд, ‘Хүн зааварлагчаар сонгогдмогцоо өөрчлөгдөж яаж болох юм бэ? Тийм нухацтай, найдвартай санагддаг хүн ажлаасаа бултаж яаж болох юм бэ? Тэд тэгэхгүй, тийм биз дээ? Тэд нэлээд жудагтай шүү дээ’ гэж хэлдэг. Хуурамч удирдагч тэгж төсөөлчхөөд, өөрийн зөн совинд хэт найддаг учир эцэстээ үүнээсээ болоод зааварлагчид гардаг олон асуудалд анхаарал хандуулах чадамжгүй болж, тэднийг даруйхан халж, дахин хуваарилж чадахгүйд хүрдэг. Энэ бол хуурамч удирдагчийн асуудал, тийм биз? (Тийм.) Тэгвэл энд яг ямар асуудал байна вэ? Хуурамч удирдагчийн ажилдаа хандах хандлага залхууралтай холбоотой юу? Нэг талаар, тэд үүнийг өөрсдөд нь тохиромжтой орчин биш, өөрсдөө тэнд очих яршигтай гэж боддог учраас оронд нь зааварлагчийг санаа зовох юмгүйгээр явуулж, ‘Асуудал шийдэгдлээ, үүнд би дахиад анхаарал хандуулах хэрэггүй. Агуу улаан лууны хавчлага улам дордож байна. Би тийшээ яваад байх дэндүү аюултай. Үүнээс гадна, тийшээ очиход маш хэцүү. Чадаж л байвал хүндрэл бэрхшээлээс зайлсхийсэн нь дээр’ гэж дотроо боддог. Энэ нь залхуурал мөн үү? (Мөн.) Энэ бол залхуурал; бие махбодын тав тухад шунах шунал. Тэд бас өөрсдийнхөө төсөөлөлд үндэслээд хүмүүст амархан итгэдэг томоохон сул талтай. Энэ нь үнэнийг ойлгоогүйгээс үүддэг, тийм биз дээ? Бурханы үг хүн бүрийг ингэж үнэлдэг гэж үү? Бурхан хүмүүст итгэхгүй байхад чи яагаад итгэх ёстой юм бэ? Бурхан хүмүүсийг үзэмжээр нь үнэлж дүгнэхийн оронд зүрх сэтгэлийг нь ямагт ажигладаг. Тэгтэл хүмүүс яагаад бусдыг үнэлж дүгнэх, тэдэнд итгэхдээ тийм хэнэггүй байх ёстой юм бэ? Хуурамч удирдагчид дэндүү ихэрхүү байдаг, тийм биз? ‘Энэ хүнийг анзаарсан минь буруутаагүй. Юу ч буруугаар эргэх боломжгүй. Тэд дэмий сэлгүүцдэг, зугаацах дуртай, шаргуу ажиллахыг үзэн яддаг хүмүүс яавч биш. Тэд туйлын итгэлтэй, найдвартай. Тэд өөрчлөгдөхгүй. Өөрчлөгдөх юм бол би тэдний талаар эндүүрсэн гэсэн үг болно, тийм биз дээ?’ гэж тэд боддог. Энэ ямар гээч логик вэ? Чи нэг төрлийн мэргэжилтэн юм уу? Энэ чиний тусгай чадвар юм уу? Чи рентген хараатай юм уу? Энэ хүнтэй чи нэг, хоёр жилийн турш хамт амьдарч болох ч уг чанар, мөн чанарыг нь бүрмөсөн ил болгох тохиромжтой орчингүйгээр үнэндээ хэн гэдгийг нь олж харж чадна гэж үү? Хэрвээ тэднийг Бурхан илчлэхгүй бол гурав, тэр ч бүү хэл таван жилийн турш тэдэнтэй хамт амьдарлаа ч яг ямархуу уг чанар, мөн чанартайг нь олж харахад хэцүү хэвээр байх болно. Тэгвэл тэдэнтэй уулзах нь ховор, хамт байх нь ховор үед энэ хэр илүү үнэний ортой вэ? Чи тэднийг зуурдын сэтгэгдэл, хэдхэн үгэнд нь үндэслэн үнэлж дүгнэдэг, хэнд итгэх вэ гэдэгт маш хэнэггүй ханддаг. Ингэснээрээ чи туйлын харалган, ойворгон байгаа юм биш үү? Хуурамч удирдагчид ингэж ажиллах үедээ туйлын хариуцлагагүй байгаа юм биш үү?” (Эцсийн өдрүүдийн Христийн яриа номын “Хуурамч удирдагчдыг ялган таних нь (3)”). Хуурамч удирдагчид тав тухад хорхойсож, үүрэгтээ хариуцлагагүй байдгийг Бурхан илчилсэн. Удирдах хүмүүсийг олмогцоо тэд санаа, үзэлд үндэслээд энэ хүмүүст бэлхэн итгэдэг. Тэгээд ажлыг хянаж, ажигладаггүй, бас ажил шалгах төлөөс төлөхийг хүсдэггүй. Тэд боломжтой бүх үед биеэ нөөдөг. Үүний улмаас чуулганы ажилд ноцтой хор хөнөөл учирдаг. Хуурамч удирдагчид бодит ажил хийдэггүйн янз бүрийн илрэлийг Бурхан илчилдгийг хараад Бурхан намайг нүүр тулан илчилж байх шиг санагдсан. Үүнд би маш эвгүйрхэж, буруутайгаа мэдэрсэн. Удирдагчийн хувьд, би маш хариуцлагагүй байж. Санаа зовохгүй, махан биеэ зовоохгүй гэсэндээ хууран мэхэлж, ажлыг хянаагүй. Жао эгчийн талаарх агшин зуурын сэтгэгдэлдээ л найдаад, эгчийг үүрэгтээ хариуцлагатай, чадварлаг бүлгийн ахлагч гэж бодсон учир хөндлөнгөөс оролцохгүй байх хандлага баримталж, ажлыг нь хянаагүй. Ажилд нь асуудал байгааг хараад, үүнийг шийдвэрлэхээр зовж, төлөөс төлөх ёстой болох үед би бүх хүн эрэл хайгуул хийж байгаа гэдгээр шалтаглаад бодит ажил хийгээгүй. Эгчийг асуудалтай, бүлгийн ахлагч байхад тохиромжгүй гэж бусад нь мэдээлэх үед би үзэл, төсөөлөлдөө үндэслээд үүнийг зүгээр л түр зуурын завхрал гэж таамаглаж, үүрэгт нь энэ нөлөөлөхгүй гэж бодсоор л байсан. Эцэстээ бүлгийн ажил зогсонги байдалд орж, ах эгч нарын маань амийн оролт ноцтой хохирох хүртэл Жао эгчийн асуудлыг шийдвэрлэхээ ахин дахин хойшлуулсан. Би маш мунхаг, хариуцлагагүй байж. Би тав тухад хорхойсоод, бодит ажил хийдэггүй хуурамч удирдагч байж. Үнэндээ намайг оролцуулаад чуулганы сонгосон удирдагч, ажилчид төгс болгуулаагүй байдаг. Бид олон завхарсан зан чанартай, бас хэзээ ч үүрэгтээ үймээн, саад тотгор үүсгэж болдог. Сайн ааш авиртай харагдлаа ч бид шалгуурт нийцсэн гэсэн үг биш. Бид үнэнийг ойлгодоггүй учраас хүмүүсийн гадаад үзэмжийг л харж чаддаг, харин хүмүүсийн мөн чанарыг тодорхой харж чаддаггүй учир хариуцлагатай байхын тулд бусдын ажлыг үе үе хянаж, нягтлах хэрэгтэй. Би үнэнийг ойлгодоггүй ч сохроор өөртөө итгэж, үүний улмаас чуулганы ажилд асар их хохирол учруулж, Бурханы өмнө гэм буруу үйлдсэн юм байна лээ. Үүнийг ухаармагцаа ихээхэн харамссан юм. Ван эгчийг сануулга өгөх үед би өөрийгөө тийм их зөвтгөж, тэгтлээ залхуурч, тав тухад шуналгүй, асуудлыг даруй судалж, илрүүлж, шийдвэрлэж, Жао эгчийг халсан бол чуулганы ажлыг тэгж саатуулахгүй байх байсан юм. Би үүргээ гүйцэтгэхдээ чуулганы ажилд тус нэмэр болж чадаагүйгээр зогсохгүй Сатаны хамсаатнаар ажиллаж, хуурамч удирдагч, ажилчдын бамбай болсон. Тэгээд бодох тусам улам бүр шаналлаа. Бие махбодтой болсон Бурхан ажиллахдаа чуулган бүрээр явсан нь бодогдсон. Бурхан үнэхээр зовж, төлөөс төлсөн шүү дээ. Бидний бүх завхрал, дутагдлын хариуд Бурхан эцэлт цуцалтгүйгээр үнэнийг нөхөрлөж, бидэнд дэмжлэг, туслалцаа үзүүлсэн. Сатаны эрх мэдлээс биднийг бүрэн аврахын тулд бүх шаргуу ажлаа хийсэн. Гэтэл би үнэнийг ойлгодоггүй, аливааг тодорхой олж харж чаддаггүй бүтээгдсэн зүйл атлаа үүрэгтээ зовж, төлөөс төлөхийг хүсээгүй, бас асуудал олж илрүүлчхээд цаг тухайд нь шийдвэрлэлгүй, ажлаа маш ноцтой хохироосон. Үүргээ ингэж гүйцэтгэсэнд минь Бурхан ой гутаж, үүнийг үзэн ядсан юм байна лээ! Эдгээрийг ухаармагцаа би, “Бурхан минь, миний буруу байж. Би өөрийгөө эргэцүүлж, Танд гэмшмээр байна. Намайг өршөөгөөч дээ” гэж Бурханд чимээгүйхэн залбирсан.

Хуурамч удирдагчдыг Бурхан илчилдэг хоёр хэсгийг тухайн үед уншсан. “Хуурамч удирдагчид аливааг шалгаагүй, хараа хяналт тавиагүй, ямар ч асуудлыг шийдвэрлээгүй, үүрэгтээ айхтар хайнга байснаас үүдээд л маш олон ажил саатдаг. Мэдээж, эдгээр хуурамч удирдагч хариуцлагаа нухацтай авч үздэггүйгээс энэ бас үүдэлтэй. Тэд байр суурийн үр ашиг, улиг болсон үгийн таашаалд умбаад, бодит ажилд оролцохыг хүсдэггүй бөгөөд энэ нь тухайн ажилд үргэлж олон тооны асуудал үүсгэж, эдгээр асуудлыг шийдвэрлэхэд урт хугацаа зарцуулахад хүргэдэг. Ихэнхдээ, ажилд гажуудал гарснаас хаа хойно ч гэсэн хэн нэгэн ирээд энэ талаар асууж, үүнийг залруулах гэж оролдоогүй л байдаг. Түүнчлэн ажилд ихэвчлэн томоохон цалгардал, бүр мунхаг хүнд ч харагдахуйц атлаа хуурамч удирдагчдын хардаггүй, ухамсарлаж чаддаггүй цалгардал гардаг. Эдгээр асуудлыг засаж залруулна гэж угаасаа байдаггүй. Ажлын асуудлыг залруулахгүй, гажуудлыг засахгүй, цалгардлыг цаг тухайд нь шийдвэрлэхгүй байх үед ажлын бүтээмж ноцтой буурдаг. Ажил зүгээр л явагдаж байдаг. Гэхдээ энэ нь Бурханыг гэрчлэхэд ямар нөлөө үзүүлдэг вэ? Үүнийг харахад хүмүүст үр ашигтай байдаг уу, энэ нь тэдэнд сэтгэгдэл төрүүлдэг үү? Үнэн замыг судлах урам зориг өгдөг үү? Тэгдэггүй. Эдгээр үр нөлөөний аль нь ч гардаггүй бөгөөд хуурамч удирдагчид үүрэгтээ хайнга байж, дэндүү олон алдаа гаргадгаас л үүддэг. Иймээс, ажлын янз бүрийн хэсгийг хэрэгжүүлэх явцад үнэндээ хуурамч удирдагчийн шийдвэрлэж, засаж, залруулах ёстой олон асуудал, гажуудал, эндүүрэл байдаг—гэвч тэд ачаагүй, төрийн түшмэлийн үүргийг л гүйцэтгэж чаддаг, бодитой ажил хийдэггүйн улмаас сүйдтэй будилаан үүсгэх ба зарим бүлэг нь эв нэгдлээ ч алдаж, бүлгийн гишүүд бие биеэ далдуур хорлон, нэг нэгнээ сэжиглэн болгоомжилж, бүр Бурханы гэрээс ч болгоомжлох хэмжээнд хүрдэг. Хуурамч удирдагч нар ийм нөхцөл байдалтай тулгарахаараа ямар ч тодорхой ажил хийдэггүй” (Эцсийн өдрүүдийн Христийн яриа номын “Хуурамч удирдагчдыг ялган таних нь (4)”). “Гаднаас нь харахад, энэхүү хуурамч удирдагчид антихристүүд шиг албаар мууг үйлдэж, зориуд өөрсдийн эзэмшлийг байгуулж, өөрсдийнхөөрөө явдаггүй. Гэхдээ хуурамч удирдагчид ажлынхаа хүрээнд харгалзагчдын үүсгэсэн янз бүрийн асуудлыг даруйхан шийдвэрлэж чаддаггүй, стандартын бус харгалзагчдыг цаг тухайд нь өөр албан тушаалд шилжүүлж, халж чаддаггүй нь чуулганы ажлыг ноцтой хохироодог бөгөөд энэ бүгд хуурамч удирдагчдын хайнга байдлаас үүдэлтэй юм” (Эцсийн өдрүүдийн Христийн яриа номын “Хуурамч удирдагчдыг ялган таних нь (3)”). Хуурамч удирдагчид тоомжиргүй байдаг, ажлыг хянаж, шалгадаггүй, хариуцсан хүмүүсийг нь ажиглаж, нягталдаггүй, үүний улмаас ажлын олон асуудлыг шийдвэрлэж чадалгүй Бурханы гэрийн ажлыг ноцтой хохироодог гэдгийг Бурхан хэрхэн илчилдгийг би олж харсан. Тэгээд үйлдлээ эргэцүүллээ. Би тав тухад хорхойсож, үүргээ орхигдуулж, хариуцлагагүй байсан. Өөрийнхөө үзэлд үндэслээд Жао эгчид найдаж, ажлыг нь нягталж, хянаагүй. Эгчийн асуудлыг бусад нь мэдээлэх үед би хайхраагүй, бас даруйхан асуудлыг шийдвэрлэж, эгчийг халаагүй. Энэ нь эгчид удаан хугацаанд атаач маргаан өрнүүлэх, бүлгийг үймүүлж, саатуулах, ямар ч эерэг үүрэг гүйцэтгэхгүй байх боломж олгож, бүлгийн ажлыг олон сарын турш үр ашиггүй байлган, ахицыг нь ноцтой саатуулсан. Жао эгч ах эгч нарыгаа зөвлөгөө өгөх үед нь удаан хугацааны турш дарлаж, гадуурхаж, дарамталсан. Үүний улмаас бүлгийнхэн нь боогдож, үүрэгтээ урам зориггүй болоход хүрсэн ч би энэ талаар юу ч мэдэлгүй, эгчийг сайн байгаа гэж бодсон. Бурханы гэр надад удирдагчийн үүрэг оноосон, харин би хариуцлага хүлээж чадаагүйгээр зогсохгүй чуулганы ажилд маш олон асуудал гарах үед харалган байж, эдгээрийг олж харж, цаг тухайд нь шийдвэрлэж чадаагүй. Энэ нь чуулганы ажил болон ах эгч нарын маань амийн оролтод ихээхэн хор хөнөөл учруулсан. Би үүрэгтээ айхтар хайнга байж! Би Бурханы гэрийн ажлыг саатуулах гээд антихрист шиг ёрын мууг албаар үйлдээгүй ч үүргээ орхигдуулсан минь бас чуулганы ажилд ноцтой хохирол учруулсан. Би Бурханы өмнө гэм буруу үйлдэхүйц тийм мунхаг, харалган, хариуцлагагүй байгаадаа өөрийгөө үзэн ядсан. Ихээхэн гутарч, буруутайгаа мэдэрч, Бурханд болон ах эгч нартаа өртэй санагдсан юм.

Дараа нь, би өөрийгөө эргэцүүллээ. Би үүрэгтээ яагаад дандаа махан биеэ бодолцож, хууран мэхлэлт, ов мэх гаргадаг байсан юм бол? Хожим нь харсан Бурханы үгийн нэг хэсэг надад маш их тус болсон юм. Бурханы үгэнд хэлдгээр, “Тэгвэл Сатаны хор гэж юу вэ—үүнийг хэрхэн илэрхийлж болох вэ? Жишээ нь, хэрвээ чи ‘Хүмүүс хэрхэн амьдрах ёстой вэ? Юуны төлөө амьдрах ёстой вэ?’ гэж асуувал хүмүүс ‘Хүн бүр өөрийгөө боддог, би үхэхээр чи үх’ гэж хариулна. Энэ нэг хэллэг асуудлын яг уг сурвалжийг илэрхийлдэг. Сатаны гүн ухаан хүмүүсийн амь болсон. Хүмүүс юу ч эрэлхийллээ гэсэн өөрсдийнхөө төлөө л үүнийг хийдэг—иймээс тэд өөрсдийнхөө төлөө л амьдардаг. ‘Хүн бүр өөрийгөө боддог, би үхэхээр чи үх’—энэ бол хүний амь, гүн ухаан бөгөөд бас хүний уг чанарыг төлөөлдөг. Эдгээр үг аль хэдийн завхарсан хүн төрөлхтний уг чанар, завхарсан хүн төрөлхтний сатанлаг уг чанарын жинхэнэ дүрслэл болсон бөгөөд энэхүү сатанлаг уг чанар аль хэдийн завхарсан хүн төрөлхтний оршин тогтнолын үндэс болсон; завхарсан хүн төрөлхтөн өнөөдрийг хүртэл хэдэн мянган жилийн турш Сатаны энэ хороор амьдарч ирсэн. Сатаны хийдэг юм бүхэн өөрийнх нь дур сонирхол, жолоогүй хүсэл, зорилгын төлөө байдаг; Сатан Бурханыг давж, Бурханаас зугтаж, Бурханы бүтээсэн бүх зүйлийг хянахыг хүсдэг. Өнөөдөр, Сатаны завхруулсан хүмүүс ийм хэмжээнд очсон: Тэд бүгд сатанлаг уг чанартай, бүгд Бурханыг үгүйсгэж, эсэргүүцэхээр оролддог, өөрсдийнхөө хувь заяаг хянахыг хүсэж, Бурханы зохион байгуулалт, зохицуулалтыг эсэргүүцэхээр оролддог—тэдний жолоогүй хүсэл, дур сонирхол Сатаныхтай яг адилхан байдаг. Тиймээс хүний уг чанар бол Сатаны уг чанар юм” (Эцсийн өдрүүдийн Христийн яриа номын “Петрийн замаар хэрхэн алхах вэ”). “Хүн бүр өөрийгөө боддог, би үхэхээр чи үх” гэх сатанлаг дүрэм миний дотор маш гүн гүнзгий үндэслээд, уг чанар минь болсон учраас би үүрэгтээ залхуу, хариуцлагагүй, мөс чанараар дулимаг байсан гэдгийг Бурханы үгийг тунгаагаад, эцэст нь ухаарсан. Би байнга үүний дагуу амьдарч, бүх зүйл дээр өөрийнхөө махан биеийн ашиг сонирхлыг л бодолцож, улам бүр аминчхан, жигшүүртэй болсон. Ямарваа зүйл санаа зовоож, надаас зовох, төлөөс төлөхийг шаардах үед би үүнээс зайлсхийхийн тулд хууран мэхлэлт, ов мэх гаргаж, аль болох бага зовох боломжтой юм бүхнийг хийсэн. Удирдах үүрэгт илүү их санаа зовнил, зовлон шаардлагатайг олж хараад, ганцаарчилсан үүрэг хүссэн. Ажлын ачаалал нэмэгдэх үед санаа зовж, төлөөс төлөхөө багасгахыг хүссэн, тэгээд Жао эгчийн ажилд хөндлөнгөөс үл оролцох хандлага баримталж эхлэн, ажлыг нь үл хайхарсан. Дараа нь, эгчийг муу байдалд байгааг хараад, үүнийг нь шийдвэрлэхийг хүсээгүй. Эгчийг энэ үүрэгт зохихгүй гэж Ван эгчээр дамжуулаад Бурхан надад сануулсан ч Жао эгчийн асуудал ноцтой болж, халагдахаас өөр аргагүй болох хүртэл нь би ажилдаа завгүй байна гэж шалтаглаад, үүнийг судлахаа хойшлуулсан. Бурхан намайг Өөрийнх нь даалгаврыг хүлээн авч, хариуцлага хүлээж, ах эгч нараа хянаад, улмаар тэдэнд үүргээ гүйцэтгэх, Өөрийг нь сэтгэл хангалуун байлгах боломж олгоно гэж найдаад хэрэгжүүлэх боломж өгөх гэж чуулганы удирдагчийн үүргээр намайг өргөмжилсөн. Гэтэл би яасан бэ? Үүргээ сайн биелүүлэх гэж хичээхийн оронд гагцхүү тав тухад л хорхойсож, санаа зовнил, зовлонгоо багасгах боломжтой юм бүхнийг хийсэн. Би өчнөөн жил Бурханд итгэж, Бурханы үгийн маш их усалгааг эдэлсэн ч аливаа зүйл тохиолдох үед ажлаа яаж сайн хийх вэ гэдэгт биш, тав тухдаа санаа зовсон. Би аминчхан, жигшүүртэй байж, Бурханы ойг гутаасан! Хүн чанар, эрүүл ухаангүй байж, Бурханы сайн санаа зорилгоос урвасан гэдгээ би үзэн ядлаа. Тэгээд, “Бурхан минь, би махан биедээ санаа зовж, бодит ажлыг үл хайхарч, чуулганы ажилд ихээхэн хор хөнөөл учруулсан, гэхдээ Та гэм бурууд минь тааруулан надад хандаагүй. Гэмшиж, өөрийгөө эргэцүүлэх боломж олгосон. Би Танд гэмшмээр байна. Цаашид ямар ч үүрэгтээ махан биеэ өөгшүүлж, тав тухад хорхойсмооргүй байна. Хариуцлагатай байж, үүргээ ул суурьтай байдлаар гүйцэтгэмээр байна” гэж Бурханд залбирсан.

Дараа нь, Бурханы үгийн хоёр хэсгийг нэмж уншсан юм. Төгс Хүчит Бурхан ингэж хэлсэн байдаг: “Зүрх сэтгэлтэй хүмүүс Бурханы хүслийг анхаарч чаддаг; зүрх сэтгэлгүй хүмүүс бол хоосон дотортой, алиа салбадайнууд, тэд Бурханы хүслийг хэрхэн анхаарах ёстойг мэддэггүй: ‘Бурханы хувьд энэ нь хэчнээн яаралтай болох нь надад хамаагүй, би хүссэнээ л хийнэ—ямартай ч би зүгээр сууж, залхуураагүй.’ Ийм хүмүүс Бурханы хүслийг анхаардаггүй, Бурханы хүслийг хэрхэн анхаарахыг ч ойлгодоггүй. Тэр тохиолдолд, тэдэнд жинхэнэ итгэл байна уу? Ноа Бурханы хүслийг анхаардаг байсан, жинхэнэ итгэлтэй байсан. Тиймээс чадах бүхнээ хийх нь хангалттай биш; зүрх сэтгэлд чинь жинхэнэ анхааралтай байдал байх ёстой—энэ бол хүмүүст байдаг мөс чанар, хүмүүст байвал зохих зүйл, Ноад байсан зүйл. Та нар хэл дээ, хэрэв Ноа цааргалж, яаралтай байдлыг мэдрэхгүй, сэтгэл түгшихгүй, ямар ч бүтээмжгүй байсан бол тухайн цаг үед тийм зүйл хийж, бүхээг барихын тулд хэдэн жил болох байсан бэ? Зуун жилийн дотор дуусах байсан уу? (Үгүй.) Хэд хэдэн үеэрээ тасралтгүй барих байсан. Нэг талаар, бүхээг мэтийн цул зүйлийг барихад олон жил шаардагдана; цаашлаад бүх амьд амьтныг цуглуулж, асрахад ч мөн адил. Тэр амьд амьтдыг цуглуулахад амархан байсан уу? Үгүй. Тиймээс Бурханы зааварчилгааг сонсоод, Бурханы яаралтай хүслийг ухан ойлгосныхоо дараа энэ нь амархан ч биш, энгийн зүйл ч биш гэдгийг Ноа мэдэрсэн юм. Тэрээр Бурханы санаа зорилгын дагуу үүнийг биелүүлж, энэ даалгаврыг гүйцэлдүүлэх ёстой гэдгээ ухаарсан бөгөөд тэгснээр Бурханы сэтгэл ханаж, санаа нь амарч, Бурханы ажлын дараагийн алхам төвөггүй явагдах байв. Ноа ийм л зүрх сэтгэлтэй байсан. Тэгвэл энэ нь ямар төрлийн зүрх сэтгэл вэ? Энэ бол Бурханы хүслийг анхаардаг зүрх сэтгэл юм” (Антихристүүдийг илчлэх нь номын “3 дахь сэдэвчилсэн хэлэлцүүлэг: Ноа, Абрахам нар хэрхэн Бурханы үгийг сонсож, Түүнийг дуулгавартай дагасан тухай (Хоёрдугаар хэсэг)”). “Удирдагч, ажилчин ямар ч чухал ажил хийдэг бай, энэ ажил нь ямар ч шинж чанартай бай хамаагүй, тэдний эн тэргүүнд тавих зүйл гэвэл ажил яаж өрнөж байгааг нэгд нэггүй мэддэг байх явдал юм. Тэд газар дээр нь аливааг хянаж, асуулт асууж, мэдээллээ өөрийн биеэр авах ёстой. Зүгээр л сураг ажиг дуулж, бусад хүний тайланг сонсох ёсгүй. Үүний оронд боловсон хүчин ямархуу байгаа, ажил яаж ахиж байгаа, ямар бэрхшээл байгаа, ямар нэг салбар Дээрхийн тавьсан шаардлагад нийцэхгүй байгаа эсэх, мэргэжилтний ажил зарчмыг зөрчсөн эсэх, саад тотгор, үймээн байгаа эсэх, шаардлагатай тоног төхөөрөмж, тодорхой нэг ажилд зориулсан зааварлах материал дутагдаж байгаа эсэхийг өөрийн нүдээр ажиглах ёстой. Тэд энэ бүгдэд анхаарал хандуулах ёстой. Хэр олон тайлан сонслоо ч, сураг ажиг дуулснаар хэр ихийг олж мэдлээ ч хамаагүй, эдгээрийн аль нь ч биечлэн очих явдлыг гүйцдэггүй. Аливааг өөрийн нүдээр харах нь илүү үнэн зөв, найдвартай байдаг; тэд нөхцөл байдлыг мэддэг болмогцоо юу болоод байгааг сайн ойлгоно. Хэн нь сайн хэв чанартай, хөгжүүлэх үнэ цэнтэй вэ гэдгийг тодорхой, үнэн зөв мэддэг байх нь бүр ч илүү чухал бөгөөд удирдагч, ажилчид ажлаа зохих ёсоор хийе гэвэл энэ нь амин чухал. Удирдагч, ажилчид бас сайн хэв чанартай хүмүүсийг тэтгэж, сургахад зориулсан арга замтай, ажлын үеэр тохиолддог элдэв асуудал, бэрхшээлийг хэрхэн шийдвэрлэхээ мэддэг, ажил яаж өрнөх, цаашид хэрхэн харагдах талаар өөрсдийн гэсэн санаа, саналтай, иймэрхүү зүйлийн талаар ядах юмгүй, ямар ч эргэлзээ, тээнэгэлзэлгүйгээр тодорхой ярьж чаддаг байх үед энэ ажлыг явуулахад хавьгүй амархан байх болно. Ингэснээр удирдагч хариуцлагадаа тэнцэж байх болно, тийм биз дээ? Удирдагч, ажилчид энэ бүгдийг харгалзан үзэж, энэ бүхнийг санаж байх ёстой, мөн цаг ямагт эдгээр зүйлийн талаар бодож явах ёстой. Бэрхшээлтэй тулгарах үедээ эдгээрийг нөхөрлөж, хэлэлцэхээр бүх хүн рүү эргэн очиж, асуудлыг засаж залруулахын тулд үнэнийг хайх ёстой. Тэдний ажил ийнхүү бодит байдалд суурилдаг байвал шийдвэрлэж болохооргүй бэрхшээл гэж үгүй” (Эцсийн өдрүүдийн Христийн яриа номын “Хуурамч удирдагчдыг ялган таних нь (4)”). Бурханы хүсэлд анхаарч, Бурханы эрмэлзэлд санаа зовж, өөрсдийнхөө үүргийг сайн биелүүлж, Бурханы гэрийн ашиг сонирхлыг хохироохгүй байх гэсэн үүргээ гүйцэтгэх замыг Бурханы үг надад харуулсан. Яг л Бурханы хүсэлд чин сэтгэлээсээ анхаардаг байсан Ноа шиг. Бурхан бүхээг барь гэж хэлэх үед Ноа өөрийнхөө олз, гарзыг харгалзан үзээгүй, гагцхүү Бурханы шаардлагын дагуу яаж хурдхан бүхээг барих талаар л бодсон. Би Ноатай дүйцэхгүй ч Ноаг даган дуурайж, Бурханы хүсэлд анхаарахад суралцаж, Бурханы шаардлагад нийцэхийн тулд чадах чинээгээрээ хичээхийг хүссэн. Удирдагч, ажилчид бодитой ажил сайн хийхийн тулд ажилтай хөл нийлүүлэх ёстой, бас ажил дахь саад тотгор, саатлыг илрүүлэх үедээ ажил хэвийн ахиж байгааг баталгаажуулахын тулд даруй нөхөрлөл хийж, эдгээрийг зохицуулах ёстой гэдгийг мөн ойлгосон.

Хожим нь, манай удирдагч надад хэд хэдэн чуулганы сайн мэдээ, усалгааны ажлыг даалгалаа. Харин би, “Өнгөрсөн удаагийнх шиг байж болохгүй. Зөвхөн махан биеийн тав тухад анхаараад, үүрэгтээ хариуцлага хүлээхгүй байж болохгүй. Ул суурьтай байж, үүрэгтээ бүх хүчин чармайлтаа зориулах хэрэгтэй” гэж бодсон. Дараа нь, үзэгдлийн үнэнээр зэвсэглэхэд анхаарлаа. Сайн мэдээ сонсгох боломжтой хүмүүс байвал, Бурханы эцсийн өдрүүдийн ажлыг тэдэнд идэвхтэй гэрчилдэг байсан. Орой нь, тэдний шашны үзлийн дагуу Бурханы үг хайж, үүгээр зэвсэглэдэг байлаа. Нэг өдөр, чуулганы ажил шалгахаар явж байхдаа “Энэ чуулганы удирдагчид болон сайн мэдээний санваартан Бурханд итгээд удаж байгаа. Тэд сайн хэв чанартай, чадвартай, хариуцлагатай. Тэгээд ажлаа сайн зохицуулж чаддаг юм чинь би хянах хэрэггүй юм байна. Тэгэхээр хүчээ нөөж болох нь” гэж бодсон. Ингэж бодмогцоо нягталж, хянахгүй байх шалтаг олохын тулд хууран мэхлэлт, ов мэх дахин хэрэглэж байгаагаа ухаарлаа. Одоо би энэ чуулганыг хариуцаж байгаа учир чуулганы ажлыг явуулж, хянах нь миний хариуцлага, үүрэг байсан. Цаашид би махан биеэ бодолцож, үүргээ хойш тавихын тулд шалтаг тоочиж болохгүй байлаа. Ингэж бодоод, чуулганы ажлыг няхуур шалгасан. Тэгээд шинэ итгэгчдийн цуглаанаас асуудал илрүүлж, усалгааны ажилчид ажлаа сайн хийхгүй байгааг олж тогтоолоо. Маргааш нь, үнэнийг нөхөрлөж, асуудлыг нь шийдвэрлэхээр тэр ажилчидтай уулзсан. Төд удалгүй, шинэ итгэгчдийн цуглаан хэвийн болсныг дуулаад сэтгэл маш амар, жимэр болсон шүү. Бурханы гэр дэх удирдагч, ажилчид үнэнхүү төлөөс төлөх хэрэгтэй, бас ажлыг хянаж, нягтлах хэрэгтэй гэдгийг би олж харсан. Асуудлыг цаг тухайд нь олж, шийдвэрлэж, үүргээ сайн биелүүлэх цорын ганц арга энэ юм. Бурханы авралаар л би өнөөдөр ийм ойлголттой болж, өөрчлөгдсөн дөө. Төгс Хүчит Бурханд талархъя!


68. Нэр төр, байр сууриас үүдсэн шаналал

Чиглэл, Хятад

Өнгөрсөн жил 3-р сард, би бүлгийн ахлагч болж тушаал дэвшин, хэд хэдэн бүлгийн усалгааны ажлыг хариуцлаа. Тухайн үед өөрийгөө бүлгийн ахлагчаар сонгогдсон юм чинь ах эгч нараасаа сайн хэв чанартай байж таарна гэж бодсон. Үүнд маш их баярласан ч бас бага зэрэг санаа зовлоо. Урьд нь би хэзээ ч, ямар ч ажил хариуцаж байгаагүй. Хэрвээ ах эгч нарынхаа асуудлыг шийдвэрлэж, ажлаа сайн удирдаж чадахгүй бол ах эгч нар маань намайг юу гэж бодох бол? Үүргээ зохицуулж чадаагүйгээсээ болж халагдвал маш ичмээр шүү дээ. Би бага зэрэг санаа зовсон ч энэ нь Бурханы даалгавар гэдгийг, бас үүнийг Бурханаас хүлээн авч, захирагдах ёстой гэдгийг мэдэж байсан болохоор тэр үүргийг хүлээн авсан юм. Ажлаа арай мэдэхгүй байгааг минь хараад манай хамтран зүтгэгч эгч надад эхлээд хоёрхон бүлэг хариуцууллаа. Бусад ах эгчтэй цуглаан хийх ёстой тухай бодоод, би маш их сандарсан. Урьд нь, усалгаа миний гол үүрэг байсан юм. Жаахан өнгөц нөхөрлөл хийж, үүргээ хангалттай биелүүлээгүй бол энэ нь нэлээд хэвийн үзэгдэлд тооцогддог байлаа. Гэхдээ одоо би бүлгийн ахлагч болж, ах эгч нарынхаа байдлыг шийдвэрлэхийн тулд үнэнийг нөхөрлөх, бас үүрэгтээ байгаа аливаа асуудал, бэрхшээлийг даван туулахад нь тэдэнд туслах учиртай байсан. Тэгсэн цагт л хүмүүс намайг сайшааж, авьяаслаг ажилтан гэцгээнэ шүү дээ. Асуудлыг нь шийдвэрлэж чадахгүй бол тэд намайг дорд үзэж, миний талаар тааруухан бодолтой болох нь зайлшгүй. Энэ бүгдийг бодоод, өөртөө жаахан эргэлзэж, өмнөх үүргээ үргэлжлүүлэн гүйцэтгэсэн нь дээр гэж бодогдлоо. Тэгвэл ядаж л дутагдлаа тэгж нэвт шувт илчлэхгүй, бас би нэр нүүрээ жаахан хамгаалж чадна шүү дээ. Дараачийн хэд хоногт нь энэ бүгдийн талаар бодонгоо сатаарсаар байсан. Цуглааны үеэр зүрх сэтгэлээ тайван байлгаж чадахгүй байлаа. Сайн нөхөрлөхгүй бол ах эгч нарт дорд үзэгдэнэ гэж санаа зовсоор байсан, бас санаа зовох тусмаа улам сандарсан. Би ах эгч нарынхаа асуудлын уг сурвалжийг олж харж, асуудлаа шийдвэрлэхэд нь тусалж чадахгүй, тэр ч бүү хэл цуглаанд явахаас айдаг болсон юм. Тэгээд асар их шаналсан учир олон удаа Бурханы өмнө очин залбирч, байдлаа илүү сайн ойлгоход минь замчлаач гэж гуйсан. Тэр үед “Завхарсан зан чанараа шийдвэрлэхийн тулд хэрэгжүүлэлтийн тодорхой замтай байх ёстой” гэх Бурханы үгийн нэг хэсгийг харсан юм. “Бүх завхарсан хүнд ийм асуудал харагддаг: Тэд байр суурьгүй ердийн ах эгч байх үедээ хэн нэгэнтэй харилцаж, ярьж байхдаа сүрхий царайлдаггүй, үг яриа нь ч тодорхой нэг хэв маяг, өнгө аястай болдоггүй; тэд зүгээр л жирийн, хэвийн байдаг бөгөөд дүр эсгэх хэрэггүй байдаг. Тэд сэтгэл зүйн ямар ч дарамт мэдэрдэггүй ба нээлттэйгээр, үнэн сэтгэлээсээ нөхөрлөж чаддаг. Тэд нөхөрсөг, харилцахад амархан байдаг; бусад нь тэднийг маш сайн хүмүүс гэж боддог. Гэвч тэд байр сууринд хүрмэгцээ хөөрүү онгироо болж, өөрсдөд нь хэн ч хүрч чадахгүй мэт байдаг; тэд өөрсдийгөө хүндтэй гэж бодон, ердийн хүмүүсээс шал ондоо гэж боддог. Тэгээд ердийн хүмүүсийг дорд үзэж, бусадтай нээлттэй нөхөрлөхөө больдог. Яагаад тэд нээлттэй нөхөрлөхөө больдог вэ? Одоо тэд өөрсдийгөө байр суурьтай, удирдагч гэж боддог. Удирдагчид тодорхой нэг дүр төрхтэй, ердийн хүмүүсээс арай сүрлэг, биеийн хэмжээгээр илүү, мөн илүү их хариуцлага хүлээж чаддаг байх ёстой гэж тэд боддог; ердийн хүмүүстэй харьцуулахад удирдагчид илүү тэвчээртэй, илүү их зовж, зарлагадах чадвартай, ямар ч уруу таталтыг тэвчиж чаддаг байх ёстой гэж боддог. Тэгээд бүр гэр бүлийнх нь хэчнээн олон хүн үхлээ ч гэсэн удирдагчид уйлж болохгүй, үнэхээр уйлах ёстой болбол хэнд ч, ямар нэг дутагдал, өө сэв, сул талаа харуулахгүйн тулд далдуур уйлах ёстой гэж боддог. Тэр ч бүү хэл, удирдагчид сөрөг болбол хэнд ч мэдэгдэж болохгүй; харин ч тиймэрхүү бүх зүйлийг нуух ёстой гэж үздэг. Байр суурьтай хүн ингэж үйлдэх ёстой гэж тэд үздэг. Өөрсдийгөө тэд ийм хэмжээнд боогдуулах үед байр суурь тэдний Бурхан, тэдний Эзэн болсон байдаг бус уу? Тэгэхээр тэд хэвийн хүн чанартай хэвээр байдаг уу? Иймэрхүү санаа өвөрлөж, өөрсдийгөө ингэж хайрцаглаж, ийм дүр эсгэснээрээ тэд байр сууринд дурладаг болсон бус уу?” (“Эцсийн өдрүүдийн Христийн яриа” ном). Байр суурь, нэр төрд боогдож, хязгаарлагддаг болохоор эрх чөлөөтэй амьдарч чадахгүй байгааг минь Бурханы үг надад илчилсэн. Бүлгийн ахлагч болохоосоо өмнө би үргэлж хүн бүртэй ажлаа хэлэлцэж, асуудлыг бүх хүнтэй зөвлөлддөг байлаа. Бид бүгд л ах эгч юм чинь бүгдээрээ ер нь адилхан биеийн хэмжээтэй гэж боддог байсан, тийм болохоор бусдад юу гэж бодогдох талаар санаа зоволгүй, нээлттэй, эрх чөлөөтэй байж чадсан юм. Харин бүлгийн ахлагч болмогцоо би, ах эгч нараасаа дээгүүр байр суурьтай юм чинь тэднээс илүү их үнэнийг ойлгох ёстой, иймд тэдний асуудал, бэрхшээл бүрийг шийдвэрлэж чадсан цагт л ажлаа хийж байгаа хэрэг гэж гэнэт бодогдсон. Ах эгч нарынхаа асуудлыг шийдвэрлэж чадахгүй бол дорд үзэгдэнэ гэж бүр цуглаанд оролцохоосоо ч өмнө санаа зовдог болсон шүү. Тэдний өмнө эвгүй байдалд орохгүйн тулд бүр ямар ч цуглаанд оролцож зүрхлээгүй. Би асар их шаналж, зовж байлаа. Өөрийгөө өргөмжилж, байр сууриа зөнд нь орхиж чадаагүй. Энэ талаар эргэцүүлээд би нэр төр, байр сууриндаа хэт анхаарч байснаа ухаарсан юм. Хүн бүрийн өмнө сайн сайхан харагдах гэж үргэлж хичээн, сул талаа илчлэх аюул тулгармагц зүсээ хувиргаж, дүр эсгэдэг байлаа. Би тушаал дэвшсэнээ Бурханаас өгсөн даалгавар, үүрэг гэж биш, байр суурийн бэлгэ тэмдэг гэж үзсэн. Байр сууриа ашиглан илүү өөртөө итгэлтэй болж, ах эгч нараасаа хүндлэл хүлээхийг хүссэн. Би маш дорд, ичгүүртэй байж!

Би ийм муу санаа зорилго, үзлээ орхиход бэлэн байна гэж хэлээд, зүрх сэтгэлдээ Бурханд залбирсан. Дараа нь, Бурханы үгийн нэг хэсэг санаанд орсон юм. “Бурхан хүмүүсээс тодорхой тооны ажил үүргийг гүйцэлдүүлэх юм уу ямар нэг агуу үйл хэрэг биелүүлэх чадвартай байхыг шаарддаггүй, тэд ямар нэг агуу үйл хэргийг анхлан санаачлах нь ч Түүнд хэрэггүй. Бурханы хүсдэг зүйл бол хүмүүс чадах бүхнээ бодитой байдлаар хийж, Бурханы үгийн дагуу амьдрах явдал юм. Чи агуу, хүндтэй хүн байх нь Бурханд хэрэггүй, бас ямар нэг гайхамшиг үзүүлэх ч хэрэггүй, чамаас ямар нэгэн таатай гэнэтийн зүйл харахыг ч Тэр хүсдэггүй. Түүнд иймэрхүү зүйлс хэрэггүй. Бурханы үгийн дагуу тууштай хэрэгжүүлэх чинь л Бурханд хэрэгтэй. Чи Бурханы үгийг сонсох үедээ ойлгосноо хий, ухаарснаа хэрэгжүүл, харснаа сэтгэлдээ сана, дараа нь цаг нь болоход Бурханы хэлснээр хэрэгжүүл, тэгснээр Бурханы үг чиний амьдран харуулдаг зүйл болж, чиний амь болно. Тийнхүү Бурхан сэтгэл хангалуун болно… Үүргээ гүйцэтгэх үнэндээ хэцүү биш, чин сэтгэлээ зориулж, боломжийн стандартаар гүйцэтгэх ч бас хэцүү биш. Чи амиа золиослох хэрэггүй, эсвэл ямар нэг асуудалтай зүйл хийх хэрэггүй, өөрийн санааг нэмж, өөрийн ажиллагааг явуулалгүйгээр Бурханы үг болон зааврыг чин сэтгэлээсээ, тууштай дагаж, зөв замаар явах ёстой. Хэрвээ хүмүүс үүнийг хийж чадвал үндсэндээ хүн шиг харагдана. Тэд жинхэнээсээ Бурханыг дуулгавартай дагаж, үнэнч шударга хүн болбол жинхэнэ хүний төрхтэй болно” (Эцсийн өдрүүдийн Христийн яриа номын “Үүргээ зохистой биелүүлэхэд эв найртай хамтын ажиллагаа шаардлагатай”). Бурхан биднээс тийм ч их юм хүсдэггүй гэдгийг би Бурханы үгээс ойлгосон доо. Бурхан биднээс тодорхой хэмжээний ажил, амжилт нэхдэггүй, бас нэг ёсны төгс хүчтэй супер хүн бол гэж шаарддаггүй. Бурхан биднийг зүгээр л жинхэнэ бүтээгдсэн зүйл байж, шаардлагынх нь дагуу үүргээ бодитоор биелүүлэхийг хүсдэг. Бүлгийн ахлагчийн энэ үүргээр Бурхан намайг өргөхдөө нэр төр, байр суурийн араас хөөцөлдөөсэй гээгүй, харин Бурханы даалгаврыг хүлээн зөвшөөрч, үнэнийг бодитоор эрэлхийлээсэй гэж хүссэн. Би үүрэгтээ ямарваа бэрхшээлтэй тулгарвал шийдвэрлэх арга зам олохын тулд хүнээр хэлүүлэлгүйгээр Бурханд залбирч, найдах ёстой. Ах эгч нартай цуглахдаа ойлгож байгаагийнхаа хэрээр л нөхөрлөж, ямар нэг юм ойлгохгүй бол зүгээр л үнэнээ хэлж, хамтдаа шийдэл эрж хайх ёстой. Тэгснээр л би Бурханы удирдамжийг олж авч чадна. Бурханы санаа зорилгыг ойлгомогц үүргээ хариуцан авах итгэл надад төрсөн. Ах эгч нартайгаа хийх цуглааны үеэр Бурханд мөс чанартайгаар залбирч, нэр нүүр, байр суурийн талаар санаа зоволгүй, өөрийнхөө завхралын талаар ах эгч нартайгаа ний нуугүй байж чадсан. Би хэлэлцүүлгийн үеэр Ариун Сүнсний удирдамжийг мэдэрч, зарим асуудал илрүүлж чадсан шүү. Бас тэр удирдамжийг бодит нөхцөлд ашиглаж, санал дэвшүүлж чадсан. Би олон өө сэв, дутагдалтай хэвээр байсан ч хүн бүртэй хэлэлцсэнээр ахиц гаргах зарим нэг арга олж, сэтгэл хавьгүй их уужирсан. Зөв санаа зорилго тавьж, ажилдаа анхаарч, Бурханы шаардлагын дагуу үүргээ бодит аргаар гүйцэтгэвэл Бурханы удирдамжийг олж авна гэдгээ харсан юм.

Тэгээд гурван сарын дараа надад нэмж хэдэн бүлэг хариуцууллаа. Цуглаан дээр тийм олон ах эгчтэй нөхөрлөл хийнэ гэж бодох төдийд л маш их сандарсан шүү. Бүлэг болгон өөр өөр нөхцөлд байсан, бас би эдгээр бүлэг дэх ах эгч нарын хэнтэй нь ч, хэзээ ч уулзаж үзээгүй, тэдний нөхцөл байдлыг мэдэхгүй байлаа. Очоод, тэдний асуудлыг шийдвэрлэж чадахгүй бол би тэдэнд дорд үзэгдэж, бодит асуудал шийдвэрлэж чаддаггүй, бүлгийн ахлагч байхад тохирохгүй гэгдэх болов уу? Хүн бүрээс сайшаал хүртэх гэсэндээ би үнэнээр зэвсэглэхийн тулд Бурханы үгийг уншихад өчнөөн цаг зарцуулсан ч цуглаан хийх цаг болоход бас л их барьц алдсан шүү. Эхэн үедээ цуглаанд очихдоо туйлын их санаа зовж, нүүрний хамаг булчин таталдсан. Ах эгч нарт анзааруулахгүй гэсэндээ би тайвнаар компьютер дээр Бурханы үг хайж байгаа мэт царайлсан ч зүрх сэтгэлдээ ухаан сэхээгүй Бурханд залбирч, тайвшрахад минь туслаач гэж гуйж байлаа. Тэгээд хэдэн ах эгчээс байгаа байдал, бэрхшээлийнх нь талаар асуусан. Хүн бүрийн асуудал ялгаатай болохоор Бурханы үгийн өөр өөр хэсгийг нөхөрлөх хэрэгтэйг нөхөрлөлийн дараа ухаарсан. Үүнд үнэхээр балмагдсан шүү. Хүн бүрийн байдалд хамаатай, байдалд нь тус болж чадах хэсгийг олж чадвал бүгд баярлаж, би ч сайн сайхан харагдана, харин юу ч олж чадахгүй бол үнэхээр уйтгартай цуглаан болох байсан. Хэчнээн эвгүй гээч! Сандрах тусам миний ухаан бодол уймарч байлаа. Маш их цаг явсан ч, Бурханы үгийн зохих хэсгийг бас л олж чадаагүй. Үнэндээ, би ах эгч нартаа нөхөрлөл хийхдээ сэтгэлээ уудалж, хамтдаа сайн хэсэг хайхыг хүссэн ч бүлгийн ахлагчийн хувьд би зохих хэсгийг олж чадахгүй бол өөрийгөө доог тохуу болгох вий гэж санаа зовсон. Ингэж бодоод сэтгэлээ уудалж ер чадалгүй эцэст нь ах эгч нарынхаа байдалд нэг их холбогдолгүй Бурханы үгийн хэдэн хэсгийг аргагүйн эрхэнд зүгээр л сохроор сонгоход хүрсэн. Бурханы үгийг уншсаны дараа хэн ч нөхөрлөл хийгээгүй, бас би өчүүхэн ч гэрэлтүүлэлт мэдрээгүй. Эцэст нь, би хоосон сургаалын мэдлэгт үндэслээд зүгээр л хүчээр нөхөрлөл хийсэн ч уур амьсгал маш эвгүй байлаа. Цуглаан бүтэлгүйтэж, тийм маягаар дууссан юм. Цуглаанаас эргэж иртэл хамтран зүтгэгч эгч маань өөр бүлгийн цуглаанаас гарсан гол санааг догдлон ярьж хөөрч байгаа нь сонсогдлоо. Гэтэл би хөмсгөө бүрэн зангидчихаад, маш их сандарсандаа бараг амьсгаагаа дарж чадахгүй байсан. Энэ талаар бодох тусам ийм үүрэгт би тохирохгүй мэт санагдаж, зүгээр л бууж өгмөөр байлаа. Тэгээд туйлын их шаналсандаа Бурханд ахин дахин залбирч, “Хүндэт Бурхан минь! Би маш их шаналж байна. Байр суурь, нэр төрд үргэлж маш их анхаарах юм. Энэ үүргийг яаж биелүүлэх ёстойгоо мэдэхгүй байна. Бас илүү шаргуу зүтгэх хүсэл ч алга. Өөрийгөө ойлгож, энэ сөрөг байдлаас гарахад минь замчлаач гэж залбиръя” гэсэн.

Би эрж хайж байхдаа антихристийн уг чанар болон мөн чанарыг илчилдэг Бурханы үгийн нэг хэсгийг олоод, маш их сэтгэл хөдөлсөн шүү. Бурханы үгэнд хэлдгээр, “Антихристүүдийн хувьд байр суурь, нэр хүнд бол тэдний амь юм. Тэд яаж ч амьдарч, ямар ч орчинд амьдарч, ямар ч ажил хийж, юуг ч эрэлхийлж, ямар ч зорилготой байсан, амьдралын чиглэл нь ямар ч байсан, байр суурь, нэр хүнд бол тэдний эрэлхийлэх зорилго, зүрх сэтгэлдээ орхиж чадахгүй эрэлхийлдэг зорилт юм. Энэ бол антихристүүдийн жинхэнэ нүүр царай, тэдний мөн чанар билээ. Тэднийг ууланд балар харанхуй ойн гүнд тавьсан ч гэсэн байр суурь, нэр хүндээ хаяхгүй; эгэл жирийн бүлэг хүний дунд тэднийг тавьсан ч гэсэн, байр суурь, нэр хүндээс өөр зүйл бодохгүй. Тиймээс тэд итгэлтэй болмогцоо байр суурь, нэр хүндээ Бурханд итгэх итгэлийг эрэлхийлэхтэй адилхан гэж үздэг; өөрөөр хэлбэл, Бурханд итгэх итгэлийн замаар алхахдаа тэд бас өөрийн гэсэн байр суурь, нэр хүндийг эрэлхийлдэг. Зүрх сэтгэлдээ тэд Бурханд итгэх итгэл болон үнэний эрэл хайгуул нь байр суурь, нэр хүндийг эрэлхийлэх явдал; байр суурь, нэр хүндийг эрэлхийлэх нь бас үнэнийг эрэлхийлэх явдал бөгөөд байр суурь, нэр хүндийг олж авах нь үнэн болон амийг олж авах явдал юм гэж боддог. Бурханд итгэх итгэлийн зам дээр байхдаа бодитой байр суурийг олж авсангүй гэж санагдвал—хэн ч өөрийг нь хүндэтгэж, үнэлдэггүй бол, бусдын дунд өргөмжлөгддөггүй, бодит хүч чадалгүй бол—тэдний урам ихэд хугарч, Бурханд итгээд ямар ч ач холбогдолгүй, үнэ цэнгүй гэж боддог. ‘Миний итгэж байгаа байдлыг Бурхан сайшаадаггүй юу? Би амийг олж авсан уу?’ Тэд оюун санаандаа эдгээр зүйлийг үргэлж тооцоолдог; тэд Бурханы гэр юм уу байгаа орчиндоо хэрхэн байр суурь олж авч болох, дээгүүр нэр төр, тодорхой хэмжээний эрх мэдлийг хэрхэн олж авч болох, ярих үедээ хүмүүсийг яаж өөрийг нь сонсож, магтдаг болгож болох, хүмүүсийг үгэндээ оруулж, бүлэг дотор аливаа зүйлийг нэгэн дугаар шийддэг болгож, байр байдлаа хэрхэн баталгаажуулж болох талаар төлөвлөдөг. Оюун санаандаа үүнийг л тэд байнга бодож байдаг. Ийм хүмүүс үүнийг л эрмэлзэж байдаг” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Хоёрдугаар хэсэг)”). Би үүнийг өөрийнхөө байдалтай харьцуулаад, нэр төр, байр сууринд хэр их донтсоноо олж харсан юм. Би нэрд гарч, олонд танигдахыг үргэлж хүсдэг байж. Үүргээ биелүүлэхдээ хүндлэл хүлээх, өөрийн дүр төрхийг бүрдүүлэхэд л анхаардаг байж. Зүрх сэтгэлд минь Бурханыг гэх орон зай байгаагүй. Би өөрөө антихристийн зан чанартай гэдгээ харуулсан байж. Бүлгийн ахлагч болж тушаал дэвшмэгцээ өөрийгөө байр суурьтай хүн гэж бодож эхлэн, дээш өргөмжилсөн. Тэгээд бодит асуудал шийдвэрлэж чадалгүй ах эгч нарынхаа хүндлэлийг алдвал цол хэргэмээ алдана, бас тэдний нүдэнд харагдах өөрийн байр суурь, дүр төрхийг алдана гэж маш их айсан. Ах эгч нарынхаа асуудалтай харьцаж байхдаа асуудлыг нь шийдвэрлэхэд Бурханы үгийн аль хэсгийг ашиглахаа мэддэггүй байсан, бас сэтгэлээ уудалж, үнэнч шударга байж, хамтдаа эрж хайж, нөхөрлөхийг хүсээгүй. Би байр сууриа хамгаалахын тулд юу ч болоогүй царайлж, дүр эсгэж, ах эгч нарынхаа асуудлыг үнэхээр шийдвэрлэж чадав уу гэж бодож үзэлгүйгээр уур амьсгалыг арай эвтэйхэн болгох гэж хоосон сургаалын мэдлэгт тулгуурлан хүчээр нөхөрлөл хийсэн. Тийм болохоор цуглаанууд бүгд үр нөлөөгүй байсан. Эдгээр асуудал гарахад би өөрийгөө эргэцүүлэхийн оронд бүр сөрөг болж, нэр нүүр алдах үедээ бууж өгөхийг хүссэн. Би хүн чанараар маш дулимаг байж! Энэ бүгдийг ухаараад маш их харамссан учир Бурханд залбираад, гэмшиж, өөрчлөгдөхийг хүслээ.

Бас Бурханы үгийн ийм хэсгийг харсан юм: “Товчхондоо, эрмэлзэж буй чиглэл, зорилгоос чинь, байр сууриас татгалзах талаар өөртөө хэр зэрэг шаардлага өндөртэй байгаагаас чинь үл хамааран, зүрх сэтгэлд чинь байр суурь тодорхой орон зайг эзэлж, амьдралыг чинь, эрмэлзэж буй зорилгыг чинь хянаж, тэдгээрт нөлөөлж чадаж байгаа цагт зан чанарын өөрчлөлт чинь нэлээд асуудалтай, чиний талаарх Бурханы эцсийн тодорхойлолт шал өөр байх болно. Түүнчлэн, байр суурийг ингэж эрэлхийлэх нь Бурханы боломжийн бүтээл байх чадварт чинь нөлөөлж, мэдээжийн хэрэг үүргээ боломжийн стандартаар гүйцэтгэх чадварт чинь нөлөөлдөг. Би яагаад үүнийг хэлж байна вэ? Хүмүүс байр суурийг эрэлхийлэхээс илүү жигшмээр зүйл гэж Бурханд үгүй, учир нь байр суурийг эрэлхийлэх нь завхарсан зан чанар; энэ нь Сатаны завхралаас төрөн гарсан бөгөөд Бурханы үзэл бодлоор бол байх ёсгүй зүйл юм. Үүнийг хүнд өгөх ёстой гэж Бурхан тогтоогоогүй. Хэрвээ чи үргэлж байр суурийн төлөө өрсөлдөж, тэмцэж байдаг бол, байнга үүнийг дээдэлж, өөртөө олж авахыг үргэлж хүсдэг бол энэ нь бага зэрэг Бурханд тэрсэлсэн шинж чанартай байгаа хэрэг бус уу? Бурхан байр суурийг хүмүүст зориулж тогтоодоггүй; Бурхан хүмүүсийг үнэн, зам, амиар хангаж, эцэст нь тэднийг байр суурь, нэр төртэй, хэдэн мянган хүнд хүндлүүлдэг нэгэн биш, Бурханы боломжийн бүтээл, Бурханы өчүүхэн, ялихгүй бүтээл болгодог. Тиймээс ямар ч өнцгөөс нь харсан, байр суурийг эрэлхийлэх нь мухар зам юм” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Гуравдугаар хэсэг)”). Эхэндээ би Бурханы үг хатуу байгаад жаахан айсан. Байр суурь хөөцөлддөг хүмүүст л Бурхан хамгийн их ой гутдагийг би ухаарсан даа. Гэмшихгүй бол хүн яваандаа үүнээс болж өөрийгөө хорлож, сүйрүүлэх байсан. Би олон жилийн турш Бурханд итгэж, Бурханы нигүүлсэл, Бурханы үгийн хангалтыг маш их эдэлсэн шүү дээ. Одоо Бурхан бас надад бүлгийн ахлагчаар суралцах боломж олголоо. Ачааг минь нэмэгдүүлж, үүргээ биелүүлснээр үнэн болон зарчмыг эрж хайхад суралцах боломж олгож, үнэнийг ойлгож, амийн оролт хийг гэсэндээ намайг улам бүр гэгээрүүлсэн. Гэтэл би Бурханы хайрыг хариулахын тулд үнэнийг яаж эрж хайх ёстойг хэзээ ч бодолцоогүй. Өөрийнхөө нэр төр, ашиг хонжоо, байр суурийг л ер нь бодож үзсэн. Надад мөс чанар, эрүүл ухаан гэж огт байгаагүй! Гүн гүнзгий завхарсан хүн төрөлхтнийг аврахын тулд Бурхан бие махбодтой болж, энэ ертөнцөд ирээд, үгээр илэрхийлшгүй доромжлол туулсан. Бурхан дээдийн дээд, агуу хэдий ч өөрийгөө хэзээ ч өргөмжлөөгүй. Биднийг бузар булайгаасаа ангижран, Бурханы авралыг хүртэг гэсэндээ зүгээр л чимээгүйхэн үнэнийг илэрхийлж, завхарсан зан чанарыг маань шүүж, цэвэрлэж эхэлсэн. Бурхан хэчнээн даруу, хайр татам гэдгийг би олж харсан юм. Би бузар булай, завхралаар дүүрэн, ердөө л өчүүхэн бүтээгдсэн зүйл мөртөө хүмүүст хүндлэгдэж, тэднийг өөртөө татахын тулд дүр төрхөө бүрдүүлэх гэж үргэлж хичээж байдаг. Би маш тэсэхүйеэ бэрх биеэ тоосон, ичгүүргүй юм. Би бас бусдаас хүндлэл, бишрэл хүлээхийн тулд номлол үйлдэж, ажил хийх дуртай байсан Паулыг бодлоо. Паул олон жил итгэхдээ зан чанараа өөрчлөх гэж хэзээ ч эрэлхийлээгүй, ямагт байр суурь, шагнал, титмийн төлөө л зүтгэсэн. Эцэстээ бүр өөрийгөө Бурхан гээд, хүмүүсийн зүрх сэтгэл дэх Бурханы орон зайг эзлэхээр хий дэмий оролдсон. Паул Бурханыг эсэргүүцэх антихристийн замаар явж байгаад эцэстээ Бурханы зан чанарт халдан, там руу унаж, мөнхийн хараалд өртсөн шүү дээ. Би аливааг өөрчлөхгүй бол Паултай адилхан хувь заяа туулах байлаа. Эдгээр үр дагаврыг мэддэг болмогцоо Бурханы өмнө сөгдөн гэмшээд, хэрэгжүүлэх зөв зам олоход минь замчлаач гэж гуйлаа.

Дараа нь Бурханы үгийн уншлагын нэг видео үзсэн юм. Төгс Хүчит Бурхан ингэж хэлсэн байдаг: “Байр суурь, нэр төрөөс татгалзах хэцүү. Хүмүүс үнэнийг эрэлхийлэх ёстой. Нэг талаар, тэд өөрсдийгөө мэдэж, өөрсдийгөө илчлэхдээ идэвх санаачилгатай байх ёстой; нөгөө талаар, өөрсдөд нь үнэн байхгүй, хэтэрхий дутуу дулимаг гэдгээ тэд хүлээн зөвшөөрөх ёстой. Хэрвээ чи өөрийгөө бүх зүйл дээр сайн, төгс гэж хүмүүст бодуулахыг хичээвэл энэ нь эрсдэлтэй, чи нэр алдар, нэр төрийг эрмэлзэх өндөр магадлалтай. Өөрийгөө дутагдалтай, сул тал, өө сэвтэй гэдгээ, хийж чадахгүй, хэрээс хэтэрсэн зүйлтэй гэдгээ хүмүүст чи харуулах ёстой. Чи ердөө жирийн л хүн бөгөөд супер хүн, бүхнийг чадагч биш. Чи энэ баримтыг хүлээн зөвшөөрч, бусдад ч бас үүнийг мэдүүлбэл хамгийн түрүүнд өрсөлддөг зан авир чинь хазаарлагдана; энэ нь өрсөлддөг сэтгэлгээ, өрсөлдөх хүслээ тодорхой хэмжээгээр хянах боломжийг чамд олгодог. Бусад хүн чамайг элэглэж, доогловол хэлсэн зүйл нь таагүй байснаас болж бүү эгдүүц, өөрт чинь буруу юм юу ч байхгүй, төгс гэж өөртөө бүү хэл—ийм үгэнд ингэж хандах ёсгүй. Хандлага чинь ямар байх ёстой вэ? Чи өөртөө ‘Надад алдаа дутагдал бий, миний бүх зүйл өө сэвтэй, би жирийн л нэг хүн. Тэд намайг элэглэж дооглож байгаа ч гэсэн тэдний хэлсэн зүйлийн зарим нь үнэн бол би үүнийг Бурханаас хүлээн авах ёстой’ гэж хэлэх хэрэгтэй. Хэрвээ чи ингэж чадвал байр суурь, нэр төр, бусад хүн чиний талаар юу гэж бодохыг хайхардаггүй болохын чинь нотолгоо болно… Чамд өрсөлдөх хүсэл төрж, энэ өрсөлддөг байдлын улмаас тодорхой зан авир гаргах гэж байгаагаа олж тогтоовол чи үнэн-зарчмыг эрж хайж, энэхүү өрсөлдөх хүслийг үнэнийг эрэлхийлэхээр солих ёстой. Тэгээд үнэнийг хэрэгжүүлэх үед өрсөлддөг зан чинь нэг төрлийн хүсэл, санаархлаас хэтрэхгүй зүйл болж байгаа нь андашгүй болж, Бурханы гэрийн ажлыг үймүүлэхээс сэргийлдэг. Ингэснээр үйлдлийг чинь Бурхан санаж, магтдаг” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Гуравдугаар хэсэг)”). Би ердөө л Сатаны завхруулсан бүтээгдсэн зүйл учир өө сэв, дутагдалтай байх нь хэвийн гэдгийг Бурханы үгийг уншсанаар ухаарсан юм. Бурхан надаас хамгийн сайн ажилтан бай, гойд сайн хэв чанар, биеийн хэмжээтэй бай, аль эсвэл гарамгай, төгс төгөлдөр хүн бол гэж хэзээ ч шаардаагүй. Бурхан намайг зүгээр л ариун, үнэнч шударга зүрх сэтгэлтэй байж, үнэнийг бодитоор эрэлхийлж, Бурханаас айж, муугаас зайлах замаар алхаасай л гэж хүсдэг. Бурханы гэрт, ажилд шаардлагатай учраас л удирдагч, бүлгийн ахлагчдыг бүтээсэн, гэхдээ бид бүгд зүгээр л үүргээ биелүүлж байгаа бүтээгдсэн зүйлс, бас бид ах эгч нараасаа байр сууриар үнэндээ ямар ч ялгаагүй. Бурхан хэв чанар, биеийн хэмжээнд маань үндэслээд бидэнд өөр өөр үүрэг оноодог. Бүлгийн ахлагч гэхээрээ л би заавал үнэний бодит байдалтай гэсэн үг биш шүү дээ. Гэтэл би асуудал бүрийн учир шалтгааныг олж, асуудал болгоныг шийдвэрлэхийг өөрөөсөө байнга шаарддаг. Энэ нь үнэхээр биелшгүй бөгөөд биеэ тоож, өөрийгөө ойлгоогүйгээс минь үүдэлтэй юм. Би өөрийгөө ах эгч нартайгаа нэгэн түвшинд тавих ёстой. Бид бие биеэсээ суралцаж, үүргээ биелүүлж байхад тулгарсан аливаа асуудлыг шийдвэрлэхийн тулд хамтдаа үнэнийг эрж хайх хэрэгтэй. Юмыг ойлгохгүй бол худлаа дүр эсгэх ёсгүй. Дутагдлынхаа талаар зориглон сэтгэлээ уудалж, ах эгч нартайгаа хамт эрж хайх ёстой. Тэгсэн цагт л би үүргээ бүр ч сайн биелүүлж чадна.

Хожим нь, хэдэн ах эгч сөрөг байдалд амьдарч байсан болохоор тэдэнтэй цуглан, нөхөрлөл хийх хэрэгтэй болсон юм. Эхэндээ би жаахан сандарсан. Сайн нөхөрлөхгүй бол намайг юу гэж бодох бол гэж санаа зовсон учир Бурханы үгийн холбогдох хэсгийг олох замаар гэртээ урьдчилаад бэлтгэхийг хүссэн. Тэгснээр цуглааны үеэр тэдний асуудлыг амархан шийдвэрлэж, хүн бүрээс хүндлэл хүлээнэ гэж бодсон юм. Дараа нь, би үүргээ биелүүлэхдээ буруу санаа зорилготой байгаагаа ухаарсан. Би ах эгч нараасаа бишрэл, хүндлэл хүлээх гэсэндээ л тэдний бүх асуудлыг шийдвэрлэхийг хүссэн юм. Би нэр төр, байр суурийн төлөө хөдөлмөрлөсөөр л байж. Тиймээс Бурханд залбирч, буруу санаа зорилгынхоо эсрэг тэрслэхэд минь туслаач гэж гуйлаа. Тэгээд Бурханы үгийн ийм хэсгийг харсан: “Ариун Сүнс хүний дотор ажиллаж, хүний байр байдалд эерэг өөрчлөлт авчрахын тулд тухайн хүн ихээхэн хэмжээгээр өөрчлөгдөж, аливааг тавьж явуулан, зовж, орхих шаардлагатай бөгөөд ингэснээр тэр хүн аажмаар сайжирч чаддаг. Гэхдээ хүнийг илчлэх явдал агшин зуурт тохиолддог. Хэрэв чи үүргээ сайн биелүүлдэггүй, харин үргэлж нэр төр эрэлхийлж, байр суурь, нэр нүүр, нэр хүнд болон өөрийн ашиг сонирхлын төлөө үргэлж тэмцэлддэг бол ийм байдалд амьдарч байхдаа үйлчлэл үзүүлэхийг хүсэж байна уу? Хүсвэл үйлчилж болох ч, үйлчлэл чинь дуусахаас өмнө чи илчлэгдэх боломжтой. Илчлэгдмэгц чиний байдал өөрчлөгдөж чадах эсэхийн асуудал биш больчихно; харин ч үр дүн чинь аль хэдийн тогтоогдсон байх магадлалтай—энэ нь чиний хувьд асуудал болно” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Ах эгч нарт үүргээ биелүүлж байхад нь тулгарсан аливаа асуудлыг шийдвэрлэх бус, өөрийгөө сурталчилж, хүндлэл хүлээхийн тулд цуглаан, нөхөрлөлийг ашиглах санаа зорилготой байгаа бол би Бурханыг эсэргүүцэх замаар явсаар л байгаа хэрэг гэдгийг Бурханы үгийг тунгааж байхдаа ухаарсан юм. Би цуглаанд оролцлоо ч гэсэн Бурханы удирдамжгүй байж, цуглаан үр нөлөөгүй болох байлаа. Үүнийг ухаараад Бурханд залбирч, санаа зорилгоо зөв болгож, өөрийнхөө завхрал, дутагдлын талаар хамтран зүтгэгч эгчдээ илэн далангүй нөхөрлөсөн. Цуглааны үеэр өөрийнхөө ойлгосон зүйлийн тухай л нөхөрлөл хийж, ах эгч нар маань ч бас өөрсдийн ойлголтыг хэлэлцлээ. Бид хамтдаа нөхөрлөлөөрөө хэрэгжүүлэх зам олж, тэдний байдал ч сайжирсан даа. Би Ариун Сүнсний ажил, удирдамжийг мэдэрч чадсан, тэгээд сэтгэл маш их тайвширч, уужирсан юм. Байр суурь, нөр төрд санаа зовохоо болиод, ах эгч нартайгаа хамт үүргээ биелүүлснээр Бурханы ерөөл, удирдамжийг олж авч чадсан гэдгээ ойлгосон.

Би нэр төр, байр сууринд хэт их анхаардаг, бас миний зүрх сэтгэлд Бурхан дэндүү бага орон зай эзэлдэг гэдгийг энэ туршлагаар олж мэдсэн юм. Би зүрх сэтгэлдээ Бурханыг хайрлаж, Бурханд захирагдаагүй, буруу замаар явж байж. Бурханы удирдамж, Бурханы үгийн шүүлт, илчлэлийн ачаар би эцэст нь өөрийгөө мэдэж эхлэн, үүргээ биелүүлэх санаа зорилго, хандлага минь сайжирсан. Нэр төр, байр суурь, бусдын хүндлэл, бишрэлийн араас хөөцөлдөх нь ямар ч утга учир, үнэ цэнгүй, энэ нь гагцхүү хор хөнөөл авчирдаг гэдгийг одоо би тодорхой ойлгож байна. Үнэнийг хэрэгжүүлэхэд анхаарч, зан чанараа өөрчлөхөөр эрэлхийлж, Бурханыг сэтгэл хангалуун байлгахын тулд үүргээ сайн биелүүлэх нь л зүй зохистой эрэл хайгуул мөн.


70. Би яагаад бусдын асуудлыг илчлэхээс айдаг вэ?

Тайвань, Нина

Сургуульд байхдаа би манай ангийн зарим хүүхэд нэлээд шулуухан ярьдгийг анзаарсан юм. Тэд бусдын бурууг харахаараа шууд л түс тас хэлчихдэг байсан нь ихэвчлэн хүмүүсийг гомдоож, өөрсдийгөө гадуурхагдахад хүргэдэг байв. Тэгээд би: “Энэ хүмүүс арай тэнэг биш үү? ‘Сайн найзуудынхаа алдааны талаар амаа хамхих нь урт удаан, сайхан нөхөрлөлийг бий болгодог’, ‘Хэзээ ч хүний эмзэг цэгийг бүү хатга’ гэдэг шүү дээ. Бүх зүйлийг хар, гэхдээ бүгдийг бүү ярь, ингэж байж л олны дунд нийцэлтэй байж чадна. Хэрэв чи хэт шулуун байвал муу санаагүй байсан ч хүмүүс чамд муугаар хандаж, чамайг голно. Тэгвэл яаж найзтай болж чадах билээ?” гэж бодсон юм. Тиймээс би бусадтай харилцахдаа тэдний асуудлыг хэзээ ч шууд хэлдэггүй байв. Ангийнхан маань бүгд надад дуртай, надтай найзалдаг, намайг харилцахад амар, сайхан сэтгэлтэй гэдэг байсан тул би өөрийгөө хүн чанар сайтай гэж боддог байлаа. Бурханд итгэдэг болсон хойноо ч ах эгч нартай бас ингэж харилцан, бусдын асуудлыг анзаарсан ч хэлж өгдөггүй байв. Хэт шулуухан байх нь хүмүүсийг эвгүй байдалд оруулна, тэд намайг өөрсдийг нь онилж, дутагдлыг нь илчлэхээр оролдож байна гэж бодно, энэ нь бидний харилцааг сүйрүүлнэ гэж би үргэлж боддог байлаа. Гэхдээ би илчлэлийг туулж, Бурханы үгийг уншсаныхаа дараа л бусадтай харилцах арга барил минь үнэн болон Бурханы эсрэг байсныг харсан.

Энэ нь 2015 он байсан бөгөөд би Леслитэй видеоны ажил дээр хамтран ажилласан юм. Лесли надаас илүү удаан Бурханд итгэсэн, бас насаар ах байв. Бид бие биетэйгээ эелдэг харилцаж, маш эвтэй байж, бараг ямар ч зөрчилдөөнгүй байлаа. Дараа нь би зааварлагчаар сонгогдов. Нэг удаа хүмүүс Леслиг хааш яаш, зальтай, овжин, улмаар ажлыг саатуулж байна гэж мэдээллээ. Леслигийн асуудал нэлээд ноцтой санагдсан тул өөрийгөө эргэцүүлж, мэдэж авч, гэмшиж, өөрчлөгдөөсэй гэсэндээ би Леслигийн асуудлыг хэлж өгч, илчлэх шаардлагатай байгаа талаар ажлын хамтрагчидтайгаа ярилцсан юм. Ажлын маань хамтрагчид санал нийлээд, хэн Леслитэй нөхөрлөвөл зүгээр вэ гэж асуухад энэ асуудлыг шийдвэрлэх гэж хариуцлага хүлээхийг хүсээгүйдээ би чимээгүй л байв. Би: “Хэрэв би асуудлыг нь хэлж өгвөл Лесли намайг өөрийг нь онилж байна гэж бодох болов уу? Үүний дараа бид яаж эвтэй байх болж байна?” гэж бодсон. Гайхмаар нь бүгд л намайг явж Леслитэй нөхөрлө гэж зөвлөлөө. Би зугтахыг хүссэн ч Леслигийн асуудлыг хэлж өгөхгүй бол чуулганы ажилд нөлөөлсөөр байх байсан учраас эцэст нь шүдээ зуугаад л явах ёстой болсон юм. Би хэсэг хугацаа зарцуулан сэтгэлзүйгээ бэлдэж, Леслигийн асуудлыг хэлж өгөхөөр өөрийгөө зоригжуулж, Леслид юу хэлэхээ эхнээс нь дуустал толгойдоо давтсаар байлаа. Гэвч Леслиг харах үедээ бүр будилж, амьсгаа боогдох шиг санагдаж, яагаад ч юм үг хэлж чадаагүй. Иймээс би Леслигээс зөөлнөөр: “Сүүлийн үед чиний байдал сайн байна уу? Ямар нэгэн бэрхшээл тулгарсан уу? Видео хийхдээ яагаад ингэж удаад байгаа юм бэ?” гэж асуулаа. Лесли хүүгээ сургуульд явахгүй байгаад санаа зовж байсан тул ажил нь хойшлогдсон гэж хариулав. Би: “Лесли бэрхшээл тулгарсан гэлээ. Хэрэв би өөрийг нь хааш яаш, зальтай, овжин байна гэж илчилбэл Лесли намайг хэтэрхий хатуу хандаж, өөрийг нь онилж байна гэж бодох болов уу? Харилцаа тасарвал бидний хооронд бүр илүү эвгүй байдал үүснэ” гэж бодсон. Ингэж бодоод би Леслигийн асуудлыг хэлж өгөлгүй, зүгээр л хэдэн тайвшруулсан үг хэлж, үүргийнх нь байдлын талаар товчхон ярилцав.

Нэгэнт өөрийгөө үнэхээр мэдэхгүй байсан болохоор Лесли үүргээ биелүүлэхдээ хааш яаш хандсаар, видеонуудад нь маш олон асуудал гарсан. Леслигийн асуудал нэлээд ноцтой бөгөөд өөрчлөлт хийхгүй бол Леслиг халах шаардлагатай болно гэдгийг би ухаарсан юм. Дараа нь би Леслитэй ахин нөхөрлөхөөр очиж, энэ удаад асуудлыг нь заавал хэлье гэж бодсон ч дөнгөж суумагц дахиад л амнаас минь үг гарахаа больсон. Би Леслиг эвгүй байдалд оруулахгүйгээр яаж хэлж, асуудлыг нь мэдэгдээд, өөрийг нь онилж байна гэж бодогдуулахгүй, өөрийнхөө эсрэг өрөөсгөл үзэлтэй болгохгүй байх вэ гэж бодсоор байлаа. Тэгээд Леслигээс эелдгээр “Чи яагаад үргэлж үүрэгтээ хайнга ханддаг юм бэ?” гэж асуухад Лесли надад заримдаа роман унших махан биеийн дур сонирхолдоо автаад, үүргээ умартчихдаг юм гэж хэлээд, ийн хэлэх үедээ ихэд бухимдан нулимс асгаруулав. Би дотроо “Леслид их хэцүү байна. Би өөрийг нь зальтай, овжин байна гэж хэлбэл Лесли хүлээж авч чадна гэж үү? Юм хэлээгүй нь дээр юм байна. Ямар ч байсан асуудлаа хүлээн зөвшөөрсөн болохоор одоо сайжрах ёстой” гэж бодоод, өөрийнх нь байдлыг ойлгож байгаагаа илэрхийлж, үүрэгтээ илүү их хүчин чармайлт гаргаарай гэж урам өгөв. Үүний дараа Лесли гэмшихгүй байсаар бодлогогүй хандлага нь улам дордож, эцэст нь халагдсан. Би өөрийгөө эргэцүүлээгүй бөгөөд ингээд тэр асуудал өнгөрлөө.

Хожим нь би Бурханы үгийн нэг хэсгийг уншаад өөрийнхөө байдлыг бага зэрэг ойлгосон юм. Төгс Хүчит Бурхан ингэж хэлсэн байдаг: “Хүмүүсийн зан авир, бусдад хандах хандлага Бурханы үгэнд үндэслэх ёстой; энэ бол биеэ авч явах хамгийн үндсэн зарчим юм. Хүмүүс биеэ авч явах зарчмыг ойлгодоггүй бол яаж үнэнийг хэрэгжүүлж чадах юм бэ? Үнэнийг хэрэгжүүлнэ гэдэг нь хоосон үг хэлж, уриа лоозон хашхирна гэсэн үг биш. Хүний амьдралд юу ч тохиолдсон, энэ нь хүний биеэ авч явах зарчим, үйл явдлыг харах өнцөг, эсвэл үүргээ биелүүлэх асуудлыг хамарч байгаа цагт тэд сонголт хийх шаардлагатай болдог тул үнэнийг эрж хайж, Бурханы үгээс үндэс, зарчмыг хайж, дараа нь хэрэгжүүлэлтийн замыг олох ёстой. Ийм маягаар хэрэгжүүлж чаддаг хүмүүс бол үнэнийг эрэлхийлдэг хүмүүс юм. Хэчнээн том бэрхшээлтэй тулгарсан ч ийм маягаар үнэнийг эрэлхийлж чаддаг байх нь Петрийн замаар буюу үнэнийг эрэлхийлэх замаар алхаж байгаа хэрэг юм. Жишээлбэл, бусадтай харилцахдаа ямар зарчмыг дагах ёстой вэ? Магадгүй чиний анхны үзэл бодлоор бол эв найртай байх нь маш эрхэм нандин, тэсвэр тэвчээр бол асар их ухаан, иймээс чи эв эеийг хадгалж, бусдын нэр хүндийг унагахаас зайлсхийж, хэнийг ч гомдоохгүй байж, улмаар бусадтай сайн харилцаатай байх ёстой. Энэ үзэл бодолд хязгаарлагдсандаа чи бусдыг буруу зүйл хийж, зарчмыг зөрчиж байгааг нүдээр харсан ч чимээгүй байх болно. Хэн нэгнийг гомдоохын оронд чуулганы ажилд хохирол учруулахыг илүүд үзнэ. Хэн ч байсан чи бүх хүнтэй эв найртай байхыг хичээнэ. Зөвхөн бусдад таалагдах зүйлийг л хэлнэ—тэдний сэтгэл хөдлөлийг хамгаалах, нэр нүүрийг нь авч гарах талаар л бодно. Хэн нэгэнд асуудал байгааг олж мэдлээ ч гэсэн чи тэвчээртэй хандана—чи тэдний ар хударгаар юм ярьж магадгүй боловч нүүрэн дээр нь чи эв эеийг хичээж, харилцаагаа хадгална. Ийм зан авирыг чи юу гэж бодож байна? Энэ нь бялдууч хүний зан биш гэж үү? Нэлээд зальжин биш үү? Энэ нь биеэ авч явах зарчмыг зөрчдөг. Тэгэхээр ийм байдлаар үйлдэх нь дорд биш гэж үү? Ийм маягаар авирладаг хүмүүс сайн хүмүүс биш, эрхэм хүмүүс ч биш. Чиний хэчнээн их зовж, ямар төлөөс төлсөн чинь хамаагүй, хэрэв зарчимгүй авирладаг бол чи бүтэлгүйтсэн, Бурханы өмнө чи ямар ч сайшаал хүртэхгүй, Тэр чамайг санахгүй, чи Түүнд таалагдах ч үгүй” (Үг. III Боть: Эцсийн өдрүүдийн Христийн яриа. Үүргээ сайн биелүүлэхийн тулд хүн ядаж мөс чанар, эрүүл ухаантай байх ёстой). Амьдралд минь юу ч тохиолдсон, энэ нь биеэ авч явах зарчим эсвэл аливааг харах үзэл бодолтой холбоотой л байх юм бол үргэлж үнэний зарчмыг эрж хайх ёстойг Бурханы үг надад тодорхой ойлгуулсан. Тэрнээс өмнө би ах эгч нарын асуудлыг хэлж өгч зүрхлээгүй бөгөөд үүнд буруу юм юу ч байхгүй, муудалцахгүй, эвтэй байвал бүх зүйл сайхан байна гэж бодсон. Тэгээд би Бурханы энэ үгийг уншсан юм: “Чиний хэчнээн их зовж, ямар төлөөс төлсөн чинь хамаагүй, хэрэв зарчимгүй авирладаг бол чи бүтэлгүйтсэн, Бурханы өмнө чи ямар ч сайшаал хүртэхгүй, Тэр чамайг санахгүй, чи Түүнд таалагдах ч үгүй.” Энэ үг үнэхээр сэтгэл хөдөлгөсөн. Би ямар ч муу зүйл хийгээгүй юм шиг харагдаж байсан ч хүмүүсийг гомдоохоос үргэлж айдаг байсан тул хэзээ ч бусдын асуудлыг үнэнч шударгаар хэлж өгч зүрхлээгүй. Би асуудал олж хараад дотроо уурлалаа ч гэсэн тэдэн рүү инээмсэглэсээр байснаас болж шийдвэрлэх ёстой асуудлууд шийдвэрлэгдэхгүй үлдэж, чуулганы ажил хохирсон. Бурхан ийм хүн зальтай, ов мэхтэй, зан авир нь зарчимгүй байдаг гэж хэлдэг. Би Леслигийн хэргийг хэрхэн зохицуулсан тухайгаа эргэцүүлэв. Зальжин, овжин зан гаргаж, ахиц дэвшилд сөргөөр нөлөөлж байгааг нь би сайн мэдэж байсан ч хэтэрхий шулуухан ярих юм бол Леслиг гомдооно гэж би айсан. Лесли намайг хэт хатуурхаж байна гэж бодоод, миний талаар өрөөсгөл ойлголттой болж магадгүй байв. Лесли хэлснийг минь хайхралгүй, уруу царайлбал бидний хооронд эвгүй байдал үүснэ гэж би айгаад, харилцаагаа хамгаалах гэсэндээ түүнийг илчлэх, түүнтэй харьцах ямар нэг юм хэлэхээс дэндүү айсан. Хааш яаш байдаг асуудал нь улам дордож байгааг хараад би уурласан ч Леслитэй нөхөрлөх үедээ дайсагналцахаас айсандаа асуудлыг нь дурдаж, илчилж зүрхлээгүй. Зүгээр л тэр сэдвийг цухуйлгасан хэдэн хал балгүй зүйл хэлж, өөрт минь ямар санагдаж байгааг ч үл харгалзан Леслиг тайвшруулсан. Зааварлагчийн хувиар би олж мэдсэн асуудлаа илчлээгүй, шийдвэрлээгүй нь хариуцлагагүй байж, үүргээ ноцтой цалгардуулж байсан гэсэн үг юм. Сайн хүн бусдыг боддог, ойлгодог байх ёстой гэж бодоод, бусдын хажууд цаг ямагт “сайн хүн”-ий дүр эсгэж байснаа би эцэст нь ойлгосон юм. Баримт ил болсны дараа л би өөрийнхөө талаарх үзэл бодлоо бүрэн өөрчилсөн. Би Леслигийн асуудлыг анзаарсан ч тэрийг нь хэлж өгч, түүнд туслаагүй. Үүний үр дүнд Лесли асуудлынхаа мөн чанар, үр дагаврыг олж хараагүй, амь нь хохирч, чуулганы ажил саатсан. Би маш аминч, зальтай, ов мэхтэй байжээ. Би яаж өөрийгөө хүн чанар сайтай гэж хэлж чадав аа?

Хожим нь цуглаан дээр би “Хэзээ ч хүний эмзэг цэгийг бүү хатга”, “Сайн найзуудынхаа алдааны талаар амаа хамхих нь урт удаан, сайхан нөхөрлөлийг бий болгодог” гэдэг үгийг задлан шинжилсэн Бурханы үгийг уншсан юм. Тэгэхэд би эдгээр санааны нөлөөнд автсан учраас бусдын асуудлыг хэлж өгөхийг хүсэхгүй байгаагаа мэдсэн юм. Төгс Хүчит Бурхан ингэж хэлсэн байдаг: “‘Сайн найзуудынхаа алдааны талаар амаа хамхих нь урт удаан, сайхан нөхөрлөлийг бий болгодог’ гэсэн амьдралын гүн ухааны нэг үг байдаг. Энэ нь найрсаг харилцаагаа хадгалахын тулд найзынхаа асуудлыг тодорхой харж байсан ч гэсэн тэр талаар амаа хамхих ёстой—хүмүүсийн эмзэг цэгийг хатгахгүй, дутагдлыг нь илчлэхгүй байх зарчмыг баримтлах ёстой гэсэн үг юм. Тэд бие биеэ мэхэлж, нэг нэгнээсээ нууцалж, бие биеийнхээ эсрэг далд явуулга хийж, нэг нь нөгөөгөө ямар хүн болохыг тов тодорхой мэдэж байгаа хэр нь ил тод хэлдэггүй, харин найрсаг харилцаагаа хадгалж үлдэхийн тулд зальжин арга хэрэглэдэг. Хүн яагаад ийм харилцаагаа хадгалж үлдэхийг хүсдэг юм бол? Энэ нийгэмд, бүлэг дотроо дайсантай болж, өөрийгөө байнгын аюултай нөхцөл байдалд оруулахыг хүсэхгүйд учир нь байгаа юм. Хэн нэгний дутагдлыг нь илчилж, гомдоосны дараа тэр хүн чиний дайсан болж, чамд хор хүргэхийг мэдэх учраас, мөн өөрийгөө ийм байдалд оруулахыг хүсэхгүй учраас чи ‘Хэзээ ч хүний эмзэг цэгийг бүү хатга, хэзээ ч дутагдлыг нь бүү илчил’ гэх амьдралын гүн ухааны үгийг баримталдаг. Үүнийг харгалзан үзвэл, хэрвээ хоёр хүн ийм харилцаатай бол тэднийг жинхэнэ найзууд гэж тооцох уу? (Үгүй.) Тэд жинхэнэ найзууд биш, бие биеийнхээ итгэлт хүн бүр ч биш. Тэгвэл энэ нь яг ямар харилцаа вэ? Энэ нь нийгмийн суурь харилцаа мөн биз дээ? (Мөн.) Нийгмийн ийм харилцаанд хүмүүс мэдрэмжээ хуваалцаж, чин сэтгэлээсээ ярилцаж чаддаггүй, хэлмээр байгаа зүйлээ хэлдэггүй, зүрх сэтгэлдээ байгаа зүйл, бусдаас олж харсан асуудал, эсвэл бусдад тустай үг хэлж ч чаддаггүй. Харин оронд нь тэд бусдын ивээлийг алдахгүйн тулд сайхан зүйлийг сонгож хэлдэг. Бусдыг өөрсдөд нь дайсагнах вий гэсэндээ тэд үнэнийг хэлж зүрхэлдэггүй, зарчмыг баримталдаггүй. Хэн ч тэдэнд заналхийлэхгүй бол харьцангуй тайван, амар амгалан амьдрах биш үү? Хүмүүс ‘Хэзээ ч хүний эмзэг цэгийг бүү хатга, хэзээ ч дутагдлыг нь бүү илчил’ гэдэг хэллэгийг сурталчилдгийн зорилго энэ мөн биз дээ? (Мөн.) Энэ бол сэрэмжилсэн шинжтэй, өөрийгөө хамгаалж үлдэх зорилготой, оршин тогтнох зальжин, хуурамч арга зам гэдэг нь тодорхой. Ингэж амьдардаг хүмүүс юу ч хамаагүй ярьж чадах итгэлт хүн, дотнын анд нөхөдгүй байдаг. Тэд бие биеэсээ сэрэмжилж, тооцоотой хандаж, стратеги гаргаж, дор бүрнээ тэр харилцаанаас хэрэгтэй зүйлээ авч байдаг. Тийм биш гэж үү? Угтаа бол ‘Хэзээ ч хүний эмзэг цэгийг бүү хатга, хэзээ ч дутагдлыг нь бүү илчил’ гэдэг нь бусдын дургүйг хүргэж, дайсантай болохгүй байх, хэн нэгнийг гомдоохгүй байснаар өөрийгөө хамгаалах зорилготой. Энэ бол өөрийгөө шархлуулахгүйн тулд хэрэглэдэг арга, техник юм. Мөн чанарын энэхүү хэд хэдэн талаас харахад ‘хэзээ ч хүний эмзэг цэгийг бүү хатга, хэзээ ч дутагдлыг нь бүү илчил’ гэсэн хүмүүсийн ариун журамд тавих шаардлага нь сүрлэг үг мөн үү? Энэ нь эерэг үү? (Үгүй.) Тэгвэл энэ нь хүмүүст юу сургаж байна вэ? Чи хэнийг ч гомдоож, шархлуулж болохгүй, эс бөгөөс эцэст нь чи л шархлах болно гэдгийг, мөн хэнд ч итгэж болохгүй гэдгийг заадаг. Хэрвээ чи аль нэг сайн найзаа гомдоовол үерхэл нөхөрлөл чинь чимээгүйхэн өөрчлөгдөж эхэлнэ. Тэд чиний дотнын, сайн найз байснаа гудамжинд зөрөх үл таних хүн, эсвэл дайсан чинь болно. Хүмүүст ингэж сургах нь ямар асуудлыг шийдвэрлэж чадах вэ? Ийм маягаар үйлдээд дайсантай болохгүй, тэр ч байтугай дайснаа хэдээр цөөллөө ч гэсэн, ингэлээ гээд хүмүүс чамайг биширч, сайшааж, үргэлж анд найз хэвээр байх уу? Энэ нь ариун журмын стандартад бүрэн нийцдэг үү? Сайндаа л энэ бол зөвхөн амьдралын гүн ухаан юм” (Үг. VI Боть: Үнэний эрэл хайгуулын тухай. Үнэнийг эрэлхийлэх гэж юу вэ (8)). Бурхан “Хэзээ ч хүний эмзэг цэгийг бүү хатга”, “Сайн найзуудынхаа алдааны талаар амаа хамхих нь урт удаан, сайхан нөхөрлөлийг бий болгодог” гэдэг үгсийн нөлөөг задлан шинжлэх үед Бурхан яг миний өмнө гарч ирээд, намайг илчилж байгаа мэт санагдсан. Амьдралын эдгээр гүн ухаанаар амьдрах үед миний үг, үйлдэл намайг хамгаалахад л чиглэдэг. Би хэнтэй ч таарсан бай, хэзээ ч дайсагнахгүй, хэнийг ч гомдоохгүй байх зарчмыг үргэлж баримталдаг байлаа. Би сургуульд байхдаа л шулуухан ярьдаг хүмүүс гадуурхагдаж байхыг харсан болохоор бусадтай нийцтэй байхын тулд үнэндээ юу мэдэрч байгаагаа хэзээ ч хэлж болохгүй, хүний асуудлыг хөндөж, тэднийг гомдоож болохгүй юм байна гэж бодсон. Тэгвэл чи хүмүүст таалагдаж, олны дунд амархан орж чадна. Бурханд итгэснийхээ дараа ч би ах, эгч нартайгаа харилцахдаа тэгж биеэ авч явсаар байсан. Хүмүүсийн дургүйг хүргэж, эсвэл сэтгэлд нь сэв хийхгүйн тулд хүмүүсийг илчилж, гомдоож магадгүй шаардлагатай болох бүрд би хойш суудаг, эсвэл хамтрагчдаа хэлээд, зохицуулуулдаг байв. Заримдаа нөхөрлөл хийх шаардлагатай үед нөхцөл байдалд тохирсон ач холбогдолгүй зарим зүйлийг хэлдэг байсан бөгөөд энэ нь олон асуудал цаг тухайдаа шийдвэрлэгдээгүй гэсэн үг юм. Би “Дахиад нэг найз гэдэг нь дахиад нэг зам гэсэн үг”, “Сайн найзуудынхаа алдааны талаар амаа хамхих нь урт удаан, сайхан нөхөрлөлийг бий болгодог” гэх зэрэг дэлхийн гүн ухааныг биеэ авч явах шалгуур болгодог байжээ. Би яг юу бодож байгаагаа хэзээ ч хэнд ч хэлж байгаагүй, улам хуурамч, ов мэхтэй болсон. Би, хүн бүртэй сайн харилцаатай байж, нийцтэй байснаар хүмүүст таалагдана, тэгвэл бусдын сайшаалыг амархан хүртэнэ, хэзээ нэгэн цагт зарчмын эсрэг ямар нэг зүйл хэлэх юм уу хийвэл хүмүүс намайг харж үзэж, нэр нүүрээ аврах боломж олгоно гэж боддог байв. Би харилцаандаа зарчимгүй байдгаа ойлгосон. Би зүгээр л хүн бүрийг аз жаргалтай, инээмсэглэсэн хэвээр байлгахыг хүссэн, мөн хэн ч хэний ч дутагдлыг илчлэхгүй болохоор би нэр нүүрээ хэзээ ч алдахгүй, байр суурь, дүр төрхөө хамгаалж чадах байв. Би хүмүүсийг өөртөө татаж, ашиглахыг хичээж байсан биш үү? Би харилцахад амар, эелдэг, бусдыг ойлгодог мэт харагдаж байсан ч энэ бүхний ард би далд зорилгынхоо араас хөөцөлдөж байлаа. Би үнэхээр ёрын муу байж! Леслигийн асуудлыг эргээд бодоход Лесли зальтай, овжин байсан нь надад ойлгомжтой байсан ч түүнийг дайсагнуулахгүйн тулд би асуудлыг нь хэлж өгч, илчлэлгүй, ажлын явцад нөлөөлсөн. Ингэж харилцсанаараа би Леслиг хорлоод зогсохгүй, бас чуулганы ажлыг саатуулж байжээ. Бид үнэнийг шалгуур болгон хүмүүс болон юмсыг харж, Бурханы үгийн дагуу биеэ авч явж, үйлдэх ёстой гэж Бурхан үргэлж нөхөрлөж байсан. Гэтэл би өдөр тутмын амьдралдаа сатанлаг гүн ухаанаар амьдарч, үг яриа, үйлдэлдээ үргэлж хязгаарлагдаад, хэвийн нөхөрлөж, бусдад тусалж чадахгүй, удирдагчийн хариуцлагыг биелүүлж бүр ч чадахгүй байсан. Би бусдыг босгон байгуулахуйц байдлаар хэрхэн ярих, эсвэл чуулганы ажлыг яаж хамгаалах талаар бодолцоогүй. Чуулганы ажил хохирч байхад зүгээр л харж, өөрийн мэдрэмжийг үл харгалзан сайн хүний дүр эсгэсэн. Би өөрийнхөө ашиг сонирхлын төлөө чуулганы ашиг сонирхлыг золиосолжээ. Би дэндүү хуурамч, хүн чанаргүй байж! Энэ чигээрээ үргэлжлүүлбэл намайг Бурхан үзэн ядан, жигшиж, бусад хүн зэвүүцэж, голох байв. Би Бурханд ийн залбирсан: “Өө, Бурхан минь, би чуулганы ажил хохирч байгааг хардаг ч үргэлж сайн хүний дүр эсгэдэг. Би чуулганы ашиг сонирхлыг хамгаалахгүй байна, энэ нь Таны зэвүүцлийг төрүүлж буй нь лавтай. Бурхан минь, би гэмшмээр байна. Энэ асуудлаа шийдвэрлэж, чуулганы ажлыг хамгаалдаг шударга ёсны мэдрэмжтэй хүн байхад залж чиглүүлээч.”

Үүний дараа би Бурханы үгийг илүү их уншсан. “Ямар нэг зүйл болоход чи амьдралын гүн ухааны дагуу амьдардаг бөгөөд үнэнийг хэрэгжүүлдэггүй. Чи бусдыг гомдоохоос үргэлж айдаг мөртөө Бурханд халдахаас эмээдэггүй, хүн хоорондын харилцаагаа хамгаалахын тулд Бурханы гэрийн ашиг сонирхлыг ч золиосолно. Ингэж авирлахын үр дагавар юу вэ? Чи хүн хоорондын харилцаагаа нэлээд сайн хамгаалсан байх боловч Бурханд халдсан байх болохоор Бурхан чамайг жигшиж голно, чамд уурлана. Бодоод үзвэл үүний аль нь дээр вэ? Хэрэв хэлж чадахгүй байгаа бол чи бүрмөсөн төөрөлджээ; энэ нь үнэнийг өчүүхэн ч ойлгодоггүйг чинь нотолж байна. Хэрэв чи огт сэхээрэхгүйгээр ингээд яваад байвал үнэндээ асар аюултай бөгөөд эцэст нь чи үнэнд хүрч чадахгүй. Хохирол амссан хүн нь чи байх болно. Чи энэ асуудал дээр үнэнийг эрж хайхгүй, бүтэлгүйтвэл ирээдүйд үнэнийг эрж хайж чадах уу? Хэрэв чи чадахгүй хэвээр байвал энэ нь хохирол амсах асуудал байхаа болино—чи эцэстээ таягдан хаягдана. Хэрвээ чи ‘найрсаг хүний’ сэдэл, үзэл бодолтой бол бүх хэрэг явдал дээр үнэнийг хэрэгжүүлж, зарчмыг мөрдөж чадахгүй, үргэлж бүтэлгүйтэж, унах болно. Хэрэв сэрэхгүй, үнэнийг хэзээ ч эрж хайхгүй байгаа бол чи үл итгэгч бөгөөд үнэн ба амийг хэзээ ч олж авахгүй. Тэгвэл чи юу хийх ёстой вэ? Ийм зүйлстэй тулгарах үедээ чи залбирлаараа Бурханыг дуудаж, аврахыг гуйж, чамд илүү их итгэл, хүч чадал хайрлан, зарчмыг баримталж, хийх ёстой зүйлээ хийж, аливааг зарчмын дагуу зохицуулж, байр сууриндаа бат зогсож, Бурханы гэрийн ашиг сонирхлыг хамгаалж, Бурханы гэрийн ажилд хор хохирол учрахаас сэргийлэх боломж олгооч гэж Бурханаас гуйх ёстой. Хэрвээ чи хувийн ашиг сонирхол, нэр төр, ‘найрсаг хүний’ үзэл бодлоо орхиж чаддаг бол, мөн хийх ёстой зүйлээ үнэнч, нэгэн үзүүрт сэтгэлээр хийдэг бол Сатаныг ялж, үнэний энэ талыг олж авсан байх болно. Хэрэв чи үргэлж Сатаны гүн ухааны дагуу амьдарч, бусадтай харилцах харилцаагаа хадгалж, хэзээ ч үнэнийг хэрэгжүүлдэггүй, зарчмыг мөрдөж зүрхэлдэггүй бол бусад асуудал дээр үнэнийг хэрэгжүүлж чадах уу? Чи Бурханд итгэх итгэл, хүч чадалгүй байх болно. Хэрвээ чи хэзээ ч үнэнийг эрж хайж, хүлээн авч чадахгүй бол Бурханд итгэх ийм итгэл чамд үнэнийг олж авах боломжийг олгох уу? (Үгүй.) Чи үнэнийг олж авч чадахгүй бол аврагдаж чадах уу? Чадахгүй. Хэрэв чи өчүүхэн ч гэсэн үнэний бодит байдалгүйгээр үргэлж Сатаны гүн ухааны дагуу амьдардаг бол хэзээ ч аврагдаж чадахгүй” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурханы үгийг хэрэгжүүлэхийн оронд харилцаагаа хадгалж, хэзээ ч дайсантай болохгүй байх нь үргэлж миний зарчим байсаар ирсэн гэдгийг Бурханы үг надад ойлгуулсан юм. Үнэнтэй нийцэхгүй зүйлийг харах үедээ би зүгээр л бууж өгч, зөвшөөрөөд, бусадтай харилцах харилцаагаа хамгаалж, аюулгүй байдалтай амьдрахыг хүсдэг байсан. Би ямар ч зарчимгүй, дундыг баримталсан замаар явж байгаагаа ойлгосон. Бурхан биднээс Өөрийнх нь үгийн дагуу ярьж, үйлдэж, Өөрийнх нь хайрладаг зүйлийг хайрлаж, үзэн яддаг зүйлийг нь үзэн ядаж, сайн мууг ялгаж салгадаг хүмүүс байж, бүх төрлийн хүмүүсийг ялган таньж, бусдад зарчмын дагуу хандахыг хүсдэг. Ийм хэрэгжүүлэлт л Бурханы хүсэлд нийцдэг. Гэсэн ч Лесли үүргээ биелүүлэхдээ ажлыг хойш татаж байгааг тодорхой харсан хэр нь би түүнийг шүүмжилж, илчлээгүй. Уйлахыг нь хараад өөрийн мэдрэмжээ үл хайхран Леслиг аргадаж, сайн хүний дүрд тоглосон. Үүгээрээ би харилцаагаа хамгаалж, Сатаны талд орж, Леслиг өөгшүүлж байлаа. Би маш мунхаг байжээ. Өмнө нь би ийм зан авирыг том асуудал гэж боддоггүй байсан. Зөвхөн баримтууд ил болох үед л амьдралын энэ гүн ухаан нь үнэхээр зөв зам биш гэдгийг олж харсан. Би зааварлагч байсан ч хүмүүсийг гомдоохоос үргэлж айдаг, шударга ёсны мэдрэмжгүй байжээ. Олсон асуудлаа хэлж зүрхлээгүй, шийдвэрлэхийн тулд нөхөрлөөгүй минь асуудал ахин дахин гарч ирэхэд хүргэсэн. Энэ нь бодит ажил хийж буй хэрэг биш; Бурханыг эсэргүүцсэн явдал юм.

Хожим нь би Бурханы үгээс хэрэгжүүлэлтийн замыг олсон: “Хэрвээ чи Бурхантай хэвийн харилцаатай байхыг хүсвэл зүрх сэтгэл чинь Бурхан руу эргэх ёстой. Үүнийг суурь болгоод чи бусад хүмүүстэй хэвийн харилцаатай байх болно. Хэрвээ чи Бурхантай хэвийн харилцаагүй бол бусад хүмүүстэй харилцах харилцаагаа хадгалахын тулд юу ч хийсэн бай, хэр шаргуу ажиллаж, эсвэл хэр их эрч хүч гаргасан ч бай, энэ нь бүгд хүний амьдралын гүн ухаанд л хамаарна. Чи хүмүүсээр магтуулах гэсэндээ хүний үзэл бодол, хүний гүн ухаанаар дамжуулан хүмүүсийн дундах байр сууриа хадгалж байгаа боловч хүмүүстэй хэвийн харилцаа тогтоохын тулд Бурханы үгийг дагаж байгаа биш. Хэрвээ чи хүмүүстэй харилцах харилцаандаа анхаардаггүй, харин Бурхантай хэвийн харилцаатай байдаг бол, хэрвээ чи зүрх сэтгэлээ Бурханд өгч, Түүнд дуулгавартай байж сурахыг хүсдэг бол бүх хүнтэй харилцах харилцаа чинь аяндаа хэвийн болно. Ийм маягаар эдгээр харилцаа нь махан бие дээр бус, харин Бурханы хайрын суурин дээр тогтдог. Махан биеийн харилцаа бараг байдаггүй ч сүнсэнд нөхөрлөл, хоёр талын хайр, тайтгарал, нэг нэгнээ гэсэн хангалт байдаг. Энэ бүхэн нь Бурханыг хангалуун байлгадаг зүрх сэтгэлийн суурин дээр хийгддэг. Эдгээр харилцааг хүний амьдралын гүн ухаанд түшиглэн хадгалдаггүй, харин энэ нь Бурханы төлөө ачаа үүрснээр дамжуулан хар аяндаа бий болдог. Энэ нь хүний хүчин чармайлтыг шаарддаггүй. Чи Бурханы үгийн зарчмын дагуу л хэрэгжүүлэх хэрэгтэй” (Үг. I Боть: Бурханы илрэлт ба ажил. Бурхантай хэвийн харилцаа тогтоох нь маш чухал). Хүмүүс хоорондын хэвийн харилцааг ертөнцийн гүн ухаанаар тогтоодоггүй гэдгийг Бурханы үг надад тодорхой ойлгуулсан. Тэдгээр нь Бурханы үгийг хэрэгжүүлэх суурин дээр тогтдог. Ямар нэг зүйл тохиолдоход бид үнэнийг хэрэгжүүлж, зарчмын дагуу үйлдэж, чуулганы ажлыг хамгаалж, ах эгч нарын амийн төлөө ачаа үүрэх хэрэгтэй. Энэ бол хүн хоорондын хэвийн харилцаатай байх цорын ганц арга зам юм. Би зарим ах, эгчийн туршлагын гэрчлэлийг эргэн санав. Бусдын асуудлыг анзаарах үедээ ах эгч нар Бурханы үгийн дагуу асуудлыг нь хэлж өгч, хүмүүст тусалж чаддаг байсан. Хэдий хүмүүс заримдаа нэр нүүрээ алддаг ч үнэнийг эрэлхийлдэг бол энэ нөхөрлөл, шүүмжлэлийг ашиглан алдаа дутагдлаа олж илрүүлж, завхарсан зан чанараа мэдэж, буруу байдлаа засаж, амиа өсгөж, үүргээ гүйцэтгэхдээ илүү сайн үр дүнд хүрч чадна. Энэ бол үнэхээр хайр энэрэлтэй, тус нэмэртэй байгаа хэрэг юм. Харин үнэнийг эрэлхийлдэггүй хүмүүсийн хувьд шүүмжлэгдэж, харьцалт туулснаараа тэд илчлэгддэг. Тэд үнэнээс залхдаг бөгөөд засаж, харьцах үед огт хүлээн авалгүйгээр шалтаг тоочиж, эсэргүүцэх гэж оролддог. Ийм хүн бол жинхэнэ ах, эгч биш, тэднийг голж, тусгаарлах ёстой. Үүнийг ухаараад би Бурханы үг л бидний үйлдэл, зан авирын шалгуур, бид Бурханы үгийн дагуу бусдад хандах ёстой гэдгийг бүр их мэдэрсэн. Энэ бол биеэ авч явах зөв арга зам бөгөөд хэвийн хүн чанарын стандартад нийцдэг.

Хожим нь би нэг эгч биеэ тоосон, өөрийгөө зөвтгөдөг, бусдын саналыг хүлээж авдаггүйг мэдсэн. Тэр эгч хүссэнээрээ хийж, ажлыг саатуулсаар байв. Би нөхөрлөж, асуудлыг нь хэлж өгөх ёстой, тэгж байж эгч өөрийгөө эргэцүүлж, мэдэж авах байсан ч би жаахан санаа зовж, эгч хүлээж авахгүй бол яах вэ, миний эсрэг өрөөсгөл үзэлтэй болж, намайг өөрийг нь ониллоо гэх болов уу гэж бодсон. Би өмнөх бүтэлгүйтлээ, бас саяхан Бурханы үгээс уншсан зүйлээ санаад, бага зэрэг сэтгэл хөдөлсөн юм. Хэрэв би харилцаагаа хамгаалахын тулд чуулганы ажлыг үл тоомсорловол Бурханд халдах байв. Энэ удаад Бурхан гэмшиж, өөрчлөгдсөн эсэхийг минь харахын тулд миний хандлагыг ажиглаж байв. Би хүмүүст өмнөх шигээ хандаж болохгүй байлаа. Тэгээд Бурханы энэ үгийг санасан юм: “Ийм зүйлстэй тулгарах үедээ чи залбирлаараа Бурханыг дуудаж, аврахыг гуйж, чамд илүү их итгэл, хүч чадал хайрлан, зарчмыг баримталж, хийх ёстой зүйлээ хийж, аливааг зарчмын дагуу зохицуулж, байр сууриндаа бат зогсож, Бурханы гэрийн ашиг сонирхлыг хамгаалж, Бурханы гэрийн ажилд хор хохирол учрахаас сэргийлэх боломж олгооч гэж Бурханаас гуйх ёстой” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурхан миний хажууд байж, энэ алхмыг хий гэж намайг зоригжуулж байгааг би мэдэрч, Бурханд хандан залбираад, надад итгэл, хүч чадал өгөхийг гуйсан, тэгж байж би үнэнийг хэрэгжүүлж, чуулганы ажлыг эн түрүүнд тавьж, хүмүүсийг гомдоохоос айхаа больж, харилцаагаа хамгаалж чадах байв. Залбирсны дараа би нөгөө эгчийг эрж олоод, эгчийн гаргаж буй зан авирт үндэслэн асуудлыг нь илчлэхийн зэрэгцээ биеэ тоосон зантай, бусдын саналыг хүлээж авдаггүйг нь хэлж өгч, энэ нь үнэнээс залхаж, сатанлаг зан чанартай байгаа хэрэг гэдгийг, мөн гэмшиж, өөрчлөгдөхгүйгээр чуулганы ажилд саад болсоор байвал халагдана гэдгийг хэлсэн. Энэ бүхнийг хэлснийхээ дараа би өмнөх шигээ, үзэн ядагдахаас айгаагүй. Харин ч улам тайвширч, сэтгэл амарсан. Эргээд бодоход би үргэлж сатанлаг амьдралын гүн ухаанаар амьдарч, хүмүүсийг гомдоохоос, маргаан, зөрчилдөөн үүсэхээс үргэлж айдаг байв. Хүмүүстэй харилцахдаа би үргэлж бусдын нэр нүүрийг бодож, харилцаагаа хамгаалаад, үнэнийг хэрэгжүүлэх маш олон боломжийг алджээ. Одоо би хүмүүсийн асуудлыг хэлж өгөх ёстой үедээ бага зэрэг айсан хэвээр байгаа ч заавал Бурханд залбирч, санаа зорилго, үзэл бодлоо зөв болгож, зарчмын дагуу хэрэгжүүлж чадна. Энэ туршлага надад эндүү ташаа үзэл бодлоо залруулах боломжийг олгосон юм. Би Бурханд үнэхээр талархаж байна!


78. Үнэнийг хэлэхэд надад юу саад болов?

Чэнь Ши, Хятад

Сайн байна уу,

Жөн Шинь!

Түрүүчийн захидалдаа та хамт ажилладаг эгч чинь зарчимгүй, өөрийгөө зөвтгөдөг, дур зоргоороо гэдгийг дурдсан. Та тэр эгчид үүнийг хэлэхийг хүссэн ч тэр хүлээж авахгүй, таны талаар таагүй сэтгэгдэлтэй болж, та хоёр хамт ажиллаж чадахгүй болох вий гэж айгаад, дотроо зөрчилдөж, энэ байдлаа хэрхэн шийдвэрлэхээ мэдэхгүй байсан. Танд ямар байгааг би ойлгож байна. Гол нь бид сатанлаг гүн ухаанаар амьдарч, харилцаагаа хадгалж үлдэхийг хичээж, бусад хүн биднийг яаж харж байгаад анхаардгийн улмаас ийм асуудал гардаг. Эдгээр нь биднийг хязгаарлаж, үнэнийг хэрэгжүүлж, зарчмыг баримтлахаас айхад хүргэдэг. Өмнө нь би өөрөө ийм байдалд орж, Бурханы үгийн илчлэлээр буруу үзэл бодол, завхарсан зан чанараа бага зэрэг ойлгож авсан. Би одоо бага зэрэг өөрчлөгдөж, бусдын асуудлыг хэлж өгөхдөө тэгж их хязгаарлагдахаа больсон. Би танд туршлагынхаа талаар ярьж өгье. Танд жаахан тус болно гэж найдаж байна.

Би Жөү Фан, Лю Ин хоёртой хамт чуулганы ажил хийж, Жөү Фан ажлын хэлэлцүүлэг дээр үргэлж давамгайлдаг байв. Хожим нь бид үүрэгтээ сайн үр дүн гаргахгүй байсан болохоор удирдагч Жан Лин эгчээр бидний ажлыг удирдуулахаар зохицуулсан. Жан Лин ажилд маань байгаа асуудлыг олж, хэрэгжүүлэлтийн замыг хэлж өгч чадсан юм. Эгчийн санаа бодлыг сонсож байгааг маань хараад Жөү Фан атаархаж эхлэв. Ажлын хэлэлцүүлгийн үеэр Жан Линий үзэл бодол зөв гэдэг нь тодорхой байхад хүртэл Жөү Фан няцаах арга зам олж, ажлын хэлэлцүүлэг хийхэд бэрхшээл учруулдаг байлаа. Би Жөү Фантай үүнийг ярилцахыг хүссэн ч хамтарч ажиллахад эхэндээ бага зэрэг санал зөрөлдөх нь зайлшгүй гэж бодсон тул үүнийг том асуудал болгоогүй. Жан Лин ажилд нэгд нэггүй хяналт тавьсан хэвээр, асуудал олбол шийдлийнх нь талаар даруй нөхөрлөж, ажлын бүтээмжийг маань маш их нэмэгдүүлсэн. Гэвч Жөү Фан, Жан Линийг нэр төрөө өсгөхийг оролдон, хурдан ашиг хонжоо олохыг хүсэж, байр суурийн төлөө ажиллаж байна гэж гүтгэж эхэлсэн. Жөү Фан шүүж, дорд үзсэн, зөрчилдөөн үүсгэх санаатай байсан бөгөөд улмаар Лю Ин ч бас Жан Линийг эсэргүүцэж эхэлсэн. Жөү Фан байр сууриа хамгаалж, Жан Линийг дорд үзэж, хавчиж байгааг хараад би Жөү Фаны асуудал тун ноцтой юм байна гэж бодож эхэллээ. Жөү Фан антихристийн зан чанарыг харуулж, антихристийн замаар явж байв. Би цаг гаргаж үүний мөн чанарыг түүнтэй нөхөрлөхийг хүссэн ч үг хэлж ер чадалгүй, амаа үдүүлсэн юм шиг л байлаа. Тэр үеийн миний байдал одоогийн таныхтай адилхан, айдас түгшүүр дүүрэн байж. Жөү Фаныг антихристийн замаар явж байгааг нь илчилбэл миний талаар таагүй сэтгэгдэлтэй болж, хүйтэн хөндий хандаж, эсвэл Жан Линийг хавчсан шиг намайг хавчина гэж би айгаад, Жөү Фанд асуудлыг нь хэлэхийг хүсээгүй, өөрийгөө тайтгаруулах шалтаг олсон: “Жөү Фан өөрийгөө мэддэггүй юм биш, өмнө нь нэр хүнд, байр сууринд татагдсанаа мэдэж байгаа шүү дээ. Зан чанарын өөрчлөлт нэг шөнийн дотор гарахгүй, яаралгүй, эргэцүүлэх боломж олгосон нь дээр.”

Дараа нь Жөү Фанд тусалж, асуудлыг нь хэлж өгөхгүй байгаагаа бодох болгонд үнэхээр буруутай санагддаг байлаа. Би Бурханд залбирч, завхарсан зан чанартаа хязгаарлагдалгүй, үнэнийг хэлэхэд минь залж чиглүүлээч гэж гуйсан. Дараагийн хэдэн өдөр нь миний үзсэн нэг гэрчлэлийн видеонд гол дүрийн баатрынх нь туршлага минийхтэй төстэй байсан. Хамт үүрэг гүйцэтгэж байсан эгч нь үргэлж байр суурь, ашиг хонжооны төлөө өрсөлдөж, чуулганы ажилд нөлөөлж байсан учраас гол дүр энэ асуудлыг удирдагчид мэдээлэхийг хүссэн ч хамтрагчаа гомдоохоос айж, мэдээлэхээ хойшлуулжээ. Гол дүрийн баатар ноцтой харьцалт туулсныхаа дараа л эргэцүүлж эхэлсэн юм. Тэр үед түүний уншсан Бурханы үгийн нэг хэсэг миний сэтгэлийг маш их хөдөлгөсөн. Бурханы үгэнд ингэж хэлсэн байдаг: “Алтан дунджийг баримталдаг бүх хүн хамгийн зальтай. Тэд хэнийг ч гомдоохгүйг хичээдэг, хүмүүст бялдуучилдаг, аливаа зүйлтэй нийцтэй байдаг ба хэн ч тэднийг нэвт шувт харж чаддаггүй. Тийм хүн бол амьд Сатан юм!” (Үг. III Боть: Эцсийн өдрүүдийн Христийн яриа. Үнэнийг хэрэгжүүлснээр л завхарсан зан чанарын хүлээсээс ангижирч чадна). Энэ хэсэг надад гүн сэтгэгдэл үлдээсэн. Дундыг баримталдаг хүмүүс бол хамгийн олиггүй, ов мэхтэй бөгөөд амьд диаволууд гэж Бурхан хэлсэн. Миний байдал ийм байсан биш үү? Жөү Фаны асуудал нэлээд ноцтой, аль хэдийнээ чуулганы ажилд саад болж байгаа, түүнд даруй анхааруулах хэрэгтэйг би мэдэж байсан ч түүнийг гомдоохоос айсандаа юу ч хэлээгүй, чуулганы ажлыг хамгаалаагүй. Би яг л Бурханы дүрсэлсэн шиг дундыг баримталж, Бурханы жигшдэг хүн байсан. Үүнийг хүлээж авах надад хэцүү байсан учраас ов мэхтэй бялдууч байхаа болихоор шийдсэн. Би зарчмыг баримталж, чуулганы ажлыг хамгаалах ёстой байсан, бас цаг зав гаргаж Жөү Фанд асуудлыг нь хэлэх ёстойгоо мэдэж байсан ч тэр өдөр үнэндээ Жөү Фан миний асуудлыг түрүүлж надад хэлэхэд би цочирдсон. Намайг үүргээ гүйцэтгэхдээ нэр алдар, байр суурь эрэлхийлж, байр сууриа ашиглан хүмүүсийг загнадаг гэх мэт зүйл тэр хэлсэн. Миний өөрийн асуудал маш ноцтой байгааг би харсан тул түүний асуудлыг цааш нь хэлэх зориг дутаж, хэлэх гэсэн зүйлээ дөнгөж хөндсөн болоод, нэр алдар, байр суурь эрэлхийлж, антихристийн замаар явж байгаа талаар нь юу ч хэлээгүй. Дараа нь тэр надаас өөрт нь асуудал байгааг харсан бол хэлээч, тэгвэл асуудлаа танин мэдэж, өөрчлөгдөж чадна гэснийг би санаж байна. Би: “Үгүй, та зүгээр байгаа” гэж худал хэлсэн. Надад үнэндээ хэлэхийг хүссэн зүйл олон байсан ч намайг өөрөөс нь хариугаа авч байна гэж бодох вий, миний талаар таагүй сэтгэгдэлтэй байвал хамт ажиллахад хэцүү гэж санаа зовсондоо хэлж зүрхлээгүй. Тиймээс би түүнд нэр нүүрээ хадгалах боломж олгож, юу ч хэлээгүй. Дараа нь би өөрийгөө зэмлэж, буруутгах сэтгэлээр дүүрч, хулчгар амьтан шиг санагдсан. Би үнэнийг хэрэгжүүлэх нь байтугай хэдхэн үнэн үг ч хэлж чадаагүй. Хэсэг хугацаанд сайн идэж, унтаж чадахгүй, цуглаан дээр тайван байж чадахгүй байлаа. Би Бурханд залбирч, “Бурхан минь! Би эгчийнхээ асуудлыг тодорхой харж байгаа хэр нь үнэнийг хэлж түүнийг гомдоохоос дэндүү их айж байна! Би маш хулчгар, аминч юм. Би ийм маягаар үргэлжлүүлэхийг хүсэхгүй байна. Өөрийгөө хаяж, шударга ёсны мэдрэмжтэй хүн байхад залж чиглүүлээч” гэсэн.

Дараа нь би Бурханы зарим үгийг уншсан юм. “‘Хэзээ ч хүний эмзэг цэгийг бүү хатга, хэзээ ч дутагдлыг нь бүү илчил’ гэдэг нь хүмүүст Сатаны суулгасан бусадтай харилцах арга барилыг дүрсэлдэг. Энэ нь бусадтай харилцахдаа бага зэрэг эрх чөлөө өгөх ёстой гэсэн үг юм. Бусдад хэтэрхий хатуу хандах ёсгүй, урьдын алдааг нь илчилж болохгүй, нэр хүндийг нь хадгалах ёстой, тэдэнтэй тогтоосон сайхан харилцаандаа сэв суулгаж болохгүй, тэдэнд өршөөнгүй хандах ёстой гэх мэт. Ариун журмын тухай энэхүү үг нь үндсэндээ хүмүүсийн хоорондох харилцааг журамласан нэг төрлийн амьдралын гүн ухааныг дүрсэлдэг. ‘Сайн найзуудынхаа алдааны талаар амаа хамхих нь урт удаан, сайхан нөхөрлөлийг бий болгодог’ гэсэн амьдралын гүн ухааны нэг үг байдаг. Энэ нь найрсаг харилцаагаа хадгалахын тулд найзынхаа асуудлыг тодорхой харж байсан ч гэсэн тэр талаар амаа хамхих ёстой—бусдын нэр хүндэд халдахгүй, дутагдлыг нь илчлэхгүй байх зарчмыг баримтлах ёстой гэсэн үг юм. Тэд бие биеэ мэхэлж, нэг нэгнээсээ нууцалж, бие биеийнхээ эсрэг далд явуулга хийж, нэг нь нөгөөгөө ямар хүн болохыг тов тодорхой мэдэж байгаа хэр нь ил тод хэлдэггүй, харин найрсаг харилцаагаа хадгалж үлдэхийн тулд зальжин арга хэрэглэдэг. Хүн яагаад ийм харилцаагаа хадгалж үлдэхийг хүсдэг юм бол? Энэ нийгэмд, бүлэг дотроо дайсантай болж, өөрийгөө байнгын аюултай нөхцөл байдалд оруулахыг хүсэхгүйд учир нь байгаа юм. Чи хэн нэгний дутагдлыг нь илчилж, гомдоон, дайснаа болгосны дараа тэр хүн чамд яаж хор хүргэхийг мэдэхгүй болохоор, мөн өөрийгөө ийм байдалд оруулахыг хүсэхгүй учраас ‘Хэзээ ч хүний эмзэг цэгийг бүү хатга, хэзээ ч дутагдлыг нь бүү илчил’ гэх амьдралын гүн ухааны үгийг баримталдаг. Үүнийг харгалзан үзвэл, хэрвээ хоёр хүн ийм харилцаатай бол тэднийг жинхэнэ найзууд гэж тооцох уу? (Үгүй.) Тэд жинхэнэ найзууд биш, бие биеийнхээ итгэлт хүн бүр ч биш. Тэгвэл энэ нь яг ямар харилцаа вэ? Энэ нь нийгмийн суурь харилцаа мөн биз дээ? (Мөн.) Нийгмийн ийм харилцаанд хүмүүс мэдрэмжээ хуваалцаж, чин сэтгэлээсээ ярилцаж чаддаггүй, хэлмээр байгаа зүйлээ хэлдэггүй, зүрх сэтгэлдээ байгаа зүйл, бусдаас олж харсан асуудал, эсвэл бусдад тустай үг хэлж ч чаддаггүй. Харин оронд нь бусдыг гомдоохгүйн тулд таатай сонсогдох үгийг сонгодог. Тэд дайсантай болохыг хүсдэггүй. Энэ нь эргэн тойрныхоо хүмүүсийг өөрсдөд нь аюул занал учруулахаас сэргийлэх зорилготой юм. Хэн ч тэдэнд заналхийлэхгүй бол харьцангуй тайван, амар амгалан амьдрах биш үү? Хүмүүс ‘Хэзээ ч хүний эмзэг цэгийг бүү хатга, хэзээ ч дутагдлыг нь бүү илчил’ гэдэг хэллэгийг сурталчилдгийн зорилго энэ мөн биз дээ? (Мөн.) Энэ бол сэрэмжилсэн шинжтэй, өөрийгөө хамгаалж үлдэх зорилготой, оршин тогтнох зальжин, хуурамч арга зам гэдэг нь тодорхой. Ингэж амьдардаг хүмүүс юу ч хамаагүй ярьж чадах итгэлт хүн, дотнын анд нөхөдгүй байдаг. Тэд бие биеэсээ сэрэмжилж, тооцоотой хандаж, стратеги гаргаж, дор бүрнээ тэр харилцаанаас хэрэгтэй зүйлээ авч байдаг. Тийм биш гэж үү? Угтаа бол ‘Хэзээ ч хүний эмзэг цэгийг бүү хатга, хэзээ ч дутагдлыг нь бүү илчил’ гэдэг нь бусдын дургүйг хүргэж, дайсантай болохгүй байх, хэн нэгнийг гомдоохгүй байснаар өөрийгөө хамгаалах зорилготой. Энэ бол өөрийгөө шархлуулахгүйн тулд хэрэглэдэг арга, техник юм. Мөн чанарын энэхүү хэд хэдэн талаас харахад ‘хэзээ ч хүний эмзэг цэгийг бүү хатга, хэзээ ч дутагдлыг нь бүү илчил’ гэсэн хүмүүсийн ариун журамд тавих шаардлага нь сүрлэг үг мөн үү? Энэ нь эерэг үү? (Үгүй.) Тэгвэл энэ нь хүмүүст юу сургаж байна вэ? Чи хэнийг ч гомдоож, шархлуулж болохгүй, эс бөгөөс эцэст нь чи л шархлах болно гэдгийг, мөн хэнд ч итгэж болохгүй гэдгийг заадаг. Хэрвээ чи аль нэг сайн найзаа гомдоовол үерхэл нөхөрлөл чинь чимээгүйхэн өөрчлөгдөж эхэлнэ. Тэд чиний дотнын, сайн найз байснаа гудамжинд зөрөх үл таних хүн, эсвэл дайсан чинь болно. Хүмүүст ингэж сургах нь ямар асуудлыг шийдвэрлэж чадах вэ? Ийм маягаар үйлдээд дайсантай болохгүй, тэр ч байтугай дайснаа хэдээр цөөллөө ч гэсэн, ингэлээ гээд хүмүүс чамайг биширч, сайшааж, үргэлж анд найз хэвээр байх уу? Энэ нь ариун журмын стандартад бүрэн нийцдэг үү? Сайндаа л энэ бол зөвхөн амьдралын гүн ухаан юм” (Үг. VI Боть: Үнэний эрэл хайгуулын тухай. Үнэнийг эрэлхийлэх гэж юу вэ (8)). “Хэзээ ч хүний эмзэг цэгийг бүү хатга” гэдэг нь хүмүүст Сатаны суулгасан амьдралын зальжин гүн ухаан болохыг Бурханы үг илчилсэн. Хүмүүс иймэрхүү гүн ухаанаар амьдрах үедээ бие биеэ ашиглаж, мэхэлж, нэг нэгнээсээ болгоомжилдог болж, хэнд ч сэтгэлээ уудалж, үнэнийг хэлж зүрхэлдэггүй, улам л зальжин, ов мэхтэй болдог. Би хүмүүстэй харилцахдаа “Хэзээ ч хүний эмзэг цэгийг бүү хатга” гэдэг энэхүү гүн ухаанаар амьдарч байж. Жөү Фан, Жан Линд атаархаж, түүнийг дорд үзэж, хавчиж байгаа гэдгийг, энэ асуудлын мөн чанар ноцтой, бидний ажилд саад хийж байгаа, үүнийг Жөү Фанд хэлэх хэрэгтэй гэдгийг би мэдэж байсан ч ингэснээрээ би түүний дутагдлыг илчилж, ичгүүртэй байдалд оруулах юм шиг санагдсан. Мөн Жөү Фан миний талаар таагүй сэтгэгдэлтэй болж, дараа нь надтай сайн ажиллахгүй байх вий гэж санаа зовсон учраас харилцаагаа хадгалахын тулд би юу ч хэлээгүй, дөнгөж дурдсан болоод сэтгэл ханасан. Би Бурханы үгэнд үндэслэн үйлдлийнх нь мөн чанар, үр дагаврыг хэлж өгөөгүй. Өөрийнх нь өөр завхралыг харсан эсэхийг надаас асуух үед миний хэлж өгөөгүй асуудал түүнд байгааг би мэдэж байсан ч зүгээр л худлаа хэлж, сайн байгаа гэсэн. Би улайм цайм худлаа хэлж, түүнийг хуурч, мэхэлж байжээ! Жөү Фан, Жан Линийг дорд үзэж, хавчиж байгааг би харсан мөртөө зүгээр л сайн хүний дүр эсгэж, юу ч хэлээгүй. Би үнэнийг хэрэгжүүлж, чуулганы ажлыг хамгаалаагүй, маш барьцгүй, ов мэхтэй байж. Бурхан биднээс үнэнч шударга байж, бие биедээ илэн далангүй хандаж, бусад хүн завхарсан зан чанараар амьдарч, буруу замаар алхаж, зарчмыг зөрчиж байгааг харвал тусалж, хайр энэрлээр хандах ёстой гэж шаарддаг. Гэтэл би сатанлаг гүн ухаанаар амьдарч байж. Хэн нэгэн буруу замаар явж байгааг хараад би түүнд туслаагүй. Надад хайр энэрэл байсангүй. Би бусдын асуудлыг огт илчлээгүй, шударгаар ярьж, өөртөө төвөг удахаас айсан. Бусдын асуудлыг харах үедээ би ашиг сонирхлоо хамгаалж, дайсантай болохгүйн тулд юу ч хэлдэггүй, магтаалын үг, сайхан сонсогдох зусар үг л хэрэглэдэг байсан. Би хүмүүстэй нийцтэй юм шиг харагддаг байсан ч тэдэнтэй харилцахдаа болгоомжилж, зүгээр л тэднийг мэхэлж, ашигладаг байсан. Энэ яаж хэвийн харилцаа байх юм бэ? Яаж жинхэнэ найз байх юм бэ? Надад чин сэтгэл огт байгаагүй. “Хэзээ ч хүний эмзэг цэгийг бүү хатга” гэдэг баримтлахад ухаалаг санаа, би өөрийгөө хамгаалж, хэнийг ч гомдоохгүй, дайсантай болохгүй гэж би боддог байлаа. Гэвч Бурханы үгийн илчлэл “Хэзээ ч хүний эмзэг цэгийг бүү хатга” гэх мэт үнэт зүйлс нь аливаад хандах сатанлаг арга зам бөгөөд хүмүүсийг завхруулдаг гэдгийг надад харуулсан. Энэ нь биднийг өөрсдийгөө хамгаалахад зоригжуулж, улам аминч, ов мэхтэй болгож, бусад хүн буруу замаар явж, ажилд нөлөөлж байхад нөхөрлөж, шүүмжлэхгүй, зүгээр л хараад суудаг болгодог. Надад хайр энэрэл, хүн чанар огт байгаагүй.

Сүүлд нь би Бурханы үгийн өөр нэг хэсгийг уншсан юм. “Орчин нөхцөлөөс үл хамааран, Сатаны завхарсан зан чанарт хүлэгдэж, хянуулж, захирагдаж байгаа цагт чиний амьдран харуулдаг, илчилдэг, илэрхийлдэг юм бүхэн—эсвэл чиний мэдрэмж, бодол санаа, үзэл бодол, аливааг хийх арга зам—бүгд Сатанд харьяалагддаг. Энэ бүх зүйл үнэнийг зөрчдөг, Бурханы үг болон үнэнд дайсагнадаг. Чи Бурханы үг, үнэнээс холдох тусмаа Сатаны торны хяналтад улам орж, урхидуулдаг… Нэг талаар, хүмүүс завхарсан зан чанартаа захирагдаж, Сатаны торонд амьдарч, эргэн тойрондоо болж байгаа асуудлыг шийдвэрлэхдээ Сатаны өгсөн янз бүрийн арга барил, бодол санаа, үзэл бодлыг сонгож авдаг. Нөгөө талаар, хүмүүс Бурханаас амар амгалан, аз жаргал олж авна гэж найдсаар байдаг. Гэхдээ тэд Сатаны завхарсан зан чанарт үргэлж хүлэгдэж, торонд нь баригдсан байдаг учраас ухамсартайгаар эсэргүүцэж, өөрсдийгөө чөлөөлж чаддаггүй, Бурханы үг болон үнэний зарчмаас улам холддог. Үүний үр дүнд хүмүүс Бурханы өгдөг тайтгарал, аз жаргал, амар амгалан, ерөөлийг олж авч хэзээ ч чаддаггүй. Эцэст нь хүмүүс ямар байдалд оршдог вэ? Хэдийгээр тэд үнэнийг эрэлхийлэхийг хүсдэг ч энэ даалгаврыг биелүүлж чаддаггүй, үүргээ гүйцэтгэхийг хүсдэг ч Бурханы шаардлагад хүрч чаддаггүй, харин байгаа байрандаа гацчихдаг. Энэ бол шаналгаатай тарчлал юм. Хүмүүс өөрийн эрхгүй Сатаны завхарсан зан чанар дотор амьдардаг. Тэд хүн гэхээсээ илүү буг адил үргэлж харанхуй буланд амьдарч, тулгарсан олон бэрхшээлээ шийдвэрлэхээр шившигтэй, ёрын муу арга эрж хайдаг. Үнэн хэрэгтээ хүмүүс оюун санааныхаа гүнд сайн хүн байхыг хүсэж, гэрлийг хүсэмжилдэг. Тэд хүн шиг нэр төртэй амьдарна, бас үнэнийг эрэлхийлж, Бурханы үгэнд найдан амьдарч, Бурханы үгийг амь, бодит байдлаа болгож чадна гэж найддаг ч үнэнийг хэзээ ч хэрэгжүүлж чаддаггүй бөгөөд олон хоосон сургаал ойлгодог хэр нь асуудлаа шийдвэрлэж чаддаггүй. Хүмүүс ийм мухардмал байдалд гацаад, урагшилж чаддаггүй, ухрахыг хүсдэггүй. Тэд тэндээ гацдаг бөгөөд энэхүү гацсан мэдрэмж шаналгаатай, асар их шаналгаатай байдаг. Хүмүүс өөрсдөө үнэнийг хүлээн авч, Бурханы үгийг хэрэгжүүлж чаддаггүй боловч оюун санаандаа гэрлийг хүсэмжилсээр, Бурханы үг болон зөв замыг орхихыг хүсдэггүй. Гэхдээ тэд сатанлаг завхарсан зан чанарынхаа хүлээс, хяналтаас мултарч чаддаггүй. Эцэст нь зөвхөн шаналалд амьдарч чадна, жинхэнээсээ аз жаргалтай байж чадахгүй” (Үг. VI Боть: Үнэний эрэл хайгуулын тухай. Үнэнийг эрэлхийлэх гэж юу вэ (8)). Бурханы үгээс миний ойлгосноор, бусдын асуудлыг хараад үнэнийг хэлж зүрхлэхгүй байгаа минь “Хэзээ ч хүний эмзэг цэгийг бүү хатга”, “Сайн найзуудынхаа алдааны талаар амаа хамхих нь урт удаан, сайхан нөхөрлөлийг бий болгодог” зэргийг амьдралдаа баримтлах эерэг сургаал гэж үзсэнээс болжээ. Ингэх нь хайр энэрэлтэй байгаа хэрэг, өөрийгөө хамгаалж, шархлахгүй байх боломж олгоно гэж би бодсон. Намайг жаахан байхад эмээ минь, бусадтай эвтэй байх гэж хичээж байгаа үедээ бусдын асуудлыг бүү хэл, эс бөгөөс өөртөө төвөг удаж, нийгэмд байр сууриа олж авч чадахгүй гэж надад сургадаг байсныг би санаж байна. Эмээгийн хэлсэн зүйл зөв гэж би боддог байсан учраас бусдын алдааг хэлэх дургүй, асуудлыг нь хэзээ ч илчилдэггүй байсан. Би найзуудтайгаа маш нийцтэй байдаг байсан бөгөөд энэ бол нийгмийн харилцааны нууц гэж үнэхээр боддог байсан. Энэ бол амьдрах биширмээр арга зам, намайг сайхан сэтгэлтэй хүн болгодог, ийм үнэт зүйлийг баримтлахгүй бол би сайн хүн биш гэж надад санагддаг байсан. Би бусад гишүүнтэй харилцахдаа ийм сатанлаг гүн ухаанд түшиглэж байв. Бусад хүн зарчмыг зөрчиж, буруу замаар явж байгааг хараад, тэднийг шүүмжилж, тэдэнд туслах ёстойгоо сайн мэдэж байсан ч сатанлаг гүн ухаанд хязгаарлагдаад, бусдыг шүүмжилж зүрхлээгүй. Сатаны гүн ухаан намайг чанга хүлж, хөдөлгөөнгүй болгосон тор мэт зүрх сэтгэлийг минь бүрэн хянаж байлаа. Бид ажилдаа сайн үр дүн гаргахгүй байсан учраас чуулган Жан Линээр биднийг удирдан чиглүүлэхээр зохицуулсан. Энэ нь чуулганы ажилд үр ашигтай байсан ч Жөү Фан, Жан Линтэй хамтран ажиллаагүй төдийгүй, хариуцлага үүрч, үүргээ махран, үр дүнтэй гүйцэтгэж байгааг хараад, нэр алдар, бай суурь, хурдан ашиг хонжоог эрэлхийлсэн гэж бас буруутгаж, түүнийг дорд үзэж, хавчиж, эерэг байдлыг нь дайрч давшилсан. Мөн тэрээр Лю Ин бид хоёрын өмнө Жан Линийг шүүж, түүнийг хавчихдаа биднийг нэгтгэхийг оролдсон. Жөү Фан байр суурийнхаа төлөө Жан Линийг хавчиж, дайрч давшилсан нь хэвийн завхрал биш, харин антихристийн зан чанар байсан. Би хамтрагчийн хариуцлагаа биелүүлж, үүнийг түүнд хэлж өгөх ёстой байсан ч түүний хамтрагч шиг байгаагүйн улмаас ажилд маань нөлөөлсөн. Би маш буруутай санагдаж, маш аминч, хариуцлагагүй байсандаа өөрийгөө үзэн ядсан. Би Жөү Фанд асуудлыг нь хэлээгүй, тэр надад өрөөсгөл хандаагүй, бид харилцаагаа хадгалж үлдсэн хэдий ч би үнэнийг хэрэгжүүлээгүй, Бурханд халдаж, Бурханы зэвүүцлийг төрүүлснээ мэдэж байлаа.

Би үргэлжлүүлэн эрж хайв. Би яагаад бусдын асуудлыг харах үедээ илчилж чаддаггүй юм бэ? Би Бурханы үгийг уншсан. “‘Бусдын дутагдлыг хэзээ ч бүү илчил’ гэдэг хэллэгийн ‘илчлэх’ гэдэг нь сайн үг үү, муу үг үү? ‘Илчлэх’ гэдэг үгэнд Бурханы үгэн дэх хүмүүсийг илчилж, ил болгохыг хэлдэгтэй ижил утга байгаа юу? (Байхгүй.) Одоогийн хүний хэлэнд оршиж буй ‘илчлэх’ гэдэг үгэнд Миний ойлгож байгаагаар ийм утга байхгүй. Энэ нь хорон санаагаар хүмүүсийн уг чанарыг ил болгож, зарим асуудал, дутагдал, бусдын мэдэхгүй зарим зүйл, зан авир, түүнчлэн цаана нь явагдаж байгаа далд явуулга, санаа, үзэл бодлыг илчлэх гэсэн утгатай. ‘Бусдын дутагдлыг хэзээ ч бүү илчил’ гэдэг хэллэг дэх ‘илчлэх’ гэдэг үгийн утга энэ юм. Хэрвээ хоёр хүн хоорондоо маш нийцтэй, ямар ч хориг саадгүйгээр бие биеийнхээ итгэлийг хүлээсэн бөгөөд бие биеэсээ ашиг тусыг нь хүртэж, бие биедээ тусалж чадна гэж найддаг бол зэрэгцэж суугаад бие биеийнхээ асуудлыг илэн далангүй, чин сэтгэлээсээ тодорхой тайлбарлах нь хамгийн сайн. Ингэх нь зөв бөгөөд бусдын дутагдлыг илчилж байгаа хэрэг биш. Хэрвээ чи нөгөө хүнийхээ асуудлыг олж мэдсэн боловч чиний зөвлөгөөг хараахан хүлээж авч чадахгүй гэдгийг харж байгаа бол маргаан, зөрчлөөс зайлсхийхийн тулд зүгээр л дуугүй өнгөр. Хэрвээ чи тэдэнд туслахыг хүсэж байгаа бол эхлээд тэдний санаа бодлыг асууж, ‘Чамд жаахан асуудал байгааг би хараад хэдэн зөвлөгөө өгөхийг хүссэн юм. Хүлээж авч чадах эсэхийг чинь би мэдэхгүй. Хүлээж авч чадахаар бол би чамд хэлье. Чадахааргүй бол би одоохондоо амаа хамхиад, хэлэхгүй’ гэж хэлж болно. Хэрвээ тэд ‘Би чамд итгэж байна. Чи юу ч хэлсэн зөв зүйтэй. Би юуг ч хүлээж авч чадна’ гэж хэлбэл чамд зөвшөөрөл өгсөн гэсэн үг бөгөөд тэр үед чи асуудлыг нь нэг нэгээр нь хэлж өгч болно. Тэд хэлсэн зүйлийг чинь бүрэн дүүрэн хүлээж аваад зогсохгүй үүнээс ашиг тус хүртэж, та хоёр хэвийн харилцаагаа хадгалж үлдэж чадна. Ингэх нь бие биедээ чин сэтгэлээсээ хандаж байгаа хэрэг мөн биз дээ? (Мөн.) Энэ бол бусадтай харилцах зөв арга барил; энэ нь бусдын дутагдлыг илчлэхтэй адилгүй. Яригдаж байгаа хэллэгийн тухайд ‘бусдын дутагдлыг илчлэхгүй’ байх гэдэг нь юу гэсэн үг вэ? Энэ нь бусдын дутагдлыг ярихгүй байх, хүний хамгийн их цээрлэдэг тэр асуудлуудыг ярихгүй, асуудлын мөн чанарыг ил болгохгүй, улайм цайм илчлэхгүй байх гэсэн үг. Энэ нь ердөө л хааш яаш үг хэлж, хүн болгоны үргэлж хэлдэг зүйлийг хэлж, хүн өөрөө аль хэдийн ухамсарлаж чадах зүйлийг хэлж, хүний өмнө нь хийсэн алдаа, эмзэг асуудлыг илчлэхгүй байх гэсэн үг юм. Хэрвээ чи ийм маягаар үйлдвэл энэ нь бусад хүнд ямар ашиг тус авчрах вэ? Магадгүй чи тэднийг гомдоож, дайснаа болгоогүй байж болох ч хийсэн зүйл чинь тэдэнд яагаад ч хэрэгтэй, ашиг тустай биш. Иймээс ‘бусдын дутагдлыг хэзээ ч бүү илчил’ гэдэг хэллэг нь өөрөө зайлсхийсэн, нэг төрлийн арга заль юм. Та нар бие биедээ чин сэтгэлээсээ хандаж чадахгүй. Ийм маягаар үйлдэх нь ёрын муу санаа зорилго өвөрлөж байгаа хэрэг гэж хэлж болно; ингэх нь бусадтай харилцах зөв арга зам биш. Шүтлэггүй хүмүүс бүр ‘бусдын дутагдлыг хэзээ ч бүү илчил’ гэдгийг журамт ариун явдалтай хүний хийх зүйл гэж хардаг. Энэ бол бусадтай харилцах ов мэхтэй арга барил болох нь тодорхой, хүмүүс үүнийг өөрийгөө хамгаалахад хэрэглэдэг. Энэ бол харилцааны зөв хэв маяг яавч биш. Бусдын дутагдлыг огт илчлэхгүй байх нь өөрөө чин сэтгэлийнх биш; бусдын дутагдлыг илчлэхдээ далд санаа агуулж байж магадгүй” (Үг. VI Боть: Үнэний эрэл хайгуулын тухай. Үнэнийг эрэлхийлэх гэж юу вэ (8)). Би өмнө нь тантай адил байсан. Бусад хүний үүрэгт байгаа асуудлыг хэлэх нь дутагдлыг нь илчилж, тэднийг гомдоох юм шиг санагдаж, ингэвэл дайсантай болж, харилцаанд маань нөлөөлөх юм шиг санагдсан. Ийм үзэл бодол буруу гэдгийг, аливааг Бурханы үгийн дагуу харахгүй байснаа одоо би ойлгож байна. Бурхан биднээс үнэнч шударга байж, бие биедээ илэн далангүй хандаж, тусалж чаддаг байхыг шаарддаг. Бусад хүн завхарсан зан чанартаа үндэслэн зарчмыг зөрчиж, буруу замаар явж байгааг харах үедээ бид үнэний дагуу асуудлыг нь хэлж өгч, өөрсдийгөө олж мэдэхэд нь залж чиглүүлэх ёстой. Харьцалт туулж, илчлэгдэх нь тэсвэрлэхэд хэцүү байж магадгүй ч хүнд өөрийгөө мэдэхэд нь туслахын төлөө байдаг. Энэ бол жинхэнэ хайр, тусламж. Энэ нь чуулганы ажлыг хамгаалж байгаа хэрэг. “Дутагдлыг нь илчлэх” гээч нь үнэндээ чин сэтгэлээсээ тусалж байгаа хэрэг биш, харин ч хувийн сэдэл, өрөөсгөл хандлагаар дүүрэн, завхарсан зан чанарт түшиглэн дутагдал, алдаа мадгийг нь илчилж, нөгөө хүнээ шархлуулж, ичгүүртэй байдалд оруулахын тулд дайрч давшилж, шүүж, дорд үзэхээр ажилладаг. Ингэлээ гээд хүн ямар ч зам олж авахгүй, зөвхөн шархлуулж, сөрөг болгоно. Жөү Фан нэр алдар, байр суурь эрэлхийлж, антихристийн замаар явж, чуулганы ажилд нөлөөлж байгааг би харсан. Би нөхөрлөж, шүүмжилсэн бол тэр өөрийгөө эргэцүүлж, ойлгох байсан. Ингэх нь чуулганы ажлыг хамгаалахын зэрэгцээ, түүнд туслах байсан. Үүнийг ухаараад би бага зэрэг сэтгэл онгойж, санаа амарч, буруу үзэл бодолдоо хязгаарлагдахаа больсон.

Дараа нь би Бурханы үгийн өөр нэг хэсгийг уншсан нь бусад ах, эгчид хандах зарчмыг тодорхой болгосон. Төгс Хүчит Бурхан ингэж хэлсэн байдаг: “Хүмүүст хандах ямар зарчим Бурханы гэрт байдаг вэ? Чи хүн болгонд үнэний зарчмын дагуу хандаж, ах эгч болгондоо шударга хандах ёстой. Тэдэнд хэрхэн шударга хандах вэ? Энэ нь Бурханы үгэнд үндэслэж, ямар хүмүүсийг Бурхан авардаг, ямрыг нь таягдан хаядаг, ямар хүмүүст Бурхан дуртай, ямрыг нь үзэн яддагт үндэслэх ёстой; эдгээр нь үнэний зарчим юм. Ах эгч нарт хайраар тусалж, харилцан хүлээцтэй байж, тэвчээртэй хандах ёстой. Мууг үйлдэгч, үл итгэгч нарыг ялган таньж, тусгаарлаж, хол байлгах ёстой. Ингэж байж л хүмүүст зарчимтай хандана. Ах эгч болгонд давуу тал, дутагдал байдаг, тэд бүгд завхарсан зан чанартай учраас хүмүүс хамтдаа байхдаа бие биедээ хайраар тусалж, хүлээн авч, тэвчээртэй байх ёстой бөгөөд өө эрж, хэтэрхий хатуу хандаж болохгүй… Бурхан мэдлэггүй, мунхаг хүмүүст хэрхэн ханддаг, боловсроогүй биеийн хэмжээтэй хүмүүст хэрхэн ханддаг, хүний завхарсан зан чанарын хэвийн илрэлд хэрхэн ханддаг, мөн хорлонтой хүмүүст хэрхэн ханддагийг чи харах учиртай. Бурхан өөр өөр хүмүүст ялгаатай байдлаар ханддаг бөгөөд өөр өөр хүмүүсийн тоймгүй олон нөхцөл байдлыг зохицуулах төрөл бүрийн арга байдаг. Чи эдгээр үнэнийг ойлгох ёстой. Эдгээр үнэнийг ойлгомогцоо чи хэрхэн зарчмын дагуу асуудлыг туулж, хүмүүст хандахаа мэдэх болно” (Үг. III Боть: Эцсийн өдрүүдийн Христийн яриа. Үнэнийг олж авахын тулд ойр тойрныхоо хүмүүс, юмс, зүйлсээс суралцах ёстой). Бурханы үгээс би ах, эгч нарт туслах зарчмыг ойлгосон. Сатан завхруулсны улмаас бид бүгдээрээ олон завхарсан зан чанартай болсон. Хүмүүс үүргээ гүйцэтгэхдээ гаргадаг завхарсан зан чанарын тухайд бол, ажилд нөлөөлөөгүй, эсвэл хүний биеийн хэмжээ хэтэрхий төлөвшөөгүй бол завхрал, дутагдлыг нь дур зоргоороо ашиглан тэднийг илчилж, шархлуулж болохгүй. Иймэрхүү нөхцөл байдалд эергээр нөхөрлөж, туслахдаа хайр энэрэлд түшиглэх шаардлагатай. Харин антихристүүдийн замаар алхдаг, ноцтой завхарсан зан чанартай, чуулганы ажилд саад хийдэг хүмүүсийн тухайд эергээр нөхөрлөөд үр дүнд хүрэхгүй бол тэднийг засаж, харьцаж, зан авирыг нь илчилж, задлан шинжлэх ёстой, тэгвэл тэд асуудлынхаа мөн чанарыг мэдэж авч, үнэхээр гэмшиж чадна. Тэднийг илчлэхгүй бол тэд эргэцүүлж, асуудлаа ойлгож чадахгүй, чуулганы ажилд саад хийсээр байна. Мөн чанар, биеийн хэмжээ, онцгой нөхцөл байдлынх нь дагуу хүмүүст туслах ёстой. Бид үргэлж хүмүүсийн асуудлыг даруйхан илчилж, задлан шинжлэх ёсгүй, үргэлж тэвчээртэй, хүлээцтэй байхыг сонгох бас хэрэггүй. Зарим зүйл ажилд нөлөөлдөггүй, хүлээцтэй, тэвчээртэй байхыг шаарддаг боловч зарим зүйл ажилд саад болдог бөгөөд ийм тохиолдолд тухайн хүний биеийн хэмжээнд таарсан тусгай арга хэмжээ авч, хүмүүсийг илчилж, харьцах ёстой. Ингэсний үр дүнд ах эгч нар завхралаа мэдэж авч, гэмшиж, өөрчлөгдөж, зарчмын дагуу үйлдэж чадна. Иймэрхүү нөхөрлөл нь хүмүүст туслахын зэрэгцээ чуулганы ажилд ач тустай. Үүнийг ухаараад сэтгэл цэлмэж, Жөү Фанд захиа бичиж асуудлыг нь илчилсэн. Хожим нь тэр миний захианы хариуд: “Намайг илчилж, харьцсанд баярлалаа. Миний асуудал ийм ноцтой гэж би бодоогүй. Би бага зэрэг л завхрал харуулсан, эргэцүүлж, Бурханы зарим үгийг олж уншдаг байхад л болно гэж үргэлж боддог байсан. Антихристийн замаар явж байгаагаа, хүн чанарт минь асуудал байгааг би огт мэдээгүй. Та нөхөрлөж, задлан шинжлэх замаар надад туслахыг чин сэтгэлээсээ хүсэж байгааг би харж байна. Би үүнийг хүлээн авч, өөрийгөө эргэцүүлж, ойлгохыг хүсэж байна” гэсэн. Энэ үгийг уншаад сэтгэл үнэхээр хөдөллөө. Бурханы үгийг хэрэгжүүлэх нь надад ч, бусдад ч ашиг тустай санагдаж, зүрх сэтгэл минь тайван, амгалан болсон. Энэ туршлагаар дамжуулан би урьд нь “Хэзээ ч хүний эмзэг цэгийг бүү хатга” гэх мэт бодол санаанд найдсанаар Сатанд хорлогдож, аминч, жигшүүртэй, ов мэхтэй амьдралаар амьдарч байснаа олж харсан. Бурханы үг л үнэн, бид Бурханы үгийн дагуу биеэ авч явж, аливааг зохицуулж байж л хүн шиг амьдарч чадна гэдгийг би одоо тодорхой харж байна. Миний туршлага нэлээд өнгөц учраас хэрвээ та илүү гүнзгий ухаарсан бол надад захиа бичиж болно шүү.

82. Худал хэлэхийн зовлон

Би 2019 оны 10-р сард Төгс Хүчит Бурханы эцсийн өдрүүдийн ажлыг хүлээж авсан юм. Цуглаан дээр би ах эгч нар өөрсдийн туршлага, ойлголтын талаар нөхөрлөж чаддагийг харсан. Тэд ямар ч болгоомжлолгүйгээр бүх завхрал, дутагдлынхаа талаар нээлттэй байж чаддагийг хараад би атаархаж байлаа. Би ч гэсэн шударга хүн байж, тэдэн шиг зүгээр л нээлттэй байхыг хүссэн ч яг тулаад ирэхэд шударгаар ярьж арай л чадаагүй. Нэг удаа ах, эгч нар маань надаас “Та залуухан юм аа, оюутан уу?” гэж асуусан. Үнэндээ би сургуульд яваагүй удсан, ердөө л ресторанд хоол, цэвэрлэгээ хийдэг байсан ч ах эгч нар энийг мэдээд намайг дорд үзэх байх гэж айсандаа өөрийгөө оюутан гэж хэлсэн юм. Би ингэж хэлчхээд нэг их юм бодолгүй цааш явсан. Нэг өдөр би гэрчлэлийн видеоноос Бурханы үгийн нэг хэсгийг хараад, өөрийнхөө тухай эргэцүүлэхэд хүрсэн юм. “Бурхан үнэнч хүнд дуртай гэдгийг та нар мэдэх учиртай. Бурхан итгэмжит мөн чанартай болохоор Түүний үгэнд үргэлж итгэж болно; түүнчлэн, Түүний үйлдэл алдаа мадаггүй агаад маргаангүй байдаг. Ийм учраас Өөрт нь туйлын үнэнч хүмүүст Бурхан дуртай. Үнэнч байдал гэдэг нь Бурханд зүрх сэтгэлээ өгөх, бүх зүйл дээр Бурханд үнэн сэтгэлээсээ хандаж, бүх зүйл дээр Түүнтэй илэн далангүй байж, бодит баримтыг хэзээ ч нуухгүй байж, дээд, доод хүмүүсээ мэхлэхээр оролдохгүй байж, Бурханд бялдуучлах зүйл хэзээ ч хийхгүй байна гэсэн үг юм. Товчхондоо үнэнч байна гэдэг нь өөрийн үйлдэл болон үгийг цэвэр байлгаж, Бурханыг ч, хүнийг ч мэхлэхгүй байх явдал билээ” (Үг. I Боть: Бурханы илрэлт ба ажил. Гурван сануулга). Бурханы үгийг уншаад би, Бурхан шударга хүмүүст дуртай, шударга хүмүүс Бурханд зүгээр л нээлттэй байж чаддаг, хийж, хэлж байгаа зүйлдээ шулуухан байж, Бурханыг ч, бусдыг ч хуурахыг оролддоггүйг ойлгосон. Гэхдээ миний хувьд хүмүүс надаас “Та оюутан уу?” гэж асуухад би Бурханы өмнө шударга хүн байх нь бүү хэл, дорд үзэгдэхээс айж үнэнийг ч хэлж чадаагүй, огт үнэнч шударга байгаагүй. Тиймээс би бусдад үнэнээ хэлэхийг хүссэн ч намайг шоолох байх гэж айсан даа, үнэнээ хэлэхгүй байгаа минь маш эвгүй байсан. Тиймээс би Бурханд залбирч, үнэнийг хэлдэг, шударга хүн байхад минь туслахыг гуйсан. Дараагийн нэг цуглаан дээр би завхралынхаа талаар ам нээж худал үг, хууран мэхлэлтээ ил болгосон. Хүмүүс намайг дорд үзээгүйгээр барахгүй, туршлагыг минь сайн байлаа гэж мессеж хүртэл бичсэн. Энэ нь шударга хүн байх итгэлийг минь нэмэгдүүлсэн. Энэ удаад үнэнч шударга хүн байж, үнэнийг хэлэхийг хэрэгжүүлж байсан ч би сатанлаг зан чанарынхаа талаар мэдэхгүй хэвээр байсан. Нэр хүнд, ашиг сонирхол минь хөндөгдөхөд би ов мэхтэй зан чанараа өөрийн эрхгүй харуулан дүр эсгэдэг байв.

Хожим нь би номлогчоор сонгогдож, гурван чуулганы ажлыг хариуцлаа. Хамтран ажиллагчдын цуглааны үеэр нэг удирдагч чуулган бүр дээр шинээр ирэгсдийг яаж усалдаг, яагаад зарим шинээр ирэгсдийг зохистой дэмжээгүйг тодорхой мэдэхийг хүссэн. Би бага зэрэг сандарч эхэлсэн. Учир нь би бусад хоёрт нь биш зөвхөн нэг чуулганд л ажил яаж явагдаж байгааг мэдэж байлаа. Иймээс юу гэхээ мэдээгүй. Үнэнийг хэлбэл хүмүүс намайг юу гэж бодох бол? Ажлаа мэдэхгүй байж яаж номлогч хийдэг юм бол гэх болов уу? Эсвэл бодит ажил хийгээгүй, энэ үүргийг биелүүлэх чадваргүй гэх юм болов уу? Намайг шилжүүлэх юм уу, ажлаас чөлөөлбөл би ичиж үхэх байв. Би зүгээр л зугтахыг хүссэн ч, эрт гарвал бодит ажил хийгээгүйгээ өөрсдөд нь мэдэгдэхээс айж байгааг минь бүгд ойлгох байв. Иймээс надад үлдэж, бусад номлогч хариуцсан ажлынхаа талаар ярихыг сонсохоос өөр арга байгаагүй. Би яг л үнсэнд хаягдсан шалз шиг, юу хийхээ мэдэхгүй байлаа. Удирдагч миний нэрийг дуудахад би маш их сандарч, сонсоогүй дүр эсгэн “Та юу гэсэн бэ?” гэсэн. Тэгтэл удирдагч “Бид сая шинээр ирэгсдийг услах тухай ярилцаж байлаа, та бидэнд шинээр ирэгсдийнхээ талаар ярих уу?” гэсэн. Зүрх амаар гарчих шиг санагдсан. Надад эхлээд мэдэж байсан чуулганыхаа талаар ярихаас өөр сонголт байгаагүй, харин нөгөө хоёрынх нь тухай ярихыг хүсээгүй. Шалгах ажлаа хийгээгүй минь хүмүүс мэдчих вий гэж айсан ч би шүдээ зуун байж “Хоёр дахь чуулганы шинээр ирэгсдийг зохих ёсоор дэмжихгүй байгаа, цар тахлаас болоод тэдэнд хүрч чадахгүй байна. Гурав дахь чуулганы нөхцөл байдлыг сайн мэдэхгүй байна учир нь би энэ бүх хугацаанд бусад хоёр чуулганы ажлыг шалгаж байлаа” гэж худал хэлсэн. Ингэж хэлэхэд надад маш эвгүй санагдаж, бүгд худлаа ярьж байгааг минь мэдчих вий гэж айсан, тэгвэл бүр ч шившигтэй байх байв. Би цуглааны турш сандарч, дууссаных нь дараа л сая нэг санаа амарч амьсгаа авсан. Гайхмаар нь, удирдагч дараа нь над руу залгаж, “Цар тахлаас болоод зохих ёсоор дэмжлэг аваагүй шинээр ирэгсдийн талаар, та усалгааны ажилтныг тэдэн рүү утсаар яриулж, асуулгасан уу?” гэж асуусан. Удирдагчийн асуулт намайг мухардуулсан. Би нөхцөл байдлын талаар тодорхой мэдэхгүй байсан. Үнэнийг хэлчихвэл удирдагч худал хэлснийг минь мэдэх байсан болохоор би мэдэхгүй гэж хэлж чадаагүй. Тиймээс үргэлжлүүлэн “Би услагчидтай энэ тухай ярилцсан ч зарим шинээр ирэгч утсаа авахгүй байна” гэж худлаа ярьсан. Тэгтэл удирдагч “Аль шинээр ирэгч?” гэж асуусан. Би дотроо “Удирдагч худлаа ярьсныг минь мэдсэн учраас намайг байцаасаар байгаа юм болов уу?” гэж бодсон. Би яаран “Бурханы ажлыг саяхан хүлээж авсан хүмүүсийн зарим нь байх аа” гэж хариулсан. Тодорхой тайлбарлаж чадахгүй байгааг минь хараад удирдагч, “За тэгвэл олж мэдвэл, надад хэлээрэй” гэсэн. Утсаар ярьж дуусаад би маш их буруутай санагдсан. Би ахиад л худлаа ярьж, хуурч мэхэллээ. Тэгэхээр та өөр нэг худлаар эхний худал яриагаа хаацайлж. Өөр худлаа нуухын тулд худал ярих нь маш төвөгтэй шүү дээ. Тэр цуглааныг эргэн санахад, гурван чуулган хариуцдаг нэг номлогч чуулганыхаа нэгийг шалгаагүй гэдгээ хэлсэн. Тэр үнэнийг ярьж чадаж байхад би яагаад нэг ч үнэн үг хэлж чадаагүй юм бэ? Ингэж худал хэлж, хууран мэхэлж, худлаа дүр үзүүлэх нь үнэнийг нууж чадаагүй. Бурхан бүгдийг шинжилдэг, эрт орой хэзээ нэгэн цагт би илчлэгдэх байв, иймээс би Бурханд, “Бурхан минь, өнөөдрийн чуулган дээр удирдагч надаас ажлын минь талаар асуухад би үнэний оронд худал хэлсэн. Бодит ажил хийгээгүй минь мэдвэл бүгд намайг дорд үзэх байх гэж айсан. Бурхан минь, өөрийгөө таньж, завхарсан зан чанараа хаяхад минь замчлаач” гэж залбирсан.

Сүүлд нь би Бурханы үгийн нэг хэсгийг уншсан юм: Төгс Хүчит Бурхан ингэж хэлсэн байдаг: “Хүмүүс өдөр тутмын амьдралдаа дэмий, худал, мэдлэггүй, тэнэг, зөвтгөсөн их зүйл хэлдэг. Угтаа тэд үүнийг бахархлынхаа төлөө, нэрэлхүү байдлаа хангах гэж ийм зүйл хэлдэг. Тийнхүү худал хэлэх нь завхарсан зан чанар нь гарч ирж байгаа хэрэг юм. Энэхүү завхралыг шийдвэрлэвэл зүрх сэтгэл чинь цэвэрлэгдэнэ, ингэснээрээ чамайг улам цэвэр, үнэнч шударга болгоно. Үнэндээ хүмүүс бүгдээрээ яагаад худал хэлдгээ мэддэг: Ашиг сонирхол, нэр нүүр, нэрэлхүү зан, байр суурийнхаа төлөө тэгдэг. Өөрсдийгөө бусадтай харьцуулаад хэт их чармайдаг. Үр дүнд нь худал хэлсэн нь ил болж, бусад хүн нэвт харж, харин ч нэр нүүр, ёс жудаг, нэр хүндээ алдахад хүрдэг. Энэ бол хэтэрхий их худал хэлсний үр дүн юм. Хэтэрхий их худал хэлэх үед хэлдэг үг бүр чинь хольцтой байдаг. Бүгд хуурамч, аль нь ч үнэн зөв, баримттай байж чаддаггүй. Худал хэлээд нэр нүүрээ алдахгүй байж магадгүй ч дотор чинь хэдийнээ гутамшигтай санагддаг. Мөс чанар чинь буруутгахыг мэдэрч, өөрийгөө жигшиж, дорд үзнэ. ‘Би яагаад ийм хөөрхийлөлтэй амьдардаг юм бэ? Ганц юм үнэнчээр хэлэх үнэхээр тийм хэцүү гэж үү? Зөвхөн нэр нүүрийн төлөө ингэж худал хэлэх хэрэгтэй гэж үү? Ингэж амьдрах яагаад ийм залхмаар юм бэ?’ Чи залхмаар биш байдлаар амьдарч болно. Үнэнч шударга хүн байж дадвал чи амархан, эрх чөлөөтэй амьдарч чадна, харин нэр нүүр, бардам зангаа хамгаалахын тулд худал хэлэхийг сонговол амьдрал чинь маш залхмаар, шаналгаатай байна, энэ нь өөрөө өөртөө зовлон шаналал авчирч байгаа гэсэн үг юм. Худал хэлснээр олж авдаг нэр нүүр гэж юу юм бэ? Энэ бол хий хоосон, ямар ч үнэ цэнгүй зүйл. Худал хэлэх үедээ чи нэр төр, ёс жудгаасаа урваж байна. Ингэж худал хэлснийхээ төлөө хүмүүс нэр төр, ёс жудгаа золиосолдог бөгөөд Бурханд тэд онцгүй, үзэн ядмаар санагддаг. Тэгэх хэрэг байна уу? Огтхон ч үгүй. Энэ зөв зам мөн үү? Үгүй. Байнга худал хэлдэг хүмүүс сатанлаг зан чанартаа урхидуулан, Бурханы гэрэлд, Бурханы өмнө биш, Сатаны ноёрхол дор амьдардаг. Яаж худал хэлэх тухайгаа байнга бодох хэрэгтэй болж, худал хэлснийхээ дараа түүнийгээ яаж нуун далдлах талаар бодох хэрэгтэй болдог, хангалттай сайн нуун далдлахгүй бол худал хэлсэн чинь ил болдог учраас нуун далдлахын тулд тархиа гашилгах хэрэгтэй болдог. Ингэж амьдрах залхмаар биш гэж үү? Дэндүү залхмаар. Тэгэх хэрэг байна уу? Огтхон ч үгүй. Ердөө л нэрэлхүү зан, байр суурийн төлөө худал хэлж, түүнийгээ нуун далдлах гэж тархиа гашилгах ямар хэрэгтэй юм бэ? Эцэст нь чи энэ талаар бодоод, ‘Өөрийгөө ингэж зовоох ямар хэрэг байна? Худал хэлж, түүнийгээ нуун далдлах хэтэрхий залхмаар юм. Юмыг ингэж хийгээд нэмэргүй. Үнэнч шударга хүн байх нь илүү амар’ гэж өөртөө хэлэх болно. Чи үнэнч шударга хүн байхыг хүсдэг боловч нэр нүүр, нэрэлхүү зан, ашиг сонирхлоо орхиж чаддаггүй. Эдгээр зүйлийг хамгаалахын тулд худал хэлж, худал үг ашиглаж л чаддаг… Худал үг ашигласнаар хүссэн нэр хүнд, байр суурь, басхүү нэрэлхүү зангаа хамгаалж чадна гэж чи бодож магадгүй ч энэ бол том алдаа. Худал үг нэрэлхүү зан, нэр төрийг чинь хамгаалж чадахгүй төдийгүй, илүү ноцтой нь чамайг үнэнийг хэрэгжүүлж, үнэнч шударга хүн байх боломжоо алдахад хүргэнэ. Тухайн үедээ чи нэр хүнд, нэрэлхүү зангаа хамгаалсан ч гэсэн үнэнийг алдаж, Бурханаас урвадаг бөгөөд энэ нь Бурханы авралыг олж авч, төгс болгуулах боломжоо бүрмөсөн алдана гэсэн үг юм. Энэ бол хамгийн том хохирол, мөнхийн харамсал юм. Ов мэхтэй хүмүүс үүнийг хэзээ ч тодорхой хардаггүй” (Үг. III Боть: Эцсийн өдрүүдийн Христийн яриа. Үнэнч шударга хүн байснаар л жинхэнэ хүний төрхийг амьдран харуулж чадна). Бурханы үг миний байдлыг илчилсэн. Удирдагч чуулган бүрийн усалгааны нөхцөл байдлыг мэдэхийг хүссэн нь маш энгийн хэрэг байсан болохоор зүгээр л үнэнийг хэлэхэд болох байсан ч миний хувьд хамгийн хэцүү зүйл байлаа. Удирдагч, бас бусад номлогч үнэнийг олж мэдсэнийхээ дараа намайг дорд үзэж, бодит ажил хийгээгүй, жижиг асуудлыг ч зохицуулж чадахгүй гэж хэлэх вий гэж би айн, тээнэгэлзэж байсан. Тэгээд халагдчихвал шившиг болох байв. Би нэр хүнд, байр суурь, өөрийнхөө талаарх бусдын сайхан сэтгэгдлийг хамгаалахын тулд зөвхөн нэг чуулганыг тодорхой ойлгосон байтлаа хоёр чуулганыг шалгасан гэж худлаа ярьсан. Би бүр хоёр дахь чуулганы талаар дэлгэрэнгүй ярьж, цар тахлын улмаас тэнд шинээр ирэгсдийг дэмжихгүй байна гэж хэлсэн. Зүгээр л улайм цайм худал хэлсэн биш үү? Удирдагч надаас усалгааны ажилтнуудаас шинээр ирэгсэд рүү залгахыг хүссэн эсэхийг минь асуухад, удирдагч миний саяхан хэлсэн худал үгийг мэдчих вий гэж айсандаа эхнийхийгээ нуух хоёр дахь худал үгийг зохиож, удирдагчийг мэхлэх шалтаг гаргасан. Би нэр хүнд, байр сууриа хамгаалахын тулд, нэг худлыг нөгөөхөөр нь хаацайлж, үнэхээр ов мэхтэй байжээ! Библид тэмдэглэгдсэн Бурхан, Сатан хоёрын харилцан ярианы талаар бодоход Бурхан Сатанаас хаанаас ирснийг нь асуухад Сатан ингэж хариулдаг: “Газар дэлхий дээгүүр хэрэн хэсүүчилж, энүүгээр тэрүүгээр явсаар ирлээ” (Иов 1:7). Сатан үнэхээр овжин, Бурханы асуултад шууд хариулаагүй, тойруулж, бөөрөнхийлсөн маягтай ярьсан. Сатаны хаанаас ирснийг хэлэх боломжгүй. Сатаны ам зөвхөн худал хуурмагаар дүүрэн байдаг, хэзээ ч үнэнч шударгаар ярьдаггүй, үргэлж бүрхэг, хоёрдмол утгатай ярьдаг. Худал хуурмаг, хууран мэхлэлтээрээ би чөтгөр Сатантай адилхан байсан биш үү? Хэдий би удирдагчийн мэдэхийг хүссэн ажлын талаар хариулсан ч энэ бүхэн худал хуурмаг, ов мэх байсан. Хариултыг минь сонссоныхоо дараа миний хариуцаж байсан усалгааны ажлын бодит байдлыг ойлгоогүй хэвээр байсан тул удирдагч зүй зохистой хяналт тавьж байгаа эсэхийг минь үнэлж чадахгүй. Үнэндээ миний худал үг, хууран мэхлэлт миний нэр хүнд, байр суурийг түр зуур л хадгалсан боловч би үнэндээ өөрийн ёс жудаг, нэр төр, бусдын итгэлийг алдсан юм. Хэрэв би энэ маягаар үргэлжлүүлсэн бол эрт орой хэзээ нэгэн цагт бүх хүн шударга, итгэл даах хүн биш гэдгийг минь харж, хэн ч надад итгэхгүй, цаашлаад Бурхан надад итгэхгүй. Тэр үед би ямар ч ёс жудаг, нэр төргүй болох биш үү? Энэ нь тэнэг хэрэг болох биш үү?

Сүүлд нь би Бурханы үгийн нэг хэсгийг уншсан: “Бурхан хүмүүсээс үнэнч бай гэж шаарддаг нь ов мэхтэй хүмүүсийг үнэхээр үзэн ядаж, дургүйцдэг гэдгийг нь нотолдог. Бурхан ов мэхтэй хүмүүст дургүйцэхдээ аливааг хийдэг арга, зан чанар, сэдэл, заль мэхнийх нь арга барилд дургүйцдэг; Бурхан энэ бүх зүйлд дургүй. Хэрэв ов мэхтэй хүмүүс үнэнийг хүлээн авч, ов мэхтэй зан чанараа таньж чаддаг, Бурханы авралыг хүлээн авахыг хүсдэг бол тэдэнд ч бас аврагдах найдлага бий. Учир нь Бурхан бүх хүнд эрх тэгш ханддаг, үнэн ч мөн адил. Иймээс бид Бурханы таалалд нийцдэг хүмүүс болохыг хүсвэл юун түрүүнд биеэ авч явах зарчмаа өөрчлөх ёстой. Цаашид бид сатанлаг гүн ухааны дагуу амьдарч болохгүй, худал хуурмаг, заль мэхээр амиа аргацааж болохгүй, харин бүх худал хуурмагаа хаяад, үнэнч шударга хүн болох ёстой, тэгвэл бидний талаарх Бурханы үзэл бодол өөрчлөгдөнө. Хүн урьд нь бусдын дунд амьдрахдаа байнга худал хуурмаг, дүр эсгэлт, заль мэхэнд найдаж, сатанлаг гүн ухааныг өөрсдийн оршин тогтнолын үндэс, өөрсдийн амь, биеэ авч явахын суурь болгон ашигладаг байлаа. Энэ нь Бурханы жигшдэг зүйл байсан. Шүтлэггүй хүмүүсийн дунд ний нуугүй ярьж, үнэнийг хэлж, үнэнч шударга хүн байх юм бол гүжирдүүлж, шүүгдэж, хаягдах учраас чи ертөнцийн чиг хандлагыг дагаж, сатанлаг гүн ухааны дагуу амьдарч, худал ярихдаа улам чадварлаг, улам ов мэхтэй болдог. Түүнчлэн зорилгодоо хүрч, өөрийгөө хамгаалахын тулд хорон арга ашиглаж сурдаг. Тэгээд Сатаны ертөнцөд улам дэвжин дээшилж, улмаар нүгэлд улам бүр гүн живсээр эцэст нь гарч чадахаа больдог. Бурханы гэрт аливаа зүйл шал эсрэгээрээ байдаг. Худал хэлж, хууран мэхлэх тусам чинь Бурханы сонгосон хүмүүс чамаас залхаж, чамайг хаяна. Гэмшихээс татгалзаж, сатанлаг гүн ухаан, логиктой зууралдсаар байдаг бол, мөн зүсээ хувиргах, өөрийгөө нуун далдлахын тулд хуйвалдаж, нарийн арга сэддэг бол илчлэгдэж, таягдан хаягдах тун магадлалтай. Учир нь Бурхан ов мэхтэй хүмүүсийг үзэн яддаг. Бурханы гэрт үнэнч шударга хүмүүс л дэвжин дээшилж чадна, ов мэхтэй хүмүүс яваандаа орхигдож, таягдан хаягдана. Бурхан энэ бүгдийг урьдчилан тогтоосон байдаг. Үнэнч хүмүүс л тэнгэрийн хаанчлалаас хувь хүртэж чадна. Хэрэв чи үнэнч шударга хүн байх гэж хичээхгүй, үнэнийг эрэлхийлэх чиглэлд туршлагажиж, хэрэгжүүлэхгүй, өөрийнхөө муу муухайг илчлэхгүй, үнэн нүүр царайгаа харуулахгүй бол Ариун Сүнсний ажлыг хүлээн авч, Бурханы сайшаалыг хүртэж хэзээ ч чадахгүй” (Үг. III Боть: Эцсийн өдрүүдийн Христийн яриа. Үнэнч хүн байх хамгийн үндсэн хэрэгжүүлэлт). Бурханы үгийг тунгаан бодоод би Бурхан ов мэхтэй хүмүүст дургүй, тэднийг авардаггүйг ухаарсан. Яагаад гэвэл, тэд Сатанд харьяалагддаг. Ов мэхтэй хүмүүс нэр хүнд, байр суурь, ашиг сонирхлоо л хамгаалахын тулд юу ч хийсэн заль мэх, башир арга хэрэглэж, худлаа ярьдаг. Ийм хүмүүсийн өвөрлөдөг санаа зорилго, ашигладаг арга барил нь Бурханы хувьд ой гутам, жигшмээр байдаг. Хэдий Бурханд итгэдэг ч би ямар ч үнэнийг олж аваагүй, “Хүн бүр өөрийгөө боддог, би үхэхээр чи үх”, “Мод холтосныхоо төлөө амьдардаг шиг хүн нэр төрийнхөө төлөө амьдардаг” гэх мэт сатанлаг гүн ухаанаар амьдарсаар байсан. Эдгээр сатанлаг гүн ухаан миний зүрх сэтгэлд аль хэдийн үндэслэж, намайг төөрөлдүүлж, завхруулж, нэр хүнд, байр суурь хөөцөлдөх замаар алхуулсан. Хүн өөрийнхөө төлөө амьдарч, бусдаас онцгойрч, алдар нэр, ашиг хонжоо олох ёстой, тэгж байж л бусдад дорд үзэгдэхгүй гэж би боддог байлаа. Үргэлж үнэнийг хэлж, хэзээ ч худлаа ярьдаггүй бол тэр хүн тэнэг, хэнд ч хэрэггүй гэж би бодоод, үүнээс болж, өөрийнхөө ашиг сонирхлын төлөө үргэлж хууран мэхэлж, худал хуурмагийн тор татаж, улам л ов мэхтэй, хуурамч, хэвийн хүний төрхгүй болж байсан. Би нэр хүнд, байр суурийг үнэнээс илүү чухал гэж үзэж, нэр төр, байр сууриа хамгаалахын тулд худал хэлж, үнэний эсрэг явахад бэлэн байсан. Сатан бол худалч, ингэж худлаа ярьж, мэхлэх үедээ би Сатантай адилхан байдаг биш үү? Энэ ёрын муу ертөнцөд шударга, шулуун хүн байх нь хангалтгүй. Харин Бурханы гэрт эсрэгээрээ. Бурханы гэрт зөв шударга байдал, үнэн ноёлдог, хууран мэхлэх тусам хүн унах магадлалтай, эцэст нь бүх мэхлэгчийг Бурхан илчилж, таягдан хаяна. Бурхан ингэж хэлсэн байдаг: “Хэрвээ хүмүүс аврагдахыг хүсвэл эхлээд үнэнч шударга байх ёстой” (Үг. III Боть: Эцсийн өдрүүдийн Христийн яриа. Амийн өсөлтийн зургаан үзүүлэлт). “Үнэнч хүмүүс л тэнгэрийн хаанчлалаас хувь хүртэж чадна…” (Үг. III Боть: Эцсийн өдрүүдийн Христийн яриа. Үнэнч хүн байх хамгийн үндсэн хэрэгжүүлэлт). Бурхан бол ариун, бузар хүмүүсийг тэнгэрийн хаанчлалд орохыг зөвшөөрдөггүй. Энийг ухаараад би Бурханы ариун, зөвт зан чанар халдлагыг тэвчдэггүй гэдгийг мэдэрч, ах, эгч нартаа худлаа ярьсандаа үнэхээр харамсан, өөрийгөө үнэхээр үзэн ядаж, дахиж хэзээ ч худлаа ярьж, хуурахыг хүсээгүй. Харин үнэнийг хэрэгжүүлж, шударга хүн байж, хүн бүртэй шударгаар ярихыг, амнаасаа худал хуурмагийг, зүрх сэтгэлээсээ ов мэхийг авч хаяж, тэгснээрээ Бурханы сайшаалыг хүртэх, тэнгэрийн хаанчлалд орох эрхтэй болохыг хүссэн.

Нэг сүнслэг үйл ажиллагааныхаа үеэр би Бурханы үгийн нэг хэсгийг уншсан юм: “Үнэнч шударга байх хэрэгжүүлэлт нь олон талыг хамардаг. Өөрөөр хэлбэл, зөвхөн нэг талыг хангаснаар л үнэнч шударга байх стандартад хүрдэг юм биш; үнэнч шударга байхын тулд олон талаар стандартад нийцдэг байх ёстой. Зарим хүн үнэнч шударга байхын тулд яаж ийгээд худал хэлэхгүй байх хэрэгтэй гэж үргэлж боддог. Энэ үзэл бодол зөв үү? Үнэнч шударга байх нь ердөө худал хэлэхгүй байх явдлыг л хамардаг уу? Үгүй, энэ нь бас өөр хэдэн талыг хамардаг. Нэгдүгээрт, чамд юу ч тулгарсан хамаагүй, энэ нь чиний нүдээрээ харсан зүйл ч бай, эсвэл хэн нэгний чамд хэлсэн зүйл ч бай, хүмүүстэй харилцах ч бай, эсвэл асуудлыг зохицуулах ч бай, гүйцэтгэх учиртай үүрэг чинь ч бай, эсвэл Бурханы чамд даалгасан зүйл ч бай, чи үргэлж үнэнч шударга зүрх сэтгэлээр хандах ёстой. Аливаад үнэнч сэтгэлээр хандах хандлагыг хүн хэрхэн хэрэгжүүлбэл зохилтой вэ? Юу бодож байгаагаа хэл, шударгаар ярь; хоосон үг, албан үг хэллэг, чихэнд чимэгтэй үгээр бүү ярь, тал зассан, хоёр нүүртэй хуурамч зүйл бүү хэл, харин зүрх сэтгэлдээ байгаа үгийг хэл. Ингэх нь үнэнч шударга хүн байх явдал юм. Зүрх сэтгэлдээ байгаа жинхэнэ бодол, үзэл бодлыг илэрхийлэх нь үнэнч хүмүүсийн хийвэл зохих зүйл билээ. Юу бодож байгаагаа, зүрх сэтгэлдээ буглаж буй үгсийг хэзээ ч хэлдэггүй, хэлж байгаа зүйл чинь бодсоноос чинь зөрүүтэй байдаг бол энэ нь үнэнч шударга хүний хийдэг зүйл биш” (Үг. III Боть: Эцсийн өдрүүдийн Христийн яриа. Үнэнч шударга хүн байснаар л жинхэнэ хүний төрхийг амьдран харуулж чадна). Бурханы үг надад хэрэгжүүлэлтийн замыг өгсөн. Бусадтай харилцах, үүргээ биелүүлэхийн аль нь ч бай би үнэнч шударга зүрх сэтгэлээр хандах ёстой. Хяналт тавих ажил хийгээгүйгээс л хойш үүнийгээ шударгаар хэлэх ёстой. Би нэр хүнд минь сэвтэх эсэхийг бодох ёсгүй. Хамгийн гол нь шударга хүн байхыг хэрэгжүүлэх.

Хамтран зүтгэгчдийн дараагийн цуглаан дээр би санаачилга гарган завхралаа илчлэхийг хүссэн ч хүмүүс намайг юу гэж бодох бол гэж санаа зовсон. Тэгээд дахиад л нэр хүнд, байр сууриа хамгаалахыг хүсэж байгаагаа ойлгосон учраас Бурханд чимээгүйхэн залбирч, намайг замчилж, надад хүч өгч, завхралаа илчлэх зориг хайрлахыг гуйсан. Тэгээд өмнө нь уншиж байсан Бурханы үгийн нэг хэсгийг санасан юм: “Чи Бурханы үгийн дагуу хэрэгжүүлдэггүй, нууц болон бэрхшээлээ хэзээ ч шинжилдэггүй, бусадтай нөхөрлөхдөө хэзээ ч сэтгэлээ нээдэггүй, өөрийн завхрал, амин газрыг тэдэнтэй нөхөрлөж, шинжилж, илчилдэггүй бол аврагдаж чадахгүй” (Үг. III Боть: Эцсийн өдрүүдийн Христийн яриа. Үнэнч хүн байх хамгийн үндсэн хэрэгжүүлэлт). Хэрэв үнэнч шударга биш байж, завхрал, дутагдлаа нуусаар, сэтгэлээ нээж, өөрийгөө илчилж, задлан шинжлэхгүй бол хэзээ ч завхарсан зан чанараасаа салахгүй, хэзээ ч аврагдахгүй гэдгээ би ухаарсан. Би Бурханд дахиад залбирч, “Бурхан минь! Сэтгэлээ нээж, шударга хүн байж чадах хүч чадлыг надад өгөөч” гэсэн. Залбирсныхаа дараа би бусдад үнэнээ хэлэх санаачилга гарган, “Сүүлчийн цуглаан дээр удирдагч шинээр ирэгсдийн усалгааны талаар асуухад би худлаа хэлсэн. Үнэндээ би нэг чуулганы талаар л мэдэж байснаас биш, нөгөө хоёрынх нь тухай мэдээгүй. Үнэнээ хэлчихвэл та нар намайг дорд үзнэ гэж айхдаа би нөгөө хоёр чуулганы талаар мэднэ гэж худлаа яриад, бүгдийг чинь хуурсан” гэсэн. Ингэж хэлсний дараа хүмүүс намайг яллаа ч үгүй, дорд үзээ ч үгүй. Харин ч намайг зүгээр л сэтгэлээ нээж, шударга хүн байж чадсан нь сайн хэрэг гэсэн. Ингэж хэрэгжүүлснээр хамаагүй илүү тайвширч, санаа амарсан. Өөрийгөө нуусаар байсан бол надад эдгээр ухаарал, олз байхгүй байх байв.

Удалгүй дээд түвшний удирдагч надаас, “Та одоо чуулганы удирдагчдын байдлыг ойлгож байгаа юу?” гэж асуусан. Нэг чуулганы удирдагчийн байдлыг мэдэж байгаа ч нөгөө хоёрынх нь байдлыг мэдэхгүй учраас би энэ асуултад бага зэрэг итгэлгүй байлаа. Би дотроо “Үнэнийг хэлчихвэл удирдагч намайг бодит ажил хийгээгүй гэх болов уу?” гэж бодоод ойлгож байгаа гэж хэлэхийг хүссэн. Тэр үед дахиад худал хэлэхийг хүсэж байгааг ухаарч, Бурханд залбираад, “Би зөвхөн нэг чуулганы удирдагчийн байдлыг л мэднэ, нөгөө хоёрынхыг нь мэдэхгүй ээ” гэж үнэнээ хэлсэн юм. Тэгэхэд удирдагч намайг шүүмжлээгүй, харин надад хэдэн зөвлөгөө өгч, намайг илүү олон удаа утасдаж тэр чуулганы удирдагчдын байдлыг асууж, бэрхшээлээ хурдан шийдэхэд нь тусал гээд, бас дагах хэдэн зам зааж өгсөн. Би хэдий чинээ үнэнийг хэлж, шударга хүн байж, завхрал, дутагдлаа илчилж зүрхэлнэ, төдий чинээ ах, эгч нараараа туслуулж, ихийг олж авах боломжтой гэдгийг мэдсэн. Өмнө нь би нэр хүнд, байр сууриа хамгаалахын тулд худал хэлж, хуурч мэхэлж байсан ч худал хэлэх болгонд зүрх сэтгэл минь шаналж, мөс чанар минь буруутгагдахыг мэдэрсэн, хамгийн гол нь ёс жудаг, нэр төрөө алдсан. Энэ туршлагаар би Бурхан ч, хүмүүс ч шударга хүнд дуртай байдгийг, шударга байх тусам бусадтай харилцах харилцаа чинь улам эв эетэй байж, чи илүү тайван, амар амгалан байна гэдгийг ойлгосон. Хүмүүс чамайг дорд үзэхгүй төдийгүй, харин ч ах, эгч нар чинь чамд тусална. Шударга хүн байх үнэхээр сайхан. Шударга хүн байснаар л бид Бурханы ерөөл, авралыг хүртэж, тэнгэрийн хаанчлалд орж чадна!


83. Бусдад зааж сургахдаа би яагаад бүгдийг нь хэлдэггүй вэ?

Айден, Итали

2021 оны 7-р сард би чуулганд видео хийдэг байлаа. Маш чухал үүрэг гэдгийг нь мэдэж байсан учраас хичээл үзэж, мэдээлэл хайхад өдөр бүр маш их цаг зарцуулсан. Бусад хүн техникийн ур чадвар ярилцах үед анхааралтай сонсож, дараа нь нарийвчлан задлан шинжилж, судлаад, бодитоор хэрэглэж, бас бэрхшээлтэй тулгарах үедээ Бурханаас тусламж эрсэн. Хэсэг хугацаанд мунгинасны эцэст техникийн ур чадвар минь нэлээд сайжирч, видео хийх зарим нэг шинэлэг хэв маяг гаргаж, үр бүтээмжтэй ажиллаж, хүн бүр намайг үнэхээр хүндэлж, надаас техникийн асуудлын талаар асуудаг болов. Надад яг л амжилтад хүрсэн мэт мэдрэмж төрж, шаргуу хөдөлмөр минь дэмий байгаагүй, эцэст нь үр жимсийг нь хүртэж байгаа мэт санагдсан.

Видеоны ажилдаа сайн байгааг минь хараад зааварлагч техникийн ур чадвар, видео хийх туршлагаасаа бусад ах, эгч нартай хуваалцахыг надаас хүслээ. Зарим нь бүр тусгайлан миний яриаг сонсох хүсэлт гаргажээ. Үнэхээр л амжилтад хүрсэн мэт надад санагдсан. Гэхдээ амжилтынхаа гол түлхүүрийг ярина гэж бодох үед би санаа зовж эхэлсэн. Хэрэв би энэ ур чадварын мөн чанарыг ил болгож, хүн бүр сураад авчихвал тэд аажмаар ажилдаа илүү үр дүнд хүрнэ. Тэгэхээр надаас тусламж хүсэх хүн цаашид гарах уу? Тэд намайг хүндэлсээр байна гэж үү? Бүх зүйлийг хэлсний хэрэггүй юм байна гээд би зарим зүйлийг тайлбарлаж, заримыг нь хэлэлгүй үлдээсэн. Буруу гэдгийг мэдэж байсан ч аман дээр гарч ирсэн зүйлийг өөрийн ашиг тусын төлөө цааш залхиж байлаа. Хожим нь нэг эгч надад “Таны заавраар хийсэн видео өмнөхөөсөө хамаагүй сайн байгаа ч бүтээмж муу хэвээр л байна. Бидэнд зааж өгч амжаагүй зүйл байгаа юм уу?” гэлээ. Би хайхрамжгүйхэн “Би тийм л аргаар хийдэг. Бүтээмжээ сайжруулахын тулд та нар илүү их дадлага хийх хэрэгтэй юм болов уу?” гэж хариулсанд эгч дахиад юм хэлээгүй. Тэр үед надад эвгүй санагдаж, хууран мэхэлж байгаагаа ухаарсан ч ажилдаа бусдаас илүү бүтээмжтэй байгаагаа бодоод тэр өчүүхэн гэм буруугаа дарсан.

Сарын нэгтгэсэн дүн гаргахад би ихэнх видеог, хамгийн чанартай хийсэн нь байлаа. Тэр дүнг хараад би өөртөө маш их сэтгэл ханаж, ур чадвараа бүгдийг нь бусдад зааж өгөхгүй байхаар шийдсэндээ баярлав. Тэгээгүй бол миний үр дүн хамгийн сайн нь биш байх байсан юм. Өөртөө маш сэтгэл хангалуун байх яг тэр үед зааварлагч ур чадвараа бүгдийг нь бусдад заагаагүйг олж мэдээд надтай харьцаж, “Та үнэхээр аминч юм! Чуулганы ажлыг бодолгүй, өөрийнхөө бүтээмжийг л бодож, өөрийгөө гайхуулахыг хүсжээ. Та ганцаараа хэр ихийг хийж чадах юм? Хүн бүр энэ чадварыг мэддэг бол ажлын явц нийтдээ сайжирна” гэлээ. Чуулганы ажилд ашиг тустай гэдгийг би мэдэж байсан ч бусад бүх хүн илүү чадварлаг болж, намайг бишрэхээ болино гэж бодоод дотроо үнэхээр зөрчилдсөн. Тэгээд би залбирч, “Өө, Бурхан минь! Сүүлийн үед би өөрийнхөө ашиг хонжооны төлөө өөрийн эрхгүй ов мэхтэй авирлаж байна. Би энэ завхралд цаашид амьдармааргүй байна. Асуудлаа ойлгож, энэ завхарсан зан чанараа хаяхад намайг залж чиглүүлээч” гэлээ.

Тэгээд сүнслэг үйл ажиллагааны үеэр Бурханы энэ үгийг уншсан. “Үл итгэгчдэд тодорхой нэг төрлийн завхарсан зан чанар байдаг. Тэд бусад хүнд мэргэжлийн хэсэгхэн мэдлэг, чадвар зааж өгөхдөө “Багшийн мэддэг бүхнийг шавь нь мэддэг болмогц багш амин зуулгаа алдана. Хэрэв би мэддэг бүхнээ бусдад зааж өгвөл хэн ч намайг хүндэлж, бишрэхгүй, багшийн хувиар би бүх байр сууриа алдана. Тэгж болохгүй. Би тэдэнд мэддэг бүхнээ зааж болохгүй, ямар нэг зүйлийг өөртөө хадгалах ёстой. Би тэдэнд мэддэг зүйлийнхээ наян хувийг л зааж, үлдсэнийг нь ханцуйндаа нууна; энэ бол миний ур чадвар бусдаас илүү гэдгийг харуулах цорын ганц арга зам” гэж боддог. Энэ ямар төрлийн зан чанар вэ? Энэ бол ов мэхтэй байдал юм. Бусдад зааж, тэдэнд туслах юм уу судалсан зүйлээ хуваалцахдаа чи ямар хандлагатай байх ёстой вэ? (Бид хүчээ нөөх ёсгүй, юуг ч өөртөө хадгалах ёсгүй.) ... Чи бүхий л авьяас билиг, мэргэшлээрээ хувь нэмэр оруулбал тухайн үүргийг болон чуулганы ажлыг гүйцэтгэж буй хүмүүст ашиг тустай байх болно. Чи бүх хүнд хамгийн наад захын зүйлийг хэлчхээд үүнийгээ зүгээр гэж бүү бод, мэдлэгээ нуун дарагдуулаагүй гэж бүү бод; тэгж болохгүй. Чи хэдхэн онол юм уу хүмүүс үгчлэн ойлгож болох зүйлийг л заадаг ч анхлан суралцагсад мөн чанар, гол санааг нь ухаарах боломжгүй байдаг. Чи дэлгэрэнгүй ярих юм уу нарийн ширийнийг хөндөлгүй зүгээр л тоймлохын хажуугаар “За ямартай ч би чамд хэлж өглөө, бас ямар нэг юм санаатайгаар нуугаагүй шүү. Хэрвээ чи ойлгохгүй бол хэв чанар чинь дэндүү муугаас л болсон болохоор намайг битгий буруутгаарай. Одоо Бурхан чамайг яаж удирдан чиглүүлэхийг л харах хэрэгтэй” гэж бодсоор байдаг. Ийм бодол ов мэх агуулдаг, тийм биз дээ? Ингэх нь аминчхан, жигшүүртэй биш үү? Яагаад чи зүрх сэтгэл дэх бүх зүйлээ, ойлгодог бүхнээ хүмүүст зааж өгч чаддаггүй юм бэ? Оронд нь яагаад мэдлэгээ нуун дарагдуулдаг юм бэ? Энэ бол чиний санаа зорилго, зан чанарт байгаа асуудал... Үнэнийг эрж хайдаггүй, шүтлэггүй хүмүүсийн адилаар сатанлаг зан чанараар амьдардаг хүмүүст энэ нь ядаргаатай байдаг. Шүтлэггүй хүмүүсийн дунд өрсөлдөөн элбэг. Ур чадвар юм уу мэргэжлийн мөн чанарыг эзэмшинэ гэдэг тийм ч энгийн хэрэг биш бөгөөд өөр хэн нэгэн үүнийг олж мэдээд, эзэмшчихвэл хүний амин зуулга эрсдэлд ордог. Тэрхүү амин зуулгаа хамгаалахын тулд хүмүүс ийм маягаар үйлдэхэд хүрдэг. Тэд үргэлж болгоомжтой байх ёстой—эзэмшсэн зүйл нь хамгийн үнэ цэнтэй валют юм. Энэ бол тэдний амин зуулга, хөрөнгө, амин сүнс нь бөгөөд өөр хэнийг ч үүнд ойртуулах ёсгүй. Харин чи Бурханд итгэдэг мөртөө Бурханы гэрт ингэж бодож, ингэж үйлддэг бол шүтлэггүй хүнээс ямар ч ялгаагүй” (Үг. III Боть: Эцсийн өдрүүдийн Христийн яриа. Гуравдугаар хэсэг). Энэ хэсгийг уншихад Бурхан намайг шууд шүүж, илчилж байгаа мэт санагдсан. Олон жил Бурханд итгэсэн ч амь зан чанар минь өөрчлөгдөөгүй, яг л шүтлэггүй хүн шиг байж, “Хүн бүр өөрийгөө боддог, би үхэхээр чи үх”, “Сурагч мэдлэг эзэмших үед багш ажилгүй болдог” гэх зэрэг сатанлаг амьдралын хуулиар амьдарч байснаа би олж харсан. Зарим нэг ур чадвар, тусгай арга техниктэй болох үедээ өөртөө хадгалахыг хүсэж, бусдад бүх зүйлийг тийм амархан зааж өгч, байр суурь, амин зуулгаа алдахыг зөвшөөрөөгүй. Тэр хугацаанд би бусдаас илүү техникийн ур чадвартай, үүрэгтээ бүтээмж сайтай болох үедээ өөртөө сэтгэл ханаж, бусдаар хүндлүүлэхдээ баяртай байсан. Зааварлагч надаас бусдад зааж өгөхийг хүссэн ч байр сууриа хадгалахын тулд тэдэнд бүх зүйлийг хэлээгүй. Бүх зүйлийг сурах юм бол бусад хүн надаас илүү гарч, хэн ч намайг бишрэхгүй гэхээс айсан. Зарим хүн ганцаарчлан над дээр ирж, юм асуухад хүртэл үнэнийг нууж, бүх зүйлийг хэлээгүй. Би “Сурагч мэдлэг эзэмших үед багш ажилгүй болдог” гэсэн сатанлаг гүн ухааныг хэрэгжүүлж, алдар нэр, байр суурийн төлөө хууран мэхэлж, заль гаргаж, бусад хүн чадварыг минь бүрэн эзэмшвэл надад гайхуулах боломж гарахгүй гэж айсан. Би чуулганы ажлыг огт бодоогүй, Бурханы хүслийг хайхраагүй. Энэ ур чадварыг алдар нэр, байр сууриа хадгалах хувийн хэрэгсэл мэт үзэж, үнэхээр аминч, жигшүүртэй, хүн чанаргүй байжээ! Тэгээд би үнэнийг хэрэгжүүлж, махан биеийг хаяхад бэлнээр Бурханд залбирч, Бурханы хэлсэн зүйлийг бодсон юм. “Ихэнх хүн мэргэжлийн мэдлэгийн тодорхой талуудтай анх танилцахдаа үгчилсэн утгыг нь л ойлгож чаддаг; гол санаа, мөн чанарыг нь ухаарах хүртэл хэсэг хугацааны дадлага шаардагдана. Хэрвээ чи эдгээр нарийн ширийн зүйлийг аль хэдийн эзэмшсэн бол тэдэнд шулуухан хэлэх хэрэгтэй; тэднийг тийм тойруу замаар, маш их цаг зарцуулан тэмтчин явахад бүү хүргэ. Энэ бол чиний хариуцлага, чиний хийх ёстой зүйл. Чи юуг гол санаа, мөн чанар нь гэж боддогоо тэдэнд хэлсэн цагт л юуг ч нуун дарагдуулаагүй байх болно, тэгсэн цагт л чи аминч биш байх болно” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурханы үг надад хэрэгжүүлтийн замыг өгсөн. Би ажилтай холбоотой бүх арга техник, мэдлэгээ ах, эгч нартай хуваалцах ёстой, тэгснээр хэн ч тойруу замаар явж цагаа үрэх шаардлагагүй болно. Тэгээд түүндээ суурилан илүү урам зоригтой болж, үүргээ гүйцэтгэхдээ улам сайжирсаар байж чадна. Энэ нь чуулганы ажилд ашиг тустай. Түүнээс гадна, би жаахан мэргэжлийн ур чадвартай болж, үүрэгтээ нэлээд амжилттай байсан нь бусдаас илүү ухаантай, эрч хүчтэйдээ бус, харин Бурханы нигүүлсэл надад ийм урам зориг өгсөн юм. Би зөвхөн өөрийгөө бодож болохгүй, харин хариуцлагаа биелүүлж, бүх мэдлэгээ бусадтай хуваалцах ёстой. Тэгвэл бидний ажил бүхэлдээ сайжирна. Тиймээс би мэддэг бүх мэргэжлийн ур чадвараа ах, эгч нарт зааж, өөр сайн арга техник олж мэдэх үедээ санаачилгаараа тэдэнд хэлж өгсөн. Хэсэг хугацааны дараа манай багийн бүтээмж огцом өсөж, зарим нь миний заасан ур чадварт тулгуурлан шинэ санаа гаргасан.

Сарын дараа боловсон хүчний өөрчлөлтөөр зааварлагч багийн ахлагч Колинд шинэ баг даалгаж, надад түүний ажлыг хариуцуулав. Би Бурханд маш их талархаж, ажлаа сайн хийхийг хүссэн. Колины багийн ах, эгч нар бүгд анх удаа видео засварлаж байгаа, туршлагагүй учраас Колин хэв чанар сайтай хэдэн хүний хамт биднээс суралцахаар ирлээ. Тэд бүгд хурдан суралцаж, удалгүй ур чадварыг сайн эзэмшиж, үүрэг гүйцэтгэх нь сайжирлаа. Надад нэг л таагүй санагдсан. Тэд ур чадвар суралцахаар ирж, бид бүх зүйлээ тэдэнтэй хуваалцсан. Энэ хэвээр байвал тэдний багийн бүтээмж сайжирсаар, манай багаас илүү гарч магадгүй гээд би өөрийнхөө багийн өндөр бүтээмжийг хадгалахын тулд суралцахаар ирсэн хүмүүсийг онлайн бүлгээс хасаж, өөрөө бас бусад чуулганы ажлын арга техник, ур чадвараас суралцаж эхэлсэн. Бидний мэддэг байсан бүх ур чадварыг тэд сурсан учраас бид шинэ ур чадвар сураад, тэдэнд хэлэхгүй байвал тэд биднээс илүү гарч чадахгүй гэж би бодсон юм. Гэхдээ гайхмаар нь тэднийг бүлгээсээ хассаны дараа үнэндээ манай багийн бүтээмж сайжрах нь байтугай, үнэндээ буурч, багийн гишүүд улам сөрөг байдалтай болж, асуудалтай тулгарч, би өөрөө ч төөрөлдөж, видео хийх санаа төрөхгүй, багийн асуудлаа шийдвэрлэж чадахгүй байлаа. Би өөрийнхөө байдлыг өөрчлөхгүй бол багийн гүйцэтгэлд гарцаагүй нөлөөлнө гэдгээ ухаараад, Бурханд залбирч, “Бурхан минь, сүүлийн үед би үүргээ гүйцэтгэхдээ хэчнээн хичээсэн ч чиг баримжаагүй байна. Өөрийгөө мэдэж, энэ бэрхшлээс гарахад намайг гэгээрүүлж, залж чиглүүлээч” гэлээ.

Нэг өдөр сүнслэг үйл ажиллагааны үеэр би Бурханы үгийн энэ хэсгийг уншсан. “Хүмүүс буруу байдалд амьдарч, Бурханд залбирдаггүй, үнэнийг эрж хайдаггүй бол Ариун Сүнс тэднийг орхиж, Бурхан тэнд байхаа болино. Үнэнийг эрж хайдаггүй хүмүүс яаж Ариун Сүнсний ажилтай болж чадах билээ? Бурхан тэднийг жигшин зэвүүцэж, тэднээс нүүрээ нууна, үүний адилаар Ариун Сүнс ч тэднээс нуугдана. Бурхан ажиллахаа больсон үед чи юу хүссэнээ хийж болно. Нэгэнт Бурхан чамайг хойш тавьсан бол чи дууссан биш үү? Чи юу ч хийж чадахгүй. Шүтлэггүй хүмүүс яагаад аливаа зүйлийг хийх гэж аргаа бардаг вэ? Тэд тус бүрдээ өөрсдийн гэсэн нууцтай байдаг бус уу? Тэд өөрсдийнхөө нууцыг сэтгэлдээ хадгалдаг, юу ч хийж чаддаггүй—бүх зүйл, бүр хамгийн энгийн зүйл ч маш хүч шавхдаг. Энэ бол Сатаны ноёрхол доорх амьдрал юм. Хэрэв та нар шүтлэггүй хүмүүсийн адилаар үйлддэг бол тэднээс ямар ялгаа байна? Та нарын хооронд ямар ч ялгаа байхгүй. Хэрэв сатанлаг зан чанараар амьдардаг хүмүүс эрх мэдэл эзэмшвэл, үнэнгүй хүмүүс эрх мэдлийг эзэмшвэл үнэндээ Сатан эрх мэдэл эзэмшиж байх бус уу? Хэрэв хүний үйлдэл үндсэндээ үнэнд харшилж байвал Ариун Сүнсний ажил зогсож, Бурхан тэднийг Сатанд тушаадаг. Сатаны гарт ормогц атаа жөтөө, хэрүүл маргаан зэрэг бүх төрлийн бузар булай явдал хүмүүсийн дунд гарч ирдэг. Эдгээр үзэгдэл юуг харуулж байна вэ? Ариун Сүнсний ажил зогссон, Ариун Сүнс явчихсан, Бурхан ажиллахаа больсныг харуулдаг. Бурханы ажил байхгүй бол хүний ойлгодог бичиг үсэг, хоосон сургаал төдийхөн ямар хэрэгтэй вэ? Ямар ч хэрэггүй. Ариун Сүнсний ажил байхгүй бол хүмүүс дотроо хоосон байдаг—юу ч ойлгодоггүй. Тэд үхсэнээс өөрцгүй бөгөөд цаг нь ирэхэд тэд мэгдэн цочирдоно. Хүн төрөлхтний бүх урам зориг, мэргэн ухаан, оюун ухаан, ойлголт, гэгээрэл Бурханаас үүдэлтэй; энэ нь бүгд Бурханы ажил юм” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурханы үгээс би Бурханы зөвт зан чанарыг мэдэрсэн. Бурхан зан авираас нь хамааран хүмүүст өөр өөрөөр ханддаг. Хүн үүргээ гүйцэтгэхдээ зөв сэдэлтэй байж, үнэнийг эрж хайж, чуулганы ажлыг хадгалахын тулд бусадтай хамтран ажиллавал Ариун Сүнсний ажлыг олж авна. Харин үнэнийг хэрэгжүүлэхгүй, сатанлаг зан чанараар амьдарвал Бурхан тэднийг жигшиж орхино. Биднээс суралцах гэж хичээж байсан бусад багийн ах, эгч нарыг би бодлоо. Тэд хурдан суралцаж, биднээс илүү үр дүн гаргасан учраас би атаархсанаа олж харсан. Тэднээс давж гарахын тулд би тэднийг бүлгээсээ хасаж, сургалтад маань цаашдаа хамрагдах боломжгүй болгосон. Тэгж байж бид тэднээс хоцрохгүй байсан. Би яг л шашингүй хүн шиг авирласан. Энэ нь тэр чигтээ миний ашиг хонжооны төлөө байж. Бусад хүн надаас илүү гарснаар алдар нэр, байр сууринд минь нөлөөлөх вий гэж байнга айж, чуулганы ажлыг огт хамгаалаагүй. Би үнэхээр аминч, жигшүүртэй байжээ. Тэгээд Бурханы энэ үгийг уншсан. “Бурханы ажил байхгүй бол хүний ойлгодог бичиг үсэг, хоосон сургаал төдийхөн ямар хэрэгтэй вэ? Ямар ч хэрэггүй. Ариун Сүнсний ажил байхгүй бол хүмүүс дотроо хоосон байдаг—юу ч ойлгодоггүй. Тэд үхсэнээс өөрцгүй бөгөөд цаг нь ирэхэд тэд мэгдэн цочирдоно.” Тэр ажлыг эхлэх үедээ би ур чадварт суралцаж, үүргээ сайн гүйцэтгэхийг хүссэн. Асуудалд орох үедээ залбирч, тусламж эрж, хурдан суралцаж, огт ядарч байгаагүй. Гэтэл өрсөлдсөн байдалтай амьдарч, үнэнийг эрж хайлгүй, үргэлж завхралаар үйлдэж эхэлснээс хойш Бурхан намайг жигшиж, орхижээ. Би үүргээ гүйцэтгэхдээ чиглэл, зорилгогүй, бүх зүйлд ур чадваргүй болсон. Бурхан над дээр ажиллахгүй байх үед миний эзэмшсэн жаахан мэргэжлийн мэдлэг хэрэггүй болохыг би харсан. Энэ бол үүргээ гүйцэтгэхдээ буруу сэдэлтэй байж, үргэлж өөрийнхөө ашиг сонирхлыг хамгаалж, үнэнийг хэрэгжүүлээгүйн үр дагавар юм.

Тэгээд би Бурханы үгийн нэг хэсгийг бодсон. Антихристүүд зөвхөн өөрсдийнхөө ашиг сонирхлыг анхаарч, Бурханы гэрийн ашиг сонирхлыг боддоггүй гэж Бурхан илчилсэн. Бурханы үгэнд ингэж хэлсэн байдаг: “Ямар ажил хариуцах нь хамаагүй антихрист төрлийн хүн Бурханы гэрийн ашиг сонирхлыг хэзээ ч боддоггүй. Өөрийнх нь ашиг сонирхолд нөлөөлөх эсэхийг л бодолцож, өөрсдөд ашиг тустай урдах жаахан ажлаа л боддог. Тэдний хувьд, чуулганы үндсэн ажил бол ердөө л чөлөөт цагаараа хийдэг зүйл юм. Тэд үүнийг огтхон ч нухацтай авч үздэггүй. Тэд зүгээр л хааш яаш хичээл зүтгэл гаргаж, хийх дуртай юмаа л хийж, өөрсдийн байр суурь, эрх мэдлийг хадгалах ажлыг л хийдэг. Тэдний нүдээр бол, Бурханы гэрийн зохицуулсан аливаа ажил, сайн мэдээ түгээх ажил, Бурханы сонгосон хүмүүсийн амийн оролт чухал биш байдаг. Бусад хүн ажил дээрээ ямар бэрхшээлтэй тулгарах, ямар асуудлыг олж тогтоож, мэдээлэх, үг нь хэчнээн чин сэтгэлийнх байх нь хамаагүй, антихристүүд анхаарч, оролцдоггүй, өөрт нь ямар ч хамаагүй мэт байдаг. Хэрэг явдал хэчнээн том байх нь хамаагүй, тэд чуулганы хэрэг явдлыг огтхон ч хайхардаггүй. Асуудал яг урд нь байхад ч гэсэн тэд үүнийг хааш яаш шийдвэрлэсэн болдог. Дээрх тэдэнтэй шууд харьцаж, асуудлаа шийдвэрлэхийг тушаах үед л дуртай дургүй багахан бодитой ажил хийж, Дээрхэд жаахан юм харуулна; удалгүй өөрсдийн ажил хэргийг үргэлжлүүлнэ. Чуулганы ажил, өргөн хүрээтэй чухал зүйлсийг тэд сонирхдоггүй, хайхардаггүй. Олж илрүүлсэн асуудлаа ч үл тоож, асуудлын талаар асуух үед хааш яаш хариулт өгөх юм уу үгээрээ үл ойшоож, асар дурамжхан байдлаар тэдгээрт ханддаг. Энэ нь аминч, жигшүүртэй зангийн илрэл мөн биз дээ? Үүнээс гадна ямар ч үүрэг гүйцэтгэж байлаа гэсэн антихристүүд үүгээр нэрд гарах эсэхээ л боддог. Нэр төрийг нь сайжруулахаар л байвал үүнийг хийж сурч, хэрэгжүүлэх арга бодож олохоор тархиа гашилгадаг. Тэд үүгээр онцгойрох эсэхдээ л анхаардаг. Юу ч хийж, юу ч бодлоо гэсэн өөрсдийнхөө алдар нэр, байр суурийг л бодож байдаг. Тэд ямар ч үүрэг гүйцэтгэж байлаа гэсэн хэн нь дээр, хэн нь доор байна, хэн нь ялж, хэн нь ялагдаж байна, хэн нь илүү нэр хүндтэй байна гэдэг дээр л өрсөлддөг. Тэд хэр олон хүнээр хүндлүүлдэг, хэр олон хүн өөрийг нь дуулгавартай дагадаг, хэр олон дагагчтай эсэхдээ л анхаардаг. Тэд хэзээ ч үнэнийг нөхөрлөж, бодит асуудал шийдвэрлэдэггүй. Тэд үүргээ гүйцэтгэж байхдаа аливааг хэрхэн зарчмын дагуу хийх, мөн өөрсдөө үнэнч байж, хариуцлагаа биелүүлсэн эсэх, гажууд байсан эсэх, ямар нэг асуудал байгаа эсэхийг хэзээ ч бодолцож үздэггүй, мөн Бурхан юу шаарддаг, Бурханы хүсэл юу болохыг боддоггүй. Тэд энэ бүх зүйлд огтхон ч анхаарал хандуулдаггүй. Тэд байр суурь, нэр төрийн төлөө, өөрсдийнхөө санаархал, хүслийг биелүүлэхийн төлөө л толгой өндийлгүй зүтгэж, аливааг хийдэг. Энэ нь аминч, жигшүүртэй байдлын илрэл, тийм биз дээ? Тэдний зүрх сэтгэл өөрсдийнх нь санаархал, хүсэл, ухаангүй шаардлагаар бялхаж байдгийг энэ нь бүрэн илчилдэг. Тэдний хийдэг юм бүхэн санаархал, хүсэлд нь захирагддаг. Тэд юу ч хийлээ гэсэн урам зориг, эхлэлийн цэг нь тэдний өөрсдийнх нь санаархал, хүсэл, ухаангүй шаардлага байдаг. Энэ бол аминч, жигшүүртэй байдлын ердийн илрэл мөн” (Үг. IV Боть: Антихристүүдийг илчлэх нь. 4 дэх сэдэвчилсэн хэлэлцүүлэг: Антихристүүдийн ёс жудаг, тэдний зан чанарын мөн чанарыг нэгтгэн дүгнэх нь (I хэсэг)). Антихристүүд өөрсдийнхөө алдар нэр, байр суурийн л төлөө юм хийж, чуулганы ажлыг боддоггүйг Бурханы үг илчилдэг. Чуулганы зохицуулалт, үүргээ гүйцэтгэхэд нь бусдад тулгарч байгаа асуудал тэдэнд огт хамаагүй. Ах, эгч нар хэцүү зүйлтэй тулгарч байхад тэд хараагүй царайлдаг, үнэхээр аминч, жигшүүртэй, огт хүн чанаргүй. Би антихристүүдийн зан авирыг хараад, би зовж, золиосолж байгаа мэт харагдаж, үүргээ гүйцэтгэхдээ чадлынхаа хэрээр ур чадварт суралцсан ч Бурханы хүслийг бодолцож үзээгүйгээ эргэцүүлсэн. Би үүргээ байр суурь, сайн нэр хүнд олж авах хэрэгсэл мэт үзэж, хүмүүсийн дунд байр суурьтай байна уу, бусад хүн намайг биширч, үнэлж байна уу гэдэгт л анхаарсан. Бурхан юу шаардсан, Бурханыг яаж сэтгэл хангалуун байлгах ёстойгоо би огт бодоогүй. Үүрэгтээ бага зэрэг амжилт гаргаж, хүн бүр надаас асуулт асуухаар ирэх үед алдар нэр, байр суурийн төлөөх хүсэл минь бүрэн ханаж, мэргэжлийн мэдлэгээ бусадтай хуваалцах үедээ би будилж, заль гаргаж, мэддэг зүйлийнхээ заримыг нуусан. Ур чадвараа бүгдийг нь хуваалцалгүй, суралцахаар ирсэн хүмүүс чадварлаг болж, бусдын анхаарлыг булаах вий гэж айсандаа тэднийг бүлгээсээ хасаж, биднээс суралцах боломжгүй болгосон. Гэтэл бид Бурханы үгийг түгээхийн тулд видео хийдэг болохоор үүргээ сайн гүйцэтгэхийн тулд бусадтай хамтран ажиллах ёстой, тэгснээр Бурханы илрэлтийг хүсэн эрмэлздэг олон хүн Бурханы өмнө аль болох хурдан ирж, үнэнийг эрэлхийлж, аврагдаж чадна. Гэтэл би өөрийнхөө алдар нэр, байр суурийг хадгалахын төлөө ур чадвараа хэнтэй ч хуваалцахыг хүсээгүй. Мэргэжлийн ур чадвар, мэдлэгийн нөөц боломжоо өөрөө л эдлэхийн тулд хувийн өмч мэт үзэж, зүгээр л өөрийгөө гайхуулж, бусдаар бишрүүлэх цадиггүй санаархлаа хангахыг л хүссэн. Чуулганы ажил, Бурханы хүслийг өчүүхэн ч анхаараагүй. Миний зан авир антихристийнхээс ямар ялгаатай юм бэ? Энэ үнэхээр аюултай байдал мэт санагдсан тул би зүрх сэтгэлдээ Бурханд залбирч, “Өө, Бурхан минь! Би мөс чанараа үл хайхарч, өөрийнхөө ашиг сонирхлыг л бодоод баймааргүй байна. Би гэмшиж, эзэмшсэн ур чадвараа бүх хүнд зааж өгч, үүргээ сайн гүйцэтгэхэд бэлэн байна” гэлээ.

Дараа нь би Бурханы энэ үгийг уншсан. “Хүмүүс үнэнийг ойлгохгүй бол ашиг сонирхлоо орхиход хамгийн хэцүү байдаг. Яагаад гэвэл, ‘Хүн бүр өөрийгөө боддог, би үхэхээр чи үх’, ‘Хүн мөнгөний төлөө амьдардаг’ гэдэг нь тэдний амьдралын гүн ухаан юм. Мэдээж тэд өөрсдийнхөө ашиг сонирхлын төлөө л амьдардаг. Ашиг сонирхол нь байхгүй бол—ашиг сонирхлоо алдах юм бол амьдарч чадахгүй гэж хүмүүс боддог, амьдрал нь ашиг сонирхлоос нь салшгүй мэт байдаг тул ихэнх хүн өөрсдийнхөө ашиг сонирхлоос өөр юуг ч хардаггүй. Тэд ашиг сонирхлоо юм бүхнээс дээгүүрт үзэж, ашиг сонирхлынхоо төлөө л амьдардаг ба тэднийг ашиг сонирхлоо орхиход хүргэнэ гэдэг бол амиа орхи гэж шаардахаас өөрцгүй. Тэгвэл ийм нөхцөлд юу хийх ёстой вэ? Тэд үнэнийг хүлээн авах ёстой. Хүмүүс үнэнийг ойлгосон цагтаа л өөрсдийнхөө ашиг сонирхлын мөн чанарыг нэвт шувт харж чаддаг. Тэр үед л тэд бууж өгч, орхиж сурч, тэгтлээ их хайрладаг зүйлээ орхихын шаналлыг тэвчиж чаддаг. Дуртай зүйлээсээ татгалзаж, ашиг сонирхлоо орхих үед зүрх сэтгэл чинь илүү уужирч, тайвширч, улмаар махан биеийг ялан дийлнэ. Ашиг сонирхолтойгоо зууралдаад, үнэнийг өчүүхэн ч хүлээн авалгүй, ‘Өөрийнхөө ашиг сонирхлыг хөөцөлдөж, ямар ч алдагдал хүлээхгүй гэдэг юу нь буруу юм бэ? Бурхан намайг шийтгээгүй байхад хүмүүс намайг яаж чадах юм бэ?’ гэж зүрх сэтгэлдээ хэлдэг бол чамайг хэн ч яах ч үгүй. Гэхдээ чи Бурханд ингэж итгэдэг бол эцэстээ үнэн, амийг олж авч чадахгүй бөгөөд энэ нь чамд үлэмж их хохирол болно. Чи аврагдаж чадахгүй. Үүнээс илүү харуусал гэж бий юу? Өөрийнхөө ашиг сонирхлыг хөөцөлдөх нь эцэстээ ийм үр дагаварт хүргэдэг. Хэрэв хүмүүс байр суурь, алдар нэр л хөөцөлдөж, өөрсдийнхөө ашиг сонирхлыг л хөөцөлдвөл хэзээ ч үнэн, амийг олж авахгүй бөгөөд эцэст нь өөрсдөө л хохирол амсана. Үнэнийг эрэлхийлдэг хүмүүсийг Бурхан авардаг. Хэрэв чи үнэнийг хүлээн авдаггүй, өөрийнхөө завхарсан зан чанарыг эргэцүүлж, мэдэж чаддаггүй бол үнэхээр гэмшихгүй, амь руу орохгүй. Үнэнийг хүлээн авч, өөрийгөө мэдэх нь амиа өсгөж, аврагдах зам бөгөөд Бурханы өмнө очиж, Бурханы шинжилтийг хүлээн авч, Бурханы шүүлт, гэсгээлтийг хүлээн авч, амь болон үнэнийг олж авах боломж мөн. Чи байр суурь, алдар нэр, өөрийнхөө ашиг сонирхлыг хөөцөлдөх гээд үнэнийг эрэлхийлэхээ боливол Бурханы шүүлт, гэсгээлтийг хүлээн авч, аврал хүртэх боломжоо орхиж байгаатай адилхан. Чи байр суурь, алдар нэр, өөрийнхөө ашиг сонирхлыг сонгодог ч үнэнийг орхиж, амийг болон аврагдах боломжоо алддаг. Аль нь илүү утга учиртай вэ? Өөрийнхөө ашиг сонирхлыг сонгоод, үнэнийг орхивол чи мунхаг биш үү? Шулуухан хэлэхэд, энэ бол нуухыг нь авах гээд нүдийг нь сохолсон хэрэг. Алдар нэр, байр суурь, мөнгө ашиг сонирхол бүгд түр зуурынх, бүгд зуурдынх, харин үнэн ба амь мөнхийн, хувиршгүй. Хүмүүс байр суурь, алдар нэр хөөцөлдөхөд хүргэдэг завхарсан зан чанараа шийдвэрлэвэл аврал хүртэх найдлага бий” (Үг. III Боть: Эцсийн өдрүүдийн Христийн яриа. Зан чанарыг мэдэх нь зан чанарыг өөрчлөхийн үндэс). Бурханы үгээс би, үргэлж өөрийнхөө ашиг сонирхолтой зууралдаж, үнэнийг хэрэгжүүлэхээ умартах юм бол бусад хүн биш би өөрөө хохирно гэдгийг харсан. Би үнэнийг олж авах боломжоо алдаж, хамгийн тэнэг хүн болно. Өмнө нь би сатанлаг гүн ухаанаар амьдарч, “Сурагч мэдлэг эзэмших үед багш ажилгүй болдог” гэж үзээд, мэддэг зүйлээ бусдад зааснаар өөрөө хохирол амсана, хэрэв тэд сайн суралцаж, эцэстээ надаас илүү хийж гүйцэтгэвэл хүмүүсийн дундах онцгой байр суурь минь байхгүй болно гэж бодсон. Энэ бол сатанлаг төөрөгдөл, ов мэхтэй арга зам болохыг би тэр үед л харсан. Ийм маягаар амьдарвал би улам л аминч, ов мэхтэй, хүн чанаргүй болж, эцэстээ Бурханаар илчлэгдэж, таягдан хаягдана. Би ашиг сонирхлоо хойш тавьж, мэддэг зүйлээ бусдад зааж өгөх ёстой байсан. Тэгэх нь л Бурханы хүсэлтэй нийцэж, хариуцлагаа биелүүлж байгаа хэрэг, зүрх сэтгэлдээ тайван байх арга зам. Ах, эгч нар заасан зүйлд минь тулгуурлан шинэ санаа гаргах үед миний ур чадварын түвшин бас нэмэгдэнэ. Энэ бол огт хохирол биш. Би тийм аминч хэвээр амьдрахыг хүсээгүй, сайн арга зам, ур чадвар эзэмших болгондоо хүн бүрд баяртайяа хэлж өгнө.

Нэг өдөр нэг эгч надаас ажлын бүтээмжээ яаж сайжруулах вэ гэж асуулаа. Хэрэв эгчид багийнхаа арга барилыг хэлээд, эгчийн баг сайн байвал бид муу харагдана. Тэгвэл хүмүүс намайг юу гэж бодох юм гэж бодогдсон. Яг тэр үед би Бурханы үгийг санасан юм. “Чи хариуцлагаа биелүүлж, даалгавар, үүргээ гүйцэтгэн, аминчхан хүслээ хойш тавьж, хувийн санаархал, сэдлээ орхиж, Бурханы хүслийг анхаарч, Бурханы гэрийн ашиг сонирхол, чуулганы ажил, гүйцэтгэх ёстой үүргээ эн тэргүүнд тавьж чаддаг байх ёстой. Хэсэг хугацаанд ингэж туулсныхаа дараа чи энэ нь биеэ авч явах сайн арга зам мөн гэдгийг мэдэрнэ. Энэ бол жигшүүрт, өөдгүй хүн байлгүй, чигч шударга амьдарч, жигшмээр, олхиогүй байхын оронд төв чигч амьдарч байгаа хэрэг юм. Энэ бол хүний амьдран харуулах ёстой дүр төрх бөгөөд хүний хийх ёстой зүйл юм. Яваандаа чиний зүрх сэтгэл дэх, өөрийн ашиг сонирхлыг хангах гэсэн хүсэл чинь багасна” (Үг. III Боть: Эцсийн өдрүүдийн Христийн яриа. Завхарсан зан чанараа хаяснаар л эрх чөлөө, чөлөөлөлтөд хүрч чадна). Тэр эгч чуулганы ажлыг бодсондоо бүтээмжээ яаж сайжруулах талаар асуухаар ирсэн. Би алдар нэр, байр сууриа бодохоо больж, чуулганы ашиг сонирхлыг анхаарч, аминч хүсэл, сэдлээ орхиж, бусдад туслах ёстой байсан. Тиймээс би мэдэх зүйлээ бүгдийг нь эгчид хэлж өгсөн. Ингэж хийх үед сэтгэл амар санагдсан. Гайхмаар нь эгч бас надад сайн сургалтын материал өгч, тэрний тусламжтайгаар би ур чадвараа сайжруулаад, маш их сэтгэл хөдөлж, юу хэлэхээ мэдэлгүй, зүрх сэтгэлдээ Бурханд ахин дахин талархсан. Бага багаар хувийн ашиг сонирхлоо орхиж сурсан нь үнэнийг хэрэгжүүлэхийн амтыг надад мэдрүүлсэн. Дараа нь би цуглуулсан бүх сургалтын материал, хэрэг болох ур чадвар, арга техникээ лавлагаа болгон бусдад илгээсэн.

Сатан намайг хэчнээн гүн завхруулсныг энэ туршлага надад харуулсан. Хувийн ашиг сонирхол минь бүх зүйлд хамгийн чухал нь байж, би чуулганы ажлыг бодоогүй, антихристийнхтэй адил зан чанарыг харуулсан ч Бурхан гэм буруугийн минь дагуу надад хандаагүй. Намайг цэвэрлэж, өөрчлөхийн тулд нөхцөл байдлыг ахин дахин бүрдүүлсэн нь Бурханы хайр байсан юм. Би бас Бурханы зөвт зан чанарыг мэдэрсэн. Намайг буруу замаар явах үед Бурхан надаас нүүрээ нууж, хийсэн бүхэнд маань бэрхшээл тулгарсан. Бурханы үгийг хэрэгжүүлж, сэдлээ зөв болгож, чуулганы ажлыг хадгалж, эзэмшсэн мэдлэгээ хүн бүртэй хуваалцах үед бусад хүмүүс ур чадвар, арга техникээ солилцож эхлэн, манай багийн видеоны ажил сайжирсан. Бурханы үгийн дагуу үйлдсэнээр бий болсон амар тайвныг би үнэхээр мэдэрсэн. Заримдаа асуудалтай тулгараад өөрийнхөө ашиг сонирхлыг бодолцсоор байдаг ч Бурханд найдаж, өөрийгөө хаяхаа би мэддэг. Бурханы авралд талархъя!


84. Шаргуу ажилласнаар тэнгэрийн хаанчлалд орж чадах уу?

Шейла, Кени

Би Католик шашинтай гэр бүлд төрсөн. Манай тахилч дандаа л бид Бурханы тушаалыг дагаж, Масс-д ороцож, нэгнээ хайрлаж, сайн үйл хийх хэрэгтэй гэж хэлдэг байсан. Эдгээр зүйлийг хийдэг хүмүүс л жинхэнэ сүсэг бишрэлтэй итгэгчид бөгөөд Эзэн ирэх үедээ тэднийг тэнгэрийн хаанчлалд аваачна гэж хэлдэг байв. Би өөртөө “Би үргэлж Бурханы хэлснээр хийж, сайн үйлд идэвхтэй оролцож, чуулганы дүрэмд анхаарал хандуулах ёстой, тэгвэл Эзэн намайг хайрлаж, сайнаар бодно, ийм маягаар Тэр эцэст нь эргэн ирэх үедээ намайг ерөөж, Өөрийн хаанчлалд аваачна” гэж байнга давтан хэлдэг байв.

Коллежид байхдаа би чуулганд сайн дураар үйлчлэх илүү их цаг гаргахын тулд хичээлээсээ ч чөлөө авсан. Чуулганд явдаг бусад хүмүүс чуулганд байхдаа залбирч, Массд оролцож маш сүсэгтэй харагдах боловч чуулганы гадна тамхи татаж, архи ууж, замбараагүй үдэшлэг зохиодог байв. Надад жигшмээр санагдаж, “Эзэн бидэнд Өөрийг нь хайрлаж, зүдэрсэнд тусалж, ертөнцийн бүх уруу таталтаас өөрсдийгөө хамгаал гэж заадаг. Энэ хүмүүс Эзэнд сүсэг бишрэлтэйгээр итгэдэг юм шиг харагдаж магадгүй ч бодит байдал дээр Эзэний төлөө үнэндээ юу ч хийдэггүй. Тэд бүгд ертөнцийн таашаалын араас шунаж, хайдаг. Энэ нь Эзэний сургаалын эсрэг байгаа бус уу? Би тэдэн шиг байхгүй. Эзэний төлөө илүү сайн үйл хийж, тэгснээр цаг нь болохоор тэнгэрийн хаанчлалд орж чадна” гэж боддог байлаа.

Гэтэл цаг хугацааны явцад би ч бас Бурханы тушаалыг өдөр тутмын амьдралдаа дагаж чадахгүй байгаагаа мэдсэн. Намайг хэцүү байдалд үнэхээр тэмцэж байхад таашаал хөөж, жаргалтай эрх дураараа амьдарч байгаа чуулганы тэр гишүүдийг харах бүрдээ би яаж ч чадалгүй Бурханыг буруутгаж байсан. Эзэн бидэнд бусдыг яг өөр шигээ хайрлахыг заадаг, гэтэл би хүмүүст байнга атаархаж, дорд үзэж байв. Гэр бүл маань миний буруу явдлыг зэмлэсэн ч би шалтаг хэлж, тэдэнд уурладаг байв. Эзэн бидэнд даруу байж, уучлах нь чухал гэж заадаг, гэтэл би алийг нь ч мөрдөж чадаагүй. Надад асар буруутай санагдаж, зөвхөн нэр төдий итгэгч байж гэж айсан. “Би яагаад нүглээ ялж чадахгүй байна вэ? Нүгэл үйлдэх бүрдээ би тахилчдаа нүглээ улайж, нөхөн төлөхийн тулд сайн үйл хийдэг ч өнөөх л нүглээ үйлдсээр л байх юм. Бурхан яаж минийх шиг итгэлийг ерөөх билээ?” гэж би эргэцүүлж эхлэв. Тэгээд би тахилчийнхаа байнга хэлдэг зүйлийг бодлоо, нүгэл үйлдсэнийхээ дараа бид түүнд нүглээ улайвал уучлагдана, Эзэний төлөө ажиллаж, тасралтгүй сайн үйл хийж байгаа л бол Эзэн биднийг өршөөж, ерөөж, хаанчлалдаа оруулна. Библид ингэж бичсэн байдаг: “Би сайн тэмцлээр тэмцэж, замаа дуусгаж, итгэлээ хадгалсан. Ирээдүйд надад зориулсан зөвт байдлын титэм зэхэгдсэн” (2 Тимот 4:7–8). Үүнийг уншаад би тайвширч, Би Масс-д оролцож, нүглээ улайж, Эзэний төлөө ажиллаж байгаа цагт Бурханы хаанчлалд орж чадна гэж бодсон юм. Тиймээс би цаг завгүй сайн үйл хийж, өвчтэй хүмүүс, хоригдлуудыг эргэж, асрамжийн газарт сайн дурын ажил хийдэг байлаа.

Хорин долооны нэг өдөр би зуршил ёсоороо Фэйсбүүк ухаж, мэдээ гүйлгэж байгаад Бетти гэдэг эгчийн нийтэлсэн нэг хэсгийг олж харсан. “Хэдийгээр олон хүн Бурханд итгэдэг ч Бурханд итгэх итгэл гэж юу болохыг, Бурханы хүсэлд нийцэхийн тулд юу хийх ёстойгоо цөөн хүн л ойлгодог… ‘Бурханд итгэх итгэл’ гэдэг нь Бурхан байдаг гэдэгт итгэх явдал; энэ нь Бурханд итгэх итгэлийн хамгийн энгийн ухагдахуун юм. Үүнээс гадна, Бурхан байдаг гэж итгэх нь үнэхээр Бурханд итгэхтэй адилгүй; харин ч энэ нь шашны өнгө аяс ихтэй энгийн итгэл билээ. Бурханд итгэх жинхэнэ итгэл гэдэг нь Бурхан бүх зүйлийг захирдаг хэмээх итгэлд үндэслэн Бурханы үг ба ажлыг туулж, завхарсан зан чанараасаа ангижирч, Бурханы хүслийг хангаж, Бурханыг мэдэж авна гэсэн үг юм. Ийм төрлийн аяныг л ‘Бурханд итгэх итгэл’ хэмээн нэрлэж болно. Гэсэн ч хүмүүс Бурханд итгэх итгэлийг ихэвчлэн энгийн, хөнгөн хийсвэр асуудал гэж үздэг. Бурханд ийм маягаар итгэдэг хүмүүс Бурханд итгэхийн утга учрыг алдсан байдаг бөгөөд эцсээ хүртэл үргэлжлүүлэн итгэлээ ч гэсэн, Бурханы сайшаалыг хэзээ ч хүртэж чадахгүй, учир нь тэд буруу замаар алхаж байдаг. Өнөөдөр ч гэсэн бичиг үсгийн дагуу, хоосон сургаал дотор Бурханд итгэдэг хүмүүс бий. Өөрсдөд нь Бурханд итгэх итгэлийн мөн чанар байхгүй гэдгийг тэд мэддэггүй бөгөөд Бурханы сайшаалыг хүртэж чадахгүй. Гэсэн ч амар амгалангийн ерөөл болон арвин их нигүүлслийн төлөө Бурханд залбирсаар байдаг. Бүгдээрээ түр зогсоод, зүрх сэтгэлээ тайван байлгаж, өөрсдөөсөө ингэж асууцгаая: Бурханд итгэх нь үнэхээр газар дэлхий дээрх хамгийн амархан зүйл юм гэж үү? Бурханд итгэнэ гэдэг Бурханаас их нигүүлслийг хүлээн авахаас цаашгүй юм гэж үү? Бурханд итгэдэг боловч Түүнийг мэддэггүй, Бурханд итгэдэг ч Түүнийг эсэргүүцдэг хүмүүс Бурханы хүслийг үнэхээр хангаж чадна гэж үү?” (Үг нь махбодоор илэрсэн номын Өмнөх үг). Эдгээр үг гайхалтай шинэ, содон санагдаж, сонссон даруйдаа би шууд татагдсан. Ялангуяа төгсгөлд нь тавьсан асуултуудыг би өмнө нь ерөөсөө бодож үзэж байгаагүй. “Ёстой гайхалтай! Энэ хэний үг вэ? Ийм богинохон хэсэг Бурханд итгэхийн утга учир, итгэлээс бид юу олж авахаар зорьдгийг бүрэн илчилж байна” гэж бодов. Би тэдгээр үгийг бодож, амьдралдаа анх удаа итгэлээ чин сэтгэлээсээ бодож үзлээ. Итгэлийнхээ өнгөрсөн он жилүүдийг эргээд санахад би чуулганы үйл ажиллагаа, ёслолуудад маш их оролцож, чуулганд идэвхтэй үйлчилж, нийгэмд сайн үйл хийж, жаахан зовж, үүнийхээ төлөөсийг төлж байсан ч гэр бүлийнхээ хамт ерөөгдөж, Бурханаар хамгаалагдана, ялангуяа Бурханы хаанчлалд орж чадна гэсэндээ тэдгээрийг хийдэг байсан. Ийм зүйлсийг эрэлхийлэх нь зөв, Бурхан итгэлийг минь таалж, би Түүний амлалт, ерөөлийг хүртэнэ гэж би байнга боддог байсан, гэхдээ, эдгээр үгийг уншаад би итгэлийнхээ илүү гүн утга учрыг бүдэг бадаг ухаарч эхэлсэн. Би хаанчлалын ерөөлийг хариуд нь хүртэх гэж сайн үйл хийж, өөрийгөө үгүйсгэдэг байжээ, энэ бол Бурханыг гэх жинхэнэ хайр биш. Бурхан яаж ер нь ийм итгэлийг сайшаах билээ? Тэгээд би Эзэнд хорь гаруй жил итгэж, үргэлж чуулганд үйлчилж байснаа бодсон юм. Миний зовлон, золиослол бүгд хий дэмий байсан гэж үү? Эдгээр үгийг тунгаан бодох тусам энэ бүгдийг тодорхой ойлгохын тулд Бетти эгчийн Фэйсбүүк дээр өөр юу байсныг харах гэж бүр ч их хүслээ. Би холбоо барьж, бид онлайнаар цуглаан хийсэн. Гайхалтай гэгээрэлтэй байлаа.

Тэдгээр үгийг уншаад юу мэдэрснээ би эгчтэй хуваалцсан. “Бетти, таны онлайнд оруулсан зүйл гайхалтай байсан. Би ерөөл хүртэх гэж Эзэнд итгэдэг байснаа, энэ нь Эзэнийг жинхэнээсээ хайрлаж байгаа хэрэг биш гэдгийг олж харсан. Гэхдээ би нэг зүйлийг ойлгохгүй байна. Библид ингэж хэлдэг: ‘Би сайн тэмцлээр тэмцэж, замаа дуусгаж, итгэлээ хадгалсан. Ирээдүйд надад зориулсан зөвт байдлын титэм зэхэгдсэн’ (2 Тимот 4:7–8). Манай тахилч бидэнд сайн үйлс, сайн үйл хийсээр байгаа цагт Эзэн биднийг ерөөж, бид Түүний хаанчлалд орж чадна гэж байнга хэлдэг. Итгэлийнхээ энэ бүх он жилүүдэд би яг ингэж хийж ирсэн. Эзэн үүнийг мартах уу? Би үнэхээр Түүний хаанчлалд орж чадахгүй юу?” гэхэд

Бетти эгч дараа нь энэ гүн ойлголтыг хуваалцсан: “Эзэний төлөө үргэлж уйгагүй хөдөлмөрлөж, золиослол гаргаж, сайн үйл хийхийг Эзэн маш их таална, Тэр эргэж ирэхдээ биднийг х аанчлал рууг аа өргөх болно. Үнэн хэрэгтээ үүнийг Паул хэлсэн. Эзэн Есүс ч, Ариун Сүнс ч ийм зүйл ерөөсөө хэлээгүй. Эдгээр үг бол ердөө Паулын хувийн үзэл бодлыг илэрхийлнэ, энэ нь Эзэний зорьсон зүйл биш. Хүний үг үнэн биш. Зөвхөн Бурханы үг үнэн. Бурханы хаанчлалд орох тухайд зүгээр л Бурханы үгийг урьтал болгох ёстой. Хэрэв хүний үгээр явбал бид Эзэний замаас хазайх магадлалтай! Тэгэхээр хэн тэнгэрийн хаанчлалд орж чадах вэ? Эзэн Есүс бидэнд маш тодорхой хэлсэн байдаг: ‘Намайг Эзэн минь, Эзэн минь гэсэн хүн бүр тэнгэрийн хаанчлалд орохгүй: харин тэнгэр дэх Эцэгийн минь хүслийг биелүүлдэг хүн тэнгэрийн хаанчлалд орно’ (Матай 7:21). Үүнээс харахад, хаанчлалд хэн орохыг шийдэхдээ Бурхан бидний хэр их золиосолдгийг хардаггүй. Харин ердөө л Түүний хүслийг биелүүлдэг эсэхийг хардаг. Өөрөөр хэлбэл, хаанчлалд орохын тулд хүмүүс нүгэлт уг чанараасаа салж, цэвэрлэгдэж, Бурханы үгийг хэрэгжүүлэх ёстой, Бурханд үнэхээр дуулгавартай байж, Түүнийг хайрлаж, шүтэн мөргөх ёстой. Бид уйгагүй хөдөлмөрлөж, олон золиослол гаргадаг ч Бурханы үгийг дагаж чадахгүй, байнга нүгэл үйлдэж, Бурханыг эсэргүүцдэг бол мууг үйлдэгчид юм. Ийм төрлийн хүн хаанчлалд орж чадахгүй. Эзэнийг эсэргүүцсэн Иудейн фарисайчууд бүгд сүмдээ олон жил Бурханд үйлчилж, тэр ч бүү хэл, газар сайгүй сүсэгтэн элсүүлсэн. Тэд маш их зовж, их төлөөс төлсөн. Гаднаа тэд Бурханд сүсэг бишрэлтэй мэт харагдаж байсан ч шашны зан үйл үйлдэхэд л анхаарч байлаа. Тэд хүний уламжлал, хоосон сургаал айлдаж, Бурханы хууль, тушаалыг хаясан. Тэдний үйлчлэл бүхэлдээ Бурханы хүслийн эсрэг явж, тэд Бурханы замаас хазайсан. Эзэн Есүсийг ажлаа хийхээр ирэхэд фарисайчууд Түүний эсрэг илт сөрөн зогсож, байр сууриа хамгаалах гэж оролдоод, Түүнийг улайран яллаж, гүжирдэж, хүмүүсийн Түүнийг дагахыг болиулах гэж оролдсон. Эцэст нь бүр Ромын засгийн газартай сүлбэлдэж, Эзэн Есүсийг загалмайд цовдолж, Бурханы зан чанарт халдаж, Түүний шийтгэлийг хүртсэн. Хүмүүс хэдий шаргуу ажиллаж, золиослол гаргадаг ч энэ нь автоматаар тэд Бурханы хүслийг биелүүлдэг гэсэн үг биш болохыг батална. Хүмүүсийн нүгэл цэвэрлэгдээгүй байгаа цагт Бурханы төлөө өөрсдийгөө зарлагаддаг ч гэсэн, тэд нүгэл үйлдэж, Бурханыг эсэргүүцнэ. Тэгэхээр бид ийм л байна. Хэдий бид чуулганы нөхдөдөө тусалдаг, гаднаа найрсаг харагдаж, шаргуу ажилладаг юм шиг боловч бидний зорилго ерөөгдөж, Бурханы хаанчлалд орох байдаг. Бурхан биднийг ерөөх бүрд бид талархаж, Түүнийг магтдаг. Өвдөх юм уу муу зүйл тохиолдоход бид Бурханыг буруутгаж, буруугаар ойлгодог, бүр Түүнээс урваж ч магадгүй. Бид зүгээр л золиослол, сайн үйл хэргээрээ хөрөнгөжих гэж хичээдэг, бусдад хүндлүүлж, шүтүүлэх гэсэндээ, бас алдар нэр, ашиг хонжоо, байр суурь олох гэсэндээ Бурханы төлөө хэчнээн их зовж, ажилласнаа гайхуулдаг. Бид өөрсдийнхөө дургүй хүн юм уу зүйлтэй тулгарах үедээ уурсаж, Бурханы үгийг баримталж чаддаггүй гэх мэт. Эндээс харахад, бид энэ бүгдийг Бурханыг хайрласандаа юм уу Бурханыг сэтгэл хангалуун байлгах гэж бус, харин Бурхантай наймаацахын тулд хийдэг. Бид зүгээр л хүсэл эрмэлзлээ хангахын тулд Бурханыг ашиглаж, хуурч байна. Ингэхээр бид яаж тэнгэрлэг Эцэгийн хүслийг биелүүлдэг хүн байж чадах вэ? Библид ингэж хэлдэг: ‘Та нар ариун байх ёстой, учир нь Би ариун билээ’ (1 Петр 1:16). Бурхан ариун гэдгийг бид мэднэ, тэгвэл Бурхан юу гэж бидэн шиг бохир хүмүүсийг тэнгэрийн хаанчлал руу хөтлөх билээ? Зөвхөн нүгэлт уг чанараа хаяж, Бурханыг эсэргүүцэхээ больсноор л бид Бурханаар сайшаагдаж, Түүний хаанчлалд ороход тохирох болно.”

Эгчийг сонсож байхдаа би ингэж бодсон юм: “Би сайн үйлс хийснээр хаанчлалд орж чадна гэж боддог байсан, гэтэл Бурханы хүсэлтэй нийцэхгүй байдлаар итгэлээ хэрэгжүүлдэг байсан бололтой. Хүмүүс цэвэр болсноор л хаанчлалд орж чадна, харин би яаж цэвэр болохыг мэдэхгүй мухардаж байна.” Би Бетти эгчтэй өөрийн бодол, санаа зовнилыг хуваалцахад

эгч хариуд нь надад Төгс Хүчит Бурханы үгийн холбогдох зарим хэсгийг уншиж өгсөн. “Дөнгөж золин аврагдсан, өөрчлөгдөөгүй, эсвэл Бурханаар төгс болгуулаагүй чам мэтийн нүгэлтэн Бурханы зүрх сэтгэлийн дагуу байж чадах уу? Одоо ч гэсэн хуучин хэвээрээ байгаа чиний хувьд, Есүсээр авруулсан чинь үнэн. Чи Бурханы авралаас үүдэн нүгэлтэн гэж тооцогдохгүй байгаа боловч нүгэлтэй биш, бохир заваан биш гэдгийг чинь энэ нь нотлохгүй. Хэрвээ өөрчлөгдөөгүй юм бол чи яаж ариун байж чадах юм бэ? Дотроо чи бохир заваанаар дүүрч, хувиа хичээсэн, өөдгүй байдаг мөртөө Есүстэй хамт буухыг хүссээр байдаг—тийм азтай явдал байна гэж үү дээ! Бурханд итгэх итгэлдээ чи нэг алхмыг орхисон: Чи зүгээр л золин аврагдсан, гэхдээ өөрчлөгдөөгүй. Чи Бурханы зүрх сэтгэлийн дагуу байхын тулд Бурхан чамайг биечлэн өөрчилж, цэвэрлэх ёстой; чи зөвхөн золин авруулсан бол ариун байдалд хүрч чадахгүй. Ийм маягаар чи Бурханы сайн ерөөлийг хуваалцах эрхгүй байх болно, учир нь чи хүнийг удирдах Бурханы ажилд нэг алхмыг орхигдуулсан, энэ нь өөрчлөгдөж, төгс болох гол алхам юм. Тиймээс дөнгөж золин аврагдсан нүгэлтэн чи Бурханы өв залгамжлалыг шууд өвлөн авч чадахгүй” (Үг нь махбодоор илэрсэн номын “Нэршил болон ялгамж чанарын талаар”). “Хэдийгээр Есүс хүмүүсийн дунд их ажил хийсэн ч бүх хүн төрөлхтний золин авралыг л гүйцэлдүүлж, хүний нүглийн тахил болсон юм; Тэрээр хүнийг бүх завхарсан зан чанараас нь салгаагүй. Хүнийг Сатаны нөлөөнөөс бүрэн аврах нь, Есүсээс нүглийн тахил болж хүний нүглийг үүрэхийг шаардаад зогсохгүй, бас хүнийг сатанлаг завхарсан зан чанараас нь бүрэн салгахын тулд улам их ажил хийхийг Бурханаас шаардсан. Ингээд хүний нүгэл уучлагдсаны дараа Бурхан хүн төрөлхтнийг шинэ эрин үе рүү хөтлөхийн тулд махбодод эргэн ирж, гэсгээлт, шүүлтийн ажлыг эхлүүлсэн юм. Энэ ажил нь хүнийг илүү өндөр хүрээнд аваачсан. Түүний ноёрхол дор захирагддаг бүх хүн илүү өндөр үнэнийг эдэлж, илүү агуу ерөөлийг хүлээн авна. Тэд үнэхээр гэрэлд амьдарч, үнэн, зам, амийг олж авна” (Үг нь махбодоор илэрсэн номын Өмнөх үг). Бетти эгч дараа нь ингэж нөхөрлөсөн, “Нигүүлслийн эрин үед Эзэн Есүс зүгээр л золин авралын ажил хийсэн. Түүний авралыг хүлээн авсны дараа бид Түүнд нүглээ улайж, гэмших хэрэгтэй ба бидний нүгэл уучлагдана, тэгээд бид Эзэний хайрласан нигүүлсэл, ерөөлийг эдэлж чадна. Эзэн Есүс бидний нүглийг уучилдаг нь үнэн ч бидний нүгэлт уг чанар, сатанлаг зан чанарыг өршөөхгүй. Сатан биднийг завхруулсны дараа бид биеэ тоосон зан, ов мэхтэй байдал, ёрын муу, хатуу ширүүн байдал зэрэг завхарсан зан чанартаа захирагдаж, өөрийн эрхгүй нүгэл үйлдэж, Бурханыг эсэргүүцдэг. Үнэн хэрэгтээ, бидний нүглийн үндэс нь сатанлаг уг чанар, хэрэв үүнийг арилгахгүй бол бид Бурханыг эсэргүүцэхээ хэзээ ч болихгүй, хаанчлалд ороход ерөөсөө тохирохгүй. Тиймээс Эзэн эцсийн өдрүүдэд эргэн ирж, Бурханы гэрээс эхлэн шүүлтийн ажил хийж, бидний сатанлаг зан чанарыг бүрэн цэвэрлэж, өөрчлөхийн тулд үнэнийг илэрхийлнэ гэж хэлсэн. Тэгээд бид эцэст нь нүглээс ангижирч, Бурханаар бүрэн авруулж, авхуулж чадна. Яг л Эзэний зөгнөснөөр: ‘Надаас татгалзаж, Миний үгийг хүлээн авдаггүй хүнийг шүүх шүүгч бий; Миний хэлсэн үг эцсийн өдөр түүнийг шүүнэ’ (Иохан 12:48). ‘Та нарт хэлэх зүйл Надад олон байгаа: гэхдээ та нар үүнийг одоо дааж чадахгүй. Харин үнэний Сүнс болох Тэр ирэх үедээ бүх үнэнийг та нарт заана. Учир нь Тэр Өөрөөсөө ярихгүй; харин Өөрийнхөө сонсох зүйлийг Тэр ярина; ирэх зүйлсийг Тэр та нарт харуулна’ (Иохан 16:12–13). Эргэн ирсэн Эзэний эцсийн өдрүүд дэх шүүлтийн ажлыг хүлээн авснаар л бид бүх завхралаа цэвэрлэж чадна. Тэгж байж л бид Бурханы амлалтыг хүлээн авч, Түүний хаанчлалд ороход тохирох болно.”

Бетти эгчийн нөхөрлөл миний нүдийг үнэхээр нээсэн. Энэ бүх жилүүдэд би нүгэл үйлдэж, дараа нь тахилчид нүглээ улайж, сайн үйл хийх гэж шаргуу хөдөлмөрлөж байсан ч нүгэл үйлдэхээ зогсоож чадаагүй. Одоо би Эзэн Есүс зөвхөн золин авралын ажил хийсэн, Түүнд итгэснээр бидний нүглээ л уучлуулдаг, харин нүгэлт уг чанар маань дотроо үлддэг гэдгийг ойлгож авлаа. Тиймээс би нүгэл үйлдэж, нүглээ улайх харгис тойрог дотор амьдарч байжээ. Завхралыг цэвэрлэх цорын ганц арга бол эргэн ирсэн Эзэний эцсийн өдрүүд дэх шүүлтийн ажлыг хүлээн авах юм байна. Тэгж хүлээн авснаар л бид Бурханыг жинхэнээсээ хайрлаж, дуулгавартай дагаж, Бурханы хаанчлалд орж чадна. Энэ бодол намайг маш их баярлуулж, би одоо нүглээс ангижирч, хаанчлалд орно гэсэн итгэлтэй болсон!

Маргааш нь Бетти эгч, Аврагч аль хэдийн “цагаан үүлэн” дээр эргэн ирсэн гэх нэртэй уншлагыг тоглуулав. Сэтгэл минь асар их хөдөлж, эдгээр үг үнэхээр эрх мэдэлтэй гэдгийг би мэдэрсэн. Дараа нь эгч баяр хөөртэйгөөр надад, “Бид бүхний хүсэн хүлээсэн Эзэн хэдийн эргэн ирсэн, Тэр бол бие махбодтой болсон Төгс Хүчит Бурхан. Төгс Хүчит Бурхан олон үнэнийг илэрхийлж, Бурханы гэрээс эхлэн шүүлтийн ажлыг хийдэг. Өчигдрийн бидний уншсан зүйл, өнөөдрийн сонссон уншлагыг бүгдийг нь Төгс Хүчит Бурхан өөрөө айлдсан. Төгс Хүчит Бурхан ирж, долоон лацыг нээж, хуйлмал бичгийг дэлгэж, бидний ерөөсөө ч ойлгоогүй байсан бүх нууцыг илчилж, бүрэн аврагдаж, цэвэрлэгдэхэд хэрэгтэй бүх үнэнийг өгсөн. Энэ нь Илчлэлийн энэ зөгнөлийг биелүүлдэг: ‘Чуулгануудад Сүнс юу хэлдгийг чихтэй бүхэн нь сонсогтун’ (Илчлэл 3:6). Бид өнөөдөр Бурханы дуу хоолойг сонсож чадаж байгаа нь Бурханы удирдамж, бид бүгд маш их ерөөгдсөн!” гэж хэлсэн.

Эзэн үнэхээр эргэн ирсэн гэдэг мэдээг сонсоод би маш их баярлаж, догдолсон. Миний сонссон уншлага, өчигдрийн уншсан үг бүгд үнэхээр Бурханы үг байж таарлаа. Тэдгээр нь тийм эрх мэдлийг эзэмшдэг гэдэгт гайхах зүйл алга! Эзэн яг яаж эргэн ирдэг тухай нууцыг өөр хэн илчилж чадах вэ? Бурханаас өөр хэн ч үүнийг хийж чадахгүй. Эдгээр үгийг Бурхан айлдсан, Эзэн үнэхээр эргэн ирсэн гэдэгт би бүрэн үнэмшиж, маш их хөөрч баяссан! Би Эзэний эргэн ирэлтийг угтаж чадна гэж хэзээ ч төсөөлж байгаагүй. Би үнэхээр азтай! Гэсэн ч надад нэг асуулт байсан: “Бурхан хүнийг цэвэрлэж, бүрэн аврах шүүлтийн ажлыг яаж гүйцэтгэдэг вэ?” гэхэд

Бетти эгч миний асуултад хариулан Төгс Хүчит Бурханы үгийн энэ хэсгийг уншиж өгсөн юм. “Эцсийн өдрүүдэд Христ хүнийг сургах, хүний мөн чанарыг ил болгох, хүний үг болон үйлдэлд нь дүн шинжилгээ хийхийн тулд төрөл бүрийн үнэнийг хэрэглэдэг. Хүний үүрэг, хүн яаж Бурханд дуулгавартай байх ёстой, хүн яаж Бурханд үнэнч байх ёстой, хүн яаж хэвийн хүн чанарыг амьдран харуулах учиртай болон Бурханы мэргэн ухаан, зан чанар гэх зэрэг төрөл бүрийн үнэн эдгээр үгэнд агуулагддаг. Эдгээр үг нь бүгд хүний мөн чанар болон ялзарсан зан чанар луу чиглэдэг. Ялангуяа, хүн Бурханыг хэрхэн голдгийг илчилсэн үгсийг, хүн Сатаны биелэл, Бурханы эсрэг дайсны хүч болдогтой холбогдуулан хэлсэн байдаг. Шүүлтийн ажлаа хийхдээ Бурхан хүний уг чанарыг ердөө хэдхэн үгээр тодорхой болгодог юм биш; Тэрээр удаан хугацааны туршид илчилж, харьцаж, засдаг. Илчлэл, харьцалт болон засалтын эдгээр аргыг энгийн үгээр бус, харин хүнд огт байдаггүй үнэнээр л орлуулж болно. Зөвхөн ийм төрлийн арга барилыг л шүүлт гэж нэрлэж болно; ийм төрлийн шүүлтээр л дамжуулан хүн номхорч, Бурханд бүрэн үнэмшээд зогсохгүй, Бурханы тухай жинхэнэ мэдлэгийг олж авдаг. Шүүлтийн ажлын авчирдаг зүйл гэвэл Бурханы жинхэнэ дүр төрх болон өөрийнх нь тэрслүү байдлын үнэний талаарх хүний ойлголт юм. Шүүлтийн ажил нь хүнд Бурханы хүслийн тухай, Бурханы ажлын зорилгын тухай, хүний ойлгошгүй нууцуудын тухай ихээхэн ойлголт олж авах боломж олгодог. Түүнчлэн, өөрийн ялзарсан мөн чанар болон ялзралынхаа үндсийг таньж мэдэх, хүний муу муухайг нээн илрүүлэх боломжийг олгодог. Энэ бүх үр дүнг шүүлтийн ажил авчирдаг, учир нь энэ ажлын мөн чанар нь үнэндээ Бурханы үнэн, зам, амийг Түүнд итгэдэг бүх хүнд нээх ажил юм. Энэ ажил нь Бурханы хийдэг шүүлтийн ажил билээ” (Үг нь махбодоор илэрсэн номын “Христ шүүлтийн ажлыг үнэнээр хийдэг”). Үүнийг уншсаны дараа Бетти эгч: “Эцсийн өдрүүдэд Төгс Хүчит Бурхан хүн төрөлхтнийг үгээрээ шүүж, цэвэрлэхийн тулд ажилладаг. Тэр хүний тэрслүү, хорон муу байдлыг шүүж, Бурханыг эсэргүүцдэг уг чанар, завхарсан зан чанарыг маань илчилж, ерөөлийн төлөөх хүсэл, хольцтой итгэл, Бурханы талаарх буруу үзэл бодол, янз бүрийн үзлийг шүүж, илчилдэг. Бас бидэнд хэрхэн үнэнч шударга байх, хэрхэн Түүний хүсэлд нийцүүлэн үйлчлэх, хэрхэн Түүнд жинхэнээсээ дуулгавартай байж, үнэхээр Түүнийг хайрлах, хэрхэн Түүний хүслийг биелүүлэх гэх мэтийг харуулдаг. Бурханы гэсгээлт, шүүлтийг туулснаар Сатан биднийг хэчнээн завхруулсан, бидний ов мэх, биеэ тоосон зан, ёрын муу бүгд сатанлаг зан чанараас маань гардаг болохыг бид хардаг. Үүнээс бид халдлагыг тэвчдэггүй Бурханы ариун, зөвт зан чанарыг харж чадан, өөрсдийгөө үзэн ядан, гэмшиж, үнэнийг хэрэгжүүлж эхэлдэг. Тэгээд бидний амь зан чанар өөрчлөгдөж эхэлдэг. Энэ бүхэнд Бурханы үгийн шүүлтээр хүрдэг” гэж хэлсэн. Тэгээд Бетти эгч туршлагаа хуваалцсан. Өмнө нь итгэж байхдаа эгч, өөрийгөө урам зоригтойгоор зарлагаддаг учраас Эзэнийг хайрладаг гэж бодоод Эзэнээс нигүүлсэл, ерөөл хүсэн байнга залбирдаг байсан. Эзэний төлөө зовсон учраас Эзэн өөрийг нь шагнаж, хаанчлалд гарцаагүй оруулна гэж бат итгэдэг байжээ. Бурханы эцсийн өдрүүдийн ажлыг хүлээн авч, Түүний үгээр шүүгдсэнийхээ дараа эгч итгэлийн тухай үзэл бодол нь буруу, хольцтой байсныг харж, Эзэнийг хайрласандаа, эсвэл бүтээгдсэн зүйлийн үүргийг гүйцэтгэх гэсэндээ биш, харин ерөөлийн төлөөх хүслээ хангах гэж, бас хариуд нь хаанчлалын ерөөлийг хүртэх гэж итгэдэг байснаа ухаарчээ. Энэ нь Бурханыг ашиглаж, Түүнтэй наймаа хийж байгаа хэрэг юм. Эгч өчүүхэн ч хүн чанаргүй хувиа хичээгч байснаа бодоод, бүрэн харамсаж, өөрийгөө үзэн ядаж, Бурханы шаардсанаар үнэнийг эрэлхийлж эхлэн, цаг хугацааны явцад итгэлийн талаарх буруу үзэл бодол нь зөв болсон. Ов мэхтэй сатанлаг зан чанар нь ч өөрчлөгдөж эхэлсэн. Завхралаа үнэхээр цэвэрлэж, өөрийгөө мэдэх цорын ганц арга бол Бурханы үгийн шүүлт, гэсгээлтийг хүлээн авах гэдгийг эгч харсан.

Бетти эгчийн нөхөрлөлөөс би Бурхан эцсийн өдрүүдэд үнэнийг илэрхийлж, шүүлтийн ажлаа хийх нь хэчнээн бодит болохыг, энэ нь үнэхээр хүмүүсийг өөрчилж, цэвэрлэж чадахыг харсан. Бурхан эцсийн өдрүүдэд шүүлтийн ажлаа хийх нь бидэнд хэчнээн хэрэгтэй болохыг, бидэнд одоо завхралаас ангижрах зам байгааг олж хараад хязгааргүй догдолсон. Дараагийн цуглаанууд дээр Бетти эгч надад Бурхан бие махбодтой болохын нууц, хүнийг завхруулдаг Сатаны арга зам, хүнийг алхам алхмаар аврах Бурханы үйл явц, Библийн үнэн, хүн төрөлхтнийг ямар төгсгөл хүлээдэг гэх мэтийг ярьж, бас надад Бурханд итгэсэн хорь гаруй жилийн хугацаанд өмнө нь ерөөсөө сонсож байгаагүй үнэнийг хэлсэн. Төгс Хүчит Бурханы үгийг уншаад би энэ нь Бурханы дуу хоолой гэдгийг улам их мэдэрсэн. Зөвхөн бие махбодтой болсон Бурхан л ийм эрх мэдэлтэй, хүчирхэг үгийг илэрхийлж чадна. Хүн төрөлхтнийг Сатан завхруулсан тухай үнэнийг Бурханаас өөр хэн илчилж чадах билээ? Өөр хэн итгэл дэх алдааг маань бидэнд харуулж, итгэлийн маань зөв замыг илчилж чадах билээ? Хэн Бурханы зургаан мянган жилийн төлөвлөгөөний нууцыг илчилж, биднийг ямар төгсгөл, хүрэх газар хүлээж байгааг хэлж чадах билээ? Төгс Хүчит Бурхан бол үнэхээр эргэн ирсэн Эзэн, Тэр бол үнэхээр эцсийн өдрүүдийн Христ гэдэгт би бат итгэж үнэмшсэн. Тэгээд би Төгс Хүчит Бурханы эцсийн өдрүүдийн ажлыг баяртайгаар хүлээн авсан. Намайг сонгож, намайг аварсанд Төгс Хүчит Бурханд талархаж байна.


85. Гэрчлэлээ бичсэнээр олж авсан зүйл

Өмнөд Солонгос, Чөншинь

Сүүлийн үед маш олон ах, эгч туршлагынхаа талаар гэрчлэл бичиж байгааг анзаараад би ч бас гэрчлэл бичихийг хүссэн юм. Би олон жил Бурханд итгэж, Бурханы хангалтыг маш их эдэлж, бага зэрэг туршлагатай болсон тул сүнслэг үйл ажиллагааныхаа зарим цагийг ашиглаад нийтлэл бичихийг хүссэн ч бичиж эхлэх бүрдээ цааш нь юу бичихээ мэддэггүй байлаа. Тэгээд би хэд хэдэн удаа халагдаж, бүтэлгүйтэж, унаж, маш олон харьцалт туулж, тодорхой хэмжээнд туршлагатай болсон мөртөө яг бичих гэхээр яагаад санаанд юу ч орж ирдэггүй юм бол гэж бодсон юм. Ийнхүү нэг, хоёр сар өнгөрч, эцэст нь би нэг ч нийтлэл бичээгүй. Надад дэндүү хэцүү санагдсан, бас удирдагч намайг хэв чанар муутай, санаа бодолгүй гэдгийг мэднэ, би өөртөө хэтэрхий хатуурхах ёсгүй, надад зохицуулах ёстой зүйл өдөр бүр л маш их байдаг, би тайвшираад Бурханы үгийг эргэцүүлж чадахгүй байна, тэрнээс гадна хэв чанар сайтай, туршлагатай ах, эгч нар нийтлэл бичиж чадна, тэд бичихэд л болно, би бичих шаардлагагүй гэж бодсон. Тэгээд би нийтлэл бичих санаагаа тэр чигт нь орхисон юм. Заримдаа ах, эгч нар надад нийтлэл бичихийг сануулдаг ч би эгдүүцэж, бүр мессежинд нь хариулахыг хүсдэггүй байлаа. Хэсэг хугацааны дараа сүнслэг үйл ажиллагаа минь сайнгүй болж, Бурханы үгийг уншсан ч Ариун Сүнсний гэгээрэлгүй, Бурханыг мэдэрч чадахгүй, ойлгож, шийдвэрлэж чадахгүй маш олон асуудал ажил дээр ар араасаа гарч ирж, би маш их дарамтад орж, үнэхээр зовж шаналсан. Тэгээд Бурханд залбирч, намайг гэгээрүүлж, чиглүүлж, асуудлыг минь ойлгуулаач гэж гуйлаа.

Нэг өдөр би сүнслэг үйл ажиллагааны үеэр Бурханы үгээс энийг уншсан. “Үнэнийг эрэлхийлэх нь сайн дурын хэрэг; чи үнэнийг хайрладаг бол Ариун Сүнс ажиллана. Чи зүрх сэтгэлдээ үнэнийг хайрлах үедээ—ямар ч хавчлага, гай зовлон тулгарсан Бурханд залбирч, Бурханд найдаж, өөрийгөө эргэцүүлж, өөрийгөө мэдэхийг хичээх үедээ—асуудал олж илрүүлбэл шийдэл олохоор үнэнийг идэвхтэй эрж хайх үедээ гэрчлэлдээ бат зогсож чадна. Эдгээр илрэл нь бүгд хүмүүс үнэнийг хайрладгаас үүдэн жам ёсоороо бий болдог бөгөөд бүгдээрээ сайн дураар, дуртайяа, албадлагагүйгээр болдог, бас ямар ч болзолгүй байдаг. Хүмүүс Бурханыг ийм маягаар дагаж чадвал эцэст нь олж авдаг зүйл нь үнэн, амь, ордог зүйл нь үнэний бодит байдал, амьдран харуулдаг зүйл нь хүний дүр төрх юм… Хэрвээ чи үнэнийг олж аваагүй бол бодож олсон ямар ч шалтаг, шалтгаан чинь нэмэр болохгүй. Хүссэнээрээ учирлах гэж оролд; хүссэнээрээ өөртөө төвөг уд, тэглээ гээд Бурхан тооно гэж үү? Бурхан чамтай ярилцана гэж үү? Тэр чамтай мэтгэлцэж, зөвшилцөнө гэж үү? Чамтай зөвлөлдөнө гэж үү? Хариулт нь юу вэ? Үгүй. Тэр огтхон ч тэгэхгүй. Шалтгаан чинь хэчнээн баттай байлаа ч хүчингүй. Чи Бурханы хүслийг буруугаар ойлгон, үнэнийг хэрэгжүүлээгүйнхээ төлөө элдэв янзын шалтаг, шалтгаан хэлж болно гэж бодох ёсгүй. Бурхан бүхий л орчин нөхцөл, тохиолдсон хэрэг явдал болгоноос үнэнийг эрж хайн, эцэст нь үнэний бодит байдалд орж, үнэнийг олж авахад чамайг хүргэнэ. Бурхан чамд зориулан ямар орчин нөхцөлийг зохицуулсан, ямар хүмүүс, үйл явдалтай тулгарч, ямар орчинд байгаа чинь хамаагүй, чи тэдгээртэй нүүр тулахын тулд Бурханд залбирч, үнэнийг эрж хайх ёстой. Эдгээр нь чухамдаа үнэнийг эрэлхийлэхдээ чиний сурах ёстой хичээл юм. Хэрвээ чи үргэлж шалтаг хэлж, зайлсхийн, татгалзаж, эсэргүүцэхийг хичээдэг бол Бурхан чамаас татгалзах болно. Гөжүүд, хуншгүй царайлж, учирлаад нэмэргүй. Бурхан чамайг ойшоохгүй бол чи аврагдах боломжоо алдана. Шийдвэрлэж чадахгүй асуудал гэж Бурханд үгүй. Бурхан хүн нэг бүрд зориулан зохицуулалт хийсэн бөгөөд тэднийг зохицуулах арга зам Түүнд бий. Шалтаг, шалтгааныг чинь зөвтгөж болох эсэхийг Бурхан чамтай ярилцахгүй, өмгөөлж байгаа чинь үндэслэлтэй эсэхийг сонсохгүй. Тэр чамаас ‘Бурханы үг үнэн үү? Чи завхарсан зан чанартай юу? Чи үнэнийг эрэлхийлэх ёстой юу?’ гэж л асуудаг. Чи нэг баримтыг л сайн мэдэж байх хэрэгтэй: Бурхан бол үнэн, чи бол завхарсан хүн төрөлхтний нэг нь учраас өөрөө үнэнийг эрж хайх ёстой. Ямар ч асуудал, бэрхшээл, шалтаг, шалтгааныг зөвтгөх боломжгүй, хэрвээ чи үнэнийг хүлээж авахгүй бол мөхөх болно” (Үг. VI Боть: Үнэний эрэл хайгуулын тухай. Үнэнийг эрэлхийлэх гэж юу вэ (1)). Бурханы үг намайг тэр даруй сэрээсэн. Үнэнийг эрэлхийлэх нь хувийн, сайн дурын зүйл. Нийтлэл бичихгүй, үнэнийг эрэлхийлэхгүйн тулд би янз бүрийн шалтаг, шалтгаан хайх ёсгүй. Шалтгаан нь зөв эсэхийг Бурхан хайхардаггүй. Ямар ч нөхцөл байдалд, ямар ч зүйл тохиолдсон Бурханы үгийг сонсож, шаардлагад нь дуулгавартай байхыг Бурхан биднээс хүсдэг. Энэ бол миний хийх ёстой зүйл. Бурхан бас “Чи Надад итгэхдээ Надад гэрчлэл хийж, өөр хэнд ч биш Надад үнэнч байж, эцсээ хүртэл Надад дуулгавартай байх үүрэгтэй” гэсэн. (Үг. I Боть: Бурханы илрэлт ба ажил. Чи итгэлийн талаар юу мэдэх вэ?). Бурханд гэрчлэл хийх нь Бурханы шаарддаг зүйл, бас бидний үүрэг. Үнэний талаарх ойлголт минь гүн юм уу өнгөц байхаас үл хамааран Бурханы надад хийсэн ажлыг би нууж болохгүй, харин Бурханыг гэрчлэхийн тулд итгэлээрээ олж авсан зүйлээ бичих ёстой. Нийтлэл бичиж байхад маш олон бэрхшээл тулгарсан ч тэр нь яг миний ойлгоогүй завхрал, алдаа дутагдал учир би өөрийгөө тайвшруулж, Бурханы үгийг тунгаан бодож, үнэнийг эрж хайх хэрэгтэй байсан. Гэтэл би үнэнийг эрж хайж, Бурханы үгийг тунгаан бодоход хүчин чармайлт гаргаагүй. Нийтлэл бичихээс татгалзаж, эсэргүүцэх элдэв янзын шалтаг олж, өөрийгөө хэв чанар муутай, ажил ихтэй завгүй учраас цаг байхгүй гэж байнга хэлж, нийтлэл бичихгүй байхыг хэвийн зүйл гэж бодсон. Заримдаа хүмүүс намайг нийтлэл бичих хэрэгтэй гэж хэлэхэд дургүйцэж, шалтаг тоочиж, бүр мессежинд нь хариулахыг хүсээгүй. Харин одоо тайван бодоод үзвэл удирдагчийн хувьд би ажлаа бүх талаар хэвийн үргэлжлүүлэх ёстой ч бүх асуудлыг яаралтай шийдвэрлэх шаардлагатай биш, маш олон зүйлд цаг гаргаж, бас зарим тогтсон ажлыг тэгж их цаг зарцуулахгүйгээр хийж болох байсан. Би завгүй болохоор нийтлэл бичих цаг гараагүй биш байлаа. Энэ нь зүгээр л миний шалтаг байсан. Тогтсон ажил хийх нь төвөггүй, амархан санагдаж, тэгтлээ санаа зовох шаардлагагүй байсан ч нийтлэл бичих нь миний давуу тал биш учраас зайлсхийхийг хүссэн. Тэр ч бүү хэл, би удирдагч хэв чанар муутай, санаа бодол байхгүй гэдгийг минь мэднэ гэж шалтагласан. Би үнэхээр юмыг гуйвуулж, дэмий зүйл ярьж байжээ. Үнэндээ гэрчлэлийн нийтлэл бичих нь үнэнийг шаргуу эрэлхийлэхэд түлхэц болдог. Бурханы үгийг бодож, үнэнийг эрж хайснаар бид завхралаа шийдвэрлэж, аливааг зарчмын дагуу хийж, үүргээ илүү сайн гүйцэтгэж чадна. Бурханыг гэрчилсэн нийтлэл бичих нь бидний үүрэг, бичихгүй байх шалтгаан байхгүй. Бурхан ингэж хэлсэн байдаг: “Бурхан бол үнэн, чи бол завхарсан хүн төрөлхтний нэг нь учраас өөрөө үнэнийг эрж хайх ёстой. Ямар ч асуудал, бэрхшээл, шалтаг, шалтгааныг зөвтгөх боломжгүй, хэрвээ чи үнэнийг хүлээж авахгүй бол мөхөх болно.” Тэгээд би шалтаг тоочоод, үнэнийг эрж хайж, хүлээн авахгүй байх нь эцэстээ намайг сүйрүүлнэ, эцсийн төгсгөл минь сүйрэл байна гэдгийг ухаарсан. Ийм байдалд байх үнэхээр аймшигтай! Тиймээс би яаран залбирч, “Бурхан минь! Би үнэнийг хүлээн авдаг хүн биш гэдгээ сая л ухаарлаа. Таны үгийг маш их уншиж, маш олон номлол сонссон ч би ямар ч үнэний бодит байдалгүй, гэрчлэлийн нийтлэл бичихийг хүсэхгүй байна. Үнэхээр ичмээр юм. Одоо би өөрийнхөө алдаа, дутагдлыг харлаа. Энэ буруу байдлаа өөрчилж, Таны хэлснийг хийхээр чармайхыг хүсэж байна” гэсэн.

Дараа нь би Бурханд залбирч, үнэнийг эрэлхийлэхгүй, гэрчлэлээ бичихийг хүсэхгүй байсны минь жинхэнэ шалтгаан юу болохыг эрж хайж, эргэцүүлж байхдаа Бурханы үгээс энийг уншсан юм. Төгс Хүчит Бурхан ингэж хэлсэн байдаг: “Олон хүн Бурханд итгэхдээ Бурханы төлөө ажиллахад л анхаарч, зовж, төлөөс төлсөн төдийд сэтгэл ханадаг. Гэхдээ тэд үнэнийг огт эрж хайдаггүй. Үр дүнд нь юу болдог вэ? Тэд Бурханд арав, хорь, гучин жил итгэсний дараа ч Бурханы ажлын талаар жинхэнэ мэдлэггүй хэвээр байж, үнэн болон Бурханы үгийн талаарх ямар ч туршлага, мэдлэгээ ярьж чаддаггүй. Тэд цуглааны үеэр багахан гэрчлэл ярихыг оролдовч хэлэх юм байдаггүй; тэд аврагдах эсэхээ огт мэддэггүй. Асуудал юунд байна вэ? Үнэнийг эрж хайдаггүй хүмүүс ийм байдаг. Хэдэн жил итгэгч байсан нь хамаагүй, тэд үнэнийг хэрэгжүүлэх нь байтугай, үнэнийг ойлгох чадваргүй байдаг. Үнэнийг огт хүлээж авдаггүй хүн үнэний бодит байдалд яаж орж чадах юм бэ? Энэ асуудлыг олж харж чаддаггүй, хоосон сургаалын үгийг тоть шиг давтдаг хүмүүс үнэнийг хэрэгжүүлбэл үнэний бодит байдалд орж чадна гэж боддог хүмүүс бий. Энэ зөв үү? Хоосон сургаалын үгийг тоть шиг давтдаг хүмүүс угаас үнэнийг ойлгох чадваргүй юм чинь яаж үнэнийг хэрэгжүүлж чадах юм бэ? Хэдийгээр тэдний хэрэгжүүлдэг зүйл үнэнийг зөрчдөггүй мэт, сайн үйл, сайхан зан авир мэт харагдавч тийм сайн үйл, сайхан зан авирыг үнэний бодит байдал гэж нэрлэж таарах уу? Үнэнийг ойлгодоггүй хүмүүс үнэний бодит байдал гэж юу болохыг ойлгодоггүй, тэд хүмүүсийн сайн үйл, сайхан зан авирыг үнэнийг хэрэгжүүлж байна гэж үздэг. Энэ бол утгагүй хэрэг, тийм биз дээ? Энэ нь шашны хүмүүсийн үзэл санаанаас ямар ялгаатай юм бэ? Ийм ташаа ойлголтын асуудлыг яаж шийдвэрлэж болох вэ? Хүмүүсийг хараад үнэн төрхийг нь таньж чаддаг, үнэний бодит байдалтай эсэхийг нь хэлж чаддаг байхын тулд хүмүүс эхлээд Бурханы үгээс Бурханы хүслийг ойлгож, үнэнийг ойлгох, үнэнийг хэрэгжүүлэх гэж юу болохыг мэдэх ёстой. Хүнийг аврах Бурханы ажил гэдэг нь хүмүүсийг үнэнийг ойлгож, үнэнийг хэрэгжүүлдэг болгоно гэсэн үг юм; тэгсэн цагт л хүмүүс завхарсан зан чанараа хаяж, зарчмын дагуу үйлдэж чаддаг болж, үнэний бодит байдалд орно. Хэрвээ чи үнэнийг эрэлхийлэхгүй, үзэл, төсөөллийнхөө дагуу Бурханы төлөө зарлагадаж, зовж, төлөөс төлөх төдийд сэтгэл ханадаг бол хийж байгаа юм бүхэн чинь үнэнийг хэрэгжүүлж, Бурханд захирагдаж байгааг чинь харуулах уу? Амь зан чанарт чинь өөрчлөлт гарсан гэдгийг энэ нь баталж чадах уу? Бурханы талаар жинхэнэ мэдлэгтэй гэдгийг чинь харуулах уу? Үгүй. Тэгэхээр хийж байгаа юм бүхэн чинь юуг харуулах вэ? Зөвхөн хувийн дур сонирхол, ойлголт, хоосон мөрөөдөл, хийх дуртай, хийхийг хүсдэг зүйлсийг чинь л харуулж чадна. Хийж байгаа юм бүхэн чинь дур хүсэл, хүсэл эрмэлзэл, туйлын зорилгоо хангаж байгаа төдий. Энэ бол үнэнийг эрэлхийлж байгаа хэрэг биш гэдэг нь тодорхой. Хийж байгаа бүх юм чинь үнэнтэй ч, Бурханы шаарддаг зүйлтэй ч холбоогүй. Чи бүхнийг өөрийнхөө төлөө хийдэг, туйлын зорилго, нэр хүнд, байр суурийнхаа төлөө л ажиллаж, тэмцэж, гүйж байгаа, ингэх нь Паулаас ялгарах юмгүй” (Үг. VI Боть: Үнэний эрэл хайгуулын тухай. Үнэнийг эрэлхийлэх гэж юу вэ (2)). Бурханы шүүлт, илчлэлийн үг намайг нүүр хийх газаргүй болгосон. Би энэ олон жил Бурханд итгэж, Бурханы үгийг маш их уншиж, бүтэлгүйтэл, уналт, засалт, харьцалт туулсан ч ямар ч гэрчлэл бичээгүй. Би үнэнийг эрэлхийлээгүй учраас өөрийнхөө туршлага, үнэний талаарх ойлголтоо илэрхийлж чадаагүй. Гаднаа зовж, төлөөс төлж чаддаг мэт харагдаж, хариуцдаг ажлаа ямар ч алдаа, эндэлгүйгээр хийх төдийд л сэтгэл ханасан. Үнэндээ зарим тогтсон ажил яаралтай байгаагүй ч хүмүүс намайг бодит ажил хийгээгүй, бодит асуудлыг шийдвэрлээгүй гэж хэлж, удирдагч үүнийг олж мэдээд, халбал яана гэж айсан. Ингэж бодоод би нийтлэл бичихээ, Бурханы үгийг тунгаан бодохоо больж, бүр өглөөний сүнслэг үйл ажиллагаагаа ч больж, нийтлэл бичих нь ажлын явцыг удаашруулна гэж бодсон. Заримдаа өглөө босож, сүнслэг үйл ажиллагаа хийхийг хүсдэг ч компьютерээ асааж, хариу өгөх хэрэгтэй төрөл бүрийн мессеж байгааг харах үедээ сүнслэг үйл ажиллагаагаа орхиж, бүх асуудалд хариу өгч, шийдвэрлэж эхэлдэг байлаа. Гэтэл үнэндээ бүгдийг нь тэр даруй шийдвэрлэх шаардлагагүй, цаг зав гарах үед хариулсан ч юуг ч хойш татахгүй байсан ч тийм зүйл хийгээд завгүй байсан тул Бурханы үгийг идэж ууж, тунгаан бодох цагаа орхисон. Би бүр өөрийгөө үүрэгтээ хариуцлагатай байж, ачаа үүрч, бодит ажил хийж чаддаг гэж бодсон ч үнэндээ гаднах зовлон, хүчин чармайлтаа далимдуулан хүндлэл олж авахыг хүссэн. Энэ яаж үүрэг гүйцэтгэсэн байх юм бэ? Би үүргээрээ далимдуулан нэр нүүр, байр сууриа хамгаалж, хувийн санаархлаа биелүүлэхийг хүсэж, Бурханыг эсэргүүцсэн замаар явж байжээ. Нийтлэл бичих явц нь үнэнийг эрж хайх явц гэдгийг мэдсэн ч би үнэнийг эрэлхийлээгүй, гэрчлэл хийхийн тулд нийтлэл бичихийг хүсээгүй. Би өдөр бүр завгүй байж, цаг гаргаж болох үедээ ч бичихгүй байх янз бүрийн шалтаг олсон. Би зөвхөн үйлчлэл үзүүлж байсан биш үү? Би үнэнийг эрэлхийлэхэд хүчин чармайлт гаргахгүй, ажилдаа л төвлөрч, үүнээс болоод ах, эгч нар үүргээ гүйцэтгэхдээ амийн оролтод анхаараагүй, асуудалтай тулгарах үедээ өөрсдийгөө эргэцүүлээгүй, Бурханы үгээс өөрсдийгөө мэдэж аваагүй. Би бусдыг Бурханы хүслээс холдуулж байжээ. Тэгээд би Бурханы үгийг бодлоо. “Хийж байгаа бүх юм чинь үнэнтэй ч, Бурханы шаарддаг зүйлтэй ч холбоогүй. Чи бүхнийг өөрийнхөө төлөө хийдэг, туйлын зорилго, нэр хүнд, байр суурийнхаа төлөө л ажиллаж, тэмцэж, гүйж байгаа, ингэх нь Паулаас ялгарах юмгүй.” Паулын замаар явж байгаагаа би эргэцүүлсэн. Би ажил хийхэд үргэлж анхаарч, өөрийнхөө дуртай, амархан зүйлийг хийж байсан ч үнэнтэй холбоотой Бурханы шаардсан ажилд үнэнийг эрж хайгаагүй төдийгүй залхаж, зайлсхийсэн. Би байр суурийн төлөөх хүслээ хангахын тулд л ажиллаж, Бурханд дайсагнах замаар явж байжээ. Энэ хэвээр үргэлжлүүлсэн бол хэчнээн их ажил хийсэн ч эцэстээ Бурхан намайг таягдан хаяна. Энийг ойлгоод би айж, энэ нөхцөл байдлыг хурдхан өөрчлөхийг хүссэн.

Нэг өдөр сүнслэг үйл ажиллагааны үеэр Бурханы зарим үгийг уншсан юм. “Үнэнээс залхсан хүмүүсийн хамгийн илэрхий байдал нь тэд үнэн болон эерэг зүйлийг сонирхдоггүй, тэр ч бүү хэл тэдгээрт зэвүүцэж, дургүйцдэг, хорвоогийн чиг хандлагыг дагах тун дуртай байдаг. Тэд Бурханы хайрладаг зүйлийг, Бурхан хүмүүсээс хийхийг шаарддаг зүйлийг зүрх сэтгэлдээ хүлээн авдаггүй. Харин ч үл тоомсорлосон, хайхрамжгүй байдаг бөгөөд тэр ч бүү хэл, зарим нь хүмүүсээс Бурханы шаарддаг стандарт, зарчмыг байнга үл тоодог. Тэд эерэг зүйлд ой гутаж, тэдгээрийг үргэлж эсэргүүцэж, сөргөлдөж, басамжилдаг. Энэ бол үнэнээс залхахын үндсэн илрэл юм. Чуулганы амьдралд Бурханы үгийг уншиж, залбирч, үнэний талаар нөхөрлөж, үүрэг гүйцэтгэж, асуудлыг үнэнээр шийдвэрлэх нь бүгд эерэг зүйл. Тэдгээр нь Бурханы таалалд нийцдэг боловч зарим хүн ийм эерэг зүйлийг зэвүүцэж, үл тоож, үл хайхардаг… Энэ нь үнэнээс залхсан зан чанар биш гэж үү? Завхарсан зан чанарыг харуулж байгаа хэрэг биш гэж үү? Бурханд итгэдэг, Бурханы төлөө ажил хийх дуртай, хаа сайгүй махран гүйдэг олон хүн байдаг; Билиг авьяас, давуу талаа ашиглах, гайхуулах, дур сонирхлоо өөгшүүлэхдээ дуусашгүй эрч хүчтэй болдог ч үнэнийг хэрэгжүүлж, үнэний зарчмын дагуу үйлд гэж шаардвал хий нь гарсан дугуй шиг шалчийж, урам зориггүй болдог. Гайхуулахыг нь зөвшөөрөхгүй бол тэд идэвхгүй, гутруу болдог. Яахаараа тэд гайхуулах эрч хүчтэй байдаг юм бэ? Яахаараа үнэнийг хэрэгжүүлэх эрч хүчгүй байдаг юм бэ? Асуудал нь юунд байна вэ? Бүх хүн бусдаас ялгарах дуртай, бүгд хоосон хийрхэлд шунадаг. Бүх хүн ерөөл, шагналын төлөө Бурханд итгэхдээ дуусашгүй эрч хүчтэй байдаг мөртөө үнэнийг хэрэгжүүлж, махан биеийг хаях болохоороо яагаад идэвхгүй болж, гутардаг юм бэ? Яагаад ингэдэг вэ? Энэ нь хүмүүсийн зүрх сэтгэл хольцтой гэдгийг харуулдаг. Тэд ерөөлийн төлөө л Бурханд итгэдэг, шуудхан хэлбэл тэд тэнгэрийн хаанчлалд орох зорилготой байдаг. Эрэлхийлэх ерөөл юм уу ашиг тус байхгүй бол хүмүүс идэвхгүй, гутруу, урам зориггүй болдог. Энэ бүхэн нь үнэнээс залхсан завхарсан зан чанараас болдог” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурханы үг намайг гэгээрүүлсэн. Нийтлэл бичихээс зайлсхийж, үнэнийг эрэлхийлэхийн төлөө ажиллахыг хүсэхгүй байсан минь бүхэлдээ үнэнээс залхдаг сатанлаг зан чанараас үүдэлтэй байсан. Бурхан биднээс гэрчлэлийн нийтлэл бичихийг шаарддаг гэдгийг би сайн мэдэж байсан, гүн гүнзгий юм бичиж чадахгүй бол илүү энгийн юм бичиж болох байсан. Бодитой, туршлага, ойлголттой, бусдыг босгон байгуулдаг бол тэгээд л болно. Нийтлэл бичих нь Бурханы ажил бидэн дээр ямар үр дүнд хүрсэн, Бурхан үгээрээ хүмүүсийг яаж цэвэрлэж, авардаг, Бурханы үг хүмүүсийн янз бүрийн бэрхшээл, завхралыг яаж шийдвэрлэдгийг гэрчилж байгаа хэрэг. Бурхан хүмүүсийн гэрчлэлийг үнэхээр нандигнадаг, сайн гэрчлэл Бурханы зүрх сэтгэлийг хамгийн их тайвшруулдаг. Тиймээс Бурхан биднийг туршлага, ололт амжилтаа нийтлэл болгон бичиж, Өөрийг нь гэрчилнэ гэж найддаг. Гэтэл би Бурханы шаардсан зүйлд хүчин чармайлт гаргахын оронд бултан зайлах, няцаах шалтаг олж, үнэнээс залхдаг сатанлаг зан чанарыг харуулж байсан.

Тэгвэл үнэнээс залхдаг зан чанарыг Бурхан юу гэж боддог вэ? Сүнслэг үйл ажиллагааны үеэр би Бурханы үгийн энэ хэсгийг уншсан юм. “Ямар төрлийн хүмүүс үнэнээс залхдаг вэ? Бурханыг эсэргүүцэж, Бурханы эсрэг тэмцдэг хүмүүс үү? Тэд Бурханыг ил тод эсэргүүцэхгүй байж болох ч Бурханыг үгүйсгэж, эсэргүүцдэг уг чанар, мөн чанартай байдаг бөгөөд энэ нь Бурханд, ‘Би Таны хэлж байгаа зүйлийг сонсох дургүй, хүлээн авдаггүй. Бас Таны үгийг үнэн гэж хүлээн зөвшөөрдөггүй болохоор би Танд итгэдэггүй. Хэн надад ашиг, тустай байна, түүнд би итгэдэг’ гэж ил тодоор хэлж байгаатай адилхан. Энэ нь шүтлэггүй хүмүүсийн хандлага мөн үү? Хэрэв чи үнэнд ингэж ханддаг бол Бурханд илт дайсагнаж байгаа хэрэг биш үү? Бурханд илт дайсагнавал Бурхан чамайг аврах уу? Аврахгүй. Бурханыг үгүйсгэж, эсэргүүцдэг бүхэнд Бурхан хилэгнэдэг нь ийм шалтгаантай… Хүн үнэнээс залхах нь аврагдах найдлагыг нь үгүй хийдэг; энэ нь уучилж болох, болохгүй зүйл биш, нэг төрлийн ааш авир, аль эсвэл тэднээс зуурдхан илчлэгддэг зүйл биш; харин хүний уг чанар, мөн чанар бөгөөд Бурхан ийм хүмүүсээс хамгийн их залхдаг. Завхрал чинь үе үе гарч ирдэг бол тэгж гарч ирдэг нь үнэнд дургүйн улмаас уу эсвэл үнэний талаар ойлголтгүйн улмаас уу гэдгийг чи Бурханы үгэнд үндэслэн эргэцүүлэх ёстой. Үүний тулд эрж хайх шаардлагатай, үүнд Бурханы гэгээрэл, тусламж шаардлагатай. Хэрвээ чи үнэнээс залхдаг маягийн уг чанар, мөн чанартай бөгөөд үнэнийг огт хүлээж авдаггүй, үнэнд тун дургүйцэж, дайсагнадаг бол асуудал байна. Чи эргэлзээгүй ёрын муу хүн бөгөөд Бурхан чамайг аврахгүй” (Үг. III Боть: Эцсийн өдрүүдийн Христийн яриа. Үүргээ сайн биелүүлэхийн тулд үнэнийг ойлгох нь хамгийн чухал). Бурханы үг яг зүрхийг минь хатгасан. Үнэнээс залхах нь Бурханыг илт эсэргүүцэж, Бурхантай илт дайсагнасан явдал юм. Би Төгс Хүчит Бурханд итгэдэг гэж хэлж, Төгс Хүчит Бурханы нэрээр залбирч, Түүний илчилсэн үнэнийг идэж ууж, цуглаан бүр дээр Бурханы үгийг нөхөрлөж, ах, эгч нарт номлож байсан ч үйлдэж, амьдарч байсан арга зам минь Бурханы үгтэй нийцээгүй, Бурханы шаардлагыг дагаагүй, харин ч би үнэнээс залхсан байжээ. Яаж ингэж үнэнийг хүлээн авч, хэрэгжүүлж болох юм бэ? Итгэгчийн аврагдах цорын ганц зам бол үнэнийг хүлээн авах. Гэтэл би Бурханы илэрхийлсэн үнэнийг хайрлаагүй. Сэтгэлийнхээ гүнд Бурханыг эсэргүүцсэн. Үнэнээс залхдаг тэр сатанлаг зан чанар намайг сүйрүүлж болох байсан. Тэр үед л би үнэнээс залхах зан чанар үнэхээр аймшигтай, энэ нь авралын эмзэг цэг гэдгийг харсан. Тэгээд би Бурханы өмнө очин гэмшиж, “Бурхан минь! Би үнэнээс залхаж, нийтлэл бичих, үнэнийг эрэлхийлэхээр оролдоход анхаарахгүй байна, Та үнэнээс залхдаг зан чанарыг жигшдэгийг би одоо ойлголоо. Би гэмшиж, үнэнийг сайн эрэлхийлмээр байна, намайг залж чиглүүлээч” гэлээ.

Дараа нь би Бурханы үгээс дахиад уншсан. “Хэрвээ чи зүрх сэтгэлдээ үнэнийг үнэхээр хайрладаг ч хэв чанар жаахан муутай, мэдлэг ухаангүй, бага зэрэг мунхаг бол; заримдаа алдаа гаргадаг ч ёрын мууг хийх санаа зорилгогүй, ердөө л хэдхэн мунхаг зүйл хийсэн бол; үнэний талаарх Бурханы нөхөрлөлийг сонсохыг зүрх сэтгэлдээ хүсдэг, зүрх сэтгэлдээ үнэнийг хүсэмжилдэг бол; үнэнд болон Бурханы үгэнд хандаж байгаа хандлага чинь чин сэтгэлийн, хүсэмжилсэн байдаг бөгөөд Бурханы үгийг нандигнан, дээдэлж чаддаг бол энэ нь хангалттай. Бурхан ийм хүмүүст дуртай. Заримдаа чи бага зэрэг мунхаг байж магадгүй ч Бурхан чамд дуртай хэвээр байдаг. Бурхан үнэнийг хүсэмжилдэг зүрх сэтгэлийг чинь хайрладаг, үнэнд ханддаг чин сэтгэлийн хандлагыг чинь хайрладаг. Тиймээс Бурхан чамд өршөөнгүй хандаж, үргэлж ивээл үзүүлж байдаг. Тэр хэв чанар муутай, мунхаг байдлыг чинь боддоггүй, гэм бурууг чинь ч боддоггүй. Чи үнэнд чин сэтгэлээсээ, ирмүүн хандлагаар ханддаг, чин үнэнч зүрх сэтгэлтэй учраас Бурхан зүрх сэтгэл, хандлагыг чинь чухалчилж, чамд үргэлж өршөөнгүй хандаж, Ариун Сүнс чам дээр ажиллах бөгөөд чамд аврагдах найдвар бий” (Үг. III Боть: Эцсийн өдрүүдийн Христийн яриа. Үүргээ сайн биелүүлэхийн тулд үнэнийг ойлгох нь хамгийн чухал). Бурханы үг намайг сэрээж, хэрэгжүүлтийн замыг өгсөн. Сэтгэл цэлмэж, чөлөөлөгдөх шиг санагдсан. Бурхан хүмүүсийн муу хэв чанар, мэдлэггүй байдлыг тоодоггүй, үнэний төлөө цангаж, үнэнд чин сэтгэлээсээ ханддаг л бол тэд Бурханы өршөөлийг хүртэнэ. Дундаж хэв чанартай хэр нь Бурханы үгээр цангадаг, ямар нэг зүйл тохиолдоход үнэнийг анхааралтай тунгаан бодож, эрж хайдаг ах, эгч нар байдгийг би анзаарсан. Бурханы үгэнд чин сэтгэлээсээ хандсанаар тэд Бурханы өршөөл, удирдамжийг авч, эцэст нь Бурханыг гэрчлэх үнэхээр сэтгэл хөдөлгөм туршлагын нийтлэл бичиж чаддаг. Бурханд итгээд удаагүй байгаа зарим хүн үүргээ гүйцэтгэхдээ ямар ч бэрхшээлтэй тулгарсан зугталгүй, Бурханы захиралт, зохицуулалтад захирагдаж, Бурханд найдан үнэнийг эрж хайж, бэрхшээлийг даван туулаад эцэст нь сэтгэл хөдөлгөм гэрчлэл хийдэг. Зарим шинэ итгэгч завхрал харуулах үедээ үнэнийг эрж хайн ажиллаж, Бурханы үгийг уншиж, өөрсдийгөө эргэцүүлж, үнэхээр бодит, жинхэнэ ойлголтыг хуваалцдаг. Хүн хэр удаан Бурханд итгэсэн, мэдлэггүй, хэв чанар муутай байна уу гэдгийг Бурхан хайхардаггүй, харин үнэнийг эрэлхийлдэг, үнэнийг хайрладаг эсэх, үнэнээр цангаж, Бурханы үгэнд чин сэтгэлээсээ ханддаг эсэхийг л хайхардаг. Хэв чанар муутай байх нь үхлийн аюул биш. Гол нь үнэнийг хайрладаг сэтгэлтэй эсэх, үнэнийг хүлээн авч, хэрэгжүүлж чаддаг эсэх юм. Бурхан итгэмжит, шударга бөгөөд хүний хэв чанар сайн, муу эсэхийг анхаардаггүй. Үнэнээр цангаж, үнэний төлөө шамдаж, мэддэг зүйлээ хэрэгжүүлдэг л бол бид Ариун Сүнсний гэгээрлийг олж авч, ойлголт, мэдлэг ухаан маань сайжирна. Би хэв чанартаа муутайдаа баригдаж, эсвэл нийтлэл бичихээс зайлсхийх шалтаг олох ёсгүй. Тэгээд би Бурханы үгийг жинхэнээсээ идэж, ууж, туулж, Бурханыг гэрчлэхийн тулд туршлагаа нийтлэл болгохыг хүссэн.

Дараа нь Бурханы үгийн нэг хэсгийг уншсан нь надад Бурханы хүслийг тодорхой ойлгуулсан юм. “Үнэнийг хүлээн авч, эрэлхийлэхээс илүү авралд хүрэх жинхэнэ, бодит зам гэж үгүй. Үнэнийг олж авч чадахгүй бол Бурханд итгэх итгэл чинь хий хоосон байдаг. Байнга хоосон сургаалын дэмий үг хэлж, уриа лоозон давтаж, сүрхий сонсогдох зүйл хэлж, дүрэм дагаад, үнэнийг хэрэгжүүлэхэд хэзээ ч анхаардаггүй хүмүүс хэчнээн олон жил итгэлээ ч юу ч олж авдаггүй. Ямар хүмүүс юм олж авдаг вэ? Үүргээ чин сэтгэлээсээ биелүүлдэг, үнэнийг хэрэгжүүлэхийг хүсдэг, Бурханы даалгасан зүйлийг өөрсдийн үүрэг даалгавар гэж үздэг, Бурханы төлөө зарлагадахад бүхий л амьдралаа баяртайяа зарцуулдаг, өөрсдийнхөө төлөө явуулга хийдэггүй, бат ул суурьтай, Бурханы зохион байгуулалтыг дуулгавартай дагадаг хүмүүс. Тэд үүргээ гүйцэтгэж байхдаа үнэний зарчмыг ойлгож чаддаг бөгөөд бүх зүйлийг сайн хийхээр шаргуу хичээдэг нь Бурханд гэрчлэл хийх үр дүнд хүрч, Бурханы хүслийг хангах боломжийг олгодог. Тэд үүргээ гүйцэтгэж байгаад бэрхшээлтэй тулгарах үедээ Бурханд залбирч, Бурханы хүслийг ойлгох гэж хичээдэг бөгөөд Бурханаас ирдэг зохион байгуулалт, зохицуулалтыг дуулгавартай дагаж чаддаг, хийдэг юм бүхэндээ үнэнийг эрж хайж, хэрэгжүүлдэг. Тэд уриа лоозон давтаж, сүрхий сонсогдох зүйл хэлэлгүй, ул суурьтайгаар аливааг хийж, зарчмыг нягт нямбай дагахад л анхаардаг. Тэд хийдэг бүх зүйлдээ шаргуу хичээж, бүх зүйлийг ойлгох гэж шаргуу оролддог бөгөөд олон асуудал дээр үнэнийг хэрэгжүүлж чаддаг. Үүнийхээ дараа мэдлэг, ойлголттой болоод, сургамж авч, үнэхээр ямар нэг зүйл олж авч чаддаг. Мөн тэд буруу бодолтой юм уу эндүү ташаа байдалтай байх үедээ үүнийгээ шийдвэрлэхээр Бурханд залбирч, үнэнийг эрж хайдаг; ямар ч үнэнийг ойлголоо гэсэн зүрх сэтгэлдээ туршлагажиж, өөрсдийн туршлага, гэрчлэлийн тухай ярьж чаддаг. Ийм хүмүүс эцэстээ үнэнийг олж авдаг. Цэвдэг сэтгэлтэй өнөөх хүмүүс үнэнийг яаж хэрэгжүүлэх талаар хэзээ ч боддоггүй. Тэд хүчин чармайлт гаргаж, аливааг хийж, өөрсдийгөө гайхуулж, онгироход л анхаардаг болохоос үнэнийг яаж хэрэгжүүлэх вэ гэж хэзээ ч эрж хайдаггүй болохоор үнэнийг олж авахад хэцүү байдаг. Бодоод үз дээ, ямар хүмүүс үнэний бодит байдал руу орж чаддаг вэ? (Ул суурьтай, прагматик, аливаад зүрх сэтгэлээ зориулдаг хүмүүс.) Ул суурьтай, аливаад зүрх сэтгэлээ зориулдаг, зүрх сэтгэлтэй хүмүүс: тийм хүмүүс бодит байдалд болон үйлдэхдээ үнэний зарчмыг хэрэглэхэд илүү их анхаарал хандуулдаг. Бас бүх зүйл дээр бодитой байдалд анхаарал хандуулдаг, прагматик байдаг, эерэг зүйлс, үнэн, бодит зүйлсэд дуртай байдаг. Ийм хүмүүс эцэстээ үнэнийг ойлгож, олж авдаг” (Үг. III Боть: Эцсийн өдрүүдийн Христийн яриа. Бурханд итгэхдээ Бурханы үгийг хэрэгжүүлж, туулах нь хамгийн чухал). Бурханы үгээс би үнэнийг эрэлхийлдэг хүмүүс Бурханы үгийг анхаарч, байнга тунгаан бодож, хэрэгжүүлдгийг мэдэж авсан. Тэд үнэнийг эрж хайж, эргэн тойрны хүмүүс, юмс, үйл явдлаас сургамж авч, туршлагаасаа ашиг тус хүртэж чаддаг. Нийтлэл бичих нь Бурханы өмнө очиж, Бурханы үгийг тунгаан бодож, үнэнийг эрж хайхад түлхэх сайн арга, энэ бол Бурханы хүсэл юм. Бурханы хүслийг ойлгомогцоо би ачаа үүрч, нийтлэл бичих урам зориг орж, Бурханы сэтгэлийг тайвшруулахын тулд тэр үүргийг гүйцэтгэх ёстой гэж санагдсан. Гэрчлэлийн нийтлэл бичих нь бүр олон хүнд тус болж чадна. Энэ нь утга учиртай, үнэ цэнтэй зүйл, бас миний хариуцлага.

Дараа нь би өдөр бүр хийх ажлаа төлөвлөж, яаралтай байдлаас нь хамааран аль асуудалыг хэзээ шийдэхээ тодорхойлж эхлэн, цаг зав гарах бүрд Бурханы үгийг идэж ууж, нийтлэл дээр ажилласан. Анх бичиж эхлэх үедээ би нэг зүйлийн талаар л тайлбарлан бичиж, Бурханы үгийн талаарх ойлголтоо тодорхой бичиж чадахгүй, нэлээд өнгөц бичиж байсан. Тэр үед би бууж өгч, бичихээ болихыг хүсэж, Бурханы үгийг дахин тунгаан бодохыг хүсэхгүй байлаа. Тэгээд Бурханд залбирч, “Бурхан минь! Би бууж өгмөөргүй байна. Таны үгийг тунгаан бодож, одоохондоо мэдэхийнхээ хэрээр бичиж, цаашид туршлага нэмэгдэхийн хэрээр үргэлжлүүлэн бичмээр байна. Би завхарсан зан чанараараа амьдармааргүй байна. Таныг гэрчлэхийн тулд надад хийсэн Таны ажлын талаар бичмээр байна” гэлээ. Залбирсны дараа би маш их тайвширсан. Тайвшраад өөрийнхөө байдал, Бурханы үгийн талаар бодох үедээ би өөрт байгаа гэгээрлийг бичиж чадсан. Тиймээс цаг гарах үед би Бурханы үгийн талаар бодож, ойлголтоо бичиж, бичиж дууссаныхаа дараа зарим нэг ойлгомжгүй хэсгийг чадах чинээгээрээ засварлаж, бичих тусам улам тодорхой ойлголттой болж, өөрийнхөө байдлыг илүү сайн харж, бас үнэний талаар бүр ч бодитой ойлголттой болж, ингэж хэрэгжүүлээд үнэхээр сэтгэл хангалуун байсан. Энэ туршлага надад үнэнийг эрэлхийлэхийн чухлыг ойлгуулсан. Бид бүх зүйл дээр үнэнийг нухацтай эрж хайж, өөрийгөө эргэцүүлж, таньж мэдэж, Бурханы үгийг хэрэгжүүлэх ёстой, тэгснээр ашиг тус хүртэж чадна. Хувийн гэрчлэлээ бичиж, үнэнийг эрэлхийлж, амь зан чанарын өөрчлөлтийг эрэлхийлэх нь маш чухал.


86. Яг хэн манай гэр бүлийг сүйрүүлсэн бэ?

Хятад, Фан Шиа

Би багш, нөхөр маань инженер байсан. Гэрлэснээс хойш бидний харилцаа маш сайн, охин маань ухаалаг, хүмүүжилтэй, найз нөхөд, ажлынхан маань бүгд биднийг биширдэг байлаа. Тэгээд 2006 оны 12-р сард би Төгс Хүчит Бурханы эцсийн өдрүүдийн ажлыг хүлээн авч, Бурханы үгийг уншаад Аврагч Төгс Хүчит Бурхан хүн төрөлхтнийг ариусгаж, аврахын тулд маш олон үнэнийг илэрхийлснийг мэдэж авсан. Бурханд итгэж, үгийг нь уншиж, үнэнийг олж авч, нүгэл, завхарсан зан чанараа хаях нь агуу гамшгийн үеэр Бурханаар хамгаалагдаж, эцэст нь Бурханы хаанчлалд орох цорын ганц зам. Бас хүн бүрийн амь Бурханаас ирсэн, бидэнд байгаа бүхнийг Бурхан өгснийг мэдэж авсан. Бүтээгдсэн зүйлийн хувьд бид үүргээ гүйцэтгэх ёстой. Хожим нь би сайн мэдээ түгээж, шинээр ирэгсдийг усалж эхлэн, өдөр бүр үнэхээр сэтгэл дүүрэн байлаа. Бурханд итгэснээс хойш нүүрэнд минь байнга инээмсэглэл тодрох болсныг нөхөр маань анзаарч, баяртайгаар “Өмнө нь ажлаа тараад ирэхдээ эцэж ядарсан байхыг чинь хараад чамд санаа зовдог байлаа. Итгэгч болсноос хойш чи өдөр бүр завгүй байгаа ч улам л дээрдэж байна. Бурханд итгэх сайн зүйл бололтой!” гэсэн юм. Гэхдээ сайн зүйл удаан үргэлжилдэггүй. Удалгүй нөхөр маань намайг дарлаж, Бурханд итгэхэд саад болж эхэлсэн.

2007 оны 3-р сарын нэг өдөр нөхөр ажлаасаа ирэхдээ хаалгаар орж ирэв үү үгүй юү ширүүнээр, “Өнөөдөр манай дарга бүх хэлтсийн ажилтнуудыг дуудан хуралдаж, сүүлийн жилүүдэд Төгс Хүчит Бурханд итгэх хүмүүс улам нэмэгдэж, намыг сандаргаж байна гэсэн. Тэд Төгс Хүчит Бурханы Чуулганыг улсын гол байны жагсаалтад оруулсан, Төгс Хүчит Бурханд итгэдэг хүн бүрийг Коммунист Нам баривчилна. Улсын байгууллагын ажилтнуудын хувьд бүр ч долоон дор. Өөрөө Бурханд итгэдэг юм уу гэр бүлийнх нь гишүүн Чуулганых гэж тогтоогдвол бүгдийг нь ажлаас нь хална гэсэн! Танай сургуулиас Бурханд итгэдгийг чинь хэн ч мэдэхгүй байгаа дээр наадхаа боль. Дарга чинь олж мэдэх юм бол чи баривчлагдана!” гэсэн. Би, Бурханд итгэх нь зөв зам, ямар ч хууль зөрчдөггүй байхад Нам яагаад намайг болиулахыг хүсдэг юм бэ гэж бодлоо. Тэгээд нөхөртөө “Хятад улс ДХБ-д нэгдэх үедээ Хятад улс итгэл үнэмшлийн эрх чөлөөтэй гэж тунхаглаж байсан биш үү? Одоо яагаад дарлаад байгаа юм бэ? Бурханд итгэх минь юу нь буруу юм бэ?” гэлээ. Манай нөхөр маш их уурлаж, “Бурханд итгэх нь сайн гэдгийг би мэдэх ч Нам зөвшөөрөхгүй байхад яах юм бэ? Ноёнтой заргалдвал толгойгүй гэдэг. Бурханд итгэсээр байх юм бол чи хэдийд ч баривчлагдаж, шоронд орж магадгүй. Чамайг баривчлагдвал манай гэр бүл сүйрнэ биз дээ? Гэр бүлийнхээ төлөө Бурханд итгэхээ боль!” гэсэн. Ингэж хэлэхийг нь сонсоод миний дургүй хүрсэн юм. Хүмүүсийг Бурханд итгэхийг нь болиулах гэж оролдохдоо Нам дарга нарыг нь ашиглан дарамтлах юм гэж санаанд ороогүй ч нөхрийн маань сэтгэл гэнэт өөрчлөгдсөнийг энэ нь тайлбарласан. Хэзээ нэгэн өдөр Бурханд итгэдгийг минь олж мэдвэл Нам намайг явуулах болов уу? Хятадад итгэгч байх яагаад ийм хэцүү юм бэ гэж би бодоод, өмнө нь нэг эгчийн надад уншиж өгч байсан Бурханы үгийн нэг хэсгийг санасан юм. “Агуу улаан луу Бурханыг хавчдаг, Бурханы дайсан тул энэ газар нутагт Бурханд итгэдэг хүмүүс ийнхүү доромжлол, хавчлагад өртдөг бөгөөд эдгээр үг энэ бүлэг хүмүүс, та нарт биелдэг. Бурханыг эсэргүүцдэг газарт эхлүүлсэн учраас Бурханы бүх ажилд асар их саад тотгор учирч, Түүний олон үгийг гүйцэлдүүлэхэд цаг хугацаа ордог; иймээс Бурханы үгийн улмаас хүмүүс цэвэршүүлэгддэг. Энэ нь бас зовлонгийн нэг хэсэг юм. Агуу улаан лууны газар нутагт Өөрийн ажлыг явуулах нь Бурханд асар хэцүү байдаг боловч ийм бэрхшээлээр дамжуулан Бурхан Өөрийн ажлын нэг үе шатыг хэрэгжүүлж, Өөрийн мэргэн ухаан, гайхалтай үйл хэргийг харуулдгийн дээр энэ бүлэг хүнийг бүрэн төгс болгохын тулд энэхүү боломжийг ашигладаг” (Үг. I Боть: Бурханы илрэлт ба ажил. Бурханы ажил хүний төсөөлдөг шиг энгийн үү?). Эгч бас ингэж нөхөрлөснийг санаж байна: “Коммунист Нам бол бурхангүй үзэлтэй нам. Тэд Бурханыг үзэн ядаж, эсэргүүцдэг. Коммунист Нам эрх барьж байгаа оронд Бурханд итгэвэл бид дарлагдаж, доромжлогдох нь гарцаагүй. Эзэн Есүс нэгэнтээ ингэж хэлсэн. ‘Зөвт байдлын төлөө хавчигддаг хүмүүс ерөөлтэй еэ: учир нь тэнгэрийн хаанчлал тэднийх билээ’ (Матай 5:10). Хүмүүсийн итгэлийг төгс болгохын тулд Бурхан ийм дарангуйлсан орчныг ашигладаг. Ийм дарангуй, хэцүү орчинд бат зогсож чадвал Бурхан хамгийн их сайшаадаг!” Энэ нь надад итгэл өгч, Намын дарлалаас болж бууж өгч болохгүйгээ би мэдсэн. Нөхөр маань яаж ч саад болсон Бурханд итгэхээр шийдсэн.

Хэсэг зуур нөхрийн ажил дээр бараг өдөр бүр хурал хийж, ажилтнууд, тэдний гэр бүлийнхний дунд итгэгч байж болохгүй гэж онцолж байсан. Нөхөр маань гэртээ ирээд бараг өдөр бүр үзэл суртлын лекц уншиж, нэг орой намайг цуглаанаас ирэхэд баргар царайлан, “Чи дахиад цуглаанд яваа юу? Цуглаанд явж болохгүй гэж би чамд хэдэн удаа хэллээ, чи яагаад үгэнд орохгүй байгаа юм бэ? Нам шашныг хориглодгийг чи ямар мэдэхгүй биш. Төгс Хүчит Бурханд итгэдэг хүмүүсийг зүгээр орхихгүй гэж дарга бидэнд олон удаа хэлсэн. Ийм эгзэгтэй мөчид итгэсээр байгаа чинь өөртөө гай дуудаж байгаа хэрэг биш үү?” гэлээ. Намайг “Бурханд итгэх нь ямар ч хууль зөрчдөггүй. Нам үүнийг зөвшөөрөхгүй байх ямар эрхтэй юм бэ?” гэхэд манай нөхөр: “Хууль зөрчдөг эсэх чинь Намд хамаагүй. Төгс Хүчит Бурханд итгэгчдийг улс төрийн хэрэгтэн гэж үздэг. Бурханд итгэснийхөө төлөө Намд баривчлагдвал нэр хүнд чинь сүйрээд зогсохгүй амьдрал чинь аюулд орж, гэрийнхэн чинь хэрэгт орооцолдоно” гэлээ. Би нөхөртөө “Нам Бурханыг эсэргүүцдэг гэдгийг чи маш сайн мэддэг ч тэдний талд орж, надад саад болж байна. Чи шийтгүүлэхээс айхгүй гэж үү?” гэсэн. Нөхөр хүйтнээр “Шийтгүүлэх нь чухал биш, харин салхи хаашаа салхилж байгааг ойлгох чухал. Коммунист Нам одоо засгийн эрх барьж байгаа, тиймээс тэдний эрх мэдэл дор амьд үлдмээр байгаа бол чи хэлснийг нь хийх ёстой биш үү? Би Намаас мөнгө авдаг болохоор тэдний өмнөөс ярьж, үйлдэх ёстой. Чи ч бас Намын дор ажиллаж, цалин авч байгаа болохоор Намыг биш Бурханыг дагах юм бол тэд яалаа гэж чамайг зүгээр орхих юм? Ямар эрсдэл байгааг чи мэдэж байх ёстой! Намыг дагах уу, эсвэл Төгс Хүчит Бурханыг дагах уу? Өнөөдөр сонголтоо хий!” гэсэн юм. Тэр үед би үнэхээр зөрчилдсөн. Хэрэв Бурханд итгэхээр шийдвэл дарга хэдийд ч олж мэдэх боломжтой. Тэгвэл би албан тушаалаа алдаж, цагдаад баривчлагдах магадлалтай. Арван хэдэн жил би энэ ажлыг хийж, өдий хүртэл шаргуу хөдөлмөрлөж, дунд түвшний багш болтлоо тушаал ахисан. Оюутнууд намайг биширч, эцэг эх нь хүндэлж, ажлынхан атаархаж, дарга намайг хүлээн зөвшөөрч, сайшааж, хаа ч явсан хамаатан садан, найз нөхөд надад маш сайн ханддаг. Хэрэв би ажлаа алдвал гэр бүлийнхэн минь намайг голж, хүмүүс доог тохуу хийж, ажлынхан басамжлах болно. Тийм зүйл тохиолдвол нэр хүнд минь сүйрнэ гэхээс би айж байсан. Тэгээд би “Эцсийн өдрүүд дэх Төгс Хүчит Бурханы шүүлтийн ажил бол хүн төрөлхтнийг аврах Бурханы ажлын эцсийн үе шат. Завхралаас ангижрах цорын ганц зам бол Бурханы шүүлт, цэвэрлэгээг туулах, тэгснээр бид Бурханы хамгаалалт дор гамшгаас амьд үлдэж, үзэсгэлэнтэй сайхан хүрэх газарт хүргэгдэж чадна. Энэ боломжийг алдвал насан туршдаа харамсана” гэж бодлоо. Тэгээд би Бурханы үгийг санасан. “Чи өндөр байр суурьтай, нэр хүндтэй, арвин мэдлэгтэй, элбэг их эд хөрөнгийн эзэн, олон дэмжигчтэй байсан ч эдгээр зүйл нь Бурханы дуудлага болон даалгаврыг хүлээн авч, Бурханы чамаас хүссэн зүйлийг хийхээр Бурханы өмнө очиход чинь саад болохгүй байвал чиний хийж байгаа бүхэн дэлхий дээрх хамгийн чухал ач холбогдолтой, мөн хүн төрөлхтний хамгийн зөв шударга үйл хэрэг байх болно. Хэрвээ чи өөрийн байр суурь, зорилгын төлөө Бурханы дуудлагаас татгалзвал хийсэн бүхэн чинь хараагдаж, бүр Бурханд жигшигдэнэ” (Үг. I Боть: Бурханы илрэлт ба ажил. Хавсралт 2: Бүх хүн төрөлхтний хувь заяаг Бурхан захирдаг). Бурханы үгийг бодоод зүрх сэтгэл цэлмэсэн. Бурханд итгэж, үнэнийг эрэлхийлж, бүтээгдсэн зүйлийн үүргийг гүйцэтгэх нь үнэ цэн, утга учиртай цорын ганц зүйл юм. Итгэл, ажил хоёрын нэгийг сонгох сонголттой тулгараад би алдар нэр, байр сууринд хязгаарлагдаж, Бурханд итгэснээс болж Коммунист Нам ажлаас минь салгавал миний нэр хүнд сүйрнэ гэж айсан. Миний ажил, нэр хүнд л надад чухал байж. Гэвч эдгээр нь надад юу авчрах вэ? Нэрэлхүү занг минь түр зуур л хангаж чадна, үнэнийг олж авч, завхарсан зан чанараасаа салахад хэзээ ч туслахгүй. Тэгвэл бусдаар бишрүүлэх нь ямар утга учиртай юм бэ? Бас Коммунист Нам бол Бурханы дайсан гэдгийг би мэдсэн. Ажлаа хадгалж, сайхан байр суурь, нэр хүнд эдлэхийн тулд итгэлээ орхиж, Намын удирдлага дор олиггүй амьдралаар амьдрах юм бол Бурханаас урвасан хэрэг болох биш үү? Би тийм хүн байж болохгүй. Тиймээс би нөхөртөө маш тайвнаар “Би итгэхээ хэзээ ч болихгүй” гэж хэлсэн. Нөхөр намайг цоо ширтэж, ширүүнээр “Хэрэв чи итгэсэн хэвээр байх юм бол би чамайг цагдаад хэлж, баривчлуулна” гээд, ингэж хэлэх зуураа утсаараа залгаж эхэллээ. Тэр үед би үнэхээр балмагдсан. Коммунист Нам итгэгчдийг дарладгийг мэддэг мөртөө нөхөр маань намайг тэдэнд барьж өгөх гэж байсан. Тэр чинь намайг чононд барьж өгч байгаа хэрэг биш үү? Өөрийнхөө ашиг сонирхлын төлөө нөхөр маань эхнэр, нөхрийн хайраа үл хайхарч, Бурханд итгэхийг минь болиулахын тулд намайг цагдаад мэдээлэхийг хүссэн. Би нөхөртөө бууж өгч болохгүй. Тэгээд нөхөр надаас ахин дахин “Шийдвэрээ гаргасан уу?” гэж шалгаасаар байсан. Би “Баригдаад шоронд орсон ч Бурханд итгэсээр байх болно!” гэлээ. Нөхрийн царай зэвхий саарал болж, уурласандаа утсаа газар шидсэн.

Миний санаж байгаагаар нэг шөнө нөхөр маань Бурханы үг уншиж байхыг минь хараад шууд царай нь өөрчлөгдөж, “Би чамд хэдэн удаа хэллээ? Хятадад Бурханд итгэх замаар явж болохгүй! Төв засгийн газраас орон нутгийн байгууллага хүртэл, удирдлагаас ажилтан хүртэл бүх түвшинд аливаа зүйлийг хянаж цагдаж, хэрэгжүүлдэг. Бурханд итгэсээр байх юм бол Нам чамайг барих болно!” гэлээ. Нөхрийнхөө байнга ингэж хэлэхийг сонсож, бас Нам эрх барьж байгаа оронд Бурханд итгэвэл хэдийд ч баривчлагдах аюултай гэж бодоод би айж байлаа. Хэзээ нэг өдөр баривчлагдах юм бол эрүү шүүлтийг тэсэж чадах болов уу? Намайг үхтэл, эсвэл тахир дутуу болтол зодвол яах вэ? Зовлон дааж чадахгүй Иудас болж, Бурханаас урвах юм бол миний амьдрал дуусах биш үү гэж бодсон. Миний байдал буруу байгааг мэдээд би зүрх сэтгэлдээ яаран Бурханд залбирч, дарлал, зовлон зүдүүр туулахдаа гэрчлэлээ алдахгүй байх итгэл өгөөч гэж гуйсан. Тэгээд Бурханы энэ үгийг уншсан: “Хүмүүс амиа золиослоход бэлэн байх үед бүх зүйл ялихгүй болж, хэн ч тэднийг дийлж чадахгүй. Аминаас илүү чухал зүйл юу байх юм бэ? Тиймээс Сатан хүмүүст өөр юу ч хийх чадваргүй болдог ба тэр хүнийг яаж ч чадахгүй” (Үг. I Боть: Бурханы илрэлт ба ажил. Бүх орчлон ертөнцөд хандсан Бурханы айлдваруудын нууцын тухай тайлбар, 36-р бүлэг). Бурханы үг маш сайн хэлжээ. Бид амиа эрсдэлд оруулахад бэлэн, үхлээр хязгаарлагдахгүй байх үед Сатан дураараа авирладаггүй. Би гол нь итгэлгүй байсан учраас цагдаа нар намайг үхтэл зодох вий гэж айж, өөрийнхөө амийг хэтэрхий их эрхэмлэсэн. Бурхан бүх зүйлийг хянадаг, амьдрал, үхлийг минь ч хянадаг. Би Бурханд өөрийгөө даатгаж, Бурханы зохион байгуулалт, зохицуулалтад захирагдах ёстой, үхтлээ зодуулсан ч гэсэн үнэ цэнтэй зөв шударга байдлын төлөө хавчигдсан байх болно. Бурханы үг надад итгэл өгсөн тул би заримыг нь нөхөртөө уншиж өгсөн юм. “Ямар ч орон, ямар ч хүч Бурханы биелүүлэхээр хүссэн зүйлд саад болж чадахгүй гэж бид итгэдэг. Бурханы ажилд саад хийдэг, Бурханы үгийг эсэргүүцдэг, Бурханы төлөвлөгөөг үймүүлж, сүйтгэдэг хүмүүс эцэстээ Бурханаар шийтгүүлнэ. Бурханы ажлыг эсэргүүцдэг хүн там руу илгээгдэнэ; Бурханы ажлыг сөрдөг ямар ч улс устгагдана; Бурханы ажлыг эсэргүүцэхээр бослого гаргадаг ямар ч үндэстэн газрын хөрснөөс арчигдаж, оршин тогтнохоо болино” (Үг. I Боть: Бурханы илрэлт ба ажил. Хавсралт 2: Бүх хүн төрөлхтний хувь заяаг Бурхан захирдаг). Бурханы зөвт зан чанар халдахыг тэвчдэггүй талаар би нөхөртөө гэрчилсэн. Коммунист Нам итгэгчдийг баривчилж, хяхан хавчиж, мууг хийж, Бурханыг эсэргүүцэж байгаа, тэд Бурханаар шийтгүүлэх болно. Намын талд зогсож, Бурханд итгэхэд минь саад болсноор нөхөр маань тэднийг даган мууг үйлдэж байсан. Нөхөр сонссоныхоо дараа дэмий л “Намайг ингэхийг хүсэж байна гэж бодоо юу? Коммунист Нам ийм байдалд хүргэж байна. Бурханд итгэхийг чинь болиулахгүй бол би ч бас амьжиргаагаа алдаж магадгүй. Намайг бодож болохгүй байна уу? Бурханд итгэснийхээ төлөө чи баривчлагдаж, шоронд хоригдох юм бол тэд чамайг алахгүй ч арьсыг чинь хуу татах болно. Би зовохыг чинь яаж зүгээр хараад байж байх юм бэ? Бурханд итгэхийг чинь болиулахын тулд би яах вэ?” гэлээ. Би: “Төгс Хүчит Бурхан бол цорын ганц жинхэнэ Бурхан, би итгэхээ хэзээ ч болихгүй!” гэсэн. Үнэхээр гайхмаар нь бууж өгөхгүйг минь хараад нөхөр надад хүч хэрэглэсэн. Тэр маш их уурлаж, “Итгэлээсээ болж баривчлагдвал тэгээд л хаашаа ч үгүй болно. Тэдний гарт өөрийгөө барьж өгөх гээд чи зүтгээд байна. Хэрэв үхчих юм бол Бурханд итгэсний хэрэг юу байна?” гэлээ. Дараа нь яг л солиотой юм шиг намайг орон дээр дарж, хоолойг минь чанга боомилоод, “Чамайг боож ална, тэгээд итгэхийг чинь харъя л даа!” гэсэн. Миний хоолой боогдож, амьсгалж чадалгүй, чадах чинээгээрээ тэмцэлдсэн ч ямар ч нэмэр болоогүй, ухаан алдсан. Аажмаар ухаан орох зуураа би энэ олон жил ханилахдаа намайг огт цохиж байгаагүй нөхөр маань байр суурь, ажлаа хамгаалахын тулд надад ингэтлээ хэрцгий хандаж, боож алах шахаж байгааг бодсон. Би балмагдаж, Коммунист Намыг бүр ч их үзэн ядсан. Хэрэв тэд айлган сүрдүүлэхдээ гэрийнхний минь ажил, ирээдүйг ашиглаагүй бол манай нөхөр хэзээ ч тийм хэрцгий байхгүй байх байсан.

Ажил нь дарамтлах тусам нөхрийн намайг хяхан хавчих нь улам даамжирсан. Нэг өдөр нөхөр хурлаас ирээд дахиад л надад үзэл суртлын лекц уншиж, ХКН-ын засаглалтай Хятадад нэг хүн Бурханд итгэвэл гэр бүлийнхэн нь бүгд зовдог учраас цаашдаа итгээд байж болохгүй, тэгэхгүй бол хоёулаа ажлаа алдаж, Охины маань хичээл сургууль, ажил мэргэжилд нөлөөлнө гэсэн. Бас итгэлээсээ болоод шоронд орох юм бол охин минь толгойгоо өргөн явж чадах уу гэж асуугаад, өөрсдийгөө бодохгүй юм аа гэхэд охиноо бодох хэрэгтэй гэлээ. Миний итгэлээс болж Коммунист Нам нөхрийг минь ажилгүй болгож, охины минь ирээдүйг сүйрүүлбэл тэд намайг үүрд үзэн ядах биш үү гэж би бодсон юм. Тэр үед би үнэхээр шаналсан учраас чимээгүй Бурханд залбирч, намайг чиглүүлээч гэж гуйгаад, Бурханы энэ үгийг санасан юм. “Орчлон ертөнц дээр тохиолддог бүх зүйлээс эцсийн шийдвэрийг нь Би гаргадаггүй юу ч үгүй. Миний гарт оршдоггүй юм байна уу? Миний хэлсэн бүхэн биелдэг, хүмүүсийн дунд бодлыг минь өөрчилж чадах хэн байна вэ?… Энэ бүхнийг биечлэн зохицуулсан нь Би биш гэж үү?” (Үг. I Боть: Бурханы илрэлт ба ажил. Бүх орчлон ертөнцөд хандсан Бурханы айлдварууд, 1-р бүлэг). Бүх зүйл Бурханы гарт байдаг. Нөхөр, бид хоёр ажлаа алдах эсэх, охины минь хичээл сургуульд нөлөөлөх эсэх, охин ажилд орох эсэхийг бүгдийг нь Бурхан зохицуулдаг. Бурхан л бүх зүйлийг тодорхойлж чадна, Коммунист Нам биш. Ингэж бодоод би нөхөртөө “Хүмүүсийн хувь заяа Бурханы гарт, Бурханы захиралт дор байдаг. Коммунист Намын үгэнд орох юм бол ажил чинь баталгаатай гэж бодож байна уу? Нам өөрийнхөө хувь заяаг ч шийддэггүй байж яаж бусдын хувь заяаг хянаж чадах юм бэ?” гэсэн. Тэгтэл нөхөр ууртайгаар “Хэрэв чи Бурханд итгэхээр шийдсэн бол Нам чамайг барьж авах болно. Тэд итгэгчдийг барьж аваад үхэл рүү нь илгээдэг. Тэгснээс миний гарт үхсэн чинь дээр” хариулсан. Намайг хариу үйлдэл хийхээс өмнө тэр галзуурсан гал тогоо руу гүйн орж, хутга барьж аваад, миний өмнө зогсож, хутгаа далайгаад ширүүнээр “Чи Бурханд итгэх үү, эсвэл сайхан амьдрах уу? Бурханд итгэнэ гэж зүтгэх юм бол хоолойг чинь хэрчинэ шүү!” гэсэн. Би уурлаж, бас айгаад зүрх сэтгэлдээ Бурханыг яаран дуудлаа. Яг энэ үел охин маань өрөөнөөсөө гэнэт гарч ирээд миний урдуур орж, хашхиран “Аав аа! Та ээжийг алах гэж байгаа бол намайг эхлээд ал!” гэсэн. Нөхөр маань охиныхоо үйлдэлд алмайрч, охин руугаа ширтэж, нүүрнийх нь булчингууд тэр дороо хөшиж, хутгатай гараа аажмаар буулгахад сэтгэлд минь үгээр илэрхийлэхийн аргагүй хагацал, шаналал мэдрэгдэж, уй гашуу, уур хилэнгийн нулимс урслаа. Бурханд итгэснээс болж нөхөр маань миний аминд заналхийлнэ гэж огт төсөөлөөгүй. Тэр миний гэрлэсэн эр биш, харин чөтгөр гэдэг нь тодорхой байсан!

Нэг өдөр сүнслэг үйл ажиллагааны үеэр би Бурханы энэ үгийг уншсан. “Нөхөр нь яагаад эхнэрээ хайрладаг вэ? Мөн эхнэр нь яагаад нөхрөө хайрладаг вэ? Хүүхдүүд нь яагаад эцэг эхдээ ачлалтай байдаг вэ? Эцэг эхчүүд яагаад үр хүүхдүүдээ ухаангүй хайрладаг вэ? Хүмүүс үнэндээ ямар санаа зорилго өвөрлөдөг вэ? Тэд өөрсдийн төлөвлөгөө, аминч хүслийг хангах зорилготой байдаг бус уу? Тэд үнэхээр Бурханы удирдлагын төлөвлөгөөний төлөө ажиллах гэдэг үү? Тэд үнэхээр Бурханы ажлын төлөө ажиллаж байгаа юу? Бүтээгдсэн зүйлийн үүргийг биелүүлэх зорилготой байдаг уу?” (Үг. I Боть: Бурханы илрэлт ба ажил. Бурхан хүн хоёр амралтад хамт орох болно). “Бурханыг хүлээн зөвшөөрдөггүй хэн боловч дайсан; өөрөөр хэлбэл, бие махбодтой болсон Бурханыг хүлээн зөвшөөрдөггүй хэн боловч—энэ урсгалын гадна ч бай, дотор ч бай хамаагүй—антихрист юм! Сатан гэж хэн бэ, чөтгөрүүд гэж хэн бэ, Бурханы дайснууд гэж хэн бэ, Бурханд итгэдэггүй эсэргүүцэгчид биз дээ? Тэд Бурханд дуулгаваргүй хүмүүс биш гэж үү?” (Үг. I Боть: Бурханы илрэлт ба ажил. Бурхан хүн хоёр амралтад хамт орох болно). Бурханы үгийг би тунгаан бодсон. Нөхрийн намайг дарлаж байсан дүр зураг оюун ухаанд минь кино шиг буусан. Намайг хэзээ ч цохиж, загнаж байгаагүй нөхөр маань яагаад итгэгч болсноос минь хойш намайг хавчихын тулд чадах бүхнээ хийх болов? Энэ олон жилийн гэрлэлт маань хувийн ашиг сонирхлын өмнө яагаад зүгээр л нурж унана вэ? Хүмүүсийн хооронд жинхэнэ хайр гэж байхгүй, хүмүүс зүгээр л бие биеэ ашигладаг. Өмнө нь би ажил хийж, мөнгө олж, хүүхдийг нь төрүүлж чаддаг байсан учраас нөхөр надад сайн байсан. Түүний нүдээр би хэрэгтэй байсан. Гэтэл одоо би Бурханд итгэхийг сонгосноор нөхрийн ашиг сонирхол хөндөгдөж, хоёр биенийхээ хоорондын мэдрэмжийг үл тоомсорлосон. Бурханд итгэхийг минь болиулахын тулд тэр намайг цагдаад мэдээлэхийг хүсэж, ухаан алдтал минь боомилж, бүр хутгаар айлган сүрдүүлсэн. Бурханд итгэхийг зөвшөөрөхгүй байгаа нь намайг бодсоных гэж зүтгэж, намайг баривчлагдах вий гэж айж байна гэсэн ч энэ нь бүгд өөрийнх нь төлөө байсан. Нөхөр маань ажил, нэр хүндээ бүхнээс дээгүүр тавьдаг. Өөрийнхөө амьжиргааг хамгаалахын тулд Коммунист Намын уяаны нохой, боол байхаас буцалгүй, намайг хүчээр мухардалд оруулж, тэр ч бүү хэл Бурханд итгэхийг минь болиулахын тулд янз бүрийн жигшүүрт, ёрын муу арга хэрэглэсэн. Мөн чанартаа нөхөр маань Бурханыг үзэн яддаг, эсэргүүцдэг чөтгөр байж. Тэгээд би Бурханы үгийн өөр нэг хэсгийг уншсан. “Хэвийн хүн болохын хувьд, мөн Бурханыг хайрлахаар эрэлхийлдэг хүн болохын хувьд хаанчлалд орж, Бурханы ардуудын нэг болох нь та нарын жинхэнэ ирээдүй бөгөөд дээд зэргийн үнэ цэн, ач холбогдолтой амьдрал юм; та нараас илүү ерөөгдсөн хэн ч байхгүй. Би яагаад ингэж хэлдэг вэ? Учир нь Бурханд итгэдэггүй хүмүүс махан биеийн төлөө, Сатаны төлөө амьдардаг, гэхдээ өнөөдөр та нар Бурханы төлөө амьдарч, Бурханы хүслийг биелүүлэхээр амьдардаг. Тийм учраас, та нарын амьдрал дээд зэргийн ач холбогдолтой гэж Би хэлдэг. Бурханы сонгосон энэ бүлэг хүмүүс л дээд зэргийн ач холбогдолтой амьдралыг амьдран харуулж чаддаг: Газар дэлхий дээр өөр хэн ч тийм үнэ цэн, утга учиртай амьдралыг амьдран харуулж чадахгүй” (Үг. I Боть: Бурханы илрэлт ба ажил. Бурханы шинэхэн ажлыг мэдэж, Түүний мөрийг дага). Бурханы үг надад маш их урам зориг өгч, амьдралын утга учрыг ойлгоход тусалсан. Бурханд итгэж, үнэнийг эрэлхийлж, бүтээгдсэн зүйлийн үүргийг гүйцэтгэх нь утга учиртай, үнэ цэнтэй амьдрах цорын ганц зам. Энэ дэлхий дээр би өөрийнхөө төлөө үхэн хатан хөдөлмөрлөж, бага зэрэг алдар нэртэй болсон ч дотроо хоосон, өрөвдмөөр байсан. Ядарч туйлдсандаа өвчин тусаж, цээл сайхан хоолой минь сөөнгөтөөд бараг ярьж чадахгүй болсон. Тэгэхэд л би хэчнээн олон өргөмжлөл авч, хэр их бусдаар бишрүүлсэн ч энэ нь миний өвчин, сүнсний хоосон байдлыг хэзээ ч шийдвэрлэхгүйг мэдэрсэн. Энэ олон жил миний эрэлхийлж, олж авсан нэр хүнд үнэнийг олж авахад надад тусалж, Сатаны завхрал, хорлолоос намайг аварч чадахгүй. Түүнээс гадна багшилсан энэ хугацаандаа би Бурханыг үгүйсгэдэг янз бүрийн зүйлийг сурагчдадаа суулгаж, цаг ямагт Коммунист Намыг магтан дуулж байсан. Энэ хэвээр үргэлжилбэл надад сайн төгсгөл ирэхгүй нь тодорхой. Би Намд үйлчлэхээ болих ёстой байсан тул зүрх сэтгэлдээ Бурханд залбирч, гарах гарц зааж өгөөч гэж гуйсан. Хожим нь намайг эрүүл мэндийн үзлэгт орох үед эмч надад “Хоолой чинь ноцтой байдалтай байна. Өнгө нь бүхэлдээ өөрчлөгдөж, маш их цус шүүрч, хавдаж, маш их томроод дууны хөвчинд чинь нөлөөлж байна. Та багш хүн, хоолойгоо ашиглахаа болихгүй бол ярих чадвараа бүрмөсөн алдаж магадгүй” гэлээ. Тэгээд надад хагас жилийн чөлөө авч эмчилгээ хийлгэхийг зөвлөсөн юм. Би чин сэтгэлээсээ Бурханд талархсан. Бурханы үгийг уншиж, үүргээ гүйцэтгэх илүү их цаг завтай болно гэж бодсон ч нөхөр маань надад саад болохын тулд бүр ч их жигшүүрт арга хэрэглэж эхэлсэн.

2009 оны 2-р сарын нэг өдөр манай ангийн хоёр найз, манай эрэгтэй дүү гурвыг нөхөр гэртээ дуудаад, тэд намайг хүчээр машинд суулгаж, сэтгэцийн эмнэлэгт аваачсан. Гэхдээ надад асуудал байгаагүй учраас эмнэлэг намайг хүлээж аваагүй. Нөхөр маань: “Нам итгэгчдийг баривчилдаг, энэ нь цаазаар авах ял гэдгийг мэддэг хэр нь чи Бурханд итгэхээр зүтгэж байна. Сэтгэцийн асуудалтай хүн л үхэхээс айхгүй. Энэ эмнэлгийн хийж чадах шинжилгээ хязгаарлагдмал юм. Аймгийн сэтгэцийн эмнэлэг тоног төхөөрөмж сайтай, эмч нар илүү чадвартай. Би чамайг тэнд аваачиж, сэтгэцийн өвчтэй эсэхийг чинь шалгуулна” гэлээ. Би ууртайгаар “Харин чамайг сэтгэцийн өвчтэй гэж би бодож байна. Би үхлээс айхгүй байгаа юм биш. Харин Төгс Хүчит Бурхан бол Аврагч гэдгийг мэддэг учир үхэх байсан ч Бурханд итгэхийг сонгоно. Төгс Хүчит Бурхан маш олон үнэнийг илэрхийлсэн, хүнийг нүгэл, гамшгаас аварч чадна. Бурханы шүүлт, ариусгалтыг хүлээн авдаггүй шүтлэггүй хүмүүс бүгд гамшигт үхэх болно” гэлээ. Гэвч нөхөр маань сонсоогүй. Маргааш өглөө нь эрт намайг аймгийн сэтгэцийн эмнэлэгт аваачсан. Биднийг хоёр давхарт гартал, нэг галзуу эмэгтэй коридорын шалан дээр эвхэрч, маш хүнд гинжээр гинжлүүлсэн байхыг би харлаа. Дунд эргэм насны нэг эрэгтэй гинжний нэг үзүүрээс бариад, хүчтэй гэгч нь татаж, тэр эмэгтэйг шалан дээгүүр чирээд явсан. Эмэгтэй айсандаа хоёр гараа сунган, гинжнээс барьж аваад, байдаг чадлаараа тэмцэлдэж, чанга хашхирлаа. Түүний зэрлэг өвс шиг харагдах үс, айсан төрхийг харж, зүрх зүсэм хашхирахыг сонсоход дотор арзаймаар байсан. Яг тэр агшинд сэтгэлд минь шаналал, гомдол зэрэг төрж, миний нэр төрийг аймшигтай доромжилсон мэт санагдаж, шууд эргэж, доош буугаад, энэ хараал идсэн газраас зугтахыг хүссэн ч би чадаагүй. Нөхөр маань намайг алхам бүрд дагаж байсан. Тэгээд би Бурханы үгийг санасан. “Хүн төрөлхтний ажлын төлөө Бурхан олон шөнийг нойргүй өнгөрөөсөн. Бурхан өдөр хоногоо хүнтэй өнгөрөөхийн тулд дээрээс хамгийн доод ёроолд, хүний амьдардаг амьдын тамд бууж ирсэн бөгөөд хүмүүсийн дундах ноорхой байдалд хэзээ ч гомдоллоогүй, дуулгаваргүй байсных нь төлөө хүнийг хэзээ ч зэмлээгүй, харин ажлаа биечлэн гүйцэтгэх явцдаа хамгийн их доромжлол амсдаг. Бурхан юу гэж тамд харьяалагдах билээ? Бурхан амьдралаа тамд өнгөрөөж яахан болох билээ? Гэвч бүх хүн төрөлхтний төлөө, мөн бүхий л хүн төрөлхтнийг эртхэн амраахын төлөө Бурхан газар дээр ирэхийн тулд доромжлолыг тэсвэрлэж, шударга бус явдлыг туулж, хүнийг аврахын тулд ‘там’, ‘Үхэгсдийн орон’, барын үүрэнд биечлэн орсон юм. Хүн яаж Бурханыг эсэргүүцэхэд тохирох юм бэ? Бурханы талаар гомдоллох ямар шалтгаан хүнд байгаа юм бэ? Хүн яахан Бурханыг харах увайгүй зантай байж болох юм бэ?” (Үг. I Боть: Бурханы илрэлт ба ажил. Ажил ба оролт 9). Хүн төрөлхтнийг аврахын тулд Бурхан эцсийн өдрүүдэд бие махбодтой болж, бурхангүй үзэл ноёрхсон Хятадад ирж, хамгийн ёрын муу, Бурханыг хамгийн их эсэргүүцдэг энэ газарт гарч ирж, ажиллаж, Коммунист Нам болон шашны ертөнцийн дарлал, яллалтыг амсаж, асар их доромжлол туулсан ч Бурхан энэ бүгдийг чимээгүй тэвчдэг. Тэр бол бүтээлийн Эзэн тул хамгийн дээд, эрхэм боловч завхарсан хүмүүсийн дунд амьдрахаар ирж, асар их доромжлолыг тэвчиж, хүмүүсийн дунд үнэнийг илэрхийлж, хүн төрөлхтнийг аврах ажлыг чимээгүй хийдэг. Гэтэл завхарсан хүн би сэтгэцийн өвчтэй хүмүүстэй холбогдох болсноо хараад нэр төрийг минь гутааж, намайг доромжилж байгаа мэт санагдаж, зугтахыг хүссэн. Надад үнэний төлөө зовох шийдвэр өчүүхэн ч байгаагүй. Ингэж бодоод би ичиж, Бурханд чимээгүй залбирч, цаашид юу ч тохиолдсон, ямар ч доромжлол амссан бай Сатанд хэзээ ч бууж өгөхгүй гэж амласан. Эмч хайхрамжгүйхэн надад хоёр уут эм өгөөд гэр лүү минь явуулсан. Бурханд итгэхийг минь яасан ч болиулж чадахгүйгээ хараад нөхөр маань намайг хайхрахаа больж, би дахин үүргээ гүйцэтгэсэн. Тэгээд 2012 оны 10-р сард Иудас биднийг мэдээлснээс болж цагдаа нар намайг чуулганы удирдагч байж магадгүй гэж мэдээд, энгийн хувцастай цагдаа нараар мөрдүүлж эхэлсэн. Баривчлагдахгүйн тулд би гэрээсээ явж, өөр газар үүргээ гүйцэтгэхээр болсон юм. Хожим нь би гэрээсээ явсны минь маргааш цагдаа нар намайг баривчлахаар гэрт очсоныг мэдсэн. Тэд бас өөр гурван ах, эгчийг баривчилж, тэднээс миний хаана байгааг асууж, зургийг минь ашиглан эрэн сурвалжилж эхэлсэн. Хоёр сарын дараа Үндэсний Аюулгүй Байдлын бригад манай гэрт нэгжлэг хийж, Бурханы үгийн хэдэн номыг хураан аваад, намайг ертөнцийн хязгаар луу зугтсан ч барина гэж нөхөрт маань хэлжээ. Боловсролын Товчооныхон бас бараг л өдөр бүр гэрт маань очиж, намайг олохыг нөхрөөс маань шаардсан байлаа. Тэгээд би Коммунист Намын бараг л гол бай болсон.

Тэд намайг гэрт аваачихын тулд хүүхдийг минь хүртэл ашигласан. 2012 оны 12-р сарын сүүлчээр, үдээс хойш охиноос минь гэнэтийн дуудлага ирсэн. “Ээж ээ, би тан руу залгахаас айсан. Цагдаа нар таныг хаа сайгүй хайж, манай гэрийг нэгжсэн. Би тан руу залгаж байгаа нь Боловсролын Товчоо, бас танай сургуулийн удирдлагууд таныг Бурханд итгэхээ болиод, гэртээ буцаад ир, танд хариуцлага тооцохгүй гэдгээ амлаж байна гэж аав бид хоёрыг танд хэлээрэй гэсэн. Тэд бас таныг гэртээ ирэх л юм бол ажилдаа огт явахгүй байсан ч цалинг чинь бүтэн өгнө гэсэн” гэлээ. Үүнийг сонсоод миний уур хүрсэн. Коммунист Нам намайг уруу татан итгэлийг минь орхиулахын тулд байр суурь, мөнгө ашигласан. Ямар жигшүүртэй юм бэ! Намайг маш их гунигтай болгосон зүйл нь охин маань засгийн газар, сургуулийн удирдлагуудын хэлсэн зүйлд үнэхээр итгэсэн бололтой байсан. Үүнээс би нөхөр, охин хоёр маань Коммунист Намд хууртаж, ашиглагдсаныг тодорхой харсан. Би охиндоо шийдэмгийгээр “Миний охин, чи хэтэрхий гэнэн байна. Ээж нь гэртээ очвол юу болохыг мэдэж байна уу? Чонын аманд орж байгаа хоньтой л адил болно. Ээж нь гэртээ харьж болохгүй” гэсэн юм. Охин түгшсэн байдалтай “Таныг гэртээ ирэхгүй бол хорь гаруй жилийн тэтгэврийг чинь цуцална гэсэн. Ээж ээ, хүрээд ирээч дээ. Таныг ирэхгүй бол тэд аавыг танаас салгаж, намайг танаас холбоогоо таслахад хүргэнэ. Та гэртээ ирэхгүй бол цаашид миний ээж биш болно шүү” гэлээ. Тэр үед би балмагдсан. Коммунист Нам миний амин зуулгыг булааж аваад зогсохгүй, нөхрийг маань надаас сал, охиныг минь надаас холбоогоо тасал гэж шахжээ. Ямар ёрын муу, жигшүүртэй вэ! Би Намыг бүх зүрх сэтгэлээрээ үзэн ядсан. Тэгээд Бурханы үгийг бодсон юм. “Шашны эрх чөлөө юу? Иргэдийн хууль ёсны эрх, ашиг уу? Тэдгээр нь бүгд нүглээ нуух заль мэх юм! Хэн Бурханы ажлыг тэврэн авсан бэ? Бурханы ажлын төлөө хэн амиа золиосолж, цусаа урсгасан бэ? Үеэс үед, эцэг эхээс хүүхдүүд хүртэл боолчлогдсон хүн Бурханыг эрээ цээргүйгээр боолчилсон—энэ нь яаж уур хилэн өдөөхгүй байж чадах юм бэ? Олон мянган жилийн үзэн ядалт сэтгэлд хурж, нүгэлт байдлын мянган жил зүрх сэтгэлд сийлэгдсэн—энэ нь яаж дургүйцэл төрүүлэхгүй байж чадах юм бэ? Бурханы өшөөг авч, Түүний дайсныг бүрмөсөн устга, цаашид хяналтаас гарах боломжийг үүнд бүү олго, дарангуйлагч мэт засаглахыг бүү зөвшөөр! Одоо цаг нь болсон: Энэ чөтгөрийн жигшүүрт царайг урж хаяад, харалган болж, төрөл бүрийн зовлон, бэрхшээл туулсан хүмүүст зовлон шаналлаасаа өндийн босож, энэ ёрын муу хөгшин диаволаас нүүр буруулах боломж олгохын тулд хүн аль хэдийн бүх хүч чадлаа дайчилж, бүх хичээл чармайлтаа зориулж, бүх төлөөсийг төлсөн. Бурханы ажилд яагаад ийм туулшгүй их саад бартааг тавина вэ? Бурханы хүмүүсийг мэхлэхийн тулд яагаад янз бүрийн арга заль хэрэглэнэ вэ? Жинхэнэ эрх чөлөө, хууль ёсны эрх, ашиг хаана байна вэ? Шударга ёс хаана байна? Тайтгарал хаана байна вэ? Халуун дулаан байдал хаана байна? Бурханы ардуудыг мэхлэхийн тулд яагаад ов мэхтэй арга хэрэглэнэ вэ? Бурханы ирэлтийг дарахын тулд яагаад хүч хэрэглэнэ вэ?” (Үг. I Боть: Бурханы илрэлт ба ажил. Ажил ба оролт 8). Коммунист Нам шашны эрх чөлөө гэж хашхирдаг ч итгэгчдийг дарлахын тулд элдэв янзын жигшүүрт аргыг нууцаар ашигладаг нь үнэнийг үзэн ядаж, Бурханыг эсэргүүцдэг ёрын муу уг чанарыг нь тодорхой харуулдаг. Бурханд итгэхэд минь саад болохын тулд Нам хатуу, зөөлөн аль аль аргаар оролдож, эхлээд өгөөмөр цалинг өгөөш болгон ашиглаж, мөнгөөр намайг уруу татаж, гэрт минь аваачаад, баривчлахыг оролдсон. Үүнд хууртахгүй болохоор тэд ажил, цалингаас минь салгаж, орлогын эх үүсвэрийг минь тасалж, намайг мөшгиж, гэрээс минь холдуулсан. Гаднаас нь харахад Нам ёс суртахуунтай, шударга боловч мөн чанартаа харгис, ёрын муу болохыг энэ тодорхой харуулсан. Тэд бол бүх талаараа Бурхантай дайсагнадаг, эсэргүү чөтгөрүүдийн бүлэг юм. Би тэднийг чин сэтгэлээсээ үзэн ядаж, голж, амиа алдах байлаа ч тэднээс зугтана гэж амласан! Тэгээд би гэртээ хариагүй. Нөхөр маань албан хүчээр надаас салж, охин минь холбоогоо тасалсан.

Өмнө нь Намын систем дотор ажиллаж байхдаа би ёрын муу мөн чанарыг нь харж чадаагүй, үргэлж магтаж, Намд үнэнчээр зүтгэж байсан. Хавчлагыг нь туулсны дараа үнэнийг үзэн яддаг, Бурханыг эсэргүүцдэг ёрын муу мөн чанарыг нь эцэстээ харж, үнэхээр үзэн ядаж, хаяж, дахин хэзээ ч дагахгүй гэж тангарагласан. Би бас Бурханы хайрыг харсан. Бурханы үг надад итгэл, хүч чадал өгч, хавчлага, зовлон дунд ахин дахин хүчтэй байх боломж олгосон. Би Бурханд маш их талархаж байна. Урдах зам минь хэчнээн хэцүү байсан ч би Төгс Хүчит Бурханыг эцсээ хүртэл гуйвшгүй дагана!


87. Харьцалт туулснаар би юу олж авсан бэ

Би 2022 оны 6-р сард чуулганы удирдагчаар сонгогдсон юм. Хариуцах бүх ажил, хуримтлуулах олон төрлийн туршлагынхаа талаар болон энэ нь миний амийн өсөлтөд хэр тустай байх талаар бодоод би маш их баярлаж, хэрэгжүүлэх энэ боломжийг өгснийх нь төлөө бас Бурханд талархаж байв. Гэхдээ би удирдлагын ажилд шинэ байсан болохоор маш олон зарчмыг мэдэхгүй, асуудал гарах үед зарчмыг эрж хайлгүй, харин зүгээр л хамгийн сайн гэж бодсон зүйлээ сохроор хийж байлаа. Албан тушаалд хүн сонгохдоо ч тийм байв. Хэсэг хугацааны дараа миний сонгосон зааварлагч үүрэгтээ хайнга хандаж, ажлыг саатуулахад дээд түвшний удирдагч намайг зэмлэж, “Ажилчдыг томилох гэх мэт чухал зүйлд та яагаад зарчмыг үл тоож, хамтран зүтгэгчидтэйгээ ярилцахгүйгээр өөрийн дураар шийддэг юм бэ? Ямар биеэ тоосон, өөртөө эрдсэн юм бэ!” гэсэн. Ингэж хэлэхийг нь сонсоод надад эвгүй санагдаж, биеэ тоосон гэдгээ хүлээн зөвшөөрсөн ч нэгэнт миний асуудал илчлэгдсэн юм чинь удирдагч болон бусад ах, эгч жинхэнэ төрхийг минь харна. Дахин ийм асуудал гарвал удирдагч намайг намайг халах болов уу гэж маш их санаа зовсон юм. Гайхмаар нь, төд удалгүй юмыг өөрийнхөөрөө хийснээс минь болоод өөр нэг төсөл дээрх миний зарим ажлыг ахин хийх шаардлагатай боллоо. Тэр нь ажлыг хойшлуулж, би дахиад л засалт, харьцалт туулав. “Удирдагчийн хувьд та хувийн асуудлаа шийдээгүй, харин чуулганыг бүхэлд нь хамарсан ажлыг хийж байгаа. Удирдагчид үнэний зарчмыг эрж хайж, бүх асуудал дээр хамтран зүтгэгчидтэй ярилцах ёстой. Та яагаад үргэлж юу хүссэнээ хийдэг юм бэ? Та хэтэрхий биеэ тоосон байна” гэж надад хэлсэн. Удирдагчийн үгийг сонсоход зүрхэнд хутга зоох шиг болж, би урсах нулимсаа барьж дийлээгүй. Түүний зөв байсан—удирдагч энэ асуудлыг аль хэдийн хэлж өгсөн. Би яагаад адилхан алдаа гаргав? Хэрэв би юмыг үргэлж өөрийнхөөрөө хийж, бүтэлгүйтвэл эрт орой хэзээ нэгэн цагт халагдаж л таарна. Энэ хугацаанд миний эргэн тойронд үүргээ гүйцэтгэхдээ үнэний зарчмыг эрж хайдаггүй, харин өөрийнхөөрөө хийдэг зарим хүн байгааг би анзаарсан. Үүнээс болж ажил тасалдаж, тэд шүүмжлэгдэж, зарим нь халагдсан. Үүнийг хараад би улам их түгшиж, айж, үүнээс хойш үнэхээр анхааралтай байж, хэзээ ч алдаа гаргах ёсгүй юм шиг санагдсан. Эс бөгөөс дараагийн халагдах хүн нь би байх байв. Хэрэв би үнэхээр үүргээ алдвал сайн төгсгөл, хүрэх газартай хэвээрээ байх уу? Үүний дараа би ажилдаа үнэхээр сандруу болсон. Санал бодлоо илэрхийлэх хэрэгтэй жирийн ажлын хэлэлцүүлэг дээр хүртэл буруу юм хэлээд, асуудлаа илчлэх вий гэж айсандаа би ам ангайхаас эргэлзэж, анзаарсан асуудлынхаа талаар саналаа хэлэхдээ өөртөө тээнэгэлзэж, “Энэ үнэхээр асуудал мөн үү? Хэрэв миний буруу бол удирдагч надтай харьцах болов уу? За, яршиг. Энэ тухай ярихгүй байсан нь дээр. Ингэвэл ядаж буруудаж, шүүмжлэлд өртөхгүй” гэж бодсон. Ингэж бодоод би эргэлзэж байгаа зүйл дээрээ мөрөө хавчаад өнгөрдөг байв. Гэвч ингэснээр буруутай мэт санагдаж, ажилдаа хариуцлагагүй хандаж байгаагаа ухаараад, хамтран зүтгэгчдээсээ асууж, тэдний бодлыг мэдсэнийхээ дараа асуудлыг шийдэх ёстой гэж бодсон юм. Тэгвэл удирдагч намайг биеэ тоосон, хүссэнээ хийдэг гэж хэлэхгүй байв. Нэг удаа чуулган сайн мэдээний ажилд багийн удирдагч сонгох шаардлагатай боллоо. Нэг ах сайн мэдээ түгээх авьяастай байсан ч бусад нь түүнийг хүн чанар муутай, бусдыг ам хэлээр дайрч, өшөөгөө авч байсан удаатай гэж хэлсэн. Би түүнийг боломжийн нэр дэвшигч мөн эсэхийг хэлж мэдэхгүй байсан тул хамтран зүтгэгчидтэйгээ ярилцахад бүгд л оролдоод үзье гэв. Надад тухайн үед эвгүй санагдаж, цааш нь ярилцахыг хүссэн ч ганцхан надад тэр ах тохирохгүй юм шиг санагдаж л дээ, хэрвээ би зохисгүй санал гаргаад, удирдагч намайг зарчмыг ойлгодоггүй, биеэ тоосон зантай гээд, надтай харьцвал яах билээ гэж бодсон юм. Тиймээс би санаа зовнилоо хэлээгүй, бүр өөрийгөө ингэж тайвшруулсан: Би угаасаа хүн бүрийг саналыг асуусан, иймээс ямар нэг юм буруугаар эргэвэл би дангаараа хариуцлага хүлээхгүй. Төд удалгүй дээд түвшний удирдагч бидний ажлыг шалгаад, тэр ах хүн чанар муутай болохыг олж мэдэв. Тэр ах бусдын саналыг хүлээж авдаггүй, тэр ч бүү хэл ам хэлээр дайрч давшлан, өшөөгөө авдаг байжээ. Удирдагч “Хэрэв түүнийг даруйхан халахгүй бол ажилд нөлөөлнө” гэсэн. Би ингэж хэлэхийг нь сонсоод үнэхээр бухимдсан, учир нь би өмнө нь энэ асуудлыг мэдэж байсан ч миний бодол буруу байгаад, асуудал гарвал би харьцалт туулна гэж айсандаа юу ч хэлээгүй. Аз болоход удирдагч үүнийг анзаарч тэр ахыг ажлаас нь халсан, эс бөгөөс ажилд хохирол учрах нь гарцаагүй байлаа. Би үнэхээр буруутай юм шиг санагдсан. Асуудал байгааг би маш тодорхой мэдэрсэн байж яагаад үүнийг гаргаж тавьж зүрхэлсэнгүй вэ? Яагаад чуулганы ажлыг хамгаалж чадсангүй вэ? Би яагаад засалт, харьцалт туулахаас тэгтлээ айв? Би Бурханд залбирч, асуудлаа ойлгоход минь залж чиглүүлээч гэж гуйлаа.

Тэгээд нэг өдөр Бурханы үгийн нэг хэсгийг уншсан юм: “Зарим хүн хүссэнээрээ үйлдэж, зарчмыг зөрчдөг бөгөөд засалт, харьцалт туулсныхаа дараа өөрсдийгөө биеэ тоосон, мөн үнэнгүй учраас л алдаа гаргасан гэдгээ ердөө үгээрээ л хүлээн зөвшөөрдөг. Гэхдээ зүрх сэтгэлдээ тэд ‘Надаас өөр хэн ч түрүүлж гардаггүй, тэгээд эцэст нь ямар нэг юм буруугаар эргэвэл тэд бүх хариуцлагыг над руу түлхдэг. Би тэнэг биш үү? Дараагийн удаа би адилхан юм хийж, түрүүлж гарч болохгүй. Түрүүлж дуугарсан хөхөөний ам хөлддөг шүү дээ!’ гэж гомдоллосон хэвээр байдаг. Энэ хандлагыг чи юу гэж бодож байна? Энэ гэмшсэн хандлага мөн үү? (Биш.) Энэ ямар хандлага вэ? Тэд зальхай, ов мэхтэй болсон биш үү? Зүрх сэтгэлдээ тэд ‘Энэ удаа гамшиг болж хувираагүй нь азтай хэрэг. Хал үзэж, халуун чулуу долооно гэдэг чинь энэ шүү дээ. Би ирээдүйд илүү хянамгай байх ёстой’ гэж боддог. Тэд үнэнийг эрж хайдаггүй, асуудлыг зохицуулж, шийдвэрлэхийн тулд шалихгүй зан, зальхай арга ашигладаг. Тэд ийм маягаар үнэнийг олж авч чадах уу? Чадахгүй, яагаад гэвэл, тэд гэмшээгүй. Гэмших үедээ хийх эхний зүйл бол ямар буруу юм хийснээ мэдэж, хаана алдаа гаргаснаа харж, асуудлын мөн чанарыг, илчилсэн завхарсан зан чанараа ойлгох явдал юм; чи эдгээр зүйлийг эргэцүүлж, үнэнийг хүлээн авч, дараа нь үнэний дагуу хэрэгжүүлэх ёстой. Зөвхөн энэ л гэмшлийн хандлага юм. Нөгөө талаар хэрвээ чи зальжин арга замыг нэгд нэггүй бодож үздэг болж, урьдынхаасаа илүү зальхай болж, арга техник чинь улам овжин, далд болж, аливааг зохицуулах улам олон арга барилтай болсон бол асуудал зүгээр нэг ов мэхтэй байх шиг энгийн биш. Чи арга заль хэрэглэж байгаа бөгөөд хэлж болохгүй нууц чамд байдаг. Энэ бол ёрын муу. Чи гэмшээгүй төдийгүй улам зальхай, ов мэхтэй болсон. Чи тун гөжүүд, ёрын муу, өөрийнхөө бурууг өнгөн дээрээ хүлээн зөвшөөрч, харьцалт, засалтыг хүлээн авдаг ч бодит байдал дээр чамд өчүүхэн ч гэмшсэн хандлага байдаггүйг Бурхан хардаг. Бид яагаад ингэж хэлдэг вэ? Учир нь ийм үйл явдал болж байхад юм уу болсных нь дараа чи үнэнийг огт эрж хайгаагүй, өөрийгөө эргэцүүлж, мэдэхээр оролдоогүй, үнэний дагуу хэрэгжүүлээгүй. Чи Сатаны гүн ухаан, логик, асуудлыг шийдвэрлэх арга барилыг ашигладаг хандлагатай. Бодит байдал дээр чи асуудлаас зайлсхийж, асуудлын ул мөрийг бусдад харуулахгүй, юу ч цухуйлгахгүйн тулд аятайхан өнгөлөн далдалдаг. Эцэст нь чи өөрийгөө тун ухаалаг гэж боддог. Өөрт тохиолдсон асуудлыг үнэхээр эргэцүүлж, нүглээ улайж, гэмшээд, дараа нь үнэнийг эрж хайж, үнэний дагуу хэрэгжүүлж байгааг чинь биш, харин үүнийг л Бурхан хардаг. Чиний хандлага бол үнэнийг эрж хайж, үнэнийг хэрэгжүүлж буй хандлага биш, Бурханы дээд эрх, зохицуулалтад захирагдах хандлага ч биш, харин асуудлаа шийдвэрлэхийн тулд Сатаны аргачлал, арга барилыг ашиглаж буй хандлага юм. Чи бусдад хуурамч сэтгэгдэл төрүүлж, Бурханаар илчлэгдэхийг эсэргүүцдэг бөгөөд чамд зориулж Бурханы зохион байгуулсан орчин нөхцөлийн тухайд хамгаалсан, сөргөлдсөн байдалтай байдаг. Зүрх сэтгэл чинь урьд өмнөхөөсөө илүү хаагдмал болж, Бурханаас улам тусгаарлагддаг. Тэгэхээр үүнээс ямар нэг сайн үр дүн гарч болох уу? Чи гэрэлд амьдарч, амар амгалан, баяр хөөрийг эдэлсээр байж чадах уу? Чадахгүй. Чи үнэнээс, Бурханаас зайлдаг, чи гарцаагүй харанхуйд унаж, уйлж шүдээ хавирна” (Үг. III Боть: Эцсийн өдрүүдийн Христийн яриа. Үнэнийг эрэлхийлснээр л хүн Бурханы тухай үзэл, буруу ойлголтоо шийдвэрлэж чадна). Бурханы илчилснээр бол, үүргээ гүйцэтгэхдээ зарчмыг зөрчиж, ажилд саад болдог хүмүүсийн дундаас үнэнийг хайрлаж, хүлээн авдаг хүмүүс нь засалт, харьцалт туулах үедээ үнэнийг эрж хайж, өөрийгөө эргэцүүлж, хаана алдсанаа, ямар завхарсан зан чанар харуулснаа, яаж тэрийгээ шийдвэрлэх ёстойгоо мэдэж авч чаддаг. Дараа нь тэд үүргээ зарчмын дагуу гүйцэтгэж чадна. Энэ нь харьцалтыг үнэхээр хүлээн авч, жинхэнээсээ гэмшиж байгаа хэрэг юм. Гэвч үнэнийг хүлээн авдаггүй хүмүүс харьцалт туулах үедээ буруугаа амаараа хүлээн зөвшөөрч магадгүй ч үнэнийг эрж хайдаггүй, өөрийгөө мэдэхийн тулд өөрийгөө эргэцүүлдэггүй. Үүний оронд тэд өөрсдийгөө далдлах зальжин, ов мэхтэй арга хэрэглэн бусдаас асуудлаа нууснаар, өөрсдийгөө хамгаалах гэдэг. Ийм хүн зүгээр ч нэг зальжин биш; бас ёрын муу юм. Бурханы үгийн илчлэлтэй өөрийгөө харьцуулаад үзэхэд би анх удирдагч болохдоо олон зарчмыг мэддэггүй, судалдаггүй; зүгээр л юмыг өөрийнхөөрөө хийдэг байсан нь ажилд саад учруулсан юм. Удирдагч надад туслахын тулд асуудлыг минь хэлж өгсөн. Гэхдээ би алдсанаа хүлээн зөвшөөрсөн ч дараа нь өөрийгөө эргэцүүлээгүй, зарчмыг ойлгохын тулд чармайлт гаргаагүй. Би зүгээр л таамаг дэвшүүлж, сэрэмжилж, удирдагч намайг аль хэдийн нэвт харсан болохоор дахин алдаа гаргавал ажлаасаа халагдаж магадгүй, тэгвэл сайн төгсгөлтэй болохгүй гэж бодсон. Би өөрийгөө хамгаалахын тулд алхам тутамдаа дүр эсгэж, асуудал, дутагдлаа харуулаагүй, хэлсэн, хийсэн бүхэндээ үнэхээр их хаширласан. Асуудлыг хэлж, санал бодлоо илэрхийлэхээсээ өмнө сайн, мууг нь дэнсэлж, миний буруу байвал үр дагавар нь ямар байхыг, үүний төлөө харьцалт туулах эсэхээ бодолцон үзэж, бүх зүйл зүгээр гэдэг нь баталгаатай үед л ам нээж, харин эргэлзэж байгаа зүйлийнхээ талаар нэг ч үг унагалгүй, асуудлыг үл тоовол ажил хэрхэн хохирохыг огт бодолцон үздэггүй байв. Бас хариуцлага хүлээхээс зайлсхийхийн тулд, хэн нэгнийг сонгох шаардлагатай үед хамтран зүтгэгчдийнхээ саналыг асуусан ч тэр нь зүгээр л нүд хуурахын төлөө байлаа. Хэдий би тэдний саналд сэтгэл дундуур байсан ч цааш нь судлаагүйгээс буруу хүнийг сонгогдоход хүргэсэн. Энэ нь ах, эгч нарт ч, ажилд ч хохиролтой байв. Би засалт, харьцалт туулах үедээ огт гэмшээгүй гэдгээ ойлгосон. Зүгээр л илүү овжин, зальтай болж, алдах, шүүмжлүүлэх хоёроос яаж зайлсхийх талаар байнга бодож, Бурхан болон удирдагчдаас үргэлж болгоомжилж байжээ. Тийм маягаар үүргээ гүйцэтгэх нь Бурханы хувьд ой гутам, жигшмээр байсан. Би тийм байдлаар Ариун Сүнсний ажил, удирдамжийг хэзээ ч олж авахгүй байх байв. Хэрэв гэмшихгүй бол эцэст нь Бурханд гологдож, таягдан хаягдахаа мэдэж байлаа.

Нэг удаа сүнслэг үйл ажиллагааныхаа үеэр антихристүүд харьцалтад хэрхэн ханддаг талаарх Бурханы үгийн хэсгийг уншсан нь өөрийнхөө асуудлыг ойлгоход минь тусалсан юм. Төгс Хүчит Бурхан ингэж хэлсэн байдаг: “Бурханы гэрт ажилладаг зарим антихрист хянамгай байж, алдаа гаргахгүй, засалт харьцалт туулахгүй, Дээрхийн уурыг хүргэхгүй, муу зүйл хийгээд удирдагчдаа баригдахгүй, сайн үйлээ заавал бусдын өмнө хийнэ гэж чимээгүйхэн шийддэг. Гэхдээ хэчнээн хянамгай байсан ч буруу гараанаас эхэлж, буруу зам сонгож, зөвхөн алдар нэр, байр суурийн төлөө үйлдэж, үнэнийг огт эрж хайдаггүй учраас байнга зарчмыг зөрчиж, чуулганы ажилд саад болж, үймүүлж, Сатаны боол мэт авирлаж, тэр ч бүү хэл, байнга гэм буруу үйлддэг. Ийм хүмүүс байнга зарчмыг зөрчиж, гэм буруу үйлдэх нь маш түгээмэл байдаг. Тиймээс тэдний хувьд засалт, харьцалт туулахаас зайлсхийх нь мэдээж хэцүү. Тэгвэл засалт, харьцалт туулаагүй байхдаа антихристүүд яагаад тэгтлээ болгоомжилдог вэ? Баттай нэг шалтгаан нь гэвэл тэд ‘Би болгоомжтой байх ёстой, эцсийн эцэст “Болгоомжлол бол аюулгүй байдлын үндэс”, “Сайн хүн амар тайван амьдардаг”. Би эдгээр зарчмыг дагаж, буруу зүйл хийх, асуудалд орохоос сэргийлэхийн тулд агшин бүрд өөртөө сануулж, завхрал, санаа зорилгоо дарах ёстой. Би буруу зүйл хийхгүй, эцсээ хүртэл тууштай байж чадсан цагт л ерөөл хүртэж, гамшгаас зайлсхийж, Бурханд итгэх итгэлдээ амжилттай байх болно!’ гэж боддог. Тэд ихэвчлэн ийм маягаар өөрсдөдөө шавдуулж, өөрсдийгөө урамшуулж, зоригжуулдаг. Хэрэв буруу зүйл хийвэл ерөөгдөх магадлал нь эрс багасна гэж тэд боддог. Энэ нь тэдний зүрх сэтгэлийн гүнд орших тооцоолол, бодол бус уу? Антихристийн энэ тооцоолол, бодол санаа зөв үү, буруу юу гэдгийг хойш тавиад, энэ бодол санаанд үндэслэвэл тэд засалт, харьцалт туулахдаа юунд хамгийн их санаа зовох вэ? (Хэтийн ирээдүй, хувь заяандаа.) Тэд засалт, харьцалтыг хэтийн ирээдүй, хувь заяатайгаа холбодог—энэ нь тэдний ёрын муу уг чанартай холбоотой. Тэд дотроо ‘Бурхан намайг таягдан хаях гэж байгаа болохоор би ийм харьцалт туулж байна уу? Бурхан намайг хүсэхгүй байгаагаас болов уу? Бурханы гэр намайг энэ үүргээ гүйцэтгэхийг минь болиулах гэж байна уу? Би итгэл даахуйц биш юм болов уу? Намайг илүү сайн нэгнээр солих гэж байна уу? Хэрэв таягдан хаягдвал би ерөөгдөж чадах болов уу? Тэнгэрийн хаанчлалд орж чадах болов уу? Миний гүйцэтгэлд тийм ч сэтгэл хангалуун биш байх шиг байна, тэгэхээр би цаашдаа илүү болгоомжтой байж, дуулгавартай, томоотой байж сурч, асуудал үүсгэхгүй байх ёстой. Би тэвчээртэй байж сурч, толгой доогуур байж л амьд үлдэх ёстой. Өдөр бүр ямар нэг зүйл хийхдээ нимгэн мөсөн дээр алхаж байгаа гэж төсөөлөх ёстой. Сонор сэрэмжээ сулруулж болохгүй. Энэ удаа би хайхрамжгүйгээр өөрийгөө илчилж, харьцалт, засалт туулсан ч асуудал тийм ч ноцтой биш бололтой. Надад боломж байсаар л байх шиг байна—би гамшгаас зугтаж, ерөөгдөж чадах учраас үүнийг зүгээр л даруухан хүлээж авах ёстой. Би таягдан хаягдаж, хөөгдөх нь битгий хэл, халагдах гэж байгаа биш учраас ийм маягаар харьцалт, засалтыг хүлээн авч чадна’ гэж боддог. Энэ нь харьцалт, засалтыг хүлээн авах хандлага мөн үү? Завхарсан зан чанараа үнэхээр мэдэж байгаа хэрэг мөн үү? Үнэхээр гэмшиж, өөрчлөгдөхийг хүсэж байгаа явдал мөн үү? Энэ нь үнэхээр зарчмын дагуу үйлдэхээр шийдсэн хэрэг мөн үү? Үгүй, биш. Тэгвэл тэд яагаад ингэж авирладаг юм бэ? Гамшгаас зугтаж, ерөөгдөж чадна гэсэн өчүүхэн итгэл найдвараас болоод тэгж авирладаг. Тэр өчүүхэн итгэл найдвар оршиж байгаа цагт тэд өөрсдийгөө илчилж, жинхэнэ төрхөө ил болгож, зүрх сэтгэлийнхээ гүнд байгаа зүйлийг бусдад хэлж, дотроо тээсэн дургүйцлээ бусдад мэдэгдэж чадахгүй. Тэд өөрсдийгөө нууж, сэрэмжлээд, жинхэнэ төрхөө бусдад харуулах ёсгүй байдаг. Тиймээс засалт, харьцалт туулсны дараа тэд огт өөрчлөгддөггүй, өмнөх шигээ л аливааг хийсээр байдаг. Тэгвэл тэдний үйлдлийн ард ямар зарчим байна вэ? Ердөө л бүх зүйл дээр өөрсдийнхөө ашиг сонирхлыг хамгаалах. Тэд ямар ч алдаа гаргасан бусдад мэдэгддэггүй; эргэн тойрныхоо хүмүүст өөрсдийгөө алдаа, дутагдалгүй төгс хүн, огт буруу зүйл хийдэггүй гэж бодогдуулах ёстой байдаг. Тэд ингэж л дүр эсгэдэг. Урт хугацаанд дүр эсгэсний эцэст тэд гамшгаас мултарч, ерөөгдөж, тэнгэрийн хаанчлалд орох нь ямартай ч тодорхой гэдэгтээ итгэлтэй болдог” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (VIII хэсэг)). Зарчмыг зөрчсөн эсвэл мууг үйлдсэнийх нь төлөө өөрсөдтэй нь харьцах үед антихристүүдийн хамгийн их санаа зовдог зүйл нь таягдан хаягдаж, ямар ч ерөөл хүртэхгүй байх явдал гэдгийг би Бурханы үгээс ойлгосон. Тиймээс тэд харьцалтын дараа асар болгоомжтой болж, Бурхан болон хүнээс сэрэмжилдэг. Тэд ямар ч буруу зүйл хийхгүй, алдаа дутагдлаа ил болгож, бусдад харуулаагүй цагт байр сууриа хадгалж чадна, ерөөл нь баталгаатай болно гэж боддог. Антихристүүд асар аминч, жигшүүртэй, зальжин, ёрын муу болохыг би харсан. Тэд ерөөлийн төлөө л Бурханд итгэдэг. Тэд харьцалт туулахдаа, өөрсдийн ирээдүй, ашиг сонирхлыг л боддог. Тэд хэсэг хугацаанд биеэ зөв авч явж, нийцтэй болж магадгүй, гэхдээ энэ нь зүгээр л жүжиг, тэгж байж л тэд гамшгаас зайлсхийхийн тулд чуулганд хоргодож чадна. Би харьцалтад хандах хандлага минь антихристүүдийн үйлдэлтэй яг адилхан болохыг ойлгосон, тэд шүүмжлэлийг ерөөл хүртэхтэй холбодог. Зэмлүүлэх үедээ би удирдагч намайг халах болов уу гэж таамаглаж, сайхан ирээдүй, хүрэх газартай байх эсэхдээ санаа зовсон. Дараа нь би үүргээ гүйцэтгэхдээ туйлын хашир болж, дэвшүүлсэн санал, асуудлаа ахин дахин бодож үзэн, алдаа гаргах, дутагдлаа илчлэхээс маш их айсан. Тэгвэл удирдагч миний хэмжээг мэдээд намайг ажлаас чөлөөлөх байв. Би өмнө нь харьцалтыг үнэнээсээ хүлээн аваагүй, эсвэл өөрийгөө эргэцүүлж, алдаагаа олж хараагүй. Зүгээр л Бурханаас сохроор сэрэмжилж, дүр эсгэхийн тулд бүр ч илүү ов мэхтэй тактик ашигласан. Жинхэнэ нүүр царайгаа нууж, дахин алдаа гаргахгүй, шүүмжлэлд өртөхгүй л бол халагдахгүй, тэгээд чуулганд үлдэж, сайн төгсгөл, хүрэх газартай болж чадна гэж бодсон. Би үргэлж Бурханд болгоомжтой хандаж, хувийн ашиг, алдагдлаа тооцоолж тархиа гашилган, асуудал харсан ч огт эрж хайгаагүй, мэдээлээгүй, зүгээр л өөрийгөө хамгаалахад л анхаарч, чуулганы ажлыг ер бодолцоогүй. Би маш аминч, зальжин байжээ. Тэгж дүр эсгэснээрээ хэдийгээр удирдагчийг түр зуур хуурч, нэн даруй халагдахгүй байж чадах ч өөрийгөө эргэцүүлж, гэмшиж, өөрчлөлт хийхгүй бол эрт орой хэзээ нэгэн цагт Бурхан намайг илчилж, таягдан хаях байлаа. Үүнийг ухаараад би залбирч, асуудлаа шийдвэрлэхийн тулд гэмшиж, үнэнийг эрж хайхад бэлэн болсон.

Эрж хайж байгаад би харьцалтад хэрхэн зөв хандах тухай Бурханы зарим үгийг уншсан юм: “Үнэндээ хүмүүс үүргээ гүйцэтгэж байхдаа дураараа авирлаж, Бурханы гэрийн ажилд саад учруулж, үймүүлдэг, өөрийгөө эргэцүүлж, гэмшдэггүй учраас л Бурханы гэр тэр хүмүүсийг засаж, харьцдаг. Тийм учраас тэд засалт, харьцалт туулдаг. Хүмүүс ийм нөхцөл байдалд засалт, харьцалт туулах үедээ таягдан хаягддаг уу? (Үгүй.) Мэдээж үгүй, хүмүүс эдгээр зүйлийг эергээр ойлгох ёстой. Энэ нөхцөлд Бурханаас эсвэл бусад хүнээс, удирдагчид, ажилчдаас эсвэл ах, эгчээс ирсэн засалт, харьцалт нь хорлонтой зүйл биш бөгөөд чуулганы ажилд ашиг тустай байдаг. Дураараа авирлаж, Бурханы гэрийн ажлыг үймүүлэх үед тэр хүнийг засаж, харьцаж чаддаг байх нь зөв шударга, эерэг зүйл юм. Энэ бол шулуун шударга, үнэнийг хайрладаг хүмүүсийн хийх ёстой зүйл билээ” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (VIII хэсэг)). “Засалт, харьцалт туулах тухайд хүмүүсийн мэдэх ёстой наад захын зүйл нь юу вэ? Үүргээ хангалттай гүйцэтгэхийн тулд засалт, харьцалт туулах ёстой—энэ нь зайлшгүй. Энэ бол Бурханд итгэж, авралд хүрэхдээ хүмүүсийн өдөр тутамдаа нүүр тулж, байнга туулах ёстой зүйл юм. Засалт, харьцалт туулахаас хэн ч ангид байж чадахгүй. Хүнийг засаж, харьцах нь тэдний ирээдүй, хувь заяатай холбоотой зүйл мөн үү? (Биш.) Тэгвэл хүнийг засаж, харьцах нь юуны төлөө байдаг юм бэ? Хүмүүсийг яллахын тулд уу? (Үгүй, үнэнийг ойлгож, үүргээ зарчмын дагуу гүйцэтгэхэд нь хүмүүст тусалж байгаа юм.) Яг зөв. Энэ бол хамгийн зөв ойлголт. Хэн нэгнийг засаж, харьцана гэдэг нь нэг төрлийн сахилгажуулалт, нэг төрлийн цээрлүүлэлт хэдий ч мөн хүмүүст туслах нэг хэлбэр юм. Засалт, харьцалт туулах нь чамд буруу эрэл хайгуулаа цаг тухайд нь өөрчлөх боломж олгодог. Энэ нь өөрийнхөө одоогийн асуудлыг даруйхан танин мэдэж, өөрийн харуулдаг завхарсан зан чанарыг цаг тухайд нь таних боломж олгодог. Ямартай ч засалт, харьцалт туулах нь үүргээ зарчмын дагуу биелүүлэхэд чинь тусалдаг, алдаа гаргаж, төөрөлдөхөөс чинь өмнө амжиж авардаг, гай гамшиг учруулахаас чинь сэргийлдэг. Энэ нь хүмүүсийн хувьд хамгийн том тусламж, хамгийн том эмчилгээ биш гэж үү? Мөс чанар, эрүүл ухаантай хүмүүс харьцалт, засалтад зөв хандаж чаддаг байх ёстой” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (VIII хэсэг)). Бурханы үгээс миний олж мэдсэнээр, харьцалт нь хүмүүсийг ариусгаж, төгс болгох нэг арга зам, бас бидний амийн өсөлтийн явцад тулгардаг, даван туулах ёстой зүйл юм. Заримдаа засалт, харьцалт маш хатуу, шаналгаатай байж болох ч бидний завхарсан зан чанар луу чиглэж, завхрал, дуулгаваргүй байдлыг маань шууд илчилж, задлан шинжилдэг. Энэ нь бидний эсрэг ямар ч хорон санаа агуулдаггүй бөгөөд биднийг яллаж, таягдан хаягдахын төлөө байдаггүй—бидний ирээдүй, хувь заяатай холбоогүй. Гэтэл би харьцалт туулахыг яллагдаж, халагдаж, таягдан хаягдахтай эндүүрсэн. Бурханыг ингэж буруугаар ойлгох нь зөвт байдлыг нь үгүйсгэж, Бурханыг доромжилсон хэрэг байлаа! Удирдагч намайг засаж, надтай харьцсан нь үндсэндээ биеэ тоож, өөрийнхөөрөө загнаж, чуулганы ажилд саад болсонтой минь холбоотой бөгөөд энэ нь үнэхээр уур хүрмээр зүйл байлаа. Чуулганы ажлыг хамгаалахын тулд удирдагч намайг аль болох хурдан өөрчлөгдөөсэй гэж хүссэн. Ширүүн өнгөөр ярих нь энэ дэлхийн хамгийн энгийн зүйл байсан бөгөөд удирдагч намайг халах гээгүй. Тэр шүүмжилсэн үг миний асуудал, завхралын голыг онож, асуудал хэр ноцтой байгааг харах боломжийг надад олгосон юм. Миний зүрх сэтгэл маш хөшүүн, хатуу байсан бөгөөд үүнгүйгээр би эелдэг зөвлөгөөг бүрмөсөн үл тоож, алдаагаа давтсаар байх байлаа. Тэгвэл би үүрэгтээ хэзээ ч ахиц гаргахгүй, чуулганы ажилд саад хийж, ёрын мууг үйлдсээр байх байв. Надтай харьцах болгонд энэ нь миний гажуудал, алдааг цаг алдалгүй засаж, ёрын мууг минь болиулсан. Энэ нь надад хамгийн их тустай зүйл юм. Би хэзээ үнэнийг хамгийн их олж авснаа сайтар бодоод үзэхэд тэр нь миний бүдэрч, унаж, харьцалт туулсан үе байв. Харьцалт нь биднийг шүүж, цэвэрлэх Бурханы хамгийн сайн, хамгийн үр дүнтэй арга гэдгийг би үнэхээр мэдэрсэн. Үүнийг туулж чадна гэдэг бол Бурханы нигүүлсэл, ерөөл, надад зориулсан онцгой ач ивээл юм. Гэвч би үнэнийг эрж хайж, өөрийгөө эргэцүүлээгүй. Зүгээр л Бурханыг үл ойлгож, ирээдүй, хувь заяаныхаа талаар санаа зовж амьдарсаар л байлаа. Би үнэхээр эрүүл ухаангүй, надад юу тустайг мэдэхгүй байв.

Нэг удаа цуглааны үеэр Бурханы үгийн энэ хэсгийг уншихад үнэхээр сэтгэл хөдөлгөсөн юм. Төгс Хүчит Бурхан ингэж хэлсэн байдаг: “Хэрэв хүн үүргээ гүйцэтгэхдээ үргэлж өөрсдийн ашиг сонирхол, хэтийн ирээдүйг төлөвлөж, чуулганы ажил юм уу Бурханы гэрийн ашиг сонирхлыг огт боддоггүй бол энэ нь үүрэг гүйцэтгэж байгаа хэрэг биш. Энэ бол оппортунист үзэл, аливааг өөрсдийнхөө ашиг тусын төлөө, өөрсдөө ерөөл хүртэхийн төлөө хийж буй хэрэг. Ийм маягаар үүргээ гүйцэтгэхийн цаад уг чанар өөрчлөгддөг. Энэ нь ердөө Бурхантай наймаа хийж, өөрийнхөө зорилгод хүрэхийн тулд үүргийн гүйцэтгэлээ ашиглахыг хүсэж буй хэрэг юм. Аливааг ингэж хийх нь Бурханы гэрийн ажилд маш амархан саад учруулдаг. Хэрвээ энэ нь чуулганы ажилд багахан л хохирол учруулсан бол үүнийгээ цайруулах орон зай байсаар байх бөгөөд тэднийг зайлуулахын оронд үүргээ гүйцэтгэх боломж олгож болох юм; харин чуулганы ажилд асар их хохирол учруулж, Бурханы ч, хүмүүсийн ч уур хилэнг төрүүлсэн бол тэдэнд үүргээ гүйцэтгэх боломж олгохгүйгээр илчилж, таягдан хаяна. Зарим хүн ийм маягаар халагдаж, таягдан хаягддаг. Яагаад тэднийг таягдан хаядаг вэ? Та нар үндсэн шалтгааныг нь олсон уу? Үндсэн шалтгаан нь гэвэл, тэд үргэлж өөрсдийн ашиг, алдагдлыг бодолцож, ашиг сонирхолдоо автдаг, махан биеэ хаяж чаддаггүй, Бурханд огт дуулгавартай ханддаггүй учраас бодлогогүй авирлах хандлагатай байдаг. Тэд өчүүхэн төдий ч болов үнэнийг биш, харин ашиг хонжоо, нигүүлсэл, ерөөл хүртэхийн тулд л Бурханд итгэдэг учраас Бурханд итгэх итгэл нь бүтэлгүйтдэг. Энэ нь тэдний асуудлын үндэс юм. Тэднийг илчилж, таягдан хаях нь шударга бус гэж та нар бодож байна уу? Энэ нь огтхон ч шударга бус биш бөгөөд бүхэлдээ тэдний уг чанараар тодорхойлогддог. Үнэнийг хайрладаггүй, эсвэл үнэнийг эрэлхийлдэггүй хэн боловч эцэстээ илчлэгдэж, таягдан хаягдана” (Үг. III Боть: Эцсийн өдрүүдийн Христийн яриа. Үнэний зарчмыг эрж хайснаар л үүргээ сайн биелүүлж чадна). Бурханы хэлснээр бол, хэрэв чи үүргээ гүйцэтгэхдээ өөрийн ашиг сонирхол, ирээдүйг үргэлж бодож, төлөвлөдөг бол хийж буй зүйлийн чинь уг чанар өөрчлөгдөж, чи үүргээ гүйцэтгэхээ больжээ. Чи эцэстээ мууг үйлдэж, чуулганы ажлыг үймүүлээд, дараа нь халагдаж, таягдан хаягдах тавилантай. Би шинэхэн удирдагч байсан учраас зарчмыг мэддэггүй, ихэвчлэн юу хүссэнээ хийдэг байв. Харьцалт туулсныхаа дараа би гэмшээгүй, харин өөрийнхөө хувь заяаг бодсоор, шилжихээс айсаар байсан. Би асуудлыг тодорхой харсан ч алдаа гаргахаас сэргийлэхийн тулд тэдгээрийг хэлэхийн оронд ажлыг хойшлуулахахыг илүүд үзсэн. Энэ нь үүргээ биелүүлж байгаа биш, чуулганы ажлыг хохироож, мууг үйлдэж байгаа хэрэг байлаа. Миний халагдаж, таягдан хаягдахыг нь харсан зарим хүн үүргээ гүйцэтгэхдээ үргэлж өөрсдийн ашиг сонирхлыг хамгаалж байсан. Асуудал гарч ирж, харьцалт туулах үедээ тэд үнэний зарчимд тийм их хичээл зүтгэл гаргаагүй, харин зүгээр л дүр эсгэж, Бурхан болон удирдагчдаас болгоомжлох болсон. Тэд халагдаж, таягдан хаягдах вий гэж байнга санаа зовж, үргэлж ийм ёрын муу тойрогт амьдардаг байв. Тэдний Бурхантай харилцах харилцаа хэвийн биш байсан бөгөөд үүргээ биелүүлэхдээ хэзээ ч үр дүнд хүрээгүй. Зарим нь бүр мууг үйлдэж, чуулганы ажилд саад хийж, эцэст нь илчлэгдэж, таягдан хаягдсан. Би тэдний бүтэлгүйтлээс Бурханд итгэж, үүргээ гүйцэтгэхэд хүний зөв сэдэл, эхлэлийн цэг, сонгосон зам нь маш чухал, энэ нь тэдний төгсгөл, хүрэх газарт шууд нөлөөлдөг гэдгийг харсан. Миний байдал, зан авир, явсан зам тэр хүмүүсийнхтэй адил байсан. Би алдаа гаргаж, зэмлүүлэхээс үргэлж айж, хулчийж, Бурханаас болгоомжилж, өөрийн ашиг сонирхол, ирээдүйтэй тууштай зууралддаг байсан ч удирдагчийн надад хэлж өгсөн асуудлыг шийдэхийн тулд үнэний зарчмыг ховорхон эрж хайсан. Энэ нь удаан үргэлжилсэн бол би үүрэгтээ ахиц гаргаж чадахгүйгээр зогсохгүй, ажилд хохирол учруулж, гэм буруутай үлдэх байлаа. Үүний уг чанар, үр дагавар ноцтой юм. Тэгвэл Бурхан намайг илчилж, таягдан хаясан биш, би өөрийнхөө ирээдүйг сүйрүүлсэн хэрэг болох байв. Тэгээд би миний хийх хамгийн чухал зүйл бол халагдах, таягдан хаягдах талаар санаа зовох биш, харин удирдагчийн хэлж өгсөн асуудлыг бодитоор эргэцүүлж, үнэний зарчмыг эрж хайх, бодолцоход хүчин чармайлт гаргаж, зарчмыг дагахаар чармайх явдал гэдгийг ухаарсан. Бүхнээ зориулаад ч сайн ажиллалгүй, халагдсан байлаа ч би Бурханы зохицуулалтад захирагдах ёстой байв.

Дараа нь би хэрэгжүүлж, орох Бурханы зарим үгийг олсон юм. Бурханы үгэнд ингэж хэлсэн байдаг: “Хүрэх газар, хувь заяа чинь та нарт маш чухал—асар их ач холбогдолтой. Аливааг маш анхааралтай хийхгүй бол хүрэх газаргүй болж, хувь заяагаа сүйрүүлсэн байх болно гэж та нар итгэдэг. Гэхдээ, гагцхүү хүрэх газрынхаа төлөө хүчин чармайлтаа зарцуулдаг хүмүүс хий дэмий хөдөлмөрлөж байгаа хэрэг гэж та нар ер нь бодож байв уу? Ийм хүчин чармайлт жинхэнэ биш—худал хуурмаг, ов мэх юм. Хэрвээ тийм бол, хүрэх газрынхаа төлөө л ажилладаг хүмүүс эцсийн ялагдлынхаа ирмэгт байна, учир нь хүний Бурханд итгэх итгэл ов мэхээс болж бүтэлгүйтдэг билээ. Надад зусардах, долигонох юм уу Надад урам зоригтой хандахад дургүй гэдгээ Би урьд нь хэлсэн. Үнэнч хүмүүс Миний үнэн болон хүлээлттэй нүүр тулахад Би дуртай. Хүмүүс Миний зүрх сэтгэлийг туйлын их анхаарч, хайхарч байгаагаа харуулахад, мөн Миний төлөө бүхнийг орхиж ч чадах үед Би бүр их дуртай. Ийм маягаар л Миний зүрх сэтгэлийг тайтгаруулж болно” (Үг. I Боть: Бурханы илрэлт ба ажил. Хүрэх газрын тухай). “Бурханд болон үүрэгтээ хандахдаа хүмүүс үнэнч шударга зүрх сэтгэлтэй байх ёстой. Тэгвээс тэд Бурханаас эмээдэг хүн болно. Үнэнч шударга зүрх сэтгэлтэй хүмүүс Бурханд ямар хандлагаар ханддаг вэ? Наад зах нь тэд Бурханаас эмээдэг, бүх зүйл дээр Бурханыг дуулгавартай дагадаг зүрх сэтгэлтэй байдаг, ерөөл, золгүйтлийн талаар юу ч асуудаггүй, болзол тавьдаггүй, өөрсдийгөө Бурханы эрхшээлд орхидог. Тэд бол үнэнч шударга зүрх сэтгэлтэй хүмүүс юм” (Үг. III Боть: Эцсийн өдрүүдийн Христийн яриа. Үнэний зарчмыг эрж хайснаар л үүргээ сайн биелүүлж чадна). Үүргээ гүйцэтгэхдээ үргэлж өөрийн ирээдүй, хүрэх газрыг бодолцдог, өөрийнхөө ашиг сонирхлыг л боддог хүмүүс Бурханд чин сэтгэлээсээ ханддаггүй, харин Түүнийг ашиглаж, хуурдаг, Бурхан тэднийг жигшиж, үзэн яддаг гэж Бурхан хэлсэн. Ерөөл, хараалыг хайхардаггүй, болзол тавьдаггүй, үүргээ чин сэтгэлээсээ гүйцэтгэдэг үнэнч шударга хүмүүст Бурхан дуртай. Зөвхөн тийм хүн Бурханы сайшаалыг хүртэж чадна. Бурханы хүслийг ойлгомогцоо би хэрэгжүүлэлтийн замыг олсон. Би үүргээ биелүүлэхдээ үнэнч шударга хүн байхаар хичээж, Бурханд зүрх сэтгэлээ нээж, хувийн ашиг, алдагдлаа орхиход төвлөрөх ёстой байв. Харьцалт туулах үед удирдагч надад ямар ч хандлагаар хандсан, халагдсан ч бай, үгүй ч бай, би үүргээ сайн биелүүлэх зарчмуудыг эрж хайх ёстой—энэ л хамгийн чухал. Тухайн үед удирдагч гол төлөв биеэ тоосон, өөртөө бардсан, аливааг хүссэнээрээ хийдэг байсны минь төлөө надтай харьцаж байсан. Хэрэв энэ асуудал шийдэгдээгүй бол би тийм маягаар ажилласаар байх байв. Иймээс би гарч ирсэн асуудлуудыг нэгтгэн дүгнэж, тэдгээрийг нэг нэгээр нь зарчимтай харьцуулж, ямар нэг юм ойлгомжгүй байвал бусадтай очиж нөхөрлөсөн. Түүнээс хойш сайн мэдэхгүй зүйлтэйгээ тулгарвал би дахиж шууд өөртөө итгэж, юмыг хүссэнээрээ хийхээ больж, Бурханд залбирч, зарчмуудыг чимээгүйхэн эрж хайж, бас хамтран зүтгэгчидтэйгээ зөвшилцөлд хүртлээ ярилцсан. Хэсэг хугацаанд ингэсний дараа алдаа гарах нь багассан юм. Би үнэхээр шийдвэрлэж чадахгүй сорилттой тулгарвал дээд түвшний удирдагчдаас тусламж эрдэг байв. Нэг удаа би асуулт асуугаад дээд түвшний удирдагчийг нөхөрлөсний дараа ч тодорхой ойлгохгүй хэвээр байсан. Надад асуух юм байсаар байгаа юм шиг санагдаж, асуумаар байсан ч сайн асуулт биш байвал удирдагч намайг чадваргүй, гүн ойлголтгүй гэж хэлж магадгүй гэж айсан юм. Яг тээнэгэлзэж байх үедээ би дахиад ашиг, алдагдалдаа санаа зовж байгаагаа ухаараад, үнэнийг хэрэгжүүлж, үнэнч шударга хүн болоход бэлэн байж, Бурханд ахин дахин залбирч эхэллээ. Асуудлыг үнэн зөв харсан ч бай, үгүй ч бай би сэдлээ залруулж, үнэний энэ талыг тодорхой ойлгоход бэлэн байв. Эцэст нь би зориг гарган асуултаа асуулаа. Намайг сонссоныхоо дараа удирдагч миний асуусан зүйлийг үнэхээр асуудал байна гэсэн. Бас тэрээр: “Хэрэв ойлгоогүй, бүрэн шийдэгдээгүй зүйл байсаар байвал чи тэр даруй хэлэх хэрэгтэй. Тэгвэл чуулганы ажилд тустай” гэж нөхөрлөсөн. Удирдагчийн ингэж хэлэхийг сонсоод би Бурханд үнэхээр талархаж, хувийн ашиг сонирхлоо мартаж, үнэнч шударга хүн байхын дотоод амар амгаланг мэдэрсэн юм.

Энэ туршлагаас би харьцалт туулах нь бидэнд үнэхээр тустай гэдгийг ойлгосон доо. Харьцалт туулахад тухайн үедээ хэцүү байж болох ч одоо үүнд зөв хандаж чаддаг болсон болохоор би захирагдаж, үнэний зарчмыг эрж хайж, асуудлаа шийдвэрлэж чадна. Ингэснээр миний сэтгэл хавьгүй илүү амар амгалан болдог.


89. Нүднээс далдуур үүргээ биелүүлэх үеийн сэтгэл санааны байдал

Ү Янь, Хятад

2021 оны 6 сарын сүүлээр Коммунист Нам Христэд итгэгчдийг улайран баривчилж байсан учраас намайг гэртээ байлгаж байсан айл ажиглалтад ороод, би тэднийхээс даруй нүүсэн боловч цагдаагийнхан намайг ч бас ажиглаж байх өндөр магадлалтай тул гэртээ нуугдаж ажиллахаас аргагүй болсон юм. Тухайн үед би хэдэн бүлгийн усалгааны ажлыг хариуцаад, ажлын ачаалал минь нэмэгдэж, зарим зүйлийг зүгээр нэг захиа бичээд хийж болдоггүй, ингэх нь нүүр нүүрээ хараад ярилцдаг шиг үр дүнтэй биш байлаа. Тиймээс удирдагч ажлын шаардлагаар Ван эгчийг миний хамтрагчаар томилсон.

Эхэндээ Ван эгч ах эгч нарыг сайн мэдэхгүй байсан учраас цуглаан болгоны өмнө шийдэх хэрэгтэй асуудлуудын талаар би эгчтэй ярилцаж, илүү үр дүнтэй байхад нь тусалдаг байлаа. Тэгэхэд би бүлгийн гишүүн Ли эгч үүрэгтээ үргэлж хааш яаш байгааг олж мэдээд, хэд хэдэн удаа нөхөрлөл хийсэн ч эгч өөрчлөгдөөгүй, энэ нь манай ажлыг саатуулж байв. Зарчимд үндэслэн эгчийг даруй халах хэрэгтэй байсан учраас нөхцөл байдлыг болон хүмүүсийг халах зарчмыг тайлбарласан бичиг баримтыг бэлдэж, Ван эгчид үзүүлээд Ли эгчийг яагаад халах хэрэгтэй байгаа талаар санаа бодлоо Ван эгчтэй хуваалцсан, ингэснээр Ван эгч Ли эгчтэй үнэхээр нэгд нэггүй нөхөрлөж, өөрийгөө эргэцүүлж, мэдэж авахад нь тус болох байлаа. Ван эгч маргааш нь эгчийг халахаар яваад, тэр өдрөө гэртээ ирээд юу болсон талаар надад ярьсан ч ярьж байхдаа намайг нэг ч удаа дурдаагүй, ялган таньж, асуудлыг шийдвэрлэхэд нь тусалсан гэж хэлээгүй. Би бага зэрэг урам хугарч, нүднээс далдуур миний хийж байгаа зүйлийг хэн ч мэдэхгүй байх шиг санагдаж, Ван эгч Ли эгчийн байдлыг тэр дор нь ойлгож мэдсэн, надаас илүү ялган таних чадвартай юм гэж тэд бодох болов уу гэж гайхшираад, хэчнээн их зүйл хийснийг минь хэн ч мэдэхгүй, хийсэн зүйл минь Ван эгчийг сайн гэж харагдуулж байгааг бодохоор бага зэрэг сэтгэл гонсойж байлаа.

Хэд хоногийн дараа Ван эгчтэй ажил ярилцах үед нэг бүлэг улам дордоод байгаа хэрэг яригдаж, асуудлын уг үндсийг нь би олж харж чадаагүй бөгөөд бүлгийн удирдагчид асуудал байж магадгүй гэж эгч надад хэлсэн юм. Тэрийг бодож үзэж, бүлгийн удирдагчийн ерөнхий зан авирыг бодоод тэр удирдагч байр сууриа л хамгаалж, нэр нүүр олох ажил л хийдгээс биш, бодитой ажил хэзээ ч хийдэггүй нь юмыг үнэхээр саатуулж байгааг олж харсан юм. Зарчимд үндэслэн тэр удирдагчийг халах хэрэгтэй байлаа. Энэ асуудлыг би ганцаараа шийдвэрлэж чадахгүй, ойлголтоо Ван эгчтэй хуваалцаж, ингэснээр эгч бусадтай илүү сайн нөхөрлөж, ялган таньж чаддаг болоход нь тусалж, оронд нь орох шинэ удирдагч даруй олж чадна гэдгийг би мэдэж байсан ч Ли эгчийг халсныг, зарчмыг хайж, баримт бичиг бэлдэж, Ван эгчтэй маш их нөхөрлөснийг минь хэн ч мэдээгүйг эргэж бодоод, энэ удаад бүх бодлоо эгчтэй хуваалцаж, эгч тэр бүлгийн удирдагчийг халбал энэ бүхэн эгчийн ажил байсан гэж бусад хүн гарцаагүй бодох юм шиг санагдсан. Энэ ажлыг удаан хугацаанд хариуцахдаа миний халаагүй, тохиромжгүй хоёр хүнийг энэ ажлыг хийгээд удаагүй Ван эгч ялган таньсан гэж тэд бодоод, эгч илүү сайн ялган таньдаг, үнэнийг ойлгодог юм байна гэж бодох байлаа. Би зарим үзэл бодлоо өөртөө хадгалахаар шийдсэн, ингэвэл Ван эгчийн нөхөрлөл тодорхой биш байж, бусад хүн эгчийг бишрэхгүй, би тийм ч муу харагдахгүй байлаа. Тухайн үед би бага зэрэг буруутай санагдаж байсан. Хэрвээ эгчийн нөхөрлөл тодорхой биш, бүлгийн удирдагч өөрийнхөө асуудлыг ойлгохгүй бол буруугаар ойлгож, сөрөг болж магад, тэгвэл энэ нь тэр удирдагч өөрийгөө эргэцүүлэхэд нөлөөлөөд зогсохгүй, бас цаашид үүрэгт нь нөлөөлж болзошгүй. Бас иймэрхүү тоглоом тоглох нь гарцаагүй Бурханы зэвүүг хүргэнэ. Тэгж бодоод бүх ойлголтоо Ван эгчтэй хуваалцсан ч Ван эгч юмыг зохицуулахаар явмагц сэтгэл шаналж эхэлсэн. Би яагаад энэ ажлыг шийдвэрлэхээр гарч болдоггүй юм бэ? Ван эгч хүмүүсийг халж, ялган таньж байгааг бүх хүн харсан ч тэр бүхний цаана байгаа миний хүчин чармайлтыг хэн харав? Миний хийсэн бүхэн Ван эгчийг л сайн харагдуулж, бусдын өмнөх дүр төрхийг нь сайжруулж байгааг бодохоор надад нэг их таатай санагдаагүй. Би бүр Бурхан намайг ийм муухай нөхцөл байдалд оруулсан гэж гомдоллож, Бурхан яагаад гэнэтхэн намайг ажиглалтад оруулж байгаа юм бэ? гэсэн. Тэр үед цөөн хэдэн ах эгч асуудлын талаар бидэнд бичиж таараад, зарим нь Ван эгчийг асуудлыг нь шийдвэрлээч гэж тусгайлан гуйсан нь надад бүр ч таалагдаагүй. Бүх хүн Ван эгчийг л хараад нүднээс далдуурх миний ажлыг харахгүй байх шиг надад санагдсан. Ингээд үргэлжлээд байвал бүх хүн намайг зүгээр нэг хэрэггүй дагалдан гэж хэлэх бус уу? Ван эгч гадуур гүйж байгаа ч надад ч бас гэрт байхад амаргүй санагдаж, хэн ч миний хөдөлмөрийг харж чадахгүйд дурамжхан байж, юмыг эрс өөрчлөх арга зам бодож олохыг хүсэж байлаа. Хэдийгээр би гараад ах эгч нартай биечлэн уулзаж чадахгүй ч зөндөө ажил хийж байгаа, гол хүн нь гэдгээ батлахын тулд захиа бичиж ажил зохицуулбал бусад хүний оюун санаан дахь дүр төрхөө бэхжүүлэх байсан юм. Яг тэр үед хэдэн бүлгээс захидал ирж, чуулганы зарим нэг ердийн хэрэг явдлыг зохицуулах шаардлагатай боллоо. Би хариуд нь тэдгээриийг зохицуулах нарийн ширийний талаар бичиж, Ван эгч хэзээ очих талаар маш тодорхой бичсэн, ингэснээр энэ бүхнийг зохицуулж, шийдвэр гаргаж байгаа хүн нь би гэдгийг бүх хүн мэдэх байлаа. Нэг өдөр би нэг эгчээс ямархуу байгааг нь асууж захиа бичихийг хүссэн ч захиа бичсэнийхээ дараа намайг бичсэн гэдгийг эгч мэдэх болов уу гэж бодсон. Хэрвээ ямар нэг сэжүүр үлдээхгүй бол Ван эгч өөрт нь санаа тавьж байна гэж эгч бодож магадгүй байлаа. Тэгж болохгүй. Өөрөө бичсэн гэдгээ би эгчид заавал мэдэгдэх ёстой байв. Гэхдээ шууд тэгж хэлбэл дэндүү илэрхий байх болно. Тэгээд тэр эгчид өмнө нь нэг магтан дуу санал болгож байснаа гэнэтхэн санасан болохоор сурч байгаа эсэхийг нь асуувал эгч намайг гэдгийг мэдэж магадгүй. Ийм санаа төрөөд захиагаа түргэхэн дуусгаад явуулсан. Дараа хариуг нь хараад, намайг захиа бичсэнийг эгч мэдсэнд би маш баярлаж, нүднээс далдуур ч гэсэн өөрийгөө сайн харагдуулж, бодит байдалтай, асуудлыг шийдвэрлэж чадна гэдгээ бусад хүнд харуулж чадах юм шиг санагдсан. Тиймээс ийм маягаар, буруу байдалтай байна гэдгээ үнэхээр огт олж хараагүй. Өөрийнхөө байдлын талаар ярьсан нэг эгч надад сануулга болсон. Эгч надад үнэхээр хямарсан байдалтайгаар, маш их хичээж ажилласан зарим нэг баримт бичгийг хамтрагч нь явуулсан учраас өөрийнх нь гавьяаг хамтрагч нь хулгайлсан юм шиг санагдаж, үүрэгтээ урам зориггүй болсон санагдаж байна гэсэн юм. Үүнийг сонсоод би жинхэнээсээ цочирдсон. Сүүлийн үед би яг ийм байдалд амьдарч байсан биш үү? Үүнийгээ шийдэхийн тулд үнэнийг ч бас эрж хайгаагүй. Намайг өөрийгөө эргэцүүлж, мэдэж авах сануулга болгож Бурхан энэ нөхцөлийг бүрдүүлсэн юм гэж үү? Тэгээд байгаа байдлыг минь шийдвэрлэх Бурханы үгийг хайж байгаад энэ хэсгийг уншсан. “Антихристүүд аливаа зүйлийг санаатай үйлддэг. Хэл яриа, үйлдэл, сонгосон үг нь ч бүгд маш санаатай байдаг. Тэд бол түр зуурын завхрал харуулдаг, жижиг биеийн хэмжээтэй, хаа явсан газраа дэмий юм чалчдаг мунхаг, мэдлэггүй хүмүүс биш. Ийм хүмүүс тэгдэггүй юм. Арга барил, юмыг хийх арга зам, үгийн сонголт зэргийг нь ажиглавал антихристүүд овжин, хорон муу болохыг бид харж болно. Байр суурийнхаа төлөө, хүмүүсийг удирдах зорилгодоо хүрэхийн тулд антихристүүд боломж олдох бүрд өөрсдийгөө гайхуулж, ганц ч боломжийг зүгээр өнгөрүүлдэггүй. Ийм хүмүүс Миний өмнө эдгээр зан авирыг харуулна гэж та нар бодож байна уу? (Тийм.) Та нар яагаад тийм гэж хэлж байна вэ? (Өөрсдийгөө гайхуулах нь тэдний уг чанар, мөн чанар юм.) Антихристүүд өөрсдийгөө зүгээр л гайхуулж байгаа юу? Өөрсдийгөө гайхуулах зорилго нь юу вэ? Байр суурь хүсэж байгаа нь тэр. Тэдний хэлэх гэсэн санаа юу гэвэл: ‘Та хэн гэдгийг минь мэдэхгүй гэж үү? Миний хийсэн зүйлсийг хар, би энэ сайн зүйлийг хийж, Бурханы гэрт чухал хувь нэмэр оруулсан. Та үүнийг мэдэж байгаагаас хойш надад илүү чухал ажил өгөх ёстой юм биш үү? Намайг өндрөөр үнэлэх ёстой юм биш үү? Юу ч хийсэн надад найдах ёстой юм биш үү?’ Тэд ингэхдээ зорилготой байдаг бус уу? Антихристүүд хэн ч бай хамаагүй бүх хүнийг хянахыг хүсдэг. Хяналтыг өөр юу гэж тодорхойлж болох вэ? Хяналт гэдэг нь бусдыг аргандаа оруулж, хүмүүсээр тоглож, тэдний хийж буй зүйлийг удирдахыг хичээх явдал юм. Жишээлбэл, ах, эгч нар ямар нэг зүйл сайн хийгдсэнийг магтах үед антихристүүд тэр даруй өөрсдийгөө тухайн зүйлийг хийсэн гэж хэлдэг бөгөөд ингэснээр бүгд тэдэнд талархдаг. Жинхэнэ эрүүл ухаантай хүн ингэх үү? Хэрхэвч үгүй. Антихристүүд өчүүхэн төдий сайн үйл хийсэн ч хүн бүрд мэдэгдэхийг хичээдэг бөгөөд ингэж гэмээ нь бүгд тэднийг хүндэлж, магтах болно. Тэднийг сэтгэл хангалуун болгодог зүйл энэ юм” (Антихристүүдийг илчлэх нь номын “Тэд хүмүүсийг будилуулж, татан оролцуулж, сүрдүүлж, хянадаг”). Антихристүүд үргэлж онгирч байдгийг Бурханы үгээс би олж харсан. Антихристүүдийн хэлдэг, хийдэг бүхэн ердөө л бусдын бишрэлийг төрүүлж, байр суурь олж авах гэсэн далд оролдлого байдаг. Бурханы үгийг тунгаан бодож, харуулсан зан чанараа эргэцүүлж үзэхэд би антихристтэй яг адилхан байгаа биш үү? Ван эгч намайг огт дурдалгүйгээр тэр хоёр эгчийг халах үед надад шударга бус хандаж байгаа юм шиг, тэднийг ялган таньсан хүн нь гол нь би байсан байтал эцэст нь бүх гавьяаг Ван эгч хүртсэн юм шиг санагдсан. Царайгаа харуулсан ганц хүн нь эгч, би хэчнээн их юм хийлээ гээд хэн ч харахгүй, намайг чимээгүйхэн юм хийсээр байвал хэн ч мэдэхгүй нь туйлын бухимдмаар байсан. Онгирч, ах эгч нарт бишрүүлж, ах эгч нарын нүдэнд байр суурьтай болохын тулд би тархиа гашилгаж, маш их хүчин чармайлт гаргаж байлаа. Ажил зохицуулахаар захиа бичиж байгаа юм шиг л харагдаж байсан ч үнэндээ бол өөрийгөө байгаа гэдгийг, Ван эгч ердөө л миний өмнөөс зарим ажлыг хийсэн, харин би голчлон хариуцаж байгааг мартаж болохгүй гэдгийг бүх хүнд сануулахыг далдуур оролдож байлаа. Өөрийн жигшүүрт сэдлийг харуулахгүйгээр өөрийнхөө байгааг сануулж, бишрэлийг нь төрүүлэхийн тулд нэг эгчийн байдалд туслах нэрийдлээр эгчид санаа тавьж байгаа юм шиг дүр эсгэсэн. Би маш зальжин, ёрын муу зан чанартай байж! Үнэн хэрэгтээ Бурханы илчлэл, удирдамжгүйгээр тэр хоёр эгч үүрэгтээ тохирохгүй гэдгийг би хэзээ ч мэдэхгүй байсан. Бас тэр хоёр эгчийг халах үед ажилд зөндөө их хохирол учраад байсан. Ялангуяа тэр бүлгийн удирдагчийн тухайд тийм байсан. Ван эгч хэлээгүй бол би ялган таньж чадахгүй, байранд нь үлдээх байсан. Би ажлаа сайн хийгээгүй, буруутайгаа мэдрээгүй төдийгүй, ичгүүргүйгээр гавьяа шаардаж, онгирч, байр суурьтай болж, бүх хүнээр хүндлүүлэхийн тулд жигшүүртэй арга хэрэглэж байж. Би дэндүү ичгүүр сонжуургүй байж!

Тэр үед би Бурханы үгийн нэг хэсгийг уншсан. “Үнэнийг хэрэгжүүлж чаддаг хүмүүс аливааг хийхдээ Бурханы ажиглалтыг хүлээн авч чаддаг. Бурханы ажиглалтыг хүлээн авах үед зүрх сэтгэл чинь зөв болдог. Хэрэв чи бусдад харуулах гэж л аливааг хийн, үргэлж бусдын магтаал, бишрэлийг хүртэхийг хүсдэг ч Бурханы ажиглалтыг хүлээн авдаггүй бол Бурхан зүрх сэтгэлд чинь байсаар байгаа юу? Ийм хүмүүст Бурханыг хүндлэх сэтгэл байдаггүй. Аливааг үргэлж өөрийнхөө төлөө бүү хий, өөрийнхөө ашиг сонирхлыг байнга бүү бодолц; хүний ашиг сонирхлыг бүү харгалзан үз, бахархал, нэр хүнд, байр сууриа бүү бод. Чи эхлээд Бурханы гэрийн ашиг сонирхлыг бодож, үүнийг эн тэргүүнд тавих ёстой. Бурханы хүслийг анхааран үзэж, үүргээ биелүүлэхдээ хольцтой байсан эсэхээ, үнэнч байж, хариуцлагаа биелүүлж, бүхнээ зориулсан эсэхээ, мөн өөрийн үүрэг болон чуулганы ажлын талаар чин сэтгэлээсээ бодож үзсэн эсэхээ эхлээд тунгаан бодох ёстой. Чи эдгээр зүйлийг бодолцон үзэх ёстой. Эдгээрийг ахин дахин бодож, танин мэд, тэгвэл үүргээ сайн биелүүлэхэд амархан байх болно” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үг үнэхээр зөв. Бурханы шинжилтийг хүлээж авах нь үнэнийг хэрэгжүүлэх түлхүүр, бусад хүн юу бодохыг тоолгүй, харин Бурханыг сэтгэл хангалуун болгож, үүргээ гүйцэтгэхэд л санаа тавих ёстой. Бурханы үгийг уншаад би хэрэгжүүлэлтийн замыг олж авсан учраас хожим нь бусдад захиа бичиж, нөхөрлөхдөө захиа ашиглаж бусдын бишрэлийг төрүүлж, зүрх сэтгэлд нь зай эзлэхийн оронд зөв сэдэлтэй байж, Бурханы шинжилтийг хүлээж авахаар үргэлж чармайдаг болсон. Чуулгануудад Паулын бичсэн тэр бүх захиаг бодоход Паул тэр захианууддаа хэзээ ч Эзэн Есүсийг өргөмжилж, гэрчлээгүй, Эзэн Есүсийн үгийг дага гэж итгэгчдийг шавдуулаагүй, өөрийгөө л өргөмжилж, гэрчилж, хэчнээн их ажилласан, хэчнээн их зовсон тухайгаа ярьсан. Тэр “Би хамгийн гол элч нараас өчүүхэн ч дутахгүй” (2 Коринт 11:5) гэж хэлээд, хүмүүсийг өөрийнхөө өмнө, Бурханы эсрэг замд аваачсан. Ах эгч нарт миний бичсэн захиа ч бас Бурханыг өргөмжилж, гэрчлээгүй, харин тойруугаар онгирч байсан. Үндсэндээ би Паулын хийсэн шиг зүйлийг хийж байсан биш үү? Гэмшихгүй бол эцэст нь яг Паул шиг таягдан хаягдаж, шийтгүүлнэ гэдгээ би мэдэж байсан. Үүнийг ухаараад би Бурханд залбирч, “Бурхан минь, би байр сууриндаа дэндүү их санаа зовж байна. Би үүнд захирагдаж, Бурханы гэрийн ажлыг хохироох зүйл хийхийг хүсэхгүй байна. Олноос онцгойрч чадсан ч бай үгүй ч бай, зүгээр л үүргээ тууштай гүйцэтгэхийг хүсэж байна” гэсэн.

Дараагийн хэдэн өдөр нь би ухамсартайгаар сэдлээ засаж, чуулганы ашиг сонирхол хамгийн чухал, үүргээ сайн гүйтгэ гэж байнга өөртөө сануулж байлаа. Тэгтэл нэг өдөр бид Чэнь ахаас халагдах өргөдөл хүлээн авахад, хамтрагчтайгаа эвтэй байж чадахгүй байгаа учраас ажлаа өгөхийг хүсэж байна гэсэн байлаа. Ахын асуудлыг өмнө нь бид бага зэрэг мэдэж байсан. Гол нь ах дэндүү биеэ тоосон, гөжүүд учраас бусадтай сайн ажилладаггүй, Ван эгч хэдийнээ хэд хэдэн удаан ахтай нөхөрлөсөн боловч ах өөрчлөгдөөгүй, ингээд гэнэтхэн огцорчихоор энэ асуудлыг шийдвэрлэхэд бидэнд хэцүү болох юм шиг байлаа. Ван эгч бид хоёр ахын асуудлыг ярилцах үед би үзэл бодлоо хуваалцаж, Бурханы үгийн холбогдох хэдэн хэсгийг олж, Ван эгчид ч бас энэ нь тохиромжтой нөхөрлөл шиг санагдсан. Тэр үед надад нөхөрлөл минь хэчнээн нэмэртэй байлаа гээд ахтай яг ярих хүн нь эгч гэж бодогдлоо. Нүднээс далдуур миний хүчин чармайлт байсан, намайг манлайлж байсныг хэн мэдэх юм бэ? Ингэж бодоод Ван эгчтэй нөхөрлөхөө болимоор байсан ч бүх бодол, санааг минь Бурхан шинжиж байгааг мэдэж байсан болохоор бага зэрэг сэтгэл түгшлээ. Би яагаад үргэлж нэр төр, байр сууриа хамгаалахыг хүсдэг юм бэ? Би Бурханы үгийн нэг хэсгийг уншсан нь байр суурийн хойноос хөөцөлдөхийн үр дагаврыг ойлгоход минь тусалсан. Төгс Хүчит Бурхан ингэж хэлсэн байдаг: “Хэрэв хүн үнэнийг хайрлаж, үнэнийг эрэлхийлдэг гэж хэлдэг хэр нь мөн чанартаа нэрд гарах, онгирох, хүмүүст өндрөөр үнэлэгдэх, өөрсдийнхөө ашиг сонирхлыг хангах зорилго хөөцөлддөг, Бурханыг дуулгавартай дагаж, сэтгэл хангалуун байлгахын төлөө биш, нэр төр, байр сууринд хүрэхийн төлөө үүргээ гүйцэтгэдэг бол тэдний эрэл хайгуул ёс бус байгаа хэрэг. Тийм тохиолдолд, тэдний үйлдэл чуулганы ажилд саад болдог уу, эсвэл урагшлахад нь тус болдог уу? Тэд харваас саад болдог; үүнийг урагшлуулдаггүй. Чуулганы ажил хийх нэрийдлээр хувийн нэр төр, байр суурь хөөцөлдөж, өөрсдийнхөө ажиллагааг явуулж, өөрсдийн гэсэн багахан бүлэг, бяцхан хаанчлалыг байгуулдаг бүх хүн—иймэрхүү хүн үүргээ биелүүлж байгаа юу? Тэдний хийдэг бүх ажил мөн чанартаа чуулганы ажлыг саатуулж, үймүүлж, хохироодог. Байр суурь, нэр төр хөөцөлдөхийн үр дагавар юу вэ? Нэгдүгээрт, энэ нь Бурханы сонгосон хүмүүс Бурханы үгийг идэж ууж, үнэнийг ойлгоход нөлөөлж, амийн оролтыг нь саатуулж, Бурханд итгэх зөв замд ороход нь саад болж, буруу замд оруулснаар сонгогдсон хүмүүсийг хорлож, сүйрэлд хүргэдэг. Тэгээд энэ нь эцэстээ чуулганы ажлыг яадаг вэ? Нурааж, саатуулж, хохироодог. Хүмүүс алдар нэр, байр суурь хөөцөлдөхийн үр дагавар энэ юм. Тэд ийм маягаар үүргээ гүйцэтгэдгийг антихристийн замаар алхах явдал гэж тодорхойлж болох биш үү?” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Нэгдүгээр хэсэг)”). Нэр төр, байр суурийг эрэлхийлэх нь зөвхөн хүний амийн оролтод нөлөөлдөг, асар их ёрын мууг үйлдэхгүй л бол чуулганы ажилд саад хийхгүй гэж би үргэлж боддог байсан. Нэр төр, байр суурь эрэлхийлэхийг Бурхан яагаад тэгж их жигшиж, зэвүүцдэгийг би ойлгодоггүй байлаа. Бурханы үгийг уншаад үүрэгтээ хувийн байр суурийн хойноос явж, Бурханы гэрийн ашиг сонирхлыг хамгаалахгүй байх нь чуулганы ажилд, эцэстээ ах эгч нарын амийн оролтод хор хүргэх нь гарцаагүй гэдгийг харсан. Ингэх нь чуулганы ажлыг саатуулж, тасалдуулна, үүнийг Бурхан ялладаг. Чэнь ахын асуудлыг ярилцах үед би анхаарлын төвд байж чадахгүй учраас цаашид нөхөрлөхийг хүсээгүй. Ингэх нь том зүйл биш юм шиг байвч үнэхээр ноцтой байсан. Хэрвээ бид Чэнь ахтай асуудлынх нь талаар нөхөрлөхөө алгуурлавал ахын амийн оролтод хор хүргээд зогсохгүй, шинээр ирэгсдийг услах ажилд бас нөлөөлөх байсан. Хариуцлага хүлээсний хувьд би үүргээ гүйцэтгэхэд бэрхшээлтэй байгаа хүнд даруй тусалж, чуулганы ажлыг хэвийн явуулах ёстой байсан. Ялангуяа Коммунист Нам маш их баривчилгаа хийж байгаа үед Ван эгч цуглаан руу явах болгондоо баривчлагдах эрсдэлд орж байгаа. Эгч хангалттай бэлдээгүйгээс цуглаан дээр асуудлыг шийдвэрлэж чадахгүй байвал эрсдэл хүлээж байгаа ч гэсэн ажил нь үр дүнтэй байж чадахгүй гэсэн үг. Тэгвэл эгчид тун муу байх биш үү? Би асуудлыг аль болох хурдан шийдвэрлэх талаар, Ван эгчийн аюулгүй байдлын талаар бодоогүй. Эгч миний гавьяаг булааж авч болзошгүй гэсэн бодолд автаад, маш аминч, хүн чанаргүй байж! Би хариуцлага хүлээсэн мөртөө бодитой ажил хийгээгүй. Тэр ч байтугай Бурханы гэрийн ажлыг хохироон байж өөрийн байр суурийг хамгаалж байж. Тэгэх нь Бурханыг эсэргүүцэж, би антихристийн замаар явж байж. Өмнө нь би ганцаараа хариуцлага хүлээж, хэчнээн хэцүү, ядаргаатай байсан ч чадах бүхнээ хийсэн. Гэхдээ Намын баривчилгаанаас болоод гарч чадахаа больж, нүднээс далд ажиллахаас аргагүй болох үед үүргээ дурамжхан гүйцэтгэж, анхаарлын төвд орохын тулд Ван эгчтэй өрсөлдөхийг үргэлж хүссэн. Тэр үед би, өмнө нь үүргээ гүйцэтгэж байсан тэр бүх урам зориг ердөө л нэр төр, байр суурийн төлөө байсныг ухаарсан. Тэр нөхцөл байдал миний буруу сэдэл, эрэл хайгуулыг илчилсэн нь тэр чигтээ намайг гэх Бурханы аврал, хайр байсан юм.

Дараа нь би Бурханы зарим үгийг бодоод, хэрэгжүүлэлтийн замыг илүү тодорхой ойлгосон юм. Бурханы үгэнд ингэж хэлсэн байдаг: “Та нар Бурханы ажлын зорилгын төлөө, чуулганы ашиг тусын төлөө, мөн ах эгч нартаа түлхэц өгөхийн тулд эв эетэй хамтын ажиллагаанд хүрэх ёстой. Бурханы хүслийг анхаарахын тулд чи бусадтайгаа хамтран ажиллаж, бие биеэ засаж залруулан ажлын илүү дээр үр дүнд хүрэх ёстой. Жинхэнэ хамтын ажиллагаа гэж энэ бөгөөд үүнд оролцдог хүмүүс л жинхэнэ оролтыг олж авна” (Үг нь махбодоор илэрсэн номын “Израильчууд шиг үйлчил”). “Хүн үүргээ сайн биелүүлэхийн тулд юу хийх ёстой вэ? Хүн үүргээ бүх зүрх сэтгэл, бүх эрч хүчээрээ биелүүлдэг байх ёстой. Бүх зүрх сэтгэл, эрч хүчээ ашиглах гэдэг нь үүргээ биелүүлэхэд бүх бодлоо дайчлан, бусад зүйлд автахгүй байх, дараа нь өөрт байгаа эрч хүчээ ашиглаж, бүх хүч чадлаа шавхан, өөрийн хэв чанар, авьяас билэг, давуу тал, ойлгосон зүйлийг ажилдаа зориулна гэсэн үг юм. Чи аливааг ойлгодог, хүлээн авдаг бөгөөд чамд сайхан санаа байгаа бол энэ талаар бусадтай ярилцах ёстой. Эв зохицолтой хамтран ажиллах гэдэг нь энэ юм. Ингэж чи үүргээ сайн биелүүлнэ, үүргийн гүйцэтгэл чинь хангалттай байна. Хэрвээ чи үргэлж бүх ачааг үүрч, бүхнийг өөрөө хариуцаж, бусдыг биш өөрийгөө харуулахыг хүсдэг бол үүргээ биелүүлж байгаа хэрэг мөн үү? Чиний хийж байгаа зүйлийг дарангуйлал гэж нэрлэдэг; энэ нь жүжиглэж буй хэрэг. Энэ нь үүргийн гүйцэтгэл биш, сатанлаг зан авир. Хүн ямар ч давуу тал, авьяас билэг, онцгой чадвартай байсан, бүх ажлыг ганцаараа хариуцаж чадахгүй; тэд чуулганы ажлыг сайн хийе гэвэл эв найртай хамтран ажиллаж сурах ёстой. Тийм учраас, эв найртай хамтын ажиллагаа нь үүргээ гүйцэтгэх хэрэгжүүлэлтийн зарчим юм. Чи бүх зүрх сэтгэл, бүх эрч хүч, хамаг үнэнч байдлаа ашиглаж, хийж чадах бүхнээ өргөн барьж байгаа цагт үүргээ сайн гүйцэтгэж байна” (Эцсийн өдрүүдийн Христийн яриа номын “Үүргээ зохистой биелүүлэхэд эв найртай хамтын ажиллагаа шаардлагатай”). Бид үүргээ сайн гүйцэтгэхийн тулд Бурханы зүрх сэтгэлийг бодолцон үзэж, ах эгч нартайгаа хамтран ажиллах ёстойг Бурханы үгээс би олж харсан. Бид үүнд бүхнээ зориулж, давуу талаа ашиглан бие биеийнхээ сул талыг нөхөх ёстой. Ингэж байж л Бурханы ерөөлийг хүртэж, ажилдаа сайн үр дүн гаргаж чадна. Бидний хэн нь асуудлыг биечлэн шийдвэрлэх нь хамаагүй, бусдын байдал, бэрхшээлийг шийдвэрлэж чадаж байгаа цагт миний хүчин чармайлт нүдэнд харагдахгүй, нүднээс далд байсан ч гэсэн, үүргээ гүйцэтгэж, Бурханыг сэтгэл хангалуун байлгавал санаа минь амарч, амар тайван болдгийг би бас олж харсан. Үүний дараа би Чэнь ахын байдалд зориулж ямар үнэнийг нөхөрлөх талаар нэлээд бодож үзээд, Ван эгчид хянуулахаар Бурханы холбогдох хэдэн үгийг олсон. Эгч бас Чэнь ахын байдлыг үнэхээр онож хэлсэн, миний бодоогүй хэдэн хэсгийг олсон байв. Эдгээр нь нийлээд илүү цогц болсон. Мосе маш дуугүй, Аарон маш уран цэцэн байсан ч Бурханы даалгаврыг хамтдаа биелүүлж, израильчуудыг Египетээс дагуулж гарсныг би бодлоо. Би гарч яваад ажиллаж чадахгүй ч олж харж, бодсон бүх зүйлийнхээ талаар Ван эгчтэй тодорхой нөхөрлөж чадах байсан. Бид хамтарч ажиллаад асуудлын талаар илүү иж бүрэн үзэл бодолтой болсон учраас асуудлыг илүү сайн шийдвэрлэж чадаж байсан. Тэр нь чуулганы ажилд илүү ач тустай биш үү? Бид бүх зүйлийг ярилцсаны дараа Ван эгч Чэнь ахтай нөхөрлөхөөр явж, би зүрх сэтгэлдээ тэдний төлөө залбирч, Бурхан тэднийг залж чиглүүлж байгаа гэж найдсан.

Тэгээд нэг өдөр бид хоёр хэдэн ах эгчээс захиа авч, захианд Ван эгчийн нөхөрлөлөөр дамжуулан зарим нэг алдааг засаж чадсан, үүргээ илүү сайн гүйцэтгэж байгаа гэснийг уншаад миний сэтгэл бага зэрэг гонсойж, тэр алдаа, асуудлыг би олж мэдсэн байтал бүх хүн Ван эгчийн ажлыг л хараад, нүднээс далдуур миний хийж байгаа зүйлийг хэн ч хараагүй юм шиг санагдсан. Тэр үед би дахиад л нэр төр, ашиг хонжооны төлөө өрсөлдөж байгаагаа ухаараад залбирч, өөрийгөө хаялаа. Сүүлд нь нэг нийтлэлээс Бурханы үгийн нэг хэсгийг уншсан нь сэтгэлийг минь үнэхээр хөдөлгөсөн юм. Бурханы үгэнд ингэж хэлсэн байдаг: “Чи хүч чадал багатай байж болох ч бусадтай хамт ажиллаж чаддаг, тохиромжтой зөвлөгөөг хүлээн авч чаддаг, мөн зөв санаа зорилготой, Бурханы гэрийн ажлыг хамгаалж чаддаг бол зөв хүн юм. Заримдаа чи ганцхан өгүүлбэрээр л асуудлыг шийдвэрлэж, хүн бүрд ашиг тусаа өгч чадна; заримдаа үнэний ганцхан өгүүлбэрийг нөхөрлөсний чинь дараа хүн бүр хэрэгжүүлэлтийн замтай болж, эв найртай хамтран ажиллаж чаддаг болж, бүгд нэгэн зорилгын төлөө чармайж, адилхан үзэл бодол, санаатай байдаг учраас ажил тун үр дүнтэй байдаг. Хэдийгээр ийм үүрэг гүйцэтгэснийг чинь хэн ч санахгүй, тийм ч их хичээл чармайлт гаргасан мэт чамд санагдахгүй байж болох ч үнэнийг хэрэгжүүлдэг, зарчмын дагуу үйлддэг хүн гэдгийг чинь Бурхан харна. Ийм юм хийснийг чинь Бурхан санана. Үүнийг үүргээ үнэнчээр биелүүлэх гэж нэрлэдэг” (Эцсийн өдрүүдийн Христийн яриа номын “Үүргээ зохистой биелүүлэхэд эв найртай хамтын ажиллагаа шаардлагатай”). Тийм шүү. Нүднээс далдуур хийж байгаа ажлыг минь хэн ч харж чадахгүй байлаа ч, Бурханы өмнө би хариуцлагаа биелүүлж байсан. Бусад хүн мэдэх үгүй нь хамаагүй, үнэнийг хэрэгжүүлж, Бурханыг сэтгэл хангалуун байлгах л чухал. Зааварлагчийн хувьд алдаа, асуудал байгааг анзаарвал бусадтай ярих нь миний үүрэг, миний хийх ёстой зүйл. Үүнийхээ төлөө би гавьяа хүртэх ёсгүй. Өмнө нь би бусдын өмнө онгирохыг үргэлж хичээдэг байсан ч одоо нүднээс далд л ажиллахаас өөр аргагүй болсон. Энэ нь Бурханы зохицуулалт, надад хэрэгтэй зүйл байсан. Би үүнд захирагдаж, өөрийгөө сайн ашиглаж, үүрэгтээ үнэнийг хэрэгжүүлэхэд анхаарч, үүргээ сайн гүйцэтгэхээр чармайх ёстой байсан.

Дараа нь ажилд маань асуудал байгааг анзаарвал би санаачилга гаргаж, Ван эгчтэй ярьдаг болсон. Заримдаа, асуудлын талаар ах эгч нарт бичихдээ бичиж байгаа хүн нь би гэдгийг заавал харуулахыг хүсдэг байсан ч далдуур өөрийгөө өргөмжилж, онгирч байгаагаа ухаараад залбирч, буруу сэдлээ орхин, өөрийгөө тайвшруулж, бусдад туслахын тулд ямар зүйл бичих, хариуцлагаа яаж биелүүлж болох талаар боддог байв. Ийм маягаар хэрэгжүүлэхэд үнэхээр сэтгэл цэлмэж, үнэхээр эрх чөлөөтэй болсон санагдаж байлаа. Тэгж үйлдэх нь маш гайхалтай!


91. Гар бие оролцохгүй байхаа би болино

2021 оны 6-р сард би чуулгандаа видеоны ажлыг ахалж байлаа. Ажлын ачаалал нэмэгдсэний улмаас дахиад нэг бүлэгт хяналт тавихыг надаас хүсэхэд “Одоо хариуцаж байгаа ажилдаа хангалттай завгүй байхад бүр их ажил удирдах болбол улам завгүй болж, ядрах биш үү?” гэж бодсон ч энэ бүлгийн ах эгч нар ажлаа сайн мэддэгийг би мэдэж байсан. Тэд бүгд ажилдаа сайн, үүргээ гүйцэтгэхдээ үр дүнтэй болохоор хяналт тавих ажил санааг минь тэгтлээ их зовоож, цаг зав нэг их шаардахгүй учраас би зөвшөөрсөн. Эхэндээ би бүлгийн ажлын байр байдал ямар байгаа, ажлын явц хэвийн байгаа эсэх, үүрэгтээ ямар нэг бэрхшээлтэй тулгарсан хүн байгаа эсэхийг асуудаг байлаа. Би нарийн ширийнийг нь судлах ёстойгоо мэдэж байсан ч хяналт тавих өөр ажил надад бас байгаа гэж бодогдон, бүлэг болгоны нарийн ширийнийг ойлгохоор оролдох нь дэндүү их ажил юм шиг санагдаж, бүлгийн ажил хэвийн явагдаж байсан учраас ойлгох гэж хэтэрхий их цаг зарах хэрэггүй байсан. Бас тэнд бүлгийн удирдагч байсан, ах эгч нар найдвартай, үүргээ сайн гүйцэтгэдэг, сүүлийн хэдэн жилд ямар ч томоохон асуудал гараагүй болохоор би санаа зовох хэрэггүй, арай бага хяналт тавихад болохоор байсан. Тиймээс энэ бүлгийн ажлын талаар бараг асуудаггүй байлаа.

Хоёр сар гаруйн дараа нэг өдөр нэг ах надад санал бодлоо хэлж, саяхан энэ бүлгийн хийсэн хоёр видеонд асуудал гарсан, бусад эгч нар тэр асуудлыг цаг тухайд нь олоогүй бол ажил удаашрах байсан гэсэн. Би эхэндээ нэг их итгээгүй ч видеон дээрх асуудлуудын дэлгэцийн агшныг ах надад дараа нь явуулахад үнэхээр тэр бүлгийн асуудал байсан. Тэр бүлгийн ах эгч нар үүрэгтээ ноцтой асуудал гаргасныг би яагаад мэдсэнгүй вэ? Би энэ ажлыг аваад хэдэн сар болсон мөртөө хэр явагдаж байгааг нь огт шалгаагүй, зүгээр л урсгалаар нь явуулж, бүлгийн гишүүд үүргээ яаж гүйцэтгэж байгааг огт мэдээгүй. Бодитой ажил хийгээгүйгээс минь болж ийм асуудлууд гарсныг би ухаарсан. Үүнийг шалгаж үзээд, энэ хугацаанд тэр бүлгийн ажлыг хэн ч хянаж байгаагүй учраас тэд туршлагадаа үндэслэн үүргээ гүйцэтгээд, хэн ч ачаа үүрээгүй, заримдаа хэтэрхий их ажилтай үедээ аргацааж эхэлснийг нь би олж мэдсэн. Хоёр хүн хамтарч видеонуудыг шалгасан хэр нь зүгээр л аргацааж байсан учраас асуудлыг нь олж илрүүлж чадаагүй байлаа. Энэ бүхэнтэй тулгараад би маш их сэтгэлээр унасан. Эдгээр асуудлыг олж илрүүлэхэд хэцүү биш, би энэ бүлгийн ажилд зүй ёсоор хяналт тавьж байсан бол үүнийг мэдэх байсан. Би маш хариуцлагагүй байж! Би өөрийгөө эргэцүүлж, өнгөрсөн гурван сарын хугацаанд тэдний ажлыг яагаад хайхраагүй юм бэ гэж өөрөөсөө асуусаар байлаа.

Дараа нь Бурханы үгээс би энийг уншсан. “Хуурамч удирдагчид хэзээ ч бүлгийн зааварлагч нарын ажлын төлөв байдлын талаар мэдээлэл авч, хяналт тавьдаггүй. Тэд бүлгийн чухал ажлыг хариуцдаг хүмүүс болон зааварлагчдын амийн оролтын байдал, мөн ажил, үүрэг, үнэн, Бурханд хандах хандлагынх нь талаар мэдээлэл авч, хяналт тавих юм уу ойлгохыг оролддоггүй. Хуурамч удирдагчид чуулганы энэ гишүүдийн өөрчлөлт, ахиц дэвшил, эсвэл тэдний ажлын явцад гарч болох янз бүрийн асуудлын талаар мэдээлэл авдаггүй. Тэд төслийн янз бүрийн тал дээр тэдгээр гишүүний гаргасан алдаа, гажуудал нь чуулганы ажил болон Бурханы сонгосон хүмүүст ямар нөлөө үзүүлснийг ялангуяа мэддэггүй. Эдгээр алдаа, гажуудлыг залруулсан эсэх талаар хуурамч удирдагчид юу ч мэддэггүй. Хэрэв эдгээр нөхцөл байдлын нарийн ширийнийг ойлгодоггүй бол асуудал гарч ирэхэд тэд маш идэвхгүй байх болно. Хуурамч удирдагчид эдгээр нарийн ширийн зүйлийг огт анхаардаггүй. Тэд бүлгийн зааварлагчдыг зохицуулж, бүх ажлыг тэдэнд хариуцуулж өгөөд л өөрсдийнх нь ажил дууссан гэж үздэг. Ингээд ажил нь дууслаа, дараа дараагийн аливаа асуудал өөрт нь огт хамаагүй гэж итгэдэг. Хуурамч удирдагчид бүлэг тус бүрийн зааварлагчийг зааварлаж, удирдаж, хяналт тавьж чаддаггүй учраас, энэ талбар дээр хариуцлагаа биелүүлж чаддаггүй учраас ажил нурдаг. Удирдагч, ажилчны хувьд хайхрамжгүй байна гэдэг нь энэ юм. Бурхан хүний дотоод сэтгэлийг хардаг. Хүмүүст ийм чадвар байдаггүй тул ажиллах үедээ илүү хичээнгүй, анхааралтай байж, ажил явагдаж байгаа газарт байнга очиж шалгаж, хянаж, удирдамж өгөх хэрэгтэй байдаг. Тэгж байж л тэд чуулганы ажил хэвийн явагдаж байгааг баталгаажуулж чадна. Мэдээжийн хэрэг хуурамч удирдагчид ажилдаа хариуцлагагүй ханддаг бөгөөд ажлыг зохицуулах үеэс энэхүү хариуцлагагүй байдал нь эхэлдэг. Тэд хэзээ ч зааварлаж, хяналт тавьж, удирдамж өгдөггүй. Үр дүнд нь, зарим зааварлагч уг ажлыг хийхэд тэнцэхгүй байлаа ч гэсэн үүрэг рольдоо хэвээр үлддэг ба янз бүрийн асуудал гарахад шийдвэрлэж чаддаггүй. Эцэст нь төсөл саатсаар, бүх төрлийн асуудал шийдвэрлэгдэхгүй үлдэж, ажил нурдаг. Хуурамч удирдагчид зааварлагчдыг ойлгож, ажиглаж, хяналт тавьж чаддаггүйн үр дүн энэ юм. Энэ нь бүхэлдээ хуурамч удирдагчид үүргээ цалгардуулдгаас болдог” (Үг. V Боть: Удирдагч, ажилчдын үүрэг хариуцлага). Бурханы үгээс миний ойлгосноор, хуурамч удирдагчид үүргээ умартаж, бодитой ажил хийдэггүй, бүлэг бүрд зааварлагч байдаг учраас гар бие оролцохгүй байж болно гэж боддог нь чуулганы ажилд асуудал үүсгэдэг. Гаднаа хуурамч удирдагчид илт ёрын мууг үйлддэггүй боловч чуулганы ажилд хариуцлагагүй ханддаг учраас янз бүрийн ажлын ахиц, үр дүнтэй байдалд ноцтойгоор нөлөөлж, чуулганы ажилд шууд бусаар саад хийдэг. Бурханы гэрийн ажлын эмх цэгцтэй ахиц дэвшлийг хангахын тулд цаг тухайд нь ажилд хяналт тавьж, зааварчлахыг Бурхан удирдагч, ажилчдаас шаарддаг. Энэ бол удирдагч, ажилчдын үүрэг, хариуцлага. Гэвч би энэ бүлгийн ажлыг хүлээж авснаасаа хойш бүлгийн удирдагч байгаа юм чинь бүх зүйл хэвийн явагдаж байгаа гэж бодсон учраас аяндаа гар бие оролцохоо больж, ажлыг нь хэзээ ч шалгаж, хяналт тавиагүй, ажлын явц дахь алдаа дутагдлын нарийн ширийнийг шалгаагүй, үүрэгтээ назгайрч, аргацаадаг болсныг нь анзаараагүй. Энэ хугацаанд би үзэл, төсөөлөлдөө үндэслэн тэднийг үүргээ бодитойгоор, нухацтай гүйцэтгэж байгаа, тэдэнд найдаж болно, тиймээс ажлыг нь ахалж, хяналт тавих шаардлагагүй гэж бодсон. Үр дүнд нь миний үүрэг хохирч, саатахад хүрсэн. Бурханы үгээс би үүргээ цалгардуулж, үнэхээр хуурамч удирдагч байснаа олж харсан. Би ёрын мууг хийе гэж санаагүй ч бодитой ажил хийгээгүй учраас олж илрүүлж болох гажуудал, асуудлыг огт шийдвэрлээгүй, тэгээд одоо видеоны ажилд асуудал гарсан нь үүргээ гүйцэтгэхдээ аргацааж, хариуцлагагүй хандсантай минь шууд холбоотой байлаа. Хэдийгээр бусад хүн асуудлыг цаг тухайд нь олж, илүү ноцтой хор хохирол, үр дагавраас зайлсхийсэн ч эдгээр асуудлыг засаж залруулж, ажлыг дахиж хийхэд их хөдөлмөр шаардагдсан. Би аргацааж, биеийн амрыг харж байснаа ойлгосон. Ажлыг ахалж, хяналт тавихгүй байснаараа би маш их цаг зав, эрч хүч хэмнэсэн ч чуулганы ажлын явцыг шууд удаашруулж, үүнийг дахиж хийхэд ах, эгч нар цаг заваа зарцуулсан. Би ёрын мууг үйлдэхийн зэрэгцээ чуулганы ажлыг үймүүлж, саад хийж байж! Би энийг ухаармагцаа маш их айж, өөрийгөө эргэцүүлсээр л байсан. Би яагаад өөрөө ч мэдэлгүй ийм удаан гар бие оролцохгүй байж чадав аа?

Дараа нь Бурханы үгийг уншаад яагаад бодитой ажил хийгээгүйгээ илүү сайн мэдэж авсан. Төгс Хүчит Бурхан ингэж хэлсэн байдаг: “Бодит ажил хийдэггүй, хариуцлагаа цалгардуулж байгаа зааварлагчдыг хуурамч удирдагчид шалгадаггүй. Ердөө л нэг зааварлагч сонгох хэрэгтэй, тэгээд бүх зүйл бүтнэ; дараа нь зааварлагч нь ажлын бүх асуудлыг зохицуулна, харин өөрсдөө ойр ойрхон цуглаан хийхэд л болно, ажлыг анхааралтай ажиглах, хэрхэн явагдаж байгааг нь асуух шаардлагагүй, гар дүрэхгүй байж болно гэж тэд боддог. ... Хуурамч удирдагчид бодит ажил хийх чадваргүй, бүлгийн удирдагч, зааварлагч нарын ажилд огтхон ч нухацтай ханддаггүй. Хүмүүсийн талаарх үзэл бодол нь зөвхөн өөрсдийнх нь сэтгэгдэл, төсөөлөлд л тулгуурласан байдаг. Хэн нэгэн хэсэг хугацаанд биеэ зөв авч явж байгааг хараад тэд уг хүн үүрд сайн байна, өөрчлөгдөхгүй гэж боддог; энэ хүн асуудалтай гэж хэлсэн хэнд ч тэд итгэдэггүй, хэн нэгэн тухайн хүний талаар ямар нэг зүйл хэлж өгөхөд үл тоомсорлодог. Та нар хуурамч удирдагчдыг тэнэг гэж бодож байна уу? Тэд тэнэг, мунхаг байдаг. Юу тэднийг мунхаг болгосон бэ? Тэд санаа зовох юмгүйгээр хүмүүст найддаг бөгөөд өөрийг нь сонгох үед энэ хүн тангараг өргөж, амлалт өгч, нулимс дуслуулан залбирч байсан учраас түүнд найдаж болно гэсэн үг, цаашид тэр хүн хэзээ ч ямар нэг асуудал гаргахгүй гэж боддог. Хуурамч удирдагчид хүмүүсийн уг чанарыг огт ойлгодоггүй; завхарсан хүн төрөлхтний жинхэнэ нөхцөл байдлыг мэдлэггүй. Тэгээд, ‘Хүн зааварлагчаар сонгогдмогцоо өөрчлөгдөж яаж болох юм бэ? Тийм нухацтай, найдвартай санагддаг хүн ажлаасаа бултаж яаж болох юм бэ? Тэд тэгэхгүй, тийм биз дээ? Тэд нэлээд жудагтай шүү дээ’ гэж хэлдэг. Хуурамч удирдагчид ингэж төсөөлж, зөн совиндоо хэт итгэдэг учраас энэ нь эцсийн дүндээ тэднийг чуулганы ажилд гарч буй олон асуудлыг цаг тухайд нь шийдвэрлэх чадваргүй болгож, холбогдох зааварлагчийг нэн даруй сольж, дахин хуваарилахад нь саад болдог. Тэд бол жинхэнэ утгаараа хуурамч удирдагчид юм. Тэгвэл энд яг ямар асуудал байна вэ? Хуурамч удирдагчдын ажилдаа хандах хандлага хайхрамжгүй, хааш яаш байдалтай холбоотой юу? Нэг талаар, тэд агуу улаан луу улайрсан баривчилгаа явуулж байгааг хардаг тул өөрсдийгөө аюулгүй байлгахын тулд санамсаргүй байдлаар хэн нэгнийг сонгон ажлыг хариуцуулж, ингэснээр асуудал шийдэгдэнэ, өөрсдөө ажилд анхаарал хандуулах шаардлагагүй гэж үздэг. Тэд зүрх сэтгэлдээ юу бодож байна вэ? ‘Энэ маш дайсагнасан орчин байна, би хэсэг хугацаанд нуугдах хэрэгтэй.’ Энэ нь бие махбодын тав тухад шунаж буй хэрэг, тийм биз дээ? Хуурамч удирдагчид бас өөрсдийнхөө төсөөлөлд үндэслээд хүмүүст амархан итгэдэг томоохон сул талтай. Энэ нь үнэнийг ойлгоогүйгээс үүддэг, тийм биз дээ? Бурханы үг завхарсан хүн төрөлхтний мөн чанарыг хэрхэн илчилдэг вэ? Бурхан хүмүүст итгэхгүй байхад тэд яагаад итгэх ёстой юм бэ? Бурхан хүмүүсийг үзэмжээр нь үнэлж дүгнэхийн оронд зүрх сэтгэлийг нь ямагт ажигладаг. Тэгтэл хуурамч удирдагчид яагаад бусдыг үнэлж дүгнэх, тэдэнд итгэхдээ тийм хэнэггүй байх ёстой юм бэ? Хуурамч удирдагчид дэндүү ихэрхүү байдаг, тийм биз? ‘Энэ хүнийг анзаарсан минь буруутаагүй. Юу ч буруугаар эргэх боломжгүй. Тэд дэмий сэлгүүцдэг, зугаацах дуртай, шаргуу ажиллахыг үзэн яддаг хүмүүс яавч биш. Тэд туйлын итгэлтэй, найдвартай. Тэд өөрчлөгдөхгүй. Өөрчлөгдөх юм бол би тэдний талаар эндүүрсэн гэсэн үг болно, тийм биз дээ?’ гэж тэд боддог. Энэ ямар гээч логик вэ? Чи нэг төрлийн мэргэжилтэн юм уу? Чи рентген хараатай юм уу? Энэ чиний тусгай чадвар юм уу? Энэ хүнтэй чи нэг, хоёр жилийн турш хамт амьдарч болох ч уг чанар, мөн чанарыг нь бүрмөсөн ил болгох тохиромжтой орчингүйгээр үнэндээ хэн гэдгийг нь олж харж чадна гэж үү? Хэрвээ тэднийг Бурхан илчлэхгүй бол гурав, тэр ч бүү хэл таван жилийн турш тэдэнтэй хамт амьдарлаа ч яг ямархуу уг чанар, мөн чанартайг нь олж харахад хэцүү хэвээр байх болно. Тэгвэл тэдэнтэй уулзах нь ховор, хамт байх нь ховор үед энэ хэр илүү үнэний ортой вэ? Чи түр зуурын сэтгэгдэл, эсвэл тэдний талаарх хэн нэгний эерэг үнэлгээнд үндэслэн тэдэнд хайхрамжгүйгээр итгэж, тийм хүмүүст чуулганы ажлыг даатгаж зүрхэлдэг. Ингэснээрээ чи туйлын харалган байгаа биш үү? Хөнгөн хуумгай байгаа биш үү? Хуурамч удирдагчид ингэж ажиллах үедээ туйлын хариуцлагагүй байгаа юм биш үү?” (Үг. V Боть: Удирдагч, ажилчдын үүрэг хариуцлага). Хуурамч удирдагчид залхуу, мэдлэггүй, мунхаг болохыг Бурханы үг илчилдэг. Тэд Бурханы үгэнд биш, харин үзэл, бодол санаандаа үндэслэж хүмүүс, юмсыг хардаг атлаа хүмүүс, юмсыг тодорхой харж чадна гэж санадаг. Тэд хэнд ч хамаагүй итгэж, ажлыг тэр чигт нь тэдэнд даатгахын зэрэгцээ өөрсдөө гар бие оролцохгүй, байр суурийн ашиг тусыг шунаглан эдэлж чадна. Бурханы үгийн илчлэлээс би Бурханы дүрсэлсэн залхуу, тэнэг хуурамч удирдагч байснаа эцэст нь олж харсан. Залхуу уг чанараасаа болоод, би өөрийгөө хэтэрхий их ажил хариуцаж байна, бүлэг болгоны ажилд хяналт тавих нь дэндүү ядаргаатай гэж үргэж боддог байсан учраас нэг бүлгийнх нь ажилд хяналт тавиад, нөгөөг нь бүлгийн удирдагчид даатгаж, ажил хэвийн явагдаж байвал хяналт тавихад цаг зарцуулах шаардлагагүй гэж бодсон. Үүргээ гүйцэтгэхдээ аль болох хүчээ нөөж, зааварлагчийн албан тушаалтай байсан хэр нь гар бие оролцохгүй байх хандлага баримталж байснаа би ойлгосон. Би үнэхээр хариуцлагагүй байжээ! Би бас маш ихэрхүү байж, үзэл, төсөөлөлдөө тулгуурлаж, бүлгийн бүх хүн үүргээ сайн гүйцэтгэж байгаа учраас санаа зовох хэрэггүй, ажилд нь хяналт тавихгүй байсан ч үүргээ сайн гүйцэтгэсээр байна гэж бодсон. Тиймээс хэдэн сарын турш ажлынх нь талаар асуухгүй, хянахгүй байсаар ажилд асуудал гарахад хүргэсэн. Би үнэнийг ойлгоогүй, хэрэг явдлыг тодорхой хараагүй хэр нь өөртөө тун их итгэж, миний итгэж найдсан хүмүүс буруудахгүй гэж бодсон. Би хэтэрхий биеэ тоосон, дэндүү тэнэг байж. Ингэж бодоод би гэмшиж, хүмүүст болон үүрэгтээ Бурханы үгийн дагуу хандах нь нэн чухал болохыг ухаарсан. Би үүргээ гүйцэтгэх арга зам олохоор Бурханы үгийн холбогдох хэсгүүдийг эрж хайж эхлээд,

удалгүй Бурханы үгийн нэг хэсгийг уншсан юм. “Хуурамч удирдагч нар ажлын явцын байр байдлыг ойлгодоггүй учраас гарсан асуудлыг цаг тухайд нь илрүүлж чаддаггүй, шийдвэрлэж бүр ч чаддаггүй нь ажил удаа дараа саатахад хүргэдэг. Зарим ажил дээр, хүмүүс зарчмыг нь ойлгодоггүй, тэр ажлыг удирдахад тохиромжтой хүн байдаггүй учраас тухайн ажлыг хийж буй хүмүүс байнга сөрөг, идэвхгүй, хүлээсэн байдалтай байдаг бөгөөд энэ нь ажлын явцад ноцтой нөлөөлдөг. Хэрвээ удирдагч хариуцлагаа биелүүлсэн бол—хэрэв тэд ажлыг удирдаж, урагшлуулж, хүмүүсийг яаравчлуулж, мөн төслийг удирдан чиглүүлэхийн тулд тухайн салбарыг ойлгодог хүнийг олсон бол ажил удаа дараа саатахын оронд хурдан ахих байсан юм. Тэгэхээр удирдагч нарын хувьд ажлын бодит нөхцөл байдлыг ухаарч ойлгох нь нэн чухал юм. Мэдээж ахиц дэвшил нь ажлын үр ашиг, хүрэх ёстой үр дүнтэй холбоотой байдаг тул удирдагчид ажил хэрхэн явагдаж байгааг ойлгож, ухамсарлах нь маш чухал. Аливаа удирдагч ажил хэрхэн явагдаж байгааг ч ойлгодоггүй, ажлыг шалгаж, хянадаггүй бол үүрэг гүйцэтгэж буй хүмүүсийн ихэнх нь сөрөг, идэвхгүй хандлагатай байх болно. Тэд асар хэнэггүй, хайхрамжгүй, хааш яаш, ямар ч ачааны мэдрэмжгүй байх болно, ингэснээр ажил удаан урагшлах нь дамжиггүй. Ачаа үүрдэг, ажлаа мэддэг, удирдамж болоод хяналтаар хангадаг—хүмүүсийг сахилгажуулж, тэдэнтэй харьцдаг хэн ч байхгүй бол ажлын үр ашиг, үр дүн аяндаа маш бага байх болно. Хэрэв удирдагч болон ажилчид үүнийг тодорхой харж ч чадахгүй байгаа бол мунхаг, харалган юм байна. Тиймээс удирдагч, ажилчид ажлын явцыг цаг алдалгүй шалгаж, хянаж, танилцаж байх нь нэн чухал юм. Хүмүүс хойрго байдаг, тиймээс тэднийг удирдан чиглүүлж, уриалж, хяналт тавьдаг удирдагч, ажилчид байхгүй бол, ажлын явцыг цаг тухайд нь ойлгодог хэн ч байхгүй бол тэд назгайрч, залхуурч, хааш яаш байх хандлагатай байдаг. Хэрэв тэд ажилдаа ийм хандлагатай байвал ажлын ахиц дэвшил, үр дүнд ноцтой нөлөөлнө. Эдгээр нөхцөл байдлаас үүдэн, мэргэшсэн удирдагч болон ажилчид ажлын төсөл бүрийг хянахдаа шуурхай байж, ажилтнууд болон ажлын нөхцөл байдлын талаар байнгын мэдээлэлтэй байх ёстой. Хуурамч удирдагчид шиг байж болохгүй” (Үг. V Боть: Удирдагч, ажилчдын үүрэг хариуцлага). Үүргээ шаардлага хангахуйц гүйцэтгэх хэрэгжүүлэлтийн замыг Бурханы үг зааж өгсөн. Удирдагч, зааварлагчийн хувьд бид үүрэгтээ ачаа үүрч, махан биеийн тав тухад шунахгүй байж, ажилдаа хариуцлага хүлээж, аливаад цаг тухайд нь хяналт тавьж, судалж, ажиглаж, шалгах ёстой. Ажилд оролцогчдын тухайд бол бид асуудлыг цаг тухайд нь илрүүлж, гажуудлыг засахын тулд тэдний байдал, үүргийнх нь нарийн ширийнийг цаг алдалгүй мэдэж байх ёстой. Хүмүүс хараахан төгс болоогүй учраас бүгд завхарсан зан чанартай байдаг, тиймээс байдал нь сайн байх үед үүргээ ухамсартай, хариуцлагатай, үр дүнтэй гүйцэтгэж чаддаг боловч тэдэнд бүрэн найдаж болно гэсэн үг биш. Хэвийн бус байдалтай буюу завхарсан зан чанараар амьдарч байх үедээ тэд өөрийн эрхгүй аргацааж, чуулганы ажлыг үймүүлэх зүйл хийдэг. Тиймээс, хүмүүс үүргээ гүйцэтгэх үед удирдагч, ажилчид, зааварлагч нар ажлыг нь шалгаж, хяналт тавих хэрэгтэй, асуудал олбол цаг тухайд нь залруулах хэрэгтэй. Энэ бол тэдний хариуцлага. Эдгээр шаардлагыг ойлгомогцоо би тэр бүлгийн ажилд хяналт тавьж, шалгаж эхлэн, гажуудлыг нь засахын тулд цуглаанд нь тогтмол очиж, асуудал олбол цаг тухайд нь бүлгийн удирдагчтай ярилцдаг боллоо. Дараа нь бид бас бүлгийн ажлын төлөвлөгөө, явцын талаар хамтдаа ярилцаж, ажил товлосон хугацаандаа дууссан юм. Бид ажлын ачаалалдаа тааруулан ажилчдаа цөөлж, бусдыг нь илүү хэрэгтэй байгаа үүргүүдэд хуваарилах боломжтой болсон. Ингэж хэрэгжүүлсний дараа би хавьгүй илүү тайвширсны зэрэгцээ хариуцсан ажилдаа урьдынхаас илүү хичээнгүйлэн хяналт тавьсан. Тэгээд би одоо үнэнийг хэрэгжүүлж байгаа, бага зэрэг өөрчлөгдсөн гэж бодсон ч шинэ нөхцөл байдал үүсэхэд дахиад л илчлэгдсэн дээ.

Төд удалгүй миний ажлын ачаалал нэмэгдэж, үүрэгтээ нэг ажлыг хийж дуусгахад их цаг шаардагдахад өмнө нь би бүлэг болгоны ажилд нэгд нэггүй хяналт тавьсан, одоо юмс тогтвортой байгаа, бүлэг болгоны талаар нэгд нэггүй асуухад их цаг зав, хүчин чармайлт шаардлагатай, энэ нь миний цагийн хуваарийг улам шахуу болгож, намайг их дарамтад оруулна гэж бодсон. Аль нэг бүлгийн зарим ажлыг өөр хүнд даалгавал тэгтлээ их санаа зовохгүй байж болох юм гэж гайхширч байгаад бүлгийн хоёр удирдагч нь хоёулаа үүрэгтээ идэвх санаачилгатай, төлөөс төлж чаддаг нэг бүлгийг бодлоо. Тэр бүлгийн ажлыг тэдэнд даатгаад, нарийвчлан хяналт тавь гэж гуйвал би ерөнхийд нь ажиглаад, ажлын цуглаанд тогтмол оролцоод байхад л хангалттай, үлдсэнийг нь тэдэнд хариуцуулбал нэг их асуудал гарахгүй. Яг ингээд л хуучин асуудал минь дахиад цухалзаж эхэлсэн. Би шинэ ажилдаа дарагдаад, тэр бүлгийн ажлын нарийн ширийнийг бараг асуугаагүй. Бүлгийн удирдагч нар юмыг зохицуулж чадна, асуудал гарвал надад хэлэх хүртэл нь хүлээж болно гэж санагдсан. Нэг өдөр бүлгийн удирдагч нарын нэг нь намайг зохих ёсоор хяналт тавихгүй, ажлынх нь талаар дэлгэрэнгүй асуухгүй байна гэсэн. Бүлгийн зарим хүн алгуурлаж, залхуурч байсан ч би хяналт тавьж, шийдвэрлээгүй нь ажлын явцад нөлөөлж байжээ. Үүнийг сонсоод би эсэргүүцэж, “Бүлгийн удирдагч байж та хоёр зохицуулж чадахгүй байна уу? Яг одоо би өөр ажилтай байна. Би маш нямбай байж, ажил болгонд маш их цаг зарцуулбал ер нь дуусгаж чадна гэж үү? Та нар надаас дэндүү ихийг хүсээд байгаа юм биш үү?” гэж бодсон. Гэвч учир шалтгаан минь намайг бага зэрэг түгшээсэн юм. Дараа нь эргээд бодоход ажлынх нь нарийн ширийнд хяналт бараг тавиагүйгээ ухаарсан. Ах эгч нарын байдал, үүрэгтээ зарчимч байсан эсэх, ажлынх нь чанар гээд бүгдийг нь би ойлгоогүй. Энэ үед би, өмнө нь гар бие оролцохгүй байснаараа үүрэгтээ гэм буруу үйлдсэн байж яагаад өнөөх зүйлээ дахиад хийгээд байна вэ гэж бодсон.

Дараа нь би Бурханы үгээс энийг уншсан юм. “Миний ардуур олон хүн байр суурийн ашиг тусад шунаж, ховдоглон идэж, нойронд шимтэж, махан биедээ бүх анхаарлаа хандуулан, махан бие нь гарах гарцгүй болохоос үргэлж айдаг. Тэд зүй ёсны чиг үүргээ чуулганд биелүүлдэггүй, харин чуулганыг сорон мөлжиж эсвэл ах эгч нараа Миний үгээр сургамжилж, эрх мэдлийн байр сууринаас бусдыг захирдаг. Энэ хүмүүс өөрсдийгөө Бурханы хүслийг биелүүлж байна гэж хэлсээр, үргэлж өөрсдийгөө Бурханы дотнын хүн гэж хэлдэг нь утгагүй хэрэг биш гэж үү? Хэрвээ санаа чинь зөв боловч Бурханы хүслийн дагуу үйлчлэх чадваргүй бол чи мунхаг байна; харин санаа чинь буруу атал өөрийгөө Бурханд үйлчилж байна гэж хэлсээр байвал чи Бурханыг эсэргүүцдэг нэгэн тул Бурханд шийтгүүлэх учиртай! Би ийм хүмүүсийг огт өрөвддөггүй! Бурханы гэрт тэд сорон мөлжиж, үргэлж махан биеийн тав тухад шунаж, Бурханы ашиг сонирхлыг хайхардаггүй; тэд үргэлж өөрсдөдөө сайн зүйлсийг эрж хайж, Бурханы хүсэлд ямар ч анхаарал хандуулдаггүй. Хийдэг бүхнийг нь Бурханы Сүнс шинжихийг тэд хүлээн зөвшөөрдөггүй. Тэд үргэлж ах эгч нараа залилж, мэхлэн, яг л усан үзмийн талбайг үргэлж гишгэчиж, усан үзэм хулгайлдаг үнэг шиг хоёр нүүртэй байдаг. Ийм хүмүүс Бурханы дотнын хүн байж чадах уу? Чи Бурханы ерөөлийг хүлээж авахад тохирно гэж үү? Өөрийн амь болон чуулганы төлөө ямар ч ачаа үүрдэггүй байж чи Бурханы даалгаврыг хүлээж авахад тохирно гэж үү? Чам шиг хүнд хэн итгэж зүрхлэх вэ? Чамайг ингэж үйлчилж байхад Бурхан чамд илүү том ажил даалгаж чадна гэж үү? Ажилд энэ нь садаа болох бус уу?” (Үг. I Боть: Бурханы илрэлт ба ажил. Хэрхэн Бурханы хүсэлд нийцүүлэн үйлчлэх вэ). “Чи хэчнээн авьяастай, хэчнээн сайн хэв чанартай, хэр боловсрол сайтайгаа мартаж үз; харин бодитой ажил хийдэг эсэх, удирдагчийн үүрэг хариуцлагаа биелүүлдэг эсэх чинь хамгийн чухал. Удирдагчаар ажиллах хугацаандаа чи хариуцлагынхаа хүрээнд ажлын тодорхой хэсэг бүрд оролцсон уу, ажлын үеэр гарч ирсэн хэдэн асуудлыг үр ашигтайгаар шийдвэрлэсэн, чиний ажил, удирдлага, удирдамжаас үүдэн хэдэн хүн үнэний зарчмыг ойлгож авсан, чуулганы ажилд хэр их ахиц гарч, урагшилсан бэ? Эдгээр нь чухал юм. Чи хэчнээн уриа лоозон хашхирч чадахаа, хэдэн үг, хоосон сургаал эзэмшсэнээ март, өдөр бүр хэдэн цаг шаргуу хөдөлмөрлөснөө, хэр их ядарснаа март, зам дээр хэр их цагийг өнгөрүүлснээ, хэдэн чуулганд очсоноо, хэр их эрсдэл үүрснээ, хэр их зовсноо март—энэ бүхнийг мартаж үз. Чиний хариуцлагын цар хүрээн дэх ажил хэр үр дүнтэй байсан, ямар нэг үр дүнд хүрсэн эсэх, Бурханы гэрийн хэдэн зохицуулалт, хүрэх ёстой зорилтуудынхаа хэдэд нь хүрсэн, тэдгээрийн хэдийг нь чи үр дүнд хүргэсэн, хэр сайн үр дүнд хүргэсэн, тэдгээрт хэр сайн хяналт тавьсан, ажилд чинь гарсан алдаа, гажуудал, зарчмын зөрчилтэй холбоотой хэр олон асуудлыг шийдвэж, засаж, залруулсан, хүний нөөц, удирдлага, эсвэл төрөл бүрийн мэргэжилтний ажилтай холбоотой хэдэн асуудлыг чи шийдвэрлэхэд тусалсан, мөн тэдгээрийг зарчим, Бурханы гэрийн шаардлагын дагуу шийдвэрлэсэн эсэх гэх мэтийг л хар—эдгээр нь удирдагч эсвэл ажилчин үүрэг хариуцлагаа биелүүлж байгаа эсэхийг шалгах стандарт билээ” (Үг. V Боть: Удирдагч, ажилчдын үүрэг хариуцлага). Бурханы үгээс би байр суурийн ашиг тусад шунадаг, зальжин, заль мэх гаргадаг, махан биеийнхээ ашиг сонирхлыг л боддог хүмүүсийг Бурхан маш их жигшиж, зэвүүцдэгийг олж харсан. Ийм хүмүүс үүрэгтээ ямар ч эерэг үүрэг роль гүйцэтгэж чадахгүй, үүрэгтээ байгаа гажуудлыг даруй илрүүлж, залруулж ч чадахгүй, хариуцлагагүй байдлаасаа болж үүрэгтээ хор хохирол учруулж, чуулганы ажлыг саатуулж, үймүүлэх ч боломжтой. Ийм хүмүүс үүрэгтээ огт чин сэтгэлээсээ ханддаггүй, Бурханы даалгаврыг авахад зохихгүй. Гэмшихгүй бол эцэст нь Бурхан тэднийг үзэн ядаж, таягдан хаяна. Удирдагч, ажилчдыг дүгнэх Бурханы стандарт нь хэр их зам туулж, хэдий хэмжээний ажил хийснээс биш, бодитой ажил хийж, үүрэгтээ бодит үр дүн гаргадаг эсэхээс хамаардаг. Бурханы үгийн илчлэл намайг ичээсэн. Видео хийх чухал ажлыг зохицуулахыг чуулган надад даалгаж, илүү их ачаа үүрэхийг шаардаж, намайг дэвшүүлж, сургасан байтал надад хүн чанар байсангүй, үүрэгтээ зовж зүдрэхийг огт хүсээгүй. Ажлын ачаалал бага зэрэг л нэмэгдэхэд яаж бага зовж, бага санаа зовох тухай л бодоод, хэт их санаа зовж махан биеэ зүдрээхээс айсан. Үүрэгтээ бодитой ажил хийхгүй байгааг минь ах эгч нар хэлж өгөх үед би өөрийгөө зөвтгөхөөр зүрх сэтгэлдээ төрөл бүрийн шалтаг хайсан. Би яг л Бурханы дүрсэлснээр “Бурханы гэрт тэд сорон мөлжиж, үргэлж махан биеийн тав тухад шунаж, Бурханы ашиг сонирхлыг хайхардаггүй; тэд үргэлж өөрсдөдөө сайн зүйлсийг эрж хайдаг.” Зааварлагчийн хувьд би өөрийнхөө хариуцдаг бүх ажлыг цаг тухайд нь шалгаж, хяналт тавьж, гажуудал, цоорхой олж илрүүлбэл даруйхан шийдвэрлэж, чуулганы ажлыг хэвийн явцыг хангах ёстой байсан. Ингэх нь миний үүрэг байсан. Гэтэл би зальт үнэг шиг, үүрэгтээ овжин, зальжин, хариуцлагагүй байж, ажлаа бодитоор хийлгүйгээр зааварлагчийн албан тушаалыг эзэлж, ажлын нарийн ширийнд хяналт тавиагүй. Үүнээс болоод тэр бүлгийн асуудлыг цаг тухайд нь олж, шийдвэрлээгүй, тэгээд ажил үр ашиггүй болж, тэр нь чуулганы ажил хэвийн явагдахад нөлөөлсөн. Би үнэндээ үүргээ огт гүйцэтгээгүй, зүгээр л албан тушаал ямар ч хэрэггүй эзэлж, бүх хүнийг илт мэхэлж, бодитой ажил хийгээгүй. Би дэндүү найдваргүй байж! Чуулган надад ажил оноож, хариуцлага хүлээхийг шаардсан ч би гар бие оролцоогүй. Би үнэхээр ийм чухал үүрэг гүйцэтгэх эрхгүй байсан. Хэрвээ би үүрэгтээ үргэлж ийм хариуцлагагүй хандлагаар хандаж, бодитой ажил хийхгүй байсаар байвал эцэст нь Бурхан намайг үзэн ядаж, таягдан хаяхаас өөр аргагүй! Ингэж бодоод би жаахан айсан учраас Бурханд залбирч, буруу байдлаа өөрчлөхөд минь залж чиглүүлэхийг гуйгаад, ажилдаа нямбай хандаж, хариуцлагаа биелүүлэхийг хүсэж байна гэсэн.

Дараа нь би Бурханы үгээс хэрэгжүүлэлтийг замыг олсон. “Бурханд чин сэтгэлээсээ итгэдэг хүмүүс ашиг, алдагдлаа тооцоолохгүйгээр үүргээ дуртайяа гүйцэтгэдэг. Үнэнийг эрэлхийлдэг хүн мөн эсэх чинь хамаагүй, чи мөс чанар, эрүүл ухаандаа үргэлж найдаж, үүргээ гүйцэтгэхдээ үнэхээр шаргуу ажиллах ёстой. Үнэхээр шаргуу ажиллах гэж юу гэсэн үг вэ? Нэр төдий хүчин чармайлт гаргаж, бие махбодын өчүүхэн зовлон зүдүүр туулах төдийд сэтгэл ханадаг ч үүргээ огтхон ч нухацтай авч үздэггүй, үнэний зарчмыг эрж хайдаггүй бол хайхрамжгүй, хааш яаш байгаагаас цаашгүй—ингэх нь үнэхээр хүчин чармайлт гаргаж байгаа хэрэг биш. Хүчин чармайлт гаргахын гол түлхүүр нь зүрх сэтгэлээ зориулж, зүрх сэтгэлдээ Бурханаас эмээж, Бурханы хүсэлд санаа тавьж, Бурханд дуулгаваргүй байх, Бурханыг гомдоохоос үхтлээ айж, үүргээ сайн гүйцэтгэх, Бурханыг сэтгэл хангалуун байлгахын тулд ямар ч бэрхшээлийг туулах явдал юм: Хэрвээ чамд Бурханыг ингэж хайрладаг зүрх сэтгэл байвал үүргээ зохих ёсоор гүйцэтгэж чадна. Зүрх сэтгэлдээ Бурханаас эмээдэггүй бол чи үүргээ гүйцэтгэхдээ ачаа үүрэхгүй, сонирхохгүй бөгөөд гарцаагүй хайнга, хааш яаш байж, ямар ч бодитой үр дүн гаргалгүйгээр оромдоно. Энэ бол үүргээ гүйцэтгэж байгаа хэрэг биш. Хэрвээ чи үнэхээр ачаагаа ухамсарлаж, үүргээ гүйцэтгэх нь чиний хариуцлага гэж мэдэрч, үүргээ гүйцэтгэхгүй бол амьдрахад тохирохгүй, араатан, үүргээ зүй ёсоор гүйцэтгэж байж л хүн гэж дуудуулахуйц болж, мөс чанартайгаа нүүр тулж чадна гэж боддог бол—үүргээ гүйцэтгэхдээ ачаагаа ингэж ухамсарладаг бол бүх зүйлийг нухацтай хийж, үнэнийг эрж хайж, юмыг зарчмын дагуу хийж чаддаг болж, улмаар үүргээ зүй ёсоор гүйцэтгэж, Бурханыг сэтгэл хангалуун байлгаж чадна. Хэрвээ чи Бурханы өгсөн даалгавар, чиний төлөө Бурханы золиосолсон бүхэн, Түүний чамаас хүлээх хүлээлтэд тэнцэхүйц бол үнэхээр маш их хичээж байгаа хэрэг” (Үг. III Боть: Эцсийн өдрүүдийн Христийн яриа. Үүргээ сайн биелүүлэхийн тулд хүн ядаж мөс чанар, эрүүл ухаантай байх ёстой). Бурханы үгийг уншсаныхаа дараа би маш их ичсэн. Би Бурханд олон жил итгэж, Бурханы үгийг маш их уншсан хэр нь жаахан илүү ажил хийвэл махан бие илүү ядарч, санаа зовно гэж бодсон учраас үүнийг төвөгтэй, ядаргаатай зүйл гэж үзээд, гар бие оролцоогүй. Уг чанар минь ямар аминч, залхуу болохыг, Бурханд чин сэтгэлээсээ ханддаггүй, үүрэгтээ жинхэнэ ачаа үүрдэггүй болохоо би олж харсан. Зааварлагчийн хувьд би зааварлагчийн хийх ёстой ажлыг хийгээгүй, үүргээ цалгардуулсан. Айлын нохой хүртэл гэрээ хамгаалж, эзэндээ үнэнч байж чадна. Би бүтээгдсэн зүйл мөртөө бүтээгдсэн зүйлийн үүргийг биелүүлээгүй. Би хүн гэж дуудуулахад зохистой гэж үү? Надаас илүү их ажил хариуцдаг, үүргээ чин сэтгэлээсээ гүйцэтгэдэг, зовж, төлөөс төлж чаддаг, ядарч туйлдаад уначихгүйгээр үүрэгтээ илүү их цаг зарцуулдаг олон ах эгч чуулганд байсан. Харин ч Бурханы хүслийг бодолцон үзэх тусам тэд Бурханы ерөөлийг улам их хүртэж, амь нь улам их өссөн. Эргээд бодоход ажлын ачаалал минь дааж давшгүй биш, боломжийн байсан, махан биеэ хаяж, илүү их зовж, төлөөс төлсөн л бол бүлэг бүрийн ажлын нарийн ширийнд хяналт тавих бүрэн боломжтой байсан. Дараа нь би ажлын хуваариа зохицуулж, шинэ хуваарийн дагуу хариуцсан бүх зүйлдээ хяналт тавьж, үүрэгт минь ямар ч саатал гараагүй.

Нэг өдөр би бүлгийн мессежийг уншиж байгаад бүлгийн ажилд зарим нэг гажуудал байгааг олж, асуудлыг даруй шинжилж, бүлгийн удирдагчтай хамт нягталж шалгаад шийдэл олсон. Тэр мөчид би нэлээд гайхсан. Бодитой ажил хийнэ гэдэг өдөржингөө бүлгийн хүмүүсийг хянаж өнгөрөөнө гэсэн үг биш. Энэ нь арай илүү мэрийгээд л хийж болох зүйл. Урьд нь би бүлгийн мессежийг бараг уншдаггүй байсан. Асуудлууд яг тэнд ил байсан ч би хэзээ ч анзаарч байгаагүй. Арай илүү хүчин чармайлт гаргах үедээ би асуудал, гажуудлыг олж, цаг тухайд нь шийдвэрлэж, ажилд хохирол учруулахаас сэргийлж чадсан. Дараа нь бүлгийн гишүүн болгонтой ярилцаж, ажлынх нь талаар мэдэж авч, энэ үйл явцаар дамжуулан илүү их гажуудлыг илрүүлсэн. Бүлгийн удирдагч бид хоёр тэдэнтэй зарчмын талаар нөхөрлөж, гажуудлыг хурдан шийдвэрлэж, ажлын үр бүтээмж сайжирсан. Тэр өдрүүдэд би арай завгүй байсан ч ингэж хэрэгжүүлсний дараа их тайвширч, сэтгэл амарсан.

Би ялангуяа Бурханы удирдамжид талархаж байсан. Эдгээр туршлагаар дамжуулан би аминч, залхуу уг чанараа бага зэрэг мэдэж авсан. Хариуцлагагүй байж, тав тухад дурлах нь ажлыг саатуулж, ноцтой бол чуулганы ажлыг үймүүлж, саад хийх боломжтойг бас ойлгосон. Зааварлагчийн хувьд би цаашид гар бие оролцохгүй байж болохгүй. Ажлыг байнга харж, хяналт тавьж, асуудлыг олж тогтоож, шийдвэрлэх ёстой. Үүргээ ийм маягаар гүйцэтгэж байж л сайн үр дүнд хүрч, Бурханы хүслийг хангаж чадна.


93. Найдвартай ажлаасаа гарсан минь

Би ядуу, хоцрогдмол хөдөөний айлд төрсөн. Намайг бага байхаас л аав минь ирээдүйд сайн сургуульд орж, сайхан амьдрахын тулд хичээж суралц гэж шаарддаг байсан ч юм миний санаснаар болоогүй. Би ахлах сургуулийн элсэлтийн шалгалтад гурван жил дараалж унасны улмаас ирээдүйд явах замынхаа талаар эргэлзэж, өөртөө итгэх итгэлээ алдлаа. Тухайн үед би маш их стресст орж, ихэд шаналж байсан ч дөрөв дэх жилдээ төмөр замын инженерийн сургуульд эцэст нь элсэж, төгсөөд Төмөр Замын Товчооны албанд найдвартай ажилтай болсон.

1999 оны 3-р сард эхнэр бид хоёр Төгс Хүчит Бурханы эцсийн өдрүүдийн ажлыг хүлээж авлаа. Дараа нь би идэвхтэй үүргээ гүйцэтгэж, чуулганы амьдралд оролцсоор, зургаан сарын дараа чуулганыг удирдахаар сонгогдсон. Гэвч удирдагч болсны дараа цуглаанд оролцож, үүргээ гүйцэтгэхэд их цаг зарцуулах болсноор ажилтай давхцаж эхэлсэн. Цуглаанаа таслахгүй байхын тулд сард хэд хэдэн удаа чөлөө авах болж, цалингаа хасуулснаас гадна сарын эцэст авдаг урамшууллаа ч алдсан. Дарга маань дургүйцсэн байдлаар “Чи энэ ажилд дөнгөж орсон болохоор ажлаа сайн хийх хэрэгтэй. Үргэлж чөлөө аваад байвал ихэнх цалингаа алдаад, урамшууллаа авч чадахгүй, ингэвэл тэнэг биз дээ? Би чамайг сайн харж үзсэн ч үргэлж чөлөө гуйгаад байвал чамайг дэвшүүлэхэд хэцүү болно” гэж хэлсэн. Дараа нь дахиад чөлөө гуйхдаа дотроо маш их зөрчилдөж, “Эндхийн дарга надад сайн ханддаг. Хэрвээ би үргэлж чөлөө авч, онцгүй сэтгэгдэл төрүүлбэл тушаал дэвшихэд хэцүү болно. Би дахиж чөлөө аваад байж болохгүй, тэгэхгүй бол дарга надад сэтгэл дундуур болно” гэж бодсон ч чуулганы удирдагч байж цуглаандаа явахгүй бол чуулганы ажил, ах эгч нарын байдлыг сайн мэдэхгүй, чуулганы ажлыг сайн хийж чадахгүй гэж бодогдсон. Тиймээс би маш их зөрчилдөж, дараа нь хэд хэдэн удаа ажил дээрээ үлдэхээр шийдсэн ч маш буруутай санагдаж байсан.

Нэг удаа дээд түвшний удирдагч хамтран зүтгэгчдийн хурлын талаар мэдэгдэхэд сэтгэл дотроо дахиад л зөрчилдөж эхэлсэн тул Бурханы хүслийг эрж хайхаар Бурханд залбираад, Бурханы үгийн нэг хэсгийг уншсан. “Хүмүүс дээр Бурханы хийдэг ажлын алхам бүрд, гаднаа энэ нь хүмүүсийн хоорондын харилцаа мэт, хүний зохицуулалт, хүний хөндлөнгийн оролцооноос үүдэлтэй мэт харагддаг. Гэвч нүднээс далдуур, ажлын алхам бүр, тохиолдож буй юм бүхэн нь Бурханы өмнө Сатаны тавьсан бооцоо бөгөөд Бурханд гэрчлэл хийхдээ бат зогсохыг хүмүүсээс шаарддаг. Жишээ нь, Иовыг шалгасан үеийг авч үзье: Нүднээс далдуур Сатан Бурхантай мөрий тавьж байсан бөгөөд Иовд тохиолдсон зүйл нь хүмүүсийн үйл, хүмүүсийн хөндлөнгийн оролцоо байсан. Та нарт хийдэг Бурханы ажлын алхам бүрийн ард Сатаны Бурхантай тавьсан мөрий байдаг—энэ бүгдийн ард тэмцэл байдаг… Хүмүүс бүх зүйлийг хийхэд хүчин чармайлтдаа тодорхой хэмжээний төлөөс төлөх шаардлагатай болдог. Бодит зовлон бэрхшээлгүйгээр Бурханыг сэтгэл хангалуун болгож чадахгүй; Бурханыг сэтгэл хангалуун болгоход дөхөж очих ч үгүй, хоосон уриа лоозон урсгахаас цаашгүй! Эдгээр хоосон уриа лоозон нь Бурханыг сэтгэл хангалуун болгож чадах уу? Бурхан, Сатан хоёр сүнсний ертөнцөд тулаан хийх үед чи Бурханыг хэрхэн сэтгэл хангалуун болгож, Түүнд хийх гэрчлэлдээ хэрхэн бат зогсох ёстой вэ? Чамд тохиолддог бүхэн асар их шалгалт гэдгийг, мөн Бурхан чамаар гэрчлэл хийлгэх хэрэгтэй болох тэр цаг үеийг чи мэдэх ёстой. Гаднаа тэдгээр нь чухал биш юм шиг байж болох ч эдгээр зүйл тохиолдох үед Бурханд хайртай юу, үгүй юу гэдэг чинь харагддаг. Хэрвээ хайртай бол чи Түүнд гэрчлэл хийхдээ бат зогсож чадна, хэрвээ чи Түүнийг гэх хайрыг хэрэгжүүлээгүй бол үнэнийг хэрэгжүүлдэг хүн биш гэдгийг, мөн чамд үнэн, амь байхгүй агаад чамайг хог хаягдал гэдгийг чинь энэ нь харуулдаг!” (Үг. I Боть: Бурханы илрэлт ба ажил. Бурханыг хайрлах нь л үнэхээр Бурханд итгэж буй хэрэг). Өнгөн дээрээ бид өдөр тутамдаа хүмүүстэй харилцаж байгаа боловч үүний цаана Сатан Бурхантай мөрий тавьж байгаа, бид гэрчлэлдээ бат зогсох хэрэгтэй гэдгийг Бурханы үгээс би олж харсан. Өөр дээр нь шалгалт ирэхэд Иов нэг шөнийн дотор бүх эд хөрөнгөө алдсан, гаднаас нь харахад дээрэмчид хөрөнгийг нь булаан авсан боловч цаана нь Сатаны уруу таталт байсан, Иовыг гэрчлэлдээ бат зогсох үед Сатан шившигтэйгээр ухарсан. Миний цуглааны цаг, ажилтай давхацсан нь үнэндээ сүнслэг тулаан байжээ. Гаднаас нь харахад манай дарга надад санаа тавьж, намайг дэвшүүлэхийг хүссэн ч үнэн хэрэгтээ Сатан цаана нь үймүүлж байж. Сатан алдар нэр, эд баялгийг ашиглан намайг урхидаж, ажил хийж, мөнгө олоход л анхаардаг болгож, Бурхантай харилцах хэвийн харилцааг минь сүйтгэж, намайг Бурханаас холдуулж, тэгснээр цуглаан хийж, үүргээ гүйцэтгэх цаггүй болгохыг хүссэн. Үүнд Сатаны ёрын муу санаа зорилго байсан. Ингэж бодоод би Бурханд залбирч, “Би Сатаны мэхэнд автахгүй, цуглаанд оролцож, Таны үгийн талаар нөхөрлөж, Тантай хэвийн харилцаагаа хадгалж, Сатаны явуулга бүтэмжтэй болохыг хэзээ ч зөвшөөрөхгүй” гэсэн. Сүүлд нь зориг гарган даргаасаа чөлөө гуйж, хамтран зүтгэгчдийн цуглаанд очсон.

Гэвч чуулганы ажил завгүй болох тусам олон зүйлийг даруйхан зохицуулж, хэрэгжүүлэх ёстой болж, үүргээ сайн гүйцэтгэе гэвэл чөлөө авах хэрэгтэй байлаа. Тэр үед би маш их шаналж, олон удаа даван туулж чадаагүй нь чуулганы ажилд нөлөөлсөн юм. Заримдаа би чуулганы ажлыг саатуулахгүйн тулд ажлаасаа гарах ёстой гэж боддог байсан ч ажлаасаа гарвал яагаад ч сайхан ирээдүйтэй болохгүй гэж санаа зовсон. Тийм сайхан ажлаасаа гармааргүй санагдаж, зүрх сэтгэлдээ байнга ацан шалаанд орсон юм шиг байлаа. Гэртээ ирээд ажлаасаа гармаар байгаагаа эхнэртээ хэлж, санаа бодлоо хуваалцан, “Би энэ ажлаа орхиж тэвчихгүй нь. Энэ ажилд орох гэж олон жил шаргуу суралцсан, цалин ч өндөр. Хэрвээ би гарчихвал хамаатан садан, найз нөхөд, ангийнхан минь намайг юу гэж бодох бол? Аав ээж мэдвэл их уурлана. Тэгээд ч хэрвээ ажлаасаа гарчихвал ирээдүйд бид байшин худалдаж авч чадахгүй, үлдсэн амьдралдаа ядуурч магадгүй. Гэхдээ одоо би Төгс Хүчит Бурханы маш олон үгийг уншсан, Бурханы хүслийг ойлгодог. Ах эгч нар намайг чуулганы удирдагчаар сонгосон. Хэрвээ би ажлаасаа болж чуулганы ажлыг саатуулбал үүргээ цалгардуулж байгаа биш үү?” гэсэн. Миний ярихыг сонссоныхоо дараа эхнэр надаас Бурханд илүү их залбирч, сонголтоо хий гэж хүссэн. Тэр шөнө би эргэж хөрвөөгөөд унтаж чадахгүй байсан тул Бурханд залбирч, намайг залж чиглүүлэхийг Бурханаас гуйлаа. Нэг өдөр би Төгс Хүчит Бурханы ийм үгийг уншсан. “Та нарын дундаас хэн өөрийгөө Миний төлөө үнэхээр, бүрмөсөн зарлагадаж, байгаа бүхнээ Миний төлөө өргөн барьж чадах вэ? Та нар шийдэмгий бус; бодол чинь гэр орон, гадаад ертөнц, хоол хүнс, хувцас хунараа бодож, тэдгээрийг тойрон эргэлддэг. Чи энд Миний өмнө байж, Миний төлөө аливааг хийж байгаа хэдий ч зүрх сэтгэлийнхээ гүнд гэрт буй эхнэр, хүүхдүүд, эцэг эхээ бодсоор байгаа. Энэ бүхэн чиний эд хөрөнгө мөн үү? Яагаад чи тэдгээрийг Миний гарт даатгадаггүй юм бэ? Чи Надад хангалттай итгэдэггүй юм гэж үү? Эсвэл Би чамд тохиромжгүй зохицуулалт хийнэ гэж айж байна уу? Чи махан биеийнхээ гэр бүлд яагаад үргэлж санаа зовдог юм бэ? Чи хайртай хүмүүсээ үргэлж хүсэмжилдэг! Би чиний зүрх сэтгэлд тодорхой байр суурь эзэлдэг үү? Намайг өөрийнхөө дотор ноёрхуулж, Надаар бүх оршихуйгаа эзэмдүүлэх тухай чи ярьсаар байдаг ч эдгээр нь бүгд худал хуурмаг! Та нараас хэд чинь бүх зүрх сэтгэлээ чуулганы төлөө зориулдаг вэ? Та нарын дундаас хэн чинь өөрийгөө боддоггүй, харин өнөөдрийн хаанчлалын төлөө үйлдэж байна вэ? Энэ талаар маш анхааралтай бодоод үз” (Үг. I Боть: Бурханы илрэлт ба ажил. Христийн эхэн үеийн айлдварууд, 59-р бүлэг). Хүмүүс Бурханд чин сэтгэлээсээ итгэдэггүй байх үедээ ирээдүй, хувь заяагаа Бурханы гарт даатгаж зүрхэлдэггүй гэдгийг Бурханы үг илчилдэг. Тэд үргэлж махан биеийнхээ төлөө санаа зовж, төлөвлөж, Бурхан юмыг зөв зохицуулахгүй байх вий гэж айдаг. Ийм хүмүүсийн зүрх сэтгэлд Бурханы орон зай байдаггүй. Надад ч бас Бурханд итгэх итгэл байгаагүй биз дээ? Ажлаасаа гарчихвал санхүүгийн хязгаарлагдмал байдлаас болоод амьдрах аргагүй болно гэж үргэлж санаа зовж байсан. Бурханд итгэх итгэл минь дэндүү өчүүхэн, бүх зүйлийг захирдаг Бурханы дээд эрхийг үнэндээ өчүүхэн ч ойлгодоггүй байж. Би Эзэн Есүсийн хэлснийг би бодсон. “Тэнгэрийн шувуудыг хар: тэд тариа тарьдаггүй, хураадаггүй, саравчинд ч хадгалдаггүй; гэсэн ч тэнгэрлэг Эцэг чинь тэднийг тэжээдэг. Та нар тэднээс хамаагүй илүү дээр биш гэж үү?” (Матай 6:26). “Эхлээд Бурханы хаанчлал болон зөвт байдлыг хай; тэгвэл энэ бүх зүйл та нарт нэмэгдэнэ” (Матай 6:33). Би энэ эшлэлүүдийг байнга уншиж, бусдыг сургамжлахдаа эдгээр үгийг байнга ашигладаг ч надад ямар нэг зүйл үнэхээр тохиолдох үед Бурханд чин сэтгэлээсээ итгэдэггүй байсан. Бурханы үгийг тунгаан бодож байхдаа би бүх хүний ирээдүй, хувь заяа Бурханы гарт байдаг, Бурхан үргэлж тохиромжтой зохицуулалтыг хийнэ гэдгийг ухаарсан. Өөрийнх нь төлөө чин сэтгэлээсээ зарлагаддаг хүмүүст муухай хандахгүй гэж Бурхан амласан. Би яагаад Бурханд тэгж итгэсэнгүй вэ? Энэ үед би даруй ажлаасаа гарч, үүргээ зохих ёсоор гүйцэтгэхийг хүссэн. Гэвч намайг оффист ирэх үед хамт ажиллагсад маань цалингийн нэмэгдэл, урамшууллын талаар ярихад би тээнэгэлзэж эхлэн, ажлаасаа гарахыг хүсээгүй. Үнэнийг хэрэгжүүлэхэд төлөх ёстой төлөөс гэж байдгийг би мэдэж байсан учраас Бурханд залбирч, махан биеэ ялан дийлж, ажлаасаа гарч, үүргээ гүйцэтгэж чаддаг болоход минь залж чиглүүлээч гэж Бурханаас гуйсан.

Тун удалгүй аймшигтай зүйл туулаад ирээдүйн амьдралын замаа эргэцүүлэхэд хүрсэн дээ. Нэг шөнө, вагонуудыг хооронд нь холбохоор галт тэрэгний жолооч, талбайн эрхлэгч зэрэг хүмүүстэй хамт ажиллаж байхдаа би хөдөлж буй галт тэрэгний гишгүүр дээр зогсоод, зөөврийн радиогоор галт тэрэгний жолоочид вагон холбохыг зааварлаж байлаа. Галт тэрэг маш хурдан явж байв. Ажлын процедурын дагуу холбох гэж байгаа вагоноос арван вагоны зайтай байхад нь хурдаа хасах тушаал өгсөн. Гэвч галт тэрэгний жолооч хурдаа хасахгүй байсаар, зам дээр зогсож байгаа вагоныг мөргөх гэж байгааг би яаж ч чадахгүй харж байлаа. Маш хурдан явж байсан учраас би вагоноос үсэрч бууж чадаагүй, гишгүүр дээрээс вагон руугаа үсэрч орохоос өөр аргагүй болсон. Шидэгдэж унахгүйн тулд би нүдээ тас аниад вагоны хажуугаас зуурч, зүрх сэтгэлдээ Төгс Хүчит Бурханыг ахин дахин дуудсан. Чанга тасхийх чимээ гараад галт тэрэг вагон хоёр мөргөлдлөө. Галт тэрэгний туслах жолоочийн гар нь хугарч, тэр шөнөдөө эмчилгээ хийлгэхээр эмнэлэг рүү яаралтай хүргэгдсэн. Би айж цочирдсон ч гэмтээгүй. Энэ талаар бодох тусам тэр шөнө улам аймшигтай санагдсан. Төмөр замын холболт хийдэг мэргэжилтэй олон хүн осолд орж байсныг би мэднэ. Зарим нь гараа няц даруулж, зарим нь хөлөө даруулж байсан. Аюул тулгарахад найдвартай ажил намайг аюулгүй байлгаж, амийг минь хамгаалж чадахгүйг би харсан. Энэ ослын дараа би мөнгө хөөх нь түр зуурын махан биеийн таашаалыг л авчирч чадна, Бурханы халамж, хамгаалалтыг алдаж, амь насаа алдахаас өөр гунигтай зүйл байхгүй гэдгийг мэдэрсэн. Мөнгө олох гээд амь насаа алдвал сайн ажилтай байхын хэрэг юу байна? Үүргээ биелүүлэхэд ажил минь саад болоод байхыг цаашид зөвшөөрч болохгүй. Би Бурханы үгээр амьдарч, байгаа бүхнээ Бурханд даатгаж, Бурханы дээд эрх, зохицуулалтад захирагдахаар шийдсэн. Тэгээд Бурханы үгийг бодлоо. “Хэвийн хүн болохын хувьд, мөн Бурханыг хайрлахаар эрэлхийлдэг хүн болохын хувьд хаанчлалд орж, Бурханы ардуудын нэг болох нь та нарын жинхэнэ ирээдүй бөгөөд дээд зэргийн үнэ цэн, ач холбогдолтой амьдрал юм; та нараас илүү ерөөгдсөн хэн ч байхгүй. Би яагаад ингэж хэлдэг вэ? Учир нь Бурханд итгэдэггүй хүмүүс махан биеийн төлөө, Сатаны төлөө амьдардаг, гэхдээ өнөөдөр та нар Бурханы төлөө амьдарч, Бурханы хүслийг биелүүлэхээр амьдардаг. Тийм учраас, та нарын амьдрал дээд зэргийн ач холбогдолтой гэж Би хэлдэг. Бурханы сонгосон энэ бүлэг хүмүүс л дээд зэргийн ач холбогдолтой амьдралыг амьдран харуулж чаддаг: Газар дэлхий дээр өөр хэн ч тийм үнэ цэн, утга учиртай амьдралыг амьдран харуулж чадахгүй” (Үг. I Боть: Бурханы илрэлт ба ажил. Бурханы шинэхэн ажлыг мэдэж, Түүний мөрийг дага). Бурханы үг сэтгэлийг минь маш их хөдөлгөсөн. Энэ үнэн. Бурханыг чин сэтгэлээсээ хайрладаг хүмүүс алдар нэр, эд баялаг, махан биеийн таашаалын төлөө биш, Бурханы төлөө амьдардаг. Бурханы төлөө амьдрах л үнэ цэнтэй, утга учиртай амьдрал. Бурхан урьдчилан тодорхойлж, сонгосон болохоор би Бүтээгчийн дуу хоолойг сонсож, зарим үнэнийг ойлгож, үүрэг гүйцэтгэх боломжтой болсон хувьтай нэгэн. Энэ бол гайхалтай зүйл байсан. Би өөрийн жижигхэн ертөнцөд амьдарч, мөнгө, материаллаг таашаалын араас хөөцөлдөхөө болих ёстой. Бурханы зохион байгуулалт, зохицуулалтыг дуулгавартай дагаж, бүтээгдсэн зүйлийн үүргээ гүйцэтгэх ёстой.

Дараа нь би Бурханы үгийн өөр нэг хэсгийг уншсан. Төгс Хүчит Бурхан ингэж хэлсэн байдаг: “Зөв шударга байдлаар өлсөж, цангадаг, өрөвдөлтэй, ядуу, чин сүсэгт, мөн чамаар хариулуулахаар хүлээж байгаа шашны итгэгчдэд чи өөрийн үзсэн, туулсан зүйлийг хэрхэн дамжуулах вэ? Чамаар хариулуулах гээд ямар янзын хүмүүс чамайг хүлээж байгаа бол? Чи төсөөлж чадах уу? Мөрөн дээрх ачаа, даалгавар, үүрэг хариуцлагаа чи мэдэж байна уу? Түүхэн үүрэг хариуцлагын мэдрэмж чинь хаана байна вэ? Чи яаж дараагийн эрин үеийн эзэн болох вэ? Чамд эзэн хүний хүчтэй мэдрэмж бий юу? Бүх зүйлийн эзэн гэдгийг чи хэрхэн тайлбарлах вэ? Энэ нь үнэхээр бүх амьд амьтан болон дэлхий дээрх бүх зүйлийн эзэн үү? Ажлын дараагийн үе шат руу урагшлах ямар төлөвлөгөө чамд байна вэ? Чамаар хариулуулахаар хэдэн хүн хүлээж байгаа вэ? Чиний даалгавар хүнд үү? Тэд ядуу, өрөвдөлтэй, сохор, аргаа барсан бөгөөд харанхуйд гасалж байна—зам хаана байна вэ? Харвах од мэт гэрэл гэнэт бууж, хүнийг маш олон жилийн турш дарангуйлсан харанхуйн хүчийг сарниулахыг тэд ямар их хүсэн эрмэлздэг билээ. Тэд ямар их дэнслэн найдаж, үүнийг өдөр шөнөгүй мөрөөдөж байгааг хэн мэдэх юм бэ? Гүнээ зовж буй энэ хүмүүс харанхуй гянданд хоригдсоор, гэрэл гялалзан өнгөрөх өдөр ч гэсэн суллагдах найдваргүй байдаг; тэд хэзээ гашуудан уйлахаа болих вэ? Амар заяа үзээгүй энэ сул дорой сүнснүүдийн золгүй явдал аймшигтай бөгөөд өршөөлгүй хүлээс болон цэвдэг түүх тэднийг аль хэдийн ийм байдалтай болгон хүлсэн. Тэдний гашуудан уйлах чимээг хэн сонссон бэ? Өрөвдмөөр байдлыг нь хэн харсан бэ? Бурханы зүрх сэтгэл хэчнээн гашуудаж, түгшиж байдгийг чи ер нь бодож үзэж байсан уу? Өөрийн гараар бүтээсэн гэмгүй хүн төрөлхтөн нь ийм тарчлаан амсаж байгааг Тэр яаж тэвчиж чадах юм бэ? Эцсийн эцэст, хүн төрөлхтөн бол хордсон хохирогчид. Хэдийгээр хүн өнөөг хүртэл золоор амьд үлдсэн ч гэсэн хүн төрөлхтнийг муу ёрын нэгэн аль хэдийн хордуулсан гэдгийг хэн мэдэх билээ? Чи хохирогчдын нэг гэдгээ мартчихсан уу? Бурханыг гэх хайраасаа болоод чи амьд үлдсэн энэ хүмүүсийг аврахаар чармайхыг хүсэхгүй байна уу? Хүн төрөлхтнийг Өөрийн мах цус шигээ хайрладаг Бурханы ачийг хариулахын тулд хамаг эрч хүчээ зориулахыг хүсэхгүй байна уу? Эцсийн эцэст Бурханаар ашиглуулан энэхүү ер бусын амьдралаар амьдрахыг чи хэрхэн ойлгох вэ? Чамд үнэн сүсэгтэй, Бурханд үйлчилдэг хүний утга учиртай амьдралаар амьдрах шийдвэр болон итгэл үнэхээр байна уу?” (Үг. I Боть: Бурханы илрэлт ба ажил. Чи ирээдүйн үүрэгтээ хэрхэн хандах ёстой вэ?). Хүн төрөлхтнийг гэх Бурханы хайр, анхаарал халамж, хүмүүсийг аврах гэсэн Бурханы яаруу хүслийг би Бурханы үгээс мэдэрсэн. Одоо бид эцсийн өдрүүдэд байна, гамшиг улам нэмэгдэж байгаа. Бурхан хүмүүсийг Сатаны ноёрхлоос аврахаар үнэнийг илэрхийлж, шүүлт, гэсгээлтийн ажил хийдэг. Би Бурханы дуу хоолойг сонсож, авралыг нь хүлээн авах хувьтай байсан, энэ нь Бурханы нигүүлсэл. Гэвч Бурханы илрэлтийг хүсэн хүлээдэг олон хүн Эзэнийг хараахан угтаагүй, шашны ертөнцийн антихрист пастор, ахлагч нарт мэхлүүлж, хянуулсаар, Бурханы дуу хоолойг сонсож, Эзэнийг угтаж авах ямар ч аргагүй байна. Хэрвээ хүн болгон над шиг аминч байж, махан биеийн тав тухыг л анхаараад, сайн мэдээ номлож, Бурханыг гэрчлээгүй бол агуу гамшиг ирэх үед бүгдээрээ гамшигт унаж, шийтгүүлнэ. Үүнээс илүү гонсоймоор зүйл гэж Бурханд үгүй. Бурханы хүслийг тунгаан бодсоныхоо дараа би юуг сонгож, эрэлхийлэх ёстойгоо ойлгосон учраас ажлаа орхиж, үүргээ зохих ёсоор гүйцэтгэж, Бурханы төлөө зарлагадахаар санаа шулуудсан. Яг огцрохыг хүсэж байтал өртөөний туслах захирал гэнэт ирж надтай уулзан, бэлэг яаж өгөх, тушаал дэвшихэд хэн тусалж чадахыг надад зааж өгч, бүх зүйлийг хичээнгүйлэн тайлбарласан. Хүн болгонд дэвших боломж гардаггүй, цалин минь ч нэлээд нэмэгдэх байсан. Хэсэг ярилцсаны дараа ажлаас гарах шийдвэр минь ахиад л ганхаж эхэлсэн. Түүнээс хойш тун удалгүй бодлыг минь бүрэн өөрчилсөн өөр нэг аймшигтай зүйлийг би туулсан. Нэг өдөр, өдрийн ээлжин дээр ачааны галт тэргийг өртөөнд орж ирснийх нь дараа салгаж, буцааж холбох хэрэгтэй болсон. Ингэсний дараа дугуйн доогуур тоормосны тэлэгч тавихыг би хариуцдаг байсан. Өдрийн хоолны завсарлагааны дараа галт тэрэг хөдлөхийн өмнө тоормосны тэлэгчийг авахаа би мартсан. Галт тэрэгний жолооч жолоодож эхлэхдээ тоормосны тэлэгч төмөр зам дээгүүр дугуйнд чирэгдэж байгааг анзаараад, яг замын сэлгүүрийг өнгөрөх гэж байхад цаг тухайд нь галт тэргийг зогсоосон тул галт тэрэг замаас гарахаас, тэр ч байтугай онхолдохоос зайлсхийсэн. Тэр өдөр Бурхан хамгаалаагүй бол, галт тэрэг замаас гарах юм уу онхолдсон бол үр дагавар нь төсөөлөхийн аргагүй байх болно. Би айж, өөрийн эрхгүй өөрийгөө эргэцүүлж, яагаад ийм зүйл болсныг асуусан. Чуулганы удирдагчийн хувьд миний ажил, үүргээ гүйцэтгэхэд минь саад болж, чуулганы ажилд ноцтой нөлөөлж байгааг би мэдэж байсан ч мөнгө, махан биеийн таашаалд шунаж, эдгээрийг орхихыг огт хүсэлгүй, Бурханд байнга тангараг өргөж, дараа нь түүнээсээ няцаж Бурханыг мэхэлж байснаа ухаарсан. Би Бурханы үгийг бодсон. “Та нар Надаас эцэс төгсгөлгүй нигүүлсэл хүлээн авч, тэнгэрийн эцэс төгсгөлгүй нууцуудыг харсан; тэр ч байтугай Би та нарт тэнгэрийн гал дөлийг харуулсан боловч та нарыг шатаах сэтгэл Надад байгаагүй. Гэсэн ч хариуд нь та нар Надад хэр ихийг өгсөн бэ? Надад хэр ихийг өгөхөд бэлэн байна вэ?” (Үг. I Боть: Бурханы илрэлт ба ажил. Та нар бүгд маш жудаггүй!). Гаднаас нь харахад энэ явдал сайн зүйл биш байсан ч энэ бол намайг гэх Бурханы хайр, сануулга, анхааруулга байсныг би тодорхой ойлгосон. Бурхан маш их үнэнийг илэрхийлж, хүмүүсийн үр дүн, хүрэх газрыг тов тодорхой тайлбарласан. Бурхан биднээс Өөрийнх нь чин хүслийг ойлгож, үнэнийг зохих ёсоор эрэлхийлж, бүтээгдсэн зүйлийн үүргийг гүйцэтгэж, Өөрийнх нь авралыг хүртээсэй гэж л хүсдэг. Гэтэл би зөрүүд байсан. Би ажилдаа түшиглэн амьд үлдэж, сайхан амьдарч чадна гэж үргэлж боддог байсан болохоор ажлаа орхиж, Бурханыг дагаж, үүргээ гүйцэтгэхийг хүсээгүй. Энэ хоёр аймшигтай явдал намайг бүрэн сэрээсэн. Гамшгийн өмнө ямар ч хэмжээний мөнгө амийг минь аварч чадахгүй. Би Эзэн Есүсийн хэлсэн үгийг санасан. “Та нарын хэн нь ч байгаа бүхнээ эс хаявал Миний шавь байж чадахгүй” (Лук 14:33). Эзэн Есүсийн үгийн утгыг одоо л би үнэхээр ойлгож байна. Мөнгө төгрөг, материаллаг таашаалыг нандигнах үед эдгээр зүйл бидний зүрх сэтгэлийг эзэмдээд, Бурханыг чин сэтгэлээсээ хайрлаж, дагаж, Бурханы төлөө зарлагадаж, бүтээгдсэн зүйлийн үүргээ гүйцэтгэх боломжгүй болдог. Ийм хүмүүс махан бие, хорвоо ертөнцөд шунасаар байдаг, тэд Бурханы дагагчид байхад зохисгүй. Би цаашид Бурханд дуулгаваргүй байж, Бурханы урмыг хугалахыг хүсээгүй. Аливаа зүйлийн талаарх үзэл бодлоо өөрчилж, Бурханы дээд эрх, зохицуулалтад захирагдаж, Бурханыг чин сэтгэлээсээ дагаж, Бурханы төлөө зарлагадаж, хайрыг нь хариулах ёстой байсан. Тиймээс огцрохыг хүсэж байгаагаа даргадаа хэлж, хөдөлмөрийн гэрээ цуцлах журмаар явсан. Тэр үед би маш их тайвширч, торноосоо ниссэн шувуу шиг л санагдаж, дахиж чөлөө гуйх талаар санаа зовох хэрэггүй болж, миний ажил чуулганы ажилд нөлөөлж байна гэж зовох шаардлагагүй болж, ийм сонголт хийсэндээ маш их баяртай байлаа.

Намайг ажлаасаа гарах гэж байгааг сонсоод аав маш их уурлаж, надтай уулзахаар ирээд, “Чамайг өсгөх гэж би маш их ажиллаж, чамайг сургуульд сургах гэж мөнгө зээлсэн. Эцэст нь чи сайн ажилтай болсон байтал одоо ажиллахыг хүсэхгүй байна гэнэ ээ? Чи юу бодоод байгаа юм бэ? Төмөр Замын Товчоонд ажилтай байна гэдэг сайхан зүйл. Итгэмээр байвал Бурханд итгэж болно, гэхдээ ажлаасаа гарч яаж болох юм бэ? Ажилгүй бол ирээдүйд яаж амьдрах гээ вэ?” гэсэн. Аавынхаа ууртай царайг хараад би гуниглаж, аав ээж хоёр намайг сайн ажилтай болж, ядуурлаас гарч, гоц гойд амьдралаар амьдарна гэж найдсандаа намайг сургах гэж яаж мөнгө цуглуулж байсныг саналаа. Би аав, ээжийгээ хөдөөгөөс хотод авчирч, өндөр байшинд амьдруулж, сайхан материаллаг амьдралтай болгохыг бас хүсэж байсан. Гэтэл Бурханд итгэх замыг сонгож, мөнгө, материаллаг таашаал хөөхөө больсон учраас аав ээждээ өртэй санагдаж байлаа. Аавыг тэгж хэлэхэд юу гэж хариулахаа мэдээгүй, нүдэнд нулимс цийлгэнэж, аав руугаа харж зүрхлээгүй ч зүрх сэтгэлдээ зөв шийдвэр гаргасан гэдгээ мэдэж байсан, учир нь эцсийн өдрүүдийн Аврагч гарч ирэн, ажлаа хийж байгаа. Аврагч энэ харанхуй, ёрын муу ертөнцөөс биднийг аврахаар үнэнийг илэрхийлдэг, энэ бол аврагдаж, Бурханы хаанчлалд орох цорын ганц зам. Энэ бол амьдралд ганц тохиох боломж. Махан биеийн тав тухад шунаснаасаа болж үүнээс татгалзаж яаж болох билээ? Ажлын ээдрээ будилаан үнэнийг эрэлхийлж, бүтээгдсэн зүйлийн үүргийг биелүүлэхэд минь саад болохыг зөвшөөрч яаж чадах билээ? Шаналсандаа би Бурханд чимээгүйхэн залбирч, зүрх сэтгэлийг минь үймрэхээс хамгаалаач гэж гуйгаад, Бурханы үгийг бодсон. “Бурхан энэ дэлхийг бүтээж, Өөрийн амь хайрласан амьд бодгаль болох хүнийг дэлхийд авчирсан. Дараа нь хүн эцэг эх, төрөл төрөгсөдтэй болж, ганцаар байхаа больсон юм. Хүн энэхүү материаллаг ертөнцийг анх харснаасаа хойш Бурханы тогтоосноор оршин байх заяатай байв. Бурханаас гарсан амийн амьсгал л амьд оршихуй болгоныг өсөж, нас бие гүйцэх хүртэл нь тэтгэдэг билээ. Энэ явцад, хүн Бурханы халамж дор өсөж байна гэдгийг хэн ч мэдэрдэггүй, харин эцэг эхийнхээ хайр халамж дор өсөж байгаа ба хүний амийн зөн совин өсөх үйл явцыг нь чиглүүлдэг хэмээн боддог. Учир нь өөрийнх нь амийг хэн хайрлаж, амь нь хаанаас ирснийг хүн мэддэггүй бөгөөд амийн зөн совин хэрхэн гайхамшгийг бүтээдгийг бүр ч мэддэггүй. Хоол хүнс бол амь амьдралынх нь үргэлжлэлийн үндэс, шийдэмгий байдал бол оршин тогтнолынх нь эх сурвалж бөгөөд оюун санаан дахь итгэл нь амь зуулгынх нь үнэт хөрөнгө гэдгийг л хүн мэддэг. Бурханы нигүүлсэл, хангалтыг хүн огт анзаардаггүй, энэ маягаар өөрт нь Бурханы хайрласан амийг дэмий үрдэг… Бурханы өдөр, шөнөгүй халамжилдаг энэхүү хүмүүсээс ганц нь ч Түүнийг шүтэн мөргөх санаачилга гаргадаггүй. Бурхан төлөвлөсөн ёсоороо, ямар ч найдлагагүй хүн дээр үргэлжлүүлэн ажилласаар л байдаг. Нэг л өдөр хүн зүүднээсээ сэрээд амийн үнэ цэн, утга учир, мөн хүнд өгсөн бүхнийхээ төлөө Бурханы төлсөн төлөөс, хүнийг Өөр лүү нь эргээсэй хэмээн хүлээдэг Бурханы яарсан сэтгэлийг гэнэт ухаарна хэмээн Тэр найддаг” (Үг. I Боть: Бурханы илрэлт ба ажил. Бурхан бол хүний амийн эх сурвалж). “Чи үнэний төлөө зовлон зүдүүр туулах ёстой, үнэний төлөө өөрийгөө зориулах ёстой, үнэний төлөө доромжлол амсах ёстой, илүү их үнэнийг олж авахын тулд илүү их зовлон амсах ёстой. Энэ нь чиний хийх ёстой зүйл юм. Амар амгалан гэр бүлийн амьдралын төлөө чи үнэнийг хаях ёсгүй ба түр зуурын таашаалын төлөө өөрийн амьдралын нэр хүнд, ёс жудгийг алдах ёсгүй. Чи сайн сайхан, үзэсгэлэнтэй бүхнийг эрэлхийлж, илүү утга учиртай амьдралын замыг эрэлхийлэх ёстой. Хэрвээ чи энгийн дорд амьдралаар амьдардаг ба ямар ч зорилгыг эрэлхийлдэггүй бол амьдралаа дэмий үрж байгаа хэрэг биш гэж үү? Чи тийм амьдралаас юу олж авч чадах юм бэ? Чи нэг үнэний төлөө бие махбодын бүх таашаалыг орхих ёстой ба багахан таашаалын төлөө бүх үнэнийг хаях ёсгүй. Иймэрхүү хүмүүст ямар ч ёс жудаг, нэр хүнд байдаггүй; тэдний оршин тогтнолд ямар ч утга учир байдаггүй!” (Үг. I Боть: Бурханы илрэлт ба ажил. Петрийн туршлага: гэсгээлт, шүүлтийн талаарх түүний мэдлэг). Бурханы үг намайг гэгээрүүллээ. Аав ээж хоёр намайг өсгөж, намайг сургууль төгсгөх гэж хуруу хумсаа хуйхалж, мөнгө цуглуулсан учраас аав, ээжийнхээ үгэнд орохгүй, үүргийнхээ төлөө ажлаа орхивол аав, ээждээ өртэй болно гэж бодож байсан ч миний бодол инээдтэй, утгагүй байж. Бурхан л хүний амийн эх сурвалж, бид бүхний амь Бурханаас ирдэг. Бидэнд байгаа бүхэн Бурханы хангалт, ерөөлөөс ирдэг. Бурхангүйгээр бидэнд юу ч байхгүй байх байсан. Аав, ээж хоёр намайг нас биед хүргэж өсгөсөн нь Бурханы дээд эрх, зохицуулалт байсан тул би Бурханд талархаж, Бурханы хайрыг хариулах ёстой байсан. Хэрвээ би бүтээгдсэн зүйлийн хувд Бурханыг сэтгэл хангалуун болгох үүргээ биелүүлж чадахгүй бол тогтвортой ажилтай болж, сайхан материаллаг амьдралыг гэр бүлийнхэнтэйгээ эдэллээ ч ямар ч үнэ цэн, утга учиргүй, эдгээр түр зуурын таашаал надад үнэнийг ойлгуулж, амь өгч чадахгүй байсан. Түүнчлэн Бурханы нүдээр бол би Бурханы эсрэг тэрсэлж, сайшаалыг нь хүртэхгүй байх байсан. Үнэнийг олж авахын тулд би зовж, шаналах ёстой. Ингэж байж л ёс жудаг, нэр төртэй амьдарч чадна, тэгсэн цагт л Бурханы сайшаалыг хүртэж чадна. Тэр үед энэ талаар бодох тусам улам хүч орсон тул Бурханы илрэлт, ажлыг аавдаа дахин гэрчилж, Бурханд итгэх итгэл байхгүй бол ямар ч эрэл хайгуул хоосон, үнэ цэнгүй, утга учиргүй байна гэж хэлсэн. Аврагч одоо хүмүүсийг аврахын тулд үнэнийг илэрхийлэхээр ирсэн, Бурханд итгэж, үнэнийг эрэлхийлж, нүглээс ангижирч, Бурханд чин сэтгэлээсээ гэмшиж байж л хүмүүс гамшгаас амьд гарч, Бурханы хаанчлалд орж чадна. Материаллаг зүйл хөөдөг бүх хүн материаллаг амьдрал нь хэчнээн баян байлаа ч эцэст нь гамшигт мөхөж, шийтгүүлнэ. Гэхдээ би юу ч хэллээ гэсэн, аав намайг огцорсонтой санал нийлэхгүй байсаар, эцэст нь уурлаад явсан.

Сүүлд нь аав намайг ятгаад ир гэж манай хамаатнаас гуйсан байсан. Тэд бүгдээрээ Төмөр Замын Товчооны албан тушаал бол арын хаалгаар бэлэг, мөнгө өгөөд ч авч чадахгүй ажил, эцэг эх чинь чамайг дэмий л өсгөж гэсэн. Гэрийнхнийхээ буруутгахыг сонсоод, Сатан хамаатнуудыг минь ашиглан над руу дайрч, Бурханы төлөө хаяж, зарлагадахад минь саад болж байгааг би мэдсэн. Тэгээд Төгс Хүчит Бурханы үгийг бодсон юм. “Чи дотроо Миний зоригийг тээж, итгэдэггүй төрөл төрөгсөдтэйгөө нүүр тулахдаа зарчимтай байх ёстой. Харин чи бас Миний төлөө ямар ч харанхуй хүчинд бууж өгөх ёсгүй. Төгс замаар алхахын тулд Миний мэргэн ухааныг түш; Сатаны хуйвалдаан биелэх боломж бүү олго. Миний өмнө зүрх сэтгэлээ байлгахад бүх хүчин чармайлтаа гарга, Би чамайг тайтгаруулж, амар амгалан, баяр хөөр авчирна” (Үг. I Боть: Бурханы илрэлт ба ажил. Христийн эхэн үеийн айлдварууд, 10-р бүлэг). Бурханы үгийг тунгаан бодсоны дараа би итгэлтэй болж, зориг гарган гэрийнхэндээ “Өнөөдөр хүмүүс мөнгө, алдар нэр, байр суурийг онцгойлон шүтдэг. Ийм зүйлийн төлөө хүмүүс булаацалдаж, далд явуулга хийж, өөр хоорондоо тэмцэлдэж, эхнэр нөхөр хүртэл бие биеэ хуурч, нэгнээсээ урвадаг. Хүн болгон ингэж амьдардаг учраас бид сайн, найдвартай ажил олж, сайхан материаллаг амьдралтай боллоо гээд аз жаргалыг мэдрэх үнэхээр боломжтой юу?” гэсэн. Төгс Хүчит Бурхан ингэж хэлсэн байдаг: “Янз бүрийн гай гамшиг ар араасаа тохиолдоно; бүх улс үндэстэн, бүх газар нутаг гай зовлон тохионо: хаа сайгүй тахал, өлсгөлөн, үер, ган гачиг гарч, газар хөдөлж байна. Эдгээр гай гамшиг ганц хоёрхон газар тохиолдоод, ганц хоёрхон өдөрт ч дуусахгүй; харин ч улам, улам өргөн хүрээг хамран тэлж, гай гамшгууд улам бүр ноцтой болно. Энэ үед элдэв төрлийн шавжны тахал ээлж дараалан дэгдэж, хүн бие биеэ барьж идэх үзэгдэл хаа сайгүй тохиолдоно. Энэ бол бүх үндэстэн, хүмүүст өгч байгаа Миний шүүлт юм” (Үг. I Боть: Бурханы илрэлт ба ажил. Христийн эхэн үеийн айлдварууд, 65-р бүлэг). Бурханы үгийг ашиглан би цааш нь нөхөрлөж, “Одоо гамшиг нэмэгдэж байна. Төгс Хүчит Бурханыг дагах л биднийг гамшгаас аварч чадна. Бурханд итгэж, сайн мэдээ түгээж, үүргээ гүйцэтгэх нь миний ажлаас мянга, бүр арван мянга дахин илүү чухал. Би Бурханд итгэж байгаа нь та нарын боддог шиг тэнэг хэрэг биш. Ноаг сайн мэдээ номлох үед хүмүүс түүнийг галзуу солиотой гэж байсан ч үер болоход нийт хүн төрөлхтнөөс зөвхөн Ноагийн найман ам бүл амьд гарсан. Ноа галзуу, тэнэг байгаагүй, хамгийн ухаантай, Бурханы ерөөлийг хамгийн их хүртсэн хүн байсан. Өнөөдөр хүн төрөлхтний ёрын муу байдал, завхрал нь Бурхан энэ хорон муу, завхарсан хүн төрөлхтнийг устгах хэмжээнд хүрсэн, Төгс Хүчит Бурханыг шүтэж байж л бид амьд үлдэж чадна. Та нарыг ч бас Төгс Хүчит Бурханд итгэнэ гэж найдсандаа өнөөдөр би энэ гайхамшигтай мэдээг хэлж байна. Би хэдийнээ шийдсэн тул намайг ятгах гэж битгий оролд. Би үлдсэн амьдралдаа Төгс Хүчит Бурханыг дагана” гэсэн. Намайг ингэж хэлсний дараа Эзэнд итгэдэг авга эгч минь “Бурханд талархъя! Бурханд итгэж байгаа чинь сайн хэрэг, Бурханы сайн мэдээг түгээхийг сонгох нь Бурханы таалалд нийцдэг” гээд. бусдадаа хандан, “Өнөөдөр түүний сонгосон зам бол зөв зам. Баян байх чухал биш. Амь л чухал. Түүний сонголтыг бид хүндлэх ёстой” гэсэн. Үүний дараа бусад нь юу ч хэлээгүйд би маш их баярласан. Намайг үзэл бодолдоо бат зогсож, Бурханыг сэтгэл хангалуун байлгахаар шийдэхэд гэрийнхэн маань ичиж, намайг ятгахаа больсон. Түүнээс хойш би эргэн тойрныхоо хүмүүс, юмст хязгаарлагдахаа больж, бүтэн цагаар үүргээ гүйцэтгэх боломжтой болсон.

Дараа нь маш олон хүн Төгс Хүчит Бурханы эцсийн өдрүүд дэх ажлыг хүлээж авсныг хараад зүрх сэтгэлдээ үгээр хэлэхийн аргагүй баяр хөөрийг мэдэрсэн. Бурханыг чин сэтгэлээсээ хүсэн хүлээдэг хүмүүсийг Бурханы гэрт буцааж авчрах нь маш утга учиртай, бас Бурханыг хамгийн их тайтгаруулдаг зүйл. Ажлаасаа гарч, Бурханд итгэх итгэлийн замаар явахаар сонгосноо эргээд бодоход амьдралдаа хийсэн хамгийн зөв сонголт минь байсныг би мэднэ. Сайн мэдээ номлож, Бурханд гэрчлэхэд амьдралаа зориулж, зарлагадаж чаддаг байх нь миний хийж чадах хамгийн үнэ цэнтэй, утга учиртай зүйл.


97. Аюулд өртөх үеийн сонголт

Хэдэн жилийн өмнө нэг өвөл дээд түвшний удирдагч надад цагдаа нар хөрш чуулганы удирдагч, ажилтнуудыг баривчилжээ гэж хэлсэн. Тэр чуулганд шийдвэрлэх шаардлагатай, хяналт тавих хэдэн ажил байсан, бас ах эгч нарыг дэмжих хүн тэнд байгаагүй. Зарим нь айж, сөрөг, сул дорой болж, чуулганы амьдралд оролцож чадахгүй байж. Удирдагч надаас тэр чуулганы ажлыг хариуцахад бэлэн үү гэж асуусан юм. Ингэж асуухад нь би, тэр чуулганы зарим ах эгч саяхан баривчлагдсан, чуулганыг хариуцаж байгаад баригдвал надад юу тохиолдох бол? Би ийм хөгшин болохоор миний бие агуу улаан лууны эрүү шүүлт, зодуурыг тэсвэрлэж чадах уу? Эрүү шүүлтийг давж чадахгүй, Иудас болж, Бурханаас урвавал Бурханд итгэсэн минь хий дэмий болох биш үү гээд бага зэрэг зөрчилдсөн. Гэвч тухайн хүндрэлтэй нөхцөл байдлыг авч үзээд энэ чухал мөчид чуулганы ажлыг зохицуулах хүн хэрэгтэй гэж бодоод дурамжхан зөвшөөрсөн.

Чуулганд иртэл Ван Шиньжин эгч надад чуулганы зарим удирдагч, ажилчин, ах эгч баривчлагдсан, чуулганы цөөн хэдэн ах, эгчтэй л холбоо барьж чадаж байгаа, ихэнх гишүүдтэй холбогдож чадаагүй тул цуглаан хийж чадахгүй байгаа гэлээ. Энийг сонсоод би дотроо “Агуу улаан луу хөршүүдийг маань ашиглан биднийг тагнадаг. Ах эгч нарт туслах гээд очтол хөршүүд нь анзаараад намайг мэдээлчихвэл яах вэ? Бас маш олон ах эгч баривчлагдсан, хэн нэгэн нь эрүү шүүлтийг тэсвэрлэж чадалгүй, бусад ах эгчийг матсан бол цагдаа нар хянаж байх болно. Тиймээс би тэр ах, эгч нартай уулзахаар очвол шууд урхинд орох биш үү? Хэрэв баривчлагдаад эрүү шүүлтийг тэсвэрлэж чадалгүй, Иудас болбол Бурханд итгэх өдрүүд минь дуусах биш үү? Тэгвэл аврагдахгүй нь тодорхой” гэж бодсон. Бодох тусам улам айж, тэнд үүрэг гүйцэтгэх зүгээр л хэтэрхий аюултай санагдаж, Тэсрэх бөмбөгтэй талбайд алхаж байгаа мэт, нэг л буруу гишгэхэд бүх зүйл дуусах юм шиг санагдсан. Тэр үед энэ чуулганы ажлыг хариуцахаар ирсэндээ үнэхээр харамсаж, үүргээ гүйцэтгэх урам зориг төрөхгүй байлаа. Тэгээд би “Шиньжин энэ чуулганы гишүүн, нөхцөл байдлыг илүү сайн мэдэх учраас ах эгч нартай очиж уулзахад илүү тохиромжтой. Би дөнгөж ирсэн болохоор юмаа сайн мэдэхгүй. Шиньжинийг ах эгч нар луу явуулбал би өөрөө эрсдэлд орохгүй” гэж бодлоо. Гэхдээ дараа нь би “Шиньжин олон зарчмыг сайн ойлгодоггүй, туршлагагүй. Ийм байхад хяналт тавих ажлыг сайн хийж чадах уу? Ах эгч нарын асуудлыг шийдвэрлэж чадах уу? Гэхдээ би өөрөө очвол өөртөө гай тарих биш үү?” гэж бодлоо. Бодсоны эцэст Шиньжинээр тэр ажлыг хийлгэхээр шийдэв. Гэтэл хэдэн өдөр өнгөрсөн ч Шиньжин ямар ч ахиц гаргасангүй. Энийг хараад би өөрөө очиж ах эгч нарыг дэмжих хэрэгтэй юм байна, тэгэхгүй бол тэдний асуудал шийдвэрлэгдэхгүй, амийн оролтод нь аюул учирна гэдгийг мэдсэн. Гэвч орчин нөхцөл тогтворгүй байсан болохоор би ах эгч нартай холбоо тогтоовол хэдийд ч баривчлагдах аюултай учраас тэр ажлыг өөрөө хийж зүрхлээгүй. Үүний үр дүнд бүтэн сар өнгөрсөн ч чуулганы ажилд тийм ч их ахиц гараагүй. Шиньжин сөрөг байдалтай амьдарч байсан. Би мэдэж байсан ч тэр өдрүүдэд айдас хүйдэстэй амьдарч байсан тул Шиньжинтэй хамтарч ажиллаж зүрхлээгүй.

Нэг өдөр миний зүүн өвдгөөр өвдөж, хэдхэн өдрийн дотор хавдаж, хар хөх шаар шиг юм болов. Маш их өвдөж байсан тул би арайхийн алхаж байлаа. Тэр үед би Бурханы сахилгажуулалт байж магадгүй гэдгийг ухаарсан учраас Бурханд залбирч, Бурханы санаа зорилгыг мэдэхэд намайг гэгээрүүлээч гэж гуйсан. Залбирсныхаа дараа Бурханы үгийн энэ хэсгийг харсан юм. “Түүний уй гашуу нь, Өөрийнх нь итгэж найддаг боловч харанхуйд унасан хүн төрөлхтнөөс, хүн дээр хийдэг ажлынх нь үр дүн санаанд нь хүрдэггүйгээс, Өөрийнх нь хайрладаг хүн төрөлхтөн бүгд гэрэлд амьдарч чаддаггүйгээс болдог. Тэрээр гэмгүй хүн төрөлхтний төлөө, үнэнч боловч мэдлэггүй хүний төлөө, сайн боловч өөрийн гэсэн үзэл бодол дутмаг хүний төлөө гунигладаг. Түүний уй гашуу бол Түүний сайн сайхан болон өршөөлийн бэлгэ тэмдэг, гоо үзэсгэлэн, сайхан сэтгэлийн бэлгэ тэмдэг юм” (Үг. I Боть: Бурханы илрэлт ба ажил. Бурханы зан чанарыг ойлгох нь маш чухал). Бурханы үг надад гүн нөлөөлсөн. Ялангуяа Бурханы “Түүний уй гашуу нь, Өөрийнх нь итгэж найддаг боловч харанхуйд унасан хүн төрөлхтнөөс болдог” гэх үгийг уншаад би маш их буруутай санагдсан. Агуу улаан лууны баривчилгаанаас болж ах эгч нар чуулганы хэвийн амьдралаар амьдарч чадаагүй учраас сэтгэлээр унаж, харанхуйд живж, амь нь хохирч байсан. Энийг хараад Бурханы сэтгэл түгшиж, зовж хэн нэгэн хүн Өөрийнх нь хүслийг хайхарч, чуулганы хэвийн амьдралаар амьдрахад нь ах эгч нарт хурдхан туслаасай гэж тэсэн ядан найдсан. Гэвч би аюулгүй байдлаа хадгалсандаа ажлаа Шиньжин рүү түлхэж, арай ядан амьд үлдэхийн тулд нуувчиндаа шургасан. Ах эгч нар чуулганы хэвийн амьдралаар амьдарч чадахгүй, амь нь хохирч байгааг би тодорхой мэдэж байсан ч асуудлыг шийдвэрлэх алхам хийгээгүй. Хүн чанар минь хаачаа вэ? Би маш аминч, жигшүүртэй байсан! Аюултай нөхцөл байдалд ороогүй, хэвийн үедээ би өөрийгөө Бурханыг хайрладаг, золиос гаргаж, өөрийгөө зарлагадаж чаддаг гэж бодоод, Тэр ч байтугай Бурханыг хайрлаж, сэтгэл хангалуун байлгах хэрэгтэй талаар байнга бусдад нөхөрлөдөг байлаа. Гэтэл ийм нөхцөл байдалтай тулгарах үедээ өөрийнхөө л аюулгүй байдлыг бодож, Бурханы хүслийг, ах эгч нарын амь хохирох эсэхийг огт анхаараагүй. Би зөвхөн хоосон сургаалын мэдлэгийг л ярьж, Бурханыг, хүмүүсийг мэхэлж байснаа олж харсан. Бурхан үүнд гуниглаж, бас жигшиж байсан. Энийг ойлгоод би маш их харамсаж, Бурханд хандан “Бурхан минь, би байнга ашиг сонирхлоо хамгаалж, Таны хүслийг анхаарсангүй. Би үнэхээр мөс чанар, эрүүл ухаангүй юм. Бурхан минь, би Таны хүслийг анхаарч, ах эгч нарт чадлынхаа хэрээр туслахад бэлэн байна” гэж залбирсан.

Дараа нь би ах эгч нарт тусалж, дэмжиж, асуудлыг нь шийдвэрлэж эхэлсэн. Нэг өдөр би нэг эгчийн “Энэ чуулганаас хоёр жилийн өмнө арав гаруй ах эгч баривчлагдсан. Одоо хүртэл зарим нь суллагдаагүй байгаа. Цагдаа нар бүр манай чуулганыг газартай нь тэгшилнэ гэж сүрдүүлсэн” гэхийг сонслоо. Энийг сонсоод би маш их уурласан. Тэр чөтгөрүүд маш биеэ тоосон, харгис! Гэхдээ би бас өөрийн мэдэлгүй айсан: Хоёрхон жил болж байхад өчнөөн олон гишүүн дахин баривчлагдаж, цагдаа нар чуулганыг газартай нь тэгшилнэ гэж сүрдүүлжээ. Цагдаа нар чуулганы удирдагч гэдгийг минь мэдвэл би тэдний гол бай болох биш үү? Баривчилсныхаа дараа ах эгч нарыг яаж эрүүдэн шүүснийг бодохоор л би айж чичирсэн. Би үнэхээр баривчлагдвал эрүү шүүлтийг нь тэсвэрлэж чадах болов уу? Би үхтлээ зодуулах юм уу, эсвэл Иудас болбол тэгээд л дуусах биш үү? Бүр ч олон ах эгч баривчлагдсан гэдгийг сонсоод ийм орчинд үүргээ гүйцэтгэх зүгээр л дэндүү аюултай санагдаж, цагдаа нар намайг хэдийд ч баривчилж магадгүй гэж бодоод маш их хулчийж, айсан. Нэг өдөр би Бурханы үгийн энэ хэсгийг харсан. “Сатан хэчнээн ‘хүчирхэг’ ч бай, хэчнээн давлиун, амбицтай ч бай, хэчнээн их хор хохирол учруулах чадалтай ч бай, хүнийг ялзруулж, урхидах арга барил нь хэчнээн ч өргөн хүрээтэй бай, хүнийг айлган сүрдүүлэх заль мэх, явуулга нь хэчнээн ч ухаалаг бай, оршин тогтнодог хэлбэр нь хэчнээн ч хувирамтгай бай хамаагүй, тэр хэзээ ч ямар нэгэн амьд зүйлийг бүтээж чадаагүй, хэзээ ч бүх зүйлийн оршин тогтнолын хууль, дүрмийг тогтоож чадаагүй, бас амьтай, амьгүй аливаа эд юмыг хэзээ ч удирдаж, захирч чадаагүй юм. Орчлон ертөнц, өргөн уудам газар нутаг даяар, түүнээс төрж, түүнээс болж оршин тогтнодог нэг ч хүн, нэг ч эд юм байхгүй; түүнд захируулж, удирдуулдаг нэг ч хүн, нэг ч юм байхгүй. Харин ч эсрэгээрээ, тэр Бурханы эрх мэдэл дор амьдрах ёстойгоор барахгүй Бурханы бүх тушаал, захирамжийг дуулгавартай дагах ёстой. Бурханы зөвшөөрөлгүйгээр газар дээрх дусал ус юм уу элсний ширхэгт хүрэх ч Сатанд хэцүү; Бурханы зөвшөөрөлгүйгээр Бурханы бүтээсэн хүн төрөлхтөн байтугай газар дээрх шоргоолжийг ч хөдөлгөх эрх чөлөө Сатанд байхгүй. Бурханы нүдээр бол Сатан, уулын сараана цэцэгс, агаарт нисэх шувууд, тэнгисийн загас, хөрс шороон дээрх өтнөөс ч дорд. Бүх зүйлийн дундах түүний үүрэг гэвэл бүх зүйлд болон хүн төрөлхтөнд үйлчилж, бас Бурханы ажил болон удирдлагын төлөвлөгөөнд үйлчлэх явдал юм” (Үг. II Боть: Бурханыг мэдэх тухай. Цор ганц Бурхан Өөрөө I). Бурханы үгээс би бүх зүйл Бурханы хяналтад байдаг, Сатан хэчнээн хэрцгий байх нь хамаагүй, мөн л Бурханы ноёрхолд байдаг. Бурханы зөвшөөрөлгүйгээр Сатан дураараа хөдөлж зүрхлэхгүй. Тэгээд би Иовыг яаж сорьсныг санасан юм. Сатан Иовын махан биеийг л гэмтээж чадсан ч Бурханы зөвшөөрөлгүйгээр Иовын амийг авч чадаагүй. Миний нөхцөл байдалд баривчлагдах эсэх нь бүхэлдээ Бурханы гарт байсан биш үү? Сатан хэчнээн хэрцгий, харгис байлаа ч Бурханы зөвшөөрөлгүй бол агуу улаан луу намайг баривчлах гэж оролдлоо ч бүтэхгүй. Хэрэв Бурхан зөвшөөрвөл би зугтах гэж оролдоод ч чадахгүй. Миний амьдрал Бурханы гарт байгаа, Сатанд ямар ч хамаагүй. Бурханы үгийг тунгаан бодоод би Бурханы эрх мэдэл, дээд эрхийг бага зэрэг ойлгож, тэгтлээ их айхаа больж, хамаагүй илүү чөлөөтэй болсон мэт санагдлаа. Ах эгч нарыг нэн даруй чуулганы амьдралаар амьдруулж эхлэхийг би хүссэн. Тэр үед Шиньжин бид хоёр залбирч, Бурханд найдан, ах эгч нартай холбоо барьж, тэдэнд дэмжлэг үзүүлж, үр дүнд нь тэд аажмаар цуглаанд оролцож, чуулганы амьдралаараа амьдарч, чадлынхаа хэрээр үүргээ гүйцэтгэж эхэлсэн.

Хожим нь, баривчлагдаад суллагдсан нэг эгч надад захиа бичиж, намайг матсанаа мэдэгдсэн. Цагдаа нар удирдагч гэдгийг минь, аль тосгонд амьдардгийг минь хэдийн мэдэж, бүр Аюулгүй байдлын товчооноос намайг баривчлах зөвшөөрөл авсан гээд, намайг таниулахын тулд миний амьдардаг тосгонд эгчийг дагуулж очсон ч хяналтын камерын бичлэг алдагдсан тул төлөвлөгөө нь бүтэлгүйтжээ. Энийг мэдээд зүрх амаар гарах шахаж, би асар их айж түгшлээ. Цагдаа нар миний талаар маш их мэдээлэлтэй байсан болохоор би хэдийд ч баривчлагдаж болзошгүй байсан. Баривчлах юм бол намайг эрүүдэн шүүж, тамлах нь гарцаагүй. Бодох тусам би улам их айж, хэсэг зуур сул дорой болсон. Агуу улаан лууны нутагт Бурханд итгэх нь хутганы ирэн дээр алхахтай адил санагдаж, алхам тутамд үхлийн аюул заналхийлж байлаа. Тэр үед би: “Хамаатан садныхаа гэрт түр нуугдаж болох юм. Энд юм намжаад ирэхээр үүргээ үргэлжлүүлж болно” гэж бодсон ч зарим ах эгч хулчийж, сөрөг, сул дорой болсон, усалгаа, дэмжлэг маш их хэрэгтэй байгааг саналаа. Энэ эгзэгтэй мөчид би ажлын байраа орхивол Бурханыг эсэргүүцэж, гомдоох биш үү? Би тарчилж, шаналан юу хийх ёстойгоо мэдээгүй учраас Бурханд залбирч, үүргээ үргэлжлүүлэн гүйцэтгэх хүч чадал, итгэл өгөөч гэж гуйлаа. Залбирсныхаа дараа би Бурханы үгийн энэ хэсгийг уншсан юм. “Эх газрын Хятадад аюултай нөхцөл байдалтай байнга нүүр тулж байдаг Бурханд итгэгчдийг агуу улаан луу харгисаар дарангуйлж, баривчилж, хяхан хавчсаар байна. Жишээлбэл, засгийн газар янз бүрийн далим гаргаж Бурханд итгэдэг хүмүүсийг эрж хайдаг. Тэд антихристийн амьдардаг газрыг олох үед тэр антихрист хамгийн түрүүнд юу боддог вэ? Тэрээр чуулганы ажлыг зохих ёсоор зохицуулах талаар боддоггүй, харин ч энэхүү аюултай нөхцөл байдлаас хэрхэн мултрах талаар боддог. Чуулганд дарангуйлал, баривчилгаа тулгарах үед антихрист хор уршгийг нь цэвэрлэх ажил хэзээ ч хийдэггүй. Чуулганы чухал нөөц бололцоо, хүн хүчинд зориулсан төлөвлөгөө гаргадаггүй, харин ч өөртөө аюулгүй газар олохоор элдэв янзын шалтаг, шалтгаан бодож олдог бөгөөд өөрийгөө аргалсан бол хэрэг явдалд оролцохоо больдог… Антихристийн зүрх сэтгэлийн гүнд өөрийнх нь аюулгүй байдал хамгийн чухал бөгөөд анхаарч үзэхийг өөртөө байнга сануулж байдаг гол асуудал нь юм. Тэд дотроо ‘Би өөрийгөө аюулд оруулж яавч болохгүй. Өөр хэн баривчлагдах нь хамаагүй, би л баривчлагдаж болохгүй. Би үргэлжлүүлэн амьдрах хэрэгтэй. Бурханы ажил дуусах үед Бурханаас олж авах алдрыг би хүлээсээр байгаа. Хэрвээ би баривчлагдвал Иудас болно—Иудас болчихвол би дуусна. Би төгсгөл үгүй болж, хүртэх ёстой шийтгэлээ хүртэнэ’ гэж боддог… Антихрист өөрөө аюулгүй болсон, өөрт нь ямар ч муу юм тохиолдохгүй, өөрт нь заналхийлэх зүйл байхгүй гэдгийг мэдэрснийхээ дараа л зарим нэг өнгөц ажил хийнэ. Антихрист аливааг маш нарийн нямбай зохицуулдаг боловч энэ нь хэний төлөө ажиллаж байгаагаас хамаардаг. Ажил өөрт нь ашигтай бол нэгд нэггүй сайтар бодно, харин чуулганы ажил юм уу өөрийнх нь үүрэгтэй холбоотой бол аминч, жигшүүртэй, хариуцлагагүй зангаа харуулах бөгөөд тэдэнд өчүүхэн ч мөс чанар, эрүүл ухаан байдаггүй. Ийм зан авирынх нь улмаас тэднийг антихрист гэж тодорхойлдог” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (II хэсэг)). Антихристүүд маш аминч, хүн чанаргүйг Бурхан илчилсэн. Тэд өөрсдийн ашиг сонирхол, сайн сайхныг л анхаарч, чуулганы ажилд өчүүхэн ч санаа тавьдаггүй. Тайван амгалан үед тэд үүргээ урам зоригтой гүйцэтгэдэг мэт худал сэтгэгдэл хүмүүст төрүүлдэг ч өчүүхэн аюул тулгарах юм уу аюулгүй байдал нь эрсдэлд орох нөхцөл үүсэхэд нуувчиндаа шургаж, үүргээ орхидог. Энэ нь чуулганы ажил, ах эгч нарт хэчнээн их хохирол учруулж байсан ч антихристүүд огт тоодоггүй. Миний үйлдэл антихристийнхээс ялгаагүй болохыг би ухаарсан. Аюул байхгүй үед би үүргээ гүйцэтгэхдээ зовж, өөрийгөө зарлагадаж чадах юм шиг харагдсан ч жинхэнэ аюул тулгарах үед зугтаж, өөрийгөө хамгаалах талаар л бодож, эрсдэлтэй үүргийг эгч рүүгээ түлхсэн. Чуулганы ажил урагшлахгүй, ах эгч нар чуулганы амьдралгүй байгааг идэвхгүйгээр харж байсан. Нөхцөл байдалтай нүүр тулж, чуулганы ажлыг хийгээгүй, намайг сахилгажуулах үед л үүнийгээ больсон. Намайг матсан, цагдаа нар намайг хайж байгаа гэдгийг сонсмогцоо ажлын байраа орхихыг хүсээд, чуулганы ажлыг огт бодолцож үзээгүй. Би маш аминч, жигшүүртэй байж, итгэгч шиг огт авирлаагүй. Бурханд итгэх жинхэнэ итгэл минь хаачаа вэ? Тэр нөхцөл байдлын бодит баримт антихрист шиг аминч, өчүүхэн ч мөс чанар, эрүүл ухаангүй гэдгийг минь илчилсэн. Аюултай санагдах бүрд би үүргээ орхиж, аюулгүй байдлаа хангах арга зам олохыг хүсдэг байсан. Бурханд өчүүхэн төдий ч үнэнч байгаагүй минь Бурханы жигшлийг төрүүлсэн. Өөрийнхөө талаар ингэж ухаараад би харамсаж, буруутайгаа мэдэрч, Бурханы үгийн нэг хэсгийг харсан. “Магадгүй та бүхэн эдгээр үгийг санаж байгаа байх: ‘Учир нь цаг зуурын хөнгөн зовлон маань бидэнд зориулан алдрын мөнхийн жинг үлэмж арвин болгодог.’ Урьд нь та нар бүгд энэ үгийг сонссон атлаа хэн ч энэ үгийн жинхэнэ утгыг ойлгоогүй. Өнөөдөр тэдгээрийн бодит ач холбогдлыг та нар сайн мэднэ. Бурхан эцсийн өдрүүдэд эдгээр үгийг биелүүлнэ, эдгээр нь агуу улаан лууны цагариглан хэвтэж байдаг газар нутагт харгисаар хяхан хавчсан хүмүүс дээр нь биелэх болно. Агуу улаан луу Бурханыг хавчдаг, Бурханы дайсан тул энэ газар нутагт Бурханд итгэдэг хүмүүс ийнхүү доромжлол, хавчлагад өртдөг бөгөөд эдгээр үг энэ бүлэг хүмүүс, та нарт биелдэг. Бурханыг эсэргүүцдэг газарт эхлүүлсэн учраас Бурханы бүх ажилд асар их саад тотгор учирч, Түүний олон үгийг гүйцэлдүүлэхэд цаг хугацаа ордог; иймээс Бурханы үгийн улмаас хүмүүс цэвэршүүлэгддэг. Энэ нь бас зовлонгийн нэг хэсэг юм. Агуу улаан лууны газар нутагт Өөрийн ажлыг явуулах нь Бурханд асар хэцүү байдаг боловч ийм бэрхшээлээр дамжуулан Бурхан Өөрийн ажлын нэг үе шатыг хэрэгжүүлж, Өөрийн мэргэн ухаан, гайхалтай үйл хэргийг харуулдгийн дээр энэ бүлэг хүнийг бүрэн төгс болгохын тулд энэхүү боломжийг ашигладаг. Хүмүүсийн амссан зовлон, тэдний хэв чанар болон энэ бузар газар нутаг дахь хүмүүсийн бүх сатанлаг зан чанарын улмаас Бурхан ариусгалт, байлдан дагуулалтын ажлаа явуулдаг, ингэснээр Тэр үүнээс алдар сууг олж, Өөрийнх нь үйл хэргийг гэрчилдэг хүмүүсийг олж авч болох юм. Энэ бүлэг хүмүүсийн төлөө Бурханы гаргасан бүх золиосны утга учир бүхэлдээ ийм билээ” (Үг. I Боть: Бурханы илрэлт ба ажил. Бурханы ажил хүний төсөөлдөг шиг энгийн үү?). Бурханы үгийг тунгаан бодоод би Бурханы санаа зорилгыг мэдэрсэн. ХКН-ын засгийн эрхэнд амьдарч байгаа итгэгчид бид хавчлага, зовлон бэрхшээлд өртөх нь зайлшгүй, бас энэ нь Бурханы урьдчилан тогтоосон зүйл. Бурхан агуу улаан лууны хавчлагыг бидний итгэл, хайрыг төгс болгох арга болгон ашигладаг. Гэтэл аюултай нөхцөл байдалтай тулгараад би Бурханы хүслийг эрж хайлгүй, айж хулчийж, өөрийн аюулгүй байдалд л анхаарч, бүр үүргээ гүйцэтгэхийг ч хүсээгүй. Миний итгэл үнэхээр сул дорой, Бурханы өмнө гэрчлэл хийхийн оронд Сатаны доог тохуу болсноо би харсан. Энийг ухаараад би маш харамсаж, өртэй санагдсан, ажлын байраа орхиж, цаашдаа олиггүй амьдралаар амьдрахыг хүсээгүй. Би дуулгавартай байж, Бурханы гарт өөрийгөө даатгахад бэлэн, баривчлагдах, амьдрах, үхэх эсэхээ Бурханы зохицуулалтад даатгахдаа баяртай байлаа. Агуу улаан луу намайг баривчилбал энэ нь Бурханы зөвшөөрөлтэй, үхэх байсан ч би Бурханд гэрчлэл хийнэ. Хэрэв баривчлагдахгүй бол энэ нь Бурханы өршөөл, хамгаалалт, би үүргээ улам сайн гүйцэтгэх болно. Энийг ухаараад би жаахан тайвширч, урьдын түгшүүр, айдас минь замхарлаа.

Дараа нь би, аюултай тулгарах үедээ Бурханы хүслийг анхаарахын оронд яагаад өөрийн ашиг сонирхлыг л авч үздэг байснаа эргэцүүлсэн. Нэг өдөр би Бурханы үгийн нэг хэсгийг уншсан юм. “Завхарсан бүх хүн өөрийнхөө төлөө амьдардаг. Хүн бүр өөрийгөө боддог, би үхэхээр чи үх—энэ бол хүний уг чанарын товчлол юм. Хүмүүс өөрсдийнхөө төлөө Бурханд итгэдэг; Бурханы төлөө аливааг хаяж, өөрсдийгөө зарлагадах үедээ ерөөгдөхийн төлөө хийдэг, Бурханд үнэнч байх үедээ шагнуулахын төлөө байдаг. Товчхондоо, энэ бүхнийг ерөөгдөж, шагнуулж, тэнгэрийн хаанчлалд орох зорилгоор хийдэг. Нийгэмд, хүмүүс өөрсдийнхөө ашиг тусын төлөө ажилладаг, Бурханы гэрт харин ерөөгдөхийн төлөө үүргээ гүйцэтгэдэг. Ерөөл хүртэхийн төлөө л хүмүүс бүх зүйлийг хаяж, ихээхэн зовлонг тэсвэрлэж чаддаг: Энэ нь хүний сатанлаг уг чанарын хамгийн сайн нотолгоо юм. Зан чанар нь өөрчлөгдсөн хүмүүс өөр байдаг бөгөөд үнэний дагуу амьдрах нь утга учиртай, хүн байхын үндэс нь Бурханд дуулгавартай байж, Бурханаас эмээж, муугаас зайлах явдал, Бурханы даалгаврыг хүлээн авах нь Тэнгэрээр тогтоогдож, газраар хүлээн зөвшөөрөгддөг үүрэг хариуцлага, Бурханы бүтээлийн үүргийг гүйцэтгэдэг хүмүүс л хүн гэж нэрлэгдэхэд тохирно—хэрвээ Бурханыг хайрлаж, хайрыг нь хариулж чадахгүй бол хүн гэж нэрлэгдэхэд тохирохгүй; өөрийнхөө төлөө амьдрах нь хоосон, утга учиргүй гэж тэдэнд санагддаг. Хүмүүс Бурханыг хангалуун байлгаж, үүргээ сайн биелүүлж, утга учиртай амьдралаар амьдрахын тулд амьдрах ёстой, ингэснээр үхэх цаг нь ирэхэд сэтгэл хангалуун байж, өчүүхэн төдий ч харамсахгүй, хий дэмий амьдраагүй байх болно гэж тэдэнд санагддаг” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурханы үгээс би бодол санааг минь Сатаны гүн ухаан эзэлсэн учраас аюултай нөхцөл байдалд өөрийгөө байнга хамгаалж, үүргээ орхихыг хүссэн гэдгээ олж харсан. “Хүн бүр өөрийгөө боддог, би үхэхээр чи үх,” “Өөрт чинь нөлөөлөхгүй л бол юмсыг урсгалаар нь явуул,” “Ашиггүй л бол хэзээ ч эрт бүү бос” гэх мэт гүн ухаан уг чанарын минь нэг хэсэг болж, юу ч байсан өөрийн ашиг сонирхлын үүднээс хийж, ашиг сонирхол минь эрсдэлд орох бүрд Бурханаас урвадаг байжээ. Тэр чуулганд очсоноосоо хойш би амь өрссөн орчинд өөрийнхөө аюулгүй байдлыг л бодсон. Ах эгч нарыг чуулганы хэвийн амьдралд нь оруулахын тулд хурдхан дэмжих ёстойгоо мэдэж байсан ч баривчлагдаж, тамлуулах вий гэж айсандаа нуугдаж, ажлаа эгч рүү түлхсээр чуулганы ажил, эгчийн аюулгүй байдлыг өчүүхэн ч анхаарч үзээгүй. Тэр ч байтугай эгч ганцаараа ажиллахад хэтэрхий хэцүү болж, ах эгч нар чуулганы амьдралаараа амьдарч чадахгүй байгааг харсан ч би бас л гарч ирээд үүргээ гүйцэтгээгүй. Би Сатаны гүн ухаанаар амьдарч, аминч, жигшүүртэй авирлаж, өчүүхэн төдий ч хүн чанар, мөс чанар, эрүүл ухаангүй байжээ. Бурхан Өөрт нь үнэнч, дуулгавартай, эгзэгтэй мөчид хувийн ашиг сонирхлоо орхиж, чуулганы ажлыг хамгаалдаг хүмүүсийг авардаг. Тийм хүмүүс л Бурханы сайшаалыг хүртэнэ. Гэтэл би эгзэгтэй мөчид завийг орхиж, Бурханд чин сэтгэлээсээ огт хандаагүй. Цагдаа нараас бултаж, амиа авч үлдэж чадсан ч аминч, жигшүүртэй байснаа харвал Бурхан яалаа гэж намайг аврахаар сонгох юм бэ? Хүн төрөлхтнийг аврахын тулд Бурхан Хятадад бие махбодтой болж, асар их доромжлол, зовлонг тэсэж, үгээ илэрхийлж, ажлаа хийхийн тулд асар их аюулыг сөрж, агуу улаан лууны мөрдлөг, хавчлага, шашны ертөнцийн гололт, гүжирдлэгийг байнга туулж ирсэн ч биднийг аврахаа огт болиогүй. Бурхан хүн төрөлхтнийг аврахын тулд хоёргүй сэтгэлээр бүх зүйлээ өгсөн. Бурханы мөн чанар нь аминч бус, сайхан сэтгэлтэй. Миний хувьд би Бурханд чин сэтгэлээсээ хандалгүй, Сатаны гүн ухааны дагуу аминч, жигшүүртэй, зальжин амьдарч байсан. Үүргээ гүйцэтгэж байхдаа өөрийнхөө аюулгүй байдлыг л анхаарч, чуулганы ажлыг огт хамгаалаагүй. Би гэмшихгүй бол Бурхан надаас залхаж, намайг таягдан хаях байсан.

Сүнслэг үйл ажиллагааны үеэр би энэ хэсгийг уншсан. “Бурханд үйлчилдэг хүмүүс нь Бурханы дотнын хүмүүс байх ёстой, тэд Бурханд таашаагдаж, Бурханд туйлын үнэнч байж чадах ёстой. Чи ганцаараа эсвэл олны өмнө үйлдсэн ч бай, Бурханы өмнө Бурханы баяр баяслыг олж авч, Бурханы өмнө бат зогсож чаддаг бөгөөд бусад хүн чамд хэрхэн хандахаас үл хамааран үргэлж алхах ёстой замаараа алхаж, Бурханы ачаанд бүхий л талаар санаа тавьдаг. Зөвхөн ийм л хүн Бурханы дотнын хүн юм. Бурханы дотнын хүмүүс Бурханы агуу даалгавар болон Бурханы ачааг авсан учир Түүнд шууд үйлчлэх чадвартай, Бурханы зүрх сэтгэлийг өөрийн болгож, Бурханы ачааг өөрийн болгож авах чадвартай бөгөөд хэтийн ирээдүйгээ эс хайхардаг. Тэд хэтийн ирээдүйгүй, юу ч олж авахгүй байсан ч хайрлах сэтгэлээр Бурханд үргэлж итгэх болно. Иймээс ч ийм хүн бол Бурханы дотнын хүн юм. Бурханы дотнын хүмүүс нь бас Түүний итгэлт хүмүүс юм; Бурханы итгэлт хүмүүс л Түүний санаа зовнил, бодлыг хуваалцаж чадна. Мөн махан бие нь өвдөж, сул дорой байсан ч Бурханыг сэтгэл хангалуун байлгахын тулд тэд хайрладаг зүйлээ орхиж, зовлон шаналлыг тэсэх чадвартай. Бурхан ийм хүмүүст илүү их ачаа өгдөг агаад Бурханы хийхийг хүсдэг зүйл ийм хүмүүсийн гэрчлэлээс төрөн гардаг. Иймийн учир энэ хүмүүс Бурханд таашаагддаг, тэд бол Бурханы Өөрийнх нь зүрх сэтгэлийн дагуух зарц нар нь бөгөөд ийм хүмүүс л Бурхантай хамт хаанчилж чадна. Чи үнэхээр Бурханы дотнын хүн болох яг тэр үе нь Бурхантай хамт хаанчлах үе байх болно” (Үг. I Боть: Бурханы илрэлт ба ажил. Хэрхэн Бурханы хүсэлд нийцүүлэн үйлчлэх вэ). Бурханы үгээс би Бурханы хүслийг анхаардаг, Бурханы ачааг үүрдэг хүмүүсийг Бурхан хайрладаг. Ямар ч нөхцөл байдал гарч ирж, ямар ч зовлон туулсан хамаагүй, урдах зам нь баргар харагдсан ч тэд Бурханыг сэтгэл хангалуун байлгахын тулд ямар ч тамлалыг тэсдэг, өөрсдийн ашиг сонирхлыг боддоггүй. Бурхан эцэст нь тийм хүмүүсийг л олж авдаг. Чуулган хавчлагад өртөж байсан тэр эгзэгтэй мөчид би Бурханы хүслийг анхаарч, Бурханы санаа зовдог зүйлд санаа зовж, чуулганы ажлыг хамгаалж, хариуцлагаа биелүүлэх ёстойгоо мэдэж байсан. Үүнийг ухаараад би, цаашид ямар ч аюул тулгарсан, Бурханы зүрх сэтгэлийг тайвшруулахын тулд үүргээ сайн гүйцэтгэнэ гэж шийдсэн.

Нэг өдөр би хөрш чуулганы удирдагч баривчлагдсаныг сонслоо. Тэр чуулганы номуудыг өөр тийш нь яаралтай зөөхгүй бол агуу улаан лууны гарт орох байсан учраас би Жан И эгчтэй даруйхан холбогдож, номуудыг хамт зөөж туслахаар болсон юм. Уулзах газраа иртэл эгч сандарсан царайтай над руу яаран ирж, өөрийг нь хүн дагасан, тэр хүнээс бултахад хэцүү байлаа гээд, номуудаа аль болох хурдан зөөе гэлээ. Тэрийг сонсоод зүрх амаар гарах шахаж, айж, сандраад би: “Цагдаа нар далд нуугдаж байхад бид ил байна. Хэрэв тэд намайг мөшгөж, баривчилбал үхтэл минь зодох нь гарцаагүй” гэж бодлоо. Бодох тусам улам их айж, өөр хүнээр ном зөөлгөхийг хүссэн ч Жан И эгч ном хариуцдаг менежертэй уулзах цаг хэдийн товлосныг санасан, өөр хүн олоход оройтсон байлаа. Бас, ном зөөх гэж удах тусам илүү эрсдэлтэй болно. Эргэлзэх зуураа би хулчийж байгаагаа ухаарсан тул Бурханыг тасралтгүй дуудаж, итгэл, хүч чадал өгөхийг гуйсан. Яг тэр үед Бурханы үгийн өөр нэгэн хэсэг бодогдсон юм. “Бурханд үнэнч хүмүүс нөхцөл байдал аюултай байгааг сайн мэдэж байх үедээ ч хор уршгийг цэвэрлэх ажлыг зохицуулах эрсдэлээс айдаггүй бөгөөд Бурханы гэрт учрах хохирлыг хамгийн бага байлгасны дараа өөрсдөө явдаг. Тэд өөрсдийн аюулгүй байдлыг эн тэргүүнд тавьдаггүй. Надад хэл дээ, агуу улаан лууны ёрын муу энэ улсад Бурханд итгэж, үүрэг гүйцэтгэхэд ямар ч аюулгүй гэж хэн баталж чадах юм бэ? Хүн ямар ч үүрэг гүйцэтгэлээ гэсэн, эрсдэл дагуулдаг—гэвч үүргээ гүйцэтгэх нь Бурханы даалгасан зүйл бөгөөд Бурханыг дагах явцдаа хүн үүргээ гүйцэтгэх эрсдэл үүрэх ёстой. Хүн мэргэн ухаан ашиглах ёстой, аюулгүй байдлаа хангах арга хэмжээ авах шаардлагатай, гэхдээ хувийн аюулгүй байдлаа эн түрүүнд тавьж болохгүй. Тэд Бурханы хүслийг бодолцон үзэж, Бурханы гэрийн ажил болон сайн мэдээ түгээх явдлыг нэгдүгээрт тавих ёстой. Бурханы чамд даалгасан даалгаврыг гүйцэлдүүлэх нь хамгийн чухал бөгөөд энэ нь эн тэргүүнд байдаг” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (II хэсэг)). Бурханд үнэнч хүмүүс Бурханы хүслийг анхаарч чадна. Орчин нөхцөл хэчнээн аюултай байлаа ч тэд бүхнийг эрсдэлд оруулан хяналт тавих ажлаа дуусгаж, хариуцлагаа биелүүлдэг. Бурханд олон жил итгэхдээ би Бурханы үгийн усалгаа, хангалтыг маш их эдэлсэн болохоор одоо үүргээ биелүүлэх цаг болсон. Чуулганы ашиг сонирхол хөндөгдөх үед мөс чанараасаа урваж, зүгээр хараад зогсож болохгүй. Нөхцөл байдал хэчнээн аюултай байсан ч номуудыг тэндээс зөөх арга олох ёстой, агуу улаан лууны гарт оруулж болохгүй гэж бодсон. Бас Эзэн Есүсийн үгийг санасан: “Учир нь хэн өөрийн амийг аварна, тэр үүнийгээ алдах болно, харин хэн өөрийн амийг Миний төлөө алдана, тэр үүнийгээ аварна” (Лук 9:24). Үүргээ гүйцэтгэж байхдаа баривчлагдаад, зодуулж үхлээ ч гэсэн энэ нь утга учиртай, Бурханд сайшаагдсан байх болно. Петр Бурханы төлөө уруу харан цовдлогдож, өөрийн аминд санаа зоволгүй, Бурханд хүчтэй, цангинасан гэрчлэл хийснийг би бодоод, Петрийг дуурайж, ямар ч нөхцөл байдалтай тулгарсан, Бурханд үнэнч байж, Бурханы зүрх сэтгэлийг тайвшруулахын тулд үүргээ сайн гүйцэтгэх ёстойгоо мэдсэн. Дараа нь би бусад ах эгчтэй нэгдэж, агуу улаан луунаас бултах мэргэн арга ашиглаж, Бурханы хамгаалалттайгаар номуудыг амжилттай зөөсөн.


98. Уурсан дайрахаас сурсан сургамж

Шяовэн, Испани

Өнгөрсөн жил Лю эгч бид хоёр чуулганы видеоны ажлыг хариуцлаа. Эгч намайг бодвол мэргэжлийн ур чадвартай, туршлагатай болохоор асуудал гарах бүрд би эгчээс тусламж авдаг байсан юм. Бид хоёр нэлээд эвтэй байсан. Нэг удаа видеон дээр ажиллаж байгаад би нэлээд энгийн алдаа гаргаж, эгч надад туслахаар аль болох хурдан ирсэн. Асуудлыг зохицуулж байхдаа эгч надаас “Энийг хэсэг хугацаанд хийчхээд яагаад ийм энгийн алдаа гаргадаг байна аа?” гэхэд би дотроо бага зэрэг эсэргүүцэж, эгч намайг үнэхээр чадваргүй мэт, надтай ийм хурдан ингэж ярьж байх шив. Намайг дорд үзэж байгаа байх нь гэж бодогдсон. Би сүүлд нь асуудлыг зассан ч эсэргүүцсэн хандлагатай байсан. Хэд хоногийн дараа зарим ах эгч төстэй асуудал гаргаж, цуглаан дээр тэдгээрийг нэгтгэн дүгнэхдээ Лю эгч миний алдааг жишээ болгоход би бүр ч их эсэргүүцсэн. Тэгээд, би зааварлагчдын нэг учраас эгч хүн бүрийн өмнө миний алдааг ярихаар тэд намайг юу гэж бодох юм бэ? Намайг хүндэлсэн хэвээр байх уу? Эгч намайг муухай харагдуулахыг хүсэж гэж бодсон. Дараа нь би эгчийг үл тоож эхлэн, шийдвэрлэхэд бэрх асуудлынхаа талаар асуухыг хүсэхээ больж, ажлын хэлэлцүүлэг дуусмагц бушуухан явж, эгчтэй нэг ч үг солихыг хүсээгүй. Эгч надад өөрийнхөө байдлыг ярих үед би албан хүчээр хэдхэн зүйл хэлээд, яриагаа дуусгахыг нь хүлээдэггүй байсан.

Би бодит ажил хийхийн оронд байр суурь хөөцөлдөж байсан учраас хожим нь албан тушаалаасаа чөлөөлөгдөж, баг дотроо өөр үүрэг авсан. Хэсэг хугацааны дараа Лю эгч надаас ямархуу байгааг асууж, би халагдсанаас хойших хувийн эргэцүүллийнхээ талаар сэтгэлээ нээгээд, эгч намайг тайвшруулж, зоригжуулах байх гэж бодсон ч хачирхалтай нь эгч, “Та сүүлийн үед үүрэгтээ илүү идэвх санаачилгатай байгаа ч ойлголт чинь өнгөц байна. Бүтэлгүйтлийнхээ уг үндсийг үнэндээ эргэцүүлсэнгүй. Би энэ талаар Ван эгчтэй ярихад санал нийлсэн…” гэсэн. Миний асуудлыг шууд шүүмжлэхийг нь сонсоход ичмээр байсан. Надад, эгч миний мэдрэмжийг бодолцохгүй, бусад ах эгч нарын өмнө тэгж хэлснээрээ миний дүр төрхийг зориуд сүйтгэж байх шиг санагдаад дараа нь Лю эгчийн надад хэлсэн болгоныг огт сонсоогүй. Эгчид товчхон хариулсан ч уур маш их хүрч, цаашид эгчтэй жинхэнэ мэдрэмжээ хуваалцахгүй, дараагийн удаа боломж олдмогц эгчид хариуг нь барина даа гэж бодогдсон шүү. Тэр үеэс эхлээд ажлын талаар хэлэлцэхээс бусад тохиолдолд эгчтэй ярилцахгүйг хичээж, бүр хоолойг нь ч сонсмооргүй байсан.

Нэг өдөр үдээс хойш, манай багийн нэг эгч над руу яаралтай ярилцах хэрэгтэй байна гэсэн зурвас илгээхэд би нэг видеон дээр ажиллаж байгаад, цаг тухайд нь тэр зурвасыг хараагүйгээс ажлаа саатуулсан. Лю эгч тэрийг хараад, яагаад тэр дор нь хариу өгөөгүйг минь асуухаар дуудаж, дараа нь, “Өнөөх л хуучин асуудал чинь байх шив. Та зурваст хурдан хариулдаггүй, заримдаа бид таныг олж чаддаггүй. Таны хариуцаж байгаа төсөл үнэхээр чухал, үүнийг хойшлуулж болохгүй” гэсэн. Гэхдээ би үнэхээр эсэргүүцэж, хэлсэн зүйлийг нь хүлээн авахыг огт хүсээгүй. Би урьд нь хариуцлагагүй байж, зүгээр л өөрийнхөө ажилд төвлөрдөг байсан юм шиг санагдаж байсан ч халагдсаныхаа дараа өөрийгөө өөрчилж эхэлсэн. Надад ингэж хэлж байгаа нь саяхны шаргуу ажлыг минь няцааж байгаа юм биш үү? Намайг дорд үзэж, үнэнийг эрж хайдаггүй гэж бодож байгаа юм биш үү гэж санагдаад, Лю эгчийн эсрэг өрөөсгөл хандлага улам ихсэж, заримдаа эгч над руу ажлын талаар зурвас илгээснийг харвал бүр хариулахыг ч хүсдэггүй болсон. Төд удалгүй, удирдагч надаас Лю эгчийн талаар үнэлгээ бичихийг хүсэхэд Надад боломж ирсэн мэт санагдсан. Эгч намайг үргэлж илчилж байсан ч энэ удаа би эгчийг илчилж чадах болохоор эгч амтыг нь мэдрэх байв. Иймээс би эгчийн асуудлыг дэлгэрэнгүй жагсааж, үг, үйлдлээрээ миний мэдрэмжийг яаж няцааж байсан талаар, дээрээс нь бодитой ажил хийгээгүй талаар тусгасан. Сүүлд нь, удирдагч тэрийг уншаад, Лю эгчид асуудлыг нь хэлж өгч, дараа нь эгч өөрчлөгдөхөөр ухамсартайгаар чармайсан гэж би сонссон ч эгчийн эсрэг өрөөсгөл хандлагаа орхиж чадахгүй л байлаа. Ингээд нэг удаа би цуглаан дээр Бурханы үгийг нөхөрлөх боломжоо ашиглан, эгчийн эсрэг өрөөсгөл хандлагаа бүгдийг нь гаргасан.

Эгч миний мэдрэмжийг бодолцож үзээгүй юм чинь өөрт нь ч бас олон асуудал байдаг, надаас дээрдэх юмгүй гэдгийг нь бүх хүнд харуулахын тулд эгчийг илчлэх ёстой гэж бодсон. Би эгчийг далдуур илчилж, “Хэн нэгэн зааварлагч, техникийн ур чадвартай байж болох ч бусдын асуудлыг ярьж, зааж өгөхдөө үл хүндэлдэг. Заримдаа бүр маш захирангуй дуугаар ярьж, нөгөө хүнийхээ энэ нь ч болохгүй байна, тэр нь ч буруу байна гэж хэлдэг нь хүмүүсийг үүргээ гүйцэтгэхэд нь дарамт болж, улмаар тэр нь хүмүүсийг боогдуулж, чуулганы амьдралыг шууд бусаар үймүүлдэг. Бид ийм хүнийг ялган таньдаг болох хэрэгтэй” гэсэн. Би тайвшрах шиг санагдсан ч нэлээд хэдэн минутын турш нам гүм оргиж, хэн ч дахиад нөхөрлөл хийгээгүй. Тухайн үед надад нэг л эвгүй санагдаж, миний нөхөрлөл зохистой эсэхийг мэдэхгүй байсан ч дараа нь би, хэлсэн бүхэн минь үнэн юм чинь үүнд зохисгүй юм ердөө байхгүй гэж бодоод, энэ талаар мартсан. Гайхмаар нь, хэд хоногийн дараа удирдагч намайг, тэр цуглааны үеэр Лю эгчийг тойруу замаар шүүмжилсэн гээд, тэгэх нь дайрч давшилж, яллаж байгаа хэрэг, бас Лю эгчийг шархлуулж, зарим ах эгчийг өөрийнхөө талд оруулж, Лю эгчийн эсрэг өрөөсгөл хандлагатай болгож, ажлыг нь дэмжихгүй байхад хүргэнэ. Энэ нь сүйтгэж, үймүүлж байгаа хэрэг гэсэн. Удирдагчийн дүгнэлтийг сонсоод би үнэхээр их сандарч, айсан. Цуглаан дээр хэн нэгнийг дураараа яллах нь чуулганы амьдралыг үймүүлж, мууг үйлдэж буй хэрэг гэж Бурханы үгэнд хэлдгийг би мэдэж байсан, тэгж авирлахын уг чанар ноцтойг мэдэж байсан. Ярьж дуусмагцаа би үүнтэй холбоотой Бурханы үгийг даруйхан олсон. Төгс Хүчит Бурхан ингэж хэлсэн байдаг: “Хаа сайгүй чуулгануудад хүмүүсийг дур зоргоороо яллаж, цоллож, шийтгэх үзэгдэл байнга тохиолддог. Зарим хүн бусдыг алагчлах сэтгэл өвөрлөдөг учраас үнэний талаар нөхөрлөх нэрийдлээр бусдыг илчилж, задлан шинжилдэг. Үүнийг хийж байгаа тэдний санаархал, зорилго буруу байдаг. Үнэнийг нөхөрлөхийн зорилго нь үнэхээр Бурханыг гэрчилж, бусдад ашиг тус өгөхийн тулд юм бол чи өөрийнхөө туршлагын талаар нөхөрлөж, өөрийгөө эргэцүүлж, мэдээд, өөрийгөө задлан шинжилж бусдад ашиг тус өгөх ёстой. Ингэх нь илүү үр дүнтэй бөгөөд Бурханы сонгосон хүмүүс үүнийг сайшаана. Харин өөрийгөө өргөх гэж бусад руу дайрч давшилж, бусдыг ил болгож, басамжлах зорилгоор үүнийг хийвэл Бурхан сайшаахгүй, ах эгч нарт чинь ямар ч ашиг тусгүй. Хэрвээ хэн нэгэн бусдыг яллаж, шийтгэх санаа зорилготой бол энэ хүн хорон муу үйл үйлдэж эхэлсэн мууг үйлдэгч юм. Бурханы сонгосон хүмүүс хорон муу хүнийг ялган таньж чаддаг байх ёстой. Хэрвээ хэн нэгэн завхарсан зан чанарынхаа улмаас бусдыг зориуд ил болгож, дорд үздэг бол тэдэнд хайрын сэтгэлээр туслах ёстой; хэрвээ тэд үнэнийг хүлээн авч чадахгүй, өөрөөр заах гэж ахин дахин оролдсон ч ийм үйлдлээ тууштай хийсээр байвал өөр хэрэг. Харин хүмүүсийг байнга дур зоргоороо яллаж, цоллож, шийтгэдэг тэрхүү муу хүмүүсийн тухайд гэвэл, тэднийг хүн бүрд таниулахын тулд нэгд нэггүй ил болгож, дараа нь тэднийг хязгаарлах ёстой. Ийм хүмүүс чуулганы амьдралд саад хийж, чуулганы ажлыг үймүүлдэг, хүмүүсийг мэхэлж, чуулганд үймээн самуун авчрах магадлал өндөртэй учраас ингэх шаардлагатай” (Хуурамч удирдагчдыг ялган таних нь (15)). “Дайрч давшилж, өшөө авах нь хорон муу сатанлаг уг чанараас гардаг нэг төрлийн үйлдэл, илчлэл юм. Энэ нь мөн нэг төрлийн завхарсан зан чанар. Хүмүүс ингэж боддог: ‘Хэрэв чи надад таагүй хандвал би чамд шударга хандахгүй! Чи намайг хүндэлж хандахгүй байхад би яагаад чамайг хүндлэх ёстой гэж?’ Энэ ямар төрлийн бодол вэ? Энэ нь өс санасан бодол биш гэж үү? Жирийн хүний нүдээр бол энэ мэт үзэл бодол байх боломжгүй биш гэж үү? Энэ ухаалаг биш гэж үү? (Тийм ээ.) ‘Над руу дайрахгүй л бол би дайрахгүй; над руу дайрвал би гарцаагүй хариу дайрна’, ‘Ачийг ачаар, бачийг бачаар’—үл итгэгчид үргэлж иймэрхүү зүйл хэлдэг; тэдний дунд эдгээр нь бүгд үнэн зөв үндэслэл бөгөөд хүний үзэлтэй бүрэн нийцдэг. Гэхдээ Бурханд итгэж, үнэнийг эрэлхийлдэг хүмүүс эдгээр үгийг яаж харах ёстой вэ? Эдгээр үзэл санаа зөв үү? (Үгүй.) Яагаад буруу гэж? Тэдгээрийг хэрхэн тодорхойлох ёстой вэ? Эдгээр зүйл хаанаас үүсэн гардаг вэ? (Сатанаас.) Эдгээр нь Сатанаас үүсэн гардаг, үүнд эргэлзэх юмгүй. Тэдгээр нь Сатаны ямар талаас гардаг вэ? Тэд Сатаны хорлонтой уг чанараас гаралтай; тэдгээр нь хор агуулдаг бөгөөд Сатаны үнэн нүүр царайг бүх хорлонтой, муу муухай байдалтай нь агуулдаг. Тэдгээр нь тэрхүү уг чанарын яг таг мөн чанарыг агуулж байдаг. Тэрхүү уг чанарын мөн чанарыг агуулдаг харах өнцөг, бодол, илэрхийлэл, үг яриа, үйлдэл хүртэл ямар шинж чанартай байдаг вэ? Тэдгээр нь Сатаных биш гэж үү? Мөн. Сатаны эдгээр тал хүн чанартай нийцдэг үү? Үнэнтэй нийцдэг үү? Бурханы үгэнд үндэслэдэг үү? (Үгүй.) Бурханыг дагагчдын хийвэл зохих үйлдэл, эзэмшвэл зохих бодол, үзэл санаа мөн үү? (Биш.) Тэгвэл чи аливааг хийх үед, аливааг тэгж бодох үед, тэдгээр зүйлийг илэрхийлэх үед Бурханы хүсэлтэй нийцдэг үү? Эдгээр зүйл Сатанаас гардаг болохоор хүн чанар, мөс чанар, эрүүл ухаантай нийцдэг үү? (Нийцдэггүй.)” (Эцсийн өдрүүдийн Христийн яриа номын “Завхарсан зан чанараа шийдвэрлэснээр л сөрөг байдлаас ангижирч чадна”). Яаж авирлаж байснаа Бурханы үгтэй харьцуулаад би үнэхээр айсан. Лю эгчтэй харилцахдаа эгч миний асуудлыг аминчлан дурдаж, бусдын дундах байр суурь, дүр төрхөд минь нөлөөлөхгүй бол би хүлээн авч чаддаг байсан ч сүүлд нь эгч бүх хүний өмнө миний алдааг шинжлэх үед доромжлуулсан юм шиг санагдаж, бусад нь намайг тоохоо болино гэж бодоод, эгчийг үзэн ядаж, эгчтэй яримааргүй санагдаж, ажлын тухай хэлэлцүүлгүүд дээр зүгээр л үл хайхарсан. Эгч миний асуудлыг харах үедээ пал хийтэл хэлж, миний талаар өөр зааварлагчтай тэгж ярихад би үнэхээр уурлаж, маш шаргуу ажиллаж бий болгосон сайн дүр төрхийг минь эгч хормын дотор сүйтгэсэн юм шиг санагдаад, эсэргүүцэл төрж, хоолойг нь ч сонсохыг хүсээгүй. Намайг цаг тухайд нь зурваст хариу өгсөнгүй гээд, ажлыг өмнөх шигээ битгий саатуулаарай гэж анхааруулахад нь эгч намайг хязгаарлаж, өөрчлөгдсөнийг минь үгүйсгэж, хүнд байдалд оруулж байх шиг санагдаад, үүргээрээ дамжуулан бухимдлаа гаргаж, эгчид зориуд хариу өгөхгүй байсан. Лю эгчийн эсрэг өрөөсгөл хандлага улам гүнзгийрч, би дургүйцлээр дүүрэн байлаа. Удирдагчид үнэлгээ бичихдээ тэрийгээ хувийн өшөө авалт болгон ашиглаж, алдааг нь онцолсон, ингэснээр удирдагч, эгчтэй харьцаж, эсвэл бүр халаад би жаахан тайвшрах байсан юм. Эгчээс өшөө авахыг хүссэндээ би цуглаан дээр нөхөрлөхдөө эгчийг хүн чанар муутай гэж шүүгээд, ах эгч нарт түүнийг таниулж, ганцаардуулах гэж оролдсон, ингэвэл би уураа гаргаж чадах байсан юм. Би өчүүхэн ч хүн чанар, эрүүл ухаангүйгээр балмад зан чанар илчилж байлаа. Лю эгч эдгээр зүйлийг хөндөж, намайг шүүмжилсэн нь Бурханы гэрийн ажилд хариуцлагатай хандаж, өөрийгөө мэдэхэд минь тусалж байсан ч би үүнийг огтхон ч хүлээн аваагүй, муухай аашилж, үүргээ ашиглан бухимдлаа гаргаж, эгч рүү дайрч давшилж, уурсан дайрахын тулд Бурханы үгийг ч ашиглаж, бүлэглэл үүсгэхээр оролдож, чуулганы амьдралыг үймүүлж, Бурханы гэрийн ажлыг хорлон сүйтгэж байлаа. Лю эгчийн хэдхэн үг байр суурийн мэдрэмжийг минь шархлуулсан тул би уурсан дайрч, өшөө авахыг хүссэн. Би аймаар байсан. Ухаалаг шүтлэггүй хүн ч тэгж авирлахгүй. Бурханы үгэнд хэлдгээр: “Хэрвээ итгэгчид, үл итгэгчдийн адилаар үг хэл, үйл хөдлөл нь ямагт хайхрамжгүй, цадиггүй байдаг бол тийм хүмүүс үл итгэгчдээс ч илүү ёрын муу юм; тэд бол жинхэнэ чөтгөр мөн” (Үг нь махбодоор илэрсэн номын “Үнэнийг хэрэгжүүлдэггүй хүмүүст өгөх анхааруулга”). Би Бурханд итгэдэг, Бурханы үгийг маш их идэж, уусан хэр нь хэдхэн зөвлөгөө ч хүлээн авч чадаагүй. Би бүр хүн мөн гэж үү? “Чи эелдэг биш байвал би шударга биш байна!”, “Над руу довтлохгүй л бол би довтлохгүй, харин над руу довтолбол би гарцаагүй хариу довтолно” гэх сатанлаг гүн ухааныг би дагаж, Бурханаас огт айлгүйгээр сэтгэл хангалуун бус байдлаа илэрхийлээд, хүний төрхийг огт амьдран харуулаагүй. Би үнэхээр буруутайгаа мэдэрч, сэтгэл гонсойсон болохоор Бурханд гэмшин залбирч, Лю эгчийн эсрэг өрөөсгөл хандлагаа орхихыг хүссэн. Хэд хоногийн турш үүргээсээ хол завтай байхдаа би бодсон л доо. Анх эхэлж байхдаа бид эв найртай байсан, гэтэл би яагаад эгчид ингэтлээ уцаарлах болов оо? Эгчийн шүүмжлэл үндэслэлтэй гэдгийг би мэдэж байсан, магадгүй эгч хатуу, бага зэрэг шулуухан байсан ч нэг их том асуудал биш. Би яагаад үүнийг хүлээн авч чадалгүй, эгчийн араас уурсан дайрсан юм бол?

Эрж хайж байгаад би Бурханы үгийн нэг хэсгийг харсан. “Антихристүүд засалт, харьцалттай нүүр тулахаараа үргэлж асар их эсэргүүцэж, дараа нь өөрийгөө зөвтгөх гэж чадах чинээгээрээ хичээж, хүмүүсийг мэхлэхийн тулд төөрөгдөл, уран цэцэн үг ашиглаж эхэлдэг. Ингэх нь маш түгээмэл байдаг. Антихристүүд үнэнийг хүлээн авахаас татгалздагийн илрэл нь үнэнийг үзэн ядаж, жигшдэг сатанлаг уг чанарыг нь бүрэн илчилдэг. Тэд цэвэр Сатаны төрөлд харьяалагддаг. Антихристүүд юу ч хийсэн зан чанар, мөн чанар нь илчлэгддэг. Ялангуяа, Бурханы гэрт тэдний хийдэг юм болгон яллагдаж, муу үйл гэж нэрлэгддэг бөгөөд тэдний хийдэг энэ бүх зүйл антихристүүд бол Сатан, чөтгөрүүд гэдгийг бүрэн баталдаг. Тиймээс тэд засалт, харьцалт хүлээн авах тухайд яавч баярладаггүй, гарцаагүй дургүй байдаг ч эсэргүүцэж, тэрслэхээс гадна засалт, харьцалтыг ч бас үзэн яддаг бөгөөд өөрсдийг нь засаж, өөрсөдтэй нь харьцдаг хүмүүсийг, мөн чанарынх нь уг чанарыг илчилж, муу үйлийг нь ил болгодог хүмүүсийг үзэн яддаг. Антихристүүд өөрсдийг нь илчилдэг хүмүүс ердөө л өөрсдийг нь зовоож байна гэж боддог учраас өөрсдийг нь илчилдэг хэнийг ч бай зовоодог. Антихристийн уг чанарынхаа улмаас тэд өөрсдийг нь засаж, харьцдаг хэнд ч сайн хандахгүй, тэгдэг хүнийг тэсвэрлэж, тэвчихгүй, тэгдэг хүнд талархаж, магтана гэж бүр ч байхгүй. Эсрэгээрээ хэн нэгэн тэднийг засаж, тэдэнтэй харьцаж, нэр нүүр алдахад хүргэвэл зүрх сэтгэлдээ энэ хүнийг үзэн ядах сэтгэл тээж, тэднээс хариугаа авах боломж олохыг хүснэ. Тэд бусдыг хэр их үзэн яддаг вэ? Тэд ингэж бодож, бусдын өмнө ингэж ил тод хэлдэг: ‘Өнөөдөр чи намайг засаж, харьцлаа, тэгэхээр бидний өш хонзон бат тогтлоо. Чи өөрийнхөө замаар, би өөрийнхөө замаар явах боловч би хариугаа авна гэдгээ амлая! Хэрвээ чи гэмээ надад улайж, толгой бөхийн, өвдөг сөгдөн гуйвал би чамайг өршөөнө, эс бөгөөс би үүнийг хэзээ ч зүгээр өнгөрөөхгүй!’ Антихристүүд юу хэлэх, хийх нь хамаагүй, хэн нэгэн сайхан сэтгэлээр өөрийг нь засаж, харьцаж, өөрт нь чин сэтгэлээсээ тусалсныг Бурханы хайр, аврал гэж хэзээ ч хардаггүй. Харин ч үүнийг доромжлолын тэмдэг, хамгийн ичгүүртэй мөч гэж хардаг. Антихристүүд үнэнийг огт хүлээж авдаггүйг энэ нь харуулдаг бөгөөд энэ бол антихристүүдийн зан чанар юм” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Наймдугаар хэсэг)”). Бурханы үгээс би, шүүмжлэлд хандах антихристүүдийн хандлага нь үл зөвшөөрөх, шалтаг тоочих, тэмцэлдэх, тэр ч бүү хэл нөгөө хүнээ дайсан гэж үзээд, уурсан дайрч, өшөө авах арга зам олох явдал гэдгийг харсан. Тэд угаасаа үнэнийг үзэн яддаг, хэзээ ч хүлээн авахгүй. Миний асуудлын талаар Лю эгчийн хэлсэн зүйл бүгд үнэн гэдгийг би мэдэж байсан, иймээс эгч ямар ч өнгөөр ярилаа гэсэн, энэ нь зориуд намайг онилохын тулд биш, өөрийгөө мэдэхэд минь туслахын төлөө байсан. Мэдээж, би үүрэгтээ нухацтай хандаагүй, хариуцлага үүрээгүй, үүнээс болоод манай видеонд жаахан асуудал гарсан. Лю эгч эдгээр асуудлыг дүгнэж, задлан шинжилж байсан, тэгснээр бид адилхан алдаа дахиад гаргаж, ажлынхаа ахицыг саатуулахгүй байх байсан. Халагдсаны дараа өөрийгөө ойлгох ойлголт минь нэлээд өнгөц байсныг анзаараад эгч эелдгээр хэлж өгсөн. Энэ нь өөрийгөө сайн мэдэж, үнэхээр гэмшихэд минь туслахын төлөө байсан ч эгчийг байн байн надад туслахад би талархаагүй төдийгүй, намайг ичээж, нэр хүндийг минь гутаахаар оролдож байна гэж бодоод, үнэхээр гомдож, эгчийг дайсан мэт үзэж эхлэн, өшөө авах боломжийг хайж, тэр ч бүү хэл, бусдаар эгчийг ганцаардуулж, голуулахыг хүссэн. Би зүгээр л антихрист шиг өөдгүй, хорлонтой байж. Антихристүүд зусардалтад дуртай, өөрсдийг нь магтан дуулсан хэнийг ч гарцаагүй хайрлана. Гэхдээ хэн нэгэн үнэнч шударга байх тусам тэд улам их уурсан дайрдаг. Тэднийг гомдоож, ашиг сонирхлыг нь хохироосон хэн ч бай, тэдний цохилтыг амсана, тэд тэр хүнийг мөхөөх хүртлээ зогсохгүй. Энэ нь чуулганы ажил, бусдын амийн оролтод асар их хохирол, хор хөнөөл учруулдаг. Эцэст нь тэд тэр бүх ёрын мууг үйлдсэнийхээ төлөө, Бурханы зан чанарт халдсаныхаа төлөө Бурханаар үүрд таягдуулна. Лю эгчийн хэдхэн үг нэр хүнд, байр суурийн мэдрэмжийг минь шархлуулсан тул би өшөө авахыг хүссэн. Эгч буруугаа хүлээн зөвшөөрч, намайг “өдөхөө” боливол л би тайвшрах байлаа. Би үнэхээр ёрын муу, үнэхээр хорлонтой байж, яг л мууг үйлдэгч, антихристүүдийн адилаар үнэнийг үзэн ядаж, антихристийн замаар явж байсан. Би антихристийн зан чанараа өөрчлөхгүй бол албан тушаалд очих үедээ уурсан дайрч, бүр ч их ёрын мууг үйлдээд, эцэст нь Бурханаар хараагдаж, шийтгүүлэх байлаа. Үр дагавар нь үнэхээр аймшигтайг би харж, Бурханд залбираад, хэрэгжүүлж, орох замыг эрж хайсан.

Хожим нь би Бурханы үгээс үүнийг уншсан юм. “Удирдагч, удирдах хүн, эргэн тойрны чинь ах эгч нар чамайг байнга хянаж, ажиглаж, чамайг илүү сайн мэдэхийг хүсдэгийн зэрэгцээ чамд тусалж, дэмжихийг хүсдэг бол энэ хэрэг явдалд чи яаж хандах ёстой вэ? Эсэргүүцэж, сэрэмжилж, тэрслэх ёстой юу, эсвэл даруухнаар хүлээн авах ёстой юу? (Бид даруухнаар хүлээн авах ёстой.) Даруухнаар хүлээн авна гэдэг нь юу гэсэн үг вэ? Энэ бүхнийг Бурханаас хүлээн авах ёстой, үүнд хэзээ ч хөнгөн хуумгай хандах ёсгүй гэсэн үг. Хэн нэгэн үнэхээр асуудлыг чинь илрүүлж, чамд хэлж өгч, үүнийг ялган таньж, шийдвэрлэхэд чинь тусалж чадвал тэд чиний төлөө, чиний хариуцсан ажлын төлөө хариуцлага үүрч байгаа хэрэг. Энэ нь Сатанаас, хорон муугаас биш, харин Бурханы гэрийн ажилд хандах хариуцлагатай хандлагаас гардаг. Энэ нь хайраас үүддэг, Бурханаас ирдэг. Чи үүнийг Бурханаас хүлээн авах ёстой, хэзээ ч хөнгөн хуумгай хандаж, сэтгэл хөдлөлөөрөө үйлдэх ёсгүй, түүнчлэн, зүрх сэтгэлдээ эсэргүүцэж, сэрэмжилж, таамаглах ёсгүй. Энэ бүгд буруу, зарчимтай нийцдэггүй. Үнэнийг хүлээн авч буй хандлага энэ биш. Хамгийн зөв хандлага бол өөрт тустай аливаа хэрэгжүүлэлт, мэдэгдэл, хяналт, ажиглалт, залруулга, бүр засалт, харьцалтыг ч Бурханаас хүлээж авч, хөнгөн хуумгай байдалд түшиглэхгүй байх ёстой. Хөнгөн хуумгай байдал бол Бурханаас биш, ёрын муугаас, Сатанаас ирдэг зүйл бөгөөд хүний үнэнд хандах хандлага ийм байх ёсгүй” (Хуурамч удирдагчдыг ялган таних нь (7)). Бурханы үгээс би, ах эгч нар асуудлыг минь зааж өгөхөд ямар ч хорон санаа байхгүй гэдгийг мэдэж авсан. Тэд надаар доог тохуу хийгээгүй, харин Бурханы гэрийн ажил, миний амийн оролтод хариуцлагатай хандаж байж. Тэдний дурдсан асуудлыг би хэр их ойлгож чадах нь хамаагүй, үүнийг Бурханаас хүлээн авч, захирагдахаар хичээх ёстой, зөв буруу, эсвэл аашилж, өс санах талаар бодох ёсгүй. Юмыг бүрэн ойлгож чадахгүй байх үедээ залбирч, эргэцүүлсээр байх ёстой, эсвэл эрж хайж, нөхөрлөхийн тулд туршлагатай ах эгч нарыг олох ёстой. Энэ нь үнэнийг хүлээн авах хандлага. Би цуглааны үеэр Лю эгчийг далдуур шүүмжилснээ санахад бодит байдлыг мэдээгүй зарим ах эгч үүнд хууртсан байх магадлалтай, энэ нь үүргийнх нь хамтын ажиллагаанд нөлөөлж болох байсан. Иймээс би цуглаан дээр Бурханы үгийг нөхөрлөх боломжоо ашиглан сэтгэлээ нээж, бусад хүмүүс миний хийсэн зүйлийг ялгаж таньсан. Дараа нь Лю эгч ажлын талаар ярилцахаар над дээр ирэхэд би, надад зөвлөгөө өгөхөд нь үнэнийг үзэн ядах зан чанар, ёрын муу сэдэл харуулж байснаа үнэнчээр хэлж, эгч намайг буруутгаж, үзэн ядсан шинжгүй байгааг хараад, маш их ичсэн. Дараа нь Лю эгч бид хоёр дахиад хамаагүй илүү эвтэй байх болж, эгч миний асуудлыг хөндөх үед би дууных нь өнгөний талаар тэгтлээ их анхаарахаа больж, үүрэгт минь хэрэгтэй л бол үүнийг хүлээн авах ёстой гэдгээ мэддэг болсон. Заримдаа тухайн хоромд мэдэхгүй байдаг ч Бурханд залбирч, өөрийгөө орхиод, өөрийнхөө нэр нүүрийг анхаарч, өөрийнхөөрөө маргалдалгүй, дараа нь энэ талаар боддог байлаа. Ийм маягаар эгчтэй хамт ажиллаад яваандаа хамаагүй илүү тайвширсан.

Хожим нь би нэг видеон дээр яаруу ажиллаж, зарчмыг эрж хайгаагүйгээс асуудал гарч, дахиад хийх шаардлагатай болсон. Өөр нэг зааварлагч Чэнь эгч над руу зурвас илгээж, үүнийг засахыг хүсэж, би янзлаад болчихлоо гэж бодсон юм. Гэхдээ гайхмаар нь, ажлын уулзалт дээр миний алдааг хөндөж, дахиад дүн шинжилгээ хийсэн. Тэгээд би, эгч бүх хүний өмнө миний талаар тэгж ярих нь ичгүүртэй юм гэж бодоод, Чэнь эгчийн эсрэг өрөөсгөл хандлага тээж эхлэн, эгч оргүй хоосноос том асуудал үүсгэж, миний нэр хүндийг тоохгүй байх шиг санагдаад, өөрийгөө хамгаалах шалтгаан олж, бүх хүний өмнө нэр нүүрээ хамгаалахыг хүссэн. Гэхдээ дараа нь, хэт шахамдсанаас минь болж ажлыг дахиад хийх ёстой болсныг ухаарсан. Чэнь эгч надад анхааруулга өгөхийн тулд энэ талаар нөхөрлөсөн, ингэснээр би үүрэгтээ хандах хандлагаа эргэцүүлж, ах эгч нар ч бас адилхан алдаа гаргахгүйн тулд үүнийг анхааруулга болгон ашиглах боломжтой. Эгч чуулганы ажлыг хамгаалж байсан. Би нэр нүүрээ хамгаалахын тулд шалтаг тоочиж, Чэнь эгчийн эсрэг өрөөсгөл хандлага гаргасан бол тэр нь үнэнийг үзэн ядаж, хүлээн авахаас татгалзаж байгаа хэрэг биш үү? Би завхралаар үйлдээд байж болохгүй гэдгээ мэдэж байсан учраас гаргасан алдааныхаа нарийн ширийний талаар бүх хүнд хэлсэн. Намайг ярьж дууссаны дараа тэд тиймэрхүү асуудалд хандахад хэрэг болох зарим аргыг хуваалцаж, сүүлд нь видео хийхдээ би тэдний зөвлөгөөг дагаад, адилхан алдаа гаргахаас зайлсхийсэн. Ах эгч нарын зөвлөгөөг дагавал асуудлаас зайлсхийж, үр ашгийг нэмэгдүүлж чадна, бас энэ нь өөрийгөө мэдэхэд минь тусалж, миний амийн оролтод тус болж чадна гэдгийг би үнэхээр мэдэрсэн шүү.

Шүүмжлэлд дуулгавартай хандлагатай байх нь чухлыг үүгээр дамжуулан би үнэхээр мэдэрсэн шүү. Бусдын хэлсэн зүйл зөв, үнэнтэй нийцэлтэй бол би бардамналаа хойш тавиад, болзолгүйгэр хүлээн авах ёстой. Харин явцуу байдлаар засалт, харьцалт туулахаас татгалзаж, эсэргүүцэж, өрөөсгөл хандлагатай болж, тэр ч бүү хэл бусад руу уурсан дайрвал тэр нь антихристийн илэрхийлэл мөн, хэрвээ би гэмшихгүй бол Бурханаар яллагдаж, таягдан хаягдана. Урьд нь, бараг хэн ч надтай ингэж шууд харьцаж байгаагүй, би өөрийгөө мэддэггүй байсан. Өөрийгөө хүн чанар сайтай, үнэнийг хүлээн авч чаддаг гэж бодсон. Одоо бол үнэнийг жигшдэг, сайн хүн чанартай биш гэдгээ харж байна. Өнөөдөр миний олж авч, сурч мэдсэн зүйл бүгд Бурханы үгийн шүүлт, гэсгээлтийн ач. Би үүнийг илүү их туулж, завхарсан зан чанараа өөрчлөхөд бэлэн байна. Бурханд талархъя!


99. Итгэлд минь тулгарсан саад бартаа

Хятад, Пиньбо

1988 онд би католик шашинтан болж, хэдэн жилийн дараа санваартнаар томилогдсон. Хэчнээн завгүй байлаа ч үйл ажиллагаанд идэвхтэй оролцож, Эзэний Өдөр, ариун өдрүүдийг тэмдэглэдэг байлаа. Гэвч хожим нь чуулган аажмаар зогсонги байдалд орж, итгэгчдийн итгэл хөрж, Эзэний Өдрийг тэмдэглэхээ больж, үйл ажиллагааны үеэр биднийг Розари гэхэд хүмүүс бүр хурхирч байдаг болж, олон итгэгч ажил хийж, мөнгө олохоор явсан юм. Би ч бас Ариун Сүнсний байгааг мэдэрч чадаагүй, гэхдээ өөрийгөө хүчилж үйл ажиллагаанд оролцдог байлаа.

Тэгтэл 2002 оны намар нэг хөрш маань Төгс Хүчит Бурханы эцсийн өдрүүдийн ажлыг надад гэрчилсэн. Би Төгс Хүчит Бурханы үгийг ууж идээд, Бурханы ажлын гурван үе шат, Бурхан бие махбодтой болсон үнэний нууц, Ариун Сүнсний ажил шилжиж, Бурхан шинэ ажил хийж байгаа учраас чуулган эзгүйрсэн гэдгийг мэдэж авсан. Бид нүглийн хүлээсээс мултарч, Бурханы хаанчлалд орох боломжтой болохын тулд Бурханы мөртэй хөл нийлүүлж, эцсийн өдрүүдийн шүүлтийн ажлыг нь хүлээж авах ёстой. Эхнэр бид хоёр Төгс Хүчит Бурханы үгийг уншаад Тэр бол эргэн ирсэн Эзэн гэдэгт итгэлтэй болж, эцсийн өдрүүдийн ажлыг нь баяртайгаар хүлээж авсан. Санаанд оромгүй нь, сарын дараагаас санваартан, тахилч нар биднийг зовоож, саад болж эхэлсэн дээ.

Нэг өдөр хэдэн санваартан аавтай хамт манайд ирсэн юм. Түрэмгий байдлыг нь хараад би жаахан сандарсан. Бурханы шинэ ажлыг хүлээж авсныг минь мэдээд, намайг болиулах гэж ирсэн гэдэгт би итгэлтэй байлаа. Тэд Эзэнд олон жил итгэж, зарим нь теологийн сургуульд явсан болохоор тэдэн шиг сайн библийн мэдлэг надад байгаагүй. Бурханы эцсийн өдрүүдийн ажлыг дөнгөж хүлээж аваад, үнэнийг сайн мэдээгүй учраас үнэхээр намайг дарамталбал яаж зохицуулахаа би мэдээгүй. Би Бурханд чимээгүйхэн залбирч, “Өө Бурхан минь, би тэдэнтэй яаж нүүр тулахаа мэдэхгүй байна. Намайг чиглүүлж, надад итгэл өгч, намайг хамгаалаач, тэгвэл би бат зогсож чадна” гэсэн. Залбирсныхаа дараа тайвширч байтал нэг настай санваартан надад “Чи 10 гаруй жил католик шашинтай байсан, санваартан хүн. Чамайг Зүүний Аянгыг хүлээж авна гэж би ер төсөөлсөнгүй. Ёстой урам хугарч байна. Зүүний Аянгын хүмүүс Эзэн эргэн ирсэн гэдэг, Эзэнийг чи харсан уу? Эзэн үнэхээр эргээд ирсэн юм бол тахилч нар яаж мэдэхгүй байх юм бэ? Тахилч нар Библийг маш сайн мэддэг, амьдралаа Бурханд зориулж, маш их зовсон. Эзэн эргээд ирсэн юм бол тэд илчлэл хүлээн авах ёстой” гэсэн. Би Төгс Хүчит Бурханы Чуулганы ах эгч нарын хэлсэн зүйлийг санасан: Эзэн Есүс эргэн ирэхдээ тахилч нарт эхлээд харагдана гэж олон хүн боддог, гэвч энэ үнэн гэж үү? Бурханы үгэнд ийм үндэслэл бий юу? Эзэн Есүс ер нь тэгж хэлсэн үү? Үнэндээ Эзэн Есүс эргэн ирэхдээ тахилч нарт эхлээд харагдана гэж хэзээ ч хэлээгүй, илчлэлийг хүлээ гэж бидэнд огт хэлээгүй. Эзэн Есүс бидэнд ингэж хэлсэн: “Миний хонин сүрэг Миний дуу хоолойг сонсдог, Би тэднийг мэддэг бөгөөд тэд Намайг дагадаг” (Иохан 10:27). “Харагтун, Би үүдэнд зогсоод тогшиж байна: Хэрвээ хэн нэгэн Миний дуу хоолойг сонсоод хаалгаа нээвэл, Би түүн дотор орж, түүнтэй хамт, тэр Надтай хамт хооллох болно” (Илчлэл 3:20). Эзэн маш тодорхой хэлсэн. Хэрвээ бид Эзэнийг угтахыг хүсвэл хамгийн гол нь Бурханы дуу хоолойг анхааралтай сонсож, үнэний илэрхийллийг эрж хайх. Яг л Нигүүлслийн эрин үед шавь нар илчлэл хүлээж авсан учраас Эзэн Есүсийг дагаагүй, харин Эзэн Есүсийн илэрхийлсэн үнэнийг сонсож, Тэр бол ирэх ёстой Мессиа мөн гэдгийг харсан учраас Түүнийг дагаж, Бурханы авралыг хүртсэнтэй адил. Гэтэл иудейн шашны удирдагчид Эзэн Есүсийн илэрхийлсэн үнэнийг хүлээн авахаас татгалзаж, Эзэн Есүсийн ажлыг яллаж, доромжилж, шүүж, эцэст нь Түүнийг загалмайд цовдолсон. Энэ нь Бурханы зан чанарт халдаж, Эзэн Есүс тэднийг хараасан. Одоо Эзэн Есүс Төгс Хүчит Бурхан, эцсийн өдрүүдийн Христ болж эргэн ирээд, маш олон үнэнийг илэрхийлсэн нь Ариун Сүнсний үг юм. Энэ нь “Чуулгануудад Сүнс юу айлдаж буйг чихтэй бүхэн сонсогтун” (Илчлэл 3:6) гэдэг зөгнөлийг биелүүлдэг. Жинхэнэ итгэлтэй олон ах эгч Төгс Хүчит Бурханы үгийг уншиж, энэ үг бол үнэн, Бурханы дуу хоолой мөн гэдгийг таньж, Эзэнийг угтан авсан. Хэдэн тахилч Бурханы ажил, үгийг судлах сонголт хийсэн бэ? Тэд эрж хайж, судлаагүй төдийгүй, Бурханы эцсийн өдрүүдийн ажлыг яллаж, шүүж, үнэн замыг хүлээж авахад итгэгчдэд саад болсон. Үнэнийг эрж хайх хүсэл тэдэнд байгаагүй. Тэд Бурханы дуу хоолойг сонсож, үгэнд нь үндэслэн Эзэнийг угтаагүй, харин ч Эзэн эргэн ирээд өөрсдөд нь эхлээд харагдана гэсэн. Яаж ингэж болох юм бэ? Энэ ойлголтыг би санваартнуудад хэлсэн боловч намайг үг хэлж бараг дуусаагүй байхад нэг нь үсэрч босоод над руу хуруугаа чичлэн, “Одоо чи нэлээд их юм мэдэж байж болох ч Матайн сайн мэдээний 24-р бүлгийн 23–24-р эшлэлд юу гэснийг битгий март: ‘Тэр үед хэн нэгэн хүн та нарт, “Хараач, Христ энд байна”; эсвэл “Христ тэнд байна” гэвэл түүнд бүү итгэ. Учир нь хуурамч христүүд болон хуурамч эш үзүүлэгчид гарч ирэн агуу тэмдгүүд болон гайхамшгуудыг үзүүлэх ба боломжтой бол сонгогдсон хүмүүс хүртэл хууран мэхлэгдэх болно.’ Сударт маш тодорхой хэлсэн. Эзэн ирсэн гэх бүх үг худал. Эзэн махбод болсон гэх үг худал. Чи хэт их мэхлэгдсэн байна, даруй улайж, гэмшсэн чинь дээр дээ! Чи эргэж буцахгүй бол хөөгдөх эрсдэлтэй шүү, тэгвэл харамсахад дэндүү оройтно” гэсэн.

Хэлсэн зүйлд нь би зэвүүцсэн. Би дотроо “Энэ санваартнууд бүхэл өдрийг бусдад Судар тайлбарлаж өнгөрөөдөг хэр нь Эзэний ирэлт мэтийн том зүйлийг судалж шинжлэхгүй, бүр сохроор яллаж, шүүж, үнэн замыг судлахыг минь болиулах гэж оролдож байна. Ингэж байгаа нь фарисайчуудтай адилхан биш үү?” гэж бодсон. Би тэр санваартанд “Эцсийн өдрүүдэд хуурамч Христүүд гарч ирнэ гэж Библид хэлсэн нь үнэн ч Эзэн гарцаагүй эргэн ирнэ гэж аль эрт зөгнөсөн, энэ бол бодит баримт. Таны хэлж байгаагаар бол Эзэний ирэлтийн тухай бүх мэдээ худал юм бол энэ нь Эзэний эргэн ирэлтийг илт яллаж байгаа хэрэг биш үү? Тэгвэл бид яаж Эзэнийг угтан авах юм бэ? Үнэндээ Эзэн Есүс хуурамч Христүүдийг ялган таних зарчмыг бидэнд хэлж байсан. Хуурамч Христүүд бол зүсээ хувиргасан муу ёрын сүнснүүд, Бурханы мөн чанаргүй учраас үнэнийг илэрхийлж чадахгүй, хүн төрөлхтнийг аврах ажил хийж чадахгүй. Эзэн Есүсийн өмнөх ажлыг дуурайж, шалихгүй хэдэн тэмдэг, гайхамшиг үзүүлж, хүмүүсийг төөрөлдүүлж л чадна” гэсэн. Ах эгч нарын надад уншиж өгч байсан Бурханы зарим үгийг би бодлоо. “Өнөө үед тэмдэг, гайхамшиг үзүүлж, чөтгөрүүдийг хөөн зайлуулж, өвчтэйг эдгээж, олон ид шид үзүүлж чадах хүн гарч ирээд, Есүс ирлээ хэмээн өөрийгөө зарлавал энэ нь Есүсийг дуурайсан муу ёрын сүнснүүдийн дүр эсгэлт байх болно. Үүнийг санаж яв! Бурхан нэг ажлаа давтдаггүй. Есүсийн ажлын үе шат аль хэдийн биелсэн ба ажлын тэрхүү үе шатыг Бурхан дахин хэзээ ч хийхгүй” (Үг. I Боть: Бурханы илрэлт ба ажил. Бурханы өнөөдрийн ажлыг мэдэх нь). “Махбод болсон Бурханыг Христ гэдэг, иймээс хүмүүст үнэнийг өгч чаддаг Христийг Бурхан гэдэг. Энэ тухайд ямар ч хэтрүүлсэн зүйл байхгүй, учир нь Түүнд Бурханы мөн чанар болон хүний хүрэх боломжгүй Бурханы зан чанар, Бурханы ажлын мэргэн ухаан байдаг. Өөрсдийгөө Христ гэдэг атлаа Бурханы ажлыг хийж чаддаггүй хүмүүс хуурамч юм. Христ бол газар дэлхий дээрх Бурханы илрэл төдий биш, харин хүмүүсийн дунд ажлаа хэрэгжүүлж, гүйцэлдүүлэхдээ Бурханы авсан онцгой махбод билээ. Энэ махбод нь газар дээрх Бурханы ажлыг хангалттай сайн хийж, Бурханы зан чанарыг илэрхийлж, Бурханы сайн төлөөлөл байж, хүнийг амиар хангаж чаддаг учир хэн ч үүнийг орлож чадахгүй. Христийг дуурайдаг хүмүүс эрт орой хэзээ нэгэн цагт бүгд унах болно, учир нь тэд өөрсдийгөө Христ гэцгээдэг ч Христийн ямар ч мөн чанарыг эзэмшдэггүй. Иймээс, Христийн жинхэнэ байдлыг хүн тодорхойлох боломжгүй, харин Бурхан Өөрөө үүнийг хариулж, шийддэг гэж Би хэлж байна” (Үг. I Боть: Бурханы илрэлт ба ажил. Эцсийн өдрүүдийн Христ л хүнд мөнх амийн замыг өгч чадна). Хуурамч Христүүдийг жинхэнэ Христээс яаж ялгахыг Бурханы үг ойлгомжтой болгодог. Тиймээс би тэдэнд “Христ бол махбодоор хувцасласан Бурханы Сүнс мөн. Христ гаднаасаа яг жирийн хүн шиг харагддаг, гэхдээ дотор нь Бурханы Сүнс оршдог, Тэр бол Бурханы Сүнсний биелэл учраас бурханлаг мөн чанартай, үнэнийг хэзээ ч, хаана ч илэрхийлж, Бурханы зан чанар, Бурханд юу байгаа, Бурхан юу болох бүхнийг харуулж, хүн төрөлхтнийг золин аварч, аврах ажлыг хийж чадна. Христээс өөр хэн ч үнэнийг илэрхийлж чадахгүй, хүн төрөлхтнийг аварч бүр ч чадахгүй. Үүнд эргэлзэх зүйлгүй. Тиймээс жинхэнэ Христийг хуурамчаас нь ялгахдаа үнэнийг илэрхийлж чадах эсэх, авралын ажил хийж чадах эсэхийг харах нь чухал. Энэ л хамгийн чухал, үндсэн зарчим. Яг л Эзэн Есүс Нигүүлслийн эрин үед ажиллахаар ирсэнтэй адилхан. Тэр үнэнийг илэрхийлэн, гэмшлийн замыг хүмүүст харуулж, олон гайхамшиг үзүүлж, бүх хүн төрөлхтнийг золин аврах ажлыг гүйцэтгэсэн. Эзэн Есүсийн ажлыг хүлээн авч, Түүнд улайж, гэмшсэнээр хүмүүсийн нүгэл уучлагдаж, зүрх сэтгэлдээ амар амгалан, баяр хөөрийг мэдэрсэн. Эзэн Есүсийн ажил, үг хүч чадал, эрх мэдлээр дүүрэн байж, Бурханы зан чанар, Бурханд юу байгаа, Бурхан юу болох бүхнийг харуулсан. Тэр бол бие махбодтой болсон Христ, Бурханы илрэлт гэдгийг бид бүгд чин сэтгэлээсээ мэдсэн. Одоо эцсийн өдрүүдийн Христ, Төгс Хүчит Бурхан ирчихсэн, шүүлтийн ажил хийж, хүн төрөлхтнийг цэвэрлэж, аврах бүх үнэнийг илэрхийлж, Бурханы ажлын гурван үе шат, Бурхан бие махбодтой болох гэх мэт үнэний маш олон нууцыг илчлээд зогсохгүй, Сатаны завхруулсан хүн төрөлхтний завхралын уг үндсийг илчилсэн. Төгс Хүчит Бурханы үгийн шүүлт, илчлэлээр дамжуулан бид нүглийнхээ уг үндсийг ойлгож, сатанлаг уг чанараа олж харж, өөрсдийгөө чин сэтгэлээсээ жигшиж, Бурханд гэмшиж, эцэст нь нүглээс ангижирч, бүрэн аврагдаж, Бурханы хаанчлалд орж чадна. Бурханаас өөр хэн эцсийн өдрүүдэд шүүлтийн ажил хийж чадах юм бэ? Хэн хүн төрөлхтнийг ариусгаж, аврах бүх үнэнийг илэрхийлж чадах юм бэ? Ямар ч хүн чадахгүй. Эдгээр баримт нь Төгс Хүчит Бурхан бол эргэн ирсэн Эзэн Есүс, эцсийн өдрүүдийн Христийн илрэлт гэдгийг нотолж байна. Та нар бүгдээрээ намайг төөрөлдсөн гэж бодож байгаа, гэхдээ Төгс Хүчит Бурханы үг үнэн мөн эсэхийг яагаад харахгүй байгаа юм бэ? Хүн төрөлхтнийг аврах Төгс Хүчит Бурханы ажлыг яагаад судлахгүй байгаа юм бэ?” гэсэн.

Тэр үед өөр нэг санваартан: “Зүүний Аянгын номыг битгий унш гэж тахилч ахин дахин онцолсон, учир нь Зүүний Аянгын сургаал маш сүртэй, олон сайн хонь тэр номыг уншаад бүх урсгалын хоньдыг дагуулан Зүүний Аянгад элссэн. Тийм учраас бид төөрөлдөхгүйн тулд Зүүний Аянгын номыг уншиж, сургаалыг нь сонсож болохгүй” гэсэн. Тиймээс би тэдэнд “Би та нар шиг л боддог байсан. Төөрөлдөхөөс айгаад Эзэний ирэлтийн талаарх юуг ч сонсож, уншиж, холбоо барьдаггүй байсан, гэтэл нэг хүн сайн мэдээг надад номлож, би Төгс Хүчит Бурханы үгийг уншаад, тэгэх нь буруу хандлага байсныг олж харсан. Төгс Хүчит Бурхан ингэж хэлсэн байдаг: ‘Есүс эргэн ирнэ гэдэг нь үнэнийг хүлээн авч чаддаг хүмүүсийн хувьд агуу аврал, тэгж чаддаггүй хүмүүсийн хувьд яллалтын тэмдэг юм. Та нар өөрсдийн замыг сонгох хэрэгтэй ба Ариун Сүнсийг доромжилж, үнэнийг голох ёсгүй. Та нар юм мэдэхгүй, биеэ тоосон хүн байх бус, харин Ариун Сүнсний удирдамжийг дуулгавартай дагаж, үнэнийг хүсэн хүлээж, эрж хайдаг хүн байх хэрэгтэй; ийм байдлаар л та нар ашиг тус хүртэх болно. Би та нарт Бурханд итгэх замаар хянуур явахыг зөвлөж байна. Дүгнэлт хийх гэж бүү яар; түүнчлэн, Бурханд итгэх итгэлдээ хайхрамжгүй, бодлогогүй бүү бай. Бурханд итгэдэг хүмүүс ядаж даруу агаад хүндлэлтэй байх ёстой гэдгийг та нар мэдэх хэрэгтэй. Үнэнийг сонссон хэр нь хямсганадаг хүмүүс бол мунхаг, мэдлэггүй хүмүүс юм. Үнэнийг сонссон мөртөө хайхрамжгүйгээр дүгнэлт хийх гэж яардаг, эсвэл үнэнийг ялладаг хүмүүс биеэ тоосон байдаг. Есүст итгэдэг хэн ч бай бусдыг харааж, яллах эрхгүй. Та нар бүгд эрүүл ухаантай, үнэнийг хүлээн авдаг хүмүүс байх хэрэгтэй… Магадгүй зарим хүн цөөн хэдэн өгүүлбэр уншчихаад л эдгээр үгийг сохроор яллаж, “Энэ чинь Ариун Сүнсний бага зэрэг гэгээрлээс цаашгүй юм байна” эсвэл “Энэ бол хүмүүсийг төөрөлдүүлэх гэж ирсэн хуурамч Христ байна” гэж хэлнэ. Ингэж хэлдэг хүмүүс мэдлэггүй байдалдаа сохорсон байдаг. Чи Бурханы ажил, мэргэн ухааны талаар хэтэрхий өчүүхэн ойлголттой тул чамд Би дахиад эхнээс нь эхэл гэж зөвлөж байна! Та нар эцсийн өдрүүдэд хуурамч Христүүд илэрдэг гээд Бурханы хэлсэн үгийг сохроор яллах ёсгүй, залилуулахаас айсандаа Ариун Сүнсийг доромжилдог нэгэн байх ёсгүй. Тэгвэл асар харамсалтай бус уу?’ (Үг. I Боть: Бурханы илрэлт ба ажил. Есүсийн сүнслэг биеийг харах үед чинь Бурхан тэнгэр, газрыг шинээр бүтээсэн байх болно). Эзэний эргэн ирэлт шиг ийм чухал зүйлийн талаар бид сохроор таамаглаж болохгүй гэдгийг Бурханы үгээс би мэдэж авсан. Өмнө нь Эзэн Есүс ажиллахаар ирэхдээ маш олон үнэнийг илэрхийлж, олон тэмдэг, гайхамшиг үзүүлсэн ч фарисайчууд үүнийг эрж хайж, судалж, сургаалыг нь сонсоогүй, Эзэн Есүсийг улайран эсэргүүцэж, ялласан. Үр дүнд нь тэд Бурханы зан чанарт халдаж, эцэст нь Бурхан тэднийг харааж, шийтгэсэн. Эцсийн өдрүүдэд Эзэнийг угтан авах талаар эрж хайсан зүрх сэтгэлгүй, харин ердөө л сохроор шүүж, яллавал бид Бурханы эсрэг явсан фарисайчуудын замаар орох магадлалтай. Үнэнийг эрж хайхыг хүсэн эрмэлздэг даруухан, ухаалаг хүмүүс бай гэж Бурхан бидэнд хэлдэг. Хэрвээ бид огт эрж хайхгүй, харин тахилчдыг сохроор сонсоод, Эзэний үгэнд үндэслэн Эзэнийг угтан авахгүй бол эцэст нь Бурханыг эсэргүүцэж, шийтгүүлэх магадлалтай” гэсэн. Нэг санваартан: “Католик шашин бол цорын ганц үнэн зам. Эзэнд итгэхэд бидэнд Библи л хэрэгтэй” гэж ууртайгаар хариулахад аав хажуугаас ширүүн харж, “Бүх хүн чамайг төөрөлдөх вий гэж санаа зовж байна. Бас бид үеийн үед католик шашинтай гэр бүл байсан. Энэ яаж буруу байх билээ? Чи яагаад ийм дуулгаваргүй юм бэ?” гэлээ. Би аавд “Эзэнд итгэхэд буруу зүйл огт байхгүй, гэхдээ Эзэн одоо шинэ ажил хийж байна. Бид хөл нийлүүлэхгүй бол таягдан хаягдана. Бурханы шинэ ажилтай хөл нийлүүлэх нь тэнгэрийн хаанчлалд орох цорын ганц боломж” гэсэн. Гэхдээ намайг юу ч хэлсэн, хэн ч сонсоогүй. Тэд байр суурь, библийн мэдлэгтэй ч Бурханы дуу хоолойны талаар огт ойлголтгүй, эрж хайх хүсэлгүй болохыг би ухаарч, өөр юм нэмж хэлээгүй. Төгс Хүчит Бурханд бат итгэж байгааг минь хараад тэд гэрээс уурлан гарч одсон.

Тэд надад төвөг удаж болсон гэж би бодсон ч гайхмаар нь, манай тосгоны ахмад санваартан гэнэтхэн аав ээж хоёрыг турхирч, эхнэр бид хоёрыг буруу замаар явж байна гээд, буцааж авчрах арга зам бодож ол гэж тэдэнд хэлжээ. Ээж тэр санваартны үгэнд орж, “Чи одоо эхнэртэйгээ хамт Төгс Хүчит Бурханд итгэдэг болж. Тахилч нар Библийг та хоёроос илүү сайн мэднэ, тэгээд яагаад тэд элсээгүй юм бэ? Итгэхээ боль” гэж надад зөвлөн, баахан ярьж байгаад уйлж эхэлсэн. Би хэчнээн ч нөхөрлөөд ээж огт сонсоогүй. Дараа нь ээж хэд хоноод л манайд ирж уйлдаг боллоо. Нэг удаа шөнө дундын үед хаалга тогшиход би цочиж сэрээд хаалгаа онгойлгоод хартал ээж уйлж, орилон “Та хоёрыг Төгс Хүчит Бурханд итгэж эхэлснээс хойш би огт унтаж чадахгүй байна. Чамайг энэ олон жил өсгөсөн байхад чи яагаад миний үгэнд орохгүй байгаа юм бэ? Миний үгэнд ороод сүмдээ эргээд ир…” гэхэд нь би ээжид “Католик сүмд бид Эзэн Есүст итгэдэг байсан, Одоо бид Эзэн Есүсийн эргэн ирэлтэд итгэж байна. Энэ нэг л Бурхан шүү дээ. Эзэн Есүсийн золин авралын ажил бол бидний нүгэлт уг чанарыг арилгах биш, ердөө л бидний нүглийг уучлахын тулд байсан. Түүний ажил биднийг нүглээс бүрэн авраагүй. Эзэн Есүс эцсийн өдрүүдэд Төгс Хүчит Бурхан болж эргэн ирээд, хүнийг бүрэн цэвэрлэж, аврахын тулд Эзэний золин авралын ажлын суурин дээр үнэнийг илэрхийлж, шүүлтийн ажил хийж байгаа. Бурханы эцсийн өдрүүдийн ажлыг хүлээн авах нь ариусгагдаж, бүрэн аврагдаж, Бурханы хаанчлалд орох цорын ганц боломж. Би Хурганы мөртэй хөл нийлүүлж, тэнгэрийн хаанчлалд хүрэх замыг олсон. Би сүмд буцаж очихгүй” гэсэн. Гэвч ээж минь ер сонсохгүй байлаа. Өөрийг нь юу ч хэлсэн, Төгс Хүчит Бурханд бат итгэлтэй байгааг минь ухаараад ээж уйлж эхлэв. Ээжийг ингэж их шаналж байгааг хараад надад маш муухай санагдсан. Би аав ээжтэйгээ үргэлж маш дотно байж ирсэн, гэтэл одоо тэд намайг огт ойлгохгүй, санваартнууд намайг дарангуйлж, зовоож байлаа. Итгэлийн энэ зам ийм хэцүү байхад энэ замаар би яаж алхах ёстой вэ? Тэгээд би Төгс Хүчит Бурханы хэлсэн нэг зүйлийг санасан юм: “Бүү урам хугар, бүү сул дорой бай, Би чиний хувьд аливааг тодорхой болгоно. Хаанчлалд хүрэх зам тийм ч дардан биш; юу ч тийм энгийн биш! Чи ерөөлүүдийг амархан авахыг хүсдэг, тийм биз дээ? Өнөөдөр хүн бүр гашуун шалгалттай нүүр тулна. Тийм шалгалтгүйгээр Намайг хайрлах зүрх сэтгэл чинь хүчтэй болохгүй бөгөөд Намайг гэх жинхэнэ хайргүй байх болно. Эдгээр шалгалт багахан орчин нөхцөл төдийхнөөс бүрддэг байсан ч гэсэн хүн бүр тэдгээрийг туулах ёстой; ердөө шалгалтын бэрхшээл нь нэгээс нөгөө хүнд ялгаатай байх болно… Миний гашуун зовлонг хуваалцдаг хүмүүс Миний жаргалыг гарцаагүй хуваалцана. Энэ бол та нарт өгөх Миний амлалт, Миний ерөөл юм” (Үг. I Боть: Бурханы илрэлт ба ажил. Христийн эхэн үеийн айлдварууд, 41-р бүлэг). Бурханы үг намайг ичээсэн. Бурханд итгэхдээ ямар ч төвөггүйгээр, огт зоволгүй аврагдаж чадна гэж би найдаж байсан ч бодит байдал тийм биш. Тэнгэрийн хаанчлалд хүрэх зам дардан биш, бид төрөл бүрийн дарамт, шалгалт, гай зовлон, зовлон зүдүүр туулдаг. Гэхдээ Бурхан эдгээр ээдрээтэй нөхцөл байдлыг ашиглан бидний итгэл, Бурханыг хайрлах хайрыг төгс болгоно. Аль эрт Эзэн Есүсийг дагасан шавь нарыг би бодлоо. Тэд тийм ч олон үнэнийг сонсоогүй мөртөө дарангуйлал, бэрхшээлтэй нүүр тулах үедээ Эзэнд итгэх итгэлээ хадгалж чадсан. Эргэн ирсэн Эзэнийг угтан авч, эцсийн өдрүүдэд Бурханы илэрхийлсэн үнэнийг уншиж, бүрэн аврагдах замыг олох аз надад тохиосон. Би ээжээсээ болоод үнэн замыг орхиж, үнэн, амийг олж авах боломжоо алдаж болохгүй.

Үүний дараа ээж цаг үргэлж миний өмнө уйлж, Төгс Хүчит Бурханд итгэсээр байвал надаас холбоогоо тасалж, өөр өөрсдийнхөө замаар явна гэсэн. Үнэнийг хэлэхэд ээжийг ийм байгааг харах надад үнэхээр шаналгаатай байсан. Намайг өсгөх ээжид амар байгаагүй, ээж намайг энхрийлэн хайрлаж, үргэлж намайг халамжилж, надад маш их санаа зовдог байсан. Ээж хэдийнээ 66 насалж, эрүүл мэнд нь сайнгүй байхад би ээждээ ачлалгүй байгаад зогсохгүй цаг үргэлж маш их зовоож байсан. Ээж хэрвээ өвдвөл мөс чанар минь үүнийг тэвчихгүй. Би жаахан сул дорой болж, ээждээ үнэхээр өртэй санагдаж, өөрийнхөө байдлын талаар ах эгч нартаа илэн далангүй хэлэхэд тэд надад Бурханы үгийн нэг хэсгийг уншиж өгсөн юм: “Чи үнэний төлөө зовлон зүдүүр туулах ёстой, үнэний төлөө өөрийгөө зориулах ёстой, үнэний төлөө доромжлол амсах ёстой, илүү их үнэнийг олж авахын тулд илүү их зовлон амсах ёстой. Энэ нь чиний хийх ёстой зүйл юм. Амар амгалан гэр бүлийн амьдралын төлөө чи үнэнийг хаях ёсгүй ба түр зуурын таашаалын төлөө өөрийн амьдралын нэр хүнд, ёс жудгийг алдах ёсгүй. Чи сайн сайхан, үзэсгэлэнтэй бүхнийг эрэлхийлж, илүү утга учиртай амьдралын замыг эрэлхийлэх ёстой” (Үг. I Боть: Бурханы илрэлт ба ажил. Петрийн туршлага: гэсгээлт, шүүлтийн талаарх түүний мэдлэг). Бурханы үг бол үнэн, үүнийг эрэлхийлэхийн тулд бүхнийг орхих ёстой гэдгээ би маш тодорхой мэдэж байсан ч сэтгэл хөдлөлд автаж байлаа. Ээжийгээ уйлж, гашуудаж байгааг хараад хүү нь байж ээжийгээ ингэж гуниглуулж байгаа нь ачлалгүй хэрэг гэж би бодсон. Гэхдээ үнэн хэрэгтээ ээж намайг өсгөж насанд хүргэсэн, намайг хайрлаж, халамжилсан, би ачлалтай байж, гэр орондоо ээжийгээ халамжлах ёстой ч миний амийг Бурхан надад өгсөн, Бурхан л намайг аварч чадна. Одоо Бурханы дуу хоолойг сонсож, эцсийн өдрүүдэд Бурханы нигүүлслийг хүртэж, аврагдах боломжтой болох аз надад тохиосон. Би гэр бүлийнхээ хэрүүл тэмцлээс болж үнэн замыг орхиж, Бурханаас урваж болохгүй. Эзэн Есүс бас ингэж хэлсэн: “Хэрвээ хэн нэгэн Над руу ирж, өөрийн эцэг, эх, эхнэр, хүүхдүүд, ах эгч, дүүсийг, мөн өөрийн амийг ч үзэн ядахгүй бол Миний шавь байж чадахгүй” (Лук 14:26).

Хожим нь би Төгс Хүчит Бурханы үгийн өөр нэг хэсгийг уншсан юм. “Хүмүүс дээр Бурханы хийдэг ажлын алхам бүрд, гаднаа энэ нь хүмүүсийн хоорондын харилцаа мэт, хүний зохицуулалт, хүний хөндлөнгийн оролцооноос үүдэлтэй мэт харагддаг. Гэвч нүднээс далдуур, ажлын алхам бүр, тохиолдож буй юм бүхэн нь Бурханы өмнө Сатаны тавьсан бооцоо бөгөөд Бурханд гэрчлэл хийхдээ бат зогсохыг хүмүүсээс шаарддаг. Жишээ нь, Иовыг шалгасан үеийг авч үзье: Нүднээс далдуур Сатан Бурхантай мөрий тавьж байсан бөгөөд Иовд тохиолдсон зүйл нь хүмүүсийн үйл, хүмүүсийн хөндлөнгийн оролцоо байсан. Та нарт хийдэг Бурханы ажлын алхам бүрийн ард Сатаны Бурхантай тавьсан мөрий байдаг—энэ бүгдийн ард тэмцэл байдаг” (Үг. I Боть: Бурханы илрэлт ба ажил. Бурханыг хайрлах нь л үнэхээр Бурханд итгэж буй хэрэг). Энэ хэсгийг уншаад би, гаднаа ээж надад саад болж байгаа юм шиг харагдсан ч цаанаа бол Сатан саад болж, явуулга хийж байсныг ухаарсан. Ээжийгээ хайрлаж, ачлах сэтгэлээр минь далимдуулан намайг Бурханаас урвуулж, аврагдах боломжийг минь алдуулахын тулд Сатан над руу дайрч байж. Би Төгс Хүчит Бурханы эцсийн өдрүүдийн ажлын талаар ээжтэйгээ маш олон удаа нөхөрлөсөн ч ээж хэзээ ч эрж хайж, судлаагүй, байр суурь, эрх мэдлийг л шүтэж, тахилч, санваартнуудын үгэнд орсон. Ээж ялган таних чадваргүй, бусдын хэлсэн үгэнд сохроор итгэсэн учраас одоо маш өрөвдөлтэй байгаа, энэ нь миний итгэлээс болоогүй. Ингэж ухаараад эрх чөлөөг мэдэрч, Сатан ямар ёрын муу, жигшүүртэй болохыг тодорхой харсан. Бурханы ажил хүмүүсийг авардаг, харин Сатан хүмүүсийг уруу татан Бурханаас холдуулж, Бурханаас урвуулах гэж бүхнийг хийдэг. Би Сатаны мэхэнд автаж болохгүй, харин гэрчлэлдээ бат зогсох ёстой байсан юм.

Хожим нь сүмийн нэг найзынхаа гэрт сайн мэдээ номлохоор очтол тахилч тэнд байж байсан. Намайг хараад тахилч хоёр гараас минь зуурч, дүнсгэр царайлан “Чи Зүүний Аянгыг номлосоор л байна уу. Хэрвээ гэмшихгүй бол би чамайг цагдаад аваачиж өгнө” гэсэн. Гэсэн ч би буулт хийгээгүй. Дараа нь тахилч зулгуйдсан өнгөөр “Би чамайг чухал албан тушаалд бэлдэхээр төлөвлөж, хойд бүс нутгийн бүх чуулганыг чамаар удирдуулахыг хүсэж байлаа. Чамайг Зүүний Аянгад элсэнэ гэж би огт бодоогүй. Ямар урам хугармаар юм бэ! Чамайг одоо эргээд ирвэл тэргүүн санваартан болгох талаар би бодож үзнэ шүү. Харин чамайг ухаан суухгүй бол сүмээс даруй хөөж, чамаас холбоогоо тасал гэж бусад итгэгчдэд хэлнэ. Өмнөх бүх хүчин чармайлт, хийсэн бүхэн чинь талаар болно шүү” гэсэн. Тахилчийг тэгж хэлэх үед би “Намайг хөгжүүлэх талаар өмнө нь хэзээ ч ярьж байгаагүй байж одоо Бурханы эцсийн өдрүүдийн ажлыг хүлээж авсан хойно яагаад тэгж байгаа юм бол? Сатан тахилчийг ашиглан намайг уруу татаж байгаа юм биш үү? Тахилч намайг Бурханаас урвуулах гэж байр сууриар хахуульдах гэлээ. Энэ бол Сатаны ов мэх. Хэрвээ би байр суурийн төлөө үнэн замыг орхиж, Бурханаас урвах юм бол аврагдаж, тэнгэрийн хаанчлалд орох боломжоо алдана. Тэр үед зэрэг дэвтэй байлаа гээд ямар ч утгагүй, эцэст нь би таягдан хаягдаж, шийтгүүлнэ” гэж бодсон. Би энэ бүхнийг тахилчид хэлэхэд тэр маш их уурлаж, миний хэлснийг няцааж чадахгүй болохоороо намайг хөөж тууж эхлэн, “Эндээс зайл, энэ хавиар дахиж битгий номло, үгүй бол чамайг цагдаад мэдээлнэ шүү” гэсэн. Ингэж хэлэнгээ намайг хаалгаар түлхэн гаргасан. Гэртээ харих замдаа би: “Тахилч байж Эзэний эргэн ирэлт шиг чухал зүйлийг судлахгүй, яллаж, эсэргүүцэхэд манлайлж, итгэгчдийн судалж шинжлэхийг нь болиулж, бүр намайг баривчлуулна гэж заналхийлж байгаа нь яавч жинхэнэ итгэгч биш” гэж бодсон. Хожим нь итгэлдээ бат зогсож байгааг маань ээж хараад бидэнд саад хийхээр оролдохоо больж, ахмад санваартан хэлсэн болохоор л өмнө нь тэр бүхнийг хийсэн гэдгээ бидэнд хэлсэн. Миний уур хүрч, Эзэн фарисайчуудыг яллаж байсныг саналаа. “Хоёр нүүрт хуулийн багш нар, фарисайчууд та нар золгүй еэ! Яагаад гэвэл та нар хүмүүсээс тэнгэрийн хаанчлалыг хааж, өөрсдөө орохгүй бөгөөд орж буй хүмүүсийг ч бас оруулдаггүй… Хоёр нүүрт хуулийн багш нар, фарисайчууд та нар золгүй еэ! Та нар тэнгис далай болон газар нутгийг тойрч, ганц хүнийг сүсэгтнээ болгохын тулд уруу татдаг. Түүнийг сүсэгтэн болоход та нар түүнийг өөрсдөөсөө хоёр дахин дор тамын хүү болгодог” (Матай 23:13, 15). Төгс Хүчит Бурханы үгийн өөр нэг хэсэг бас байгаа. “Том сүмд Библи уншиж, үүнийг бүхэл өдөржингөө цээжээр уншдаг хүмүүс байдаг атал тэдний дундаас нэг нь ч Бурханы ажлын зорилгыг ойлгодоггүй. Тэдний дундаас нэг нь ч Бурханыг мэдэж чаддаггүй; тэдний дундаас бүр нэг ч хүн Бурханы хүсэлд нийцэж чаддаггүй. Тэд бүгдээрээ үнэ цэнгүй, өөдгүй хүмүүс бөгөөд Бурханд зааж сургахын тулд дор бүрнээ өндөрт зогсдог. Тэд Бурханы далбааг намируулдаг атлаа Түүнийг зориуд эсэргүүцдэг. Бурханд итгэдэг гэх атлаа тэд хүний махыг идэж, цусыг уусаар байдаг. Ийм хүмүүс бүгд хүний сүнсийг залгидаг диаволууд, зөв замд орохоор хичээж буй хүмүүст зориуд саад учруулдаг толгойлогч чөтгөрүүд, мөн Бурханыг эрж хайдаг хүмүүст садаа болдог бул хар чулуу билээ. Тэд ‘эрүүл чийрэг бие махбодтой’ харагдаж болох ч Бурханыг эсэргүүцэхэд бусдыг хөтөлдөг антихристүүд гэдгийг дагагчид нь яаж мэдэх юм бэ? Хүний сүнсийг залгидаг амьд диаволууд гэдгийг дагагчид нь яаж мэдэх юм бэ?” (Үг. I Боть: Бурханы илрэлт ба ажил. Бурханыг мэддэггүй бүх хүн бол Бурханыг эсэргүүцдэг хүмүүс юм). Шашны ертөнцийн өнөөгийн удирдагчид фарисайчуудтай яг адилхан болохыг Бурханы үгийн илчлэлээс би олж харсан. Тэд бол үнэнийг үзэн ядаж, Бурханыг дайснаа болгодог антихристүүд юм. Өмнө нь фарисайчууд элдэв янзын цуурхал улайран зохиож, Эзэн Есүсийн эсрэг тэмцэж, яллаж, итгэгчдийг төөрөлдүүлж, Эзэн Есүсийг дагахад нь саад хийж, байр суурь, орлогын эх үүсвэртэйгээ үлдэх гэж ингэдэг байсан. Одоо шашны ертөнцийн удирдагчид Төгс Хүчит Бурханы илэрхийлсэн бүхэн үнэн гэдгийг хардаг, жинхэнэ итгэгчид үгийг нь уншмагцаа Бурханы дуу хоолойг таньж, Бүх хүн Бурханыг дагаж, өөрсдөд нь зусардаж, өөрсдийг нь дэмжихээ болино гэж айдаг. Тэд байр суурь, амин зуулгаа хамгаалахын тулд Судрыг буруу тайлбарлахаас сийхгүй, төөрөгдөл тарааж, Эзэн ирсэн тухай бүх мэдээ худал, Бурхан махбодоор ирэх тухай ямар ч номлол худал гэдэг, ингэснээр итгэгчид Эзэний ирэлтийг тунхагладаг хүмүүсийн үгийг сонсож, итгэж, холбоо барихгүй. Хэн нэгэн Бурханы шинэ ажлыг хүлээж авмагц түүнийг зогсоохын тулд тэд чадах бүхнээ хийж, тэр ч байтугай сайн мэдээ номлож байгаа хүмүүсийг сатанлаг дэглэмд тушаадаг. Энэ шашны удирдагчид өөрсдөө Эзэнийг угтан авахгүйгээр барахгүй, итгэгчдийг хатуу хяналтдаа байлгадаг тул бүх хүн тэднийг дагаж Бурханыг эсэргүүцэн, гамшигт унаж, шийтгүүлдэг. Тэд маш атгаг, хорон санаатай. Тэд бол Бурханы илчилсэн эцсийн өдрүүдийн антихристүүд, Бурханы хараалыг хүртэх ёстой! Дараа нь тэд намайг хэчнээн дарамталж, саад болсон ч би итгэлдээ бат зогсож, сайн мэдээ түгээсээр байлаа.

Итгэлд минь саад учирсан тэр бүх хугацаанд би Бурханы хайрыг мэдэрч байсан. Бурханы үг намайг залж чиглүүлж, Сатаны уруу таталт, саад тотгорыг удаа дараа давж гарах боломж олгосон. Тахилч, санваартан, шашны энэ удирдагч нар бол Бурханыг эсэргүүцдэг антихристүүд, хаанчлалд ороход нь хүмүүст саад болдог бул хар чулуу болохыг би бас тодорхой харж, тэднийг чин сэтгэлээсээ голж, Төгс Хүчит Бурханыг дагах итгэлдээ бат зогссон. Бурханд талархъя!


100. Үнэнээ хэлснээр би юу олж авсан бэ

Чю Гуо, АНУ

Хэсэг хугацааны өмнө би Бурханы нөхөрлөлөөс ийм нэг хэсгийг сонссон: “Зусардаж, бялдуучилж, хүмүүсийн сонсохыг хүсдэг зүйлийг хэлэх: эдгээр үгийн яг таг утга юу болохыг хүн бүр мэдэж байх магадлалтай. Ингэдэг хүмүүс ч бас түгээмэл. Зусардаж, бялдуучилж, хүмүүсийн сонсохыг хүсдэг зүйлийг хэлэх: ихэнх тохиолдолд хүмүүсийн ая талыг олж, магтуулж, ямар нэг ашиг тус хүртэхийн тулд ийм маягаар ярьдаг. Энэ бол бялдууч хүмүүсээс хамгийн түгээмэл харагддаг ярианы хэв маяг бөгөөд ийм зүйл бүх завхарсан хүн төрөлхтнөөс их бага хэмжээгээр харагддаг гэж хэлж, сатанлаг гүн ухааны талаар ярих нэг арга зам гэж тооцож болно” (Антихристүүдийг илчлэх нь номын “Тэд үнэнийг үл тоож, зарчмуудыг ил тодоор зөрчиж, Бурханы гэрийн зохицуулалтыг үл ойшоодог (Хоёрдугаар хэсэг)”). Тэр үед Бурханы үг ийм хүмүүсийг илчлэхийг сонсоод би өөр дээрээ бодож үзээгүй. Ийм хүмүүсийг жигшдэг, дургүй, хамт байхыг хүсдэггүй учраас өөрийгөө тэднээс дээр гэж бодсон. Гэнэтийн байдлаар баримтууд намайг илчлэх үед би өөрийн ашиг сонирхлын төлөө хүмүүст таалагдахыг хичээж, тал засаж, таатай зүйл хэлэхийг хичээдгээ олж харсан, энэ ч гэсэн зальхай, ов мэхтэй хэрэг.

Хэд хоногийн өмнө би нэг бүлгийн цуглаанд очлоо. Цуглааны дараа удирдагч надаас Жан ахын нөхөрлөл ямар байсныг асуусан мессеж илгээсэн. Мессежийг хараад би бага зэрэг сандарч, “Удирдагч яагаад надаас гэнэт ингэж асууж байгаа юм бол? Юу гэж хариулбал дээр вэ? Буруу хариулбал удирдагч намайг юу гэж бодох бол? Намайг хүмүүсийн хэр сайн нөхөрлөж байгааг ялган таньж ч чадахгүй, муу хэв чанартай, бодит туршлагагүй гэж бодох болов уу? Тэгвэл удирдагч надад ер нь итгэж, ирээдүйд чухал үүрэг рольд ашиглах болов уу? Би бүлгийн удирдагчийн байр сууриа ч удалгүй алдаж магадгүй” гэж бодсон. ялган таньж чаддаг гэж бодуулж, дүр төрх, байр сууриа хадгалахыг л хүссэн болохоор удирдагч юу гэх гэсэн юм бол гэж гайхаж эхэлсэн. Асуусныг нь бодохоор удирдагч Жан ахын нөхөрлөлийг асуудалтай гэж бодсон байж таарна, тэгвэл би яаж удирдлагын сайшаалыг хүртэх вэ? Жан ахын нөхөрлөлийн зарим хэсэг хоосон сургаалын үг байсан ч зарим хэсэг нь бодитой байсан. Гэхдээ би өөрийгөө юмыг зөв хараагүй гэж санаа зовсон учир удирдагчид үнэн бодлоо хэлээгүй. Оронд нь “Жан ах баахан хоосон сургаал нөхөрлөсөн” гэж хэлсэн. “Жан ах л хоосон сургаал хэлсэн. Цаашид цаадахдаа сануулж, илүү их тусалж байгаарай” гэж удирдагч хариулсан. Удирдагчийн хариуг уншсаныхаа дараа би “Азаар би үнэн бодлоо илэрхийлсэнгүй. Тэгээгүй бол өөрийгөө хөөдөж, удирдагч намайг нэвт шувт харчих байлаа!” гэж бодсон.

Үүний дараахан би өөр нэг бүлгийн цуглаанд очлоо. Цуглааны дараа удирдагч надад мессеж илгээж, “Лю эгчийн нөхөрлөлийн талаар юу гэж бодов?” гэж асуусан. Энэ мессежийг хараад би жаахан мэгдсэн. Цуглаан дээр оюун санаа хадуураад, би эгчийн нөхөрлөлийг огт сонсоогүй юм. Тэгэхээр яаж хариулах ёстой юм бэ? Үнэнээ хэлбэл удирдагч намайг юу гэж бодох бол? Миний санахаар, өмнө нь удирдагч Лю эгчийг үргэлж хоосон сургаал ярьдаг гэж хэлж байсан, иймээс удирдагч энэ асуудлыг баталгаажуулахаар мессеж бичсэн юм болов уу? Өнгөрсөн удаад удирдагч Жан ахыг хоосон сургаал ярьдаг гэж бодсон учраас надаас лавласан. Энэ удаад ч адилхан шалтгаантай байх гэж бодсон учраас би “Нөхөрлөлөөс нь би эгчийг өөрийнхөө талаар ямар мэдлэгтэйг, эсвэл ямар үзэл бодол нь өөрчлөгдсөнийг сонсоогүй” гэж хариулсан. Миний хариуг уншаад удирдагч юу ч хэлээгүй. Энэ удаад би тайвширч чадалгүй, “Хариулт маань удирдагчийн сэтгэлд хүрсэнгүй юу? Би буруу хариулсан юм болов уу? Тийм бол миний хувьд бүх зүйл дуусна. Удирдагч намайг муу хэв чанартай гэж бодох болов уу?” гэж гайхаж эхэлсэн. Тэр үед энэ явдал үе үе бодогддог байсан.

Хэд хоногийн дараа нэг цуглааны үеэр би Бурханы үгээс сэтгэлийг минь хөндсөн нэг хэсгийг уншсан. Бурханы үгэнд ингэж хэлсэн байдаг: “Бусдын нүүрэн дээр нэг янзаар, ар хударгаар нь өөр янзаар авирладаг зальжин хүмүүс төгс болгуулах хүсэлгүй байдаг. Тэд бүгдээрээ мөхөл болон сүйрлийн хүүхдүүд билээ; тэд Бурханд биш, харин Сатанд харьяалагддаг. Тэд бол Бурханы сонгодог төрлийн хүн биш!” (Үг нь махбодоор илэрсэн номын “Бурханд үнэнч зүрх сэтгэлээр дуулгавартай байдаг хүмүүсийг Бурхан гарцаагүй олж авна”). Би эртээд болсон явдлыг бодохгүй байж чадаагүй, тэгэхэд удирдагч надаас ах, эгчийн нөхөрлөлийг юу гэж бодож байгааг асуухад би удирдагчид жинхэнэ бодлоо илэрхийлж зүрхлээгүй, буруу хариулт удирдагчийн зүрх сэтгэл дэх миний байр сууринд нөлөөлнө гэж санаа зовсондоо ов мэхтэй байдлаар хариулсан. Би удирдагчийнхаа бодлыг таамаглаад санаанд нь нийцэхээр хариулах гэж хичээсэн. Би ингэвэл алдаа гаргах магадлал багатай, өөрийн өө сэвийг харуулахгүй, удирдагч намайг нэвт харахгүй, миний байр суурь аюулгүй байна гэж бодсон. Удирдагчаа хуурч, бодлоо нууснаараа би өөрийгөө ухаалаг байна гэж бодсон ч Бурхан зөвт, Бурхан бүгдийг хардаг. Бурхан миний ов мэхтэй санаа зорилго, заль мэхийг бүхэлд нь тодорхой харсан тул Бурхан бүгдийг нь ялласан юм. Би Бурханы үгийг тунгаан бодох тусам улам их айн, бодол минь яаж ийм ёрын муу, жигшмээр, ичгүүртэй байж чадаж байна аа гэж гайхсан.

Би бас “Зусардаж, бялдуучилж, хүмүүсийн сонсохыг хүсдэг зүйлийг хэлэх” нь антихристүүдийн илрэл гэж Бурханы илчилснийг санаад Бурханы зарим үгийг хайж оллоо. Бурхан ингэж хэлсэн байдаг: “Антихристүүд Бурханыг анзаардаггүй, зүрх сэтгэлд нь Бурханы орон зай байдаггүй. Тэд Христтэй нүүр тулаад жирийн хүнээс ялгаагүй хандаж, Түүний нүүрний хувирал, дууны өнгийг байнга уншиж, нөхцөл байдалд тааруулан дуугаа өөрчилж, үнэндээ юу болоод байгааг хэзээ ч хэлдэггүй, хэзээ ч ямар ч зүйлийг чин сэтгэлээсээ хэлдэггүй, зөвхөн хоосон үг, сургаал хэлж, нүднийх нь өмнө зогсож байгаа бодитой Бурханыг хуурч, мэхлэхийг оролддог. Тэд Бурханаас өчүүхэн ч айдаггүй. Тэд Бурхантай чин сэтгэлээсээ ярьж, бодитой зүйл хэлж огт чаддаггүй. Тэд тахир муруй, тойруу замаар могой мурилзах мэт ярьдаг. Үгийнх нь хэв маяг, чиглэл нь шон даган авирч буй тарвасын ороонго шиг байдаг. Чи хэн нэгнийг сайн хэв чанартай, дэвшүүлж болно гэж хэлэхэд тэд өөрсдийгөө ямар сайн болохыг, өөрсдөд нь юу илэрч, харагдсан тухай тэр даруй ярьдаг; чи хэн нэгнийг муу гэж хэлбэл, тэднийг ямар муу, ёрын муу болохыг, чуулганд яаж үймээн тарьж, саад болдог тухай тэд түргэхэн ярьдаг. Чамайг ямар нэгэн зүйлийн талаар үнэнийг мэдэж авахыг хүсэхэд тэдэнд хэлэх үг байдаггүй; тэд булзаж, дүгнэлт хийхийг чинь хүлээж, чиний үгийн утга учрыг анхааран чагнаж, сонсохыг хүссэн зүйлийг чинь хэлэх гэж хичээдэг. Тэдний хэлдэг бүхэн долигонол, бялдуучлал, зусардалт юм; тэдний амнаас нэг ч үнэн үг гардаггүй” (Антихристүүдийг илчлэх нь номын “Тэд үнэнийг үл тоож, зарчмуудыг ил тодоор зөрчиж, Бурханы гэрийн зохицуулалтыг үл ойшоодог (Хоёрдугаар хэсэг)”). “Бурхан үнэнч хүнд дуртай, харин ов мэхтэй, зальжин хүмүүсийг үзэн яддаг. Хэрэв чи зальхай хүн шиг аашилж, заль мэх гаргах гэвэл Бурхан чамайг үзэн ядах бус уу? Бурханы гэр чамайг шууд л зүгээр өнгөрөөнө гэж үү? Эрт орой хэзээ нэгэн цагт чамд хариуцлага тооцно. Бурхан үнэнч хүнд дуртай, зальхай хүнд дургүй. Бүх хүн үүнийг тодорхой ойлгоод, төөрөлдөж, мунхаг юм хийхээ болих ёстой. Түр зуур мэдлэггүй байхыг ойлгож болох ч үнэнийг огт хүлээн авахгүй байх нь өөрчлөгдөхөөс гөжүүдлэн татгалзаж буй явдал. Үнэнч хүн хариуцлага үүрч чаддаг. Өөрсдийн ашиг, алдагдлыг бодолцож үзэлгүй Бурханы гэрийн ажил, ашиг сонирхлыг хамгаалдаг. Тэд зэрвэс харахад ёроол нь харагддаг цэвэр устай аяга мэт сайхан, үнэнч зүрх сэтгэлтэй, түүнчлэн ил тод үйл хэрэгтэй байдаг. Ов мэхтэй хүн үргэлж заль мэх гаргаж, байнга аливааг нууж, дарагдуулж, хэнд ч нэвт шувт харагдалгүйгээр өөрийгөө маш нягт нямбай далдалдаг. Хүмүүс чиний дотоод бодлыг нэвт харж чаддаггүй ч Бурхан зүрх сэтгэлийн чинь хамгийн гүн дэх зүйлийг харж чадна. Бурхан чамайг үнэнч хүн биш, зальжин, үнэнийг хэзээ ч хүлээн авдаггүй, Өөрийг нь үргэлж хуурах гэж оролдож байдаг, Өөрт нь зүрх сэтгэлээ даатгадаггүй гэдгийг олж харвал чамайг хайрлах биш, үзэн ядаж, хаяна. Шүтлэггүй хүмүүсийн дунд хөгжин цэцэглэдэг бүх хүн—уран үгтэй, хэрсүү ухаантай хүмүүс ямар төрлийн хүмүүс вэ? Энэ та нарт тодорхой байдаг уу? Тэдний мөн чанар юу вэ? Тэд бүгд айхтар овсгоотой, туйлын зальхай, овжин бөгөөд жинхэнэ диавол Сатан гэж хэлж болох юм. Бурхан ийм хүмүүсийг аварч чадах уу? Бурхан диаволууд буюу зальжин, башир хүмүүсийг хамгийн их үзэн яддаг. Бурхан тийм хүмүүсийг яасан ч аврахгүй, тиймээс та нар юу ч хийлээ гэсэн ийм төрлийн хүн байж болохгүй. Ямагт сонор сэрэмжтэй байж, яриандаа бүх өнцгийг харгалзан үздэг, байр байдлыг харзнан, хэрэг явдлаа зальжнаар зохицуулдаг хүмүүсийг Бурхан хамгийн их үзэн яддаг бөгөөд ийм хүмүүс золин аврагдах аргагүй гэдгийг Би хэлье. Хүмүүс зальжин, башир байх үедээ хэчнээн чихэнд чимэгтэй ч гэлээ мөн л ов мэхтэй худал үг хэлдэг. Үг нь чихэнд чимэгтэй байх тусам тэд диавол Сатан дүрээрээ мөн. Тиймээс Бурхан яг ийм төрлийн хүмүүсийг л хамгийн их жигшдэг. Та нар юу гэмээр байна: Зальхай, худал хэлэхдээ гаргууд, уран үгтэй хүмүүс Ариун Сүнсний ажлыг хүлээн авч чадах уу? Ариун Сүнсний гэрэлтүүлэлт, гэгээрлийг хүлээн авч чадах уу? Яавч чадахгүй. Зальхай, башир хүмүүст Бурхан ямар хандлага баримталдаг вэ? Тэднийг жигшин голж, хойш тавиад, огт анхаардаггүй бөгөөд адгуустай нэг ангиллынх гэж үздэг. Бурханы нүдээр, тийм хүмүүс хүний арьс нөмөрч байгаагаас цаашгүй; мөн чанартаа тэд диавол Сатантай нэг төрлийн, амьд үхдэл бөгөөд Бурхан тэднийг хэзээ ч аврахгүй” (“Хуурамч удирдагчдыг ялган таних нь” ном).

Бурханы үгээс би антихристүүд нь онцгой ёрын муу зан чанартайг олж харсан. Өөрсдийнхөө зорилгод хүрэхийн тулд Христийг байхад ч гэсэн тэд зусардаж, байдлыг ажиглаж, Христ өөрсдийнх нь заль мэхийг нэвт харахгүй, Христийг хуурч чадна гэж итгэдэг. Иймээс тэд Бурханыг улайм цайм хуурч, ашиглаж, хүн шиг үзэж зүрхэлдэг. Бурханд хандах энэ хандлага Бурханы зэвүүцэл, жигшлийг төрүүлдэг. Хэдий би Христтэй шууд харьцаагүй ч миний харуулсан зан чанар антихристийнхтэй адил байсан. Үнэндээ ах, эгч хоёрын нөхөрлөлийн талаар юу бодож байгааг удирдагч надаас асуудаг нь их түгээмэл асуулт байсан учир би юу бодсоноо хэлж болох байсан ч юмыг ярвигтай болгож, оюун санаандаа мушгин гуйвуулсан. Удирдагч миний ялган таних чадварыг сорьж байгаа болов уу гэж гайхширан, алдаа гаргавал намайг жигшин, үнэлж, хөгжүүлэхээ больчих вий гэж айсан. Удирдагчийн зүрх сэтгэлд дүр төрх, байр сууриа хадгалахын тулд би үнэн бодлоо нууж, санаанд нь зориуд нийцүүлэхийг хичээсэн. Миний зан авир яг л Бурханы үгэнд илчилснээр мөлхөж буй могой, авирч буй амтат гуан ороонго шиг мушгиралдан, эргэлдэж байсан. Би хүмүүст ингэж хандаж, нийцтэй байсан нь тэднийг хуурч, тэднээр тоглохын төлөө байсан. Би маш зальхай, зальжин байжээ. Би мэдэхгүйдээ тийм үг хэлсэн юм биш. Бодож, тооцоолсныхоо дараа ярьж, зориуд худал хэлсэн. Бурхан миний заль мэхийг мэдэхгүй гэж ч бодсон учраас улайм цайм худлаа ярьж, хуурч зүрхэлсэн. Надад Бурханыг өчүүхэн ч гэсэн хүндлэх сэтгэл байгаагүй, Бурханыг огт Бурхан гэж үзээгүй. Би бусад хүнийг хууран мэхэлж, худал хэлж зүрхэлсэн, иймээс хэзээ нэгэн цагт Христтэй харилцах юм бол Бурханыг мэхэлж, Бурханыг ашиглаж, Бурханы зан чанарт халдах нь гарцаагүй байв. Бурханы энэ үг надад санагдсан: “Бурханы нүдээр, тийм хүмүүс хүний арьс нөмөрч байгаагаас цаашгүй; мөн чанартаа тэд диавол Сатантай нэг төрлийн, амьд үхдэл бөгөөд Бурхан тэднийг хэзээ ч аврахгүй.” Энэ үгийг уншаад би шууд хөшиж орхив. Бурхан миний уг чанарыг илчилж, үйлдлийг минь тодорхойлсон байв. бусадтай харилцахдаа тэдний үг, царайг ихэвчлэн ажигладаг байснаа санаж байна. Удирдагч, ажилчдад би онцгойлон зусардаж, тэдний бодлыг тааж, санаанд нь тааруулахыг үргэлж хичээж, хэн ч намайг нэвт харж чадахгүй болохоор ингэж амьдрах нь ухаалаг хэрэг гэж боддог байсан. Гэвч Бурхан намайг аль хэдийн нэвт шувт харчихсан байлаа, бас Бурхан над шиг хүмүүсийг тун их зэвүүцэж, жигшдэг. Одоо би эцэст нь Бурхан яагаад шударга хүмүүсийг хайрлаж, ов мэхтэй хүмүүсийг үзэн яддаг гэж хэлдгийг ойлгосон. Учир нь үнэнч шударга хүмүүсийн зүрх сэтгэл цэвэр, ус шиг тунгалаг байдаг, тэд хүмүүст, Бурханд үнэнч шударгаар хандаж, алдаа дутагдлаа хэзээ ч зориуд нууж, өнгөлөн далдалдаггүй. Ийм хүмүүс залхмаар амьдралаар амьдардаггүй, бусадтай эвтэй байдаг, Бурханд таалагддаг. Харин ов мэхтэй хүмүүсийн оюун ухаан нарийн төвөгтэй, бүх зүйлд өөрийн гэсэн сэдэл, төлөвлөгөөтэй байдаг учраас маш энгийн хэрэг явдал, үг яриа тэдний хувьд маш төвөгтэй болдог. Ов мэхтэй хүмүүсийн үг, үйлдэл бүхэн зорилгодоо хүрэхийн тулд бусдыг төөрөгдүүлж, хууран мэхлэхийн төлөө байдаг. Тэд чөтгөрийн уг чанарыг амьдран харуулдаг болохоор Бурхан хэзээ ч ийм хүмүүсийг авардаггүй. Энэ тухай бодоод би бага зэрэг айж, миний уг чанар Сатаных шиг ов мэхтэй, хорон муу гэдгийг олж харсан, хэрвээ би үнэнийг эрэлхийлж, өөрийгөө өөрчлөхгүй бол Бурхан намайг таягдан хаяж, шийтгэх байв. Бурхан бол ариун, бас зөвт. Бурханы хаанчлалд амьдрах хүмүүс бол үнэнийг хэрэгжүүлэхэд бэлэн үнэнч шударга хүмүүс юм. Ов мэхтэй хүн хэзээ ч Бурханы хаанчлалд орж чадахгүй. Энэ тухай бодоод би маш их харамсаж, цаашид ов мэхтэй, ёрын муу зан чанараараа амьдрахыг хүсээгүй тул Бурханд залбирч, үнэнч шударга хүн байхаар хэрэгжүүлж, хэн ч байсан хамаагүй, хүн бүртэй нээлттэй байж, үнэнээсээ ярихыг хүсэж байгаагаа хэлсэн. Дараа нь би цуглаан дээр энэ хоёр хэрэг дээр харуулсан жигшүүрт санаа зорилго, завхралынхаа талаар ярьсан. Ингэснийхээ дараа хамаагүй илүү тайвширч, сэтгэл амарсан.

Үүний дараа би яагаад дандаа удирдагч намайг юу гэх талаар санаа зовдог байсан юм бол, бас яагаад худлаа ярьж, хуурдаг байсан юм бол гэж бодсон. Нэг өдөр би Бурханы үгээс энийг уншлаа: “Ямар түвшний удирдагч, ажилчин байх нь хамаагүй, үнэнийг ойлгодог, авьяас чадвартай болохоор нь шүтэж, тэд үнэнийг эзэмшсэн, өөрт чинь тусалж чадна гэж бодоод, бүх зүйл дээр тэднийг дээдлэн хүндэлж, түшиж, үүгээр дамжуулан авралд хүрэхийг хичээдэг бол эхлэлийн цэг нь угаасаа буруу учраас эцэст нь энэ бүхэн талаар болно. Хүн хэчнээн олон үнэнийг ойлгодог байх нь хамаагүй, хэн ч Христийн оронд зогсож чадахгүй бөгөөд хэчнээн авьяастай байх нь хамаагүй, тэдэнд үнэн байгаа гэсэн үг биш учраас хүмүүсийг шүтэж, дээдлэн хүндэлж, дагадаг хүмүүс эцэстээ бүгд таягдан хаягдаж, бүгд яллагдана. Хүмүүс Бурханд итгэхдээ зөвхөн Бурханыг дээдэлж, дагаж болно. Удирдагчид бол удирдлагын хэргэм зэргээсээ үл хамааран эгэл жирийн хүмүүс юм. Хэрвээ чи тэднийг даргаа гэж үзэн, тэд чамаас илүү дээр, илүү чадварлаг, чамайг удирдах ёстой, тэд бүх талаар хэнээс ч илт давуу гэж боддог бол энэ нь буруу—энэ чиний төөрөгдөл… Чи Бурханыг дагадаг бол Түүний үгийг сонсох ёстой, хэрвээ хүн зөв зүйтэй ярьж, үйлдэж, энэ нь үнэний зарчимд нийцэж байвал үнэнийг дуулгавартай дагах нь зүгээр биш гэж үү? Чи яагаад ийм өөдгүй байдаг юм бэ? Яагаад өөрийнхөө шүтдэг хүнийг олж дагана гэж зүтгэдэг юм бэ? Яагаад Сатаны боол байх дуртай юм бэ? Тэгэхийн оронд яагаад үнэний зарц байдаггүй юм бэ? Хүн эрүүл ухаантай, эрхэм чанартай эсэхийг энэ нь харуулдаг. Чи өөрөөсөө эхлэх ёстой: Өөрийгөө төрөл бүрийн үнэнээр зэвсэглэж, өөр өөр хэрэг явдал, хүмүүсийн янз бүрийн илрэлийг ялган таньж чаддаг болж, янз бүрийн хүмүүсээс харагддаг зүйлийн уг чанар юу болохыг, тэднээс ямар зан чанар харагддагийг мэдэж авч, төрөл бүрийн хүмүүсийн мөн чанарыг ялгаж сурч, эргэн тойронд чинь ямар төрлийн хүмүүс байгаа, чи өөрөө ямар төрлийн хүн болох, удирдагч чинь ямар төрлийн хүн болохыг сайн мэддэг бай. Энэ бүхнийг тодорхой олж хармагцаа чи энэ хүмүүст үнэний зарчмын дагуу зөв зүйтэй хандаж чаддаг болно: Хэрвээ тэд ах эгч нар бол тэдэнд хайраар хандах ёстой, хэрвээ тэд ах эгч нар биш бол тэднийг хаяж, зайгаа барих ёстой; хэрвээ тэд үнэний бодит байдалтай хүмүүс бол тэднийг дээдлэн хүндэлж болох ч шүтэж болохгүй. Хэн ч Христийн орыг эзэлж чадахгүй, зөвхөн Христ л бодитой Бурхан мөн. Хэрвээ чи эдгээр зүйлийг тодорхой харж чаддаг бол биеийн хэмжээтэй, антихристүүдэд мэхлэгдэх магадлал багатай бөгөөд антихристүүдэд мэхлэгдэнэ гэж айх ч хэрэггүй” (Антихристүүдийг илчлэх нь номын “Тэд хачин, жигтэй авирладаг, дур зоргоороо, захирангуй байдаг, бусадтай хэзээ ч нөхөрлөдөггүй, хүмүүсийг өөртөө дуулгавартай байлгахаар хүчилдэг”). Бурхан миний байдлыг илчилсэн байлаа. Хэдий би олон жил Бурханд итгэсэн ч зүрх сэтгэлд минь Бурханыг гэх орон зай байгаагүй. Би хүмүүсийн эрх мэдэл, байр сууринд л анхаарч, “Өндөр албан тушаалтныг менежертэй зүйрлэшгүй” гэдэг Сатаны хорыг баримталж, Бурханы дээд эрх, хяналт хол байгаа мэт үргэлж санагдаж, яг л өмнө минь байгаа удирдагч надад бүгдийг шийдэж өгдөг юм шиг, намайг үнэлж, хөгжүүлэх, ер нь үүргээ гүйцэтгэж чадах эсэх минь удирдагчийн үгээс шалтгаалдаг мэт байсан. Энэ нь шүтлэггүй хүмүүсийн үзэл бодол биш үү? Шүтлэггүй хүмүүс удирдагчдадаа үнэлүүлж, албан тушаал, ажлын байраа хадгалахын тулд ямар ч ёс жудаг, эрхэм чанаргүй хав нохой шиг бүх зүйл дээр удирдагчдаа тааруулж, хаа сайгүй зусарддаг. Би тэднээс ямар ялгаатай байсан юм бэ? Удирдагчаараа үнэлүүлж, байр сууриа хадгалахын тулд би үргэлж түүнд таалагдахыг хүсдэг байсан, бас санааг нь таамаглаж, тэрэнд нь нийцүүлэх гэж байдгаараа хичээсэн. Би байдлыг ажигладаг овжин хорон санаатан болж, өөрийнхөө эрх ашгийн төлөө хүний эрхэм чанараа алдаж, хүний үнэргүй болсон. Үнэндээ Бурханы гэрт хүмүүсийг сонгох, хөгжүүлэх зарчим гэж байдаг, шүтлэггүй хүмүүсийн ертөнцтэй адилгүй. Шүтлэггүй хүмүүс “Зусардан бялдуучлахгүйгээр ажил хэрэг бүтэхгүй” гэдэг үгийг баримталдаг. Даргынхаа гутлыг долоож л байвал жинхэнэ авьяас, мэдлэггүй ч тэд ивээлийг нь хүртэж, дэвших боломжтой. Харин Бурханы гэрт бол өөр. Бурханы гэрт үнэн захирдаг. Хүмүүсийг үнэний зарчмаар сонгож, хөгжүүлдэг. Хэрэв чи хүн чанар сайтай, үнэнийг хүлээн авч чаддаг, зүрх сэтгэл чинь Бурхан руу эргэсэн, Бурханы гэрийн эрх ашгийг хамгаалж чаддаг бол хэв чанар чинь жаахан муу байсан ч хамаагүй. Чуулган хүн бүрд тохирсон үүрэг зохицуулж өгнө. Хэрэв чи ёс жудаг муутай, үнэнийг эрэлхийлдэггүй, зөвхөн залилан мэхэлж, явуулга хийдэг бол удирдагчид тал зассан ч гэсэн хэзээ ч чухал үүрэг роль авч чадахгүй. Ах, эгч нар чинь ялган таньж, нэвт хармагцаа чамайг жигшин голно. Зарим хуурамч удирдагч, антихрист зарчмыг зөрчиж, тал засаж, гутлыг нь долоогчдыг дэвшүүлсэн ч тэд эрт орой хэзээ нэгэн цагт илчлэгдэх учраас Бурханы гэрт хэзээ ч хөлөө олж чадахгүй. Үүнийг ойлгомогцоо би удирдагчид яаж харагдах бол гэдэгтээ санаа зовохоо больсон. Хүмүүс намайг юу гэж бодох нь хамаагүй, цаашид үүргээ үргэлжлүүлж чадах эсэх минь үнэнийг эрэлхийлж, үүргээ сайн биелүүлэх эсэхээс минь хамаарна. Одоо миний анхаарах ёстой зүйл бол үүргээ сайн биелүүлж, асуудал, бэрхшээлээ шийдвэрлэхийн тулд үүрэгтээ үнэнийг эрж хайх. Би ингэж хэрэгжүүлэх ёстой, энэ нь миний жинхэнэ хариуцлага.

Үүний дараа би Бурханы үгээс хэрэгжүүлэлтийн замыг хайгаад, энэ хэсгийг олсон. “Зусардаж, бялдуучлан, сонсохыг хүсдэг зүйлийг чинь та нарт хэлдэг хүмүүсийг Бурхан жигшдэг гэдгийг та нар бүгдээрээ мэднэ. Тэгвэл хүмүүс ямар зарчмыг баримтлах ёстой вэ?… Чин үнэнч бай: Энэ бол Бурхантай харьцахдаа дагах ёстой зарчим. Бурханд зусардаж, бялдуучлахад бүү анхаар; бялдуучлах хэрэггүй, чин үнэнч байхад хангалттай. Тэгвэл чин үнэнч байна гэдэг нь юу гэсэн үг вэ? Үүнийг хэрхэн хэрэгжүүлэх ёстой вэ? (Дүр эсгэж, ямар нэгэн зүйл нууж, ямар нэгэн нууц хадгалалгүйгээр зүгээр л Бурханд сэтгэлээ уудалж, залилж, мэхлэхгүйгээр шулуун шударга байх.) Зөв. Чин үнэнч байхын тулд чи юун түрүүнд хувийн хүслээ хойш тавих ёстой. Бурхан чамд яаж ханддагт анхаарал хандуулахын оронд зүрх сэтгэлдээ юу байгааг хэл, харин үг чинь ямар үр дагавар дагуулах тухай бодож, санаа тавих хэрэггүй; бодож байгаа бүхнээ хэл, сэдлүүдээ хойш тавь, зарим нэг зорилгод хүрэхийн тулд л бүү ярь. Хэтэрхий их хувийн санаа зорилго тээх үедээ чи юм ярихдаа үргэлж тооцоолж, ‘Би тэрийг биш, энийг ярих ёстой, хэлэх зүйлдээ болгоомжтой хандах ёстой. Би үүнийг надад ашигтай, алдаа дутагдлыг минь далдлах байдлаар ярьж, Бурханд сайхан сэтгэгдэл төрүүлнэ’ гэж боддог. Чамд сэдэл байхгүй юу? Ам нээхээсээ өмнө оюун санаа чинь зальжин бодлоор дүүрч, хэлэх гэсэн зүйлээ хэдэн удаа засдаг бөгөөд ингэснээр амнаас чинь гарах үг цэвэр биш, огтхон ч чин үнэнч биш болж, чиний сэдэл, Сатаны явуулгыг агуулдаг. Чин үнэнч байна гэж үүнийг хэлэхгүй. Тэгээд энэ нь юу вэ? Үүнийг муу санаа гаргах, хорон сэдэлтэй байх гэж хэлдэг. Түүгээр ч барахгүй, чи ярилцах үедээ нөгөө хүний нүүрний хувирал, нүдний харцыг нь үргэлж уншдаг: Хэрвээ тухайн хүний нүүрний хувирал эерэг байвал үргэлжлүүлэн ярьдаг; эерэг биш бол дотроо хадгалаад юм хэлдэггүй; нөгөө хүний нүднийх нь харц онцгүй, сонсож байгаа зүйлдээ дургүй байх шиг байвал чи бодож үзээд, ‘За яах вэ, би сонирхлыг чинь татах, чамайг баярлуулах, чамд таалагдах зүйл хэлж өөртөө таатай хандуулна даа’ гэж өөртөө хэлдэг. Чин үнэнч байх гэдэг нь энэ үү? Биш” (Антихристүүдийг илчлэх нь номын “Тэд үнэнийг үл тоож, зарчмуудыг ил тодоор зөрчиж, Бурханы гэрийн зохицуулалтыг үл ойшоодог (Хоёрдугаар хэсэг)”). “Зусардаж, бялдуучилж, Бурханы сонсохыг хүсдэг гэж боддог зүйлээ хэлдэг хүмүүст Бурхан дургүй. Тэгвэл Бурхан ямар төрлийн хүмүүст дуртай вэ? Хүмүүс ямар байдлаар Өөртэй нь ярилцаж, нөхөрлөхөд Бурхан дуртай байдаг вэ? Бурхан үнэнч шударга, илэн далангүй хүмүүст дуртай. Түүний бодлыг тааж, Түүний царайг харахаар оролдох чинь Түүнд хэрэггүй; илэн далангүй байж, үнэнч шударга зүрх сэтгэлтэй байх чинь Түүнд хэрэгтэй. Чамайг зүрх сэтгэлдээ ямар нэгэн зүйл нууж, дүр эсгэж, жүжиглэхийг Тэр хүсдэггүй, гаднах зүйл чинь зүрх сэтгэлд чинь байгаа зүйлтэй адилхан байхыг Тэр хүсдэг” (Антихристүүдийг илчлэх нь номын “Тэд үнэнийг үл тоож, зарчмуудыг ил тодоор зөрчиж, Бурханы гэрийн зохицуулалтыг үл ойшоодог (Хоёрдугаар хэсэг)”). Бурханы үг хэрэгжүүлэлтийн замыг маш тодорхой болгодог. Бурхан болон хүмүүстэй харилцахдаа чи илэн далангүй, шударга байж, үнэнийг хэлж чаддаг байх ёстой, эрх мэдэл, байр сууриар хязгаарлагдах ёсгүй, хувийн сэдэлтэй байх ёсгүй, бас Бурханы шинжилтийг хүлээн авч, үнэнч шударга хүн байх ёстой. Тэр үед Бурханы үгийн энэ хэсгийг уншсаныхаа дараа би Эзэн Есүс Петрээс ингэж асуусан тухай бодсон: “Петр ээ! Чи Намайг ер нь хайрлаж байсан уу?” Петр үнэнээсээ хариулж, “Эзэн минь! Би нэгэнтээ тэнгэр дэх Эцэгийг хайрлаж байсан боловч Таныг хэзээ ч хайрлаж байгаагүй гэдгээ хүлээн зөвшөөрч байна” гэсэн. Петр цэвэр, шударга байсан, Яаж Эзэн Есүст таалагдах талаар бодоогүй, зүгээр л яг юу бодсоноо хэлсэн. Петрийн зүрх сэтгэл цэвэр, илэрхий байсан учраас Эзэн Есүстэй үнэнч шударгаар ярьж чаддаг байсан. Петрийн амьдран харуулсан зүйл Бурханы сэтгэлд хүрч, Бурханы сайшаалыг хүртсэн. Эдгээрийг ойлгомогцоо би хэрэгжүүлэлтийн замыг илүү тодорхой харж, амьдралдаа үнэнч шударга хүн байхаар ухамсартайгаар хэрэгжүүлж эхэлсэн.

Нэг өдөр цуглааны дараа удирдагч надаас бас хоёр бүлгийн удирдагчаас нэг эгчийн үнэлгээний талаар асуув. Би энийг сонсоод жаахан сандарч, дахиад таамаглаж эхлэн, “Удирдагч үнэлгээ хүсэж байгаа нь эгчийг асуудалтай гэж бодож байгаа хэрэг үү? Удирдагч биднээс асуухаар ирсэн юм чинь бидний ялган таних чадварыг шалгахыг хүсэв үү? Удирдагч энэ хоёр бүлгийн удирдагчийг сайн хэв чанартай, хөгжүүлмээр байна гэсэн, иймээс би юмыг тэдэн шиг сайн харахгүй бол намайг үнэлж, хөгжүүлсээр байх уу?” гэж бодсон. Тэр үед би дахиад таамаглаж, хуурах гэж байгаагаа ухаараад, Бурханы энэ үгийг бодсон: “Зусардаж, бялдуучилж, Бурханы сонсохыг хүсдэг гэж боддог зүйлээ хэлдэг хүмүүст Бурхан дургүй. Тэгвэл Бурхан ямар төрлийн хүмүүст дуртай вэ? Хүмүүс ямар байдлаар Өөртэй нь ярилцаж, нөхөрлөхөд Бурхан дуртай байдаг вэ? Бурхан үнэнч шударга, илэн далангүй хүмүүст дуртай. Түүний бодлыг тааж, Түүний царайг харахаар оролдох чинь Түүнд хэрэггүй; илэн далангүй байж, үнэнч шударга зүрх сэтгэлтэй байх чинь Түүнд хэрэгтэй. Чамайг зүрх сэтгэлдээ ямар нэгэн зүйл нууж, дүр эсгэж, жүжиглэхийг Тэр хүсдэггүй, гаднах зүйл чинь зүрх сэтгэлд чинь байгаа зүйлтэй адилхан байхыг Тэр хүсдэг.” Бурхан миний юу бодож, юу хийхээр төлөвлөж байгааг хардаг, бас намайг шударга хүн байгаасай, ямар нэ гдүр эсгэж, нуун далдлалгүй, бодолтойгоо зөрчилдөхгүйгээр яг юу бодож байгаагаа хэлээсэй гэж хүсдэг. Би Бурханы үгийн дагуу хэрэгжүүлж, бусадтай шударга байх ёстой байсан. Иймээс би удирдагчид үзэл бодлоо шуудхан хэлсэн. Хэлж дуусаад би маш их тайвширч, шударга хүн байхаар хэрэгжүүлэх нь сэтгэл амрааж, амар тайван, аюулгүй санагдуулахыг мэдэрсэн. Энэ миний хэзээ ч мэдэрч байгаагүй зүйл байсан. Би бас үнэнээ хэлэхийн амтыг бага зэрэг мэдэрч, хүмүүс ингэж биеэ авч явах ёстой гэж санагдсан. Бурханд талархъя!

https://mn.kingdomsalvation.org

MaHai B3O cant Ann TaTtax

YouTube: https://l.kingdomsalvation.org/mn/video
Facebook: https://|.kingdomsalvation.org/mn/facebook

Email: contact. mn@kingdomsalvation.org

